BOEK 7

Die Heer op die Olyfberg (vervolg). 

`n Sonsopkoms en die betekenis daarvan

Evangelie van Johannes hoofstuk 8

1 Almal rig hulle blik op die sonsopkoms en bewonder die pragtige môrerooi. Bokant die horison verskyn uiters lieflike wolkpartye wat steeds ligter en ligter word en elkeen sê dat hy in `n lang tyd nie so ‘n skitterende daeraad gesien het nie.

[2] Ek sê nou aan die vele omstanders: “Kyk, so `n sonsopkoms het veel ooreenkoms met die oggend van die geestelike lewe van die mens en met die opgang van die geestelike son aan die hemel in sy siel!

[3] As die mens die woord van God hoor, begin die oggend in sy siel te glorie. As hy die gehoorde glo en daarop vertrou, word dit reeds ligter in hom. Hy begin dan steeds meer vreugde in die leer te skep en handel dan ook daarvolgens. Sy dade word dan netsoos die lieflike oggendwolkies, rooi getint deur die liefde, waardeur dit steeds ligter en ligter word in die mens. Deur die vreugde van die mens in die goeie en ware uit God, kom hy tot `n steeds duideliker kennis van God en sy hart ontvlam in volle liefde tot God, en dit lyk presies soos die môrerooi wat nou al stralend helder is. Die insig oor God en daardeur ook oor homself en sy grote roeping brei homself op gelyke wyse uit soos die môrerooi, wat nou al so helder geword het dat daardeur alle mooi gebiede van die aarde om ons heen duidelik sigbaar word. 

[4] Maar dit word al meer ligter en ligter. Die wolkies wat die naaste aan die opgaande son staan - netsoos die dade uit suiwer liefde tot God - word helder stralend goud. Ten slotte begin dit in die ooste te gloei en kyk, die son self styg in die volle glorie van haar lig en majesteit bo die horison, en netsoos die nuwe dag deur die lig van die son opnuut uit die nag gebore word, so word ook die mens opnuut gebore deur die krag van God se woord en deur die steeds stygende liefde tot God en die naaste. Want die geestelike wedergeboorte in die mens bestaan daaruit, dat hy God steeds meer leer ken en daardeur ook steeds meer liefhet.

[5] As hy dan sy hart tot `n ware gloed gebring het, dan word dit ligter en ligter in hom, die gloed word `n helder vlam van lig en God se gees gaan as die môreson op, en in die mens het dit dan volledig dag geword. Maar dit is geen dag netsoos `n dag op hierdie aarde, wie se aand weer eindig nie, maar dit is dan `n ewige lewensdag en die volledige nuwe- of wedergeboorte van God se Gees in die siel van die mens.

[6] Waarlik, Ek sê vir julle: As by iemand die dag in sy siel aanbreek, sal hy tot in ewigheid geen dood meer sien, voel of smaak nie, en by die verlaat van sy liggaam sal hy lyk soos `n gevangene in `n kerker wat begenadig is en wie se sipier met `n vriendelike gesig die kerkerdeur kom open en aan hom sê: “Staan op, want jy is begenadig en vry! Hier, trek die erekleed aan, verlaat hierdie kerker en wees voortaan `n vry mens voor die aangesig van Hom wat jou hierdie barmhartigheid bewys het!”

[7] Netsoos wat `n gevangene homself uitermate sal verheug oor so `n barmhartigheid, so en nog veel meer sal `n geestelik wedergebore mens homself verheug, as My engel by hom sal kom en sê: “Onsterflike broer, staan op uit jou kerker, trek die verligte kleed van God se eer aan, kom saam en wees voortaan vry en selfstandig in die oorvloedige, ewige lewe voor die aangesig van God, wie se grote liefde jou hierdie grote barmhartigheid bewys. Want van nou af aan sal jy nooit meer so `n swaar, sterflike liggaam hoef te dra nie!”

[8] Dink julle dalk dat `n siel droefheid sal voel as My engel so na haar toe sal kom?”

[9] `n Romein wat naby My staan, sê: “Heer, wie sal dan in hierdie geval nog droefheid kan voel? Dit sal jy beslis maar net by die wêreldse mense aantref, wat in eieliefde en selfsug lewe en in die grootste onwetendheid van God en van hulle siele. Want hulle weet niks van `n lewe van die siel na die dood van hulle liggame nie, en ook al het hulle al ooit iets daaroor gehoor, dan glo hulle dit nie, net soos wat baie sulke mense maar al te goed aan my bekend is. Ek was tot nou toe slegs `n heiden, en uiterlik gesien is ek nog steeds een, maar aan die onsterflikheid van die menslike siel het ek reeds vanaf my jeug geglo, en nadat ek verskynings gehad het, het die lewe van die siel na die dood van die liggaam vir my volkome vas gestaan. Maar as jy dit aan ander, wêreldse mense vertel, lag hulle daaroor, haal hulle skouers op en beskou uiteindelik alles as die werk van `n lewendige fantasie en verbeeldingskrag.

[10] Wel, vir dergelike mense, wat bowendien nog hulle lewens baie liefhet, kan die liggaamlike dood op sy beste iets heel verskriklik wees; maar ons - en veral vanaf nou, noudat ons deur U, as die Heer van al die lewe, die grootste vertroue het met betrekking tot die siel en haar ewige voortbestaan na die dood van die liggaam - kan die dood geen angs meer aanjaag nie, veral as geen te groot liggaamlike pyn dit voorafgaan nie, waardeur die liggaam ten dode gemartel en gekwel word. Maar ook dan moet die koms van die sipier, wat die deur van die harde gevangenis open, beslis baie welkom wees! - Dit is my mening en ook my vaste geloof; `n ander kan dink en glo wat hy wil!”

[11] Almal sê: “Ja, dit glo ons ook, want wie sou hulle nog kon verheug in die lewe op hierdie wêreld, wat eintlik die hel in optima forma is?!”

[12] Ek sê: “Ja, so is dit! Daarom sê Ek julle dan ook: Wie die lewe van hierdie wêreld liefhet, sal die ware lewe van die siel verloor; wie dit egter nie liefhet en hom van die eintlike hoedanigheid daarvan afwend, sal dit verwerf, dit wil sê, die ware, ewige lewe van die siel.

[13] Laat julle nie verblind deur die wêreld en luister nie na haar verlokkinge nie, want al haar goedere is ydel en verganklik! As julle egter in hierdie wêreld al vir julleself skatte wil versamel, versamel dan veral die wat nie roes nie en nie deur die motte verteer word nie! Dit is skatte vir die gees tot die ewige lewe, waarvoor julle alles moet doen om soveel moontlik in julle besit te kry. Iemand wat egter ook aardse skatte verkry het, moet dit netsoos ons broer Lasarus gebruik, dan sal hy daarvoor hemelse skatte oes. Want wie veel het, moet veel te gee, en wie weinig het, laat die weinig gee!

[14] Wie aan iemand wat dors het, uit ware naasteliefde ook maar een sluk verfrissende water uit sy bron sal gee, sal daarvoor aan die anderkant beloon word. Want wie hier aan sy naaste liefde bewys, sal ook daar anderkant liefde vind. Dit kom hier werklik nie daarop neer hoeveel iemand gee nie, maar hoofsaaklik wat iemand sy arm naaste gee. Iemand wat uit ware liefde vriendelik gee, gee dubbeld en so sal sy beloning ook aan die anderkant wees.

[15] As jy baie het, kan jy, netsoos gesê, ook baie gee. Het jy dit met vreugde en baie vriendelikheid gegee, dan het jy die arme dubbeld gegee. As jy self egter nie veel het nie, maar tog jou nog armer naaste ook van die weinige met vreugde en vriendelikheid een deel gegee het, dan het jy tienvoudig gegee, en dit sal jou ook aan die anderkant vergoed word. Want wat jy in My Naam sal doen vir die armes, is netso goed as wanneer jy dit vir My self gedoen het. 

[16] As jy egter by elke geskenk en edele daad wil weet of en hoe Ek self `n welgevalle daaraan sal hê, kyk dan net na die gesig van die een wat jy in My Naam, netsoos wat Ek dit nou uitgelê het, iets goeds bewys het, want daaraan sal jy die ware graad van My waardering helder en duidelik sien.

[17] Slegs diegene wat die ware liefde doen, is vir God welgedaan; wat slegs volgens die maat van die verstand gedoen word, het weinig waarde vir die ontvanger nie en nog minder vir die gewer. Ek sê vir julle: Dit is saliger om te gee as om te ontvang.

[18] Maar nou gaan Ons `n endjie verder om iets van die omgewing van Betánië te bekyk! Daarheen sal Ons allerlei handelsliede sien toestroom, omdat die groot mark vandag begin, wat vyf agtereenvolgende dae sal duur.”

Die toestromende handelaars

2 Daarop gaan Ons na `n punt van waar mens die omgewing van Betánië baie goed kon sien, maar ook `n aantal weë en strate wat na Jerusalem lei. Langs die weë en strate was doeane- en tolhuise gebou waar die vreemdelinge die verpligte tol moes betaal. Die meeste tollenaars van hierdie kant was saam met `n aantal van hulle bediendes en knegte sedert gister by Ons.

[2] Die skrifgeleerde vra hulle egter of hulle nou nie liewer daar onder wil wees om baie geld in te samel nie.

[3] `n Tollenaar sê: “Vriend, hierdie vraag kon jy jou wel bespaar het! Want as ons aan die hoogste materiële bron van inkomste meer geleë sou wees as aan die volmaakte geestelike, dan sou elkeen van ons wel op sy eie standplaas aanwesig gewees het. Want net soos wat ons gekom het, so kon ons ook al lankal weer gegaan het, en niemand sal ons daarby iets in die weg kan lê nie. Maar omdat die groot lewenswins eerder hier is, as die stoflike by ons tolhuise daar benede, bly ons hier en bekommer ons gladnie oor die verbytrekkende handelskaravane nie. En wat die gewone tol betref, het ons tuis tog wel mense wat daarvoor sal sorg. 

[4] Maar in julle tempel sal die handel nou ook wel gou begin. Sou jy dit aangenaam vind as ek aan jou sou sê: “Vriend, kyk eers daar benede, dit word al behoorlik druk voor die tempelsale! Interesseer die groot winste wat daar te verwag is, jou nie? Suiwer goud en silwer en edelstene en pêrels sal daar in oorvloed wees, en aan julle moet van alles die tiende gegee word. Sal die mense julle iets daarvan gee as julle nie aanwesig is nie?”

[5] Ons tollenaars, wat in julle oë sondaars is, weet nou dat julle die tempel vir altyd die rug toegekeer het, en dus sou so `n vraag aan julle nou wel baie dom wees. Ons het in elk geval die vaste besluit geneem om, uit liefde tot die Heer, elkeen wat ons ooit bewustelik bedrieg het, tienvoudig te vergoed, en daarom mag al die handelaars in elk geval vandag ons doeaneposte en tolhuise heeltemal verniet verbygaan, daardeur sal ons almal nog lank nie verhonger nie. Daarom laat ons hulle nou maar heel rustig verbygaan!”

[6] Na die kragtige antwoord van die tollenaar sê die skrifgeleerde heeltemal niks meer en hy bewonder in stilte die edelmoedigheid van die tollenaar en sy metgeselle.

[7] Maar Lasarus sê: “Al hierdie vreemdelinge sal teen die aand vas en seker hier na boontoe kom, en ek sal veral maatreëls moet tref om die kelder, ook die kombuis en die voorraadkamer nog beter te voorsien. Bowendien sal ek buite ook nog meer tafels en banke moet laat opstel, anders het ek te min ruimte!” 

[8] Ek sê aan Lasarus: “Maak jou nie bedruk nie, want solank Ek hier is, is jy alreeds uitstekend en ryklik van alles voorsien! En al kom daar nog so baie, dan sal hulle tog almal uitstekend versorg word. Laat Ons nou maar eers in alle rus na die dwase wêreldse drukte daar benede gaan kyk”. Watter swaar belaaide kamele, perde, esels en osse kom daar oor die weë en strate aangedryf, terwyl hulle groot skatte en goedere dra vir hulle meesters, wat alles sal verkoop!

[9] Maar daar op die breë weg van Galilea na Jerusalem sien Ons waens en karre wat met osse ingespan is. Die bring slawe uit die omstreke van die Pontus hierheen om te verkoop. Dit is mooi en goed geboude jong manne en meisies van veertien tot agtien jaar. In totaal is dit honderd-en-twintig manne en honderd-en-sewentig vroue. Wel, hierdie verkoping sal Ons verhinder en vervolgens vir die vorming en vryheid van hierdie arme kinders sorg! Binne die stadsmuur mag daar geen mensehandel plaasvind nie, maar hierdie geselskap bevind hom al buite die stadsmuur en is tog nog heel naby die stad en daarom sal julle binnekort sien dat hierdie wa- en kareienaars hulle verkoopstente presies aan die voet van hierdie berg sal opslaan en daarna probeer om hulle omroepers onmiddellik in alle rigtings te stuur! Ons sal hulle net een vóór wees en al hulle koopware afneem en daarna ook met die gemene kooplui `n woordjie spreek dat hulle handel vir `n lang tyd sal vergal!” 

[10] Toe sê Agricola: “Heer, wat sou U daarvan sê as ek al die manlike en vroulike slawe sou koop, en wel vir die prys wat die verkopers verlang, en hulle dan sou saamneem na Rome om hulle daar goed te laat opvoed en hulle dan die volledige vryheid en die Romeinse burgerskap te skenk?”

[11] Ek sê: “Jou idee en jou wil is goed, maar My idee en My wil sal hier nog beter wees! Waarom geld uitgee vir iets wat mens heeltemal regmatig ook sonder geld kan kry en in besit kan neem? Is jy nie daarmee eens nie? Om nog aan sulke mense wins te besorg, sou beteken dat jy hulle nog in hulle kwaad aanmoedig. Maar as hulle meer van hierdie soort ervarings sal opdoen, sal hulle nie langer hulle toevlug neem tot so `n onmenslike manier om geld te verdien nie.” 

[12] Hierop sê Agricola: “Heer, daar moet hier met nog iets rekening gehou word! Ek glo dat daar in die opsig vanuit Rome `n spesiale wet met betrekking tot die mensehandel vir alle lande bestaan. Volgens dit mag geen enkele slaaf sonder toestemming van `n Romeinse goewerneur uit `n vreemde, nie-Romeinse land ingevoer word na lande wat onder Romeinse heerskappy staan nie; so `n toestemming kos egter ontsettend baie. Wel, dit gebeur dan ook baie gereeld dat sulke slawehandelaars hulle slawe langs geheime weë en ook gereeld deur middel van valse vergunnings ons lande binnesmokkel. As dit by hierdie slawehandelaars die geval mag wees, dan is dit maklik om hulle koopware af te neem; maar wanneer hulle in besit is van so `n voorafgenoemde dure bevoegdheid, dan is daar langs die normale weg nie veel anders as om die handelaars die gevraagde geld te gee en hulle dan ongehinderd verder te laat gaan nie, omdat hulle in daardie geval onder die beskerming van die wet staan.”

[13] Ek sê: “Jy het heel korrek geoordeel, maar weet jy, Ek is dié Een wat aan die ewigheid en aan die oneindigheid wette voorskryf en jy sal dus goed begryp dat Ek My nou, noudat die teenoorgestelde aan die orde is, nie by die wette van Rome sal hou nie, hoewel Ek My andersins as mens volledig daaraan onderwerp.

[14] Hierdie mense, wat nou die genoemde slawe hier na die mark toe bring, is weliswaar slegs op wins uit, maar tewens in `n hoë mate bygelowig. Die blinde bygeloof is hulle grootste vyand. Daarom weet Ek al vooraf wat daar gedoen moet word om hierdie mense so te straf dat hulle nie alleen hulle koopware, maar nog veel méér graag sal wil afstaan om tog maar heelhuids te kan wegkom. So gou as wat julle hier is, sal julle almal goed sien en duidelik merk wat God se Wysheid en Mag alles kan bewerkstellig.

[15] Maar nou sal Ons weer na binne gaan en Ons liggame met `n goeie oggendmaal versterk, want die tafels is intussen almal ruim voorsien. Intussen sal ons slawehandelaars ook almal ter plaatse wees en Ons sal dan aan hulle `n besoek bring!” 

[16] Die skrifgeleerde sê aan My: “Heer, U gaan vandag tog nie na die tempel nie? Want vandag gebeur daar ware slegte dinge!”

[17] Ek sê: “Wat sal die moordkuil daar benede in die hel My nou interesseer! Die ware tempel van JaHWeH is daar waar `n hart haarself in die mens bevind, wat God bo alles liefhet en sy naaste soos homself! - Laat Ons nou na die oggendmaal toe gaan!” 

[18] Daarop gaan Ons almal die huis binne en neem plaas aan die ryk voorsiende tafels, waar elkeen alles na sy smaak kon vind en waar ook aan goeie wyn geen gebrek was nie. Die Romeine bewonder nou eers in die volle daglig die pragtige drinkbekers van suiwer goud en ook hulle silwer bakke. Ook die sewe fariseërs kom naderby en raak nie uitgepraat oor die suiwerheid en die kwaliteit van die drinkbekers en die eetgerei nie. Maar Lasarus maan hulle tot ete, omdat die visse andersins koud sal word en daarom sak die sewetal ook dadelik toe en hulle eet en drink terwyl hulle die kwaliteit van die spyse en die wyn prys. Ook die ongeveer sewentig arme manne, met die vroue in hulle midde, put hulle uit in die lof van die spyse en die wyn, netsoos die tollenaars en hulle metgeselle dit ook doen.

[19] `n Romein sê: “Ek is nou ruim sestig jaar oud, maar ek het nog nooit sulke goeie spyse en sulke egte godewyn geproe nie!”

[20] En so kom daar aan die lof en dank bykans geen einde nie.

Die bygelowige slawehandelaars

3 Toe Ons nog daar sit om te eet en te drink, kom uit die helder en volkome wolklose hemel `n geweldige bliksemflits, waarop `n donder volg wat alles laat dreun. Almal skrik ontsettend en vra My wat dit nou kon beteken. 

[2] Ek sê: “Dit sal julle weldra sien! Die verskynsel het vir ons slawehandelaars al begin; want terwyl Ons hier eet en drink, arriveer hulle onder by die berg, en al hulle waens en karre staan al daar. Hulle sou dadelik met die verkoop van hulle ware begin het, as hierdie bliksem hulle nie gewaarsku het nie. 

[3] Die volkere in die gebied ten noorde van die Pontus het ook `n soort geloofsleer, maar dit is natuurlik uitermate gebrekkig; en hierdie is heeltemal in die hande van bepaalde waarsêers wat volkome afgesonder van die res van die volk lewe, hulle eie grond en talryke kuddes het, en merendeels in die berge in moeilik toeganklike hooggeleë dale woon. Hierdie waarsêers stam merendeels van die Indiërs af en besit derhalwe kennis van allerlei toorkunste en towery, maar hulle gaan ewenwel nooit of slegs hoogs selde na die groot volkere wat in die uitgestrekte laagvlaktes woon; die is egter wyd en syd met hulle bekend en gaan vir aangeleenthede wat vir hulle belangrik is, na die genoemde waarsêers toe om die toekoms deur hulle te laat voorspel, natuurlik teen nie geringe offers nie. By die geleenthede vertel hierdie wyses uit die berge die vraers so nou en dan ook van hoër en magtige onsigbare wesens, wat hulle en alle elemente beheer, en dat juis hulle, die wyses van die berge, hulle naaste dienare is en oor die laer natuurmagte heers. Dit verbaas die domme pelgrims natuurlik altyd in `n hoë mate, veral as so `n waarsêer ook nog `n toorkunsie vir hulle daarby gee.

[4] Ons slawehandelaars het met hulle ware uit hierdie streke gekom, en dit nou al vir die sewende keer, hoewel nou vir die eerste keer na Jerusalem, omdat hulle gewoonlik hulle ware hetsy in Lidië, Kapadocië, ook wel in Tirus en Sidon, of ook in Damaskus verkoop het. Hierdie keer het hulle dit na Jerusalem gewaag en ook nou sou hulle nie hierheen gekom het as My wil hulle nie daartoe aangesit het nie.

[5] Voordat hulle egter met hulle koopware uit hulle land vertrek het, het hulle ook `n waarsêer geraadpleeg of hulle sou slaag met hulle handel. En hy sê met `n baie ernstige gesig: “As julle geen bliksem sal sien en geen donder sal hoor nie, sal julle jul ware goed verkoop.” Dit was al wat die waarsêer aan hulle gesê het. Die slawehandelaars het dit as `n goeie voorspelling beskou, omdat hulle gedink het dat daar so laat in die jaar wel geen onweer meer sou kom nie. Maar hierdie geweldige bliksem, met die hewige donderslag, het hulle nou uit die droom gehelp, en nou staan hulle radeloos onder die berg. Maar voor Ons na benede gaan, sal daar nog `n paar van die bliksems volg, waardeur ons slawehandelaars nog meer verskrik sal word, en Ons makliker met hulle sal kan praat!” 

[6] Toe sê een van my eerste leerlinge : “Wie weet watter taal hulle praat?”

[7] Ek sê: “Dit gaan jou voorlopig niks aan nie; vir My is geen enkele taal ter wêreld vreemd nie! Maar hierdie mense praat merendeels die taal van Indië, wat ooreenkom met oer-Hebreeus.”

[8] Daarop sê die leerling niks meer nie, en ook die tweede bliksem word gevolg deur `n baie heftige donderslag, en vinnig daarop die derde; maar hulle slaan almal in die grond en rig geen skade aan nie.

[9] Na die derde bliksem kom daar `n besonder mooi jong man egter vinnig die kamer binne, buig diep voor My en sê met `n lieflike maar tog manlik aansienlikee stem: “Heer, U roep my, hier is ek om U heilige wil uit te voer!”

[10] Ek sê: “Jy kom van Cyrenius en van Jarah af?” 

[11] Die jong man sê: “Ja, Heer, volgens U heilige wil!”

[12] Toe herken die eerste leerlinge vir RafaEl, gaan na hom toe en groet hom.

[13] Maar die jong man sê aan hulle: “O, julle gelukkiges, wat steeds by die Heer kan wees wat hier in Sy hoogste wese aanwesig is! - Gee my, voordat Ons oorgaan tot `n groot en belangrike werk, ook iets te ete en te drinke!”

[14] Toe wedywer almal met mekaar om die jong man te ete en te drinke te gee. Die Romeine nooi hom uit en ook alle ander doen alles om die jong man van diens te wees; want almal was diep onder die indruk van die grasie van die jong man. Hulle sien hom aan as een buitengewoon mooi seun van `n aardse moeder, aan wie Ek gevra het om My agterna te reis. Slegs die eerste leerlinge wis wie die jong man was. Hy eet en drink asof hy uitgehonger was, en almal verbaas hulle dat die jongman soveel na binne kon werk.

[15] Maar RafaEl glimlag en sê: “Beste vriende! Wie baie werk verrig, moet ook baie eet en drink! Is dit nie?”

[16] Agricola sê: “O, ongetwyfeld, waaragtig hemels mooie jong seun! Maar vertel my eers wie jou vader en wie jou moeder is, en uit welke land jy afkomstig is!”

[17] RafaEl sê: “Wees maar geduldig! Ek sal nou `n paar dae hier bly en in die tyd sal jy my nog wel van naderby leer ken. Ons het nou `n groot werk te verrig en daarvoor, beste vriend, moet ons goed konsentreer!”

[18] Agricola sê: “Maar, my allerliefste en mooi jong vriend, wat kan jy dan wel doen met jou deur en deur meisiesagtige tere hande? Jy het nog nooit swaar werk verrig nie, en wil jy dan nou dadelik met groot en swaar werk begin?”

[19] RafaEl sê: “Ek het egter nog nooit swaar werk verrig nie omdat elke werk, ook al kom dit jou nog so swaar voor, vir my baie lig is. Die komende sal jou wel daarvan oortuig!”

[20] Toe sê Ek: “Dit is nou tyd om die gevangenes daar benede te verlos en vry te maak; laat Ons dus gaan! Maar wie hier wil bly, laat hulle hier bly!”

[21] Almal vra My egter of hulle mag saamgaan, en Ek staan hulle dit toe. En so gaan Ons vlug die berg af en was baie gou by ons slawehandelaars, waaromheen baie van die volk hulle versamel het om die arme slawe en hulle verkopers aan te gaap.

[22] Ek gee RafaEl `n teken om die nuttelose volk weg te jaag, en hy laat die volk soos kaf uitmekaar stuif. Elkeen hardloop so al hy maar kon om nie deur `n paar woeste leeus, wat hulle in hulle midde waargeneem het, verskeur te word nie.

Die bekering van die slawehandelaars

4 Eers toe die volk hulle op die manier vinnig heeltemal versprei het, loop Ek saam met RafaEl, Agricola en Lasarus na die vernaamste handelaar toe en sê in sy taal aan hom: “Wie gee julle om te begin die reg om mense en hulle kinders as koopware op die publieke markte te verkoop en hulle daardeur tot slawe van tirannieke, geil kopers te maak?” 

[2] Die leier van die handelaars sê: “As U hulle van my wil koop, dan laat ek U sien dat ek die reg daartoe het; koop U hulle egter nie, dan sê ek U, as U dit wil, eers vir die landvoog dat ek die reg daartoe het. Vroeër was ek immers self as slaaf verkoop, maar my meester, wat ek getrou dien, het my daarna my vryheid en baie geld geskenk. Ek het weer na my geboorteland gegaan en handel nou self met dieselfde koopware as waarmee ekself twintig jaar gelede `n ander moes dien. As slaaf het ek gelukkig geword, waarom hulle dan nie?! Bowendien is dit in ons land al `n baie ou gebruik en ons wyses het ons nog nooit daaroor tot verantwoording geroep nie. Ons sondig daardeur nie teen die wette van ons land nie en vir die van U land betaal ons `n losprys; dus hoef ons onsself teenoor niemand te verantwoord vir ons goeie reg nie!” 

[3] Ek sê: “Maar dertig dae gelede was jy tog in die berge, waar jy dertig skape, tien osse, tien koeie en tien kalwers geoffer het en jou waarsêer het aan jou gesê: “As jy op jou reis geen bliksem sal sien en geen donder sal hoor nie, sal jy slaag!” Jy het dit as `n goeie saak geïnterpreteer omdat jy gemeen het dat daar so laat in die jaar wel geen onweer met bliksem en donder sou voorkom nie, en jy aanvaar saam met jou medehandelaars die verre reis. Maar nou het dit dan tog gedonder en eers gebliksem! Wat gaan jy nou doen?”

[4] Nou kyk die leier van die handelaars My vol verbasing aan en sê: “As U slegs `n mens is net soos ek een is, kon U dit nie geweet het nie! Want ten eerste was U nog nooit in ons land gewees nie, en ten tweede weet niemand in die hele wêreld waar die grootste en beroemdste waarsêers woon nie. Ook kan geen mens dit aan U verraai het nie, want ons verraai mekaar nie, ook nie vir alle skatte van die wêreld nie. Hoe ken U dus my grootste geheim? Vriend, vertel my net dit, dan is al hierdie slawe U s`n!”

[5] Ek sê: “Het julle waarsêer nooit gesê dat daar nog een groter god was van wie hy slegs uit ou, geheime skrifte gehoor het nie? Maar vir sterflinge was dit te groot en onbegryplik en daarom moes hulle hulleself nie verder daaroor bedruk gemaak het nie! Het julle waarsêer dit nie so gesê nie?”

[6] Nou raak die leier van die handelaars heeltemal buite homself en sê: “Ek het dit al gesê en ek sê dit nog eens: U is geen mens nie, maar - U is `n god! En wat sal ek, `n nietige erdwurm, my teen U verset, aangesien U my immers met één blik kon vernietig?! Dit is waar, aards gesien doen ek geen goeie sake nie, maar al het ek nog duisend maal soveel slawe as wat ek hier het - en die is egter baie geld werd - dan sou dit alles U eiendom wees! Want weet U, groot en onbegryplik verhewe Vriend, in ons land weet ons merendeels goed waar die skoen wring, maar help kan ons onsself nie! Help U ons, Vriend, dan sal nie alleen hierdie slawe nie, maar duisend maal meer en hoeveel U daar ook maar meer wil hê, U s`n wees, want U is geen mens nie, maar U is `n volkome waaragtige God!”

|7] Ek sê aan die omstanders: “Neem almal `n voorbeeld daarvan! Dit is slawehandelaars van die slegste soort, en hoe vinnig het hulle My nie herken nie! En daar bo staan die tempel wat Dawid en Salomo vir baie geld vir My laat bou het, maar wat `n ontsettende verskil bestaan daar tussen hierdie slawehandelaars, wat slegs die liggame van die mense verkoop, en hulle wat die siele verkoop aan die hel!”

[8] Kyk, hierdie slawehandelaars is Elia`s vergeleke by die ellendige sielesluipmoordenaars daar bo! Daarom sal dit met Sodom en Gomorra later ook beter gaan as die gemene helse gebroedsel daar bo. Want as daar in Sodom en Gomorra sou gebeur het wat hier gebeur, dan sou hulle in sak en as boete gedoen het en salig geword het. Maar hier is Ek Self aanwesig en hulle staan My as mens na die lewe!

[9] Kyk, hier naas My staan My lieflingsengel RafaEl en Ek sê vir julle: Daar bestaan meer ooreenkomste tussen hom en hierdie slawehandelaars as tussen hom en die dienare van God daar bo! Ek sê vir julle: Hierdie slawehandelaar is reeds `n engel, maar die daarbo is duiwels!”

[10] Toe rig Ek My weer tot die slawehandelaar en sê aan hom: “Vriend, hoeveel verlang jy vir al hierdie slawe van jou? Sê dit maar!”

[11] Die leier van die handelaars sê: “My God, wat moet ek, `n swak sterflike mens, dan wel van U verlang? Al hierdie slawe en nog duisend maal meer gee ek U as U my slegs die barmhartigheid werd ag om my te sê wat daar nou eintlik met ons makeer!”

[12] Ek sê: “Laat hulle dan almal vry, dan sal Ek jou die ewige vryheid van jou siel en die ewige lewe gee!”

[13] Daarop sê die leier van die handelaars: “Die koop is gesluit, want met gode kan jy maklik sake doen. Laat alle slawe vry, want ons het nou die beste koop gesluit! Dat ons slawe nie sleg daarvan afgekom het nie, is ek al by voorbaat van oortuig. Self het ons egter die grootste wins gemaak, want ons het daarmee by God die ewige lewe gekoop. Metgeselle, is julle dit daar alles mee eens?”

[14] Almal sê: “Ja, Hibram, nog nooit het ons meer wins gemaak nie! Maar ons waarsêer het hom die keer baie vergis, want juis die bliksem en die donder het ons die grootste geluk besorg! Maak die boeie van die gevangenes los en laat hulle die gratis eiendom wees van hierdie suiwer God! Ons sal die terugtog dadelik aanvaar!”

[15] Ek sê: “O nee, die geboeide mense neem Ek wel aan, maar self bly julle nog drie dae hier, egter nie op eie koste nie, want vir julle sal Ek tydelik en ewig die Een wees wat betaal!”

Die bevryding van die slawe 

5 Op die oomblik gee Ek weer aan RafaEl `n teken om die gevangenes te bevry en hulle was oombliklik vry en volledig gekleed, terwyl hulle voorheen naak was. Hierdie skielike bevryding van die jong slawe, veroorsaak egter om begryplike redes `n ongekende groot sensasie en die leier van die handelaars, wat sy oë nie kon glo nie, gaan na hulle toe en voel met sy hande aan die nou goed geklede slawe en ontdek dat hulle kleding uit volkome egte kledingstof vervaardig was en dat dit werklik sy eie slawe was.

[2] Toe hef hy sy hande omhoog en sê (die slawehandelaar): “Eers nou besef ek duidelik dat julle waarlik in die hande van gode is! Maar vra julle hulle ook om julle barmhartig te wees! Sodra julle egter heeltemal gelukkig is, dink dan aan julle ouers tuis, wat in `n onbarmhartige land woon en met veel moeite en arbeid moet sorg vir die karige, skrale kos van hulle liggame en in armoedige en baie erbarmlike hutte van leem en strooi moet woon! Vergaar allerlei kennis en kom dan weer na ons toe, sodat dit deur julle dan ook by ons lig en goed sal word, want van nou af aan moet daar geen mense meer uit ons lande weggevoer en verkoop word nie!” 

[3] Toe wend Hibram hom tot RafaEl, oor wie se skoonheid en teerheid hy hom steeds maar bly verwonder en sê: “O onbegryplike, seldsame, mooie jong man! Is jy dan ook `n God, dat jy so-iets wonderbaarlik kon doen? Hoe kon jy die bande, waarmee hierdie slawe gebonde was, so vinnig losmaak en waar kry jy al die kosbare klere vir die seuns en die meisies vandaan?”

[4] RafaEl sê: “Ek is geen God nie, maar slegs deur die barmhartigheid van God, Sy dienaar! Ek kan uit myself net so weinig doen as jy, maar as die almagtige wil van God my deurdring, kan ek alles doen en dan is niks vir my onmoontlik nie. Wat is jy egter van plan om met die tweehonderd slawe wat jy nog tuis het, te doen, omdat hulle nog nie voldoende vetgemes is vir die handel nie?”

[5] Hibram sê: “Weet jy dit ook al, almagtige jong man?! Wat kan ek nou anders doen as om hulle op te voed tot nuttige en goeie mense en hulle verder as my eie kinders te beskou! Vir jou wil ek egter vra of jy my ook vir hulle sal klere verskaf, wat ek dan vir hulle sal saamneem.”

[6] RafaEl sê: “Dit is nou nog nie nodig nie, maar wanneer jy oor enkele dae van hier af sal vertrek en opreg sal bly, sal jy en jou metgeselle tuis alles goed aantref wat julle sal nodig hê.”

[7] Dit stel Hibram volkome tevrede en sy metgeselle eweneens, en almal bedank hom en nog meer vir My, die Heer, want al hierdie handelaars besef nou dat Ek alleen die Majesteit was. Daarna dink hulle egter aan die taamlike groot aantal waens en karre - wat natuurlik nie te vergelyk was met die waens uit hierdie tyd nie - en die al baie vermoeide trekdiere.

[8] En Hibram sê aan RafaEl: “Almagtige wonderbaarlike jongman! Waar sal ons nou ons waens, karre en trekdiere onderbring en die voer vandaan kry?”

[9] RafaEl sê: “Daar, binne die muur wat om hierdie berg heen loop, wat die eiendom van die man is wat nou met die Heer praat, staan `n aantal hutte en stalle, en ook `n voorraad voer vir julle trekdiere, daar kan julle al julle spul goed onderbring.”

[10] Daarmee was die handelaar Hibram heel tevrede en sy knegte versorg sy waens, karre en diere. 

[11] Ek sê: “Omdat die werk nou ook goed beëindig is, sal Ons almal weer die berg opgaan, want die bevryde slawe moet eers met spys en drank versterk word. En, Hibram, as jy alles in orde het, kom dan ook met jou metgeselle en knegte, en gebruik as My gaste ook spys en drank!”

[12] Daarmee was almal uitermate tevrede en die bevryde slawe wis van blydskap nie wat hulle moes doen nie. Almal wou nou na My toe kom en My bedank. Omdat hulle egter vanweë hulle groot aantal nie tegelyk die ruimte daarvoor gehad het nie, stel hulle hulleself heel ordelik op in `n kring om My heen en vra My in hulle taal of Ek na hulle wil kyk en luister. Toe kyk Ek hulle almal vriendelik aan en gee hulle `n teken dat hulle nou kon praat.

[13] Daarop sê hulle diep ontroerd (die slawe): “O goeie Vader! Ons dank U dat U ons gered het en ons harde boeie losgemaak het. Ons het niks om dit U ooit te vergeld nie; maar ons wil U in die vervolg dien asof ons U voete, hande, oë, ore, neus en mond is. O, laat U ook deur ons liefhê, goeie Vader! Bly voortaan `n Vader vir ons in U goedheid en liefde, en verlaat ons nooit!”

[14] Daarop omarm Ek almal in die kring één vir één en druk elkeen aan My bors en spreek daarby die woorde: “Vrede sy met jou, My seun, My dogter!”

[15] Toe huil alle tenger, blondgelokte jong seuns en die nog teerder en heel lieftallige jong meisies en hulle bevogtig My hande en voete met hulle vreugdetrane.
Oor handel en woeker

6 Na hierdie plegtige handeling, wat elkeen se hart ontroer het en wat geeneen van die wat aanwesig was sonder trane in die oë kon aanskou nie, sê Ek aan RafaEl: “Bring hulle nou boontoe en versorg hulle eers; eers later as Ons sal volg, sal daar vir Ons gesorg word!”

[2] Daarop bring RafaEl die bevryde kinders boontoe en toe hulle in die groot saal kom, was daar drie groot, lang tafels gedek, en hierdie ware kinders eet die spyse wat vir hulle gereedgemaak was, met baie eetlus en vreugde, en drink ook bietjie wyn met water en word daarby baie opgewek en vrolik.

[3] Ons bly egter agter en kyk aan die kant van die pad na die vele naderende koopliede en handelaars, wat met allerlei ware, diere en vrugte oor die groot pad na die stad trek.

[4] Toe sê die Romein aan My: “Heer, daar is tog baie Judeërs daarby! Weet hulle dan nog niks van U nie? Dit is tog baie vreemd dat die mense so onverskillig by Ons verbygaan!”

[5] Ek sê: “Netsoos hulle daar, sal daar nog vele My verbygaan, My nie aankyk en nie herken nie, maar hulle sal in hulle lewens, wat op die wêreld gerig is, bly deurploeter tot die dood hulle in hulle graf sal werp en hulle siel in die hel! Sulke handelaars, koopliede, smouse en makelaars staan te ver van al die geestelike af en is te midde van die beter mensdom as woekerplante op die takke van edel vrugtebome en as onkruid tussen die koring. Laat hulle gaan, hulle graf en dood tegemoet!”

[6] Agricola sê: “Maar my Heer en my God! Die mense moet onderling tog kan koop en verkoop, anders is daar in slegte en onvrugbare lande heeltemal geen menslike lewe moontlik nie! In Europa ken ek lande wat onbeskryflik bergagtig is, niks behalwe rotse en nogeens rotse nie; die mense wat daar lewe moet die meeste lewensmiddele deur handel aangevoer kry. Hef die noodsaaklike verkeer op en `n hele, groot volk sterf van die honger! U moet tog as Heer van die hemel en van alle wêrelde Self insien dat sulke mense slegs deur `n sekerlike handelsverkeer kan lewe. Dit verwonder my daarom in hoë mate dat U hoogste, goddelike Wysheid dit ronduit veroordeel! Want weet U - ek het verder alle denkbare agting vir U suiwer goddelikheid! - maar vir hierdie oordeel van U kan ek met my menslike verstand, wat tog wel volkome gesond is, geen waardering hê nie!”

[7] Ek sê: “Vriend, wat jy weet en begryp, dit - staan My toe - het Ek al lankal voorheen begryp, nog voordat daar `n oersentraalson binne `n hulssfeer geskyn het!

[8] Waarlik, Ek sê vir jou: Ek ageer nie aan die korrekte en baie nuttige verkeer tussen mense onderling nie, want Ek wil immers Self dat `n mens in `n sekere opsig van die ander afhanklik moet wees en dan is so `n passende verkeer tussen mense onderling immers sonder meer in die hoogste orde van die naasteliefde. Maar jy sal tog hopelik ook goed kan insien dat Ek vir suiwer, totaal liefdelose woeker geen goeie woord kan oorhê nie! `n Opregte koopman moet vir sy moeite en werk sy dienooreenkomstige loon kry; maar hy moet nie vir tien silwerstukke honderd silwerstukke en nog meer wins wil hê nie! Begryp jy dit? Ek veroordeel alleen die woeker, maar nie die noodsaaklike, regmatige verkeer nie. Begryp dit goed, sodat jy nie in die kwaai versoeking teregkom nie!”

[9] Toe vra die Romein My om vergewing, en gee toe dat hy `n baie growwe vergissing gemaak het.

[10] Toe kom Lasarus na My toe en sê: “Heer, noudat Ons tog boontoe gaan, omdat hier nie soveel meer te doen is nie, sou ek graag van U wil hoor hoe dit met die wonderbaarlike jong man gaan! Wie is hy en waar kom hy vandaan? Gesien sy kleding skyn hy `n Galileër te wees, maar wanneer het hy dan die wysheid en krag gekry om wonders te doen? Hy is so te sien amper sestien jaar oud - en oortref U eerste leerlinge! Daaroor sou ek baie graag iets wou hoor!”

[11] Ek sê: “Staan daar dan nie in die Skrif: “In dieselfde tyd sal julle God se engele van die hemel na die aarde sien neerdaal en hulle sal die mense dien”? As jy dit weet, dan sal jy sonder meer insien wat daar met die jong man aan die hand is. Hou dit nou voorlopig vir jou, want alle ander moet self daarby uitkom! My eerste leerlinge ken hom reeds, maar mag hom ook nie voortydig bekend gemaak het nie.

[12] Jy het gedink dat ons nou spoedig na jou herberg sou gaan, maar dit kan oor `n uur ook nog gebeur! Nou sal Ons nog hier langs hierdie weg bly, want daar sal baie gou iets gebeur wat Ons aanwesigheid noodsaaklik maak!”

[13] Lasarus vra My: “Heer, staan ons iets ergs te wagte?”

[14] Ek sê: “Vriend, op hierdie wêreld en by hierdie mense is weinig goeds te verwag! Kyk, die toevloei van markkooplui word nou al minder en baie gou sal die knegte van die fariseërs `n arme sondaar, wat hom een uur gelede in die tempel vanweë sy honger, aan die toonbrode vergryp het, na die oop plek onder die hoë muur bring om hom vir sy misdaad te stenig! Maar Ons sal dit verhinder. Nou weet jy dus waarom Ons nog hier bly.”

[15] Dit hoor Agricola egter ook. Hy kom na My toe en sê: “Heer, ek hoor wat U sê en dit klink nie baie hartverheffend nie! Het die tempeldienaars dan ook `n “jus gladii”? (swaardreg oor lewe en dood) Ek ken tog alle voorregte wat Rome aan sy volkere gegee het, maar van so `n voorreg weet ek niks nie! Nou, dit sal ek wel baie presies wil laat deurkyk! Majesteit en Heer, sê U eers hoe dit is!” 

[16] Ek sê: “Toe die Romeine heersers oor die Judese lande geword het, het hulle die Judese godsdiens en die wette van Moses en die profete haarfyn ondersoek, en ontdek dat hierdie reg deur Moses ook aan die tempel, dit wil sê aan die priesters, gegee is om bepaalde baie swaar misdadigers deur steniging te dood. Die priesters self het egter geen reg om iemand ter dood te veroordeel nie, hulle moet die misdadiger aan die gereg oorlewer en dit moet dan aan die hand van die waaragtige getuienis van die priesters geoordeel word en die swaar misdadiger aan die stenigers oorlewer. Dit gebeur egter nie hier nie, want die priesters handel tans eiemagtig en betaal `n pag aan Herodus om daardeur `n soort eiemagtige “jus gladii” te hanteer, waarvan hulle ernstig misbruik maak, netsoos dit nou dadelik die geval sal wees. Maar nou moet Ons baie goed oplet, want hulle sal dadelik daar wees!” 

Agricola verhoor `n tempelowerste

7 Ek het dit nog maar skaars gesê of daar kom al `n groot groep mense aan, wat die ongelukkige meedoënloos in hulle midde voortsleep.

[2] En Ek sê aan Agricola: “Nou gaan Ons albei hierdie geregsdienaars, wat deur `n tempelowerste aangevoer word,tegemoet!”

[3] Ons tref hulle juis nog by die verlaat van die groot poort aan en Ek lê die Romein die woorde in die mond wat hy moes spreek en hy sê met die magtige, diep ernstige stem en gelaatsuitdrukking van `n Romein: “Wat is hier aan die gang?”

[4] Die owerste sê: “Ons het sowel die ou reg van Moses as die “jus gladii” en kan dit by `n baie groot misdadiger ook op eie gesag ten uitvoer bring!”

[5] Die Romein sê: “Maar ek het nou as vernaamste keiserlike gesant uit Rome hierheen gekom om die vele misbruike te ondersoek wat julle maak van die voorregte wat deur Rome aan julle geskenk is! Waar is die vonnis van die wêreldse regter?”

[6] Hierdie vraag kom die tempelowerste baie ongeleë en hy sê: “Laat my maar eers sien of jy werklik `n afgesant uit Rome is, want swaardreg, reg oor lewe en dood, iemand kan hom maklik as Romein aantrek en ons in naam van die keiser nuwe wette voorskryf!”

[7] Toe haal Agricola uit `n goue koker `n perkamentrol te voorskyn wat van alle offisiële kentekens voorsien was, wat die owerste geen oomblik daaroor laat twyfel dat die besitter van die dokument `n magtige, vername Romein was nie.

[8] Vervolgens sê Agricola ernstig: “Wel, ek het jou die verlangde dokument onmiddellik op jou versoek laat sien; waar het jy nou die vonnis van die wêreldse regter oor hierdie misdadiger wat deur my verlang word?”

[9] Die owerste sê: “Ek het jou tog netnou al gesê dat die tempel, op gesag van Moses, die ou reg het om`n erge misdadiger teen die tempel, met die dood te straf, en die reg is nou ook vanuit Rome bekragtig en dus handel die tempel korrek, deur as afskrikwekkende voorbeeld so `n misdadiger teen God en Sy tempel te bestraf met die dood deur steniging, wat Moses voorgeskryf het!”

[10] Agricola sê steeds ernstiger: “Het hierdie tempel dan ook al in die tyd van Moses gestaan?”

[11] Die owerste sê: “Dit nie bepaald, maar Moses was `n profeet en in sy gees wis hy beslis dat Salomo, die wyse, groot koning, vir God `n tempel sou bou en daarom is `n misdaad teen die tempel en die baie heilige instellings netsowel strafbaar as `n misdaad teen God Self!”

[12] Agricola sê: “Waarom het Moses later dan self, vir dergelike gevalle, eie regters aangestel en het hy die jurisdiksie nie in hande van die priesters gegee nie? Hoe het julle dan nou ook regters oor lewe en dood van `n mens geword? Moses het julle maar net priesters gemaak en Rome het nou, omdat mense hulle ten tye van julle koning Saul self daardie reg geneem het, julle almal ook `n wêreldlike regterfunksie gegee onder die uitdruklike voorwaarde dat alle misdadigers, en veral die een wat die dood verdien het, altyd oorgedra moet word aan die plaaslike, wêreldlike regter en dat geen enkele priester hom dan verder daaroor hoef te bekommer wat die regbank oor die misdadiger beslis nie. Dit kom julle dus nooit toe om iemand ooit te bereg en te veroordeel en uiteindelik selfs die hand aan hom te slaan nie! 

[13] Laat hierdie misdadiger daarom nou oombliklik vry! Ekself sal hom dan verhoor en aan die hand daarvan beoordeel of sy misdaad die dood verdien of nie; en wee julle as ek `n onregverdigheid van julle kant teen hierdie man vind!” 

[14] Na hierdie skerp berisping laat die geregsdienaars en knegte van die tempel die misdadiger vry en bring hom voor Agricola.

[15] En die owerste sê: “Hier is die booswig! Ondersoek hom self. Ek en al hierdie knegte is hopelik getuie genoeg en kan teen sy hardnekkige ontkenning optree!”

[16] Agricola sê: “Baie goed, maar ek het juis hier naas my `n baie betroubare getuie en verklaar julle hiermee netsoos tevore dat ek elke leuen, van die kant van hierdie misdadiger asook van julle kant af baie streng sal bestraf! Maar nog strenger sal ek teen hulle optree wat oor hierdie arme man uiteindelik `n boosaardige en dus baie strafbare oordeel gevel het!” 

[17] Na hierdie bepaald nie vriendelike woorde van die Romein, oorval `n groot angs die owerste en sy knegte en die owerste maak aanstaltes om weg te gaan, en ook die knegte sê: “Wat moes ons daarby gedoen het? Ons het geen wil nie, maar ons moet self die wil van die tempel gevolg het. Die owerste moet hierdie saak met u, hoë gebieder, maar self uitsorteer en afhandel! As daar `n misdadiger bestraf moet word, is ons die fisieke voltrekkers van die oordeel; waaroor iemand eintlik veroordeel is, daarvan weet ons self niks anders en niks meer as wat altyd slegs in kort deur die regters aan ons meegedeel word nie. Hoe sou ons dan nou teen of vir hierdie misdadiger kan getuig? Hoë gebieder, laat ons daarom gaan!” 

[18] Daarop sê Agricola: “Dit gaan hier beslis nie gebeur nie en julle bly hier vanweë die owerste, net soos wat hy ook hier moet bly totdat ek die misdadiger verhoor het!”

Die misdadige tempelverordeninge

8 Toe almal hierdie oordeel gehoor het, bly hulle staan en Agricola vra eers aan die owerste: “Wat het hierdie man fouteer dat julle hom ter dood veroordeel het?”

[2] Die owerste sê baie verleë: “Hy het dit gistermiddag skaamteloos gewaag om hom aan die heilige toonbrode te vergryp en om selfs daarvan te eet, wat slegs maar die hoëpriester ongestraf kan doen tydens gebed en psalmgesang. Mense het hom tydens die brutale daad gegryp en hom veroordeel volgens die wet tot die verdiende dood en dan is `n verdere verhoor nie nodig nie, omdat die daad self die grootste bewys vir die skuld van die misdadiger is.” 

[3] Agricola sê: “So, dit is `n heel prysenswaardige regspraak! Moet daar dan nie volgens ons wette by elke misdadiger in die eerste plek op gelet word in hoeverre hy by `n bepaalde misdryf toerekeningsvatbaar was nie?! Wanneer `n onnosel mens `n nog so groot misdaad begaan, wat vir `n meer intelligente mens volgens die wet seker die doodstraf sou beteken, dan moet die een wat aantoonbaar dom is, opgesluit word, sodat hy in die vervolg geen gevaar meer vir die menslike samelewing sal wees nie. As hy sy lewe verbeter, moet hy vrygelaat word en as dit nie volledig die geval is nie, as galeislaaf gebruik word om so vir sy sonde te boet en daarby tog nog enige nut te hê vir die mense.

[4] Verder moet daar by `n misdryf ook op gelet word deur welke omstandighede iemand soms sonder om dit te wil, tot `n misdaad gedryf word, want die omstandighede kan die misdaad in belangrike mate versag. Dit maak beslis `n groot verskil of iemand van die dak val en iemand daardeur dood wat homself toevallig onder daardie dak bevind, of as iemand `n mens opsetlik dood. En tussen hierdie twee ekstreme vind mens nog baie bykomende omstandighede, wat elke regverdige regter goed ter harte moet neem, omdat hy een en dieselfde misdryf kan versag of verswaar. 

[5] As daar byvoorbeeld iemand by jou sou kom met die aanklag: “Deur hierdie persoon is my broer gedood”, en jy hom dan dadelik ter dood sou veroordeel, sonder om die aangeklaagde persoon verder te ondervra, sou jy wel `n slegte regter wees! Is in ons wet nie uitdruklik aan elke regter ten strengste opgedra om vóór alles heel presies inligting in te win oor die “Cur, quomodo, quando et quibus auxiliis” (waarom, hoe,wanneer en onder welke omstandighede) en dan eers te oordeel nie?! Het julle dit by hierdie misdadiger gedoen?”

[6] Die owerste sê: “Ons het in die tempel geen Romeinse, maar slegs die Mosaïse wet en die lui heel anders!”

[7] Agricola sê: “So? As Moses sulke juridiese voorskrifte gegee het as wat julle in julle tempel in ag neem, dan moes julle Moses die domste en wreedste wetgewer gewees het, waarby vergeleke ons, Romeine suiwer gode sou wees! Maar ek ken die milde wette van Moses maar al te goed en ons het ons staatswette merendeels volgens sy voorbeeld vorm gegee. En julle tempeldienaars is voor God en voor alle mense die misdadigste leuenaars, as jy teenoor my wil volhou dat die vreeslik domme, tirannieke, wrede tempelvoorskrifte deur Moses opgestel is! Dit is julle voorskrifte, wat julle eiemagtig en goddeloos, volkome sin- en gewetenloos opgestel het en julle kwel die arme volk nou geheel na eie willekeur volgens die afskuwelike wette! Kan julle so-iets aanvaar as `n wet wat deur `n baie wyse God gewy is?”

[8] Die owerste sê: “Ek het tog nie die tempelwette gemaak nie! Hulle is nou eenmaal daar en ons moet ons daaraan hou, of hulle nou van Moses of van iemand anders afkomstig is!” 

[9] Agricola sê: “Goed so, ons Romeine sal wel weet so `n misbruik reg te stel! Maar nou sê ons: “Audiatur et altera pars!”“ (mens moet ook die ander party aanhoor)

[10] Vervolgens wend hy (Agricola) hom met `n vriendeliker gesig tot die misdadiger: “Vertel jy my nou geheel na waarheid wat jy misgaan het! Ontken niks, maar beken alles, want ek kan jou red, maar ook dood as jou misdaad die dood op een of ander manier verdien het!” 

Die bekentenis van die skynbare misdadiger 

9 Toe rig die misdadiger hom op en sê moedig en openhartig en sonder enige terughoudendheid: “Groot en magtige en regverdige meester en regter! Ek is netso min `n misdadiger as u en diegene wat by U is!

[2] Ek is `n arme dagloner en moet met my hande my brood verdien en my vader en moeder onderhou, want beide my ouers is steeds siek en byna nie in staat om te werk nie. Bowendien het ek nog `n jonger suster, wat pas sewentien jaar en agt maande oud is. Ook die moet ek onderhou, omdat sy self niks kan verdien nie, omdat sy my siek ouers tuis moet verpleeg. Hierdie baie liewe en brawe suster van my is egter, hoewel baie arm, van nature baie mooi en aantreklik en as sodanig helaas nie onbekend aan die tempeldienaars nie en daar is die wat al baie moeite gedoen het om haar te verlei. Maar hulle het geen sukses gehad nie en het my en my ouers bedreig deur te sê: “Nou wag maar, trotse bedelvolk, julle sal binnekort wel gedweër en nederiger word!” 

[3] Ek het die volgende dag werk gesoek by die werkhuise wat reeds aan my bekend was en mense sê vir my dat ek deur die priesters tot swaar sondaar verklaar was, omdat ek met my eie suster bloedskande bedryf. Mense het my die deur gewys en ek het geen raad geweet nie.

[4] Daarop gaan ek na enkele heidene en bekla my groot nood by hulle. Hulle het my `n paar geldstukke geskenk, sodat ek tog `n bietjie brood vir ons kon koop. Maar die paar munte was baie gou op en ek en my familie het al twee dae niks te eet gehad nie en ek kon niks meer verdien en ook van niemand iets meer vra nie; dit het egter ook deur hierdie feesdae gebeur, omdat jy in hierdie tyd ook buite die stad geen werk kan kry nie. Toe dag ek by myself: “As jy as onskuldige Judeër eens sou doen wat Dawid gedoen het toe hy baie honger gehad het, dan sou dit tog nie voor God so `n groot sonde wees nie?” 

[5] En ek gaan gister, laat in die middag, deur groot nood gedryf die tempel binne, kom by die toonbrode, gryp na die eerste en die beste brood en wou my honger daarmee stil en `n deel na my netso hongerige ouers bring en aan my nie minder hongerige suster. Maar die wagters wat op die loer gelê het, ontdek my dadelik, skreeu dat dit `n ontsettende heiligskennis was en sleep my onbarmhartig voor die priesters. Die het my baie gou herken en skreeu: “Ha, dit is immers die trotse bedelaar, die pleger van bloedskande en nou vergryp hy hom ook nog aan die toonbrode! Daarvoor moet hy môre voor die middel van die dag gestenig word!” 

[6] Daarop sleep mense my onder allerlei mishandelings en die vreeslikste skeldwoorde na `n donker gat, waarin ek tot vandag weggekwyn het. Hoe mense my vandaar af hierheen gesleep het, het u, hoë regter, self gesien. Hoe my arme ouers en my arme suster egter sal vergaan of reeds vergaan het, mag net JaHWeH weet!

[7] Hoë regter! Dit is alles wat ek u volledig na waarheid oor my misdaad kan sê! O, oordeel nie so hard oor my netsoos veral hierdie owerste gedoen het nie! Want eerlik gesê was dit juis hy wat my kuise suster wou verlei, wat ek voor God en alle mense kan sweer! Ek kan u daarvoor ook heel betroubare getuies noem, wat die treurige voorval met `n eed sal kan bevestig!”

[8] Toe sê Agricola buite homself van woede oor die tempeldienaar: “Beste vriend! Wie so openhartig spreek soos jy, het egter nie veel andere bewyse nodig nie! Bowendien het ek hier naas my `n heel belangrike getuie om die waarheid van jou verklaring te kontroleer. Daar sal egter dadelik iemand wees wat jou ouers en jou suster heeltemal versterk hierheen sal bring - en dan nog iemand anders wat ek baie nodig sal hê vir hierdie tempeldienaar!” 

Die bekentenis van die owerste

10 RafaEl was onmiddellik daar op My innerlike roep en Ek sê innerlik aan hom: “Doen nou wat die Romein wil, want Ek gee hom gedagtes, woorde en wil!” 

[2] Toe Agricola vir RafaEl opmerk, sê hy: “Ek dag al dat jy nie lank op jou sou laat wag nie!”

[3] RafaEl sê: “Wat jy wil, weet ek al! Dit sal alles binne enkele oomblikke in orde wees, want die mense wat ek moet gaan haal, woon nie ver hiervandaan nie en hulle sal dus gou hier wees.”

[4] Nou sê die owerste: “Waarvoor?”

[5] Agricola sê: “Jy moet maar net iets sê as jy iets gevra word; hou nou egter jou mond!”

[6] Op daardie oomblik verdwyn die engel vinnig en bring beide ouers en die jong, baie armoedige, maar liggaamlik baie mooi suster, wat gevolg word deur tien Romeinse soldate en `n deur Pilatus afgevaardigde regter.

[7] RafaEl sê aan Agricola: “Vriend, so sal dit wel in orde wees!”

[8] Agricola sê: “Verseker, want so wil ek dit immers hê!”

[9] Daarop tree RafaEl `n tree terug en bly paraat om op `n wenk van My in aksie te kom.

[10] Agricola rig hom tot die drietal en vra hulle of hulle die mishandelde man goed ken.

[11] Die suster sê: “O JaHWeH, wat het daar met my arme broer gebeur? Gistermiddag het hy êrens heengegaan om brood te gaan haal, omdat ons al twee hele dae niks geëet het nie, maar hy het nie teruggekom nie. Ons het in groot angs vir hom gesit en bid dat niks ergs hom tog maar oorgekom het nie. En nou tref ons hom hier aan, na `n mededeling van die pragtige jong boodskapper, in `n toestand waaraan nie veel goeds dit voorafgegaan het nie!”

[12] Die suster wil nog verder navraag doen, maar Agricola vermaan haar op vriendelike toon en sê: “Lieflike Dogter van Sion, vra nou nie verder nie, want jou broer bevind hom al in die beste hande! Ek sal nou egter die tempelowerste aan jou voorstel, wat so juis sy gesig van ons afgewend het en dan moet jy my geheel na waarheid sê of en hoe jy hom ken!”

[13] Die suster sê: “O meneer, bespaar u die moeite, want die ellendige man het ek tot my ontsteltenis by my aankoms al van ver af herken!”

[14] Agricola sê: “Dit sê niks, des te beter voor julle almal!”

[15] Toe roep die Romein die owerste met gebiedende stem en sê: “Laat nou jou gesig sien en kom naderby en spreek! Wat kan jy op hierdie aanklag wat aan jou gerig word, antwoord? Beken openlik die waarheid, of ek sal jou aan die gloeiende kruis tot `n bekentenis dwing, sodat jy die Romeinse regverdigheid beter sal leer ken. Want ons Romeine maak ook van `n priester geen enkele uitsondering nie! Kom naderby en spreek!”

[16] Toe draai die tempelowerste hom om en sê met bewende stem: “Heer vol mag en waardigheid! Wat kan ek tog hierteen inbring? Jammer genoeg is dit netsoos die arme man so pas oor my getuig het en ek het elke straf verdien wat u maar oor my sal uitspreek! Mog ek ooit vry kom, dan sou ek my onmenslike groot vergryp teen hierdie familie duisendvoudig vergoed, maar ek het dit nie verdien om vrygespreek te word van `n teregte straf en dus sal dit moeilik wees om die kwaad wat ek hierdie arme, brawe familie aangedoen het, reg te stel.”

[17] Agricola sê: “Ek is geen regter wat, netsoos julle, meet met die maat van sy gevoelens nie, maar `n regter wat meet met die maat van die reg; ek sê jou egter dat hierdie vier mense, wat jy so onmenslik diep beledig het, nou jou vernaamste regters is! Netsoos hulle jou sal oordeel, sal ek jou ook oordeel! Maar die sonde wat hierdie arme, hongerige man in die tempel teen julle toonbrode begaan het, sal God bereg! As Hy hom vergewe, dan vergewe ons hom ook, want teen ons het hy geen sonde begaan nie!”

[18] Toe rig Agricola hom tot die arme familie en sê: “Bepaal nou wat ek met hierdie erge misdadiger moet doen! Want hy het julle nie alleen in julle huis dubbel kwaad aangedoen nie, omdat hy julle kuise dogter wou onteer het en toe hom dit misluk, deur kwaadsprekery gemaak het dat julle seun nêrens meer werk kon kry nie, maar hy het julle seun ook, omdat hy hom vanweë die honger aan één van die toonbrode vergryp het, tot die dood deur steniging veroordeel; en as hierdie vriend, wat die grootste vriend van alle mense is, nie daar was nie, dan sou julle seun nou al dood gewees het en sou julle hom nooit meer gesien het nie! 

[19] Daar vooraan staan die beesagtige tempelknegte en geregsdienaars nog wat hom sou gestenig het, en hierdie tempelowerste is die onbarmhartige en onregverdige regter, wat julle seun tot die stenigingsdood veroordeel het! Die wet met betrekking tot die vergryp aan die toonbrode, is nie onbekend aan my nie; Moses het alleen vir die geval van verstokte moedswilligheid die doodstraf uitgevaardig en nie in die geval van egte hongersnood, want elke Judeër het die reg om, as hy baie honger het, hierdie ook met die toonbrode te stil, netsoos julle groot koning Dawid dit ook gedoen het, omdat hy die wet van Moses beter begryp het as sy toenmalige opperpriester. Daarmee spreek ek julle seun dus vry van alle skuld en aan julle is dit nou om `n oordeel uit te spreek oor hierdie man wat julle soveel kwaad aangedoen het.” 

[20] Die vader van die seun en die mooie dogter sê: “Heer en magtige regter! Ons almal dank die groot God en u en u vriende, wat ons so wonderbaarlik uit groot gevaar gered het. Maar netsoos God uiteindelik altyd die goeie en ware beskerm, so bestraf Hy ook altyd die waaragtig kwade van `n verstokte sondaar, wanneer hierdie sonder berou en boetedoening in sy slegtheid volhard. Verbeter hy sy lewe egter in alle erns, dan vergewe God hom ook sy sonde, ook al is dit hoe groot en is dit nog so veel. Daarom veroordeel ek hierdie man nie, maar laat hom oor aan die wil van God, want God is die enigste regverdige regter. Dit is ons oordeel oor hierdie groot vyand van ons. Ons almal vergewe hom van harte al die kwaad wat hy ons aangedoen het.”

Die oordeel van Agricola

11 Toe die tempelowerste die oordeel oor homself uit die mond van die eerlike, arme vader gehoor het, bars hy in trane uit en sê: “O grote God, hoe goed is u ware kinders en hoe ontsettend sleg is ons, wat waarlik helse slanggebroedsel is! O God, straf my volledig vir die baie slegte wat ek gedoen het!” 

[2] Agricola sê: “As hierdie mense jou nie veroordeel het nie, terwyl hulle eintlik die reg daartoe gehad het, dan veroordeel ek jou ook nie. Maar ek het die regter laat kom om jou en die hele tempel ten strengste te verbied om ooit weer `n doodvonnis oor iemand uit te spreek, anders sal jy en die tempel nie sonder straf daarvan afkom nie. Maar omdat hierdie knegte en geregsdienaars sonder opdrag kwaadwillig met hierdie arme man gehandel het, sal elkeen van hulle getugtig word en honderd houe met die roede ontvang, sodat ook hulle kan voel hoeveel so `n onmenslike kwaadwilligheid `n arme aandoen. Laat die soldate hulle dadelik na die tughuis bring en kasty! Dit geskied!”

[3] Toe begin die knegte en geregsdienaars te jammer en te smeek.

[4] Agricola sê: “Het hierdie arme man julle ook nie gesmeek om hom nie so te mishandel nie, en julle het nie op sy smekinge gelet nie, terwyl julle maar net beveel was om hom te bewaak. En omdat julle iets gedoen het waartoe julle nog nie eens `n skynbare reg gehad het nie, sal julle ook geen enkele slag met die roede kwytgeskeld word nie, maar die pynigers sal nog streng daarop gewys word dat elke slag met die grootste strengheid uitgevoer moet word. En vooruit nou, want vir julle is daar nóg by God en nóg minder by my enige medelye!”

[5] Toe omsingel die soldate die groep van vyftien tempeldienaars en geregsdienaars en du hulle voor hulle uit.

[6] Die tempelowerste vra egter trillend van eerbied aan die Romein: “Hoë, magtige gebieder! Wat moet ek nou eintlik met hierdie regter afspreek?”

[7] Agricola sê: “Dit het ek jou al aangegee, maar as jy dit nog nie begryp het nie, dan sê ek dit vir jou nog `n keer: Jy gaan saam met die regter na sy kantoor toe en daar sal jy van hom `n duidelike voorskrif kry hoe daar in die tempel van nou af aan met die Mosaïse straf omgegaan moet word! Elke oortreding van dié voorskrif sal streng deur Rome gestraf word! Met dié dokument wat op my bevel deur Pilatus onderteken sal word, sal jy na die tempel toe gaan en daar sal jy dit bekend maak!” 

[8] Die owerste sê: “Maar wat moet ek aan Pilatus sê as hy my meer oor u vra?”

[9] Agricola sê: “Dit sal Pilatus nie doen nie, want ek was `n paar dae gelede al by hom gewees; hy ken my maar al te goed en weet presies waarom ek nou in naam van die keiser deur hierdie lande van ons reis. Ook jy kan nou gaan!”

[10] Toe buig die regter en die owerste diep voor Agricola en die regter maan die owerste om hom te volg.

[11] Maar die owerste sê: “Laat my nog slegs één vraag aan die gesant van die keiser stel!”

[12] Die regter sê: “Doen dit dan vinnig, want ons regters het dit in hierdie tyd baie druk.” 

[13] Daarop rig die owerste hom nogmaals tot Agricola en sê: “Magtige gesant van die keiser! Kyk, ek is baie ryk en my skatte staan my aan! Omdat ek hierdie arme familie egter so `n ten hemel skreiende onreg aangedoen het, sou ek al my skatte aan hulle wil afstaan en daardeur die onreg soveel moontlik wil goedmaak. Kan ek nou by hierdie regter `n skenkbrief laat opstel en dit dan saam met al my skatte aan hulle oorhandig, sodat niemand hulle dan kan vra waar hulle dit vandaan gekry het nie?”

[14] Agricola sê: “Jy sal nog genoeg arme families vind aan wie jy jou lank versuimde werk van naasteliefde ten deel kan laat val, maar hierdie arme familie is al so goed as uitstekend versorg. Dus kan jy nou wel gaan! Doen in die vervolg reg en vrees God, dan sal jy nie weer so-iets oorkom nie! So is dit!” 

[15] Daarop buig die twee nogmaals en gaan weg.

[16] Ons keer nou met die geredde familie terug na Ons mense, wat al vol nuuskierigheid wag om te hoor wat daar alles gebeur het. Want hulle was so ver van Ons verwyder dat hulle Ons nog goed kon sien, maar niks kon hoor van wat daar alles voorgeval het nie. Ook ons slawehandelaar Hibram het met sy metgeselle na vore gedring om te verneem wat daar aan die gang was.

[17] Maar Ek sê aan Lasarus: “Vriend, nou is dit in die eerste plek nodig dat hierdie vier mense liggaamlik versterk word, al die ander sal Ons wel boontoe bespreek, want hulle het nou al meer as twee dae niks geëet nie. Die twee ou mense was baie siek en swak, maar hulle is genees. Hierdie jong man wat baie mishandeld daar uitsien, maar origens sterk is, is die een wat gestenig moes geword het en die baie lieflike jong meisie is sy suster, en beide is kinders van hierdie arme, maar eerlike ouers. Nou weet jy dus met wie jy te doen het!” 

[18] Ook Agricola sê: “En wat hulle sal gebruik solank ek hier vertoef, kom op my rekening; ook wil ek dat hulle prima aan my tafel versorg word! Daarna neem ek hulle saam na Rome. Ook sal ek die slawe alles op my rekening neem en ek sal daar in natuurlike en geestelike opsig, alle sorg aan bestee dat hulle voortaan `n goeie bestaan kry!” 

[19] Lasarus sê: “Vriend, `n paar van hulle sou ek ook wel wou hou, want sien, ek het nóg vrou nóg kinders en sou graag `n paar as my kinders wou aanneem!”

[20] Agricola sê: “Daarin is jy heeltemal vry; ek laat graag soveel as wat jy maar wil, hier by jou!” 

[21] Daarmee was Lasarus heeltemal tevrede en Ons gaan na bo en was baie gou ter plaatse.

Die maaltyd in die herberg

12 Toe Ons bo aankom, staan die slawe almal ordelik opgestel en hulle groet My reeds van ver af en hulle sê: “Heil aan U, beste, goeie Vader, want U het ons verlos en bevry van ons harde bande! U het ons `n nuwe, baie mooi gewaad gegee, sodat ons nou selfs lieflik daar uitsien en U het ons versadig met uitstekende spyse en versterkende en soet smakende drank! O goeie, beste Vader, kom, kom, dan kan ons U met ons liefde dank!” 

[2] Toe Ek naby hulle kom, verdring hulle hulle almal om My heen en soen en liefkoos My.

[3] Maar die leerlinge gee hulle te kenne dat hulle hulle nie so opdringerig en onbeheersd moes gedra nie.

[4] Maar Ek sê aan die leerlinge: “Gee hulle die onskuldige vreugde, want waarlik, Ek sê vir julle: wie nie van My hou netsoos een van hierdie ware kinders hier nie, sal nie na My toe kom nie! Want wie nie deur die Vader (in My) getrek word nie, die kom nie tot die Seun (tot die Wysheid uit God) nie. Hulle word egter deur die Vader aangetrek en daarom verdring hulle hulle dan ook so om My. Hulle weet nog nie wie Ek is nie, maar die Vader in My het hulle al veel beter herken as julle tot nog toe. Wat dink julle daarvan?”

[5] Toe sê die leerlinge niks meer nie en voel wel dat hulle My nog nooit met so `n liefde in hulle hart opgeneem het as hierdie kinders uit die origens koue noorde nie.

[6] Toe hierdie kinders My so geliefkoos het en vir alles bedank het, trek hulle hulle weer heel ordelik terug en Ons gaan die huis binne en neem volgens die indeling van die vorige dag aan die tafels plaas, slegs die vier arme mense kom aan die tafel van die Romeine sit, omdat Agricola dit graag so wou gehad het. Die slawehandelaars met Hibram neem naas die sewe fariseërs plaas en toe alles so gereël was, word spyse, wyn en brood in sulke groot hoeveelhede opgedien dat die verwondering van die slawehandelaars oor so `n ryklike maaltyd geen grense geken het nie. RafaEl sit naas My om vinnig byderhand te wees as Ek sy dienste nodig sou hê. 

[7] Die arm mense was egter, om baie begryplike redes, heel power in verslete klere gehul, sodat Lasarus, wat ook naas My gesit het, baie aan die hart gevat was.

[8] Hy sê daarom aan My (Lasarus): “Heer, ek het tuis genoeg klere! Wat sou U daarvan sê as ek iemand na Betánië stuur om vir hierdie arme mense klere te gaan haal? Miskien sou my suster Maria (Maria) ook kon saamkom, wat dit hier ook beslis na haar sin sou hê!” 

[9] Ek sê: “Vriend, jou sorg vir die armes doen My altyd baie goed en daarom bly Ek in jou huis. Maar die keer sal Ek ook vir hierdie mense net so sorg soos wat Ek vroeër vir die kinders gesorg het, wat hulle nou buite vermaak! Jou twee susters het nou tuis hulle hande vol met die vele vreemdelinge en kan nie daar gemis word nie, maar as Ek weer hier sal weggaan, sal Ek in elk geval eers na Betánië gaan en daar jou susters sien en spreek. En hierdie vier arme mense sal jy so dadelik in beter, en wel Romeinse, klere sien. Maar laat Ons nou eers hulle inwendige mens versterk, daarna sal dan ook goed vir hulle buitekant gesorg word! Is jy tevrede daarmee?” 

[10] Lasarus sê: “Heer, geheel en al, want alleen wat U wil en beveel, is goed en korrek! Maar nou moet daar geëet en gedrink word en as Ons almal versterk is, sal Ons weer oor baie verskillende sake kan praat.”

[11] Daarop eet en drink almal heel gemoedelik en elkeen druk hom uit in lowende woorde oor die goeie en vriendelike versorging en die smaaklike spyse, asook oor die lieflike wyn, wat die hart bly maak. Die slawehandelaars was heeltemal buite hulleself van vreugde en gee toe dat hulle selfs tydens hulle vroeëre reis na die meer suidelike lande van die aarde, nog nooit so-iets buitengewoon goed geniet het nie.

[12] Maar `n fariseër aan dieselfde tafel sê daarop: “Ja, ja, my beste verre vriende, in die huis van die Vader lewe die ontaarde kinders veel beter as êrens, ver weg van die vaderlike huis!”

[13] Hibram sê: “Hoe moet ons dit opvat?”

[14] Die fariseër, wat nou natuurlik heeltemal bekeer was, sê terwyl hy na My wys: “Sien, daar sit die ewig ware Vader te midde van ons, Sy ontaarde kinders, wat ons en alle mense van hierdie aarde is! Wat tot Hom kom, Hom herken en Hom liefhet, is Sy beter kinders en Hy sorg dan deur Sy Wysheid en deur Sy almagtige wil oral vir hulle, sodat dit met hulle reeds op hierdie aarde goed gaan, maar na die liggaamlike lewe nog beter in die ryk van die ewige geeste, wat nooit sterf nie, maar ewig voortlewe. En kyk, dit het ek bedoel ek toe ek gesê het dat dit selfs met die ontaarde kinders nêrens beter gaan as in die huis van hulle egte Vader nie! Begryp jy dit nou?”

[15] Hibram sê: “Ja, ja, dit begryp ek nou en dit het jy goed en waaragtig gesê, maar die Man is eintlik tog God en dan is Hy tog te verhewe om Vader te wees van ons, slegte mense! Ek sou dit selfs heel aanmatigend vind om Hom Vader te noem!”

[16] Die fariseër sê: “Aan die een kant het jy daarin weliswaar nie heeltemal ongelyk nie, maar Hyself leer ons dit en dreig elkeen wat dit nie in sy hart glo, met die uitsluiting van die salige, ewige lewe, en toon ons dat Hy alleen die Skepper en waaragtige Vader is van alle mense, en daarom moet ons dit ook glo, maar ook moet ons volgens Sy heilige wil, wat Hy aan ons bekend gemaak het, so op hierdie wêreld lewe, dat ons daardeur waardig word om Sy kinders te wees. As Hyself dit vir ons leer, dan moet ons dit ook wel met alle liefde en dankbaarheid aanneem en doen wat Hy ons leer. Want Hy alleen weet hoe dit met ons mense gesteld is en waarvoor Hy ons in die bestaan geroep het.”

[17] Met hierdie goeie les was ons slawehandelaars toe ook volkome tevrede en hulle eet en drink verder daarop en onderhou hulle met die fariseërs vir sover hulle hulle verstaanbaar kon maak. Maar langsamerhand begryp hulle mekaar steeds beter, omdat die een fariseër baie goed tuis was in die oer-Hebreeus, die taal waarin hierdie noordelike afstammelinge van Indië, op nog taamlike suiwer geblewe wyse, uitdrukking gee aan hulle gedagtes. 

Agricola se verwysing na die Heer
13 Aan die ander tafels hou die mense hulle nog heel stil, want hulle sit almal te wagte daarop of Ek self dalk oor iets sou spreek. Maar omdat Ek Myself ook nou meer rus gegun het, begin die tonge aan die ander tafels ietwat meer los te kom. Die Romeine knoop `n gesprek aan met die arme familie en Agricola vra die dogter, wat heel aanvallig daar uitsien, of geeneen van hulle beter klere het as die wat hulle nou dra nie.

[2] Die dogter antwoord: “Edele, geëerde meester! Tuis in ons armoedige woning het ek nog wel `n wol oorkleed, maar dit is nog slegter as die linnerok wat ek nou aanhet. Vroeër was ons nie so ontsettend arm nie, toe ons ouers nog gesond was en kon gewerk het. Maar toe hulle `n paar jaar gelede baie siek geword het, het dit steeds slegter en slegter gegaan. My broer kon ondanks al sy ywer nie meer genoeg verdien om, behalwe die hoogs nodige voedsel, nog iets anders vir ons aan te skaf nie en so het ons nou buite ons skuld in hierdie groot armoede tereg gekom. Dit sou met ons almal binne hoogstens twee dae beslis heeltemal gedaan gewees het as u en die vriend daar ons nie op so `n wonderbaarlike wyse gered het nie; want ek begryp nog steeds nie hoe die knap jong man daar ons armoedige woning kon gevind het nie, asof hy so bekend was met die mees verborge uithoeke van hierdie groot stad. Wie mag die verhewe Man en die lieftallige jongeling naas hom tog wel wees? Sou u my nie iets van naderby daaroor wil sê nie?”

[3] Agricola sê: “Wel allerliefste meisie, skone Dogter van Sion, daartoe het ek egter geen reg nie, want weet jy, ek is werklik `n groot en magtige meester in die hele Romeinse ryk, maar tog is ek heeltemal niks vergeleke met die verhewe Man en die mooi jongeling nie! Ek sou vandag `n beëdigde bode met `n brief van my hand na die keiser in Rome kon stuur en hy sou my vele legioene stuur, waarmee ek ten stryde sou kon trek om die hele groot Asië te oorwin, maar wat sou dit beteken teenoor die oneindige mag van die verhewe Man?! As Hy iets wil, is dit reeds `n voldonge feit!

[4] Liewe Dogter van Sion! Begryp jy goed wat dit wil sê? Kyk, jou ouers was, netsoos jy vertel het, meer as twee jaar lank siek! En die verhewe Man het hulle, slegs deur dit te wil, in `n oogwenk gesond gemaak en ook was Hy in staat om die jong man heel presies julle woning aan te wys, sodat hy julle sonder moeite kon vind. So het hierdie verhewe Man my ook ongeveer drie uur gelede meegedeel wat jou broer te wagte sal wees en eers daardeur het dit vir my moontlik geword om jou broer en julle, uitsluitend deur Sy barmhartigheid, te red en daarom het nie ek nie, maar het alleen Hy julle almal gered, want ek was maar net Sy blinde werktuig.

[5] Jy het daarbuite ook al die mooi jong seuns en meisies gesien. Die pragtige, heerlike wesens moes almal as ellendige slawe verkoop word! En ook hulle het die verhewe Man bevry en het hulle van kop tot toon van mooi klere voorsien en dit alles in `n enkele oomblik en daarom verwelkom hulle Hom dan ook as `n baie liewe Vader. As dit alles nou volkome waar gebeur het, wat is al my mag dan vergeleke met net `n suggie van Sy wil? Rig daarom ook al julle aandag vernaamlik op Hom, want van dit alles wat Hy enkel deur Sy wil kan bewerkstellig, het niemand ooit kon droom nie. Wat ek jou nou volkome openhartig hier gesê het, is die absolute waarheid. Wat dink julle nou daarvan?” 

[6] Al vier sê toe: “Ja, as die verhewe Man alles kan doen wat u as baie geloofwaardige getuie aan ons vertel het, dan moet Hy wel `n groot profeet wees! Want sien, ons Judeërs verwag `n Messias, wat in woord en daad baie magtig sal wees! Maar voor Hy sal kom, sal die groot profeet Elia en volgens die mening van vele mense ook die se leerling Elisa Hom voorgaan. En kyk, miskien is Hy wel Elia of sy leerling Elisa!”

[7] Agricola sê: “Met die oorlewering van julle is ek nie so bekend nie, maar wel met die van julle Messias, vir wie ek nou vernaamlik uit Rome hier na Jerusalem gekom het. Het julle dan nog niks gehoor van die nou oral meer as beroemde en bekende Verlosser uit Galilea nie?”

[8] Die ou man sê: “Hooggeëerde vriend en meester! Ons, arme dagloners, kom per jaar hoogstens tien keer in die tempel; daar bring ons ons klein offer en luister na die een of ander prediking wat ons nie begryp nie. As daar êrens iets nuuts en buitengewoon plaasvind, dan hoor ons in ons afsondering maar heel weinig of heeltemal niks daarvan nie.

[9] Bowendien was ons nou immers meer as twee volle jare bedlêend gewees. Ons seun moes dag in dag uit, selfs op die Sabbat, werk om vir ons hoogs nodige lewensonderhoud te sorg. Op die Sabbat het hy by `n Griek of `n Romein gewerk, wat ons Sabbat natuurlik nie vier nie of andersins wy nie en dit was in `n sekere sin nog `n groot geluk vir ons, want anders moes ons elke Sabbat, veral in die twee laaste jare, volkome moes vas.

[10] As u, geëerde meester en vriend, dit saamvat, sal u wel insien dat `n baie arm familie, al woon hulle midde in hierdie groot stad, van alle verskynsels en gebeurtenisse, ook al is dit hoe besonders, netso weinig kan sien as wanneer hulle êrens aan die einde van die wêreld leef! As ons nou, om die genoemde redes van u, bykans niks weet oor die beroemde en reeds oral bekende Galileër nie, dan kan dit ons egter nie as skuld aangereken word nie. 

[11] Die enigste wat ons `n jaar gelede gehoor het, is dat daar `n profeet, genaamd Johannes, in `n woesteny aan die Jordaan aan die fariseërs gepredik het en hulle gedug die waarheid moes gesê het. Maar oor wat daar toe verder met hom gebeur het, het ons niks gehoor nie. Is hierdie verhewe Man dalk die profeet?”

[12] Agricola sê: “Hierdie verhewe Man is dit nie, maar julle sal Hom tot julle geluk nog vandag van naderby leer ken. Eet daarom en drink, sodat julle sterk genoeg kan word om die groot onthulling, wat julle te wagte staan, te kan verdra. Want dit is geen kleinigheid om die verhewe Man van naderby te leer ken nie!”

[13] Toe eet en drink die arm mense weer heel gemoedelik verder. Terwyl hulle eet en enkele bekers wyn drink, val die mooi, swaar skale hulle op en nog meer die goue wynkraffies en drinkbekers. 

[14] Die dogter bekyk hierdie voorwerpe met steeds groter aandag en sê ten slotte aan Agricola: “Luister tog eens, groot magtige meester, is dit nie suiwer silwer en goud nie? Dit het u seker uit Rome saamgebring? O, dit moet wel ontsettend baie gekos het!”

[15] Agricola sê: “Ja, mooi Dogter van Sion, dit sou seker veel gekos het as jy die silwer en goud sou moes koop en dan die vaatwerk daarvan sou moet laat maak! Maar die vaatwerk hier het my heeltemal niks gekos nie en vir die Een, wat dit op wonderbaarlike wyse gemaak het, ook nie en tog het alles `n onskatbare waarde. Want kyk, vir Hom, wat almagtig is, is niks onmoontlik nie! Begryp jy dit?” 

[16] Die mooi Judeër sê: “Ja, dit begryp ek goed, maar slegs God is immers almagtig! Was God dan Self hier, of het Hy `n engel hierheen gestuur, wat so `n wonder hier verrig het? Want sulke dinge het steeds by die Judese volk gebeur!”

[17] Agricola sê: “My liewe en werklike mooi kind! Ja, ja, God Self was hier, is nog hier en maak Hom wonderbaarlik aan hulle kenbaar wat Hom waaragtig en suiwer liefhet! As jy in jou hart vol liefde vir Hom word, sal Hy Hom aan jou en aan julle almal ook wel kenbaar maak! Lieflike meisie, glo jy my?”

[18] Die steeds mooier wordende jong Judeër sê: “Maar God is tog `n gees, wat geen mens kan sien sonder om sy lewe te verloor nie, want in Moses staan geskryf: “Niemand kan God sien en lewe nie."

[19] Agricola sê: “Jy het wel gelyk, maar by die ander profete staan ook geskryf dat die ewige gees van God - dus God Self - Hom terwille van die mens in die vlees sal hul en Self as mens te midde van hulle sal vertoef en hulle Self die korrekte lewensweë sal leer. En daarom kan `n ware mens God nou sien en hoor en daarby nie slegs die aardse lewe behou nie, maar ook nog die ewige lewe van die siel verkry, sodat hy dan verder in ewigheid geen dood meer sal sien of voel nie. Ook al val die liggaam mettertyd van hom af, leef die siel van die mens tog ewig verder en geniet daarby die hoogste saligheid. Wat dink jy daarvan?” 

[20] Die mooi Judeër sê: “Ja, dit sou ons almal wel besonder goed geval, maar vir so `n ongehoorde barmhartigheid is ons beslis te onbelangrik en ook te groot sondaars! Want ten eerste het ons reeds vir lank nie die Sabbat volgens die reëls kon wy nie en hoort ons al lankal in die ry van die groot sondaars, en ten tweede kon ons onsself ook nie daarvan gesuiwer het nie, omdat ons nooit die middele daarvoor besit het nie. En dus sal God, ook al kom Hy nou ook liggaamlik na die mense toe, beslis nie na ons kyk nie. Hy het wel na Abraham, Isak en Jakob gekom, maar dit was baie vrome mense, wat nooit `n sonde begaan het nie. Wat is ons in vergeleke daarmee? Ek sou God dus wel bo alles kan liefhê, maar Hy is veels te heilig en kan die liefde van `n sondaar nie aanneem nie.” 

[21] Toe sê Ek oor die tafel heen aan die Judeër: “O liewe dogter, God kyk nie na die sonde van die mense nie, veral nie van jou soort nie, maar alleen na die hart! Wie God waaragtig liefhet, word alle sonde kwytgeskeld, al het hy soveel as wat daar gras op aarde en sand in die see is. Jou sonde is maar net verbeelding en geen werklikheid nie. Vir God is slegs dit `n gruwel, wat vir die wêreld aansien het; jy is egter heel onbelangrik vir die wêreld en dus geen gruwel voor God nie. Wees maar vir God heel innig lief, dan sal Hy jou ook liefhê en jou die ewige lewe skenk! Begryp jy dit?” 

[22] Die Judeër sê: “Dit het ek begryp, maar bring my tog na die plek waar God nou is, sodat ek Hom kan sien, liefhê en aanbid!”
Die nuwe gaste in die herberg en hulle onthaal

14 Toe wil die mooi Judeër haar nog verder met My onderhou, maar die bediendes van Lasarus kom die saal binne en sê dat daar `n groep vreemdelinge die berg opkom en dat hulle (die bediendes) nie wis waar al die mense gebring moes word nie.

[2] Toe sê Lasarus aan My: “Heer, wat moet ons daaraan doen? Ek vertrou nou maar net op U!”

[3] Ek sê: “Hoeveel sal dit daar wees wat nou en ook later nog kan kom?”

[4] Lasarus sê: “Heer, afgaande op die afgelope jare kan daar wel vyf-, ses- tot sewe honderd persone kom, maar vandag sal die toeloop beslis die grootste wees!”

[5] Ek sê: “Nou goed, gaan jy saam met My dienaar na buite, dan sal hy buite alles wel so vir jou inrig dat alle gaste wat nog kom, rojaal versorg kan word! Maar laat die jongeres na die klein saal gaan, sodat hulle nie te veel blootgestel word aan die nuuskierige en geil blikke van die vreemdelinge nie!”

[6] Toe Lasarus dit gehoor het, gaan hy dadelik saam met RafaEl na buite toe waar RafaEl eers die vele jongeres na die aanliggende saal bring en vervolgens aan Lasarus sê: “Het jy wel genoeg tafels en banke?”

[7] Lasarus sê: “Nee, my beste en buitengewoon magtige vriend vol heil uit God, dit is nou juis die grootste probleem! In Betánië sou ek wel genoeg in voorraad gehad het, maar die kan ek nou nie so vlug hierheen bring nie! Wat kan ons nou doen?” 

[8] RafaEl sê: “Maak jou maar nie besorg nie! Omdat jy op die Heer vertrou en Hom bo alles liefhet, sal jou probleem dadelik opgelos word. Kyk, ek is in Naam van die Heer `n goeie timmerman en meubelmaker en daarom sal alles wat jy nodig het, dadelik daar wees!”

[9] RafaEl het dit nog maar net gesê of daar staan al voldoende tafels en banke en bo elke tafel `n tentseil gespan, waardeur dit egter aantreklik daar uitsien. 

[10] Nou het ook die buitelandse gaste al aangekom en vra of hulle nog hier kon eet. 

[11] Lasarus sê: “O ongetwyfeld, die bediendes sal dadelik kom en elkeen gee wat hy verlang!”

[12] RafaEl sê aan Lasarus: “Het jy wel genoeg bediendes vir soveel gaste?”

[13] Lasarus sê: “Dit sal desnoods goed gaan, maar hulle sal almal hulle hande vol hê!”

[14] RafaEl sê: “Goed, as hulle hande tekort kom, sal ek ook goed meehelp!”

[15] Toe sê Lasarus: “Sien, seënryke dienaar van God, wat jy nou in die Naam van die Heer hier voor my gedoen het, is `n wonder bo wonder, maar ek verwonder my al byna nooit meer daaroor nie, omdat ek die Heer ken en reeds getuie was van baie wonderwerke, waarvan die een nog groter was as die ander!”

[16] RafaEl sê: “Dit speel nou heeltemal geen rol meer nie, want alles wat jy sien en voel en dink is `n nog groter wonder van die Heer en elke mens in homself is die grootste wonder! Of die Heer nou `n bliksemsnelle bliksem skep, wat in `n oogwenk uit `n wolk na die aarde skiet, of dat Hy `n son skep, wat dan eons maal eons aardse jare vele aardes verlig, dit is vir die Wysheid en die Mag van die Heer volkome ewe en daarom hoef jy ook nie die huidige wonderwerk so belangrik te vind nie. Dit sou, gesien die baie nuuskierige vreemdelinge, ook nie so baie verstandig wees nie. Maar nou mag jy wel daarvoor sorg dat al die gaste bedien word, anders sal hulle begin te kla!”

[17] Lasarus sê: “Ja, seënryke dienaar van die Heer, jy het gelyk, want die kleinste gedeelte het iets! Wat doen ons daaraan?”

[18] RafaEl sê: “Wat ons doen?” Help sal ons jou knegte, anders kry al die gaste - en daar kom nog steeds meer daarby - nog vir `n hele tyd niks nie!”

[19] Toe laat RafaEl Lasarus enkele oomblikke alleen en in dié korte tydsbestek was alle tafels, waar gaste hulle bevind, rojaal voorsien van wyn, brood, sout en ook ander spyse.

[20] Die bediening het veel gaste natuurlik wel opgeval, maar die gaste dink dat hulle vanweë hulle gesprekke nie voldoende gelet het op die bring van die wyn en die brood en die ander spyse en dus eet en drink hulle verder. Wat hulle egter wel opval was die buitengewone kwaliteit van die wyn, omdat hulle nog nooit vroeër iets dergeliks geproe het nie.

[21] Daarom staan daar `n paar op van hulle tafels om Lasarus te vra watter wyn dit was en of hy dit ook in groter hoeveelhede verkoop.

[22] Lasarus sê: “Hierdie wyn kry ek self volgens waarheid net deur die barmhartigheid van God. Daarom kan julle hom hier met mate drink, maar ek het absoluut geen wyn om te verkoop nie!”

[23] Daarop gaan die gaste weer na hulle plekke toe.

[24] Hulle wat eenmaal daar was, gaan nie weer weg nie en tog kom daar nog steeds nuwes by, sodat Lasarus behoorlik begin duisel en hy aan RafaEl sê: “My beste van God se heil vervulde vriend, as dit nog lank so aangaan, sal ons uiteindelik tog nog te min sitplekke en tafels hê!”

[25] RafaEl sê: “Wel, dan moet ons nog `n aantal daarby sit!”

[26] En nouliks het RafaEl dit gesê of daar staan tafels en banke en tente, en tog merk niemand van die baie honderde gaste op hoe die vele tafels en banke en tente ontstaan het nie. Die gaste kom en word op dieselfde wyse bedien.

[27] Na enkele ure, toe die vreemdelinge wat ook in ander jare altyd hierdie herberg besoek het, almal aangekom en voldoende geëet het, wend Lasarus hom tot RafaEl en vra aan hom: “Beste, van God se heil vervulde dienaar van die Heer, lê my nou tog eers enigsins uit, hoe jy dit tot stand kon bring, en dit alles in `n oomblik! Ek wil oor die tafels, banke en tente nog niks sê nie, maar waar kom die bybehorende vaatwerk, die sout, die wyn en die spyse vandaan, en die spyse dan nog so, dat `n Pers en ook `n Egiptenaar, `n Griek, kortom elkeen waar hy ook vandaan kom, sy nasionale volksvoedsel op uitstekende wyse klaargemaak voor hom op die tafel het? Hoe is dit tog alles vir jou moontlik, en nog wel in `n oogwenk?”

[28] RafaEl sê: “My beste vriend, ook al sou ek jou die moontlikheid vir dit alles nog so presies uitlê, dan sou jy tog maar weinig of bykans niks daarvan begryp nie. Ek kan jou daarom voorlopig maar net sê dat by God alle dinge moontlik is!”
`n Verklaring van die materialistiese

15 (RafaEl): “Eintlik is ek uit myself netso min in staat om iets te doen as jy, maar ek is `n suiwer gees en het hier slegs `n liggaam, dit is saamgestel uit die stowwe wat in die lug aanwesig is. As gees kan ek egter heeltemal met die wilsgees van die Heer vervul word en dan dieselfde doen as die Heer Self. As ek dus met die Gees van die Heer vervul is, het ek geen ander wil as die van die Heer nie en kan ek onmoontlik iets anders wil as alleen dit wat die Heer wil. Wat die Heer wil, is daar dan ook dadelik.

[2] Kyk, alles wat op hierdie of ook op `n ander aarde bestaan en groei, is - netsoos die aarde - ook `n wonder wat voorkom uit die wil van die Heer. Alleen neem die Heer daar, terwille van die vorming van die verstandelike vermoë by die skepsele, `n bepaalde noodsaaklike, trapsgewyse volgorde in ag en laat Hy die een, geleidelik uit die ander, slegs deur Sy wil ontstaan. As die Heer dit terwille van die vorming en konsolidasie van die intelligente en lewende skepsele nie sou doen nie, dan sou Hy, gesien Sy almag, `n wêreld ook oombliklik kan skep netsoos Hy `n bliksem skep en laat werk. 

[3] Kyk, in die lug van die aarde is alle substansies en alle stowwe van `n hele aarde in vrye toestand aanwesig! Jy kan hulle weliswaar nie met jou aardse sintuie waarneem nie, maar vir `n volmaakte gees is dit net so maklik as wat dit vir jou is om `n klip op te raap en te sien dat dit geen vis en ook geen stuk brood is nie. En dit is vir `n gees dan ook maklik om byvoorbeeld vir `n bepaalde voorwerp die nodige stowwe saam te voeg, naamlik uit die lug, en op hierdie oombliklik die vorm te gee wat hy binne die natuurlike orde eers na verloop van tyd sou gekry het.

[4] Maar hoe dit vir `n volmaakte gees moontlik is, dit is nou presies wat die natuurlike mens, solank as wat hy nie volledig in sy gees wedergebore is nie, onmoontlik kan bevat en kan begryp. En dit kan ek jou dan ook nie van naderby uitlê nie. Tog wil ek jou in kort iets vertel oor `n aantal verskynsels in die natuur.

[5] Kyk, in alle kieme van plante en bome is daar in `n klein en teer omhulsel `n heilige intelligensie in die vorm van `n vonkie, wat so klein is dat dit nie vir jou oog sigbaar is nie! Die vonkie is die eintlike, eerste, natuurlike lewe van die saad en later van die hele plant. Stel jou nou eers `n byna ontelbare aantal van die meeste verskillende plante en bome voor, wat natuurlik ook almal verskillende sade dra, met in hulle kiemsfere ook net sulke verskillende geestelike intelligensievonkies! 

[6] Wanneer jy nou verskillende sade in die aarde stop, word hulle week deur die warmte en deur die vog wat die aarde opgesuig het uit die lug; die geestelike vonkie word aktief en herken heel duidelik bepaalde stowwe in die lug wat dit omgeef en begin hierdie, deur die wilskrag wat sy eie is, aan te trek en vorm daaruit presies die plant met haar vorm en vrug, waarvoor dit van die Heer die passende intelligensie en die ooreenkomstige wilskrag gekry het om dit te vorm. 

[7] Sou jy met jou verstand, met jou sintuie en met jou wil ook in staat gewees het om vir `n bepaalde saadkorrel bestemde stowwe uit die lug op te spoor wat die saadkorrel omgeef? Beslis nie, want jy eet en drink immers ook om jou te voed, maar jy het tog geen vermoede daarvan, hoe jou gees, wat vir jou tot nou toe nog volledig onbekend is en wat as die geheime liefdeswil van God in die hart van jou siel woon, deur sy wil en deur sy groot intelligensie, uit die spyse wat jy ingeneem het, die presiese stowwe selekteer en hulle daarheen dirigeer waar hulle beslis noodsaaklik is om al jou verskillende liggaamsdele te vorm.

[8] As jy eers goed nadink oor wat ek nou vir jou gesê het, dan sal jy oral presies sulke wonders sien as hierdie, wat ek sigbaar vir jou volgens die wil van die Heer in `n oogwenk gedoen het, - slegs met die verskil dat ek, as volmaakte gees, dit deur die wil van die Heer oombliklik uit die lug kan saamtrek, wat `n eenvoudige nog heeltemal onvolmaakte gees met sy beperkte intelligensie en eweneens beperkte wilsmag slegs stukkie vir stukkie kan doen.”

Die werk van die natuurgeeste by die vorming van metale. Die geheim van die wonderwerk

16 (RafaEl): “Kyk, jy sien die stof waaruit volkome suiwer goud bestaan, beslis nie as onderdeel van hierdie lug daarin rondswewe nie, maar ek sien die stof wel en kan dit heel goed onderskei van die talloos vele, ander stowwe. Omdat ek dit egter wel kan en ook my wil ooreenkomstig op dieselfde manier na alle rigtings kan uitbrei, daarom kan ek ook die suiwer goudstof wat in die lug aanwesig is, ineens tot `n sigbare hoop saamtrek, of ek kan ook net so maklik bewerkstellig dat dit sigself tot `n willekeurige vorm, netsoos byvoorbeeld `n drinkbeker, saamvoeg en dan sal jy onmiddellik `n willekeurige groot goudhoop of `n goue beker voor jou sien en daardie goud sal nie `n sogenaamde waardelose, wonderbaarlike goud wees nie, maar netso natuurlik as die goud wat die mense uit die berge delf, van vreemde stowwe skei en vervolgens in die vuur smelt en dan allerlei kosbare dinge en voorwerpe daarvan vervaardig.

[2] Want bepaalde natuurgeeste, in die materie van die berge wat die meeste verwant is met die goudstof wat vry in die lug aanwesig is, is in staat deur hulle baie geringe intelligensie en die daarmee verbonde wilskrag - wat die aptekers aantrekkingskrag noem - die vrye goud uit die lug na hulle toe te trek en as dit `n paar honderd jaar agtereenvolgens gebeur, sal daar op so `n plek baie goud sigbaar word.

[3] Dat so `n opeenhoping van goud in die natuur maar baie langsaam plaasvind, word veroorsaak deur die baie geringe intelligensie en die net so geringe wilskrag van die bergnatuurgeeste, wat hulle in `n noodsaaklikerwys, geoordeelde toestand bevind.

[4] Maar ek, as volkome vrye en volmaakte gees, voorsien van ontelbare en onmeetbare hoogste intelligensies, met daarby die volledige wilskrag uit God, kan dit nou binne `n oomblik bewerkstellig - netsoos ek dit al laat sien het - wat die eensydige swak intelligente en netso in hulle wil beperkte natuurgeeste slegs geleidelik tot stand kan bring.

[5] Let nou goed op hoe ek so `n wonderwek vir jou tot stand bring! Terwille van jou, sal ek die wonderwerk stadig laat gebeur, sodat jy makliker kan konstateer hoe die goud homself uit die vrye lug presies op jou hand sal versamel. Kyk, ek wil dit nou en reeds sien jy op jou handpalm `n dun lagie goud! Let maar op hoe die goud homself vermeerder! Nou word jou handpalm reeds deur `n aansienlikee skyf goud bedek. Daarbo begin hom nou `n sierlik gevormde rand te verhef. Hy bly groei en kyk, jy het nou binne enkele oomblikke al `n kant en klaar beker van suiwer en - sê maar - baie natuurlike goud in jou hand, wat alleen deur die mag van `n volmaakte gees weer in sy oerstof ontbind kan word, wat `n ander krag in die natuur nie so maklik mee sal slaag nie. Ek sal hierdie beker by jou laat netsoos hy is en jy kan hom verkoop of deur `n goudsmid in iets anders laat verander, of ook bewaar. 

[6] Jy het nou gesien hoe ek op `n stadige manier vir jou `n wonderwerk gedoen het, maar strek nou jou ander hand uit, dan sal ek in `n oogwenk net so `n wonderwerk vir jou doen! Kyk, ek wil en nou het jy oombliklik `n heeltemal identiese beker in jou linkerhand! 

[7] Netsoos ek dit deur my innerlike krag kan, so kan ek ook al die ander, wat ek vir al die gaste geskep het. Maar daarom hoef jy hierdie gaste nie die maaltyd te skenk nie, want dit is almal ryk handelaars en hulle moet betaal vir wat hulle geëet en gedrink het. Daarna sal hulle baie gou weer na hulle kraampies gaan, wat nou nog afgesluit is, en die kopers deur hulle geskreeu lok. Laat jou dienare nou die geld insamel!”

[8] Daarop roep Lasarus sy dienare en sê dat hulle van elke gas nie meer as `n silwerstuk moes neem nie. Die dienare doen dit en elke gas betaal graag die verlangde muntstuk en bedank bowendien nog vir die goeie versorging en almal vra toestemming om vanaand en ook die volgende twee dae te mag terugkom, wat hulle natuurlik heel vriendelik deur Lasarus toegestaan word. 

[9] Toe die vele gaste hulle daarna vanaf die berg na die stad begewe, wil die dienare netsoos altyd die tafels afdek. Maar RafaEl sê vir hulle dat hulle die werk nie hoef te doen nie, want as dieselfde gaste vanaand sou terugkom, hoef hulle niks anders te doen as om die rekening na die aandmaaltyd vir hulle aan te bied en daarna weer alle tafels net soos nou gedek te laat staan. Daarby bly dit dan ook en die volgende twee dae word al die vele gaste van spys en drank voorsien, sonder dat Lasarus ook maar `n vis, `n stuk brood of `n beker wyn van sy voorraad hoef te gebruik.

Die oerstowwe van die skepping

17 Maar toe alle gaste verdwyn het, vra ons vriend Lasarus aan RafaEl: “Luister, mensgees vol van God se heil, jy het so pas gesê dat daar in die lug `n ontelbare hoeveelheid van allerlei oerstowwe en substansies in vry swewende en ongebonde toestand is, wat deur die wysheid en deur die wil van `n volmaakte gees as sodanig herken en tot `n vaster liggaam saamgetrek en gebind kan word! Deur die voorbeelde wat aan my gegee was, moes dit wel vir my duidelik geword het, maar daarnaas kom daar by my nog `n heel ander baie belangrike vraag op en wel die volgende: Kyk, die oerstowwe en substansies sal in elk geval wel so in die lug van hierdie aarde aanwesig wees, netsoos jy my dit heel oortuigend aangetoon het. Maar wat is hulle oorsprong nou? Hoe kom hulle in so `n ontelbare verskeidenheid in die lug van ons aarde en waarskynlik ook in nog groter verskeidenheid in die lug van die ontelbaar vele andere aardes en wêrelde, wat die Heer vir my en vele ander leerlinge self deur Sy barmhartigheid laat ken het? Lê my dit tog ook nog uit!” 

[2] RafaEl sê: “Wel, wel, dat jy nie self daarop kan kom nie! Is daar dan buite God iets wat nie uit Hom sou ontstaan het nie? Is alles wat van ewigheid die oneindige ruimte vul, nie Sy gedagtes, Sy idees, Sy wysheid, Sy wil nie?

[3] Kyk, Sy gedagtes, wat in `n onuitputlike, eindelose stroom eeu in en eeu uit steeds maar deurgaan, is die eintlike oersubstansies en die oerstowwe, waaruit alles wat op aarde en in die hemel gemaak is, deur die ongedeelde, ewige mag van die goddelike wil bly bestaan. Geen enkele gedagte en geen enkele idee kan as sodanig in God sonder Sy wil ontstaan en voortbestaan nie. Omdat elke gedagte en elke idee, wat uit die hoogste intelligensie van God deur Sy wil ontstaan, ook as sodanig as heilige intelligensie die ooreenkomstige deel van die goddelike wil in homself dra, kan ook elke op homself staande gedagtes van God, wat God se wil in hom dra, of net so `n soortgelyke groter idee van die Heer, wat netso min as God Self, ooit `n einde het nie, omdat Hy `n eenmaal opgekome gedagte en `n nog dieper opgevatte idee binne die sfeer van Sy allerhelderste selfbewussyn nooit kan vergeet nie. Omdat dit by God egter suiwer onmoontlik is om `n gedagte, wat eenmaal by Hom opgekom het of `n idee wat Hy eenmaal opgeneem het, te vergeet, bly ook elke nog so geringe gedagte en `n nog so onbetekenend skynende idee van God vir ewig onverwoesbaar in sy oergeestelike staat. 

[4] Omdat egter verder - netsoos reeds vroeër aangedui - elke gedagte en elke idee van God ook vir `n deel as goddelike vonk van Sy intelligensie, noodsaaklikerwys ook die goddelike wil in hom dra en moet dra, omdat dit sonder die wil nooit gedink sou gewees het nie, daarom kan dan ook elkeen van die gedagtes, wat op homself staan en elke idee van God wat op homself staan, hetsy op homself of as `n aantal met mekaar verenigde gedagtes - wat dan `n idee is - homself as iets selfstandig op sy eie manier en binne sy eie sfeer vorm, hom in en vir homself vervolmaak as dit wat hy is, hom tot in die oneindige vermeerder en deur hulle saamgaan met ander oerstowwe en substansies ook edeler en meer volmaak word.

[5] So is `n son in wording eers `n suiwer, flou liggewende ligeter of `n saamgaan van talloos vele gedagtes en idees van God ten gevolge van die aan hulle uitdruklik ten grondslag lêende en ooreenkomstige wilsaandeel uit God. Deur hierdie wil van God wat hulle ten grondslag lê, trek hulle die wat aan hulle gelyk is, voortdurend uit die eindelose eter na hom toe en so word die aanvanklike flou liggewende eter steeds digter en kry langsaam maar seker die digtheid van die lug van hierdie aarde. Dit verdig homself langsamerhand ook steeds meer en daar sal water te voorskyn kom; maar ook dit verdig homself langsaam maar seker en daaruit kom modder, leem, klip en dus ook `n vaster bodem voort. 

[6] Die nou dus steeds vaster met mekaar verbonde, oorspronklike geestelike oersubstansies en oerstowwe, begin hulleself in so `n onvrye toestand steeds onbehaagliker te voel, word baie aktief om hulle vryer te maak en dan begin dit in so `n hemelliggaam veral in die vaste en swaar dele baie vurig te word. Deur hierdie vurige aksie van die onder druk staande, oorspronklik vrye oersubstansies en oerstowwe, word die vaster dele van so `n nuwe hemelliggaam verskeur, ja, die binneste word die buitenste en omgekeerd die buitenste die binneste, en eers na baie sulke gevegte word so `n nuwe hemelliggaam `n bietjie rustiger en die daarin gevange oergedagte en oeridees van God vind dan `n ander weg om hulle vry te maak van die groot druk en om hulle daarvan te ontdoen.

[7] En kyk, weldra ontstaan daar dan allerlei plante en diere en dit gaan so deur tot en by die mens, waarin dan baie van die oergedagtes en oeridees van God, eers volledige bevryding uit hulle ou oordeel vind. Eers dan herken hierdie vir God as die oergrond van alle bestaan en alle lewe en hulle keer dan tot Hom terug as selfstandige, volledig vrye wesens - dit wil sê as hulle volgens Sy herkende wil geleef het.

[8] Maar hierdie suiwer vrye, selfstandige, geestelike ommekeer op die ontelbare, baie uiteenlopende hemelliggame, is ook net so verskillend as die hemelliggame onderling en in hulleself is. Die mees volmaakte terugkeer vanaf `n hemelliggaam na God is en bly egter die vanaf hierdie aarde, omdat elke mens hier in sy siel en in sy gees volkome aan God gelyk kan word as hy dit maar wil; want wie hier na God streef, sal ook by God kom. Begryp jy hierdie dinge?” 

[9] Lasarus sê: “Dit begryp ek nou goed, omdat ek met betrekking tot die hele bou van die wêrelde al heel belangrike voorkennis van die Heer besit, maar veel bly tog nog onbegryplik vir my, sodat ek dus nog baie vrae het.”

[10] RafaEl sê: “O, my beste vriend, dit is ook by myself die geval! Want daar lê in God nog eindeloos veel verborge waarvan ons, wat na God die hoogste en suiwerste geeste is, self niks weet nie; want God het vir die goeie en suiwer geeste ewig `n dermate groot voorraad, dat Hy hulle ook ewig met nooit vermoede nuwe skeppings uit Sy Liefde en Wysheid onuitspreeklik kan verras en daardeur hulle geluk steeds kan vermeerder en verhoog. En kyk, dit sou gebeur dat jy my weldra die een en ander sou vra waarop ek jou dan geen antwoord sou kon gee nie!”

[11] Lasarus sê: “O ja, dit glo ek graag, maar wat my nog baie beperkte menslike verstand jou kan vra, kan jy my tog beslis wel uitlê!

[12] Kyk, so lees ek eens `n ou boek met die titel “Oorloë van JaHWeH” en daarin is, weliswaar in `n heel mistieke taal, sprake van die val van die oergeskape engele!

[13] In die begin moes God - natuurlik eindeloos lank voordat daar wêrelde geskape word - sewe groot geeste geskape het, ooreenkomstig die sewe geeste in God. Hy het hulle groot mag gegee en `n netso groot wysheid, sodat hulle daardeur ook, netsoos God, kleiner, volledig aan hulle gelyke geeste in oneindige aantalle kon skep en die ewige ruimte was so met ontelbare leërskares van geeste gevul.

[14] Die grootste en magtigste van hierdie sewe oergeskape geeste, was volgens die ou geskrif duidelik Lucifer. Hy word egter trots op sy mag en grootte, wil nie net aan God gelyk wees nie, maar selfs bo God staan en heers. Toe word God toornig, gryp die verraaier en stoot hom vir ewig van Hom af in die oordeel. Die ses groot geeste bly egter met hulle ontelbaar vele ondergeskikte geeste by God en dien Hom alleen, van ewigheid tot ewigheid, terwyl die ondergeskikte geeste van Lucifer as boosaardige duiwels vir ewig, as deur God verworpe wesens, met Lucifer in die ewige vuur van die toorn van God brand en steeds sonder enige versagting die grootste pyne moet ly. Wel, wat dink jy, jy wat beslis ook so `n eerste engel van God is, daarvan?”

Die sewe oergeeste van God. Die verlossing

18 RafaEl sê: “Dit is tog slegs `n ooreenstemmende beeld van wat ek jou so pas oor die skepping of die geleidelike vorming van `n kompleet hemelliggaam vertel het.

[2] Die oergeskapene groot geeste is immers die gedagtes in God en die daaruit voortkomende idees.

[3] Die mistieke getal sewe verwys na die volkome oorspronklik goddelike en is aan God gelyk in elke van Sy uitgaande gedagtes en in elke idee wat deur Hom gevorm is en as te ware uit Hom na buite geplaas is.

[4] Die eerste in God is die Liefde. Sy is in alle geskape dinge te vinde, want sonder liefde kan niks bestaan nie.

[5] Die tweede is die Wysheid, die uit die liefde voortkomende lig. Ook Haar kan jy in elke wese aan sy vorm waarneem, want hoe ontvankliker `n wese is vir lig, des te meer ontwikkel, verfynd en mooier sal sy vorm ook wees.

[6] Die derde, wat uit die Liefde en die Wysheid voorkom, is die werksame Wil van God. Daardeur word die gedagte wesens eers werklikheid, sodat hulle dan werklik bestaan en aanwesig is, anders sou alle gedagtes en idees van God dieselfde wees as jou niksseggende gedagtes en idees, wat nooit realiteit word nie.

[7] Die vierde wat weer uit hierdie drie ontstaan, is en heet die Orde. Sonder hierdie Orde sou `n wese nooit `n blywende en vaste vorm en dus ook nooit `n bepaalde doel gehad het nie. Want as jy `n os voor die ploeg span en sy vorm en gedaante sou verander, byvoorbeeld in `n vis of in `n voël, sou jy dan wel ooit `n doel daarmee kan bereik? Of as jy `n vrug sou wil eet, wat voor jou mond in `n klip sou verander, wat sou jy dan aan die vrug hê? Of as jy êrens oor `n vaste weg sou heengaan en die weg sou onder jou voete in water verander, sou die stewigste weg jou dan help? Kyk, dit alles en ontelbaar veel meer word verhoed deur die goddelike orde as vierde gees van God!

[8] Die vyfde gees van God heet die goddelike Erns, waarsonder geen enkel ding `n bestaansmoonlikheid sou gehad het nie, omdat hy ooreenkom met die ewige waarheid in God en Die gee aan alle wesens eers die ware duursaamheid, die voortplanting, die gedy en die uiteindelike vervolmaking. Sonder die gees in God sou dit vir alle wesens baie sleg daar uitsien. Hulle sou vir julle as die bousels van `n ‘fata morgana’ voorkom, wat wel iets blyk te wees solank mens hulle sien. Maar die voorwaarde waardeur hulle veroorsaak word, verander maar al te gou, omdat daar geen erns daarin heers nie en die mooi en wonderbaarlike bousels verdwyn in die niet! Hulle sien weliswaar ook baie goed georden daaruit, maar omdat daar in die oorsaak wat hulle laat ontstaan het, geen erns heers nie, is hulle niks as baie losse bousels, wat onmoontlik bestendigheid kan hê. 

[9] Kyk, dit is dan al vyf groot oergeeste van God, en nou sal ons nog oorgaan tot die twee laastes; luister dus nog verder na my!

[10] Waar die hoogste Liefde, die hoogste Wysheid, die almagtige Wil, die volkome Orde en die onveranderlik, standvastigste Erns aanwesig is, moet tog duidelik ook die grootste en ewig nooit bereikbare Geduld aanwesig wees, want sonder die geduld sou alles in `n stroomversnelling raak en ten slotte in `n onontwarbare chaos van die ou wyses eindig.

[11] Wanneer `n boumeester `n huis bou, mag hy tog naas die ander eienskappe wat daarvoor nodig is, ook nie die geduld vergeet nie, want as hy dit nie het nie, dan - glo my - sal hy sy huis nooit kan voltooi nie. 

[12] Ek sê vir jou: as God hierdie gees nie sou gehad het nie, dan sou daar al bykans eindeloos lank geen aardse son meer in die oneindige ruimte geskyn het nie en in die wêreld van die geeste sou dit daar heel vreemd, volkome onwerklik uitgesien het. Die Geduld is die moeder van die ewige, onveranderlike barmhartigheid van God en as hierdie sesde gees nie in God aanwesig sou gewees het nie, waar en wat sou alle skepsele dan teenoor die enigste Almagtige God wees?! 

[13] As ons dan ook op een of ander wyse faal en ons daardeur klaarblyklik prysgee aan die vernietigende vloek van die goddelike Liefde, Wysheid en van die goddelike Wil, waarop Sy Erns volg, vanweë die voorafgaande Orde, dan steun ons op die goddelike Geduld, wat mettertyd tog alles in ewewig bring en moet bring, want anders sou alle skepsele, ook al was hulle hoe volmaak, hulle oorgelewer het aan die ewige oordeel van die verderf.

[14] Die goddelike Geduld sou met die eersgenoemde vyf geeste in God wel één of ook wel talloos vele mense op die hemelliggame skep en ook blywend onderhou, maar dan sou `n mens of ook talloos vele mense in die swaar vlees vir `n eindelose tyd voortlewe en van `n uiteindelike vrywording van die siel uit die bande van die materie, sou dan ewig lank geen sprake gewees het nie. Tewens sou diere, plante en mense hulle steeds maar vermeerder en ten slotte deur hulle aantal op die beperkte ruimte van `n hemelliggaam so naby op mekaar gedring woon, dat die een nie meer vir die ander sou opsy kan gaan nie. Met dien verstande dat `n hemelliggaam onder die beheer van die eindelose goddelike geduld ooit nog sover ryp sou kan word, dat dit plante, diere en mense sou kan dra en voed. Ja met die ses geeste waarmee ek jou tot nog toe maar net laat kennis maak het, sou selfs die skep van `n stoflike wêreld oneindig traag gaan en dit sou baie die vraag wees of daar wel ooit `n wêreld in die materie te voorskyn sou kom.

[15] Maar die Geduld is, netsoos reeds gesê, die Moeder van die goddelike Barmhartigheid en daarom is die sewende gees in God dan ook die Barmhartigheid, wat ons ook die Sagmoedigheid wil noem. Sy bring alles in orde. Sy orden alle vroeëre geeste en sorg vir die tydige rypheid, van `n wêreld, sowel as van alle skepsele daarop. Vir alles het sy `n bepaalde tyd gestel en die ryp geworde geeste kan sodoende vlug en maklik hulle volledige verlossing verwag en hulle ewige vryheid en volledige lewenselfstandigheid aanvaar.

[16] Hierdie sewende gees in God het dan ook daarvoor gesorg dat God Self in die vlees kon kom om daardeur alle gevange geeste binne die kortste moontlike tyd uit die harde bande van die noodsaaklike oordeel van die materie te verlos, en dié werk van Hom - die verlossing - kan dan ook die hernieude skepping van die hemel en die wêrelde en dus die grootste werk van God genoem word, omdat al sewe geeste van God volledig ewewigtig daarin werk, wat vroeër nie so veel die geval was en ook nie mag nie, vanweë die gees van die Orde in God. Want vroeër het hierdie sewende gees in God, wat nou aan jou bekend is, slegs in soverre met die ander geeste saamgewerk het, sodat alle gedagtes en idees van God realiteite kon word; van nou af aan werk hy egter kragtiger en die volkome verlossing is juis die gevolg daarvan. 

[17] En sien jy nou, dit is die sewe Geeste van God wat jy nie begryp het nie; en al die geskapene uit die sewe Geeste van God kom in alles met hierdie sewe Geeste van God ooreen en dra Hulle in hom. En die ewig voortdurende skepping en die netso onophoudelike skepping is dit wat die oerwyses van hierdie aarde die ‘oorloë van JaHWeH’ genoem het.”

Die oorloë van JaHWeH 

19 (RafaEl): “Netsoos wat die sewe geeste, of spesiale eienskappe in God, hom op daardie punt as te ware in `n voortdurende stryd bevind, sodat die een ook die andere steeds tot aktiwiteit uitdaag, so kan jy op min of meer gelyke wyse dieselfde stryd ook baie maklik in alle skepsele van God waarneem. 

[2] Die liefde as sodanig is blind in haar strewe om alles na haar toe te trek. Maar in die strewe ontvlam sy en ontstaan daar lig en daarmee begrip en insig in haar. 

[3] Sien jy nou nie hoe die lig teen die op haarself staande strewe van die pure liefde stry en haar tot orde en besinning bring nie?!

[4] Deur hierdie stryd of oorlog ontwaak egter die wil terselfdertyd as werkende arm van die liefde en haar lig, wat daardie een wat die lig wys georden het, ten uitvoer bring.

[5] Dan word uit die insig van die liefde deur haar lig en deur die krag van beide, die orde ook terselfdertyd te voorskyn geroep en hierdie stry verder teen al die onordelike van die lig en van die wil van die liefde, en daarin vind jy weer `n ewigdurende oorlog van JaHWeH, in Hom sowel as in alle skepsele. 

[6] Dit sou so alles wel goed gewees het, as mens maar daarvoor kon instaan dat daardie een wat die vier geeste, al is hulle hoe mooi georden, ten uitvoer bring, reeds daarmee sou standhou. Maar alle werk van die eerste vier geeste, al is dit hoe pragtig, lyk nog sterk soos die spel van kinders, wat weliswaar met baie lewenslus en plesier baie dinge heel meesterlik georden ten uitvoer bring, maar na`n kort tyd geen plesier meer in hulle produk het nie en dit dan nog yweriger verniel as wat sy dit eers gemaak het. En egte vriend, so sou dit daar met die voortbestaan van al die geskapene nog heel kwalik uitgesien het!

[7] Om dit egter te voorkom, verhef daar uit die vier geeste, en wel as gevolg van die groot voldoening oor die volledige welslae van die werk, die erns as vyfde gees in God asook in Sy skepsele, en hierdie gees stry dan voortdurend teen die verwoesting en vernietiging van die eenmaal ontstane werk, net soos `n verstandige en ernstig geworde mens ook, wat byvoorbeeld `n huis vir homself gebou het en `n wingerd aangelê het, alles sal doen vir die onderhoud en die gebruik van die huis en die wingerd, maar nie om die huis en die wingerd weer byvoorbeeld so vinnig moontlik te verwoes nie, netsoos wat ek jou dit vroeër by die ontstane werk van die kinders laat sien het. En sien, dit is - netsoos reeds gesê - alweer `n oorlog van JaHWeH! 

[8] Maar die geboude huis vertoon mettertyd tog nog gebreke en die wingerd wil nog steeds nie die gewenste oes oplewer nie en die bouer betreur die moeite en die erns waarmee hy ywerig aan die werk gegaan het en hy sou daarom alles wil vernietig en iets heel anders en nuuts in die plek daarvan wil opbou; maar dan tree die sesde gees op teen die erns en hy heet - netsoos reeds gesê - geduld. En kyk, hy sorg dan daarvoor dat die huis en die wingerd behoue bly! En dit is alweer `n nuwe oorlog van JaHWeH!

[9] Wel, die geduld op homself sou egter, ook al is hy verenig met die ander geeste, nóg aan die huis nóg aan die wingerd spesiale verbeterings kon aanbring, maar alles net so mooi laat soos wat dit was, maar dan kom die sewende gees, wat die barmhartigheid, die sagmoedigheid, sorgsaamheid, vlyt, liefdadigheid en vrygewigheid in homself het. En sien, die mens verbeter sy huis dan so goed, dat daar geen gebreke van enige betekenis meer daaraan te vinde is nie, en hy spit en bemes die wingerd, sodat dit baie gou `n ryk oes vir hom oplewer! En sien, dit is dan weer `n stryd of `n oorlog van JaHWeH in die mens netsoos in God en in die engel!

[10] En so is die ware, volmaakte lewe in God, in die engel en in die mens voortdurend `n stryd van die sewe geeste, wat ek jy nou laat sien het. Maar hierdie stryd is sowel in God as in die engel nie sodanig, dat één van die sewe geeste daarna streef om die ander geeste te onderdruk en werkeloos te maak nie, maar die stryd is daar ewig op gerig dat die een gees die andere steeds met al sy krag en mag ondersteun, sodat elke gees dus volkome in die ander aanwesig is. En so is die liefde in al die ander ses geeste aanwesig en eweneens die lig of die wysheid in die liefde en in die ander vyf geeste en so verder, sodat in elke gees ook alle ander volledig werksaam en aanwesig is en mekaar voortdurend in die mooiste harmonie ondersteun.” 

Die disharmonie van die sewe geeste in die mens

20 (RafaEl): “So sou dit ook in die mens moet wees, maar dit is helaas nie so nie. Wel is die vermoë aan elke mens gegee, maar sonder dat dit ooit volledig ontwikkel en beoefen word. Daar is maar weinig mense wat al sewe geeste in homself tot volledige en gelyke werksaamheid bring en daardeur waaragtig aan God en aan ons engele gelyk word. Maar, netsoos gesê, het baie hulle daarvan afgekeer en bekommer hulle weinig daarom en sien sodoende die ware geheim van die lewe nie heeltemal in hulleself nie. Sulke blinde en halfdooie mense kan dan nie waarneem wat aan die doel van hulle lewe ten grondslag lê nie, omdat hulle hulleself slegs deur die een of deur die ander van die sewe geeste laat lei en beheer. 

[2] So leef die één suiwer vanuit die gees van die liefde en skenk glad geen aandag aan die ander geeste nie. Wat is so `n mens dan anders as `n vraatsugtige roofdier wat nooit genoeg kry nie? Sulke mense sit altyd vol eieliefde, vol afguns en gierigheid en is hardvogtig teenoor hulle medemens.

[3] Ander het `n verligte liefde en is daarom ook egte wyses en kan hulle medemens baie goeie lesse gee, maar hulle wil is swak en hulle kan daarom niks volledig ten uitvoer bring nie.

[4] Weer is daar ander by wie die geeste van liefde, van die lig en van die wil baie aktief is, maar waar dit met die gees van die orde en van die ware erns baie sleg gestel is. Die soort mense sal ook egter verstandig en gereeld selfs wys spreek en ook hier en daar iets ten uitvoer bring, maar die mens wat werklik heeltemal wys is vanuit al sewe geeste, sal maar al te gou uit hulle woorde, spreek en handel aflei dat daar geen orde en geen samehang heers nie.

[5] En dan is daar nog mense wat liefde, lig, wil en orde besit, maar die gees van die erns mis. Daarom is hulle angstig en vreesagtig en kan hulle werk maar selde volledig tot hulle reg laat kom.

[6] Weer ander is daarby ook vol erns en moed, maar het nie voldoende geduld nie. Sulke mense oorhaas hulle gewoonlik, en bederf met hulle ongeduldige entoesiasme baie meer as wat hulle goed doen. Ja, vriend, sonder die regte geduld kom daar niks tot stand nie, want wie nie die regte geduld het nie, spreek `n sekere doodsvonnis oor homself uit! Want die mens moet wag totdat die druif volledig ryp geword het, as hy `n goeie oes wil insamel. Doen hy dit nie, wel, dan het hy dit uiteindelik aan homself te wyte wanneer hy in plaas van `n edele wyn slegs `n ondrinkbare suur wyn geoes het. 

[7] Geduld is dus by alles wat jy doen `n noodsaaklike gees: ten eerste om die gees wat ek erns noem, te beheer en in die juk te hou, aangesien hierdie gees baie tot in die oneindige wil gaan - omdat hierdie gees in verbinding met die liefde, die wysheid en die wil ontaard in die grootste hoogmoed, wat dan netsoos bekend, by die mens geen grense ken nie - en ten tweede, omdat die geduld veral, netsoos ek jou reeds laat sien het, die moeder is van die gees van die barmhartigheid, welke gees aan alle voorafgaande geeste die goddelik-geestelike volmaaktheid verleen en die siel van die mens tot die volle en ware wedergeboorte in die gees bring.

[8] Daarom het die Heer Self julle almal nou, veral die liefde tot God en tot die naaste, op die hart gedruk en daarby gesê: ‘Wees barmhartig, netsoos ook julle Vader in die hemel barmhartig is en wees sagmoedig en deemoedig, netsoos ook Ek van ganser harte sagmoedig en deemoedig is!’ 

[9] Die Heer gebied julle mense dus om veral die sewende gees tot ontwikkeling te bring, omdat alle voorafgaande juis in hierdie laaste gees aanwesig is en tot ontwikkeling kom. Wie hom dus inspan om hierdie laaste gees te ontwikkel en kragtig te maak, doen dit terselfdertyd ook met die voorafgaande geeste en word daardeur die vinnigste en sekerste voleindig. Wie egter sy ontwikkeling begin met één of ook meer van die ander geeste, bereik moeilik of heeltemal nie die hele en volledige lewensvoleinding nie, omdat hierdie ander geeste suiwer op hulself nie die sewende gees bevat nie, terwyl alle geeste wel in hierdie gees, wat hom noodsaaklikerwys voorafgaan, aanwesig is.

[10] En sien, dit is dan ook die val van die engele of van die gedagtes en idees uit God - wat ons ook die bestendiging van God se uitgaande kragte kan noem - wat voortduur solank hulle nie in hulle totaliteit nie die sewende gees in die wese van die mens tot ware en hoogste volmaaktheid gebring het nie. Want alle ander geeste is min of meer vry aan byna alle skepsele gegee, maar die sewende gees kan die mens eers deur sy hoogste eie inset en ywer verkry. 

[11] En net soos wat al die ander ses geeste eers daardeur hulle ware betekenis en ware lewensdoel bereik, so bereik die hele mens dan ook eers daardeur die volledige lewensvryheid en selfstandigheid. En nou vra ek jou of jy dit ook alles goed verstaan het?” 

[12] Lasarus sê: “Ja, van God se Gees vervulde dienaar van die Heer, ek kan jou vir jou groot geduld en barmhartigheid werklik nooit genoeg dank nie! Nou eers begryp ek die wysheid van die ou boeke! Dit is net ewiglik jammer dat net ek dit nou begryp, daar ek `n te slegte skrywer is om hierdie leer in `n boek op te teken. Miskien moet jy dit ook aan die ander leerlinge van die Heer vertel, omdat sommige van hulle wel die skryfkuns magtig is, sodat hulle dit vir alle tye en volkere kan opteken; want hulle sal nog niks daarvan weet nie.” 

[13] RafaEl sê: “Moet jou nie daaroor bekommer nie, want op dieselfde oomblik wat ek jou alles oor die wonders, oor die oorloë van JaHWeH en oor die sewe geeste van God uitgelê het, het die Heer Self in die saal dieselfde netso noukeurig verstaanbaar aan almal uitgelê, soos wat ek dit aan jou uitgelê het, en Johannes en Matthéüs het die vernaamste punte daarvan ook opgeskryf! As jy egter `n leë en onbeskrewe boek het, wil ek dit ook self op die oomblik woord vir woord vir jou opskryf.” 

[14] Lasarus sê: “So `n boek het ek wel, sal ek dit vir jou kry?”

[15] RafaEl sê: “Dit is nie nodig nie! Laat ons nou ook maar na binne gaan, dan sal jy daar jou boek al vol geskryf vind!”

[16] Lasarus was baie verheug daaroor en beide kom baie gou na Ons toe in die groot eetsaal.

Wonderwerk op wonderwerk

21 Toe Lasarus met RafaEl by Ons kom, hoor hy nog hoe mense aan alle kante met verwondering spreek oor My leer - oor die wonders, oor die oorloë van JaHWeH, oor die sewe oergeeste in God en oor die sogenaamde val van die engele; Agricola, die Romein, vind dit jammer vir Lasarus dat hy nie by so `n heilige en buitengewoon belangrike onderrig van My aanwesig was nie.

[2] Daarop antwoord Lasarus: “Ek dank jou vir jou spesiale belangstelling! Maar presies dieselfde wat die Heer julle deur Sy oorgrote barmhartigheid hier in huis so vriendelik uitgelê het, het hierdie meer as wyse en deur die wil van die Heer ook bykans almagtige jong man my buite verklaar en duidelik gemaak.

[3] As bewys het ek hier hierdie twee bekers van suiwer goud, waarvan - om my die werk van `n volmaakte gees aanskouliker en verstaanbaar te maak - die een op my hand langsaam vanaf die bodem tot die boonste rand geskape was en die tweede in `n oogwenk ontstaan het! Die aanleiding daartoe was die wonderbaarlike en skielike verskyning van die vele banke, tafels, tente en die tafelgerei, die tafeldoeke en die uiteenlopende spyse en drank. Daar word ongeveer agt- tot nege honderd mense uit alle windstreke volgens hulle eie gewoonte uitstekend bedien en tog is die vreemdelinge geen krummel uit my voorraad voorgesit nie! Omdat dit alles voor my eie oë gebeur het, was dit wel te begryp dat ek gevra het hoe hy dit alles tot stand kon bring. En hy het aan my alles so goed en suiwer uitgelê, dat ek alles wat hy my duidelik gemaak het, volkome verstaan het.

[4] Vervolgens het die gesprek op die ou boek van die oorloë van JaHWeH gekom, op die sewe geeste van God en op die val van die engele met hulle engelevors Lucifer. En sien, hierdie skynbare jong man het aan my alles onthul en het bowendien gesorg dat sy hele, meer as `n uur durende toespraak oor hierdie baie belangrike dinge in `n boek opgeskryf word, wat ek jou dadelik sal laat sien, as `n tweede bewys vir die feit dat ek alles wat julle gehoor het, ook gehoor het, en dan kan julle dit self ter vergelyking daarin nalees!”

[5] Agricola sê: “Daarmee het jy egter baie goed gedoen en dit was baie verstandig en wys van jou dat jy die wonderbare jong man daartoe oorgehaal het, want hierdie les was te belangrik om nie woordeliks opgeskryf te word nie. Hier het twee leerlinge van die Heer ook geskryf, maar slegs, na verneem word, die hoofpunte van die groot toespraak. Gaan haal daarom jou boek en bring dit hier, sodat ons dit almal kan sien en vergelyk!”

[6] Toe wend Lasarus hom tot My en sê: “O Heer, sê U vir my of dit nou die oomblik is om die Romeine die boek te laat sien!”

[7] Ek sê: “O natuurlik, gaan haal dit maar! Dit sal niemand skaad as hy die belangrike les nog `n keer hoor nie.” 

[8] Toe gaan Lasarus na sy vertrek en bring self vol verbasing en groot vreugde die boek, lê dit voor die Romein op tafel en sê daarby: “Kyk, vriend, hier is die wonderbaarlik geskryfde boek! Lees dit van die begin tot die einde hardop voor, sodat alle aanwesiges nog `n keer kan hoor watter belangrike dinge RafaEl en die Heer aan ons geopenbaar het!”

[9] Agricola sê: “Dit sal ek ook dadelik doen, as die skrif maar goed leesbaar is!”

[10] Daarop open die Romein die boek, vind die geskrewene in die Griekse taal uiters helder en duidelik en lees die geskrewe woord aan alle aanwesiges van die begin tot die einde voor, wat dan ook byna `n uur duur en almal wat hier merendeels die Griekse taal magtig was, kon nie daaroor uitgepraat geraak dat My vroeëre les heeltemal woord vir woord daarin gestaan het nie.

Die weetgierigheid van die jong Judeër met betrekking tot die Heer
22 Nou eers begin die jong, mooi Judeër meer indringend aan Agricola te vra wie Ek en die wonderbare jong man wel eintlik was en waarom almal My steeds as “Majesteit en Heer” aanspreek. Sy het al goed begryp dat Ek `n groot wyse was, maar sy wis tog nie waar Ek vandaan gekom het en wie Ek was nie. 

[2] Toe antwoord Agricola haar en sê: “Mooi dogter! Let maar by alles goed op en laat ook jou ouers en jou broer dit doen, dan sal jy wel agterkom wie die verhewe Man is en waar Hy vandaan gekom het en dit geld ook vir hierdie jong man!”

[3] Die Judeër sê: “Weet julle dan ook nog nie heeltemal seker wie die verhewe Man eintlik is nie? Maar as julle dit wel weet, waarom sê julle dit dan nie vir my nie?”

[4] Agricola sê: “O, my beste dogter, julle wyse koning Salomo het eens gesê: “Alles in hierdie wêreld het sy tyd en van tyd tot tyd moet die mens geduld hê, want solank die druif nie ryp is nie, moet mens haar nie van die wynstok afhaal nie!” En sien, so sal jy ook nog nie volledig ryp wees om meer oor die verhewe Man te hoor nie; as jy egter ryp geword het, sal jy ook wel meer te hore kry. Maar netsoos gesê, let goed op alles wat die verhewe Man sal sê en doen, dan sal jou hart wel vir jou sê wie Hy is! - Het jy my nou goed begryp?”

[5] Die Judeër sê: “Ja, ja, ek het u baie goed begryp! `n Arm mens is nog altyd op sy geduld aangewese om beter te word; `n ryk en deur die hele wêreld geagte mens kan hom wel die een of ander hulpmiddel verskaf in plaas van `n te langdurige geduld. Ja, dit is al taamlik lank aan my bekend! Wel, wel, hoë meester, ek sal u vriendelike raad wel heeltemal opvolg, maar of ek iets daaraan sal hê, is `n heel ander vraag!” 

[6] Toe vra die vader van die dogter vir Agricola eerbiedig om vergewing en sê: “Heer, meneer, vergeef hierdie arme kind, want sy is ondanks al haar goedhartigheid soms `n bietjie te weetgierig en word, as mens `n slag goeie redes het om nie iets vir haar te sê nie, nogal gou onwillig. Maar wanneer die klein voorgestelde storm van nuuskierigheid dan verby is, word sy dadelik weer geduldig en sagmoedig en voeg sy haar baie gewillig by alles, al is dit ook nog hoe bitter. Goeie verhewe meester, neem ons kind daarom nie vir hierdie geringe wangedrag kwalik nie!” 

[7] Agricola sê: “Ag, wat `n gedagte?! Wat julle liewe dogter sê, geval my juis so goed, omdat sy volkome openhartig en onbevange die waarheid spreek. Ek bly van nou af aan nog meer julle vriend as wat ek al was. Julle kan dus wat dit betref wel heeltemal gerus wees. Maar laat jou dogter maar op haar manier verder praat, dan sal ons daardeur tog nog by die hele waarheid kom.”

[8] Toe was die arme ouers heeltemal gerusgestel en die dogter mag nou onbevange sê wat daar in haar opkom.

[9] Sy rig haarself nou dadelik weer tot die Romein en sê aan hom (die Judeër): “O beste, hoë meester en vriend, u is wel `n baie goeie mens en al u metgeselle skyn dit ook te wees, maar u kan in u wêreldse voorspoed tog nooit heeltemal aanvoel wat die arme in haar geheel hulpelose en groot nood moet voel nie! As mens as jong, en deur God se natuur nie verwaarloosde meisie, nie alles doen wat die magtiges en rykes begeer nie, dan is mens bykans heeltemal verlore. Geen mens kyk meer na jou nie, jy word bespot as `n ydel, dom en trotse wese en word verslete en as jy dan noodgedwonge na iemand toe gaan vir hulp, wys mense jou die deur en mag jy jou nie meer voor so `n deur laat sien nie. Dit is en bly vir ons soort mense tog altyd iets wat baie onaangenaam is en dit ontneem ons ten slotte alle vertroue, selfs in die beter mensdom. Ons is ten slotte almal mense en behep met allerlei swakhede en onvolmaakthede. Is dit waar of nie?”

[10] Agricola sê: “Jy het weliswaar heeltemal volgens waarheid en korrek gespreek, maar daar is tog nog iets wat jy by jou beskrywing van armoede en nood vergeet het! Kyk, wie God liefhet, die beproef Hy eers baie duidelik voordat Hy hom volledig help! En dit lyk of JaHWeH God dit met julle gedoen het. Toe julle nood egter op die hoogste was, het Sy hulp ook gekom en nou is julle eers werklik gehelp. Want ek het julle in die Naam van JaHWeH God my belofte gegee en ek sal my woord ook hou en wel suiwer uit liefde en dankbaarheid vir julle ware God en nie vanweë een of ander spesiale liefde en geneentheid vir jou, omdat jy `n baie mooi Judeër is nie. Want my liefde tot God is veel groter as wat ek ooit vir alle skoonheid en prag van die wêreld gevoel het. Dus oor jou lewensonderhoud hoef jy van nou af aan nie meer te bekommer nie, maar dat jy `n nader kennismaking met die verhewene nog `n rukkie weerhou word, het `n baie wyse rede en ons is dus nie op een of ander wyse hard teen jou as ons jou nie dadelik alles sê wat ons almal heeltemal verseker en volkome waar oor Hom weet nie.

[11] Dat daar agter Hom iets heel buitengewoon skuil, kan jy jou goed voorstel, maar waaruit daardie buitengewone bestaan, dit sal jy vinnig en maklik merendeels vanself ontdek as jy maar, netsoos ek jou aangeraai het, goed op alles let wat Hy sal sê en doen. Ek het jou immers al in die begin op die vaatwerk op ons tafel gewys, wat Hy enkel deur Sy wil in `n sekere sin geskape het. Verder was jy nou ook getuie daarvan dat Hy tydens die uitleg van Sy wonders beide goue bekers, wat nou nog voor Hom staan, uit die lug laat ontstaan het; hulle is volkome gelyk aan die bekers wat ons gasheer Lasarus binnegebring het, waarby hy vertel het hoe hierdie jong man, wat nou aan die klein tafel saam met Lasarus eet en drink, dit net so wonderbaarlik uit die lug laat ontstaan het as wat die verhewe Man dit hierbinne gedoen het. Noudat jy alles gehoor en gesien het, moes jy, netsoos jou ouers en jou broer, al `n ietsie meer lig oor die verhewe Man gekry het, wat so uiters wys kan spreek en sulke buitengewone dade tot stand kan bring.”

[12] Die Judeër sê: “Ja, ja, dit is baie korrek en waar wat u daar sê, maar daar lê vir ons vier nou juis die eintlike probleem, wat ons nie so maklik uit die weg kan ruim nie. Want vir `n profeet, hoe groot ookal, spreek Hy te duidelik en te wys en doen Hy te ongelooflike, buitengewone dinge. Vir u, Romeine, is dit nie moeilik nie, omdat u so `n buitengewone Mens dadelik as `n God beskou en Hom as sodanig aanneem en kan vereer en aanbid, maar dit gaan nie by ons Judeërs so nie, omdat ons slegs aan één enkele God glo, wat niemand kan sien sonder om te sterf nie. Die wysheid van hierdie verhewe Man gaan seker alle huidige menslike begrippe te bowe en ook sy dade en Hy moet daarom baie van die suiwer Goddelike Gees in Hom hê. Maar daarom kan ons, Judeërs, Hom tog nie as `n God aanvaar nie! Wat dink u nou daarvan.

Die vra van die Romein na die Messias

23 Agricola sê: “Ja, my liewe dogter van Jerusalem, teen so `n uitspraak van jou is vanselfsprekend natuurlik nie so veel in te bring nie, maar daar sal nog wel `n tyd kom dat jy baie anders sal oordeel en spreek oor die verhewe Man.

[2] Het jy as Judeër dan nog nooit iets oor `n Messias van die Judeërs gehoor wat moet en sal kom om Sy volk te verlos uit die ysterkloue van die tirannie van die sonde, wat nou die hele wêreld kliphard met ewige vernietiging bedreig nie? Sou die verhewe Man dan nie toevallig die beloofde Messias van die Judeërs en tewens van alle mense op die hele aarde kan wees nie? Hoe dink jy daaroor?” 

[3] Die Judeër sê: “O vriend, so `n voorspelling klink wel baie, baie troosryk, maar al ons profesieë is in sulke bewoordings gestel dat hulle ten eerste nie deur die priesters begryp word nie en ten tweede nog veel minder deur ons leke! Bowendien is alles in die voorspellings van die profete so vaag gestel dat mense soos ons nie daaruit kan wysword wanneer die Messias sal kom, hoe Hy daar sal uitsien, watter eienskappe Hy sal besit en waaraan mens Hom die vinnigste en maklikste sal herken nie.

[4] Die een keer is Hy `n kind, die ander keer `n Lam, die Leeu van Juda, dan weer `n hoëpriester in ewigheid - en wel op die manier van Melgisédek - afstammeling van Dawid, `n ewige koning van die Judeërs, en so is Hy nog onder verskillende ander name en aanduidings belowe, sodat jy uiteindelik heeltemal nie meer kan uitmaak as wat en in welke menslike vorm, op welke manier en in welke amp Hy in hierdie wêreld na ons Judeërs toe sal kom nie.

[5] Origens sou ek ook werklik heeltemal niks daarteen hê as juis die verhewe Man daar die ware Messias sou wees nie; ek begryp net nie dat juis ons priesters hulle om hierdie welhaas ware Messias gladnie skyn te bekommer nie! Hulle sou tog in die allereerste plek - terwille van die volk - sodat hulle dit eers glo - volledig op hoogte daarvan moet wees. Want hy was immers saam met U benede by die groot stadspoort, toe U, verhewene, met die owerste van die tempel, vanweë my broer `n twisgesprek gehad het, en kyk, hy skyn Hom heeltemal nie te ken nie! Hoe is dit dan?” 

[6] Agricola sê: “Dit het gebeur omdat die tempeldienaars te heerssugtig en inhalig is en vir niks anders oë voor het as maar net vir alle soorte en vorms van aardse luuksueuse lewe nie, netsoos jy self ondervind het. Om dit te bereik, neem die tempeldienaars hulle toevlug tot alle moontlike leuens en bedrieëry en hulle is, netsoos ek myself oortuig het, vyande van elke waarheid en daarom ook van al die waaragtige. Hulle het die mond wel vol van die naam van Moses en die ander profete, maar hulle leer en voorskrifte verag hulle en hulle gee aan die volk hulle eie slegte en selfsugtige reëls in plaas van die van Moses en die ander profete en kwel die volk deurdat hulle allerlei onnodige laste vir hulle oplê om hulle geestelik en fisies te onderdruk.

[7] Maar hierdie verhewe Man is die liefde, die waarheid en die hoogste wysheid self en Hy getuig van die groot slegtigheid van die fariseërs, wat hulle as priesters en skrifgeleerdes vir die volk aanbied en wat hulle mateloos laat vereer en ook gewoonweg laat aanbid, asof hulle dienare van God is, aan wie hulle nie glo nie en wat hulle ook heeltemal nie ken en ook nie wil ken nie. Daarom is hulle Hom vyandig gesind en wil niks van Hom hoor of weet nie, wat maar al te duidelik blyk.

[8] Ek het myself `n paar dae gelede direk na my aankoms daarvan oortuig hoe hulle Hom, toe Hy in die tempel geleer het, wou stenig, omdat Hy hulle die volle waarheid gepredik het. As jy dit nou weet, sal jy ook wel die rede sien waarom julle tempelpriesters hierdie verhewe Man nie as die beloofde Messias en Verlosser van die wêreld wil aanvaar nie, wat egter in feite geen saak maak nie, want of julle tempeldienaars dit nou aanneem of nie, Hy bly tog die Een, wat Hy volledig volgens waarheid is. Lieftallige dogter, begryp jy dit nou goed?”

[9] Die Judeër sê: “O ja, dit begryp ek nou baie goed; u sal wel volkome gelyk hê! Voor hulle daar benede sou Moses en Elia nou wel sigbaar uit die helder hemel af kan daal en aan hulle hulle groot skanddade toon en hulle tot ware boetedoening maan en hulle dan hierheen bring en hulle in die verhewe Man die beloofde Messias toon, dan sou hulle selfs hierdie twee grootste profete nie glo nie, maar hulle maar net vervolg en belaster! O, dit is vir ons maar `n al te bekende saak! Maar laat ons nou ons gesprek beëindig, want ek merk dat iemand anders ook iets wil sê en die verhewe Man skyn iets te doen, waarop ons baie goed moet ag slaan!”

RafaEl klee die armes 

24 Op daardie oomblik wink Ek vir RafaEl en gee hom opdrag om aan die Judeër, haar broer en ook haar ouers passende klere te verskaf.

[2] Daarop gaan RafaEl vlug na die viertal aan tafel en sê vir hulle: “Watter klere het julle tuis in julle woonkamer?”

[3] Die Judeër sê: “O liewe, hemels mooie en netso magtige dienaar van die baie verhewe Man! Jy weet wel hoe sleg dit al lankal met ons kleding staan, en dit werklik buite ons skuld. En dus dink ek dat ons jou, ondanks jou vriendelike vraag, die antwoord heeltemal skuldig kan bly, en dit te meer omdat ek jou al vertel het hoe dit met ons kleding gestel is. Gaan daarheen en oortuig jouself!”

[4] RafaEl sê: “Daarom het ek dit ook nie vir jou gevra nie, want julle besitting aan klere in julle woonvertrek ken ek baie presies. Ek weet egter nog iets, wat jy vanweë jou enigsins misplaasde eergevoel graag wil verswyg. Maar sien, vir ons kan niks verswyg word nie, omdat ons alles maar al te presies weet. Jy het uit liefde vir jou ouers en jou broer jou goeie en selfs baie kosbare klere by `n Griekse pandjiesbaas vir honderd silwerstukke vir een jaar geleen en die pandbrief het jy tuis, en sien, daarvan het jy my juis nie bepaald veel vertel nie! As jy nou die klere sou besit, sou jy dan nie daarmee tevrede wees nie? Vir jou ouers en jou broer hier sou dan goed gesorg kan word!” 

[5] Toe word die jong Judeër `n bietjie verleë, maar na `n klein pouse sê sy tog: “Ja, ja, jy het volledig die waarheid gespreek, maar wat help dit my nou nog? Die goeie klere was immers ook maar net `n geskenk van `n ryk bloedverwant, wat jammer genoeg gesterf het en wat ons later geen verdere ondersteuning kon laat toekom nie. Die klere wat hy my nog tydens sy lewe geskenk het, was ook die hele erfdeel wat ons toegekom het; al die ander het sy drie seuns geërf, wat egter baie harde mense is en nie meer vir armes wil omgee nie. 

[6] Ek het egter nooit self die kosbare klere gedra nie, omdat hulle eerstens nie gepas was vir `n arm meisie nie en vir my in die tweede plek ook te groot was. Maar ons groot nood het my daarmee `n ander uitweg gewys. Omdat ek hulle ook nie as aandenkings wou verkoop het nie, het ek hulle verpand, met die gedagte dat daar in een jaar tog moontlikerwys iets kon gebeur waardeur ek hulle sou kon aflos. Maar by ons steeds toenemende ellende, sou daar ondanks die pandbrief wat ek besit, van aflos tog al nooit meer sprake gewees het nie, en daarom het ek dan ook liewer niks daarvan gesê nie; en ook die omstandigheid dat verpand by ons geen besonder prysenswaardige deug is nie, dwing my om maar geen melding daarvan te gemaak het nie. En nou weet jy, dierbare jeugdige vriend, dan ook alles; maar nou is dit die vraag wat daaromtrent gedoen moet word!”

[7] Die engel sê vriendelik: “Wat dink jy anders as aflos! Maar dit sou jou, liewe suster in JaHWeH God, veel werk en ongemak besorg en daarom sal ek dit in jou plek doen. Vind jy dit goed?” 

[8] Die Judeër sê: “Ja, dit sou ek sekerlik goed vind, maar ten eerste het ek die pandbrief nie hier by my nie en ten tweede woon die Griek baie ver hiervandaan en hy kom slegs eenmaal per maand na Jerusalem, doen daar sy sake en gaan dan weer na sy woonplek, ek glo selfs heeltemal in Tirus of Sidon. Hy kan ook nou wel hier in Jerusalem wees, dit sal ek nie weet nie, omdat dit net seker is dat hy tydens die Paasfees na Jerusalem kom om sy vernaamste sake daar af te handel.” 

[9] RafaEl sê: “Dit beteken alles niks! Omdat jy dus daarmee eens is, sal ek met jou pandbrief wel jou Griek gou êrens vind, jou klere aflos en hulle self hiernatoe bring. Hoe vinnig sou jy dit wil hê?” 

[10] Die Judeër sê: “O lieftallige vriend, as jy dit langs `n baie natuurlike weg wil doen, dan sal jy wel meer dae nodig hê voor jy hierdie saak met die Griek kan reël, maar omdat jy ook wonders kan verrig, kan jy dit miskien ook in `n veel korter tyd tot stand bring!”

[11] Daarop sê RafaEl: “Wel, tel dan die oomblikke wat ek nodig sal hê om eers die pandbrief vir jou te gaan haal! Wel, het jy al begin om die oomblikke te tel?”

[12] Die Judeër sê: “Hoe kan ek dit, solank jy nog hier is?”

[13] RafaEl sê glimlaggend: “Maar ek was al weg gewees en ek het die pandbrief ook al in my hande. Kyk maar of dit wel die goeie is!”

[14] In hoë mate verbaas oor die ongehoorde snelheid sê Agricola en nog ander Romeine: “Maar vriend, jy was immers geen oomblik afwesig gewees nie! Hoe het jy dit gedoen? Jy het die pandbrief waarskynlik al eerder saamgeneem, toe jy hierdie familie uit hulle woning gehaal het, om nou nuttig daarvan gebruik te maak. Want dit is tog ongelooflik dat jy in `n ondenkbaar vinnige oomblik heen en terug gegaan het!?” 

[15] RafaEl sê: “In hierdie stoflike wêreld en by die mense is baie nie moontlik nie, wat vir God en Sy mag wel moontlik is! Jy het nou egter van hierdie Judeër gehoor dat die Griek, wat haar klere as pand vir die aan haar geleende honderd silwerstukke besit, homself nou in Tirus bevind, hoewel sy bediende wel hier is en vir sy sake sorg. Sy handelstent staan egter nog ruim twee uur ver buite die stad in die rigting van Bethlehem en nou sal ek die klere van hierdie arm vrou net so vinnig gaan haal as hierdie pandbrief en dan sal jy nie kan sê dat ek waarskynlik ook haar klere al vroeér afgehaal het nie. Tel nou die oomblikke wat ek hiervoor nodig sal hê! Het jy hulle al getel?” 

[16] Agricola sê: “Hoe kan ek hulle nou getel het terwyl jy nog nie weg was nie?”

[17] RafaEl sê: “Kyk dan! Daar op die bank naas die deur, stewig in `n doek geknoop, lê die klere van hierdie arm Judeër, hulle is heeltemal afgelos; laat sy hulle bekyk en vir julle sê of dit nie haar welbekende klere is nie!”

[18] Toe staan die Judeër dadelik op, bekyk die klere uiters verbaas en herken dit ook dadelik volledig as hare. 

[19] Maar omdat haar moeder nog armsaliger gekleed was as syself, sê sy aan RafaEl (die Judeër): “Luister, my meer as wonderbaarlike, jong vriend, ek vra jou nie hoe jy my hierdie klere so heeltemal onverwags kon besorg, wat wel volkome toereikend vir `n vrou is nie, maar nie vir my nie, maar vir my moeder! Daarom gee ek dit aan haar, dan kan sy haar heeltemal klee; ek sal dan die klere neem wat sy nou dra, dit is voldoende om die naaktheid van my liggaam so lank te bedek totdat ek, deur die goedheid van hierdie, met wêreldse mag beklede Romein, beter kleding sal kry. Laat my dus met my moeder na `n leë kamer gaan waar ons onsself kan aantrek!

[20] Maar vooraf vra ek jou, werklik onbegryplik, wonderbaarlike magtige jong man, of hierdie kledingstukke, wat tog wel kosbaar is, nou wel as rein beskou kan word, want dit was in die hande van `n heiden, wat vir ons Judeërs onrein is. Ek sou my moeder liewer glad geen beter kleding wil gee nie as wat sy daardeur ook maar `n dag onrein sou word nie.”

[21] RafaEl sê: “My kind, wat jy nou met die kleding wil doen, is `n goeie plan en jy doen daar goed aan! Doen dus wat jou hart vir jou sê en dit sal vir jou goeie vrugte oplewer! Bekommer jou maar nie oor die reinheid van die kledingstukke nie, want wat hom in my hande bevind het, is ook volkome rein. Lasarus sal jou en jou moeder wel `n kamer aanwys waarin julle julleself kan aantrek.”

[22] Daarop bedank beide hom, neem die klere, en Lasarus bring hulle dadelik na `n klein vertrek waar hulle hulleself kon aantrek.

[23] Toe die moeder daarna uitstekend gekleed was, neem die dogter die al baie verslete klere wat haar moeder uitgetrek het en trek dit aan en beleef baie genoeë met die blydskap van haar goedgeklede moeder en let nie daarop dat sy self baie armsalig gekleed was nie.

[24] Toe beide weldra weer by ons in die eetsaal kom, was die dogter skielik net so voortreflik gekleed as haar moeder en was baie verwonderd daaroor. Maar haar verbasing word nog groter toe sy aan die tafel van die Romein ook haar vader en haar broer baie feestelik gekleed aantref.

Die jong Judeër vermoed wie die Heer is

25 Nou eers begin daar by die dogter innerlik `n helder lig oor My op te gaan, sodat sy daarop met haar moeder na My toe kom en sê (die jong Judeër): “O Majesteit en Heer, my hart sê vir my wat net U hier doen, vir geen mens, geen profeet en sonder U wil ook geen engel nie, maar alleen vir `n God moontlik is en daarom is U ook `n God! Daarom is ook U alleen al ons verering en liefde werd ons hele lewe lank! U alleen kom alle eer en alle lof toe!”

[2] Ek sê: “Wie My woorde glo en daarvolgens handel, sal salig word! Maar julle glo nou, omdat julle `n teken gesien het en sê dat Ek `n God is, maar sou julle geen teken gesien het nie, dan sou julle ook nie geglo het nie en nie gesê het dat Ek `n God is nie. Wel, hoe gebeur dit?

[3] Kyk, dit gebeur omdat daar in julle tot nou toe nog geen waarheid is en ook nie kan wees nie, omdat julle nou eenmaal nog nooit `n waarheid gehoor het nie! Maar Ek sê julle nou: Streef almal na die suiwer Waarheid, want Sy alleen kan julle volkome vry maak na liggaam en siel; na die liggaam omdat die waarheid aan julle sal sê waarom julle `n liggaam te dra gegee is, en na die siel omdat die siel julle vanuit die waarheid in haar self sal sê dat julle bestaan vir dit verkry van die volledige vryheid en die ewige selfstandigheid!

[4] Wel, my arme, liewe dogter, Ek sou dit egter nie aan jou gesê het, as Ek nie geweet het dat jy in alle opsigte, uitsonderlik goed opgevoed is nie. Maar Ek sê jou dat Ek mense, wat soms aan hulle eie mening vashou, liewer het as hulle wat al gou na enkele aanwysings en bewyse so vinnig soos `n rietstingel in die storm meebuig en hom aan hierdie regter (die storm) onderwerp, wat duidelik bewys dat hulle nie veel eie krag besit nie. Wanneer iemand egter self geen krag besit en met sy verstand geen goeie oordeel kan vel nie, is hy vir die ryk van God net so min geskik as diegene wat `n akker ploeg en daarby voortdurend agtertoe kyk.

[5] En sien, lieflike meisie, so staan dit nou met jou! Jy het My so pas wel `n God genoem, daartoe gedwing deur die teken en My wysheid, maar op daardie selfde oomblik het jy die God van Abraham, Isak en Jakob verwerp. Want jy dag by jouself: “Wie so wys kan spreek en sulke onbegryplike wonders kan doen, is volgens my sonder meer `n God!” Maar nou betreur jy al heimlik in jou hart dat jy dit gesê het, omdat jy dadelik daarna weer gedink het aan die wet van Moses en jy is nou bang, omdat jy in `n gemoedsopwelling die ou JaHWeH vergeet het en My die eer gegee het wat slegs die ware God toekom. En sien, dit heet die hand aan die ploeg slaan en daarby agtertoe kyk! 

[6] As jy My egter wel sien as `n God, dan moet jy My ook heeltemal as God erken en buiten My, aan geen ander God dink nie. Want as jy nou sê dat Ek `n God is, maar daarby ook aan die ou God dink en vrees om daardeur teen die wet van Moses te sondig, dan het die getuienis van jou vir My geen waarde nie en daardeur is jy nie veel beter as `n heidin, wat ook wel aan die God van Moses glo, maar daarnaas tewens aan Jupiter, Apollo, Mercurius en nog veel meer ander gode glo.

[7] Kyk, toe jy na My toe gekom het, dag jy dat Ek één van die genoemde gode van die heidene was en terwille van die hoë Romeine eer jy My! Maar dadelik dink jy aan die God van Moses, wat sê: “Jy sal slegs in één God glo en geen vreemde gode naas My hê nie!” Die berou oorval jou, omdat jy dit hardop gesê het en sien, dit was dus duidelik nie eerlik van jou nie! Want as jy in die God van Abraham, Isak en Jakob glo, dan kan jy My nie as God begroet nie. Glo jy nou egter werklik dat Ek `n God is, dan moet jy jou ou God laat vaar, omdat daar maar één God kan wees en geen twee of nog meer, netsoos daar ook maar één oneindige ruimte en maar één ewige tydsduur is waarin alles bestaan en gebeur.

[8] Alleen wanneer jy sou kan glo dat Ek en jou ou God miskien één en dieselfde is - hoewel daar geskryf staan dat niemand God kan sien en lewe nie - dan sou jou gewete tenminste rustiger bly en jy sou daardeur vir jou ou God minder bevrees wees! - Maar sê My nou wat jy sal doen!”

Die uitvlug van die Judeër 

26 Toe dink die jong Judeër `n rukkie na, wat sy nou daarop moes sê, want sy was diep geraak.

[2] Maar haar moeder, wat minder aangedaan was, wil haar vinnig uit die verleentheid help en sy sê aan haar (die moeder): “Waarom staan jy nou so angstig en verleë na te dink oor wat jy sal sê? Is daar dan iemand wat die ou God van Abraham, Isak en Jakob ooit gesien het? Niemand weet iets anders oor Hom as wat hy uit die Skrifte, wat suiwer deur mense geskryf is, oor Hom gelees het of wat hulle die priesters oor Hom hoor sê het. Maar die priesters, wat die ou God die beste ken en wat in alles Sy gebooie die ywerigste sou moet opvolg, doen juis die teendeel en gee deur hulle doen en late vir elke weldenkende mens die bewys dat die ou God van die Judeërs egter netso min bestaan het as alle gode van die heidene, wat ook nooit deur `n mens uit ons tyd gesien is nie. Maar hierdie God sien ons, ons hoor Sy wyse woorde en bewonder Sy buitengewone dade, wat slegs vir `n almagtige God moontlik is. Wat hou ons dan nog verder daarvan af om Hom as die enigste ware God te erken en Hom alleen die eer te gee?!” 

[3] Daarop sê die dogter: “Ja, ja, moeder, dit sou alles wel waar wees, as ons met volkome sekerheid sou kan beweer dat daar nooit `n Moses en nooit `n profeet bestaan het en al die geskrewene vanaf Moses maar net `n versinsel is van steeds gelykgesinde fariseërs. Maar dit is tog nie sonder meer te bewys nie en daar staan, netsoos bekend, in die boeke van Moses en van die ander profete, tog baie dinge wat buitengewoon goed en waar is en waarvan, na my wete, die fariseërs steeds `n afkeer het en waar hulle hulleself nooit mee besig hou nie, netsoos mens weet. En dus kan ons tog nie sonder meer aanneem dat die fariseërs, wat een na die ander, die hele sogenaamde Heilige Skrif onder allerlei versinde name saamgestel het. Dit is duidelik dat dit geskryf is deur mense wat deur God besiel was en dit is dan ook God se woord, al het die deur God besielde manne God nooit gesien nie! En dit is daarom altyd `n baie gewaagde saak om `n mens, vanweë sy spreek en buitengewoon wonderbare dade dadelik as God te erken en te prys.

[4] In my eerste verrassing het ek dit ook gedoen, en ek het in my waan nie in die minste rekening gehou met die groot blindheid van my hart, waardeur ek baie gou twee gode sou aanbid het. Die verhewe Man het my egter dadelik op die regte spoor gesit deur my baie duidelik en baie begryplik te verstane te gee, dat hy geen God nie, maar slegs `n groot, deur God besielde profeet is - en meer het ons nie nodig nie.

[5] Weet ons dan nie dat die profeet Elia nog vroeër sal kom as die groot Messias nie?! En - netsoos u, moeder, wel weet - vergis ek my nou eenmaal nie so maklik en daarom sê ek dat hierdie buitengewoon verhewe Man die opnuut gestuurde Elia is en hierdie meer as mooi jong man sy leerling Elisa. Maar van nou af aan sal ons waarskynlik nie meer lank op die groot Messias hoef te wag nie!

[6] Dit is nou my mening en omdat hierdie verder so wyse Man die wonders doen, dink dat ek in my geloof `n rietstingel is, wil ek sy mening nou met die grootste stelligheid weerlê. Netsoos dit in die wêreld nie alles goud is wat daar blink nie, sal ek ook hier aantoon dat alles ook nie swak is, wat as sodanig daar uitsien nie. 

[7] Daar is maar één God, maar daar kan baie profete wees, en ek reken hierdie verhewe Man nou ook baie duidelik onder hulle. Daarom glo ek nou dat ek u en hierdie origens verhewe Man op sy vraag aan my tog sekerlik die beste antwoord gegee het. Sy opmerking aan my oor die God van Abraham, Isak en Jakob was baie goed en ek voel my daardeur baie aangespreek en ek is Hom vir hierdie les en vir alle ander weldade wat hy ons bewys het in hoë mate dank verskuldig; maar of Hy die beloofde Messias is, dit is nog lank nie in orde nie! O, ek is alles behalwe `n swak rietstingel!”

[8] Toe vermaan die moeder haar dogter om nie so ydel en weerbarstig te wees nie.

[9] Die dogter sê: “Ek is nie weerbarstig en glad nie ydel nie, maar ek rig my volgens dit wat hierdie verhewe Man en groot Heer ons leer en ek is Hom van ganser harte dankbaar vir die oorgrote weldade wat Hy ons bewys het. Wat kan ek en wat kan ons almal nog meer doen? Maar ek wil ook nie onwillig wees om hierdie verhewe Heer as `n ware Messias en Verlosser van die mense te beskou nie, want dit was immers in `n sekere sin elke groot en onder bepaalde omstandighede ook elke klein profeet, omdat Hy die mense wat in die algehele nag van die lewe versonke was, weer die lig van die lewenswaarhede gebring het en hulle uit die slyk van die wellustigheid weer na `n suiwerder geestelike en waaragtige lewe verhef het. En dit doen, netsoos ek dit nou baie goed bemerk, ook hierdie man, wat vol heerlikheid en vol waaragtig goddelike krag en mag is en daarom is Hy dan ook beslis `n ware Messias vir die mense wat hulle deur Hom laat onderrig.

[10] In my oordeel oor Hom kan ek my onmoontlik baie vergis, want ek oordeel nou slegs volgens wat ek van Homself gehoor en gesien het. Miskien kan die saak nog baie anders staan - wat ons nie kan weet nie - maar ons kan dit onmoontlik mis hê as ons nou maar net daardie een aanneem wat ons kan aanneem volgens dit wat ons gehoor en gesien het. God se gees, krag en barmhartigheid bly Hom steeds lei tot welsyn van alle mense!”

[11] Die moeder sê: “Liewe dogter, ek sou jou nog veel meer liefhê as jy maar nie so ontsettend ouderwets was nie! Die ou rabbi het jou kop twee jaar lank volgeprop met al die moontlike wat `n mens op hierdie wêreld maar aan kennis kan besit en jy weet alles al dadelik beter as ons, jou ouers, en daardeur het jy dalk volkome onuitstaanbaar geword, en ek merk nou dat hierdie groot Heer ook al byna genoeg van jou gehad het! Daarom lyk dit vir my nou raadsaam om Hom om vergewing te vra en dan na ons plek terug te gaan!” 

[12] Toe sê Ek: “O, dit is nog lank nie nodig nie, want Ek het immers nog niks aan jou dogter Helias kon sê nie, omdat jy, as haar moeder, maar net met haar gepraat het! Laat My nou ook met die mooi Helias praat, dan kan sy as `n knap jong vrou vir haarself en daarna ook vir vele ander, met wie sy in aanraking sal kom, volledig volgens waarheid te hore kry met wie sy in My persoon te make het. Want tot nou toe weet sy nog niks en jy as haar moeder nog minder! Spreek jy, moeder, daarom eers wanneer Ek jou iets vra!”

[13] Toe sê die moeder niks meer nie, maar vra My tog om in My omgewing te mag bly, wat Ek haar dan ook toestaan.

Die verwysing van die Heer na Messiaanse voorspellings

27 Eers daarna wend Ek My weer tot Helias en sê aan haar: “Luister nou, mooie Helias! Jy het daar so pas gesê dat Ek as groot profeet net so goed `n Messias sou kon wees en ook is, as elke ander groot en ook klein profeet, want volgens jou oordeel, wat beslis die moeite werd is, is in `n sekere sin elke so `n mens `n messias en verlosser van die mense, wat hulle deur die lig van die volle waarheid bevry uit die duistere slyk van leuens, bedrog en van lig versteekte bygeloof. En omdat Ek dit nou juis doen, is Ek ook waaragtig `n Messias van die mense wat My hoor en My leer toepas. Dit is `n baie goeie oordeel van jou, `n jong Judeër, wat deur `n ou en eerlike rabbi goed onderrig was. Alleen wat jy glo wat één God aan betref bly jy - en dit volledig tereg - by die ou God van Abraham, Isak en Jakob.

[2] Tog moet Ek jou op meer plekke uit die profete opmerksaam maak wat My juis Self in sy skild dra. Dit sal julle dan makliker en suiwerder kan begryp as wat dit tot nou toe die geval was. Sien, daar staan onder andere in Jesaja: 

[3] “`n Jong dogter sal ontvang en `n seun baar, wat genoem word God met ons. (Jesaja 7:14)

[4] `n Knaap is vir ons gebore, en `n seun is vir ons gegee op wie se skouers die heerskappy is, en mense sal Hom noem Wonderbaar, God, Held, Vader van die ewigheid, Vredevors. (Jesaja 9: 5)

[5] Op die dag sal mense sê: “Sien, Hy is ons God, wat ons verwag om ons te bevry! Hierdie is JaHWeH, wat ons verwag. Laat ons jubel en ons verheug in Sy heil!” (Jesaja 25:9)

[6] Die stem van `n roepende in die woestyn: “Berei die weg van JaHWeH, en maak gelyk in die woestyn `n voetpad vir ons God, en met name sal alle vlees dit sien. (Jesaja 40:3-5) 

[7] Sien, JaHWeH kom met krag, en Sy arm sal heers! Sien, Sy loon is by Hom! As `n herder sal Hy Sy kudde laat wei. (Jesaja 40:10-11)

[8] En JaHWeH spreek: “Jubel en verheug u, Dogter van Sion! Sien, Ek kom om in u midde te woon, want dan sal vele volkere JaHWeH toegedaan wees op Sy dag. (Sagaria 2:10-11)

[9] Ek, JaHWeH, roep u in geregtigheid en sal u tot `n verbond van die volk gee; Ek, JaHWeH - want dit is My Naam - sal My heerlikheid aan geen ander gee. (Jesaja 42:6.8)

[10] Let op die komende dae, wanneer Ek aan Dawid `n regmatige spruit sal verwek, wat as koning sal heers en reg en geregtigheid op aarde sal bring! En dit is Sy naam: JaHWeH, ons geregtigheid.” (Jeremia 23:5-6)

[11] Kyk, Helias, so verkondig die profete My in die ou en selfs in hierdie laaste tyd! En die doper en prediker Johannes was by name die stem van die roepende in die woestyn, wat die weë enigsins voor My gelyk gemaak het en oor My gesê het: “Sien, daar kom die Godslam, wat die sonde van hierdie wêreld wegneem!”

[12] Ook al dink jy dat Elia nog voor die Messias moet kom en elkeen moet voorberei op die groot koms van die Messias, wat JaHWeH genome word, dan sê Ek jou: Elia was al daar in Johannes, en Ekself is nou ook daar. Ek het na My eiendom gekom en sien, Myne herken My nie! Hoe geval dit jou nou?” 

Uitleg van die eerste drie gebooie 

28 Helias sê: “Majesteit en Heer, dit begin my te duisel deur wat U my nou gesê het! As U dus baie beslis die een is waarvan die profete aldus geprofeteer het, - wat moet ons arme sondaars dan nou vir U, o Heer, gaan doen?”

[2] Ek sê: “Niks, behalwe om na My onderwysings te luister, dit te bewaar en daarvolgens te lewe, God bo alles lief te hê en jou naaste soos jouself, dan het jy daardeur al sewe geeste van God in jou gewek en daardeur sal jy die ewige lewe verkry, netsoos wat Ek dit so pas uitgelê het. Is jy daarmee tevrede?” 

[3] Helias sê: “O Heer, o JaHWeH, wie sou nie tevrede daarmee wees nie en wie sou U leer en U mees liefdevolle gebooie nie opvolg nie?! Dit is maar net hier nog die vraag of U, o Heer, nou deur hierdie twee gebooie van die liefde nie die tien gebooie en die profete ophef nie, omdat U gesê het dat hierdie twee gebooie die hele wet van Moses en alle profete bevat.”

[4] Ek sê: “My liewe Helias, hoe kan jy dit nou vra! As die wet van Moses en alle profete in die twee gebooie van die liefde opgesluit lê, hoe sou hulle dan ooit opgehef kan wees? Kyk, presies netsoos wat die sewende gees, wat vir julle goed uitgelê is, die ses voorafgaande geeste in die mens deurdring en vervul en hy daardeur alles in homself opneem, vervul die ware liefde tot God en tot die naaste ook alle voorafgaande wette van Moses en alle voorskrifte en vermanings van die profete! 

[5] As Moses sê: ‘Jy sal slegs in één God glo en geen vreemde en onbekende gode van die heidene naas die ware God hê nie!’, dan voldoen jy immers meer as volkome aan die eerste gebod van Moses as jy God bo alles liefhet. Want sou jy werklik `n God bo alles kan liefhê as jy nie eers sonder om te twyfel glo dat Hy werklik bestaan nie?! Maar as jy deur jou liefde vir Hom helder soos die dag en werklik laat blyk dat jy in één God glo, sal jy dan vanuit jou groot liefde tot Hom wel in staat wees om Sy Naam ooit êrens te smaad, te onteer of te ontheilig? Beslis nooit as te nimmer nie! Want wat `n mens bo alles liefhet, eer hy ook steeds die meeste en hy sal selfs bitter en baie streng optree teen elkeen wat dit bewustelik sou waag om dit wat vir hom die dierbaarste is, op die een of ander manier te onteer. Of sou jy in jou hart nie baie boos word as iemand jou vader, wat jy buitengewoon liefhet, sou onteer nie? As jy God nou egter bo alles liefhet, sal jy dan wel ooit in staat kan wees om Sy Naam op die een of ander manier te ontheilig? 

[6] As jy dit nou eers goed in jouself oordink, dan moet dit jou tog op die eerste aanblik heeltemal duidelik wees hoe, sowel die eerste asook die tweede gebod van Moses heeltemal in die een gebod van die liefde tot God vervat is.

[7] As jy, My liewe Helias, God nou baie seker bo alles liefhet en juis daarom ook bo alles eer, sal jy jou dan nie graag, en wel dikwels, uit die daaglikse wêreldse besigheid terugtrek en jou met die voorwerp van jou vurige liefde besig hou nie? Ja, sonder enige twyfel vas en seker! En sien, daaruit bestaan immers ook die mees ware en juiste en voor God alleen geldige viering van die Sabbat, wat Moses beveel het! Want die dag as sodanig het weinig of niks betekenis nie, maar dit is slegs belangrik dat jy oordag of in die nag in die liefde en die rus van jou hart graag aan God dink en met Hom spreek. En so sien jy ook hoe die derde gebod van Moses in die een gebod van die liefde tot God vervat is! 

[8] Wie dus God waaragtig bo alles liefhet, het Hom ook beslis herken en het `n lewende geloof, gee God ook alle eer en sal sekerlik steeds die meeste aan Hom dink. En wie dit doen, kan geen sonde teen God begaan nie. Of kan `n bruid dalk aan haar bruidegom, wat sy buitengewoon liefhet en deur wie sy, netsoos sy baie goed weet, nog meer bemin word, `n sonde begaan? Nee, beslis nie, omdat beide in hulle hart juis deur die liefde volledig één geword het. Wie God egter waaragtig bo alles liefhet en so deur die liefde één geword het met Hom, sal ook sy naaste soos gelykwaardige kinders van God net so liefhê soos hy homself liefhet, en hy sal vir hulle doen wat hy redelikerwys verwag dat die mense vir hom sou wil doen.”

Die vierde gebod

29 (Die Heer): “Kyk, in die vierde gebod word die kinders gebied om hulle ouers lief te hê! Die ouers is op aarde wel die direkte naaste van hulle kinders en het hulle baie lief. Hulle onderhou hulle, beskerm hulle en voed hulle op en verdien daarvoor ook beslis alle liefde en eer van die kinders.

[2] As `n goed opgevoede kind dan sy ouers liefhet en eer, sal hy hom ook inspan om alles te doen wat vir sy ouers `n ware vreugde is. En so `n kind sal daarom ook `n lang en gesonde lewe hê en dit sal met hom goed gaan op aarde; `n kind wat sy ouers liefhet en eer, sal ook sy broers en susters liefhê en eer en altyd gereed staan om alles te doen wat vir hulle goed is. 

[3] Maar `n kind of iemand wat sy ouers en sy broers en susters waaragtig liefhet en eer, sal ook die ander mense liefhê, omdat hy weet en besef dat hulle almal kinders van één en dieselfde Vader in die hemel is. Uit die oorspronklike ware liefde vir die ouers word die mens tot kennis van God, van homself en ook tot die korrekte kennis van sy medemens gebring en dan sien hy baie gou en sonder veel moeite in waarom God die mense geskape het en wat hulle almal moet word. Daardeur kry hy steeds meer liefde vir God en kom daardeur tot vervolmaking van sy innerlike, ware, geestelike lewe. 

[4] Sal iemand wat so sy ouers, broers, susters en ook die ander medemens liefhet en eer en daarom ook God bo alles liefhet en eer, wel ooit teen iemand kan sondig? Ek sê jou: nee, want hy sal niemand beny nie, niemand haat en vervloek nie, niemand dood nie, nie liggaamlik en netso min wat sy siel betref deur aanstoot te gee. Hy sal hom kuis en welgemanierd teenoor elkeen gedra, sal elkeen graag met syne laat, sal niemand belieg en bedrieg nie, en as hy langs die normale weg die man van `n vrou geword het, of die ingetoë jong vrou, die vrou van `n man, dan sal hy geen verlange koester na die vrou van sy naaste en sy vrou nie na die man van haar buurvrou nie, en daaruit kan jy dan verstandelik al baie goed aflei hoe en op welke wyse die wet en alle profete in die twee gebooie van die liefde vervat is, en hoe hierdie twee gebooie, wat Ek jou nou meegedeel het, geen opheffing van die wet van Moses en die ander profete toelaat nie, maar net die volledige vervulling daarvan is. Begryp jy dit nou?” 

[5] Helias sê: “O Heer, U meer as wyse en meer as goeie Skepper en Vader van alle mense, nou eers begryp ek die gebooie van Moses! Want ek moet hier baie eerlik aan U erken, dat ek nooit voorheen die wet van Moses, en nog minder die spreuke en leringe van die ander profete goed begryp het nie. En hoe meer ek alles goed oorwegend met my ouers daaroor bespreek, des te meer gate en egte onvolkomenhede ontdek ek daarin, wat my dan ook dikwels op die gedagte bring dat die baie onvolmaak lykende wet van Moses óf heeltemal nie van `n baie wyse God afkomstig was nie, óf dat die later priesterkaste die Mosaïese wet heeltemal na die kant geskuif het en in plek daarvan vir hulle eie materiële welsyn `n gebrekkige, menslike maaksel opgestel het. My goeie ou rabbi het daarom baie moeite met my gehad, omdat ek hom aansienlike met sy neus op die sigbare gebreke van die Mosaïese wet gedruk het. Maar nou na U uitleg, o Heer, het die wet van Moses dadelik `n baie ander aansien gekry en kan dit ook deur elkeen beslis met vreugde en maklik in ag geneem word!” 

[6] Ek sê nou baie vriendelik: “Wel, as jy soveel kritiek op die wet van Moses gehad het, wat het jy dan wel so onvolmaak en gebrekkig gevind aan die Mosaïese wet? Laat Ons ook eers jou kritiek hoor!”

[7] Helias sê, onder algemene aandag van alle aanwesiges: “O Heer, waarom sou ek dit vertel aan U, wat my gedagtes beslis veel vroeër geken het, voordat ek dit nog bedink het? Ook die almagtige en alwetende jong man daar sal dit al alles uiters noukeurig weet en daarom glo ek dat so `n hardop verkondiging van my kritiek op die Mosaïese wet heeltemal agterweë kan bly.”

[8] Ek sê: “O nee, My liewe Helias, hierdie saak steek baie anders inmekaar! Ek en die jong man weet natuurlik baie goed waaruit jou kritiek op die Mosaïese wet en ook op die profete bestaan, maar die ander, met uitsondering van jou ouers en jou broer, weet dit nie, maar sou dit nou graag wil weet, omdat jy self die begeerte om dit te weet, in hulle gewek het, en daarom het Ek jou dan ook gevra om vir Ons jou kritiek op die wet van Moses en op `n aantal profete hardop te laat hoor. Maak dus jou mond maar oop en sê sonder enige terughoudendheid alles wat jou in die wet en in die profete gebrekkig voorkom en wys ons baie moedig op die leemtes in die wet en by die profete!”

Die kritiek van Helias op die vierde gebod

30 Helias sê: “Heer, as ek doen wat U van my verlang, sondig ek beslis nie, daarom wil ek dan ook baie eerlik spreek oor die leemtes en onvolkomenhede wat ek in die wet en die profete gevind het!

[2] Kyk, die eerste onvolkomenheid wat vir my baie belangrik lyk, en `n groot leemte in die wet vorm, merk ek, as `n kind wat vroeg ryp was en taamlik helder kon dink, al dadelik in die vierde gebod van Moses, dat die man van God wel die kinders, wat gereeld nog baie weinig begrip het en swak is, liefde, gehoorsaamheid en eerbied vir die ouers inprent, maar die ouers daarenteen ten opsigte van hulle kinders in die wet bykans geen verpligting oplê nie! En dan sien so `n wet tog bietjie vreemd daaruit, veral aangesien daar in die algemeen tog maar al te gereeld ouers is van wie die kinders gereeld al in die wieg verstandiger en beter was as hulle baie dom ouers met al hulle talle slegte eienskappe.

[3] Een kind is dikwels van nature goed en edel, en as hy verder daarin ontwikkel word, sal hy ook `n goeie en edel mens kan word. Maar nou moet die kind volgens die wet van Moses, eers en veral, sy dom en slegte ouers ten strengste en sonder enige redelike uitsondering gehoorsaam, en uiteindelik net so dom en sleg word soos die ouers van die kind self. Die man van God kon tog ook wel iets gesê het oor `n redelike plig van die ouers ten opsigte van hulle kinders, waaraan eers gewetensvol voldoen moes word, as die kinders ook `n plig ten opsigte van hulle ouers moet vervul. 

[4] Of is kinders van rowers, volgens Moses, ook uit verskuldigde gehoorsaamheid teenoor hulle ouers verplig om hulle lief te hê en te eer en in hulle voetspore te stap? As - wat al gereeld gebeur het - verstandige kinders van kwade en slegte ouers wie se slegte handel en wandel die nog onskuldige kinders moes opval en mishaag, sulke ouers hulle liefde en gehoorsaamheid weerhou, hulle verlaat en geleentheid soek om hulle êrens anders by beter mense tot beter mense te omvorm, het sulke kinders daardeur ook gesondig teen die Mosaïese wet, omdat hulle nie uit liefde en gehoorsaamheid aan hulle ouers self ook diewe, rowers, moordenaars, huigelaars, bedrieërs en leuenaars wil word nie?

[5] As Moses en die profete dan ook vir sulke beter kinders `n straf bepaal en hulle hulle gebrek aan liefde en hulle teregte ongehoorsaamheid jeens hulle slegte ouers as sonde aanreken, dan was Moses en alle profete nog duisend maal dommer en blinder gewees as ek en het hulle met hulle geskrifte en voorspellings die Goddelike Wysheid waarlik geen besondere groot eer aangedoen nie! Heer, is ek sleg omdat ek die wet van Moses en die profete so beoordeel het?”

[6] Ek sê: “O, absoluut nie, omdat jy baie tereg en korrek geoordeel het! Maar tog is jou kritiek nie heeltemal in orde nie, omdat Moses deur My Gees maar al te duidelik besef het dat dit egter nie nodig is om die ouers nog uitdruklik voor te skryf om liefde vir hulle kinders nie, omdat Ek hierdie liefde tog al in sekere sin instinkmatig aan die ouers meegegee het, wat egter by die kinders, wat eers in die skool van die aardse lewe gekom het, nie soseer die geval kon wees nie, omdat hulle eers tot die korrekte en ware liefde opgevoed moet word.

[7] Elke mens kom immers juis so swak en geheel sonder kennis en liefde in die wêreldse lewe op hierdie aarde in om hom so, sonder watter dwang ookal, asof hy heeltemal deur God verlaat is, deur lering van buite af, deur wette en deur sy vrywillige gehoorsaamheid om tot `n vrye en heeltemal selfstandige mens ontwikkel te word.

[8] En kyk, daarom moet dan ook die meeste lesse en wette veral aan die kinders gegee word en nie soseer aan die ouers nie, wat ook kinders was en deur die lesse en wette, wat vir kinders gegee word, toe eers vrye en selfstandige mense geword het! 

[9] Wat egter in die besonder die pligte van die ouers ten opsigte van hulle kinders betref, het Moses en die profete reeds in die staatkundige wette daarvoor gesorg, wat jy ewenwel nog nie gelees het nie. Maar daar is voortydig al vir alles gesorg, en twee mense kon nie trou as hulle nie eers vir die priester kon aantoon dat hulle goed op die hoogte is van die nodige staatkundige wette vir die huwelik nie. 

[10] En so sien jy, My liewe Helias, dat jou kritiek met betrekking tot die vierde gebod van Moses, nie so baie in orde was nie, en Ek het nou die leemtes en gebreke uit die weg geruim. Maar gaan nou ook maar verder met jou kritiek op die ander wette, dan sal Ek jou daarna wel weereens sê in hoeverre jy gelyk of ook nie gelyk het nie!”

[11] Helias sê: “O Heer, waarom moet ek nog verder gaan met my dom kritiek? Want ek sien nou immers al by voorbaat maar al te duidelik in, dat U my opnuut haarfyn sal laat sien hoe totaal verkeerd en dom ek geoordeel het.”

[12] Ek sê: “Wel, wat kan dit jou of iemand anders skaad? Ek het tog immers op hierdie wêreld gekom om julle deur die lewende lig van die waarheid van die vele vergissings te bevry. As jy nie vorendag kom met jou skynbaar goed gefundeerde aanmerkings oor die wet en die profete nie, dan bly dit binne-in jou en dit kan die lewe van jou siel nog baie goed bederf; kom jy egter vorendag daarmee, dan is jy dit ook kwyt en die lig van die ewige waarheid sal dan in jou hart kom woon. Spreek dus maar en gee jou kritiek sonder enige terughoudendheid, dan sal Ek jou wel weer `n ware lig gee! Want kyk, dit is veral nou baie noodsaaklik, omdat hier vele is wat netsoos jy vir Moses en die profete al lank gekritiseer het! Open dus maar weer jou mooi mond en spreek met jou bedrewe tong!”
Die vyfde gebod

31 Helias sê:” O Heer, net soos vroeër, sê ek nou: Wie doen wat U wil, sondig waarlik nie! En daarom neem ek die vyfde gebod van Moses en sê: Daar staan geskryf: “Jy sal nie doodmaak nie!” Ek hou nou hier maar net krities rekening met die gebod as sodanig en bekommer my voorlopig gladnie oor wat Moses, of ook later `n ander profeet as uitleg daaroor gesê en geskryf het nie, want `n waaragtige goddelike gebod moet immers tog selfs in sy eenvoudigste vorm dit bevat wat redelikerwys tot nut van elke mens kan wees. Maar die gebod bevat dit heeltemal nie en dus kan `n denkende mens onmoontlik iets anders daaroor sê as dat dit die werk van `n mens is of dat daar - ook eers later, miskien vanweë die oorlogvoering - deur mense iets daaruit weggelaat is.

[2] Jy sal nie doodmaak nie! Wie is dan ten eerste eintlik die “jy” wat nie mag doodmaak nie? Geld dit vir elke mens ongeag geslag, leeftyd en stand, of alleen vir die manlike geslag en vir `n bepaalde leeftyd en vir `n sekere stand? En ten tweede: wie of wat mag mens dan eintlik nie doodmaak nie? Net die mense nie of ook geen diere nie? Na my mening word nóg die een nóg die ander daaronder verstaan.

[3] Die dood van mense nie, omdat Josua reeds die stad Jerigo verwoes en haar bevolking gedood het, en dit in opdrag van JaHWeH. Die slagting van die afgodepriesters deur die hand van die groot profeet Elia is bekend. Kyk ons dan na koning Dawid, die man na God se hart, om oor die ander maar te swyg! Hoeveel duisende en honderd duisende is daar deur hulle gedood en hoeveel word daar nou nog elke jaar gedood! Die magtiges van die aarde het ondanks die baie nadruklik, uitgesproke, goddelike gebod, tog volgens God se weë die volste reg om hulle medemens te dood. En dus geld die gebod maar net vir arme verdrukte duiwels van mense. In hoeverre die gebod ook die vrou aangaan, kan glad nie oorgesien word nie, hoewel die kronieke ook aantoon dat ook vroue die swaard gehanteer het, en hoe! 

[4] Of ons arme mense ook nie die diere mag slag en dood nie, is volgens my nie eers die bespreking werd nie, want die natuur leer die mense dat hulle hulleself ongeag stand, geslag en leeftyd teen die vele wilde diere om lewe en dood moet verdedig, wil hulle nie oral deur die sterk in aantal vermeerderde wilde en verskeurende diere aangeval, verskeur en opgeëet word nie.

[5] Jy sal nie doodmaak nie! As ek egter deur `n woeste straatrower aangeval word, wat my wil beroof en my daarby beslis wil en sal doodmaak, - maar ek, as die man of vrou wat aangeval word, krag, moed en `n wapen het om hom dood te maak voordat hy my die doodsteek kan gee - wat moet ek dan doen? Hierdie noodweer sou in die wet tog in soverre geformuleer moes word, dat daar staan: “Jy sal nie doodmaak nie, behalwe in geval van uiterste noodweer!” Maar nee, daaroor staan werklik geen woord in die wet nie! Daar staan maar net baie eenvoudig: “Jy sal nie doodmaak nie!” As die simpele wet egter so lui, waar is die goddelike Liefde en Wysheid dan daarin te vinde, wat dan tog moes geweet het onder welke werklik baie betreurenswaardige omstandighede die mense op hierdie aarde sou moes lewe?

[6] Waarom gee God dan so `n wet en beveel daarna Self aan Dawid om die Filistyne en Moabiete totaal uit te roei? Waarom mag Judith vir Holofernes doodgemaak het en waarom mag ek ook nie, sonder om te sondig, iemand die lewe ontneem nie? Wie gee dan die Egiptenare, die Grieke en die Romeine die reg om elkeen dood te maak wat op growwe wyse teen hulle wette sondig?”

[7] Hierop kyk sy om haar heen om te sien hoe al die ander op haar kritiek reageer. 

[8] Byna almal gee haar gelyk, en één van die fariseërs, wat `n skrifgeleerde was, sê: “Ja, ja, mens kan in hierdie saak, volgens ons menslike begrippe, die mooi kind nie heeltemal ongelyk gee nie, want die hoofwet lui nou eenmaal woordeliks so, hoewel agterin die boeke van Moses uitgelê is hoe mens die gebod moet opvat en nakom. Maar in `n eenvoudige hoof- en basiswet sou die essensie werklik behoort te gestaan het van wat daar geëis en verlang word, en tenminste die hoogs noodsaaklike newe-omstandighede moet duidelik daarin aangegee wees. Want elke agteraf uitleg en verdere voltooiing van `n eenmaal gegewe wet, skyn te sê dat die wetgewer by die gee van die basisgebooie, nog nie aan alles gedink het, wat hy eintlik deur die gegewe gebod wou gebied en verbied nie. 

[9] Wel, as mense gebooie gee, is dit begryplik, omdat in hulle denke en wil geen goddelik verligte volmaaktheid kan wees nie, en dit is ook baie natuurlik dat daar by menslike wette dan agterna allerlei aanvullings en uitleggings te voorskyn moet kom; maar by `n waaragtige goddelike wet moet waarlik geen sodanige leemte voorkom dat dit dan eers agterna met allerlei aanhangsels en toeligtings aangevul moet word nie! Ja, as jy die saak so bekyk, sou jy by dié Mosaïese wet op die gedagte kan kom dat dit glad nie suiwer goddelik is nie, of dat dit so deur die selfsugtige kwade wil van die mense vervorm is. Ek wil daarmee geen oordeel oor die wet uitspreek nie, maar net my tot nou toe nog beslis baie kortsigtige mening geuiter het.” 

[10] Ek sê: “Ja, sekerlik, want as julle My wette met menslike insig beoordeel, dan sal julle natuurlik wel leemtes en gebreke daarin ontdek. As jy jou naaste liefhet soos jouself, sal jy hom nie haat, nie vyandig wees en hom geen skade berokken nie; en as jy dit doen, dan sal jy hom gladnie liggaamlik en nog minder geestelik deur allerlei onaangenaamhede wil doodmaak nie. 

[11] Jy sal nie doodmaak nie! Dit is volkome juis en waaragtig so in die wet gegee. Maar waarom? Omdat onder “doodmaak” reeds van oudsher nyd, afguns, toorn, haat en wraak verstaan kan word.

[12] “Jy sal nie doodmaak nie!” beteken daarom soveel as: jy sal niemand beny nie, nie met afgunstige oë kyk na hulle wat gelukkiger is as jy en nie in toorn ontsteek teen jou medemens nie, want uit toorn ontstaan haat, en uit haat kom die bose, alles verwoestende wraak voort!

[13] Daar staan immers ook geskryf: “Aan My die toorn, en aan My die wraak, spreek die Heer.”

[14] Maar julle mense moet mekaar in alle liefde eerbiedig, en die een moet die ander goeie dienste bewys, want julle almal het in My één Vader en is vir My daarom gelyk! Julle moet mekaar wedersyds nie vererg en belaster nie, en die een moet die eer van die ander nie deur kwade praatjies skend nie, want wie dit doen, dood die siel van sy medemens!

[15] En kyk, dit alles is in die kort beeld “Jy sal nie doodmaak nie!” weergegee! En die eerste Judeërs, ook nog die ten tye van Salomo, het hierdie wet nie anders begryp nie, en vir die Samaritane sowel as vir die ou Israeliete, is dit vandag nog so. Maar as hierdie wet fundamenteel maar net so begryp moet word, hoe kan iemand dan aanneem dat deur hierdie wet, die noodweer teen slegte mense en selfs teen verskeurende diere verbode sal wees vir die mens?”

[16] Helias sê: “Ja, Heer, dit sien ons nou almal sekerlik baie goed in, omdat U ons dit nou op volmaak korrekte en ware wyse uitgelê het. Maar sonder U barmhartige uitleg sou ons dit nie so maklik begryp het nie. Waarom het Moses ook nie dadelik die uitleg by die wet gegee nie? Want hy as profeet moes immers tog ook al vooraf ingesien het dat die latere Israeliete die eenvoudige beeld van die wet nie so sou begryp as wat die Israeliete dit sekerlik in sy tyd wel begryp het nie.” 

[17] Ek sê: “Ja, My liewe kritiese Helias, dit het Moses goed ingesien en daarom het hy ook `n groot aantal uitleggings vir latere tye opgeskryf, maar dit is nóg Moses se skuld nóg My skuld dat jy dit tot nou toe nog nie gelees het nie. 

[18] Tog was jou kritiek baie goed, omdat jy die gebreke en leemtes presies na vore gebring het, wat weliswaar nie aan die wet nie, maar des te meer aan julle kennis kleef, en om dit aan te vul, het Ek jou die ou Mosaïese wet laat kritiseer. 

[19] En omdat Ons nou op hierdie wyse ook die vyfde gebod in die regte daglig geplaas het, kan jy nou wel met die sesde gebod begin en ook die gebreke en leemtes daarvan aantoon as jy dit ontdek het. Praat dus maar!”

Die sesde gebod

32 Helias sê: “O Majesteit en Heer, kyk, ek is `n maagd en het nog nooit met `n man gemeenskap gehad nie, daarom sou dit miskien vir my nie so baie betaamlik wees om oor die sesde gebod opmerkings te maak nie! Ek wil U daarom vra of U daarvan sou wou afsien, o Heer, om my oor die sesde gebod te laat praat.” 

[2] Ek sê: “O My liewe dogter, as jy heimlik by jouself in die geheel geen kennis oor die gebod sou gehad het nie, dan sou Ek jou egter ook nie daaroor laat praat het nie, maar omdat jy die gebod goed ken, hoewel jy nog nooit iets met `n man gehad het nie, kan jy ook baie gepas oor die gebod praat. Spreek dus maar vrylik!” 

[3] Helias sê toe weer haar spreuk: “O Heer, wie U wil doen, begaan geen sonde nie! Dus sal ek dan ook op gepaste wyse spreek. “Jy sal nie egbreek nie!”, lui die sesde gebod letterlik. Maar volgens dit wat die rabbi my geleer het, beteken dit ook: “Jy sal jou kuis en rein voor God en die mense gedra, - want wie onkuis en onrein leef en handel, is netso goed `n sondaar as `n egbreker, `n ontugtige en `n hoereloper!” Dit het my rabbi my geleer. 

[4] My enigste kritiek is dat Moses, ten eerste by die opstel van die basisgebooie in die twintigste hoofstuk van sy tweede boek, slegs die egbreek verbied, hoewel hy daarna in die derde boek, ongeveer vanaf die agtiende hoofstuk, baie uitvoerig daaroor praat - wat ek egter ook nog nie gelees het nie, omdat my rabbi dit nie vir my goedgevind het nie. En ten tweede het God, deur Moses, die gebod gegee, netsoos `n aantal ander, volgens die woordelike Hebreeuse teks* (Jy man, sal, en nie jy vrou, sal nie) steeds maar net aan die manlike geslag en dink hy slegs selde aan die vrou. 

[5] Wie is die “jy” wat nie mag egbreek nie? In die wet is die enkelvoudige gebod slegs op één mens of slegs op één geslag geoordeel en wel duidelik op die manlike, en aan die vroulike is nie gedink nie. Jy kan natuurlik wel sê: as die man nie mag egbreek nie, dan kan `n vrou dit ook nie, omdat sy nie sonder `n man kan sondig nie. Maar na my mening is juis die vrou deur haar bekoorlikheid die element wat die man die meeste tot egbreek verlei en daarom sou dan ook spesiaal aan die vrou gesê moet word dat sy geen man tot egbreek mag verlei en ook self geen egbreek mag pleeg nie. Want as die vrou volledig trou aan die man is, dan sal daar beslis nêrens meer sprake wees van egbreek nie. Maar in die basiswet vorm die vrou egter `n uitsondering en eers in die latere voorskrifte van Moses word daar aan haar gedink.

[6] Ek sou nou wel eens wou weet, waarom dit op hierdie manier gebeur! En waarom dink Moses in die wet in `n veel mindere mate aan die vrou as aan die man? Behoort die vrou dan minder tot die mensdom as die man?”

[7] Ek sê: “Wel, hierdie kritiek van jou mag nog gehoor word, hoewel ook hierdie die waarheid slegs benader! Kyk, ook hier kom dit weer vernaamlik aan op ware en suiwer naasteliefde en dit het netsowel op die vrou betrekking as op die man!

[8] Sou jy dit byvoorbeeld aangenaam vind as jy die vrou van `n fatsoenlike man was, wanneer die vrou van jou buurman jou man sou begeer en dinge met hom sou doen wat nie goedgekeur kon word nie? As jy in jou hart egter beslis nie sou kon wens dat so-iets jou oorkom nie, dan moet jy jou ook net so teenoor jou buurvrou gedra as wat jy sou begeer dat sy haar teenoor jou moet gedra. En wat dus in die wet aan die man gesê is, geld ook in gelyke mate vir die vrou. 

[9] Slegs om die rede gee God volgens die (Hebreeuse) teks die basiswet skynbaar net aan die man, netsoos Hy aan die kop van die mens die vernaamste sintuie gegee het en deur middel van die sintuie die verstand in die harsings. Netsoos God eers net teen die verstand van die mens spreek, so spreek Hy ook teen die man, wat voortaan die hoof van die vrou is netsoos die vrou in sekere sin die liggaam van die man is. As die hoof van `n mens nou verlig en baie wys is, sal sy hele liggaam dan nie ook in `n gelyke mate mede-wys wees nie? 

[10] As die verstand van die mens goed verlig is, dan sal ook weldra die hart van die mens, wat hom graag sal voeg volgens die orde van die verstand, goed verlig word. Die vrou kom ook ooreen met die hart van die man en wanneer die man as die hoof, dus goed verlig is, dan sal die vrou, as sy hart, ook net so goed verlig word en wees. 

[11] Daar staan immers van oudsher geskryf, dat man en vrou één liggaam is. Wat dus aan die man gesê is, is ook aan die vrou gesê.

[12] En kyk, daarmee het Ek nou ook bewys dat jou twyfel ongegrond is en het Ek jou die ware lig van die wet getoon, wat jy vas en seker goed begryp het. En omdat jy dit goed begryp het, kan jy nou wel verder gaan met jou kritiek.” 

Die sewende gebod

33 (Die Heer): “Wat vind jy wat daar aan die sewende gebod ontbreek of in elk geval vir jou onbegryplik is? Sê dit maar ronduit, want jou kritiek en jou twyfel is ook nog onvolkomenhede en twyfel in die hart van baie wat hier aanwesig is. Hoe lui die sewende basisgebod van Moses?” 

[2] Helias sê: “O Heer, by die gebod vind ek nou, nadat ek die regte lig van U gekry het, heeltemal geen gebreke en leemtes meer nie! Daar staan: “Jy sal nie steel nie!” Daar moet jy immers weer in die eerste plek die ware naasteliefde volledig by betrek! Want wat ek redelikerwys beslis nie kan wens dat dit met my gebeur nie, dit mag ek ook nie my naaste aandoen nie en dus sien ek nou opnuut dat die hele wet van Moses en seker ook alle profete vervat is in U twee gebooie van die liefde. Ek merk nou ook dat die gebod van die naasteliefde suiwer voortvloei uit die barmhartigheid as uit die magtigste sewende gees van God in die hart van die mens en dat hy alle voorgaande ses geeste deurdring en lewend maak en die hele mens eers goed en waarlik wys maak. Wie egter goed en wys is, sal hom beslis nooit vergryp aan dit wat van sy naaste is nie. En dus is ook die sewende gebod heeltemal in orde en ek vind niks wat daaraan ontbreek nie.”

[3] Ek sê: “Goed, Helias, jy word nou al veel liewer vir My. Hierdie kritiek wat jy nou geuiter het op die Mosaïese suiwer goddelike en dus ook onberispelik hoogs wyse gebod vir die ware welsyn van die mense, is nou ongelooflik veel meer werd vir My as al jou vroeëre kritiek. Maar dit moet Ons nie daarvan weerhou om die drie gebooie, wat nog oorbly, aan baie skerp kritiek te onderwerp nie, dus gaan Ons dan ook dadelik oor na die agtste gebod! Hoe lui dit dan wel? Spreek nou maar baie vrymoedig netsoos dit jou in die mond kom, dan doen jy daarmee `n groot genoeë aan My!”

Die agtste gebod 

34 Nou skep die meisie meer moed en sê, terwyl sy my vol vertroue aankyk: “Ja, buitengewoon vriendelike Heer, as ek U, met wie ek diep in my hart so oneindig vertroud geraak het, maar nie sou beledig nie, dan sou ek U nog wel iets wil sê oor die agtste gebod; maar vir U, o Heer, - JaHWeH nou in lewende lywe voor ons - moet mens hom baie in ag neem, sodat mens U innerlike, goddelike gewydheid nie te na kom nie! En dan is dit `n bietjie moeilik en lastig om so vrylik te spreek!”

[2] Ek sê: “O jou liewe siel, daarvoor hoef jy nooit vir My bang te wees nie; sê maar ronduit wat jy op jou hart het!”

[3] Helias sê met `n uiters beminlike gesig: “O Heer, wie U wil doen, sondig nie en daarom sal ek dan ook spreek! Die agtste gebod lui baie eenvoudig: “Jy sal geen valse getuienis gee nie!” En omdat in die Skrif nie nader aangegee is oor wie mens alles geen valse getuienis mag gee nie, spreek dit wel vanself dat mens ook oor homself geen valse getuienis mag gee nie. Want my ou rabbi het my werklik baie gereeld gesê dat die leuen `n allerafskuwelikste sonde is, want daaruit kom alle kwade listigheid, alle bedrog, alle twis, rusie, onvrede, oorlog en moord voort. Mens moet hom altyd by die waarheid hou en sê wat mens met sekerheid weet en voel, al sou dit ook te eniger tyd op aarde tot ons nadeel wees! Want `n ware woord het by God `n veel groter waarde as `n hele wêreld vol goud en edelstene. Daarom is elke onware woord oor jouself ook `n valse getuienis wat deur God verbied word.

[4] En ek durf dan hier ook openlik aan U te erken, o Heer, dat ek U werklik bo alles liefhet! O, mag ek U so teen my hart kan druk soos wat ek sou wil, o, dan sou ek kon sterf van hoogste geluksaligheid! Sien, o Heer, nou het ek beslis geen vals getuienis oor myself gegee nie! En netsoos wat ek geen vals getuienis oor myself gee nie, so gee ek ook nie oor my naaste ooit `n valse getuienis nie! En daaragter moet die sewende gees van God werksaam wees, netsoos by die ander gebooie. O Heer, ek het U nou tog nie beledig nie?” 

[5] Ek sê: “O, volstrek nie, My liewe dogter, want hoe groot jou liefde vir My ookal mag wees, Ek hou tog onvoorstelbaar veel meer van jou! Met ons wedersydse liefde is alles nou duidelik, maar met die agtste gebod nog nie heeltemal nie! Luister dus, Ek wil jou nog op iets wys!

[6] Gestel dat byvoorbeeld `n regter aan jou vra of jy nie iets meer weet oor `n verborge, groot misdaad, wat `n baie dierbare familielid van jou sou begaan het en waarvan jy wel iets sou van weet. Ook vra hy jou om aan te dui waar die misdadiger hom bevind, omdat mense hom nog nie kon aanhou nie. En gestel in die geval egter, dat jy sowel van die misdaad van jou baie naaste familielid asook van sy verborge skuilplek heeltemal op die hoogte is! Wat sal jy aan die regter sê, wat aan jou vrae daaroor gestel het?” 

[7] Heel kordaat sê Helias: “Heer, wanneer ook die agtste gebod op die suiwer naasteliefde gebaseer is, wat sê dat mens oor niemand `n vals getuienis mag gee om hom daardeur te skaad nie, dan kan die agtste gebod tog nie omgekeerd inhou dat mens sy naaste deur `n onverbiddelike waarheid skade moet berokken nie! In so `n geval sou ek nooit met die waarheid vorendag kom nie! Want wie kan ek daarmee help? Die op straf beluste regter sekerlik nie, want hy het geen voordeel daarvan of hy die arme misdadiger in hande kry of nie, en die arme misdadiger wat miskien berou het van sy misdaad en sy lewe werklik verbeter, nog minder! Want as ek hom uitlewer aan die regter, is hy miskien vir ewig verlore, wat ek selfs die een nie sou toewens wat `n misdaad teen myself sou begaan het nie. Dus in die geval sou ek die waarheid duidelik die rug toekeer en selfs as dit my lewe sou beteken, geen verraaister van die arme misdadiger word nie!

[8] As volgens U uitleg, o Heer, die naasteliefde daarin bestaan dat mens vir sy naaste alles moet doen wat mens kan wens dat hy ook vir een van ons sou doen, dan kan selfs die mees regverdige God my nie kwalik neem as ek selfs my grootste vyand nie dit sou wil aandoen wat ek, as ek in sy situasie was, beslis ook nie sou kan wens dat `n ander naaste my sou aandoen deur my te verraai nie. Bowendien het God, om die een of ander groot sondaar te straf, nóg `n wêreldse regter en nóg minder `n verraderlike verdagmaking nodig. Hy, die Alwetende, die Regverdigste en Almagtige, sal ook goed weet om die misdadiger sonder `n wêreldse regter en sonder my mond te straf! Tot op hede het niemand nog van Hom ontsnap nie, en dus sal daar ook in die vervolg niemand van Hom ontsnap nie! 

[9] Maar nou vra ek U, o Heer, of Isak se vrou voor God gesondig het, toe sy die ou blinde Isak duidelik belieg en bedrieg het deur hom vir die verkryging van die vaderlike seën, die tweede gebore seun, Jakob, te bring in plaas van die eersgeborene, ruwe behaarde seun, Esau! Ek vind dit as duidelike bedrog en tog sê die Skrif dat dit volgens die wil van JaHWeH gebeur het. Maar as dit korrek en regverdig voor God was, dan sal dit ook korrek en regverdig voor U wees, o Heer, wanneer ek die waarheid agterhou as dit my naaste, wat my self nooit iets aangedoen het nie, nie tot nut kan wees nie, maar hom slegs baie skade sal toebring! 

[10] Ek is nou van mening dat, as God en Moses in die agtste gebod geen uitsondering gemaak het nie, juis in dié gebod `n groot leemte oopgebly het, wat slegs deur U gebod van die naasteliefde opgevul kan en ook moet word. Het ek gelyk of nie?”

[11] Ek sê: “Aan die een kant wel, maar aan die ander kant ook weer nie! Want kyk, die misdadiger sou na sy vlug geen beter mens geword het nie, maar sou, wat miskien nie vir jou onbekend is nie, nog meer en groter misdade ten nadele van vele mense begaan het! Maar as jy dan die gereg sou vertel het waar die misdadiger homself skuilhou, sodat die gereg hom met sekerheid kan gaan soek, dan sou jy daardeur tog baie mense teen groot aanslae bewaar het en hulle daarmee `n groot liefdesdiens bewys het. Wat dink jy oor die baie voor die hand liggende geval?”

[12] Toe kyk Helias verras op en weet nie so goed wat sy daarop moes antwoord nie. Eers nadat sy `n rukkie diep nagedink het, sê sy: “Wel, as baie onskuldig moet ly vanweë `n sleg en onverbeterlike mens, dan sê die verstand dat dit beter is as hy sy welverdiende straf kry. Dit is dan juis weer raadsaam om vanweë die ware naasteliefde die waarheid te praat as dit gevra word. Maar of mens by so `n geleentheid vrywillig iemand moet aangee, kan U, o Heer, maar net bepaal!” 

[13] Ek sê: “Daartoe word niemand deur My aangespoor nie, maar dit staan julle vry! En dus gaan Ons nou oor na die negende gebod! Hoe lui dit?” 

Die negende en tiende gebod

35 Helias sê: “O Majesteit en Heer, by die negende en tiende gebod sien ek al dadelik `n werklik nie geringe probleem en dit bestaan daaruit dat ons Judeërs van hierdie tyd, nou `n negende en `n tiende gebod het, terwyl Moses tog maar net `n negende gebod aan die einde van sy basiswetgewing gegee het. Die hele negende gebod lui egter: “Jy sal nie u naaste se huis begeer nie, jy sal nie u naaste se vrou begeer nie, nóg sy dienskneg, nóg sy diensmaagd, nóg sy os, nóg sy esel, nóg iets wat van u naaste is nie!”

[2] Daarmee eindig die basiswetgewing, want dadelik daarna vlug die volk, volgens die verhaal van Moses, uit angs vir die bliksems en donderslae, vir die basuingeskal en vir die geweldige rook van die berg en hulle smeek vir Moses dat hy alleen met God moes gaan praat - want as hulle nog langer God se Stem, wat alles laat skud het, moes aanhoor, dan sou die hele volk van groot angs en vrees gesterf het - waarna Moses die volk gekalmeer en gesus het. Oor `n verdere, tiende gebod word dan vervolgens nie meer spesiaal gespreek nie.

[3] Maar by ons is dit “Jy sal nie u naaste se vrou begeer nie!” in die negende gebod weggelaat en daarvan is `n tiende gebod gemaak, en ander noem dit weer die negende en al die ander die tiende gebod. Allereers rys die vraag dan: Het Moses tog tien of maar net nege gebooie van God af gekry?” 

[4] Ek sê: “In die begin, My liewe Helias, egter maar nege, maar later, toe hy gedwing was om die eerste gebreekte kliptafels van die wet weer deur nuwes te vervang, het hy self die laaste gebod in twee gesplits om die owerspelige begeerte na die vrou van `n naaste - wat die Israeliete in Egipte geleer het, waardeur hulle in voortdurende onmin en aanhoudende tweedrag geleef het en mekaar se doodsvyande geword het - goed duidelik te maak, en uiteindelik het hy op egbreek selfs die liggaamlike doodstraf gesit, omdat die woord, al was dit hoe wys, niks gehelp het by die deur en deur sinnelik geworde Israeliete nie.

[5] En nou weet jy dus wanneer, - hoe en waarom uit die laaste, negende gebod `n afsonderlik tiende ontstaan het. Die getal is egter onbelangrik hier, maar slegs die saak waarom dit gaan en dus kan jy hier jou kritiek of net alleen op die hele negende gebod of ook op die afsonderlike tiende gebod rig. Dit hang nou alleen van jou af waaraan jy die voorkeur wil gee. Jy kan nou wel begin te praat!” 

[6] Helias sê: “O Majesteit en Heer oor alles! Praat sou vir my tong, wat reeds vanaf my geboorte baie vaardig was, wel goed wees, maar ek sien hier ook alweer by voorbaat in dat ek weer verniet sal praat. Want wie kan vanuit sy groot domheid voor U iets na vore bring wat U nie dadelik duisendvoudig sou kan weerlê nie! Waarom sal ek dan nog iets wil sê?”

[7] Ek sê: “Ja kyk, My baie liewe dogter, jy sou ook graag eens gelyk wil hê, netsoos dit by bykans die meeste vroue die geval is, maar dit gaan hier beslis nie alleen oor wie daar gelyk het nie, maar oor die grootste lewenserns en dan moet julle self met julle ou foute vorendag kom, sodat julle hierdie ware en lewende lig van My des te duideliker kan herken! En daarom laat Ek jou nou vir almal die woord doen, omdat Ek maar al te goed weet dat jy `n baie goeie en skerp geheue het, jou daarby ook goed kan uitdruk en dat juis jy die meeste deur jou rabbi, die leemtes en gebreke in die wet en die profete baie goed leer ken het. Sê dus nou maar netsoos tevore onbevange wat jou uiteindelik ook met die gebod nie heeltemal in orde voorgekom het nie!” 

[8] Helias sê: “Heer, as mens doen wat U wil, begaan mens beslis geen sonde nie en as ek my daarop baseer, moet ek hier wel baie eerlik erken dat ek dit met - sê maar - die hele negende gebod die allerminste en eintlik heeltemal mee eens is, omdat alles wat daarin verbied word, indruis teen elke redelike verstand - ten eerste omdat alles wat daarin staan al meer as voldoende in die sesde en sewende gebod staan, en ten tweede omdat dit die mens daarin gewoonweg verbied om te dink, te voel en te begeer!

[9] Wat is dit nou as iemand wat arm is en vanaf sy geboorte af daartoe veroordeel was om sy hele lewe lank te dien en hard te werk vir `n bietjie eet en `n slegte loon, as hy so nou en dan daaraan dink en ook daarna verlang om ook eendag `n huis of `n liewe vrou of `n os of esel te besit?! Want sy vrome wens sal immers tog nooit vervul word nie! As hy selfs nie die begeerte daarna mag hê nie, moet immers eers die dink, voel en gewaarword heeltemal van hom ontneem word.

[10] Werklik, die gebod kom my netso dwaas voor soos wanneer Moses die mense die gebruik van hulle sintuie en daarby ook van hulle hande en voete sou verbied het, wat tog nog veel minder dwaas sou gewees het as om hulle innerlike lewensfunksies te verbied, waaraan geen mens tog iets kan doen nie as hierdie, wat deur allerlei omstandighede en situasies gewek en geprikkel, in hom aanwesig is. 

[11] Ek wil hier nie meer ter sprake bring dat die gebod baie duidelik slegs vir die man gegee is nie; die rede daarvoor is al bespreek en mens kan wat dit betref nou wel met groot sekerheid aanneem dat elke gebod die vrou netso goed aangaan as die man, en daar dus ook vir die vrou gesê is: “Jy sal nie die man van u naaste begeer nie!” Die wet is hierin dus goed in orde, maar dat `n mens nie mag dink, nie mag voel, niks mag wens en ook niks mag gewaar word nie, dit gaan te ver!

[12] Dit is wel waar dat daar allerlei gedagtes, ook allerlei wense, begeertes en ten slotte ook pogings en dade van goeie en kwade aard in ons ontstaan, maar sonder voorafgaande gedagtes, waaruit natuurlik baie gereeld slegte handelings voortkom, kan ook geen goeie beslissings en dade te voorskyn kom. Dit moet vir elke engel en vir elke mens met `n bietjie verstand duidelik en baie begryplik wees. En dus sê ek dat die laaste gebod, vir sover dit die mens se slegte handelings verbied, wel heeltemal in orde is, hoewel na my mening oorbodig omdat, netsoos reeds eerder opgemerk, dit al in die sesde en sewende gebod gebeur. Maar dit is gladnie in orde as dit die mens verbied om te dink, te voel en gewaar te word en as gevolg daarvan die stellige ontstaan van stille wens, luste en verlangens.

[13] So het byvoorbeeld ek, my ouers en my broer ons vermoë en besit heeltemal buite ons skuld verloor en het nou niks behalwe ons naakte bestaan en deur U barmhartigheid, o Heer, goeie vriende. As ons in ons groot armoede die rykes en aansienlikes in oorvloed sien swelg, het ons dan gesondig as ons die verlange in ons voel om slegs `n baie klein deel van hulle oorvloed ons s’n te mag noem? As ons in ons honger ook nie eens mag begeer om ons maar net in gedagtes `n keer te versadig aan die oorvolle bakke nie, dan gaan dit tog wel te ver! 

[14] Daarby kom dan nog `n belangrike vraag: sou alle mense nie, wat buite hulle skuld op hierdie aarde gesit is, minstens soveel natuurlik reg moet hê op wat die aarde bied, wat eintlik God se grond is, dat hulle in hulle allereerste lewensbehoeftes kan voorsien nie. Waarom moet of mag sommige mense so ontsettend baie hulle eiendom noem, en nog wel beskerm deur alle moontlike wette, terwyl die grootste deel daarenteen niks het nie en hulle uiteindelik ook nog die goddelike gebod moet laat welgeval om geen verlange te hê nie na die oorvloed, wat aansienlikes en rykes hulle eiendom noem? Mens neem hulle daardeur immers tog niks af nie; as mens egter geen onvermydelike verlange na die oorvloed van die rykes mag hê nie, dan mag mens hulle as bedelaar immers ook nie daarom vra nie! Want deur die vra gaan daar tog noodsaaklikerwys, `n deur die nood gedwonge begeerte na `n deel van die besit van die ryk naaste vooraf.

[15] Ons armes mag derhalwe net na die besitters gaan en hulle vir werk vra en volledig tevrede wees met die loon van `n kneg, al is dit hoe karig, omdat elkeen verlang dat dit `n onwettige begeerte sou wees na wat van die ryk naaste is en wat hy die syne noem. O Majesteit en Heer, dit kan `n baie liefdevolle Skepper nooit as te nimmer so gewil en voorgeskryf het nie! Dit kan net van oudsher hebsugtige mense, onder die vermomming van God se voorsienigheid, so gewil en ingestel het, sodat ons armes hulle selfs nie eers met ons gedagtes aan hulle besit sal steur nie. 

[16] O Majesteit en Heer, wat so wys en almagtig is, wat sê U nou daarvan? Want ek het nou gespreek en weergegee wat ek volgens my menslike verstand baie gebrekkig aan die laaste basisgebod gevind het, weliswaar as gevolg van wat ek van my rabbi ontvang het. O, gee U ons almal nou eers `n korrekte lig daarop, want ek glo dat juis hierdie gebod, wat onmoontlik gehou kan word, die mense die meeste tot allerlei sonde en ander misdade verlei het, omdat ek maar al te goed weet dat juis die laaste gebod bykans deur al meer besonne Israeliete as nie-goddelik gesien word! O, open U heilige mond en maak aan ons U wil bekend!”

Hoe belangrik dit is om die gedagtes te bewaak

36 Ek sê: “Jy is wel iemand met `n ontsettende skerp verstand en jy het die laaste gebod van Moses baie fel gekritiseer! Ja, ja, soms is die kinders van die wêreld verstandiger as die kinders van die lig; hulle sien gereeld eerder die skerp kant van `n leer as die kinders van die lig. Maar ook by die laaste gebod sit jy daar, ongeag die groot skerpte van jou verstand, net so naby as by die vorige.

[2] Jy kan dink wat jy wil, en nie sondig daardeur nie, solank jou hart maar geen welgevalle het aan `n onbehoorlike gedagte nie. Het jy egter welgevalle aan `n slegte gedagte, dan verbind jy outomaties jou wil aan die slegte gedagte, wat sonder enige naasteliefde is, en dan is jy nie ver daarvan af dat so `n gedagte, wat alreeds deur jou welgevalle en jou wil lewend geword het, in die daad om te sit wanneer die omstandighede gunstig lyk en die daad dit sonder uiterlike gevaar toelaat. Daarom is dit immers van die grootste belang om die gedagtes wat in die hart van die mens opkom, deur die gelouterde lig van die suiwer verstand wys te bewaak, omdat die gedagte die saad vir die daad is. Die noodsaaklike en wyse bewaking van die gedagtes kon egter nie meer treffend uitgedruk geword het as juis deur dit wat Moses gesê het: “Jy moet geen begeerte na dit of dat hê nie!” Want as jy eenmaal sterk begin te begeer, is jou gedagte al tot lewe gebring deur jou welgevalle en deur jou wil, en dan sal dit jou moeite kos om so `n tot lewe gekome gedagte volledig in jouself te verdring. Die gedagte en die idee is immers, netsoos eerder gesê, die saad vir die daad, wat die vrug van die saad is. Netsoos die saad egter is, so is dan ook die vrug! 

[3] Jy kan dus dink wat jy wil, maar laat geen gedagte en geen idee vroeër tot `n lewende vrug word, voordat jy dit behoorlik voor die regterstoel van jou verstand en van jou insig ondersoek het nie! Eers wanneer die gedagte daar die lig- en vuurproef deurstaan het, kan jy hom tot `n lewende vrug of daad laat word en dan kan jy wel iets goeds en waar begeer; maar jy mag geen begeerte hê na iets wat verkeerd is en wat duidelik teen die naasteliefde ingaan nie! En dit is wat Moses in sy laaste gebod tot uitdrukking gebring het, en dit is werklik nooit en nêrens in teenspraak met die innerlike lewensfunksies wat jy met hulp van jou rabbi gedink het om te vind nie. Wat moet, ja wat kan daar van `n mens teregkom as hy nie vroegtydig leer om sy gedagtes te ondersoek, te orden en al die onreine, kwade en verkeerde daaruit te verwyder nie? Ek sê vir jou, so iemand sou slegter en kwaadaardiger geword het as die mees verskeurende en wilde dier!

[4] In `n goeie en wyse ordening van die gedagtes lê immers die hele lewenswaarde van `n mens. As Moses nou ter reëling van die gedagtes, wense en begeertes ook `n gebod gegee het, kan `n rabbi, wat baie wys wil of moet wees, hom dan verdag gaan maak asof hy so `n gebod, waarmee mens die meeste rekening moet hou, nie van die ware gees sou ontvang het nie? Kyk nou tog eens, My liewe dogter, hoe jou rabbi hom vergis het!” 

Armoede en rykdom

37 (Die Heer): “Dat die goedere van hierdie aarde baie ongelyk verdeel is en dat daar rykes en armes is, is dus wel die wyse wil van God, en Hy laat ook so `n verhouding onder die mense bestaan, omdat die mense anders moeilik of heeltemal nie sou kan bestaan nie. 

[2] Want stel jou eers voor dat elke mens op aarde al vanaf sy geboorte so van alles voorsien sou wees, dat hy nie die minste van `n ander sou nodig hê nie, dan sou hy maar al te gou net so gelewe het soos die diere in die bos en die voëls in die lug. Hulle bou geen huise, bewerk geen akkers en wingerd en hoef nie vir hulle kleding te sorg nie. En as hulle in hulle gate en neste ook nog genoeg voedsel sou gehad het, dan sou hulle dit ook nooit verlaat het nie, en maar netsoos poliepe op die bodem van die see gerus en gevreet het as hulle sou honger word. Maar omdat die diere eers hulle voedsel moet soek, is hulle baie beweeglik en rus eers wanneer hulle hulle honger gestil het. 

[3] En kyk, so het God dit spesiaal by die mense baie wys gereël, dat Hy die aardse goedere baie ongelyk verdeel en hulle ook baie verskillende talente en bekwaamhede gegee het! Daardeur is die een mens onmisbaar vir die ander. Die ryke is gewoonlik nie baie geneig om die swaarder en tog noodsaaklike werk self aan te pak nie, maar hy het plesier daarin om alles volgens sy kennis en sy opgedane ervarings te reël en sy knegte en diensmaagde op te dra wat hulle moet doen. Hulle steek dan die hande uit die moue en werk en dien die ryke gewillig vir hulle ooreengekome loon. En sodat hulle hulleself uiteindelik uit lus tot eie rykdom en `n luuksueuse lewe nie aan `n ryk werkgewer sal vergryp nie, word hy sowel deur die wêreldse as deur die goddelike wette beskerm, weliswaar slegs tot `n bepaalde vlak, waarbo ook vir die rykes baie streng en wyse wette gegee is.

[4] So het die ryk besitter ook allerlei ambagslui nodig. Hy het `n smid nodig, `n timmerman, `n messelaar, `n meubelmaker, `n pottebakker, `n wewer, `n kleremaker en nog baie ander, en so leef die een van die ander omdat die een die ander dien. En alleen op hierdie wyse kan die menslike geslag op aarde in stand gehou word en hulle sou `n baie goeie bestaan kan hê, as sovele hulle nie op `n te oormatige hebsug en heerssug gestort het nie. Maar sulke mense word altyd streng deur God gestraf en reeds op hierdie wêreld getugtig, en hulle onregverdige vinnig vergaarde rykdom duur hoogstens tot in die derde nageslag.

[5] Daaruit sien jy dat daar armes en rykes in die wêreld moet wees, en so kan jy ook insien dat Moses die laaste gebod nie onvolledig nie, maar so volledig as wat maar denkbaar is, aan die Israeliete en deur hulle aan alle mense gegee het, en dat juis aan die gebod eers die ware innerlike voltooiing van die suiwer naasteliefde en die gees van die barmhartigheid in die hart van die mens ten grondslag gelê word. 

[6] As dit egter onteenseglik die geval is, beteken dit ook dat elkeen, vir die ware reiniging van sy siel, juis die laaste gebod baie ter harte moet neem en ook baie goed en volkome moet naleef. Want solank `n mens nie volledig meester oor sy gedagtes geword het nie, word hy ook nie meester oor sy hartstogte en die daaruit voortkomende gewelddadigheid nie. Wie egter in en oor homself geen meester en meester is nie, bevind hom nog ver van God se ryk en is en bly hy `n kneg van die sonde wat uit sy wanordelike gedagtes en die daaruit voortkomende begeertes gebore word en die hele mens verontreinig. Het jy dit nou goed begryp? Nou is dit weer jou beurt om te praat.”

Oor menslike kritiek. Die raad van die Heer om julle van alle twyfel te ontdoen. Die innerlike omgaan met die Heer
38 Helias sê: “O Majesteit en Heer, in U Gees van ewigheid! Wat moet ek, arm meisie, nog meer sê? Want om met U oor goddelike sake te spreek, kom my nou net so voor as wanneer `n onnosele dwaas hom sou voorneem om met `n eetlepel die hele onmeetlike see in `n emmer te skep. Alles wat U sê, o Heer, is waarheid; maar alle mense saam weet heeltemal niks nie. My kritiek op die laaste gebod het vir my so korrek as die mees onomstootlike waarheid van die hele wêreld gelyk, en wat het daar nou van my kritiek op die wet oorgebly? Nie net heeltemal niks nie, maar `n uitspraak waaroor mens hom `n hele ewigheid lank sou kan skaam, dat mens so dom was om dit uit te spreek en daardeur ook sy eie domheid egter vir elkeen duidelik sigbaar gemaak het. Majesteit en Heer, werklik, ek is nou in hoë mate ontevrede oor myself en ek het diep berou daaroor dat ek dit ooit gedurf waag het om my in `n woordewisseling met U in te laat! Wat sal al hierdie versamelde wyse manne nou van so `n eiesinnige en ingebeelde meisie dink? O Majesteit en Heer, ek begin my nou ontsettend te skaam!” 

[2] Ek sê: “Wel, waarom dan eintlik? Ek het jou immers Self daarvoor gevra, en jy het steeds self gesê: wie doen wat Ek wil, sondig nie! Jy het maar net gedoen wat Ek wil, en daarom het jy dan ook nie gesondig en as jy nie gesondig het nie, dan hoef jy jou ook nie vanweë een of ander sonde voor My te skaam nie. Want wat jy gesê het, was nie alleen terwille van jouself baie belangrik nie, maar ook vir al die ander, want hulle het almal presies dieselfde twyfel en is nou geheel en al daarvan genees. En kyk, dit was ook min of meer die werk van jou waarlik baie bedrewe tong, en dit was iets baie goeds en heeltemal niks slegs nie en dus hoef jy jou nie te skaam oor wat jy gesê het nie. Jy het vir jou jeugdige leeftyd `n baie suiwer verstand en dit is die aanvanklike lig van die hart. En wie `n regte lig in sy hart het, kan ook gou en maklik die egte lewenslig vind. Begryp jy wat Ek jou daarmee gesê en laat sien het?”

[3] Helias sê: “O Majesteit en Heer, dit begryp ek goed, maar desondanks is ek tog volledig daarvan bewus dat ek die mees volkome niks in die niks is en U die volmaaktste alles in alles is! Maar van nou af aan vra ek U, o Heer, om my nie meer tot praat aan te moedig nie, want ek is baie blind!” 

[4] Ek sê: “Jy sou nog wel moes gepraat het, omdat jy die profete ook verdag gemaak het; maar omdat jy nou insien en begryp dat die wet van Moses suiwer goddelik is en geen gebreke en haat in hom het, asof dit `n menslike wet sou gewees het nie, kan jy jou die res nou bespaar. Maar as daar nog iets is wat jou met twyfel vervul, dan kan jy dit vra, en dan sal `n lig aan jou gegee word. 

[5] Hier om My heen sit My oudste leerlinge, en die skynbare jong man is My dienaar, netsoos wat Ek nog baie het; ook hom kan jy vrae stel, dan sal hy jou netsoos Ekself en netsoos My leerlinge oor alles die regte opheldering gee. Ekself gaan nou na My jong seuns wat hulle daar aan die ander kant van hierdie herberg in `n vertrek bevind, om hulle na buite te bring. Maar slegs Lasarus, Agricola, die Romein, en die slawehandelaar Hibram mag My begelei. 

[6] Nou weet jy, Helias, wat jy moet doen as jy nog meer lig wil hê, want Ek moet nou iets anders doen, aangesien die son nog maar ruim `n halfuur aan die hemel sal bly. Dan kom die baie uitheemse gaste na sonsondergang, wat hulle aandmaaltyd buite onder die tent sal inneem en dan is daar vir My geen tyd om buite tussen die wêreldse mense rond te loop nie, maar Ek wil dan weer hier in julle midde wees. Maar as die vreemdelinge na die aandmaaltyd weer na hulle hutte toe gaan, sal Ons Onsself gesamentlik na buite begeef, en daar sal julle almal wonderbaarlike dinge beleef. Bly nou dus hier en versterk mekaar se gees tot Ek weer na julle toe terugkom!” 

[7] Helias sê nou met `n bedroefde stem: “O Majesteit en Heer, waarom mag ek dan nou nie saam na buite nie? Ek sou tog so sielsgraag altyd so naby as moontlik by U wil wees!”

[8] Ek sê: “Dit is werklik baie loflik van jou, maar jy kan ook sonder My persoonlike aanwesigheid steeds baie naby wees, as jy in jou hart maar naby My is! Sien, in Genésaret is daar ook `n baie lieflike meisie, wat Jarah heet; sy het vir My as persoon al vir byna `n hele jaar nie meer gesien en tog is sy in haar hart nog veel nader aan My as wat jy nou is! Ek kan elke oomblik met haar praat en sy hoor elkeen van My woorde baie presies in haar hart en rig haar streng daarvolgens. Doen jy dieselfde, dan sal jy jouself ook netsoos Jarah steeds baie naby My bevind, ook wanneer Ek nie meer in die liggaam en vlees op hierdie aarde sal rondloop nie! Begryp dit en rig jou lewe daarvolgens in, dan sal jy die ewige lewe in jou hê!”

Die opvattings van die jong slaaf. Die toekoms van Rusland

39 Toe staan Ek vinnig op saam met die drie genoemde manne en Ons gaan na Ons jong mense, wat Ons baie rustig en in `n opgewekte stemming aantref, want hulle het mekaar steeds baie te vertel oor die wonderlike dinge wat elkeen van hulle tydens die verre reis gesien en opgemerk het, en hoe dit te make gehad het met hulle huidige bevryding. Enkeles het drome gehad, ander weer beweer dat hulle nou eers op aarde en dan weer aan die hemel ander verskynsels gesien het. En so onderhou hierdie jongeres hulle baie goed vir enkele ure met mekaar en merk nouliks dat dit al byna aand geword het. 

[2] Toe Ons hulle ruim vertrek binnekom, was hulle buite hulleself van vreugde en almal roep: “Wees gegroet, enigste egte en ware Vader van ons, want U het ons goed te ete en te drinke gegee, U het ons bevry van ons harde boeie en ons naakte lywe goed beklee, en daarom is U alleen ons egte en ware vader en ons almal het U nou bo alles lief! Maar ons gevoellose ouers kan ons nou nie meer so baie liefhê nie, want hulle het nooit iets goeds aan ons gedoen nie, behalwe dat hulle ons `n tyd lank vetgemes het om ons dan duurder te kon verkoop. Ons wens hulle daarom tog geen kwaad toe nie, maar ons wens net dat hulle spoedig tot die insig sal kom dat dit hoogs onregverdig is wanneer mense ander mense en selfs ouers hulle kinders netsoos ander huisdiere, verkoop aan wins beluste kooplui. Maar omdat ons nou almal so `n meer as goeie Vader gevind het, het ons ook die ou misdaad wat ons ouers aan ons, hulle onskuldige kinders, begaan het, vergewe, wat U, onbarmhartige koopman Hibram, hulle wel tuis kan vertel, as daar nog `n eerlike bloeddruppel deur u are vloei!” 

[3] Lasarus en ook Agricola verbaas hulle oor die groot beslistheid waarmee hulle hierdie toespraak tot My en ten dele tot die slawehandelaar Hibram rig, want Ek het die twee die gawe gegee om die taal van hierdie kinders uit die noorde te verstaan, asook om met hulle te praat, omdat dit hoogs noodsaaklik was, sodat die Romein hom veral vir hulle beter verstaanbaar kon maak. Ek kon hierdie gawe ook vir hierdie jongeres gegee het, maar dit sou nie vir hulle so goed gewees het nie, want as hulle die taal beter sou verstaan, sou hulle ook vroeër en vollediger kennis van alle moontlike ontaardings, ondeugde, sonde en slegte gewoontes gekry het. Wanneer hulle egter die taal van die Romeine, wat nog vir hulle vreemd was, eers langsamerhand sou leer, dan sou hulle voorlopig deur die Romein, wat uiteindelik tog alle jongeres saam na Rome sou neem en vir Lasarus nie één sou agterlaat nie, in hulle taal in My leer onderrig word, wat hulle dan `n voortdurende beskerming sou gee teen die dwaashede van Rome; en alles was dus goed netsoos wat Ek hierdie saak gereël het. 

[4] Toe hierdie jongeres `n goeie gesprek met Ons gehad het en ook Hibram hulle die plegtige versekering gegee het dat hy tuis uitstekend vir hulle agtergeblewe vriende sou sorg en dat hy in die vervolg ook geen mensehandel meer sou dryf nie, vir welke belofte alle jongeres, sowel die jong seuns as die meisies, hom baie dankbaarheid betoon het, sê Ek dat hulle nou almal met Ons saam na buite moes gaan, wat hulle met genot doen.

[5] Toe Ons buite was, sien Ons die mooi landskap met sonsondergang en die jongeres sê, heeltemal dronk van geluk, dat hulle nog nooit so `n mooi landskap gesien het nie.

[6] En een van die jongeres, wat besonder begaafd was, wat die denke en die spraak aanbetref, sê: “Waarlik, in hierdie land wat werklik so mooi en warm is, moet die mense veel nader aan die goeie God staan as waar ons gebore is, want daar is dit maar `n kort tyd warm en daarna `n lang tyd baie koud, sodat die water van louter koue in klip verander en die hele land sien daar baie triestig uit! Daarom staan die mense daar ook nader aan die bose god en is daarom ook boos en sleg. Want daar het die mense mekaar nie lief nie en elkeen streef maar net hoe hy sy medemens kan kwaad aandoen. Die sterkste is daar `n verskriklike heerser vir die ander swak mense en dwing hulle om die swaarste dienste sonder loon vir hom te verrig - dit moet die bose god egter daar veroorsaak! En u, Hibram, is ook so `n sterk heerser daar; laat daarom in die toekoms, as u tuis is, u hart en u verstand tog nie meer deur die bose god gevange neem nie en bring hom geen offers meer nie, maar offer aan die goeie God van dié land, dan sal ons land ook so mooi en warm word soos wat dit nou is. 

[7] Want ek dink dat die goeie God veel magtiger is as die bose, wat die water wel kan dood en tot klip maak, maar dit self nie weer vloeibaar en lewend kan maak nie. Hier het u die goeie en magtigste God gevind; neem Hom saam in u hart en offer aan Hom alleen, dan sal Hy ons groot land beslis ook seën! As u tuis egter weer aan die bose god offer, sal ons land nooit so word soos die mooie, warm land nie.”

[8] Deur hierdie kinderlike wyse woorde van die jong man word Hibram tot trane toe beweeg en hy belowe hom baie plegtig dat hy sy raad en wens nougeset sou opvolg en nooit meer `n offer sou bring aan die veronderstelde bose god nie; wel sou hy daar aan al sy ondergeskiktes die goeie God verkondig, wat hy hier baie goed leer ken het, en laat sien hoe mens aan Hom alleen kan en moet offer.

[9] Daarby druk hy ook alle jongeres op die hart om nou ook self ywerig daarna te strewe om die goeie en enigste ware God steeds beter te leer ken en Hom bo alles te eer en lief te hê, en as hulle in die kennis van die goeie en enigste ware God volleerd sou wees, dat hulle hulle vaderland dan nie moes vergeet nie.

[10] Ook dit beloof die jongeres en die spreker sê: “As ons eenmaal die seën en die krag van die goeie, enigste ware en almagtige God op gelyke wyse besit as hierdie mense hier - waarvan ons onsself almal met die hoogste verbasing oortuig het - dan sal ons ook baie maklik die weg na die huis kan vind en huiswaarts keer, want dan sal Sy gees ons wel die regte en vinnigste weg toon en ons ook lei. Maar sonder so `n Leier en almagtige Gids en Beskermer sou ons ons land, wat ontsettend ver hiervandaan lê, wel nooit kan vind en dit des te moeiliker omdat ons vier dae lank met geblinddoekte oë en met leem bedekte ore op die wa en karre uit ons vaderland weggevoer is. Laat daarom ook hierdie slegte gewoonte vaar, want dit is iets verskriklik om blind en doof as slaaf jou vaderland, ook al was dit hoe onvriendelik, vir altyd te moet verlaat. Dink dus ook daaraan, Hibram, want u is `n magtige meester in ons land en heers oor die arme mense in die wye omtrek!

[11] Daarna wend die jong man hom met `n liefdevolle blik na My toe en sê: “O, goeie Vader en wyse en magtige Man, wat heeltemal vervul is van die goeie God en wat alle mag en krag besit, sê U tog ook aan Hibram dat hy moet doen wat ons, wat arm is, hom by monde van my, eerlik en openhartig aangeraai het, dan sal hy dit des te sekerder doen, omdat ook hy reeds veel agting vir U skyn te hê! As hy dit tuis sal doen, dan sal ons land ook so mooi en warm word soos wat dit hier is, en die bose god sal dan beslis nie meer in staat wees om die water te dood en ons hele groot land met die baie koue sneeu te bedek nie, wat vir die mense daar die lewe baie moeilik maak. 

[12] O goeie Vader van ons almal, wees tog nie net vir ons barmhartig nie, maar ook vir al diegene wat in ons onaangename land woon en gereeld niks anders te ete het as gedroogde vleis van wilde diere en visse nie! Mag ek uit Naam van die Een wat U hier as goeie Vader prys, iets verkeerds gevra het, dan mag u my wel daarvoor straf, want aan mag en krag daarvoor ontbreek dit U, beste goeie Vader, sekerlik nie, waarvan ons onsself almal al oortuig het!”

[13] Ek sê: “Waarom sou Ek dit doen! Ek het in alle ewigheid nog nooit `n wese gestraf, tensy hy homself gestraf het nie - des te minder sal Ek jou ooit straf vir jou goeie en edele hart. Inteendeel, Ek sê vir jou: Jy sal binne sewe jaar na jou land terugkeer en Ek sal uit jou lendene `n geslag verwek wat die uitgestrekte lande van die noorde meer as `n duisend jaar in My Naam sal regeer en lei. Maar jou latere nakomelinge sal die heerskappy nie behou nie, omdat hulle ru en baie heerssugtig sal word. Jy hoef jou net niks daarvan aan te trek nie, want Ek sal daar altyd bestuurders kies netsoos Ek hulle presies sal kan gebruik. Die ryk sal steeds met geringe wysigings dieselfde bly; maar in later tye sal die bestuurders hulle nie in Asië nie, maar in Europa vestig. Wees daarom almal besonder vlytig en leer al die goeie en ware en verplant My lig ook na die baie duistere noorde!

[14] Weliswaar sal daar netsoos tot nou toe die natuurlike winter die aarde beheer, maar dit maak nie saak nie. As julle harte maar warm is deur die liefde tot God en tot julle naaste, dan sal julle dooie riviere wel ontdooi en veel seën in die land bring. Maar julle moet julle nou dus baie ywerig in al die goeie en ware laat onderrig deur diegene wat julle na Rome sal saamneem; julle sal dan oor sewe jaar ryk geseënd na julle land terugkeer. En as julle jul weer in julle ou vaderland bevind, doen dan goed aan diegene wat julle kwaad gedoen het, dan sal julle veel seën daardeur in julle land bring! Het julle dit goed begryp?”

[15] Almal bevestig dit en beloof om hulle daarby te hou.

[16] En Ek sê: “Dan het Ons `n goeie doel bereik; laat Ons dan nou weer na binne gaan!”

[17] Daarmee was almal volkome tevrede en Ons trek Ons vanweë die naderende vreemdelinge weer in die huis terug, waar Ons Helias in `n gloedvolle gesprek met die engel aantref.

Lasarus en RafaEl bedien die vreemdelinge

40 Toe Ek weer aan tafel gaan sit het, roep Ek RafaEl en Lasarus en laat hulle weet dat die vreemdelinge uit die stad al in aantog was en dat hulle daarom sorg daarvoor moes dra dat hulle in die tente ondergebring en versorg moes word en nie in die vertrek van die huis moes kom nie.

[2] Toe vra Lasarus: “Heer, dit word al donker omdat die son ondergegaan het. Hoe moet dit met die beligting? Binnenshuis het ons voldoende beligting, maar in die tente het ons tot nog toe geen lampe nie en daarom sou ek vir U, o Heer, wil vra om my daarmee te help. Want as die tente donker sal wees, sal die vreemdelinge na die huis gaan, wanneer hulle die lig daar sal sien.”

[3] Ek sê: “Daarom gaan Ek en jy en RafaEl dan ook saam; die sal wel vir jou doen wat nodig is, netsoos hy dit omstreeks die middaguur ook gedoen het. Jy kan dus gerus na buite gaan. Gaan julle nou maar, want die vreemdelinge kom al aan!”

[4] Lasarus gaan nou saam met RafaEl en die herbergier na buite en tref tot sy groot verbasing die tente alles helder verlig aan en alle tafels ryklik voorsien van wyn en allerlei spyse. Toe kom ook die dienare en diensmaagde van die huis en vra vir Lasarus en die herbergier waar hulle die spyse en die wyn vandaan gekry het, omdat hulle as bediendes van die huis niks daarvan geweet het nie. 

[5] En Lasarus sê: “Julle is tog ook mense! Waarom bekommer julle jul so weinig oor dit wat nou daar in my huis gebeur? Ons weet wel waar hierdie tente, die tafels, die tafelgerei, die wyn en die spyse vandaan kom. As julle meer as julle bes daarvoor gedoen het, sal julle dit ook weet. Maar dit kan julle weinig skeel en dus weet julle dan ook so goed as niks! Wie is dan die een wat nou al ongeveer vier dae lank met Sy leerlinge hier in my huis woon?” 

[6] Die kokke en sommige bediendes sê: “Ja, nou weet ons dit! Dit is die groot Profeet uit Galilea! U kan ons dit egter nie kwalik neem dat ons tot nou toe weinig geweet het en nog minder begryp wat daar aan die gang is met die Profeet, want ons was steeds druk met ons werk besig en het tot vanmiddag werklik weinig tyd gehad om ons met dergelike dinge besig te hou, en dit sou vir ons ook gladnie nie passend gewees het om die een en ander te vra nie, ook al het ons hier en daar wel iets opgetel. Maar van nou af aan sal ons onsself wel meer oor alles bekommer, omdat ons immers ook mense is - netsoos u self gesê het - vir wie dit geen kwaad kan doen as ons meer weet as wat ons tot nou toe geweet en gehoor het. Is dit nie so nie, meester van die huis en van die vele ander besittings, mag ons dit?”

[7] Lasarus sê: “O ongetwyfeld, maar laat elkeen nou aan die werk kom, sodat vir die vele gaste in die huis `n goeie en toereikende aandmaaltyd berei kan word! En laat die knegte na die tente toe gaan om vir die gaste hulle plekke aan te wys en netsoos vanmiddag, nadat hulle geëet en gedrink het, die geld aan te neem! Gaan nou, want die gaste kom al!”

[8] Toe raak elkeen aan die werk. Lasarus en die herbergier verwelkom die gaste, wat nou met vele tegelyk aankom.

[9] Een van die vreemdelinge vra aan Lasarus hoe hy so presies kon weet dat daar net soveel gaste van buite af gekom het, as wat hy tente, banke, tafels, spyse en wyn reggesit het. Want hy vind dit baie opvallend dat hy, as herbergier, dit so presies kon geraai het. In ander herberge was dit byna nooit die geval nie, want daar sien mens meestal dat die herbergier of teveel of te min vir die komende gaste voorberei het. 

[10] Omdat hierdie vraag hom `n bietjie verras het, antwoord Lasarus maar net dat die geëerde gas hom nou maar na die naaste tent moes begeef om te eet en te drink, dan sou hy hom daarna wel, as hy nog daarop gestaan het, die nodige opheldering gee.

[11] Daarmee was die man tevrede, gaan na sy tent, neem plaas aan die tafel, eet en drink dat dit `n lus was en kon die heerlike smaak van die spys en drank nie genoeg prys nie.

[12] Een ander gas in dieselfde tent sê: “Werklik, hierdie spyse moet deur gode voorberei gewees het, want dit smaak fantasties goed! En die wyn is egte nektar, wat vir die gode geskik sou wees!”

[13] En daar word nog veel sulke opmerkings deur hierdie Griekse kooplui gemaak. Een van hulle het baie geld aangebied as hy die geheim van die voortreflike kookkuns te wete kon kom.

[14] Omdat Lasarus sulke opmerkings goed gehoor het en nie so goed geweet het wat hy daarop moes sê nie, vra hy aan die engel wat hy moes antwoord as mense hom uiteindelik na dergelike sake sou vra.

[15] RafaEl sê: “Laat jy hierdie saak maar rus, ek sal dit wel met hierdie mense afhandel, want jy sou wel `n bietjie in die war kan raak en hierdie mense of te veel of te min sê en geeneen van beide sou korrek wees nie! Laat jy dus, netsoos gesê, hierdie saak maar rus, want ek sal dit wel alles doen!”

[16] Daarmee was Lasarus dan ook volkome tevrede, en opgewek laat hy die gaste hulle opmerkings maak. 

[17] Maar nou kom die oomblik dat die gaste heeltemal versadig was, hulle rekening betaal het en hulle gereed maak om na die stad te gaan, waar hulle gewoonlik die nag in hulle kraampies deurgebring het. 

[18] Maar die kooplui van die bewuste eerste en naaste tent, wat ons Lasarus al so skielik in die begin in verleentheid gebring het, begin hom opnuut met hulle nuuskierigheid lastig te val.

[19] Hy verwys hulle nou egter baie gemoedelik na RafaEl en sê (Lasarus): “Weet julle wat? Uit julle vrae blyk duidelik dat julle êrens anders nie so goed versorg word as hier by my nie, maar elke eerlike herbergier het sy eie geheime, wat hy vir geen prys bekend wil maak nie, sodat ook ander nie daarvan kennis kan neem nie. Maar hierdie voortreflike jong man kan julle uitstekend vertel wat vir julle nodig kan wees om te weet; rig julle dus maar tot hom, dan sal hy julle die korrekte antwoord gee!”

RafaEl en die Grieke

41 Na hierdie woorde van Lasarus rig die Griek hom tot die jong man (RafaEl) en sê: “Beste jong man, die herbergier het ons met ons vrae na jou verwys, jy sou ons wel `n goeie antwoord kan gee! Waaroor dit gaan, het jy al gehoor en daarom kan jy wel dadelik begin te praat!”

[2] Die engel sê: “Ja, beste mense, dit gaan nie so vinnig as wat julle dit vir julleself voorstel nie! Want in ons boeke, wat aan julle ook nie heeltemal onbekend is nie, staan geskryf: “Die land Kanaän is aan die kinders van JaHWeH gegee en gode sal daarin woon.” Sodoende is julle nou in die land van die gode en het hier met gode te maak en nie met suiwer wêreldse mense netsoos wat julle is nie. As julle egter by gode iets wil bereik, dan moet julle hulle vooraf leer om baie opreg te vra, anders sluit die gode hulle mond en gee julle geen onderrig en geen raad nie. Begryp julle my?”

[3] Die Griek sit groot oë op en sê aan die jong man: “Nou, nou, my beste jong Judeër, julle goddelikheid skyn nie al te veel om die lyf te hê nie, want as julle gode was, sou die Romeine julle nie onderwerp het nie! Maar van ons mag jy jou as jong Judeër, wat waarskynlik nog nie soveel ervaring het nie, jou laat voorstaan op jou ou mistieke geskrifte en jou inbeeld dat jy `n god is. Ek kan ook aan jou vra om my iets oor julle geheime kookkuns mee te deel en ek vra jou dit nou ook baie opreg!”

[4] Die engel sê: “Nou vertel ek jou en elkeen van julle nog minder oor ons kookgeheim as eers, want nou het jy selfs ietwat grof geword en met grofheid is daar by ons gode heeltemal niks te bereik nie! Want julle mense moet julle volgens ons en ons nie volgens julle rig nie, omdat ons sonder julle baie goed kan lewe en ewig bestaan, maar julle nooit sonder ons nie. Het julle dit ook weer begryp?”

[5] Die Griek sê: “O ja, maar al te goed, en dit het vir ons nou duidelik geword dat veral jy, as baardlose jong man, `n baie vreemde snuiter is! Maar as jy jou so laat voorstaan op jou goddelikheid, gee ons dan eers `n bewys daarvan, dan sal ons ook met sekerheid weet wat ons ten opsigte van jou moet doen! Want met woorde alleen kan iemand wat `n mens skyn te wees, hom teenoor ons mense, nooit as te nimmer as `n god manifesteer nie, maar alleen deur `n daad wat, volgens die getuienis van alle mense wat in allerlei kunste en wetenskappe ingelyf is, nie anders aangemerk kan word dan as `n daad wat slegs vir `n god moontlik is nie. Het jy, as jong man wat as `n god vereer wil word, dit ook begryp?”

[6] RafaEl sê: “O ja, maar met dergelike Griekse wysheidsfrases bereik julle niks by my nie, want ek besit goddelike mag en krag en het daarom vir geen enkele mens enige vrees nie en ook nie vir alle mense op die hele aarde nie. Wie iets van my af wil ontvang, moet my eers in volle erns met `n suiwer en deemoedige hart daarom vra; want met behulp van jou spitsvondighede kry jy nooit as te nimmer iets deur my gedoen nie. Begryp jy dit?”

[7] Die Griek sê: “Luister eers, jy is `n totaal onhandelbare jong man en daar is met jou, as jy werklik enige geheime besit, met alle menslike verstand niks te begin nie, dit het ons nou wel heeltemal agtergekom! Jy het jou goed daarin geoefen om voor die mense god te speel; gaan maar so deur, dan sal jy nog eendag `n groot en baie beroemde man word. Maar as jy werklik so goddelik almagtig, en daarby duidelik `n Judeër is, dan kan jy geen vriend van die Romeine wees nie. Dit sal vir jou tog nie moeilik wees om alle Romeine met één slag uit die godeland van jou te verdryf nie. Waarom laat julle jul dan hulle streng wette welgeval?” 

[8] Die engel sê: “Die Romeinse wette is wel streng, maar tewens regverdig en dien die beter Judeërs nou selfs as beskerming teen die slegte Judeërs, wat hulle wel Judeërs noem, maar in hulle hart geen Judeërs en glad geen van God se kinders is nie. En daarom is die Romeine nou ons vriende en reeds lank geen vyande meer nie en hulle bewaar die orde onder die verdorwe mense van die land goed, netsoos in vele ander lande, en ons beskerm hulle daarom eerder as wat ons hulle uit die land sou wil verdryf. Dat ons egter, as dit nodig mag wees, ook die magtige Romeine soos kaf voor die stormwind uit die land sou kan blaas, daarvan sal ek julle `n klein voorbeeld gee, let dus almal goed op!”

[9] Die Griek sê: “Jong man, wat wil jy ons dan laat sien of deur jou uiteindelike towery wysmaak?”

[10] RafaEl sê: “Oordeel nie vooraf nie, maar eers agterna!”

[11] Die Griek sê: “Baie goed, ons sal eers agterna oordeel!”

[12] RafaEl sê: “Goed dan; oordeel dus agterna. Netsoos ek julle baie duidelik gesê het, oordeel volgens julle wyse Griekse verstand en sê my dan wat julle wyse verstand daarvan sê!”

[13] Die Griek sê: “Goed dan, laat ons maar iets sien, ons sal wel sien of dit eg is! Want by ons in Athene is al baie verskillende wyses gewees en ons Grieke kan daarom baie goed beoordeel wat towery is, en wat `n waaragtige wonder van God is. Kom dus maar voor die dag met jou goddelike blyke van almag!”

[14] Die engel sê: “Maar let wel goed op dat dit julle nie die natuurlike asem ontneem nie!”

`n Wonder van RafaEl

42 Toe tel RafaEl `n klip van tien pond van die grond af op en sê: “Ek dink dat hierdie klip groot en swaar genoeg is om vir julle `n gedugtige proef daarmee te kan gee!” 

[2] Die Griek sê: “Ongetwyfeld, maar wat gaan daarmee gebeur?”

[3] RafaEl sê: “Sodat julle my nie vir `n dwase towenaar sal aansien nie, mag julle hierdie klip self in die hand neem en hom ook deur julle metgeselle laat vashou, sodat ook hulle hulleself goed daarvan kan oortuig dat dit `n egte, massiewe klip is, netsoos wat dit maar net hier in hierdie streek voorkom! Neem dus die klip in jou hande en bekyk hom!”

[4] Daarop neem die Griek die klip in sy hande en keur hom en sy metgeselle doen dieselfde.

[5] Toe almal hulleself baie gou voldoende daarvan oortuig het dat die klip `n volkome natuurlike klip was, gee hulle hom weer aan die engel en die Griek sê: “Die klip is geheel en al klip, daaraan twyfel niemand van ons nie, maar wat wil jy nou daarmee doen?”

[6] RafaEl sê: “Neem die klip weer `n keer in jou hande en tel nog meer van sulke klippe op, eers dan sal julle ons goddelike krag leer ken! Maar julle hoef nie bang te wees nie, want daar sal geen haar van julle gekrenk word nie!”

[7] Daarop soek hulle `n aantal van die klippe bymekaar en hou dit in hulle hande asof hulle die jong man wil stenig.

[8] Toe sê die engel aan hulle: “Julle sien dat ek geen van die klippe in julle hande ook maar met `n vinger aanraak nie. Sodra ek egter met my wil sê: “Los op in jou eteriese oerstof!” dan sal daar geen stoffie van hierdie klip in julle hande oorbly nie!”

[9] Die Griek sê: “Jong vriend, dit sal wel so `n woordespeletjie van jou wees! Daar sal weliswaar geen stoffie in ons hande bly nie, maar wel die hele klip, en dit sal natuurlik los deeltjies wees, omdat ons hulle self van die bodem losgemaak het, en ook sal hulle in eter oorgaan, omdat ons hulle reeds met ons hande in die lugeter omhoog hou. Het ek gelyk of nie? Vind jy dit goed, jong Judese god, dat ons hierdie klip, as jy hulle met jou wil volledig opgelos en dus vernietig het, na jou toe gooi?”

[10] Die engel sê: “O baie seker, gooi maar op! Maar let nou goed op dat jy die klip nie kwytraak nie, want dan het jy niks meer om te gooi nie! Ek wil nou dat die klip vernietig word! En werp nou julle swaar klip maar na my, as julle dit nog in julle hande het!”

[11] Toe kyk die ruim dertig Grieke mekaar hoogs verwonderd aan en die eerste sê: “Luister eers, pragtige jong man, jy is tot meer in staat as wat ons Grieke, wat veel ervaar en gesien het, kan begryp! Daarvoor is werklik `n bonatuurlike krag van `n goeie gees nodig, want dit is nie meer natuurlik nie. In `n nouliks merkbare oomblik was alle klippe volledig vernietig. Hoe het jy dit gedoen?” 

[12] Die engel sê: “Die “hoe” sal julle nog lank nie begryp nie, maar ek het julle immers vantevore gesê, dat julle hier met ons as ware en onbedorwe Judeërs te make het en dus met God se kinders, en hulle besit `n goddelike krag in hulle en is dus gebieders oor die hele natuurlike wêreld en is onsterflik. Daarom sê ek julle immers dat ons as gode vir geen vyand bang is nie en gebieders is oor die hele wêreld. En wie iets van ons wil hê, moet ook in staat wees om volkome ernstig te vra, anders kry hy niks van ons nie. Begryp jy dit nou al beter?”

[13] Die Griek sê: “Hoe het julle dan egte gode geword, terwyl julle tog net so goed mense is as ons?”

[14] RafaEl sê: “Omdat ons vóór alles gestreef het na die suiwer en ware kennis van die een, enigste ware God en ons nie beywer het vir die ydele, dooie skatte van hierdie wêreld nie! En dus het ons van die een, enigste ware God dan ook nie die dooie skatte ontvang van die materie van hierdie wêreld nie, waarin alles verganklik is, maar ons het die lewende skatte van die gees ontvang en van Sy krag, wat ons in ewigheid nooit meer sal verloor nie, maar waarvan ons nog steeds groter daarby sal kry.

[15] Maar om die lewende skatte van die gees te kan ontvang, moet mens van die een, enigste ware God die middele gekry het, wat by ons Judeërs reeds deur die eerste patriarge en daarna vernaamlik deur die groot profeet Moses, en na hom deur nog vele ander profete en lerare gebeur het. Wie van die Judeërs dan die aangeraaide middele self heeltemal aangewend het en die gebaande weë gegaan het, het hom daardeur ook vir die kindskap van God waardig gemaak en daarmee die innerlike krag van die gees verwerf. Omdat dit egter by julle nog nooit die geval was nie, weet julle niks van die een, enigste ware God nie, niks van die kinders van God op hierdie aarde nie en ook nie welke vermoëns hulle het nie. Begryp julle dit?” 

[16] Die Griek sê: “Ja, ja, dit kan by julle wel so wees, maar as die bepaalde een, ware God julle Judeërs sulke middele gegee en sulke weë gewys het, waarom het Hy dit dan nie by ons gedoen nie, want ons is tog netso goed mense as julle Judeërs? Ons Grieke het immers ook verstand en begrip en was in al ons bekende tye selfs as een van die geesrykste en ontwikkeldste volkere van die aarde gesien. Dat ons vir julle nou onderdoen aan innerlike geeskrag, daaraan kan ons self tog waarlik niks doen nie! As die bepaalde een, enigste ware God hom aan julle Judeërs as sodanig kenbaar kon gemaak het, waarom dan nie aan ons Grieke nie?” 

[17] RafaEl sê: “My vriend, dit is by verre nie net soos wat jy dit jou nou voorstel nie, maar baie anders! Ook die Grieke, netsoos die Romeine en die ou Egiptenare, het op dieselfde punt gestaan waarop `n geringe aantal Israeliete hulle nou nog bevind. Maar hulle het die enigste ware God verlaat, netsoos nou ook weer baie Israeliete Hom heeltemal verlaat het en hulleself vrywillig van Hom afgewend het; diegene wat so die enigste ware God verlaat, het Hy toe ook verlaat en Hy het hulle oorgelaat aan hulle ydele wêreldroes. 

[18] Maar wanneer hulle ooit in hulle hart weer tot Hom wil terugkeer, sal Hy hulle ook aanneem en hulle weer die ou middele aangee, waardeur hulle ook weer volkome ware Israeliete en kinders van God kan word. Op die regte oomblik sal daar ook weer bodes en lerare na julle en na alle ander volkere van die aarde gestuur word en die ou middele bekendmaak. Heil aan diegene wat hulle dan sal bekeer!”

[19] Die Griek sê: “Maar waarom gebeur dit nie nou al nie?”

[20] Die engel sê: “Omdat julle nou nog heeltemal te vol is van alle wêreldse dinge! As julle dit meer sal loslaat en daardeur vir iets geestelikers ryp word, dan sal dit, waaroor ek spreek, ook wel na julle toe kom. Maar nou het ek genoeg vir julle gesê en genoeg laat sien; miskien praat ons môre nog verder daaroor!”

[21] Die Griek sê: “Ja, môre wil ek en alle ander weer vertrek, omdat ons van alles wat ons saamgebring het, al baie goed verkoop het, maar terwille van jou sal ek môre nog tot die middag hier bly en jou graag nog om `n paar geestelike skatte vra om saam te neem na Griekeland. Miskien hoor ek môre iets van jou oor die toebereiding van julle spyse, wat werklik goddelik heerlik smaak!”

[22] Die engel sê: “Nou, nou, dit sal ons wel sien! Maar ek dink dat jy voorlopig van die manier waarop ons spyse berei netso weinig sal begryp as van my vernietiging van die harde klip netnou. Maar dit is ook nie so belangrik nie; daar is nog baie ander dinge wat jy hier kan leer ken en wat van meer nut vir jou sal wees om te weet, as hoe ons ons spyse voorberei. As jy daarmee instem, kan jy môre terugkom, maar vir die bereiding van die spyse hoef jy nie terug te kom nie, omdat ek nou al vir jou gesê het hoe dit daarmee staan.”

[23] Die Griek sê: “Oor die berei van die spyse sal ek geen woord meer sê nie, as ek iets te wete kan kom wat vir ons almal nuttiger kan wees as die bereiding van spyse. Daarom sal ons nou gaan en môre teen die middag weer terugkom, wanneer alle ander gaste reeds weggegaan het. Dalk kan dit wel eers donkerder word as nou en die berg is taamlik steil.”

[24] Die engel sê: “Die berg sal wel sodanig verlig wees dat julle maklik en sonder gevaar kan afdaal; gaan julle dus maar in die Naam van die enigste, ware God!”

[25] Na hierdie woorde van die engel gaan die Grieke weg en kom baie gou en maklik by hulle kraampies, waarin hulle gewoonlik oornag. Maar hulle slaap baie min, want hulle dink die hele nag na oor die vernietiging van die klip en maak allerlei veronderstellings sonder dat een van hulle tot `n oplossing kom. Die verskynsel het hulle so opgewonde, dat hulle in hulle hart geen rus kan vind nie en nouliks die dag kon afwag, waarop vir hulle `n lig sou opgaan oor wat hulle meegemaak het.

[26] Teen die môre pak hulle hulle spul bymekaar en maak alles gereed vir die vertrek. Maar almal verskuif die vertrek na die eersvolgende dag, want hulle besluit almal om teen elke prys meer oor hierdie wonderlike saak te wete te kom. Daarom besluit hulle om hierdie komende dag in elk geval geheel aan hierdie saak te wy. En hulle kon haas nie tot die middag wag nie.

[27] Maar nou laat Ons hierdie ruim dertig Grieke staan, dink en oordeel, en begeef Ons met RafaEl, Lasarus en die herbergier na Ons groot eetsaal, waar die ander reeds baie gemoedelik aan Ons tafels sit en eet en drink.

Die vraag van Agricola oor die wese van RafaEl. Die seën van die geduld

43 Toe die drietal die eetsaal binnekom, wil Lasarus ons dadelik in geure en kleure gaan vertel wat buite, naamlik by die Grieke, alles afgespeel het. 

[2] Maar Ek Self sê aan hom: “Broer, bespaar jou die moeite, want sien jy, Ons weet werklik van alles! Die meer as dertig Grieke is `n goeie vangs vir Ons saak, maar hulle moet eers volledig op die regte spoor gebring word. Die harde heidense twyfelstene moet eers net so opgelos word soos wat My RafaEl die harde klippe in hulle hande volledig laat verdwyn het. Dan sal daar ook met hulle wel iets te begin wees, en sal hulle in hulle land baie bruikbare voorlopers word vir My ware leerlinge. Maar gaan nou aan tafel sit en eet en drink!

[3] Wanneer julle versterk is, sal Ons na buite gaan; dan sal julle tot middernag nog baie van die glansrykheid van God te siene kry, want nou is julle op sommige na ryp genoeg om hoër goddelike openbarings te kan verdra. Daar sal nie gou `n tweede nag kom wat so gunstig vir Ons is as hierdie nie.”

[4] Nadat Ek dit gesê het, haas almal hulle met die nuttig van die aandmaaltyd, want na hierdie woorde was almal aanwesig tog wel baie benoud oor wat daar alles nog sou afspeel. 

[5] Agricola kom nou na My toe en vra: “Heer en God, sê my tog eers wie die wonderlike jong man eintlik is! Ek het U al `n keer daarna gevra en toe sê U dat ek hom wel na verloop van tyd vanself sou herken. Maar tot nou toe het ek uit myself nog nie kon agterkom wat ek eintlik van hom moet dink nie. Hy eet en drink netsoos ons, en eintlik veel meer, waarby hy dan ook `n volledige menslike uiterlike kry. Maar baie anders is hy wanneer hy spreek, werk en handelend optree, want dan laat hy beslis nie met hom spot nie en bring daarby wonders tot stand, waarvoor mens, as `n tog nie al te swak mens en wat so half en half tot die priesterstand behoort - dit wil sê, wat ons Romeine se beter priesterdom betref - heeltemal in die niet moet versink. 

[6] Want ek moet juis in my werkkring as hoë staatsamptenaar vernaamlik toesig hou op die hele priesterdom in die groot Romeinse keiserryk en het my by die geleentheid ook die presiese kennis eie gemaak van alle godsdienste wat in die hele ryk voorkom, wat reeds blyk uit die feit dat ek my ook baie nougeset in die Judese leer laat onderrig het. Iemand netsoos ek, vir wie alle geheime ontsluier moet word, het dan ook al baie op hierdie aarde leer ken, en hier en daar ou en ook jong mense met baie spesiale talente en gawes gesien en leer ken, waarby my verstand, wat egter nie so gering is nie, dan ook dae lank stil staan.

[7] Maar dit was alles niks vergeleke met hierdie jong man nie, wie se meisieagtige uiterlike volgens ons Romeinse opvattings eintlik baie selde `n teken van groot geeskrag is. Die sogenaamde Adonisse en Venusse word by ons altyd gesien as die mees geeslose mense, en daar was maar weinig uitsonderings daarop. En hierdie jong man is verreweg die allermooiste wat my ooit onder oë gekom het. As hy vrouensklere sou aanhê, sou hy verreweg die mooiste meisie op die hele aardbol wees. En tog besit hy so `n groot goddelike gees, dat vir hom netsoos Uself, o Majesteit en Heer, kompleet alles moontlik is. U sien, o Heer, dat ek nou my begeerte om oor hierdie merkwaardige jong man iets te wete te kom, nie meer kan beteuel nie en daarom kan U my eindelik tog wel sê wat daar met hierdie jong man aan die gang is!” 

[8] Ek sê: “Vriend, as Ek, netsoos julle mense, met een of ander swakheid behep sou wees, dan sou Ek jou ronduit sê wat daar met hierdie jongeling aan die gang is, maar omdat Ek heeltemal geen menslike swakhede besit en in My gees reeds van ewigheid goed kan insien wat vir elke mens binne die ontwikkelingssfeer van sy siel die heilsaamste is, sê Ek nooit aan iemand `n woord waaraan Ek My `n paar dae later nie meer sou wil hou nie, en dus bly dit daarby dat jy hierdie jong man uit jouself nog baie goed sal leer ken.

[9] Jy het immers gehoor dat die geduld ook `n oergees van God in die mens is en netsoos al die ander ses geeste versterk en gevorm moet word, as `n mens tot die ware, innerlike lewensvoleinding wil kom. En dus wil Ek ook hier by jou hê dat jou geduld jou gereeld te eensydig oordrewe erns en ywer ietwat sal matig. En kyk, om hierdie baie gegronde rede sê Ek vir jou dan ook nie wat jy nou so vreeslik graag sou wil weet nie, want die geduld is vir die mens, wat `n milde reën vir die aarde is. Dit kalmeer die brandende begeertes in die hart van die mens, sodat hulle nie in wilde, stormagtige en gereeld alles verwoestende hartstogte ontaard nie. As jy dit heeltemal begryp, word dan wys deur die geduld, dan sal alles jou wel ten deel val waarna jy `n edele dors in jou siel voel.”

[10] Die Romein sê: “Ja Majesteit, Heer en God, teen U kan ook die mees wyse van alle mense van die hele aarde niks inbring nie, omdat U die ewige Liefde, Wysheid en Waarheid Self is, en dus het U ook hier gelyk; want `n God wat met Hom sou laat onderhandel soos `n Griekse vrugteverkoper, sou geen God wees nie, maar ook slegs `n swak en wispelturige mens - en wie sou hom nou kan verlaat op die belofte van `n swak God?!”

[11] Ek sê: “Sien, nou het jy weer volledig waar gespreek! Bly daarby en beoefen jouself in die korrekte geduld, dan sal jy die lig van die innerlike lewe die gouste bereik! Julle Romeine het tog ook van oudsher `n goeie spreekwoord, volgens welke mens hom langsaam moet haas* en wat beteken soveel as “hom in die geduld te oefen”. Maar nou gaan Ons almal na buite, waar julle veel te siene sal kry!” *Latyn: festina lente
Die nagtelike ligverskynsel van die tien wolkepilare

44 Ek het dit nouliks gesê, of elkeen staan op en kom agter My aan na buite. Toe Ons almal buite staan, bewonder vele die mooi tente met hulle baie praktiese inrigting en verbaas hulle oor die vinnige vervaardiging daarvan, omdat hulle in die môre nog niks daarvan bemerk het nie. Daar kom net vinnig `n einde aan hierdie verbasing, omdat Ek die aandag van alle aanwesiges dadelik op iets anders wil rig. Maar wat was dit, waarop Ek alle aanwesiges opmerksaam wou maak? 

[2] In die ooste rys naamlik `n gloeiende wolkpilaar op, wat hoër en hoër styg, sodat dit vir almal wat haar sien, voorkom asof sy dadelik al tot aan die sterre reik. Die pilaar word ligter en ligter tot sy so lig as die maan was en dit in die hele omgewing byna so lig was as in die middel van die dag. Nou vra almal My wat dit was en wat dit beteken. 

[3] Maar Ek sê: “Julle moet maar geduld hê, beste vriende, daar kom nog meer! Eers as julle alles gesien het, sal Ons sien waar dit eintlik vandaan kom en wat dit beteken. Kyk dus maar aandagtig na alles wat nog daar sal verskyn, want daar staan immers in die profete geskryf dat daar in hierdie tyd ook aan die hemel tekens sal geskied en nie alleen op aarde nie. En omdat daar nou sulke tekens geskied, sien julle ook selfs met julle liggaamlike oë dat die woorde van die ou profesieë nou vervul word. Maar let nou verder op wat daar nog alles te voorskyn sal kom!” 

[4] Almal kyk nou weer na die ooste en sien, `n tweede, gelyke pilaar wat omhoog styg en ewenaar weer die skynsel van die maan, en die omgewing word nog veel ligter! En dit duur nouliks enkele oomblikke of daar styg `n derde wolkpilaar op, wat die omgewing nog sterker verlig. Dit sien egter nie alleen diegene wat by Ons op die berg staan nie, maar ook vele in Jerusalem en vele in die hele Judese land en daardeur ontstaan daar `n groot rumoer in alle stege en strate van die stad, sodat mens dit op die berg selfs goed kon hoor.

[5] Toe sê Lasarus aan My: “Heer, as dit nog lank duur, sal Ons hierdie berg baie gou vol mense kry! Daarom moet Ons die poort benede maar vinnig gaan sluit.”

[6] Ek sê: “Broer, wees maar nie besorg daaroor solank Ek by jou is nie, want sonder My wil sal daar selfs geen vlieg in hierdie tuin kom nie, laat staan `n mens! Maar let nou wel goed op, want daar sal nog sewe sulke pilare opstyg!”

[7] Nouliks het Ek dit gesê of daar styg ook al die vierde, dadelik daarop die vyfde, sesde, sewende, agtste, negende en tiende pilaar omhoog op redelike afstand van mekaar, en hierdie tien pilare, waarvan die lig dit van die volle maan ewenaar en nog toeneem, versprei uiteindelik so `n sterk lig oor die hele omgewing, dat mens die lig tot aan die oewers van die Middellandse See nog baie goed kon waarneem en tot aan Klein-Asië, en verder in die ander rigting na die ooste tot in die verre streke van die Eufraat-rivier.

[8] Elkeen in die stad was met stomheid geslaan. Die heidene beskou dit as `n Malum Omen (slegte voorteken), die Judeërs spreek al oor die Jongste Oordeel. Ander sogenaamde voorspellers kondig weer tien vrugbare jare aan, ander weer tien baie warm en dus onvrugbare jare.

[9] Maar één `n ou rabbi roep hardop deur alle strate: “Dit beteken die koms van die Messias en die tien pilare is die simbole van Sy krag en omdat hierdie pilare in die ooste staan, gee dit aan dat die Messias van daar af na Jerusalem sal kom!”

[10] Maar hierdie rabbi word nie geglo nie en word deur vele wat hom gehoor het, uitgelag en die wêreldse mense sê aan hom: “Skei uit en hou op met jou ewige gesanik oor die Messias; want jy sien al so lank in elke wolk wat deur die maan verlig is, die Messias kom! Toe ons `n paar dae gelede `n maansverduistering gehad het, wat ook veel verwarring veroorsaak het, het jy ook al die koms van die Messias aangekondig. Die slim Essene, wat in die streek hulle groot nedersetting het waar hulle hulle magiese kunste beoefen, het die maansverduistering al `n jaar gelede baie akkuraat bereken, maar jy sien daarin dadelik jou Messias in lewende lywe aankom! Jy kry straks nog wat van jou Messias! Hierdie tien pilare is baie mooi om te sien en is niks anders as `n produk van die Esseense toorkuns nie! Gaan na die Essene, hulle sal jou vinnig genees van jou Messias!”

[11] Hierdie radikale natuurlike en wêreldse uitleg maak op die ou rabbi egter geen indruk nie en hy bly skreeu en roep hardop (die ou rabbi): “Sê julle maar wat julle wil, binnekort sal dit wel blyk of ek verkeerd geoordeel het! God rig Hom nie volgens wêreldse praatjies van sulke wêreldse mense soos julle nie, maar volgens die woorde van Sy eie voorspelling, wat Hy aan die mense bekend gemaak het, deur die mond van Sy profete. Kyk maar uit, julle slegte en bose jongeres, dat daar geen duiwel kom om julle almal te haal nie! O, sondig nie teen `n ou rabbi nie!”

[12] Ek vertel ook op die berg aan Myne wat die verskynsel daar benede in die stad aan menings en uitsprake opgeroep het en dit stem almal vrolik. 

[13] Lasarus en ook My leerlinge dink dat die rabbi eintlik wel gelyk het en dat dit gemeen was van die jong dwase van Jerusalem om die ou man so te bespot.

[14] Ek sê: “Daarin het julle wel deels gelyk, maar die ou is ook `n tempeljakkals en benut sulke geleenthede, waarby hy steeds ywerig die koms van die Messias verkondig, om op slinkse wyse ook sommige offers daarby te sleep. Vir homself is dit egter agteraf baie welkom, wanneer die vervulling van sy straatprofesie ten slotte tog nog sal uitbly en verder op hom sal laat wag, want daar kan in hierdie land, wat ryk is aan natuurwonders, immers baie gou weer `n verskynsel voordoen wat hy dan weer goed kan gebruik. Nou ken die weliswaar baie uitgelate jeug van Jerusalem hom as so `n straatprofeet en dwarsboom hom net wanneer hy ietwat te hard skreeu en bespot hom dan, en in die geval is die profeet nou nie bepaald veel beter as diegene wat hom bespot nie. En Ek sê vir julle, dat die onfatsoenlike jong seuns My tog veel eerder sal volg as die ou rabbi, wat altyd maar net druk besig is om vir sy eie voordeel te profeteer, maar in wese self aan niks glo nie. Maar Ons laat die saak nou vir wat dit is; die verdere verloop van die verskynsel sal nog wel `n groter druk teweeg bring! Hoor julle nie van die hoë torings van die tempel die basuine se geskal nie!”

[15] Almal sê: “Ja, ja, ons hoor dit baie goed!” 

[16] Ek sê: “Dit gee aan dat die tempelhere ook al wakker geword het en self nie weet wat hulle van die verskynsel moet dink nie. Daarom roep hulle alle fariseërs en skrifgeleerdes wat buite die tempel woon met hulle basuine byeen, om inderhaas te beraadslaag wat daar gedoen moet word en hoe mens die verskynsel aan die volk, natuurlik teen aansienlike offers, sou moet uitlê. Maar Ons laat hulle nou kort beraadslaag en as hulle voor die volk, wat hulle al naby die tempel versamel, hulle verklaring met groot stelligheid afgelê sal hê, sal Ek die verskynsel dadelik aanmerklik verander; dan sal die tempelhere opnuut beraadslaag en die volk voorlieg. Die betekenis van die hele verskynsel sal Ek julle eers aan die einde so kort moontlik waarheidsgetrou meedeel. Maar kyk nou na benede hoe die domme en volledig blinde volk van alle kante na die tempel stroom! Binne `n kwartier sal die verskynsel baie anders daar uitsien; daaraan sal julle kan sien dat die paniek nog veel groter geword het! Maar nou rus Ons eers gedurende die kwartier!”

Die veranderde verskynsel aan die hemel en die verleentheid van die tempeldienaars

45 Die Romein wat eweneens naby My staan sê: “Hoe is al die mense tog onbegryplik blind! Kyk die dwase wat daar hardloop en dit moet die verligte Judeërs - sê maar - God se volk wees, en ons blinde heidene staan by die oerbron van die Lewe, van die Lig en aan die bron van die ewige oerwaarheid! Dit is werklik baie, baie vreemd! Ons, duidelik die laastes, is - en laat elkeen maar sê wat hy wil - nou klaarblyklik die eerstes en hulle, Abraham se kinders, wentel hulle daar benede soos varke in die smerigste modder! Dit, o Heer, is vir ons heidene `n ewig onbegryplike barmhartigheid, wat ons nooit ook maar in die minste verdien het nie! Nou, ek is tog wel buitengewoon benoud vir die verdere verloop van hierdie hoogs vreemde geskiedenis! Wat uiteindelik nog alles daaruit sal voorkom, sal slegs U, o Heer, die beste weet!”

[2] Ek sê: “Dit sal sekerlik nie sleg afloop nie! Dit word tyd dat hierdie slegte wêreldse kankeraars eindelik eers op `n baie spesiale manier in groot verleentheid gebring word, waardeur hulle weer veel aanhang onder die beter volk sal kwytraak.

[3] Maar nou het hulle daar benede hulle beraad in alleryl laat plaasvind, en daar is besluit dat die tien pilare die tien stamme uit die stam van Israel voorstel, wat nog trou gebly het aan die tempel, en dat die twee stamme waaruit die Samaritane en ook die Galileërs voortgekom het, verwerp is en dat elke Judeër vir `n hele jaar onrein sal wees as hy die twee verworpe stamme ook maar hardop by name sal noem.

[4] Die volk slaan hulle met vuiste op die bors en sweer om hierdie goddelose stamme nooit meer by die naam te noem nie.

[5] Maar let nou op, dadelik sal daar by die tien pilare nog twee pilare oprys, en kyk dan eers hoe oproerig hulle word! Die tyd is om en die genoemde verandering sal nou dadelik plaasvind.”

[6] Almal let nou op en in die ooste verrys terselfdertyd nog twee pilare in skitterende prag; hierdie twee pilare straal slegs tienmaal so sterk as die vroeëre tien saam, en die een staan aan die regter- en die ander aan die linkerkant van die vroeëre tien pilare en hul felle lig word nou tot by Europa en ooswaarts tot vierhonderd myl ver waargeneem.

[7] Nou was die volk ten einde raad en nog hagliker was dit vir die tempeldienaars. Vanaf die torings van die tempel begin die basuine nou ontsettend hard te skal om nog meer raadslede op te roep, hoewel alle priesters wat in Jerusalem gewoon het, reeds by die eerste basuingeroep vir die eerste raadsbyeenkoms gekom het. Daar kom nou weliswaar niemand meer nie, maar tog kom die raad weer byeen. Maar die hele Hoë Raad weet nou nie wat om van die twee uiters ligte pilare, wat laaste opgestyg het, te maak nie, omdat hulle met die verklaring oor die eerste tien, die hou so jammerlik misgeslaan het.

[8] Maar die volk skreeu luid: “Dit is die twee stamme waarvan julle gesê het dat hulle verwerp is! En as dit nie so is nie, lê dit dan vir ons uit, anders eis ons die offers wat ons gebring het terug, of ons bestorm julle!”

[9] Toe slaan angs die tempeldienaars om die hart. Dit duur maar net so `n rukkie of daar kom iemand met `n buitengewone domme uitleg, waaroor die volk in `n gelag uitbars.

[10] En `n fors geboude Judeër roep hardop aan die fariseërs: “As julle ons in ons groot angs, nood en ontsteltenis geen bevredigende oplossing kan gee nie, dan het ons julle ook nie nodig wanneer daar nie sulke tekens aan die hemel verskyn nie, wat elke mensehart uitermate verontrus en beangstig! As julle ons nou geen troos kan gee nie, waarvoor is julle dan daar? Julle kan maar net tiendes en groot offers eis en die dan opmaak en verkwis; en wyse mense, wat julle die waarheid in die gesig sê en die siekes op wonderbaarlike wyse genees, jaag julle met klippe die tempel uit! Maar nou, noudat die oordeel van God ons almal duidelik met die verskriklike lig beskyn, is julle so stom soos klippe en durf julle niks sê nie! O, gaan nou na buite na die twaalf verskriklike pilare, wat dreigend `n lig soos op die dag van die jongste oordeel oor die aarde versprei en wat sekerlik spoedig met `n allerverskriklikste vuurstorm alles wat op aarde leef en groei, sal vernietig, en werp julle vervloekte klippe daarheen en begiet hulle met julle vloekwater, dan sal ons sien of die twaalf allerverskriklikste vuurpilare vir die mag van julle priesterdom sal buig! O, julle ellendige en ook nog hoogmoedige, gruwelike huigelaars en volksbedrieërs! Nou, nou moet julle ons toon dat julle die enige ware vriende en dienare van God is, anders sal ons as volk onsself op julle wreek vir elke onregverdigheid wat ons deur julle moes verduur het!”

[11] Hierop verskyn `n owerste en sê: “Jy, wat vir het volk spreek, wees tog geduldig! Die hoëpriester bid tog al met `n geskeurde opperkleed in die Allerheiligste, en ons sal dit, as dit nodig mag wees, ook nog gaan doen en dan sal dit wel weer beter gaan. Julle moet nie so vinnig moed verloor as JaHWeH ons met een of ander plaag besoek wat ons saam met julle almal goed verdien het nie. In plaas van ons priesters met allerlei hoon en bedreigings te oorlaai, kan julle veel eerder tot God bid dat Hy ons barmhartigheid as reg sal laat geld! Dit sal beter wees as julle huidige gedrag ten opsigte van ons, want in nood kan elke mens baie doeltreffend tot God bid.”

[12] Hierdie woorde kalmeer die volk `n bietjie en hulle begin te bid, en die priesters trek hulle wyslik terug en pleeg oorleg onder mekaar wat die vreemde verskynsel sou wees. Maar hulle kom nie tot `n aanneemlike verklaring nie, en dus groei hulle ook in angs. En so was daar `n merkwaardige kontras tussen diegene wat hulle by My op die berg bevind het en die tempeldienaars met die volk, wat by hulle toevlug gesoek het. Myne was almal vol blye verrukking oor die pragtige aanblik van hierdie ligpilare en in die tempel het die grootste verbystering daaroor geheers. 

[13] In die tempelraad is egter ook die reeds bekende Nikodemus en sy mening word ook gevra.

[14] Maar hy sê (Nikodemus): “Julle het my raad nooit ernstig geneem nie, omdat julle my al meermale daarvan beskuldig het dat ek dit heimlik met die Galileërs hou, en ek beskou by hierdie ongelooflike aangeleentheid my raad dan ook oorbodig. Want as JaHWeH welverdiend `n groot straf of selfs die volledige ondergang vir ons bepaal het, dan sal geen enkele menslike raad nog iets daaraan kan doen nie en aan ons niksseggende ampte het dan vir altyd `n einde gekom. As JaHWeH egter die twaalf verskriklike vuurpilare slegs as `n laaste waarskuwing tot ware boete vir ons neergesit het, dan sal ons nog wel op die regte oomblik deur `n profeet verneem, welke boete en offers God van ons verlang. Maar dink almal goed daaraan: Julle het Sagaria vermoor, hoewel hy duidelik `n profeet was! Ook die prediker en Doper aan die Jordaan is deur julle tussenkoms in die gevangenis van Herodus onthoof. En opnuut het daar `n groot Wyse uit Galilea gekom, hy het drie dae in die tempel geleer, en Sy leer was goed en waarvoor die volk, en daarom julle Hom ook wil stenig. Ja, as julle alle mense wat met die Gees van JaHWeH vervul is, steeds so wil bejeën, dan is ons algemene, gewisse ondergang nie meer te voorkom nie, en kan selfs God julle geen raad meer gee en ek gladnie, hoewel ek `n oudste in die tempel is!”

[15] Die hoëpriester, wat voorsitter van die Raad was, sê: “Maar wie kan ons dan bewys dat die manne wat deur jou genoem is, werklik profete was wat deur God gewek is?”

[16] Nikodemus sê: “Netsoos jy nou, het in die tye van die ware profete, die hoëpriesters in die Hoë Raad ook die vraag gestel, en die droewige besluit was helaas altyd dat die ware profete steeds vir die merendeel gestenig of gewurg, en eers naderhand as sodanig herken word. En netsoos dit toe was, so en nog veel erger is dit nou, wat ek tot my groot spyt openlik moet erken. En omdat dit helaas so is, is ook die geduld van JaHWeh met ons hoogswaar​skynlik op, wat die twaalf verskriklike vuurpilare ons nou maar al te duidelik laat sien en daarteen sal waarskynlik geen enkele menslike raad meer iets kan doen nie. Kyk maar eers hoe hulle steeds groter en kompakter word - dit is vas en seker deurdat hulle steeds naderby kom!

[17] O, wat `n verskriklike dag in die nag! Dit is nou nog maar net die vyfde uur van die nag en buite is dit so lig soos op die middel van die dag! Daarom gaan ek julle nou verlaat en teruggaan na my huis en my familie, om hulle soveel moontlik te troos.” 

[18] Die Hoë Raad wil hom egter teenhou, maar Nikodemus sê: “As ek julle êrens mee sou kon help, sou ek wel gebly het; maar omdat ek vir julle hier netso weinig van nut is as julle vir my, gaan ek en wil ek liewer tuis sterf as hier binne hierdie al so gereeld ontwyde mure.

Nikodemus by Lasarus op die Olyfberg

46 Daarop verlaat Nikodemus die raad en probeer vanweë die volk, wat baie opgewonde geword het, langs `n geheime weg by sy huis te kom. Maar toe hy in die omgewing van sy huis kom, merk hy dat daar ook baie van die volk bymekaar gekom het, wat in hierdie nood raad van hom wou hê. 

[2] Hy dag by homself: “As ek nou huistoe gaan, sal die volk my bestorm, terwyl ek tog met die beste wil geen verklaring oor hierdie verskynsel kan gee wat ook maar enigsins bevredigend is nie. Maar ek weet wat ek sal doen: Ek sal die taamlike hoë Olyfberg opgaan om met Lasarus oor hierdie verskynsel te praat. Hy is altyd nog `n man na God se hart gewees, ook al is hy met die tempel oorhoops, en hy sal nou beslis meer weet as ek en die hele tempel saam!” So gedink,so gedaan! 

[3] Toe hy by die oopstaande groot tuinpoort kom, vra `n wagpos wat daar geplaas is, hom wat hy daar soek.

[4] En Nikodemus sê: “Ek moet iets belangriks met Lasarus bespreek, laat my daar dus maar deur!” 

[5] Die wagter vra hom na sy naam, wat ook dadelik gesê word, waarna hy Nikodemus die berg laat opgaan, want hy het by elkeen goed bekend gestaan. Die wagter vra hom net of hy hom nie kon vertel wat die nog nooit voorheen voorgekome wonderlike verskynsel tog wel mag beteken nie.

[6] En Nikodemus sê vriendelik aan die wagter: “Ja, my beste vriend, daarvoor wil en moet ek juis na Lasarus op die berg gaan, omdat ek weet dat hy in hierdie tyd vanweë die fees en die mark altyd hier op die berg in sy groot herberg woon! Hy is baie kundig in hierdie dinge en sal my daaroor seker die beste moontlike verklaring kan gee. Maar soveel kan ek jou as `n oudste van Jerusalem wel met sekerheid sê, dat die buitengewone verskynsel vir die goeie iets goeds en vir die slegtes iets slegs aankondig, want dit is geen gewone natuurverskynsel meer nie. Wees jy daarom, as jy `n goeie mens is, netsoos ek maar gladnie besorg nie, want ons albei sal niks erg oorkom nie!” 

[7] Die ook al baie angstig geworde bewaker bedank hom daarvoor, en ons Nikodemus gaan vinnig die berg op en verbaas hom daarbo aangekom, nie min daaroor dat hy daar so `n groot, vrolik gestemde groep mense aantref nie, wat met bewondering na die indrukwekkende verskynsel kyk en die skoonheid daarvan met `n opgewekte gelaatsuitdrukking aanskou.

[8] Maar Ek sê aan Lasarus: “Broer Lasarus, die oudste Nikodemus het deur groot vrees gedryf, na bo gekom om met jou oor die betekenis van die verskynsel te praat! Gaan dus na hom toe, ontvang hom, dan sal Ek jou wel in die mond lê wat jy voorlopig aan hom moet sê! Gaan nou dus, maar sê hom nie te gou dat Ek hier is nie!”

[9] Lasarus verheug hom egter daaroor, want hy het baie van Nikodemus gehou, wat sy enigste vriend was. Dus gaan hy dan ook vinnig weg om te doen wat Ek hom aangeraai het.

[10] Toe ons Nikodemus by die ongewone daglig in die nag al vir Lasarus op `n afstand sien, groet hy hom al van ver en sê: “Broer, vergeef my dat ek jou so laat in die nag opsoek! Maar jy hoef maar net na die twaalf vuurpilare daar in die ooste te kyk om te kan raai wat my eintlik na jou toe gebring het. Ek sê vir jou: in die hele groot stad, asook in die tempel, is elkeen verbysterd! Dit is iets, wat vir sover ons weet, nog nooit voorgekom het nie! In die stad loop Judeërs en heidene verdwaas deurmekaar. Die sorgelose jeug maak grappies en plaas die hele verskynsel in die Essene se skoene; maar dan roep weer `n ou op geld beluste rabbi in alle stege en strate: “Die Messias kom!”, wat die mense ook nie gerusstel nie. Die heidene glo dat dit `n oorlog van die gode is, en bekrompe Judeërs sien daarin die koms van die beloofde Messias, terwyl ander die jongste oordeel van Daniël voor oë het. Die priesters is radeloos en kan die volk geen steekhoudende, of ook maar enigsins ware antwoord, op hulle vrae gee nie. Die volk word weerspannig in die tempel en bespot die priesterdom op `n ongehoorde manier. En so heers daar nou in die groot stad `n chaos, soos wat ek dit nog nooit meegemaak het nie! 

[11] Ek was self byna `n uur lank in die Hoë Raad aanwesig en van die kant van die priesters stel elkeen my vrae; maar hoe kan iemand by sulke ongelooflike verskynsels wyse raad verskaf?! Ek het hulle almal soveel moontlik klare wyn geskenk, maar dit het volstrek niks gehelp nie.

[12] Ja, wat kan jy dan nog meer doen? Diere lewe volgens hulle onskuldige instink, maar priesters in die tempel - sê ek jou - het geen instink en heeltemal geen verstand of enige insig nie! En daarom is daar met hierdie ware halfmense of eintlik al heeltemal geen mense meer nie, totaal niks te begin en absoluut niks te bereik nie. En sien, daarom het ek dus by hierdie buitengewone geleentheid hiernatoe gevlug, want sowel benede in die stad as in die tempel is dit vir mense soos ons gladnie meer uithoubaar nie!

[13] Maar mag jy nou geleentheid hê, dan sou jy my wel besonderhede uit jou lewenservaring kan vertel, wat vir my nou des te wensliker is, omdat ek baie beswaard voel. Sê my eers baie eerlik: Het jy tydens jou reis in Persië en Arabië ooit `n dergelike verskynsel gesien? En as jy ooit iets dergeliks gesien het – watter gevolge bring dit dan later of ook al dadelik met hom saam?”

[14] Lasarus sê: “Jy moet jou nie deur die buitengewoon mooie ligverskynsel beswaard laat voel nie, want dit is absoluut geen teken van moontlike kwade gevolge vir ons nie, wat tenminste in soverre tot die beter mense behoort, dat ons nog die ou, vaste geloof in God en ons trou aan Hom in ons hart bewaar het, en Sy wette soveel moontlik in ag geneem het! Vir die afvalliges is dit egter `n goeie vermaning, want hulle sê dat die ewig-ou JaHWeH nog steeds leef en mag het om sondaars te tugtig, hoe en wanneer Hy wil. As jy die verskynsel vanuit daardie standpunt bekyk, kan dit jou geen angs aanjaag nie. Kyk na die honderde mense daar! Hulle beskou die verskynsel almal vanuit daardie standpunt en is volkome rustig en vol goeie moed, en jy met jou deeglike opregtheid voor God en die mense sal tog ook wel geen rede hê om daarvoor bang te wees nie! - Het ek gelyk of nie?” 

[15] Nikodemus sê: “Ja wel, ja wel, jy het reg en goed geantwoord en my hart baie versterk met jou vriendelike woorde, waarvoor ek jou van ganser harte dankbaar is, maar jy het my nou nog nie vertel of jy op jou verre reis in Persië en Arabië ooit iets dergeliks gesien het nie!”

[16] Lasarus sê: “Nog nooit, nóg in Persië nóg in Arabië het ek dergelike verskynsels gesien! Wel het ek sowel oordag as snags baie ander verskynsels gesien, wat gereeld ook baie vreemd was en wat iemand wat dit vir die eerste sien, beslis ook baie ontstel laat staan; maar omdat hulle op bepaalde tye steeds in dieselfde vorm teruggekeer het, het dit geen besondere indruk op die plaaslike bevolking gemaak nie. Die verskynsel sou egter so seker die moedigste Arabier die skrik op die lyf jaag, want op hierdie aardbodem het geen mens ooit so-iets gesien nie, behalwe een of ander profeet in `n profetiese geesvervoering, netsoos dit nog vertel word van die aartsvaders Kenan en Henog, en ook van Moses, Elia en Daniël. Maar met liggaamlike oë is so `n verskynsel waarskynlik nog nooit gesien nie. Dit sal egter nie voortdurend so bly staan nie, maar volgens my gevoel weldra nog `n aantal kere verander.”

[17] Nikodemus sê: “Bedoel jy dit werklik?”

[18] Lasarus antwoord: “Ongetwyfeld, netsoos die twaalf ligpilare nou staan en nog steeds ietwat groter word, sal hulle nie tot die einde bly nie!”

[19] Nikodemus sê: “O, dan sal dit nog erger word in die stad en in die hele omgewing! Wat sal jou twee susters tuis doen? Die sal van angs wel geen raad weet nie, netsoos my familie tuis!”

[20] Lasarus sê: “O, maak jou geen sorg daaroor nie! Daarvoor het die Heer al gesorg, want Hy laat Syne nie in angs sit nie, wat daar ookal op aarde mag gebeur. Want die Heer waak ook oor sulke verskynsels, laat hulle ontstaan, verander en vergaan, en dit steeds vir die heil van die mense van hierdie aarde en om hulle beswil. Daarom hoef jy jou dus nie oor jou familie besorg te maak nie, want God se wil waak oor ons almal!”
Nikodemus spreek met Lasarus oor die ligverskynsel

47 Nikodemus sê: “Broer, daarin het jy volkome gelyk! Wie vas op God vertrou, kan niks kwaads oorkom nie, hoewel God die mense gereeld allerlei dinge laat oorkom waarin jy met jou verstand God se goeie sorg nie so goed kan ontdek nie. Met myself het dit al `n paar maal so gegaan, en ek is daarom by sulke groot verskynsels op hierdie aarde, soos `n kind wat bang bly vir vuur, wat al `n keer sy vingers gebrand het. En so het dit al meerdere male met my gegaan; één keer deur `n bliksem wat my verdoof het en waardeur ek vir `n tyd lank hewige pyn in my ledemate behou het. `n Ander keer het `n warrelwind my opgeneem, my meer as twee manshoogtes in die lug gehef en my daarna nie al te saggies weer op die grond neergesit. Ook het ek tweemaal met slegte weer op die meer van Galilea meer as vyf uur tussen lewe en dood rondgedryf, en weer `n ander keer het my muildier, wat altyd baie sagaardig en goed afgerig is, wild geword; het begin om ontsettend te hardloop totdat dit van uitputting neergeval en een van my voete aansienlik gekneus het. Dit het ook deur `n felle bliksem gebeur, met `n onmiddellik daaropvolgende donderslag.

[2] En sien, hierdie en meer ongelukke het my louter deur natuurverskynsels ten deel geval, en daarom het ek altyd `n bietjie angs wanneer ek weer so `n besondere verskynsel meemaak. Ek het weliswaar by al my ongelukke nie my aardse lewe verloor nie, wat baie mense by soortgelyke geleenthede buite hulle skuld wel oorgekom het, maar ek is tog altyd bang wanneer dergelike verskynsels deur God se toelating op aarde optree, waarmee ons menslike kragte hulle nooit kan meet nie. En dit is veral hierdie geval so, noudat daar in die ooste die twaalf enorme vuur- en ligpilare dreig om alles op die aardbol te vernietig. Ek glo in God en vertrou vas daarop dat Hy ons teen alle groot teenspoed sal beskerm, maar op die plek waar die dreigend uitsiende pilare die oppervlak van die aarde raak, sou ek my egter nie wil bevind nie, want daar woed vas en verseker `n verskriklike vuurstorm.” 

[3] Nou sê Lasarus, terwyl Ek hom die woorde in die mond lê: “Ook daar in die omgewing van die Eufraat sal geen enkele wese iets deur hierdie pilare oorkom nie, daarvan kan jy volledig verseker wees en dus hoef jy beslis nie bang te wees nie. Maar kyk, die middelste tien pilare nader mekaar nou steeds meer; slegs die twee buitenstes bly nog onbeweeglik! Sien, dit is al `n verandering! En nou bots hulle twee aan twee selfs teen mekaar en word so één, sodat ons nou nog maar vyf groot middelpilare kan sien, sonder dat die lig sterker of swakker daardeur word. Sien jy, al weer `n verandering! Die twee buitenste pilare beweeg hulle nog nie!” 

[4] Nikodemus sê: “Dit lyk vir my asof hierdie merkwaardige verandering deur `n denkende wese gelei word, omdat dergelike verskynsels anders meer willekeurig en doelloos plaasvind; soms voeg hulle hulleself saam, maar soms versplinter of verdwyn hulle ook selfs. Kyk maar eers by `n storm na die uitermate ongeordende en onsistematiese wolkmassas, en die sonder enige sisteem verbyskietende bliksemflitse! Maar agter die grandiose verskynsel skyn in elk geval `n hoogs verstandige denkende wese verborge te wees, en mens sou haas kan gaan dink dat dit die een of ander nuwe toorkuns van die Essene is, wat in die omgewing vermoedelik ook nuwe besittings het. Want die mense konsentreer alle toorkunste van die hele wêreld op één punt en is self baie vindingryk in sulke ongewone sake. Kyk maar eers! Nou begin die vyf pilare ook één te word! Dit gaan baie vinnig, en kyk, hulle is al één! Nou, dit sal die tempeldienaars en die volk te dinke gee en egter tot wanhoop bring en menige swak mens waansinnig maak!”

[5] Lasarus sê: “Nou minder as voorheen, want omdat die verloop van die verskynsel vir hulle te reëlmatig en te sistematies voorkom, begin vele hierdie saak nou aan die Indiese magiërs oor te gee, wat miskien binnekort hier sal aankom.”

[6] Nikodemus sê: “Maar wat beteken die werklik hoogs merk​waardige verskynsel volgens jou? Want alhoewel dit ook deur magiërs geproduseer sou kan word, kon dit tog ook, gesien hulle geweldige grootsheid, nog eerder deur JaHWeH se wil ontstaan het of tenminste deur Hom toegelaat word, om daarmee veral aan ons Judeërs `n komende oordeel aan te kondig, of andersins `n nog verborge plan wat God met ons mense het. Weet jy wie uiteindelik ook nog agter die verskynsel kon sit?”

[7] Lasarus vra hom : “Wie bedoel jy?”

[8] Nikodemus sê: “Die wonderbaarlike Verlosser uit Nasaret! Hy was nou op die fees en - glo ek - tweemaal in die tempel, waar hy die fariseërs reg in hulle gesig goed die waarheid gesê het, sodat hulle Hom ten slotte selfs wou stenig. Hy het toe sekerlik verder gereis en Hy sou nou beslis nie sover van die plek kan wees waar die verskynsel opstyg nie. Ek het hierdie keer helaas geen geleentheid kon vind om Hom weer in die geheim te besoek nie; want jy weet nou al wat die strewe van die tempel is. Maar dit sê nou niks nie, omdat ek - onder ons gesê - in Hom en Sy sending glo; want as Hy nie die Messias is nie, sal daar in die toekoms ook ewig geen tweede meer na hierdie wêreld kom nie. Maar - begryp my goed - ek kan jou dit maar net onder vier oë sê, omdat ek goed weet dat jy ook my mening toegedaan is, netsoos vele uit die volk; maar dit is nog nie moontlik om dit baie hard in Jerusalem te sê nie. Dus, vriend, die genoemde Verlosser sou van die verskynsel ook goed op die hoogte wees, en wat dit moontlikerwys moet of sou aankondig, sal ook slegs Hy die beste weet. Wat dink jy van my mening?” 

[9] Lasarus sê: “Ja, ja, jy sou wel gelyk kan hê; ek begryp net nie so goed wat jy bedoel, as jy sê dat jy glo dat die Verlosser uit Nasaret werklik die beloofde Messias is nie, maar dat jy tog bang is om onbevreesd en openlik daarvoor uit te kom dat Hy dit ongetwyfeld is nie. As Hy die Messias is, dan is Hy volgens baie tekste wat vir jou uit Moses, Elia, Jesaja, Jeremia en nog baie ander profete en sieners bekend is, JaHWeH Sabeot Self. En as Hy dit is, wat is dan die hele wêreld vergeleke met Hom?! Kan Hy haar nie met één sug laat verdwyn, wanneer sy Hom uiteindelik tog te veel sou gaan mishaag en die al te groot slegtheid van die mense Sy geduld op `n te groot proef sou stel?! As daar dus geen twyfel oor bestaan dat Hy inderdaad die almagtige Heer van die hele skepping is en as jy dit ook glo, hoe kan jy dan nog angs hê vir die domme en blinde wêreld? Kyk, dit begryp ek nie so goed van jou nie! Dat jy Hom die eerste keer maar net snags opgesoek het, was wel te begrype, maar sedertdien was Hy al `n paar keer hier, en jy het Hom nog net snags en gladnie oordag besoek nie, wat beslis nie korrek van jou was nie. Slegs as jy egter nie glo dat Hy die waaragtige Messias is nie, verontskuldig dit jou vrees en jou louheid `n bietjie, en kan jy die versuim nog wel inhaal! Het jy goed begryp wat ek daarmee vir jou gesê het?”

[10] Nikodemus sê: “Broer, jy het volkome gelyk; maar wat maak jy, as jy helaas lid van die tempel is en alleen al hande vol werk het om die tempel daartoe te beweeg, as jy nie te groot inbreuk wil pleeg op die regte van die mense nie? Om dit te bewerkstellig, moet jy helaas gereeld met die wolwe in die bos saamhuil en hulle ongemerk op `n verstandige manier aflei van die goeie kudde, sodat hulle nie volledig deur hulle verskeur en verslind word nie! En daarom was dit vir my egter nie so maklik om my vry te maak en my so met die Verlosser besig te hou as wat dit eintlik sou moes wees nie, netsoos ek ook jou, my trouste vriend, al byna twee jaar lank nie kon ontmoet nie, behalwe in die tempel. Want eers baar die profeet Johannes die tempel groot sorg, en nou weer die Verlosser uit Nasaret, en daar word byna weekliks uitgebreid oor Sy doen en late en oor Sy leer beraadslaag, en mense gryp na middele om Hom die swye op te lê; maar tot nou toe alles sonder resultaat, omdat die volk Hom deels as `n groot profeet, deels ook as `n nuwe koning, maar grotendeels as die waaragtige Messias beskou, wat - eerlik gesê - ook by myself die geval is. 

[11] Die merkwaardige daarby is net dat Hy by die Romeine `n groot aanhang het, en Hom by die uitbreiding van Sy leer heeltemal niks deur hulle in die weg gelê word nie! Dit ag ek `n belangrike kenmerk vir die egtheid van Sy Messias-wees. Maar weet jy nou nie waarnatoe Hy vanuit Jerusalem gegaan het nie? By hierdie geleentheid sou ek Hom self graag wou opsoek om met Hom te praat.”

[12] Lasarus sê: “Vriend, kyk nou maar weer na die drie lig- en vuurpilare, want nou begin die twee buitenste pilare ook te beweeg en nader die een middelste pilaar. Laat ons eens sien wat daaruit voortkom! Kyk, die een aan die suidelike kant het hom nou al met die middelste pilaar verenig, maar die aan die noordekant bly staan, en ons sien nou nog maar twee daar, en die twee gee nou net soveel lig as die eerste twaalf, want hulle lig het nou feller en sterker geword. Ja, ek kan my nie voorstel, dat dit oordag ligter sou kan wees nie! Slegs die uitspansel is donkerder, en in die weste is hier en daar nog `n enkele groot ster sigbaar.

[13] En kyk eers na benede na die stad, hoe die mense deurmekaar hardloop! Selfs op die gewels van die huise staan mense en staar na die verskynsel! Maar nou beweeg ook die noordelike pilaar hom na die middelste toe en verenig hom daarmee! Nou gaan dit nog maar om één pilaar!”

[14] Nikodemus sê: “Dit is werklik hoogs merkwaardig! Ek vra my af wat daar verder nog gaan gebeur?”

Nikodemus voor die Heer
48 Nikodemus het die vraag nog maar nouliks gestel, of die een oorblywende pilaar verhef homself en styg hoër en hoër, en wel so langdurig en ook uiters vinnig, dat mens baie gou heeltemal niks meer daarvan gesien het nie, en dit word weer baie donker op die aarde.

[2] En Nikodemus sê: “Daar het jy dit nou! Wat se `n dreigende verskynsel was dit nie, en wat het dit beteken? Dat dit deur God toegelaat is, is wel baie duidelik, want geen menslike mag sou dit uit die diepste dieptes van die uitspansel omhoog kon getrek het nie. O menslike wysheid, hoe staan jy daar nou weer: so naak, so hulpeloos en radeloos soos `n pasgebore kind! Vriend Lasarus, wat dink jy nou van die verskynsel, wat ongeveer twee uur lank alle harte van die mense met vrees en angs vervul het? As dit deur God toegelaat was, dan staan ons besondere dinge te wagte, en as dit een of ander spel van aard- en luggeeste was, dan het ons arme, swak aardse mense ook niks goeds te verwag nie, want op groot, vurige verskynsels volg meestal swaar aardse storms en vreeslike noodweer, aardbewings en ook oorloë, hongersnood en pes. En dit is egter geen troosryke vooruitsigte vir ons arme mense nie! - Maar wat dink jy daarvan?”

[3] Lasarus sê: “Ek weet eweveel daarvan as jy, maar laat ons maar nie meer daaroor praat nie! Kyk eers na die groot groep mense daar agter die tente! Dit is almal gaste van my, en binnenshuis is daar nog meer as tweehonderd ingebring, wat van die verskynsel weinig sou gesien het. Maar onder al die mense agter die tente sal daar wel `n paar wees wat die verskynsel beter sou begryp het as beide van ons.” 

[4] Nikodemus sê: “Ja, dit sal wel so wees, maar hoe bereik ek hulle?”

[5] Lasarus sê op My innerlike bevel: “Kom maar saam met my, dan sal ek jou wel aan die regtes voorstel!”

[6] Nikodemus sê: “Dit sal alles goed wees as ek net onherkenbaar kan bly, sodat ek nie in die tempel verraai word nie.” 

[7] Lasarus sê: “Ag, wees maar nie daaroor besorg nie! Die mense wat jy hier by my sal aantref, is self vyande van die tempel, omdat hulle `n beter tempel gevind het; daarom het jy van al die mense nie die minste te vrees nie; gaan maar volkome onbesorg en moedig saam met my!”

[8] Toe eers besluit Nikodemus om saam met Lasarus na ons toe te kom.

[9] Maar toe hy in My nabyheid kom, skrik hy egter, omdat hy heeltemal geen vermoede daarvan gehad het dat hy My daar sou aantref nie.

[10] Maar Ek gaan na hom toe, gee hom `n hand en sê: “Waarom skrik jy vir My asof Ek `n spook is? Jy wou My tog agterna gaan sodra jy van Lasarus verneem het waar Ek heengegaan het, en nou vind jy My hier! Is dit dan nie des te aangenamer vir jou nie?

[11] Nikodemus sê toe: “O Heer, dit baie seker, maar U is die Heilige God en ek `n ou tempelsondaar! Dit bedruk en maak my hart benoud, sodat ek nou haas niks aan U durf sê nie.”

[12] Ek sê: “As Ek jou op `n sonde wys, kan jy sê: “Heer vergeef My die sonde!” Maar omdat Ek geen rede het om dit aan jou te sê nie, is jy vry en kan jy sê wat jy wil. Wat dink jy van die verskynsel, waaroor die tempeldienaars mekaar nou nog in die hare vlieg?” 

[13] Nikodemus sê: “O Heer, die verskynsel was iets ongelooflik, nog nooit het dit sedert die begin van hierdie wêreld voorgekom nie! Maar wat dit beteken, sal U wel beter weet as ons almal hier, en daarom sou ek slegs `n vraag aan U wil stel. Want ek was juis selfs van mening dat U wel miskien `n hand hierin gehad het, omdat U Uself immers ook wel in die streek kon bevind het. Want ongeveer `n jaar gelede het, na wat ek later verneem het, immers ook by Caesarea Philippi, tydens U aanwesigheid, iets dergeliks voorgeval, wat die eintlike oorsaak van die brand in die stad moes gewees het. En dus dink ek dan nou ook dat hier `n herhaling van die verskynsel by Caesarea Philippi sou kon plaasvind as U Uself in hierdie streek sou bevind. Maar U is nog hier by ons in Jerusalem; daarom het ons waarlik geen rede om ons nog langer besorg te maak oor die verskynsel nie. Maar wat beteken die verskynsel? U, o Heer, sal dit wel die allerbeste weet, netsoos ek al sê! As dit U sou pas, kan U ons wel iets daaroor vertel!”

[14] Ek sê: “Die verskynsel was My wil en dus ook My werk; maar Ons het later nog wel tyd om iets meer daaroor te sê. Bly nog maar netso rustig, want die verskynsel wat jy sien, was nog nie die laaste wat hierdie nag sal bring nie; eers daarna sal die uitleg in huis volg! Kyk julle nou almal omhoog en sien wat daar deur middel van `n beeld getoon word!”

Die verskyning van die ou en die nuwe Jerusalem 

49 Toe almal nou hulle oë omhoog rig, word die hemel gloeiend en bloedrooi gekleur, en mens sien die stad Jerusalem teen die gloeiende agtergrond, deur Romeinse soldate beleër, en uit die poorte van die stad stroom bloed. Spoedig daarna staan die stad in ligte laaie en waar mens ookal kyk, oral sien mens dik rookwolke. Kort daarna sien mens geen stad meer nie, maar slegs nog `n rokende puinhoop. Ten slotte verdwyn dit ook, waarna `n mens `n onvrugbare woesteny sien, waarop wilde hordes hulle woonplekke bou. Daarna verdwyn die visioen en hoor mens uit die stad `n enorme angsgeskreeu; Nikodemus dink toe dat daar nou `n kennelike oproer in die stad uitgebreek het. 

[2] Maar Ek stel hom gerus en sê: “Sover nog nie; maar vanaf nou oor veertig of vyftig jaar sal dit wel in hierdie land gebeur en sal hierdie stad volledig vernietig word, sodat sy die tyd van haar baie barmhartige beproewing nie sal wil sien nie. Maar wag nou nog op die laaste! Eers daarna sal Ons na binne gaan en met mekaar daaroor spreek. Let nou nog verder op wat julle sal sien!” 

[3] Na hierdie aanwysing van My kyk almal weer na die uitspansel, en die ligpilaar daal nogmaals uit die hoogte neer op aarde, maar nie meer op die plek waar hy vroeër uit twaalf heilige pilare ontstaan het nie, maar heeltemal aan die ander kant in die weste, en versprei nog veel meer lig as voorheen. Spoedig daarna verdeel hy homself, nou nie meer in twaalf pilare nie, maar in talloos baie dele, waaruit daar `n baie groot stad vorm, met mure wat uit die twaalf vernaamste edelgesteentes bestaan, wat na alle kante toe `n baie veelsoortige lig uitstraal. En daar word twaalf poorte sigbaar, waardeur talloos baie mense uit alle dele van die aarde geluksalig in en uit loop.

[4] Bo die stad, hoog in die lug staan, soos in robyn en smarag letters, `n oud Hebreeuse teks, waarvan die woorde as volg lui: “Dit is die nuwe stad van God, die nuwe Jerusalem, wat eens uit die hemel sal neerdaal na die mense wat rein van hart en van goeie wil sal wees; daarin sal hulle vir ewig met God woon en Sy Naam loof en prys.” Hierdie teks, netsoos die hele verskynsel was egter maar net sigbaar vir diegene wat met My op die berg was, en verder vir niemand in die hele land nie.

[5] Nadat alle aanwesiges in jubelende gejuig uitgebars het en My hardop wou aanbid, verdwyn die verskynsel; en Ek sê vir almal dat hulle vir God in die stilte van hulle harte moes aanbid en nie met luide, lawaaierige woorde soos die fariseërs, wat vir God geen waarde het nie. Toe staak hulle dit en hou in die stilte van hulle harte hulle beskouings.

[6] Na `n klein rukkie sê Ek: “Dit het nou middernag geword, laat Ons binnenshuis gaan om brood en wyn daar te nuttig. Daarna sal Ek kortliks vir julle die verskynsels uitlê wat naamlik plaasgevind het.” 

[7] Na My woorde gaan elkeen die huis binne, waar die groot eetsaal nog baie goed verlig was.

[8] Toe Ons gou weer in goeie orde in die saal aan Ons tafels sit en Lasarus en Nikodemus langs My plaasneem, word daar aan alle tafels oorvloedig wyn en brood gebring en Ek raai almal aan om `n klein versterking vir hulle te neem. Almal neem nou brood en wyn en eet en drink gemoedelik.

[9] Nadat Ons Onsself versterk het, bekyk ons Nikodemus die verskillende gaste aan die tafels `n bietjie beter, sien die sewe tempeldienaars, wat met die slawehandelaars aan `n kleiner tafel sit en sê ietwat verleë aan My: “Heer, daar sien ek tempelpriesters, wat ek maar al te goed ken! Hoe kom hulle hier? Sal hulle ons nie verraai nie? Kan mens hulle wel vertrou?”

[10] Ek sê: “Vriend, diegene wat eenmaal by My is, het met die tempel daar benede niks meer te doen nie! Hulle was deur die tempel vermom hierheen gestuur om My en My doen en late na te gaan, maar hulle het die waarheid herken en het die tempel vir altyd verlaat. Oor `n paar dae sal hulle, saam met nog `n aantal ander, met die hoë Romeine daar, na Rome reis en daar onderdak vind, jy hoef dus van niemand te vrees dat hy jou miskien sou verraai omdat jy hier is nie; daarom kan jy nou wel volkome gerus wees.”

[11] Nikodemus bedank My vir hierdie uitleg, gryp nog `n stuk brood, eet dit onbesorg op en neem daarna die beker met wyn en drink dit heeltemal leeg.

[12] Nadat Nikodemus homself ook heeltemal versterk het, sê hy aan My: “Majesteit en Heer, omdat alles nou rustig is en U belowe het om ons in kort `n lig te gee oor die verskynsels wat hom vandag op wonderbaarlike wyse voorgedoen het, wil ek U wil vra om nou U belofte te vervul!”

[13] Ek sê: “Dit sal Ek ook doen, maar wanneer Ek daaroor uitgepraat het, moet jy My verder niks meer daaroor vra nie, maar dan moet elkeen vir homself oor die gebeure nadink, dan sal dit vir sy siel nuttiger wees as `n langdurige gevraery! Luister dus!” 

Die Heer lê die ligverskynsel uit

50 (Die Heer): “Die twaalf vuurpilare in die ooste stel werklik die twaalf stamme van Israel voor, en die sterk middelste stam was Juda, die buitenste twee was Benjamin en Levi. Deur die verskillende gebeurtenisse smelt die twaalf stamme saam tot die laaste een stam van Juda, en dit is Ek, wat gekom het om alle ander stamme in My, die enigste ware stam van Juda, te verenig, sodat hulle almal in My net so één sal word, soos wat Ek en die Vader in die hemel volkome één is van ewigheid tot ewigheid. 

[2] Toe julle die sewe pilare gesien het, sien julle in sekere sin die sewe geeste van God, wat reeds aan julle bekend is, en toe dit later drie word, sien julle in Benjamin die Seun, in Levi die Gees en in die middel Juda as die Vader. En sien: Vader, Seun en Gees word één, was van ewigheid één en sal ook ewig één bly! En hierdie Ene is ook Ekself, en wie My woord hoor en daarvolgens leef handel, sal ook één wees met My en in My. Hy sal netsoos Ek opvaar na die hemel van God en in My die ewige lewe hê. Dit is baie kortliks die volkome ware betekenis van die eerste verskynsel. 

[3] Wat die tweede verskynsel betref, dit laat die volle maat sien van die gruwelike sonde van die volk, wat nou tydens die klaarligte dag wat oor hulle opgegaan het, tog in volkome duisternis wandel en ook wil bly wandel. En daarom sal hulle die vrugte oes volgens hulle dade, en wel binne die tyd wat Ek jou, vriend, reeds buite bekend gemaak het, naamlik oor veertig of vyftig jaar, en Ek gee daar nog `n ekstra termyn van hoogstens tien en sewe jaar by, waarin Ek nog geduld sal hê; dan sal dit egter ook vir alle tye van die tye heeltemal gedaan wees met die volk. En dit sê Ek vir julle: Hierdie aarde en hierdie sigbare hemel sal vergaan, en voos en broos word soos `n ou kleed, maar hierdie woorde van My sal vervul word en in ewigheid nooit vergaan nie!

[4] Want Ek is die Heer. Wie wil met My twis en met lanse en swaarde teen My optrek?! Ja, ook dit sal hulle nog doen, en My liggaam sal weliswaar die dood vind aan die kruis, maar dit sal hulle maat juis vol maak en hulle ondergang onherroeplik verseël. Want die blindheid wil heers en haar God dood. En dit sal sy binne nie al te lang tyd doen, en ook sal hierdie gruweldaad toegelaat word, sodat haar ondergang vir alle tye van die tye volkome seker en onafwendbaar sal word. Maar wat vir die volk die ondergang sal wees, sal vir julle dien tot die grootste heil en die volmaaktste verwerwing van die ewige lewe. 

[5] Maak julle egter nie besorg daaroor, noudat Ek dit vooraf vir julle gesê het nie, want die kwade gebroedsel daar benede kan wel My liggaam dood, maar nie Hom, wat in My leef en ewig werk en skep en orden nie. Maar Ek sal ook die liggaam waarlik nie in die graf laat nie, want reeds op die derde dag sal Ek ook die liggaam weer opwek en Ek sal dan weer tot aan die einde van die tye met diegene omgaan wat in My sal glo, My sal liefhê en hulle aan My woord sal hou. En julle, My broers, sal My kan sien en net so met My kan praat soos nou, terwyl Ek in die nog nie verheerlikte liggaam te midde van julle verkeer.

[6] As julle dit alles goed oordink, sal julle almal insien dat daar vir die tweede treurige verskynsel `n aanwysbare rede is. Maar laat niemand van julle sê: “Heer, dit sou U wel met U almag kan verander!” of: “Wat sou U anders kan doen!” Want waarlik, Ek sê vir julle dat Ek nou al die alleruiterste doen wat My ewige en hoogste goddelike Wysheid My aangee, en tog help dit die volk daar benede niks meer nie, want hulle is deur hulle eie, onnoemlike boosheid so verstok, dat ook God se mag dit nie meer kan help nie. 

[7] “Wel”, dink en sê julle by julleself, “hoe is so-iets nou moontlik? God moet tog alles kan doen wat Hy maar wil!” Ja, dit kan God waarlik. Maar by die volkome vryheid van die menslike wil kan en mag God nooit as te nimmer doen wat Hy wil nie, want as God die menslike wil ook maar enigsins sou beïnvloed, sou die mens `n marionet word, bestuur deur die koord van die vaste goddelike wil, en sou dan nooit tot `n vrye, selfstandige lewe kan kom nie. Kan hy dit egter nie uit homself bereik nie, dan is dit met die ewige lewe van sy siel onvermydelik ook vir ewig gedoem. 

[8] Die mens moet dus volledige vryheid van wil hê, wat alleen deur wette van buite af en deur vrywillige gehoorsaamheid tot sy werklike voordeel kan strek, en daarby mag die goddelike almag weinig of eintlik heeltemal geen rol speel nie en moet, terwille van die selfstandigheid, toelaat dat die mens alles doen wat hy wil doen, en dus selfs ook dat hy My totaal onskuldige liggaam dood.

[9] En omdat hierdie mense hier in Jerusalem die wet van God bykans heeltemal verwerp het, en in plek daarvan voorskrifte gemaak het wat hulle beter pas en wat hulle wêreldse belange geheel en al dien en wat lynreg ingaan teen My insettinge, wat deur Moses en die profete aan die mense gegee is, en dit heeltemal wil verdring, en omdat Ek nou teen hulle en hulle groot ongeregtigheid ten opsigte van God en die mense getuig, haat hulle My en wil hulle My tot elke prys doodmaak. Ja, ook dit sal toegelaat word, maar dan sal hulle maat van begane gruweldade ook vol wees, en dan sal daar met die volk gebeur wat julle so pas as tweede verskynsel gesien het.” 

[10] Toe sê Nikodemus: “Majesteit en Heer, ek is van mening dat die twee verskynsels wel eens behoorlik ontnugterend kon ingewerk het op die tempeldienaars en hulle in die vervolg wel sal uitkyk voor hulle die hand aan iemand sal slaan; want ek het duidelik in die tempel gehoor hoe die volk die priesters, wat hoogs ongemaklik gevoel het, voorhou dat God hulle nou almal sou oordeel, juis omdat hulle as priesters die meeste profete, - tot Sagaria en Johannes - gedood het! En selfs die hoëpriester het geswyg en durf die volk niks antwoord nie, toe hulle die gebragte offers sonder omhaal van die tempel terugeis, wat andersins altyd as `n groot misdaad beskou was. En omdat ek dit self nog gesien het, is ek van mening dat hulle nie meer so vol haat en so opstandig teen U sal wees nie, o Majesteit en Heer. Hulle sal wel daarvoor oppas om vyandig teen U op te tree! Bowendien het die tempel in verband met die ius gladii (swaardreg) van die kant van die hoë Romeinse gereg by monde van `n owerste `n uiters ernstige waarskuwing gekry, en dit sal hulle wel eens en vir altyd die lus kan ontneem om ooit nog iemand sonder `n Romeinse vonnis ter dood te veroordeel.”

[11] Ek sê: “Dit sal hulle ook nie doen nie, maar in hulle woede en moordlus sal hulle so `n druk uitoefen op die Romeinse regter en so `n groot aantal betaalde getuies teen hulle Offerlam na vore bring, dat die regter ten slotte sal moet doen wat hulle wil. Weliswaar glo al baie mense van die volk in My en My leer, maar die tempel het tog `n groot, al is dit ook `n totaal blinde aanhang, waarmee hulle nog alles kan uitrig. Dat die tempel nog baie aanhangers het, bewys die byna ontelbare mensemenigte wat op die feesdae `n bedevaart na die tempel maak. Hierdie groot, massale bedevaart toon immers meer as voldoende aan hoe baie daar nog met die tempel verbonde is, en hoeveel blindes daar nog in die hele Judese land is wat dink dat hulle God `n welgevallige diens bewys wanneer hulle baie gewetensvol doen wat hulle deur die tempel beveel word. As jy dit goed in oënskou neem, sal jy nou nog baie min Judeërs vind wat vir die lewe van My liggaam borg sal wil staan.”

Die verlede en die toekoms van die Judeërs

51 Die Romeine hoor ook die gesprek en Agricola staan verontwaardig op en sê: “Heer van alle hemele en wêrelde, mag die gebroedsel daar benede nooit so-iets van plan hê teen U nie, want dan sal U almag dit ons wel vooraf kan laat weet en dan sal ons nie aarsel om vir altyd `n einde te maak aan daardie bedrieërs gebroedsel nie; ek sal Pilatus nog môre nadruklik daarop wys!” 

[2] Ek sê: “My allerbeste vriend, jy het dadelik op die eerste dag wat jy hier gekom het, My leërskare en My mag gesien, en Ek hoef slegs één wenk te gee of tallose skares almagtige engele staan My ter beskikking, waarvan daar één al voldoende sou wees om die hele aarde en die hele sigbare hemel in `n oogwenk te vernietig! Ek het egter nie na hierdie wêreld gekom om haar te oordeel en te vernietig nie, maar slegs om haar van ondergang te red. En daarom moet Ek die wil van die mense, hoe dit ookal is, die vrye loop laat neem, selfs wanneer hulle hulle aan My liggaam sal wil vergryp; want as Ek daarteen ingaan met die goddelike mag van My wil, wat aan My deur die Vader gegee is, dan dood dit die siel van elke mens, en kan niemand dink aan `n ewige lewe na die aflegging van sy liggaam en nog minder daaraan glo en daarop hoop nie. 

[3] O ja, die mense hoef hulle gladnie aan My liggaam te vergryp om tog die ewige lewe van hulle siel te kan verwerf nie, netsoos wat julle dit ook sal verkry wanneer julle tot aan die einde van julle aardse lewe in My leer sal bly sonder dat iemand hom aan My hoef te vergryp; en die een wat hom aan My sou vergryp, sou die lewe nie hê en ook nie verwerf nie.

[4] Maar daar benede by die wêreldse mense is die sake anders. Hulle het almal duidelik dienare van die hel en haar leuenvors geword en staan nou in sy wêreldse diens. Hulle stapel sonde op sonde en gruwel op gruwel, begaan allerlei hoerery, egbreek en bloedskande, en probeer voortdurend iemand ook tot Judeër te maak, deur hom die hemel en die ewige lewe te beloof. Wanneer iemand egter na hulle geloof oorgegaan het, trek hulle hom byna heeltemal uit, sodat hy vir hom so die hemel en die ewige lewe koop.

[5] As hulle so `n blinde heiden egter heeltemal van sy vermoë ontdaan het, dan sê hulle met `n skynheilige gesig: “So, vriend, nou is jy al halfpad op pad na die hemel en die ewige lewe! Tot nou toe het ons vir jou gewerk, maar van nou af aan moet jy self werk volgens die wet wat ons jou laat sien het, anders sou ons voorbereidende werk en die offers wat jy aan God gebring het, geen waarde hê nie!”

[6] En so beroof hulle die een na die ander en doen dan verder heeltemal niks meer vir hom nie; en as hy by hulle kom om raad, dan verwys hulle hom na hulle preke, as hy nie vir die raad kan betaal nie. Kan iemand egter goed betaal vir advies, dan kry hy behalwe die preek, ook advies wat gewoonlik uit `n listig inmekaargevlegte leuen bestaan. 

[7] En omdat hierdie hemel-en-ewige-lewe-verkopers self nie in die hemel kan kom nie, omdat hulle self nie daarin glo nie en ook nooit daarin geglo het nie, laat hulle ook niemand anders daar binnegaan nie, omdat hulle deur hulle uiters duistere leuens die weg daarheen versper. 

[8] Wie dit nog met `n helder verstand herken en na die waarheid begin te soek, die verdoem hulle weldra as ketter en godslasteraar en hulle vervolg hom verwoed tot die laaste druppel bloed, netsoos hulle ook om dieselfde rede die profete wat van God se gees vervul was, merendeels gedood het, wie se graftes hulle nou vir die skyn eer en op bepaalde herdenkingsdae witkalk. Maar hulle is self soos witgekalkte grafte wat daar van buite baie stigtelik uitsien, maar van binne vol kadawers en vol walglike lug is.

[9] Julle dink nou natuurlik by julleself: “Ja, as die bose gebroedsel al sedert so lank so is, dan kon God hulle tog ook al lankal volkome vernietig het!” Ja, dit kon God ook wel gedoen het en dit het Hy ten dele ook gedoen deur allerlei oordele, wat eens sover gegaan het dat die hele Judese volk veertig jaar lank in die harde gevangenskap van Babilon moes beland, en die tempel van Salomo en grotendeels ook die stad Jerusalem verwoes is. Daarop doen die volk weer boete en keer terug na God toe. En hulle word weer vry en kom weer in die beloofde land, bou die stad en die tempel opnuut op en leef toe `n tyd lank heeltemal volgens die reëls. Maar toe dit weer tot uiterlike glans en aansien kom, begin hulle langsamerhand ook van die korrekte weë af te wyk en maak vir hulleself wette, - dit wil sê vernaamlik die tempel, wat hierdie wette in die plek gestel het van die wette van God, en spoor die volk aan om hierdie menslike wette streng na te volg, terwyl die priesters openlik aan die volk leer: “Dit is verdiensteliker vir julle om hierdie nuwe wette op te volg as die oue!” En so gaan dit altyd maar deur, en dit het slegter en goddeloser geword as tydens die rigters en konings.

[10] Dit het egter nooit aan vermanings en ten dele ernstige beproewings ontbreek nie, wat helaas geen vrugbare bodem meer gevind het nie. Toe die volk en hulle konings en priesters nouliks meer gedink het aan die lewende God, en elkeen daar in die roes van die wêreld `n losse lewe gelei het, het God weer profete gestuur en waarsku die volk ernstig dat daar `n magtige vyand in die land toegelaat sou word wat alle Judeërs sou onderwerp en hulle konings gevange sou neem, en wat die vroue, dogters, osse, koeie, kalwers en skape van die Judeërs as gyselaars sou wegvoer, en ook baie goud, silwer, edelstene en pêrels van hulle sou afneem, en dat die volk vir altyd verkneg sou word. Kortom, dit was vir die Judeërs in goeie begryplike taal beskryf hoe dit met hulle sou gaan as hulle hulle wêreldse wette en hulle wêreldse gesindheid nie sou verlaat nie. Maar dit was alles tevergeefs en die voorspelling het in vervulling gegaan, want die Romeine dring die land binne, verower dit en handel volgens die voorspelling. 

[11] Toe kry die Judeërs genoeg wêreldse wette in hulle land, wat hulle om lewe en dood moes nakom. Die tempel keer daarna onder enkele vrome priesters tydelik weer tot God terug, bly egter nie daarby nie en het sedert - sê maar - dertig jaar heeltemal afgegly tot `n rowershool en `n moordkuil, en is nou as tempel slegter as `n willekeurige afgodstempel uit die voortyd of uit die hedendaagse tyd.

[12] En hoewel Ek nou as die Heer, omhul met `n liggaam, Self in die tempel onderrig, terwyl Ek die duidelikste tekens doen en die hele volk en die tempeljode die waarheid leer, help dit tog heeltemal niks nie, en die fariseërs gaan nog erger as ooit hulle gang met leuens en bedrog, en beraadslaag voortdurend hoe hulle My uit hierdie wêreld kan help. En selfs dit sal hulle nog toegestaan word, sodat die maat van hulle gruwels sal vol word. Maar dan kom ook die groot oordeel oor die volk wat vir julle almal in die tweede verskynsel getoon is, en daarmee ook die einde van hulle, as Judeërs, waarna hulle dan soos kaf na alle uiteindes van die aarde verstrooi sal word. En hulle naam, wat tot nou toe oral geroem word, sal verag word.

[13] As hulle hierdie tyd van groot barmhartige beproewing sou herken het, dan sou hulle sekerlik vir ewig die eerste volk van die hele oneindigheid geword het en ook gebly het; maar juis omdat hulle hierdie groot tyd van die tye nie wil herken nie, sal hulle dan ook deur die groot oordeel wat oor almal begin het, die laaste volk van die aarde word. Verstrooi onder alle volkere van die aarde sal hulle onder allerlei vervolgings soos die voëls in die lug hulle voedsel moet soek, en hulle sal oral onderdanig wees.

[14] En ook al sal daar in latere tye enkeles wees wat berge geld sal versamel, dan sal hulle daarvoor tog nêrens op aarde `n land, `n ryk of `n vorstedom kan koop nie; en tot getuienis van My voorspelling sal hulle so bly tot aan die einde van die tye van hierdie aarde.”

Noodlot of vryheid van wil?

52 (Die Heer): “Dink egter nie dat dit so-iets is as wat bepaalde blinde wêreldse geleerdes “voorbeskikking” noem, asof God al vir elke mens voorbeskik sou hê wat hom in sy kort of langer lewe te wagte sou staan! Om so-iets dergeliks te dink of te glo, kan vir die siel die dood beteken, omdat hierdie leer `n heimlike uitwas is van die hel en die absolute teendeel is van die ware lewensbeginsels van God vir die mense. Die mense bepaal self hulle lot deur hulle vrye wil verkeerd te gebruik en nie al sewe lewensgeeste in hulleself te wil opwek nie, waardeur hulle ook nie tot die ware aanskouing kan kom van hulle innerlike, ware en onverganklike lewenskat nie. Daardeur kom hulle op syweë en wil dan ook in die lig van die wêreld die ware, innerlike lewenslig opsoek en dan blymoedig daarvolgens handel en wandel.

[2] Maar wanneer die siel van `n mens haar eenmaal behoorlik in die donkerste nag van haar selfgeskape wêreldse waan bevind, kan ook geeneen van die engele van die hemel haar `n ander rigting gee sonder om haar innerlike vrye wil aan te tas nie, en niemand kan dan sê: “Sien, dit was dus die bestemming van hierdie mens!” nie. Ja, dit was ongetwyfeld wel `n bestemming, maar dit het nie van God uitgegaan nie, maar van die mens self.

[3] Van God uit word dit slegs toegelaat, en wel as gevolg van die volkome vrye wil van die mens. En wat Ek nou sê oor één mens, dit geld ook vir `n hele volk. Die is en bly self die skepper van sy tydelike en ewige lot.

[4] Dit sou dus `n groot misverstand wees om aan te neem dat God al van ewigheid voorbestem het dat dit alles, wat Ek julle nou deur die verskynsels getoon en mondeling voorspel het, so sou moes gebeur. O nee, dit is geensins die geval nie! Maar tog sal alles so gebeur, omdat die mense dit so wil, omdat die allergrootste en invloedrykste deel van hulle hulleself baie welbehaaglik en met enorme hardnekkigheid vrywillig in die totale nag van die hel bevind, en nou selfs na My geweldige magtige oproep nie hierdie nag van die dood wil verlaat nie. 

[5] Want meer as wat Ekself nou doen, gedoen het en nog sal doen, kan onmoontlik gedoen word, sonder om die volkome vryheid van die menslike wil aan te tas nie en wie se oë dan nie oopgaan en wie hom dan nog nie daarvolgens wil rig nie, sy blindheid en onversetlike verstoktheid van hart is dan deur geen enkele middel, waarvan elkeen kan sê dat dit `n ware en goeie en sagte middel is, meer te genees nie. In so `n geval moet die oordeel dan kom en as laaste middel werk. Maar sodat die oordeel kan losbreek, moet die maat van die boosheid waardeur dit veroorsaak was, eers vol wees, wat by die volk binnekort - netsoos Ek gesê het - die geval sal wees. Dink dus nou nie al te angstig daaroor na nie, want nie Ek nie, maar die mense wat nie te bekeer is nie, wil dit so hê!” 

[6] Toe sê Nikodemus: “Maar Majesteit en Heer, dan sien dit vir die mensdom tog wel ontsettend sleg daaruit! As God Self nooit sulke mense sal kan help nie, selfs nie teen hulle domme wil en eiesinnigheid in nie, wie sal hulle dan nog wel kan help?”

[7] Ek sê: “Ja, vriend, jy begryp baie aardse dinge nie, wat jy tog sien en ken, - hoe wil jy dan suiwer geestelike dinge begryp, wat jy nie sien of voel nie? Ek het tog gesê dat God die mens met betrekking tot sy innerlike, geestelike ontwikkeling nie met Sy almag leidend en sturend mag beïnvloed nie, vanweë Sy ewige ordening. Want as God dit sou doen, dan sou die mens `n dooie masjien word en nooit tot `n volkome vry, selfstandige lewe kan kom nie.

[8] Bring die ergste roofmoordenaar maar eers na My, dan sal Ek hom in `n oogwenk omvorm tot `n engel van die lig; maar dan sal sy eie ek daardeur so goed as volledig dood wees! Sodra Ek My egter weer terugtrek met die gees van My almagtige wil, word sy eie ek weer aktief, en sal die ou roofmoordenaar weer voor jou staan. Want sy liefde is roof- en moordlus en dit is dus sy lewe; neem mens dit van hom af, dan is hy volkome dood en het heeltemal opgehou om te bestaan. 

[9] Maar tog kan so `n mens sy lewe nog verbeter en wel deur die baie bedenklike toestand waarin hy homself deur sy verkeerde liefde gebring het. Want die siel van die mens begin eers oor die oorsaak van haar benarde en ongeluksalige toestand na te dink, as sy haar reeds deur eie toedoen in die harde oordeel bevind; en as die siel eenmaal die oorsaak daarvan begin insien, sal sy ook gou die wens in haar voel opkom om bevry te word uit haar slegte toestand, en dan sal sy na middele gaan soek om haar uit die harde oordeel te bevry.

[10] En as die siel eenmaal die wens en wil in haar het, dan is sy ook in staat om `n lig in haar op te neem wat haar van bo af deur allerlei genoegsame middele aangereik sal word.

[11] Gryp die siel die middele wat haar aangebied word aan, dan begin haar vroeëre slegte liefde uit haar en in haarself in `n goeie en beter liefde te verander. Dit word leër en leër in haar, en sy gaan trapsgewys tot `n hoër lewensvervolmaking oor, en dit is slegs moontlik deur `n baie streng oordeel toe te laat. En bygevolg sal daar dus ook oor die Judeërs, wanneer die maat van hulle gruweldade vol is, `n baie streng oordeel toegelaat word, sowel hier as aan die anderkant, en dit sal hulle vir alle tye van die tye baie verdeemoedig, sodat hulle nooit die heerskappy oor `n volk sal verwerf nie.” 

Oor die maat van die goeie en die slegte

53 Nikodemus sê: “Majesteit en Heer, maar waarom moet daar eers so `n swaar oordeel oor `n volk kom as die bepaalde maat van al sy moontlike sonde vol geword het? En wat se maat is dit, en waaruit bestaan dit?” 

[2] Ek sê: “Dit is tog wel ietwat vreemd, dat jy as oudste van die tempel en van die hele stad dit nie begryp nie, terwyl jy tog so vele male die wyse spreuke van Salomo vir jouself en vir die ander gelees het! As `n kind eenmaal in die moederliggaam volgroeid is, dan is sy maat as fetus vol en kom hy in die wêreld in. Een vrug aan die boom het sy maat bereik as hy volledig ryp is, waarop hy dan van die boom val. Een mens wat die wet goed ken, geheel daarvolgens leef en dit nie meer uit liefde tot God en sy naaste oortree nie, het daardeur die duidelike maat van sy eie lewensvoleinding volgemaak, en het daardeur reeds in die lewe `n burger van die hemel geword, omdat hy die geestelike dood in hom volkome oorwin het en vol van die ewige lewe uit God geword het. 

[3] Maar `n mens, wat eerstens egter nooit die moeite gedoen het om die lewenswette van God beter en duideliker te leer ken nie - omdat die vermaak van die wêreld hom te veel daarvan afgehou het - en wat hom van die een sinsverrukking in die ander stort, hy begin God te vergeet, en daardeur verdwyn sy geloof in Hom steeds meer. As hy egter sy geloof in `n God verloor, dan word sy ouers ook hinderlik vir hom. Nie alleen dat hy hulle nie meer gehoorsaam nie, maar hy erger hulle steeds deur alle moontlike ongehoorsaamheid, slaan hulle selfs ten slotte, besteel hulle en verlaat hulle. En as hy sy ouers nie eerbiedig nie, het hy al heeltemal geen respek vir sy medemens nie. Hy bedryf hoerery in allerlei vorms, word `n dief, `n rower en `n moordenaar om hom middele te verskaf waarmee hy hom nog meer aan sy luste en slegte hartstogte kan oorgee. En so het hierdie mens hom ten slotte van alle lewenswette ontdaan en handel dan volgens die wette van sy slegte en bose aard, en sondig op die wyse volledig teen die hele wet. Daardeur het hy egter ook die maat van die bose volgemaak, het `n duiwel geword en het daardeur dan ook in homself en uit homself die oordeel oor hom laat losbreek; in sy groot kwelling en pyn moet hy hom nou self verwyt dat niemand behalwe hyself die skuld daarvan was nie. 

[4] Dat egter, sodra die maat van die sonde vol is, die oordeel baie seker sal volg - wat die eintlike geestelike dood is - is deur God al sedert ewigheid so bepaal en onveranderlik vir die hele toekomstige ewigheid vasgestel; want as dit nie so was nie, dan sou daar geen vuur, geen water, geen aarde, geen son en geen maan en ook geen skepsel daarop gewees het nie.

[5] Die vuur is wel `n kwaai element, en as dit jou sou vasgryp, sou dit jou dood wees. Maar moet daar geen vuur wees nie, omdat dit vir die mense wel vinnig dodelik kan wees? Sien, die aarde het `n bepaalde aantrekkingskrag, as gevolg waarvan elke liggaam swaar word en onophoudelik na haar middelpunt toe getrek word! As gevolg van hierdie eienskap van die aarde kan jy van `n hoogte val en jouself dood. Moet die aarde dan nie hierdie eienskap besit nie, omdat dit die dood van `n mens kan veroorsaak? O, dan sou dit vir die aarde baie gou sleg daar uitgesien het, want sy sou uitmekaar val en nog vollediger oplos as `n stuk ys in die son, en dan sou dit met alle skepsele, wat hulle daarop bevind, gedaan wees! Want waarop sou hulle moet lewe as hulle geen vaste ondergrond het nie? En sien, hierdie noodsaaklike eienskap van die aarde en van al haar materie is ook `n oordeel wat van God uitgaan vir alle materie, anders sou daar geen materie gewees het nie!

[6] En so is alles wat jy in hierdie wêreld ook maar kan sien, `n oordeel wat deur God ingestel is, en wie hom van die geestelike en dus ook van God afwend en hom in sy siel op die materie van die wêreld rig, kan onmoontlik êrens anders teregkom as in die ou oordeel en die dood daarvan; want die vryheid en die volkome afwesig wees van oordele is alleen in die suiwer Gees uit God, wat elkeen ten deel kan en sal val wat volgens My leer leef, en glo dat Ek vanuit God as God Self in hierdie wêreld gekom het om alle mense die ware lewenslig en die ewige lewe te gee. Want Ekself is die Waarheid, die Lig, die Weg en die Lewe. - Begryp jy dit nou?” 

Die uitleg van die derde ligverskynsel

54 Nikodemus sê: “Majesteit en Heer, dit begryp ek nou en ek dank U uit die diepte van my hart vir hierdie baie belangrike lering! Maar omdat U ons nou die twee ligverskynsels uitgelê het, wil ek U vra om vir ons ook nog die derde verskynsel uit te lê; want daar moet iets baie besonders daarin verborge wees.” 

[2] Ek sê: “Ja, ja, Ek sal wel die derde verskynsel vir julle uitlê, maar julle sal dit nie goed begryp nie; want wat die verre toekoms nog sal bring, sal julle eers duideliker insien wanneer julle in die gees wedergebore is. Maar Ek sal tog iets daaroor vertel, luister dus! 

[3] Die ligpilaar wat uit die hemel na aarde teruggekeer het, is Ek in die gees van My lewende woord, wat Ek in die toekoms in die harte van die mense sal lê wat My liefhet en aan hulle wat My gebooie sal hou; na hulle sal Ek Self kom en aan hulle sal Ek My openbaar. En so sal hulle almal opnuut deur God onderrig word.

[4] Dat die pilaar in talloos baie dele uiteengaan, beteken dat die innerlike, geestelike betekenis van al My woorde en leringe onthul sal word, wat Ek sedert die begin van die menslike geslag aan die mense by monde van die aartsvaders, die profete en sieners en nou Self gegee het. 

[5] Uit al die vele gedeeltelike onthullings van die innerlike, geestelike betekenis van God se woord sal daar uiteindelik `n ware en groot lig- en lewensleer ontstaan, en hierdie leer sal dan die groot en nuwe Jerusalem wees, wat uit die hemel na die mense sal neerdaal. En wie in die nuwe leer sal wees en lewe, sal in die nuwe Jerusalem wandel en ewig daar woon, en aan hulle grenslose salighede sal nooit `n einde kom nie. Want Ekself sal by hulle wees en hulle sal die tallose heerlikhede van My Liefde, Wysheid en Almag aanskou. 

[6] Daar sal egter vanaf die ondergang van hierdie ou stad Jerusalem tot by die tyd waarop die nuwe stad van God na die aarde toe kom, weinig lig by die mense op aarde wees; want daar sal maar al te gou `n groot aantal valse profete en priesters in My Naam opstaan en valse wonders verrig en die mense mislei en blind maak. Ja, die Antichris sal sulke dinge met die hulp van die aardse konings doen, dat selfs My uitverkorenes, as Ek dit sou toelaat, verlei sou word om hulle knieë te buig vir die nuwe Baäl. Dan sal Ek weer `n tyd van groot nood onder die mense laat aanbreek, soos wat daar nog nooit vroeër onder die son voorgekom het nie. Dan sal Baäl netsoos die groot hoer van Babel terneergewerp word, en die lig van die lewende woord in die harte van vele mense sal dan skyn en sal die mense wat gebuk gaan onder hierdie nood, oprig en verlos, en hulle sal hulle almal verheug in die nuwe lig en My Naam loof en prys.

[7] In die tyd sal die mense dikwels omgang hê met die rein geeste uit My hemel, wat hulle leraars sal wees en hulle sal onderrig in alle geheime van die ewige lewe in God, netsoos dit in die derde verskynsel aan julle getoon was deurdat daar mense deur die twaalf poorte in- en uitgegaan het.

[8] Die twaalf poorte beteken nou egter nie meer dat die nuwe stad gebou is uit die twaalf stamme van Israel nie, maar uit die twaalf vernaamste grondbeginsels van My leer, wat vervat is in die tien gebooie van Moses en in My twee nuwe gebooie van die liefde; want dit is die poorte waardeur die mense voortaan sal binnegaan in die nuwe stad van God, wat vol lig en lewe is.

[9] Slegs diegene wat My gebooie sal hou, sal ook hierdie stad binnegaan en hulle sal lig en lewe gegee word; wie egter nie die gebooie sal hou nie, sal ook nie in hierdie nuwe stad kom nie. Die twaalf soorte edelstene waaruit die muur om die groot stad gebou was, was eweneens weer `n aanduiding van dieselfde twaalf gebooie.

[10] Hierdie twaalf gebooie is vir die mens dus nie alleen die ingangspoorte tot die lig en die lewe nie, maar ook hulle onverwoesbare beskerming en afskerming, en die poorte en magte van die hel of die materiële wêreld kan dit nooit verwoes of oorwin nie.

[11] Ook het julle by die verskynsel opgemerk dat die klip van die mure in al hulle kleure ook `n sterk lig uitstraal. Dit toon julle dat in die gegewe twaalf gebooie ook alle grade van die Wysheid van God vervat is, en so kan die mens maar net deur die hou van die twaalf gebooie tot volmaakte Wysheid kom. Want in die gebooie lê alle Wysheid uit God, en omdat al God se Wysheid daarin lê, lê ook alle Mag en Krag van God daarin opgesluit, omdat die alwyse en almagtige wil en daardeur die hoogste vryheid in hierdie gebooie opgesluit lê. 

[12] Wie dus deur die hou van die gebooie die wil van God tot syne gemaak het, die het ook die goddelike mag en die goddelike vryheid tot syne gemaak; hy het die toestand van die ware geestelike wedergeboorte bereik en is as `n ware kind van God so volmaak as die Vader in die hemel Self.

[13] En Ek sê nou aan julle almal, dat julle deur noukeurige opvolging van die gebooie daarna moet strewe om reeds hier op aarde netso volmaak te word as die Vader in die hemel, dan sal julle ook kan doen wat Ekself nou doen en nog groter dinge. En wanneer julle jul in hierdie toestand bevind, is julle reeds tydens die lewe burgers van die nuwe Jerusalem. Dit is dus die betekenis van die derde verskynsel. Het julle dit goed gehoor en begryp?”

[14] Hierdie uitleg van My oor die derde verskynsel verwonder almal baie en hulle dink `n rukkie diep na, maar wis tog nie presies in hoeverre hulle hierdie laaste uitleg goed of miskien tog nie heeltemal begryp het nie.

Die sien van God se Wysheid deur die wedergeboorte

55 Nikodemus sê, nadat hy `n rukkie diep nagedink het: “Majesteit en Heer, groots en diepgaande is dit wat U ons nou so helder laat sien het en ek sal U wel nooit genoeg daarvoor kan dank nie; maar omdat dit alles so veelomvattend en diepgaande is, het ek dit, netsoos miskien ook sommige ander, nie heeltemal deur en deur kon begryp nie. Ek sien wel in dat dit ook nie deur verdere uitleg vir my helderder sal word nie, daarom sê ek dan ook: Heer, maak dit nog duideliker en meer verstaanbaar vir my!”

[2] Ek sê: “Daarin het jy ook volkome gelyk. Dit is vir jou en vir menigeen nie duideliker uit te lê nie, maar jy sal dit alles en nog veel meer eers begryp wanneer jy in die gees wedergebore is.

[3] My woord en My prediking aan julle kan nie gegee word op die verstandelike manier waarop die mense van hulle wêreldse kennis spreek nie, maar hulle moet blyke gee van die gees, wat aan julle volledig onbekend is, en van sy krag, sodat julle geloof en toekomstige kennis nie gebaseer is op die wysheid van die geestelik blinde mense nie, maar op die wonderbare Krag van die Gees uit God.

[4] Wel, My manier van leer en spreek is in die oë van die wêreldse geleerdes `n dwaasheid, omdat hulle niks weet van die Gees en Sy Krag nie en met hulle growwe sintuie niks waarneem nie; maar tog is My leer `n wysheid van die diepste en verhewendste soort, egter alleen vir die oë, ore en harte van die volmaakte mense, wat van goeie wil is en wat altyd die gebooie van God gehou het. Maar vir die wyses en leiers van hierdie wêreld, wat netsoos hulle wysheid vergaan, is My leer dit natuurlik nie.

[5] Ek spreek tot julle oor die verborge Wysheid van God, wat Hy reeds vóór die skepping van hierdie materiële wêreld ingestel het vir julle ewige lewensglans, en hierdie verborge wysheid het nog geen fariseër, geen oudste en skrifgeleerde of tempelowerste met sy wêreldse verstand in die Skrif ontdek nie; want as hulle hierdie verborge wysheid ooit sou waargeneem het, dan sou hulle nie voortdurend beraadslaag het hoe hulle My, die Heer van ewigheid, kon dood en vernietig nie. Maar laat hulle dit maar probeer en beraadslaag; want na hulle werk sal ook hulle loon kom!

[6] Teen julle sê Ek egter, netsoos wat daar geskryf staan: “Geen oog van `n mens het ooit gesien, geen oor gehoor, en in geen mensehart het opgekom wat God vir diegene berei het wat Hom liefhet en Sy gebooie hou nie!”

[7] Wat Ek julle nou openbaar, dit openbaar God se Gees aan julle gees, sodat ook julle gees God se diepe Wysheid sal ondersoek en leer ken. Want alleen die gees deursien en ondersoek alle dinge en, daardeur gelouter, ook God se diepe Wysheid. En so ontvang julle van My nie die gees van die wêreld, wat julle nooit nodig het nie, maar die Gees uit God, sodat julle deur hierdie Gees volledig kan opneem en begryp wat julle deur My soos deur God gegee is. 

[8] Daarom kan Ek nie met julle daaroor praat net soos wat dwaasheid dit doen nie, maar alleen met woorde waarmee die Gees van God onderrig en alle dinge vanuit die gees rigting gee, en julle kan My daarom ook nie heeltemal begryp nie, omdat julle siele nog nie heeltemal vervul is van die gees nie. Maar wanneer julle siel haarself met alle liefde en `n vrye goeie wil heeltemal in die Gees uit God sal bevind, wat julle nou ontvang, dan sal ook julle self alle dinge vanuit die gees benader en alles goed sien en begryp wat vir julle nou nog duister en onbegryplik voorkom.

[9] Julle verneem nou egter tog al iets van die ewige ware Gees van God en julle kan ook al baie vanuit `n geestelike standpunt sien. Maar die deur en deur natuurlike mens merk niks van God se Gees in homself nie, en as mens met hom daaroor praat, is dit vir hom `n dwaasheid, omdat hy niks in hom het waarmee sy siel die dinge vanuit die gees kan beoordeel nie. Want as `n mens geestelike dinge wil verstaan en begryp, moet eers sy siel en alles van die gees deurdring wees, want al die lewe en al die ware lig en alle ware krag is slegs in die Gees aanwesig, wat alleen aan alles die regte rigting gee en kan deur niemand teengehou word nie.

[10] Die natuurlike mens, wat nog sonder gees is, bestaan uit die geoordeelde materie, en sy natuurlike lewe is maar net deur God se Gees aan hom as `n middel gegee waardeur hy in staat sal wees om die ware geestelike lewe in homself op te wek, as hy dit wil. Hy kan dus God se gebooie met sy natuurlike verstand goed herken en dan die wil opneem om dit ook na te volg en daarvolgens te lewe en te handel. En as hy dit doen, dring God se Gees ook in sy siel in soverre hy in die hou van God se gebooie en in die geloof aan die een God en in die liefde tot Hom en sy naaste gevorderd is.

[11] Wanneer die siel so sterk daarin geword het, dat sy nooit meer kan terugval nie, is dit al `n seker bewys dat sy geheel en al deurdring is van God se Gees, wat alles wat sy sien en weet `n geestelike rigting gee; so `n siel het daardeur haar vroeëre dooie materie volkome oorwin en het met die Gees van God, wat haar deurdring het, één gees, één krag, één lig en één ware, onverwoesbare lewe geword, wat deur niemand meer geoordeel kan word nie.

[12] Julle moet daarom vóór alles die ware ryk van God en Sy Geregtigheid soek, al die ander sal julle dan vanself daarby gegee word, want dit sal God se gees dan in jou doen. Wees gladnie besorg oor aardse dinge nie, nie eers oor wat julle die komende dag sal eet en drink en waarmee julle jul liggaam sal beklee nie, want dit is iets waaroor die heidene hulleself besorg maak en ander mense van die wêreld wat die ware God nog nooit leer ken het nie. As die ware gees in julle sy volle wedergeboorte bereik het, sal julle daarmee ook alles bereik het wat julle nodig het.

[13] As julle op My weë sal wandel en bly, netsoos Ek julle dit leer en geleer het, dan sal julle ook in My wees en My Gees in julle, en daarmee sal julle alles kan doen en tot stand bring wat julle wysheid julle sal sê en wat julle wil in julle sal wil. En daarmee is julle alle noodsaaklike wêreldse versorging vir die tyd van julle aardse lewe ook in meer as oorvloedige mate gegee.

[14] Julle het nou van My gesien wat alles vir die gees moontlik is; wat egter vir My Gees moontlik is, sal ook vir julle gees moontlik wees, as hy één word met My. Hoe hy met My één kan word, het Ek julle herhaaldelik laat sien, handel dan daarvolgens, dan sal julle hierdie belofte van My in julleself volledig in vervulling sien gaan!

[15] Maar nou sal Ons, omdat Ons vandag veel gedoen en tot stand gebring het en dit al enige ure na middernag is, `n bietjie rus neem en môre met die werk begin vir die nuwe dag!”

[16] Lasarus sê: “Heer, vir soveel mense sal ek nouliks voldoende slaapplekke hê!”

[17] Ek sê: “Maar waarom? Laat elkeen op sy plek bly sit, op sy arms steun en uitrus, dan sal hom dit baie goed bekom!”

[18] Daarmee was Lasarus volkome tevrede en hy doen dit self ook.

[19] Nikodemus wil nou na sy huis gaan om nie oordag op die berg gesien te word nie, want hy was bang vir die fariseërs.

[20] Maar Ek sê aan hom: “Wees nie bang vir diegene wat jou niks kan doen nie! As Ek dit wil en jy dit glo, kan jy ook op `n klaarligte dag hierdie berg ongesiens verlaat en na jou werk gaan.” 

[21] Nikodemus sê: “Dan bly ek, want my familie sal sekerlik dink dat ek in die tempel aan die werk is.”

[22] Ek sê: “Seer seker, bly dus en rus ook `n bietjie uit.”

[23] Na hierdie woorde van My word dit stil in die saal en elkeen gee hom oor aan `n kort rus, wat die liggaam baie versterk.

[24] Maar ons RafaEl gaan op My innerlike bevel na die slawe, wat nog nie slaap nie, en bring hulle op dieselfde wyse tot rus, en bly tot sonsopgang by hulle en sorg daarvoor dat hulle almal mooi seldsame drome kry; want dit was kenmerkend vir hierdie kinders uit die noorde om allerlei voorspellende drome te hê. En as hulle in hulle drome mooi en wonderbaarlike dinge gesien het, dan was hulle oordag in `n verhewe stemming en vroom, geduldig en opgewek.

[25] En so kry elkeen syne hier. 

Die wese van die engele. Liefde en wysheid, hart en verstand

56 Ons rus en slaap nog heerlik, terwyl die son al bo die verre horison opkom. Toe word Lasarus en sy herbergier wakker en die laaste staan vinnig op van sy stoel en verlaat die vertrek om die bediendes te wek, sodat hulle `n goeie en ryklike oggendmaaltyd kon gaan klaarmaak. Daardeur kom alles in huis weldra tot lewe en ontwaak Ons ook, staan van Ons plekke af op en gaan na buite.

[2] Voor die huis was `n fontein wat goeie en suiwer water gegee het en Ek sê aan Lasarus: “Broer, laat Ons, om Nikodemus geen ergernis te gee nie, kruike bring en dit met water vul, sodat Ons Ons hande kan was en daar nie gesê kan word dat Ons die brood met ongewasde hande eet nie!”

[3] Dit gebeur, en almal was hulle hande, gesig en ook hulle voete, waarna daar skoon doeke gebring word waarmee mense hulle kon afdroog.

[4] Na die was, kom ook RafaEl weer by Ons en vertel aan Lasarus dat die jeug nog baie lekker lê en slaap en droom, en dus die eerste uur nog nie gewek moes word nie. En so gebeur dit dan ook, omdat dit baie nodig was vir die jongeres wat baie vermoeid was deur die verre, slegte reis. 

[5] Maar nou by daglig merk Nikodemus eers die verblindende skoonheid van RafaEl goed op en hy raak nie uitgekyk aan hom nie. Na `n oomblik van diepe, innerlike verbasing sê hy aan My: “Maar Majesteit en Heer, waar kom hierdie bo-aardse mooi jong man tog vandaan? Hoe heet hy? Nee, ek het nog nooit `n dergelike manlike skoonheid gesien nie! Dig by hom staan weliswaar ook `n baie liewe meisie, maar hoe aards is sy nie vergeleke by hierdie meer as hemelse mooi jong man nie! Kyk eers hoe pragtig sy goue hare oor sy eteriese sagte hals golf, wat bykans sneeuwit is! Hoe is sy gesig nie onbeskryflik mooi nie! Hoe sag, vol en teer is sy arms en voete nie! Alles aan hom is so keurig en versorg, hoewel baie eenvoudig, dat ek as `n oudste van die stad en van die tempel selfs in my drome nog nooit iets dergeliks gesien het nie. Werklik, hierdie jong man kan geen kind van hierdie aarde wees nie! As hy vleuels sou gehad het net soos die gérubs, wat in die Allerheiligste van die tempel die ark bewaak, dan sou hy `n volmaakte engel van God gewees het!”

[6] Ek sê: “Dink jy dan dat die engele van God vleuels moet hê om engele te wees? Dan vergis jy jou baie! Het die drie manne wat by Abraham gekom het, vleuels gehad? Óf die jong manne wat Lot gered het, of die engel wat die jonge Tobias gelei het? Dit is nie aan My bekend dat daar êrens in die Skrif melding gemaak word oor hulle vleuels nie. Ook die engel wat aan Abraham verskyn het, toe hy sy enigste seun Isak moes offer, en wat hom daarvan afgehou het, het volgens die Skrif geen vleuels gehad nie.

[7] Slegs die twee metaal gérubs moes Moses simbolies met vleuels uitbeeld om aan die toe nog baie sintuiglik ingestelde Judeërs aan te gee dat die suiwer geeste uit God se hemel in alles uiters vinnig is - in die denke, besluit, handeling en ten uitvoer bring. Nou ken die natuurlike mens op aarde geen sneller beweging as die vlug van die voëls in die lug deur middel van hulle vleuels nie, en daarom het Moses die gérubs dan ook op God se bevel vleuels moes gee, om die snelheid van die geestelike sintuiglik waarneembaar te maak vir die mense. Maar in werklikheid het geen enkele engel van God ooit `n paar vleuels gehad nie.

[8] Die vleuel beteken dus maar net die hoë graad van die wysheid en die krag van al die suiwer geestelike, maar nie dat `n suiwer gees ook soos `n voël op God se bevel van die hemel na die aarde en vandaar weer terug moet vlieg nie. Origens is daar in die ware hemel nooit `n engel gewees wat nie eers op die een of ander aarde (planeet) mens was nie. Die baie onjuiste voorstelling wat julle het van engele, dat hulle naamlik as suiwer geeste geskape sou wees, het maar net betrekking op die werkende kragte en magte van God, waardeur God se alomteenwoordigheid tot uitdrukking kom, wat in alle oneindighede werk, en waarvan `n mens hom geen voorstelling moet maak nie, omdat die oneindige uit God vir elke begrensde wese werklik onvoorstelbaar is, iets wat hopelik nie moeilik te begryp is nie.

[9] Omdat elke mens egter, wat sy siel betref, geroep is om `n ware engel in God se hemel te word, kan hierdie mooi en kuis jong man netso goed sonder vleuels op hierdie aarde wees as Ekself, die enigste Heer van hemel en aarde, wat nou in `n liggaam by julle is en julle Self onderrig en terselfdertyd tog die hele oneindigheid in stand hou. Origens staan daar geskryf: “In die tyd sal julle God se engele sien opstyg en neerdaal, wat die Heer sal dien!” En dus kan hierdie jong man ook baie goed `n engel wees. - Hoe dink jy daaroor?”

[10] Nikodemus sê: “Ja, ja, hy is daar in elk geval meer as mooi genoeg daarvoor, maar hy styg nie op en daal nie neer tussen aarde en hemel nie!”

[11] Ek sê: “O, groot blindheid van die mense! Hoe kan jy, `n man met soveel ervaring, nou tog dink dat engele uit die materiële hemel op hierdie eweneens materiële aarde neerdaal en vandaar weer opstyg, en dat die mense dit dus sal sien, en hoe die engele My ook sou dien?! Die opstyg en neerdaal van die engele beteken tog maar net: van die Liefde opstyg tot die ware Wysheid en met die Wysheid weer terugkeer na die Liefde, wat die ware lewende Gees uit God in julle is. 

[12] As `n mens in sy hart die liefde tot God en sy naaste egter opwek en vashou, styg hy daardeur op tot die wysheid of wel tot die korrekte en diepe insig in alle dinge. As `n mens egter tot die insig gekom het en God se onbegrensde Liefde, Wysheid en Mag dieper en dieper besef en begryp het, word hy vol deemoed en lewende liefde tot God. In daardie geval daal hy dan weer af in sy hart, verlig dit nog meer en maak dit vuriger in die liefde tot God.

[13] “Maar”, sê jy by jouself, “stel hierdie aarde dan die liefde en die hemel die wysheid voor, terwyl dit op aarde tog so liefdeloos gaan en daar vanuit die hemel maar net goeds kom - baie selde miskien iets minder goeds?”

[14] Ja, in die hart van die mens as die setel van die liefde, gaan dit meestal ook baie liefdeloos, en tog is die hart die setel van die liefde. Maar die suiwer liefde in die hart sou heeltemal alleen op homself netso min lewensvrugte tot stand kon bring, as die aarde sonder die lig van die son. Die hemelse son vir die hart in die mens is nou eenmaal sy natuurlike verstand. Dit daal in geordende, goeie gedagtes, idees en begrippe in die hart of wel op die aarde in die mens neer, verlig hom en wek die kieme tot goeie en edele dade tot lewe. As die lig van die verstand nog swak is, netsoos die lig van die son in die winter, dan word die hart wel verstandiger en wyser, maar omdat sy nog baie aan die eieliefde bly hang, sal die edele kieme nie daarin opkom, groei en vrugte laat rypword in die vorm van dade vol lewe nie. Maar wanneer die verstand van `n mens deur vlyt en `n korrekte gebruik van sy talente en bekwaamhede ligter en ligter word, sal die lig van die verstand ook die lewens​warmte in die hart kragtiger opwek, en die daarin rustende saadkorrels van goeie dade sal gaan ontkiem, groei en bloei en weldra edele dade as vrugte vir die ryk lewensoes voortbring en volkome laat rypword. 

[15] En dus moet hier onder “engele” verstaan word die gedagtes, idees en begrippe van die verligte verstand, wat die wysheidshemel van die mens is - weliswaar in die kleinste formaat. Hierdie styg op en daal neer en dien die nog verborge Gees van God in die hart van die mens, en hierdie gees heet liefde tot God en liefde tot die naaste. Netsoos hierdie lewende gees uit God egter in die hart van die mens maar nie deur al te veel mense herken word en daar geen ag op geslaan word nie - terwyl al die heil van die mens met betrekking tot sy tydelike en ewige lewe tog juis van hierdie gees afhang - so word ook Ek Self as die Heer en diepste grond van al die wese en bestaan nie deur hierdie mensewêreld herken nie, hoewel hulle kan sien watter groot gedagtes, idees en begrippe uit die hemel van God deur My op hierdie aarde neerdaal en weer opstyg en die hart helder verlig en dit tot die dra van lewende vrugte verwarm en opwek. Daarom is daar vele wat geroep is, maar daar is weinig uitverkorenes wat My woorde begryp, ter harte neem en tot die ryk oes van dade vol lewe bring. 

[16] Is dit vir jou nou al ietwat duideliker, wat die engele dus in die eerste instansie eintlik is, wat uit die hemel na die aarde neerdaal en weer na die hemel opstyg, en My dien as God van ewigheid en wat julle mense hier op aarde tydelik dien, wat as geroepe kinders van God Sy hart en dus Sy aarde is?” 

Die Jakobsleer. Oor die wese van die droom. Die siel aan die anderkant

57 Nikodemus sê: “Majesteit en Heer van ewigheid, nou sien ek eers werklik volledig in dat U alleen waaragtig die Messias is, die Gesalfde van God wat in Sy volheid in U woon! Want nog nooit het `n profeet so op hierdie aarde onderrig nie. Noudat U ons egter al soveel onthul het, wil U ons nie, as dit U heilige wil is, ook nog opheldering gee oor die hemelleer van vader Jakob, waarop ook engele tussen hemel en aarde opgestyg en neergedaal het. Uit hierdie visioen was dit nooit baie duidelik vir my gewees wat JaHWeH, wat bo aan hierdie leer gesien word, aan Jakob wil sê nie. Want Jakob het hierdie droom beslis veel beter begryp as ek, en omdat ons tot nog toe geen verdere uitleg oor daardie visioen van hom oorgelewer is nie, - Heer, terwille van my groot liefde vir U, vra ek U daarna!” 

[2] Ek sê: “Wat Jakob in sy droom gesien het, was presies wat Ek julle almal nou meer as duidelik genoeg uitgelê het. Die leer is die band tussen die hart en die verligte kop van die mens. Die hart is hier eweneens die aarde wat Jakob sien en wat destyds ook in hom, toe hy hom in groot nood en verleentheid bevind het, te woes, verlate en sleg verlig was. Maar juis in hierdie toestand het hy baie aan God begin te dink, en hy het nagedink oor wat hy moontlikerwys kon gedoen het dat God hom in sulke groot probleme laat kom het. Toe slaap hy buite op die veld en sien in homself die verbinding tussen sy hart-aarde en die lighemel in sy kop. Toe sien hy hoe die gedagtes, idees en begrippe van sy kop soos langs `n leer afdaal na sy hart, haar verlig en troos, en so, deur die verhoogde liefde van die hart self lewendiger en versterk weer omhoog na God styg om daar weer meer en sterker verlig te word. En as jy nou na die hele verloop van Jakob se lewe kyk, dan sal jy sien dat hy van toe af aan steeds meer aan God gedink het en ook steeds strenger volgens die wil van God geleef het.

[3] Deur die gedenkwaardige droom word ook aangetoon hoedat daar uit Jakob `n leer sou voortkom as `n ware verbond tussen sy nakomelinge en God, waarop die kinders van God in die nou eens stygende en dan weer afnemende kennis van God sou toe- en afneem, en dat, op die hoogste punt van die leer wat hy sien, JaHWeH Self Hom in My persoon as mens sou openbaar en die ou verbond sou vernuwe en dit deur en deur tot die mees lewende waarheid sou verhef.

[4] En so is nou aan jou en julle almal ook die Jakobsleer dubbel en dwars uitgelê en nou weet julle wat julle alles werklik geestelik onder die begrip “engel van God” moet verstaan. Maar tog vra Ek julle terwille van julleself, of julle dit alles goed begryp het.” 

[5] Nikodemus sê: “ Vir my het ook hierin `n groot lig opgegaan, en dit is so en kan nie anders wees nie; maar wat hierdie sigbare engel betref, is dit die vraag of hy reeds `n werklike op sigself staande realiteit is - of is hy slegs `n so deur U vasgehoue gedagte, voortkomend uit U Liefde, Wysheid en Almag?”

[6] Ek sê: “Dit is werklik `n kinderlike vraag van jou! Ek sê jou dat die engel - netsoos jy en alle mense en die hele eindelose skepping - albei tegelyk is, omdat daar in die hele oneindigheid geen ander werklikheid buite My bestaan as net My gedagtes, idees en begrippe nie. Hulle word deur My liefde tot lewe gewek en deur My wil vir ewig in stand gehou en vasgehou. Maar wat Ek as God kan doen en van ewigheid gedoen het en ook verder ewig sal doen, sal julle ook eendag in My ryk kan doen.

[7] Dat daar sulke kapasiteite in julle mense aanwesig is, kan julle baie maklik en juis opmaak uit julle droombeelde, wanneer dit helder is, want daarin word julle innerlike gedagtes, idees en begrippe tot realiteite en word hulle lewend en kry hulle vorm; julle kan julle daarmee soos met egte objekte besig hou. Wel, julle weet natuurlik nie hoe dit met sy werking gaan nie, dat julle julleself in julle drome in `n baie gewone wêreld te midde van mense bevind, wat gereeld baie wys met julle spreek en wat alles doen nie; maar dit is voorlopig nie belangrik nie. As julle op die manier wat Ek julle dit uitgelê het in die gees uit My wedergebore is, sal julle alle geheime van julle lewe en die rede daarvan duidelik word; maar voorlopig kan julle dit as volkome waarheid aanneem, dat elke verskynsel in die lewe van die mens `n baie wyse en ware rede het, anders sou dit nooit as te nimmer in die mens te voorskyn gekom het nie. 

[8] Wanneer die mens liggaamlik sterf, leef die siel weliswaar wat haar wese betref ook in die ruimte, maar het dan geen ander wêreld tot ondergrond en woning as die, welke sy vir haarself geskape het nie, en het met hierdie uiterlike wêreld geen meer wesenlike verbinding nie, omdat sy in haarself maar al te duidelik insien dat die hele materiële wêreld niks anders as `n noodsaaklik en moeilik draagbare oordeel is nie, en dat `n vry en ongebonde lewe oneindig veel aantrekliker is as `n lewe wat aan alle kante gebonde is.”

[9] Toe sê Nikodemus: “Heer, wanneer ek dus eenmaal gesterf het, sal my voortlewende siel niks meer van hierdie aarde te siene kry nie, maar in haar selfgeskape wêreld verder lewe, - en tog is daar op en in hierdie aarde nog baie wat `n siel wat na hoër kennis verlang, graag nog beter sou wil leer ken het! Ons kyk byvoorbeeld gereeld met groot verlange na die sterrehemel en sou wil weet wat die maan, die son, die planete en alle ander sterre is, en ons sou ook die dieptes van die seë wil deurgrond. Maar as die siel na die dood maar net in `n ligte, uit haar fantasie ontspruite droomwêreld sal lewe en handel, en alleen met sulke skynbare menslike gestaltes sal omgaan, wat ook maar net produkte van haar eie fantasie is, dan sal dit volgens my mening, aan die ewig voortlewende siel, gestel dat sy haar aan alles sal bly herinner, geen al te groot genoeë kan skenk nie. Natuurlik, as aan die siel by die aflegging van die liggaam die herinnering slegs in soverre gelaat word soos in `n helder droom, waarin mens meestal sy “ek” herken, maar hom daarby niks of slegs baie weinig werklike dinge van hierdie aarde herinner, dan kan so `n siel natuurlik wel baie aangenaam voortbestaan, want na dit wat volledig van haar, saam met die liggaam ontneem word, sal sy ook nooit meer na terug verlang nie. Ek praat nou netsoos wat ek dit vir my voorstel, maar ek vra U ook in dié opsig om nadere uitleg.”

[10] Ek sê: “Dat jou kennis in hierdie dinge nog baie beperk is, sien Ek maar al te duidelik in; maar jou voorstellings oor die lewe van die siele na die aflegging van hulle liggaam is nog leër, duisterder en swakker as jou gevoelens en innerlike waarnemings. Sê My eers: waar en wanneer sien `n mens met sy natuurlike oë meer: in die nag in `n donker kerker of op `n klaarligte dag op `n aan alle kante vrye en hoë berg? En as iemand, wie dit aan niks ontbreek nie, hom in volledige vryheid met sy beste vriende op die berg bevind, sal hy dan dalk terugverlang na die ou, duister kerker om die donker hoeke en gate daarvan te ondersoek en te bestudeer? Dink eers oor hierdie vraag van My na - luister eerlik na jou gevoel, en gee My dan antwoord, dan sal Ek jou daarna `n helderder lig gee oor jou vertwyfelinge!”

Siel en liggaam. Toestand van `n verwêreldlikte siel aan die anderkant. Die maan en sy bewoners

58 Nikodemus sê: “O Heer, hierdie barmhartige vrae van U gee self al die antwoord volgens die gevoel van elke mens; want in die vraag self lê al die duidelike antwoord en dit sou daarom oorbodig wees om `n antwoord daarop te gee. Ek lei daaruit af dat U daarmee maar net allerbarmhartig wil aangee dat `n volmaakte siel na die aflegging van die liggaam U hele skepping in `n eindeloos helderder lig sal sien as wat ooit in die liggaamlike lewe vir haar moontlik sou gewees het, en ook dat so `n siel alles wat sy beleef en op aarde mee- en deurgemaak het, veel duideliker in haar herinnering sal bewaar as wat sy ooit in haar liggaam sou kon. - O Heer, het ek nou goed geantwoord?” 

[2] Ek sê: “Volkome, en Ek sal julle ook die rede daarvan laat sien, sodat niemand mettertyd sal sê: “Ja, Hy, die Waaragtige, het ons wel beveel om dit te glo, en dit sal alles beslis wel so wees soos wat Hy ons Self geleer het, sonder om vir ons ewenwel die hoe en waarom nader uit te gelê het!” Nee, so wil Ek julle nie leer nie! Want aan julle wil Ek dit immers gee om die geheim van die Ryk van God te begryp. Luister dus na My!

[3] Die liggaam, netsoos dit is, sou as dooie materie niks kon sien, hoor, voel, ruik of proe as daar geen lewende siel in hom was nie. Dit is dus maar net `n noodsaaklik werktuig van die siel, so gebou en goed ingerig, dat die siel dit vir die buitewêreld kan gebruik. Sy kan dus deur middel van die liggaam na buite kyk, hoor en onaangename of aangename dinge gewaarword. Sy kan van die een plek na die ander gaan en met die hande allerlei werk verrig.

[4] Die bestuurder van die liggaamsdele is die verstand van die hart en sy wil, want die liggaam self het nóg `n verstand nóg `n wil, tensy die siel deur haar wêreldse en wellustige luste self in die vleeslike oorgaan en haar dan so baie met haar vlees vereenselwig, dat sy die bewussyn van haar geestelike “ek” verloor. Natuurlik het haar hele verstand en haar wil dan ook volledig vleeslik geword. In daardie geval is die siel dan byna so goed as heeltemal dood, en dan klink dit vir haar soos volstrekte nonsens, wanneer sy iets hoor oor `n suiwer geestelike selfstandigheid en oor `n geestelike lewe na die dood van die liggaam. 

[5] Maar selfs so `n vleeslike siel sterf eintlik nie nadat sy die liggaam met veel pyn verlaat het nie, maar leef verder in die geesteswêreld; daardie voortlewe is dan net so power as haar besef en haar selfbewussyn in `n suiwer geestelike sfeer. Wel nou, so `n siel leef dan weliswaar verder aan die anderkant, maar slegs soos in `n ietwat helderder droom en weet dikwels nie dat sy ooit eens op `n tyd in `n ander wêreld geleef het nie, maar sy leef en handel volgens haar eie sinlikheid. En as sy deur ligter geeste, wat hulleself aan haar kenbaar maak, vermaan en onderrig word oor die feit dat sy haar nou in `n ander en geestelike wêreld bevind, dan glo sy dit nie en hoon en bespot hulle wat haar die waarheid vertel.

[6] Daar is baie tyd nodig alvorens so `n verwêreldlikte en vervleeslikte siel aan die anderkant tot `n helderder insig kom. As dit egter steeds ligter in haar word, dan keer ook haar herinnering terug na die mate waarin dit ligter in haar word, en dan kan sy ook alles sien, hoor en voel wat op, bo en in die aarde gebeur.

[7] Het `n siel egter reeds hier op hierdie wêreld deur die geestelike wedergeboorte heeltemal volmaak geword en daardeur reeds hier in staat gestel is om die suiwer geestelike en hemelse dinge te sien en duidelik waar te neem, dan kom sy ook in haarself tot die juiste en volledig ware aanskouing van die hele materiële skepping, en weet selfs alles wat daar op die maan en op en in die son gebeur, wat die sterre is en waarvoor hulle geskape is en wat daar alles op en in hulle gevind word. 

[8] Wanneer so `n volmaakte siel van haar swaar liggaam verlos is, is haar waarneming volkome gelyk aan die van God, en sy sal dan - as sy dit wil - alsiende, alhorende, alwetend en alvoelend wees. As dit so is, hoe sou sy dan, terwyl sy netsoos God self skepster van haar woonwêreld wees en hoe sal sy ook al haar herinnerings aan die verlede kan verloor?

[9] Omdat jy egter sal sien en nog dieper sal besef dat dit wat Ek nou aan jou gesê het, volledige werklikheid is, sal Ek nou die siele van jou en van nog `n paar aanwesiges vir enkele oomblikke vry maak, dan kan jy in die toestand sê wat jy gesien, gehoor en waargeneem het! - En so is dit!”

[10] Toe word daar verskeie in `n helder magnetiese toestand verplaas, en hulle bevind hulle eers in `n omgewing wat vir hulle onbekend is, wat hulle almal baie goed geval, sodat hulle My vra om hulle nou maar verder in die hemels mooie omgewing te laat; want hulle wil gladnie meer na hierdie aardse wêreld terugkeer nie.

[11] Ek vra hulle egter of hulle ook nie hierdie wêreld kan sien nie.

[12] Almal antwoord toe: “Ja, Heer, maar ons sien haar asof sy agter ons lê, en ons sien haar ook as te ware deur en deur!

[13] Ek vra hulle of hulle die groot stad Rome kan sien.

[14] Almal beaam dit en hulle beskryf alles wat hulle daar sien.

[15] Toe die aanwesige Romeine dit hoor, kom daar geen einde aan hulle verbasing oor die juiste en presiese manier waarop diegene, wat Ek in vervoering gebring het, Rome beskryf nie, hoewel geeneen van hulle ooit in Rome was nie, nóg `n prent van hierdie stad gesien het.

[16] En Ek vra hulle of hulle ook die uiterste ooste van Asië kan sien.

[17] En hulle gee almal antwoord: “Ja, Heer, ons sien ook die uiterste van dié groot wêrelddeel, want verder na die ooste sien ons niks as maar net water en nog eens water met die uitsondering van `n paar eilande! Maar dit is `n groot ryk, en ons sien ook `n verskriklike groot stad wat deur `n muur van goed `n dagreis lank omsluit is, en daarbinne ontelbaar vele mense!”

[18] Ek vra: “Hoe is hulle gekleed?”

[19] Toe beskryf hulle dadelik die kleredrag van hierdie mense presies, en één van die gewese fariseërs, wat later Judese Grieke geword het, verwonder hom uitermate daaroor, omdat hy die geleentheid gehad het om enkele Sjinese in die uiterste ooste van Opper-Indië te sien. 

[20] Vervolgens laat Ek hulle `n blik op die maan werp, en hulle beskryf in kort hierdie treurig uitsiende kaal wêreld, waarin hulle behalwe enige groepe treurig uitsiende gryse kabouters, niks sien nie. Daar was geen boom en geen gras en ook geen dier te herken nie.

[21] Daarna bring Ek hulle weer in hulle normale toestand terug waarby hulle die volledige herinnering behou van alles wat hulle gesien het.

[22] Toe hulle hulleself dus weer heeltemal in die natuurlike toestand bevind, sê Nikodemus: “O Heer, dit is tog wel meer as wonderbaarlik! Ons was hier, het vir U en alle ander duidelik gesien, en tog het ons ook alles wat ons beskryf het, baie duidelik en helder gesien, en ek het nou waarlik self ondervind hoe onbeskryflik veel duideliker die sien van die vrye siel is as wanneer die siel met die liggaam verbind is. Maar ons het alles nie net veel duideliker, sowel digby, asook op groot afstand nie, gesien nie, maar ons het ook alles gehoor. En as ons `n boom of `n huis of `n skip op see of ook `n mens of `n dier gesien het, dan het ons dit heeltemal in die natuurlike uiterlike vorm gesien; maar ons het dit ook deur en deur gesien, hoewel dit nie deursigtig was nie.

[23] Ja, by die mense het ons selfs hulle gedagtes gesien, wat eers as klein beeldjies in hulle hart sigbaar word. Wanneer dit net soos `n muggieswerm na hulle koppe opstyg, word hulle ligter en meer gevorm, daal vervolgens weer na die hart terug, word daar groter en duideliker en tree dan weldra buite die sfeer van die mens, word groter en groter en vorm `n egte wêreld om hom heen. Maar by die diere was daar niks van te ontdek nie. 

[24] Maar wat is aan die gang met die armsalige maan? Dat dit `n materiële wêreld is, is duidelik, maar so kaal, woes en verlate soos die hoogste top van die berg Ararat! Wie is tog die armsalige klein, gryse kabouters? Hulle het wel so ongeveer `n menslike vorm, maar hulle lyk tog meer soos `n diersoort wat aan dié hemelliggaam behoort, hoewel hulle in `n sekere sin tog eerder geeste as stoflike wesens blyk te wees. Want ek het gesien dat so `n wese hom ineens baie groot gemaak het en dan weer popperig klein. As so `n wese suiwer stoflik sou wees, glo ek nie dat hy sy liggaam so maklik sou kon vergroot en verklein nie. - Dus, Majesteit en Heer, wat is daar met die maan aan die gang?”

[25] Ek sê: “Dit, My vriend, sal jy nog vroeg genoeg te wete kom, en daaroor kan jy gedagtes wissel met My leerlinge, wat van dit alles al baie presies op die hoogte is. Maar Ek wil vir julle nog baie belangriker dinge laat sien en vertel, maar eers na die oggendmaaltyd. Want dadelik sal die dertig Grieke die berg opkom, `n oggendmaaltyd neem, en `n aantal sake met die jong man daar bespreek. Hulle sal vroeër kom, omdat die nagtelike verskynsels hulle ook verontrus het.”

[26] Nikodemus sê: “Baie goed, baie goed, Majesteit en Heer, alleen U wil geskied! Ek sou slegs vooraf nog graag wil weet wie hierdie wonderbaarlik mooi jong man is, waar hy vandaan kom en hoe hy heet.”

[27] Ek sê: “Dit sal jy wel by hierdie geleentheid hoor! Sy naam is RafaEl.”

[28] Nikodemus sê: “So lui tog volgens die ou Skrif die naam van `n aartsengel! Is dit dalk die aartsengel self? As dit so is, sou `n groot vrees my kan oorval! Ja, ja, ek het dit alreeds in die begin gesê!” 

[29] Ek sê: “En Ek het jou nie teëgespreek nie, maar jy en julle almal tot nou toe laat sien wat en wie `n engel van God is. Waarom sou jy dan nou angstig word vir hierdie engel, daar jy tog ook voorbestemd is om self `n aartsengel te word? Maar om alle twyfel oor hierdie engel by jou weg te neem, sê Ek vir jou dat hy die gees van Henog is! Sy liggaam is nou My wil. Daarom sê Ek jou immers dat daar in die hemel geen ander aartsengele is en ooit sal wees nie as slegs hulle wat eers vroeër in die vlees op `n wêreld geleef het. Maar nou genoeg daaroor, want daar kom die Grieke al aan! Laat niemand My egter aan hulle bekend maak nie, want dit is nou nog nie hulle tyd om My al Self te leer ken nie!” 

[30] Daarop loop Ek `n endjie verder, terwyl die naderende Grieke in die naaste tent `n plek soek. Dat die oggendmaal vir die dertig Grieke al op die tafel in die tent gereed gestaan het, hoef nouliks vermeld te word. Dit word ook weldra deur hulle genuttig.
Die ware aanbidding van God
59 Toe die mense klaar was met die oggendmaaltyd, stap die Griek wat die vorige aand die meeste aan die woord was, na buite na Lasarus en RafaEl toe en wou dadelik iets sê; maar hy was egter so verras deur die skoonheid van die engel dat hy stokstyf bly staan het en geen woord oor sy lippe kon kry nie.

[2] Na `n oomblik van groot verbasing sê hy (die Griek) soos aan homself: “Ja, ja, dit is werklik `n Olimpus waarop die gode woon! As julle my gister nie vertel het dat daar maar één enige ware God is nie, dan sou ek jou, wondermooie jong man, sonder enige twyfel as ons god Apollo beskou het; maar omdat daar volgens julle ongetwyfeld korrekte uitspraak maar één God is, wie se kinders julle blykbaar is, is jy, lieftallige jong man, beslis `n baie liewe seun van Hom. En omdat julle dus ongetwyfeld kinders van God is en dus onsterflik, netsoos ons dit van gode aanneem, staan ons sterflike mense dan toe om julle te aanbid en neem barmhartig `n offer van ons aan!”

[3] Hierop tas die Grieke in hulle beurse, haal daar Romeinse goudstukke uit en wil die as offer aan die voete van die engel lê.

[4] Maar die engel sê: “Beste vriende, stop julle jul goud maar gou weer op die plek waar julle dit vandaan gehaal het! Want sien en hoor wat ek julle nou sal sê! Egte gode laat hulle nie deur mense aanbid nie, ook neem hulle van niemand enige stoflike offer aan nie. Die wyse en liefdevolle wens van die gode vir julle mense bestaan daarin, dat julle maar in één, enig ware, ewige en almagtige God sal glo en Hom met al julle lewenskrag bo alles sal liefhê en julle naaste netsoos elkeen van julle homself liefhet, wat soveel wil sê as: wat jy redelikerwys verwag dat jou naaste vir jou sal doen, doen dit ook vir hom!

[5] As julle dit ter harte neem, glo en handel daarvolgens, dan aanbid julle daardeur die een ware God op waardige en passende wyse, en bring julle Hom op die manier die enigste offer wat werklik vir Hom welgevallig is. En as julle, wêreldse mense, dit sal doen, sal die een, ware God julle, netsoos ons, as Sy onsterflike kinders aanneem, en die mag en die heerskappy van die dood sal van julle siele wyk.

[6] Die aanbidding met die lippe en alle soorte offers is maar net deur die slegte, heerssugtige priesters en konings bedink. Hulle laat hulle hemelhoog vereer en eis groot offers van die mense, wat hulle voortdurend toeroep dat hulle erge sondaars is en daarom die gode groot offers moet bring, omdat die hulle anders met groot en swaar plae sal besoek. Maar dit doen die slegte priesters nie vanweë die gode nie, maar slegs terwille van hulleself, om ryk en magtig te word, sodat hulle die arme, blinde mense nog meer kan verkneg.

[7] Die egte God wil maar net dat alle mense mekaar as broers liefhet en vry en ongekneg op aarde sal wandel en deur die barmhartigheid van die enigste en alleen ware God in alle dinge voortdurend wyser sal word. Omdat julle nou uit my mond eerlik, getrou en volgens waarheid gehoor het wat die enige ware God van die mense wil, neem daarom julle goud terug, want hierdie aardse slyk het die egte mense en die ware God ewiglik nie nodig nie!”

[8] Toe raap die Grieke hulle goud weer op en stop dit in hulle beurse.

[9] Maar die woordvoerder sê met `n baie vriendelike gesig: “O, godmens, u is my hoogste liefde waardig, u woorde was waaragtig, sag, mild en soet soos heuningstroop, en ons sal dit ook opvolg! Maar omdat u dus glad geen offer van ons wil aanneem nie, begryp ek tog nie waarom u vir u oorheerlike spyse en drank wel geld van ons, mense, aangeneem het nie! Waarvoor het u geld nodig?”

[10] Die engel sê glimlaggend: “Selfs vir `n God is dit moeilik om uit julle mense sin te maak. Het julle gister dan al geweet dat ons hier kinders van God is? Nee, dit het julle nie geweet nie en julle het ons aangesien vir baie gewone mense wat hulle vir hulle spyse en drank en vir die bediening laat betaal. Omdat ons dit geweet het, het ons dan ook opgetree netsoos wat die mense dit doen, en daar was gisteraand baie woorde en bewyse nodig gewees, vóórdat julle `n ander mening oor ons gekry het.

[11] Maar omdat julle nou weet met wie julle hier te make het, het julle nou dan ook geëet en gedrink sonder dat iemand geld daarvoor gevra het, en dit sal niemand nou ook van julle verlang nie. 

[12] Kyk, so staan die sake hier! By ons betaal maar net vreemdelinge tol, die ingesetenes is volgens ons ou wette vrygestel daarvan. `n Vreemdeling is egter elkeen wat ons God en Sy wette nie ken nie en `n dienaar van die afgode is. Wie egter in ons een en enige ware God glo, Sy wette ken en glo en daarvolgens leef en handel, is `n ingesetene en betaal by ons Judeërs geen tol en geen vertering nie.

[13] Tog vind jy nou by ons al vele wat weliswaar ook Judeërs is, maar tog nie meer in `n God glo en wat nie Sy wette hou nie, maar wat slegs volgens hulle begeertes lewe en handel. Hulle vra tol- en verteringsgeld, sowel van die ingesetenes as van die vreemdelinge, maar hulle word ook nie meer deur ons as inheemse nie, maar as vreemdelinge gesien en behandel. Is dit nou vir jou duidelik?” 

Die Grieke op pad na die enigste ware God
60 Die Griek sê: “Ja, nou wel, - en ek moet openlik toegee dat dit werklik `n goddelik pragtige instelling is! Maar noudat ons tog aan die praat is, sou ons julle, ware godmense, nog om opheldering wil vra wat die nagtelike ligverskynsel tog kon beteken. Daaroor heers in die stad vandag nog groot opwinding, en die meeste vreemde koopliede het vannag al met hulle voorraad goedere die stad verlaat, omdat hulle nie kon weet wat die verskynsel in die komende tyd uiteindelik tot gevolg sou kon hê nie. Bowendien koop niemand iets nie, en wag elkeen vol angs op die verskriklike dinge wat - veral na aanleiding van die tweede verskynsel - oor hierdie stad en oor die hele Judese land kan losbars. Ja, ook ons sou al lankal daarvandaan gegaan het, as ons julle nie gister van naderby leer ken het nie. Maar ons het aan julle gedink en troos ons met die gedagte dat ons vandag beslis `n bevredigende opheldering van julle af sou kry. En daarom vra ons julle!

[2] Die engel sê: “Kyk na ons en na alle ander mense wat hier is, dan sal julle nêrens enige angs of opwinding sien nie! En waarom nie? Omdat ons maar al te goed weet wat die verskynsel beteken. En ons weet dit omdat ons in die lig van God heldersiende is; die daar benede is egter blind, en daarom sien en begryp hulle niks nie, en hulle groot angs is daarom ook `n baie teregte tugtiging vir hulle eiesinnige blindheid en boosheid.

[3] Die verskynsels beteken vir die goeie maar net goeie dinge, vir die bose egter ook bose dinge, en dus het volgens die verskynsels die goeie die goeie te verwag en kan daarby maklik gemoedelik en opgewek wees. Word julle nou ook goeie mense volgens die leer wat ek julle vandag gegee het, dan sal ook julle hier en aan die anderkant maar net goeie dinge te verwag hê! As julle dit goed begryp het, dan kan julle ook nou al blymoedig en verheug wees en meer het julle voorlopig nie nodig nie; want wat ek julle hier sê, is volkome waar.”

[4] Die woordvoerder sê: “Beminlike en tewens wyse jong vriend! Ons almal dank u by monde van my, want u en die vriendelike herbergier, wat waarskynlik u vader of anders een van u naaste verwante is, het ons gisteraand belowe om ons vandag nader bekend te maak met die enigste ware God, en dit het julle nou ook gedoen, waaroor ons dan ook baie bly is, en waarvoor ons julle nogmaals van ganser harte bedank; ons beloof julle ook met die hand op ons hart dat ons hierdie leer so noukeurig moontlik sal navolg.

[5] Maar nou het ons nog `n vraag en daarna sal ons baie rustig weggaan. Daar benede het julle tog `n tempel waarin, netsoos ons gehoor het, die enigste, alleen ware God van die Judeërs vereer word. Wat is daar met die God? Is iets daarvan ook waar? Is dit dieselfde God wat u ons nou beter laat leer ken het, of is dit ook maar so `n dooie afgod, waarvan ons ook meer as genoeg daarvan het?”

[6] RafaEl sê: “Eens was die enigste ware God in hierdie tempel vereer en Sy gebooie was daar aan die mense gepredik, en diegene wat hulle nie daaraan gehou het nie, was deur God se lerare te verstane gegee, dat hulle hulle lewe moes verbeter en boete moes doen en hulle weer tot God moes wend, van wie hulle hulleself deur hulle sonde afgekeer het. Daarop het die sondaars dit gedoen, en God se barmhartigheid en liefde het weer in hulle teruggekeer; hulle wat dit nie gedoen het nie, was deur God gestraf, deurdat hulle Sy barmhartigheid verloor het - dikwels hulle lewe lank. Hulle moes veel lyding deurstaan, en wanneer die dood ten slotte gekom het, het hulle geen troos gehad nie en het onder groot pyn in groot angs en onder groot verskrikking gesterf. Hulle wat God se gebooie gehou het, het nooit God se barmhartigheid verloor nie, het altyd `n gesonde en blye lewe in God gehad, en die liggaamlike dood was vir hulle niks pynlik nie; nóg angs nóg verskrikkings het daarmee gepaard gegaan.

[7] Maar soos wat dit toe was, is dit nou nie meer nie. Die godsdiens leraars het suiwer wêreldse mense geword. Hulle het die naam van die enigste, ware God nog wel in hulle mond, maar in hulle hart het hulle geen vonkie geloof in Hom en ook geen sprankie liefde tot Hom nie, en daarom is hulle nou netsoos hulle tempel één en al duistere goddeloosheid. Daarom het God hulle in hierdie nag ook aangekondig wat hulle weë van algehele goddeloosheid te verwag het. En daarom het ek julle voorheen gesê dat van hierdie verskynsels die goeie mense slegs die goeie en die bose en goddelose mense maar net die bose te verwag het.

[8] Daar benede lewe, netsoos in die hele land, weliswaar mense wat volgens hulle geboorte ook Judeërs is, maar in hulle geloof en lewenswandel is hulle erger as die mees verstokte heidene, en daarom sal alle barmhartigheid en alle lewenslig van God van hulle weggeneem en aan die heidene gegee word. Daarom vertel ek julle nou ook al die een en ander oor die enigste ware God, en julle mag ook tuis aan julle familielede en vriende vertel wat julle gehoor en gesien het. Oor enkele jare sal bodes deur ons na julle gestuur word, wat julle uitgebreid met die mees duidelike en kragtige waarhede uit God sal bekend maak. 

[9] En omdat julle dit nou van my, as bode van God, gehoor het, kan julle nou ook in Naam van die een, alleen ware God in vrede na julle land trek, en as `n storm julle op see oorval, roep dan die enigste ware God om hulp aan, dan sal die storm weldra gaan lê en sal julle op die hele verdere reis geen ongemakke meer te verduur hê nie! En dit moet ook vir julle `n teken wees dat die alleen ware, enigste God met die mag en die krag van Sy Gees oral aanwesig is as Heer oor die hele natuur en oor alle elemente en dat alle natuurkragte onder die mag van Sy almagtige wil staan.”

[10] Toe bedank die Grieke die engel baie vir hierdie raad en vir die belofte.

[11] Maar voordat hulle hulle nog vir die verdere reis klaarmaak, vra die woordvoerder: “Beste jong vriend, vol van God se krag! Sal die een, enigste ware God, wat Hom beslis hier êrens te midde van u bevind, in die persoon van `n mens netsoos u, ook wel enigsins daarop kan let wanneer ons, ver van die oewers van enige land, midde op die groot see deur `n bose storm in nood verkeer?”

[12] Die engel sê: “As ek dit al weet, hoeveel te meer dan die Allerhoogste Gees van God! Sien, ek, wat nou as Judeër voor jou staan, was as hierdie persoon weliswaar nog nooit in Athene gewees nie, waar julle woon, en tog weet ek in my gees alles wat in die hele groot stad is, en alles wat by name in jou huis is en wat daar op elke oomblik gebeur! Glo jy dit van my?”

[13] Die Griek sê `n bietjie verleë: “O, ja, ek wil wel glo dat u dit kragtens u innerlike, wonderbaarlike krag alles kan weet, maar onder my groot huis is daar...”

[14] Die engel vul aan: “... `n katakombe, en daarin bewaar jy baie goud, silwer en edelstene, wat jou moedige en slim kapers sewe jaar gelede van `n Romeinse handelsskip afgeneem het. Volgens ons wet sou so `n daad `n groot sonde voor God wees, want jy sal jou naaste niks aandoen waarvan jy seker nooit sal wil dat jou naaste dit jou sou aandoen nie! Maar toe het jy ons goddelike wet nog nie geken nie en jy bring vir die goed geslaagde berowing `n offer aan jou god Mercurius, en jy kon nie teen ons goddelike wet sondig nie, omdat dit vir jou volkome onbekend was. 

[15] Maar in die vervolg moet jy, netsoos ook julle almal, julle nie meer met die soort praktyke besig hou nie, want as julle dit nou weer sou doen, dan sou die barmhartigheid van die enigste ware God julle nooit ten deel val nie. Bowendien moet julle jul tog ook by die wyse staatswette van Rome hou, wat roof en diefstal ten strengste verbied. As julle jul sal hou by die Romeinse staatswette, sal julle ook nie maklik teen die wette van God sondig nie. - Begryp jy dit?” 

[16] Die Griek sê: “Ek sien nou wel dat aan julle, ware kinders van die enigste, egte God, niks onbekend is nie en as ek toe met u suiwer goddelike wette netso bekend sou gewees het as nou, dan sou so `n berowing ook nooit plaasgevind het nie, netsoos dit ook nooit weer begaan sal word nie. Omdat geen mens op hierdie aarde egter dit wat eenmaal gebeur het, ongedaan kan maak nie, vra ek u nou wat ek met die geroofde skatte moet doen.”

[17] Die engel sê: “Diegene van wie jy die skatte geroof het, is veel ryker as jy, hulle het hierdie skatte dus nie nodig nie; maar julle het `n groot aantal armes in julle land wat jy kan help. Want God die Heer sê: “Wat julle aan die armes doen, dit het julle aan My gedoen, en Ek sal dit reeds hier vir julle vergeld en honderdvoudig in My ryk!” Maak julle oortollige skatte dus te gelde en help die armes wat jy ken, dan sal julle daardeur julle sonde voor God en die mense versoen! - En nou kan julle in vrede van hier af weggaan!”

[18] Toe bedank die Grieke hom nog `n keer en maak aanstaltes om te vertrek.

Die voedsel van die engele. Verwysing na die sesde en sewende boek van Moses

61 Nou was die oggendmaaltyd gereed en Lasarus kom na My toe om Ons almal daarvoor uit te nooi. Ons gaan dadelik en neem die maaltyd tot Ons.

[2] Ons Nikodemus sien die engel ook aansienlike eet en drink, wat hom verbaas, en hy vra My of hemelse geeste ook so eet en drink soos die materiële mense op hierdie aarde.

[3] Ek sê: “Ten eerste sien jy wel dat hierdie gees netso goed eet en drink as Ekself, terwyl Ek in My wese tog die Allerhoogste Gees is. Maar omdat hierdie gees vir die tyd wat hy hier is, ook `n liggaam moet hê om hom vir julle sigbaar te maak, moet hy daardie liggaam, ook al is dit hoe lig-eteries, ook met die voedsel van hierdie aarde voed om vir julle sigbaar te bly solank dit nodig is; maar as dit nie meer nodig is nie, sal hy ook self in `n ondeelbare oomblik sy liggaam oplos en as `n suiwer gees nie meer vir julle sigbaar wees nie.

[4] In die hemel van die suiwer geeste word egter ook geëet en gedrink, maar geestelik en nie materieel nie. Die geestelike spys bestaan uit die suiwer Liefde en uit die Wysheid uit God. Dit deurdring die hele oneindigheid en voed al die tallose wesens, en wel eers die geeste en daarna deur hulle die hele materiële skepping en daarvan eers die onmeetlike eterruimte, waarin die tallose miriades sonne en planete of aardes rondswem soos visse in die see en soos voëls in die lug. Uit die eter kry die hemelliggame dan eers hulle noodsaaklike voedsel en uit die hemelliggame vervolgens ook alle skepsele wat daarop en daarin is. Maar eers word die lug van die hemelliggame gevoed uit die eter wat hulle oral omring en daardeur eers die hemelliggaam. Het jy dit nou ook goed begryp?”

[5] Nikodemus sê: “Ja, Majesteit en Heer, altans so goed as wat `n swak mens sulke sake van U onbegrensde Wysheid kan begryp! As ek eenmaal geesteliker sal wees, sal ek dergelike geestelike sake ook beslis beter begryp; maar nou ontgaan veel my nog, omdat ek nie weet wat `n suiwer gees eintlik is nie, en hoe hy daar uitsien, en omdat ek ook nie weet wat die verskil is tussen eter en lug nie, en ook heeltemal geen idee het wat `n son nou eintlik is nie, hoe groot sy is en hoe ver sy van die aarde af staan nie. U spreek byvoorbeeld oor meerdere sonne, en U wysheid sal wel alles daaroor weet. Maar hoe kan ek dit weet? Ook al sou ek daardie een wat van hierdie wêreld is, hoe goed en duidelik ken, dan kan ek tog van wat suiwer geestelik is, onmoontlik iets weet nie, omdat dit vir ons materiële sintuie nie toeganklik is nie en dus vir ons verstand ook onverstaanbaar is en bly. 

[6] Wat is `n gees? Welke vorm het hy, en waar en hoe leef hy? Dit is vrae wat nooit voldoende deur `n sterfling beantwoord sal kan word nie. Het ek gelyk of nie?” 

[7] Ek sê: “O ja, jy het heeltemal gelyk; want solank die mens `n sterfling bly, sal hy selfs die allerduidelikste antwoord op jou vier vrae nooit kan begryp nie. Maar as hy deur die opvolg van My leer tot die wedergeboorte van sy gees gekom en daardeur onsterflik geword het, sal hy die sonneklare antwoord op jou ietwat vreemde vrae wel in homself vind; want alleen die gees deurdring homself en sodoende ook God se diepe geestelike Wysheid, netsoos Ek julle gister in die nag duidelik genoeg laat sien het. Maar omdat jou geheue nie van die beste is nie, vra jy nou weer na sake wat Ek al duidelik belig het. As jy egter nie die aardse dinge kan vat nie, dan moet dit jou tog nie verbaas dat jy nie die geestelike en hemelse dinge en omstandighede nog minder kan begryp nie.

[8] Waarom het julle dan die sesde en sewende boek van Moses en die profetiese aanhangsel verwerp, opsy gelê en nooit gelees nie? Daarin staan baie wat vir julle `n helder lig sou gewerp het op die sterrehemel en die wêreld van die geeste en hulle bestaan. Soek die boeke maar eers op en lees hulle, dan sal dit wel ligter word in jou hart! Sou daar ooit materie gewees het as die krag en die wil van die geeste dit nie geskep, georden en in stand gehou het nie?”

Die waarde van die vryheid van wil van die mens. Die ervarings van die profete aan die anderkant. Oor die saligwording

62 Nikodemus sê: “Ja, ja, U alleen het ewig gelyk, en ons mense kan geen gelyk hê nie, omdat daar in ons geen waarheid, geen wysheid en geen ware lewenskrag heers nie! Maar dit is en bly vir die mens, wat deur louter wêreldse dinge omring is, tog steeds baie moeilik om hom heeltemal van die wêreld los te maak en dan heeltemal in die geestelike oor te gaan. Die eenmaal blind geworde mens kan selfs die mees wyse lesse aanhoor, maar dit help hom weinig of niks, wanneer hy nie deur eie aanskouing en ervaring tot die waarheid van die geestelike kan deurdring nie.

[2] En as slegs één mens wel ervarings opdoen en duisende om hom heen nie, dan het die mensdom daar ook weinig daaraan, omdat hy sodoende slegs één ervare mens moet glo, sonder om in homself ooit `n sigbare bevestiging te vind van wat hy gedwing word om te glo. Dit sou natuurlik iets baie anders gewees het as alle mense visioene en ervarings sou gehad het; dan sou die suiwer geestelike ontwikkeling van die mense immers vooruit moes gaan!”

[3] Ek sê: “Netsoos `n blinde oor kleure oordeel, so oordeel jy nou oor die geestelike dinge! Ek is van mening dat juis Hy, wat die mense geskape het, wel die allerbeste sal insien hoe Hy vir die mense moet sorg en hoe Hy hulle moet behandel, sodat hulle na korte of lange tyd die doel kan bereik wat Hy vir hulle gestel het. Ek het nou tekens vir julle gedoen, wat julle genoodsaak het om te glo dat Ek die beloofde Messias is en ewiglik niemand anders nie. Hierdie dwang dien nie werklik tot julle sieleheil nie, maar julle sal eers salig word wanneer sal julle leef volgens My woord.

[4] Glo My, as Ek julle mense tot masjiene wou maak, dan kos dit My slegs één met My wil verbonde gedagte en die hele tempel, die hele Jerusalem en die hele groot land waarin die Judeërs woon, sou My onmoontlik as iets anders kon beskou as die Messias - JaHWeH Sebaot! Maar sou alle Judeërs en ook alle heidene daarmee geholpe gewees het? Ek sê vir jou: waarlik, net so weinig as hierdie houtbak, wat hom –soos wat jy dadelik sal sien - volgens My wil in alle rigtings sal beweeg!

[5] Kyk, die bak leef al en sweef soos `n voël in die lug rond! Sou jy nou jou bestaan met die van die bak wil ruil? Kyk, hy leef heeltemal en kan na alle kante toe beweeg; hy het egter geen eie bewussyn nie, maar My hoogs eie bewussyn deurdring hom en maak hom lewend. Jy kan selfs vrae aan die bak stel, dan sal hy jou sonder mond en tong antwoord. Maar sal jy wel ooit kan glo dat die bak op sigself leef, verstandelik dink en sonder mond en tong spreek?! 

[6] Ek sê jou egter nog meer: Ek kan hierdie bak deur My almag dié skynlewe vir ewig laat behou. Sal hy daarom ooit `n eie, selfstandige en vry lewe hê netsoos Ek? Ewig nie, want solank Ek die bak net deur My mag lewend hou, is hy op sigself so goed as heeltemal dood. Want sy skynlewe is slegs die krag van My wil daarin, en dus My hoogs eie lewe. As Ek dit terugtrek, is die oue ook dood en die oue, noodsaaklike oordeel van alle materie weer aanwesig, en dan sal jy niks meer lewend daaraan ontdek nie, - hoe lewendig hy nou ookal in alle rigtings heen en weer beweeg. 

[7] En sien, presies so `n lewe sou die mense gehad het as Ek hulle deur My almag of deur sulke tekens sou dwing, wat hulle geen ruimte vir vrye gedagtes meer sou laat nie. En derhalwe is `n vry ongeloof vir die mens oneindig veel beter as `n geloof wat deur wondermiddels afgedwing is; want die volkome en selfstandige vryheid van wil in die mens is God se groot plan in die mens. Die mens kan wel sonder enige skade deur God onderrig word in wat hy moet doen om in homself tot lewensvoleinding te kom; maar deur God asook deur `n ander gees mag hy nooit met krag daartoe gedwing word nie. Want word hy dit, dan is die mens geoordeel en dus volkome dood, en dan bestaan hy heeltemal nie meer as `n vry en selfstandige wese nie. 

[8] En sien nou, juis om hierdie rede word die deur jou gewenste visioene en ervarings in die ryk van die suiwer geeste so selde moontlik deur My toegelaat, en wanneer dit so nou en dan wel toegelaat word vir sommige mense, wat netsoos die profete daarvoor uitverkore is, dan moet slegs die uitverkorenes - wat van bo kom en reeds op `n ander wêreld die liggaamlike lewensproef deurgemaak het sulke visioene en ervarings met betrekking tot die anderkant meemaak, omdat so-iets hulle nooit kan skaad nie, maar die medemens nie, omdat hulle die profete maar net kan glo as hulle dit wil. Wil hulle dit egter nie - wat helaas meestal die geval is - dan bly hulle tog volkome vry in hulle denke en in die selfbestemming van hulle handeling, en daarby het hulle duidelik altyd nog meer baat as wanneer hulle van buite af of selfs van binne af gedwing word om te glo.

[9] Die mens word weliswaar maar net deur God en in God salig, maar slegs vir sover hy deur sy eie wil die wil van God tot syne gemaak het en in sy selfbewussyn in `n sekere sin één geword het met God. As God egter die mens sy vrye wil sou afneem en in die plek daarvoor deur Sy almag Sy eie wil in die hart van die mens sou bring, dan sou die mens, netsoos reeds gesê, so goed as volkome dood wees, omdat slegs die opgedringde almagtige wil van God die mens lewend sou maak netsoos My wil hierdie bak lewend gemaak het. Maar God het die mens geskape en tot lewe gewek en hom so gemaak, dat hy hom stap vir stap self kan en moet ontplooi, en dit is so wys, dat die mens hom met al sy kennis en al sy verstand niks vir hom kan voorstel wat nog wyser is nie. - En Ek is nou van mening dat Ek jou dit alles voldoende uitgelê het. As jy dit nou begryp, dan staan Ons van tafel af op en gaan weer na buite om te sien wat daar alles gebeur!” 

Die volk en die tempeldienaars

63 Toe Ek dit gesê het, staan almal van tafel af op en volg My na buite, na die plek waar Ons al vóór die oggendmaaltyd was. Daar kyk mense in die rigting van Emmaus, `n gehuggie in die omgewing van Jerusalem. Vanaf Jerusalem lei meerder weë na Emmaus, maar slegs vir voetgangers. `n Ryweg loop daar egter nie heen nie, behalwe langs `n groot omweg, sodat mens veel sneller te voet by die gehuggie kon kom as met `n wa. Die mense trek op hierdie dag, omdat dit Donderdag was, massaal na die gehuggie, want op hierdie dag was daar in die plek `n broodmark, en die mense het netsoos gewoonlik daarheen uitgegaan om hulle vir `n week van brood te voorsien. Vanweë die verskynsels was daar nou in hierdie gehuggie bykans geen brood gedurende die afgelope nag gebak nie, terwyl al die mense juis vanweë die brood daarheen gegaan het.

[2] Toe ons Nikodemus dit van My gehoor het, sê hy: “O Majesteit en Heer, dit sal daar nie goed uitsien nie, want in die plekkie staan immers die bakkery van die tempel en die verdien elke week so `n duisend silwerstukke aan Romeinse geld. En as daar vandag geen brood is nie, sal die volk met geweld brood eis! O, daar sal opstootjies daarvan kom, wat nouliks te vermy sal wees! Wat moet ons daaraan doen? En `n uiters vervelende omstandigheid daarby is, dat juis ek die oppertoesig oor die bakkery van die tempel in Emmaus moet hou en daarvoor verantwoordelik is dat daar voldoende brood op tyd beskikbaar is. O wee, o wee, dit sien werklik gladnie goed daaruit nie! O Majesteit en Heer, wat kan nou daaraan gedoen word? Waar moet die brood vir soveel mense nou vandaan kom? U, o Heer, sou my wel kan help as dit U heilige wil sou wees!” 

[3] Ek sê: “Jy sal ook gehelp word, maar Ek sê aan jou en aan julle almal: as julle nie aan één stuk deur tekens en wonders sien nie, dan sal julle nie glo nie, ook al lê die waarheid wat aan julle voorgehou word, duidelik voor die hand! Die volk sal egter vanweë die broodgebrek geen al te domme dinge doen nie, omdat hulle ook vannag die verskynsels gesien het. Daar is byna niemand in die stad, of in die wye omtrek, wat nie vandag en nog vele dae lank vol angs sal lewe nie, vanweë die waargeneemde verskynsels, en daarom sal die oproer wat ook deur jou in Emmaus gevrees word, beslis nie plaasvind nie, ook al sou die volk glad geen brood kry nie. Maar hulle sal wel voldoende voorraad brood aantref. 

[4] Maar Ek wil julle nou op iets anders opmerksaam maak, waardeur `n groter verleentheid vir die tempel vandag en ook môre sal ontstaan as deur die moontlike broodtekort in Emmaus. Kyk net hoeveel van die volk daar toegestroom kom oor alle weë wat na Jerusalem lei! Die volk kom van die land en wil in die tempel raad kry en uit die mond van die priesters hoor hoe die vurk in die hef steek met hierdie verskynsels. En daarmee sal dit met die tempeldienaars sleg gaan! Wel sal hulle vir die volk die een boeteprediking na die ander hou en spreek oor die toorn van God, en hoe God voortaan maar net deur swaar boetedoenings en groot offers weer versoen kan word.

[5] Maar die volk sal sê: “Waarom sê julle dit nou eers vir ons, terwyl julle tog al lankal van God kan en moet hoor hoe dit in Sy oë met ons gestel is? Want ons weet van vroeër af dat God Sy volk, as hulle Hom ligsinnig vergeet het, altyd jare vooraf deur profete en sieners laat sê het wat daar met hulle sou gebeur as hulle nie weer na God toe sou terugkeer nie. Maar hierdie keer het daar geen profete gekom wat ons betyds kon verkondig hoe ons daar met God gesteld is nie! En wanneer daar gedurende die afgelope tyd profete opgestaan het wat ons vermaan het om boete te doen en ons lewens egter te verbeter, dan verklaar julle hulle as valse profete en vervolg hulle en ook diegene wat na hulle luister en hulle wil bekeer. En noudat julle netsoos ons die verskriklike teken gesien het, waaruit maklik opgemaak kan word dat God se toorn in hoë mate oor ons gekom het, nou wil julle die skuld heeltemal by ons lê; maar dit sal ons nie aanvaar nie, en ons sal ons sonder julle gebed, self tot God wend en Hom smeek om ons sondes te vergewe, en dit sal ons doen omdat julle ons nie reeds lank vooraf gesê het hoe ons voor die aangesig van JaHWeH staan nie.”

[6] Die woorde van die volk sal die priesters in groot verleentheid bring, en sommige sal aan die volk sê: “God is maar net so vertoornd op julle, omdat julle nie na ons wil luister en ons nie wil glo nie, en omdat julle jul tot bepaalde valse profete gewend het wat teen ons is en wat hulle beste doen om julle afvallig te maak.”

[7] Dan sal die volk egter sê: “Daarin vergis julle julleself, want ons het nog nooit die stem van `n valse profeet en `n woord van `n waarsêer gehoor nie. Wat ons hoor, was geen valse profete nie, want hulle leer openlik en verklaar hardop vir elkeen dat die ryk van God naby gekom het. Maar julle vervolg hulle, netsoos julle dit altyd met sulke mense gedoen het, en dit sal ook wel die rede wees waarom God ons Sy groot toorn aangekondig het, sodat Hy ons in die hande van ons vyande kan oorlewer om swaar getugtig te word. Dat julle priesters egter geen profete is nie, sien ons duidelik aan die feit dat julle tot op dié uur nie weet hoe ons voor God se aangesig staan nie.” 

[8] Dan sal `n priester weer sê: “As julle egter dink dat ons niks weet en vir die volk heeltemal niks meer beteken nie, - waarom kom julle dan hier na die tempel toe? Dan kon julle immers tuis gebly het!” 

[9] Dan sal die volk sê: “Vir julle het ons egter ook nie gekom nie, maar slegs vir die tempel en vir God, wat ons uit die diepte van ons hart wil smeek om ons sondes te vergewe. Julle kan saam met ons bid, as julle dit wil, maar ons sal julle geen offer daarvoor gee nie, maar wat ons sal offer, dit sal ons aan die armes en die noodlydendes offer.” 

[10] Daarop sal die priesters hulle terugtrek, en die volk sal baie rumoer maak in die tempel en in die voorhof. Maar jy, vriend Nikodemus, kan nou, as jy dit wil, na benede na die tempel gaan en jouself oortuig van alles wat Ek nou aan jou en aan almal gesê het, en by die geleentheid kan jy die volk ook enkele ware woorde van troos toespreek; maar sê in elk geval niks aan die volk oor My aanwesigheid hier nie!”

[11] Nadat Ek dit aan Nikodemus gesê het, bedank hy My daarvoor en sê ook nog: “Dit sal ek alles presies so doen, en ek sal ook probeer om die volk moontlik tot bedaring te bring. Maar wat sal ek aan die hoëpriester, die fariseërs en die oudstes antwoord gee as hulle my vra waar ek hierdie verskriklike nag deurgebring het, omdat ek - wat hulle almal nou wel seker sal weet - nóg in die tempel nóg by my familie tuis te bereik was? As ek dan die waarheid moet sê, verraai ek myself en vir U!” 

[12] Ek sê: “Gaan maar rustig na benede en wees nie bang nie, geen mens sal jou dit vra nie, en wat jy sal moet sê, sal jou in die mond gelê word! Vanaand kan jy, as jy wil, wel weer hierheen kom, want Ek sal nog die hele dag hier bly.” 

[13] Toe gaan Nikodemus na benede, maar hy kyk onderweg meer as eenkeer om, om te sien of daar dalk `n egte Judeër was wat hom gesien het. Maar Ek stuur RafaEl agter hom aan en laat hom tot by die stadspoort begelei, sodat niemand Nikodemus kon sien nie. By die poort egter verdwyn die engel dadelik en was op dieselfde oomblik weer in ons midde.

[14] Daarop sê Ek aan `n paar leerlinge, dat ook hulle, as hulle wil, tot die middag na die tempel kon gaan om getuie te wees van wat hom daar sou afspeel. Toe gaan die leerlinge ook na benede en bly in die tempel tot na die middaguur, waarna hulle weer na Ons toe kom en vertel wat hulle beleef het. 
Die dank van die bevryde slawe

64 Daarop sê Lasarus aan My: “Heer, self is ek ook wel `n bietjie nuuskierig hoe hierdie geskiedenis in die tempel vandag sal afloop, want ek sien nog baie mense langs alle strate wat verbykom. As hulle almal na die tempel toe gaan, sal daar `n gedrang en `n geskreeu ontstaan soos wat mens beslis in `n lang tyd nie meegemaak het nie. Daar sal Nikodemus nie veel met sy swak stem kan uitrig nie! Dan kan daar werklik baie maklik veel opskudding ontstaan!”

[2] Ek sê: “Maak jou maar oor iets anders besorg! Ek het nog wel genoeg middele byderhand om `n te groot opskudding te verhinder, maar dit sal waarskynlik nie so ver kom nie.

[3] Nou het ons jong mense egter ook al wakker geword en het honger. RafaEl, gaan jy daarom na hulle toe en sorg dat hulle te ete kry en bietjie wyn, maar gemeng met tweederdes water!”

[4] RafaEl sorg vinnig daarvoor, wat die jongeres veel genoeë doen, sodat hulle nouliks kon wag om My op kinderlik hartlike wyse te bedank.

[5] Binne `n kort tyd staan hulle almal heeltemal versterk buite en RafaEl bring hulle na My toe. Daar stel hulle hulleself in `n lang ry op, bedank My hardop vir die goeie versorging en vra My om na hulle toe te kom, sodat elkeen My één vir één blyke kon gee van hulle liefde; want omdat hulle so baie was, kon hulle nie almal tegelyk na My toe kom om hulle groot liefde aan My te betoon nie. 

[6] Toe sê Ek aan hulle: “My liewe kinders, dit is nou nie nodig nie! Maar as julle dit tog wil doen, kom dan liewer één vir één na My toe om My julle liefde te laat blyk, want as Ek na julle toe sou gaan, dan sou daar ligte naywer onder julle kan ontstaan, omdat julle dan onder mekaar sou oorleg pleeg en sê: “Maar waarom wend die goeie Vader hom nie tot my of tot hierdie of daardie een nie? Hy het die een of die ander beslis liewer as vir my of my buurman!” Kom egter, om dit te voorkom, self, alleen of beide na My toe en gee My blyke van julle liefde, dan sal julle nie kan sê: “Kyk, die of die het die goeie Vader meer aandag gegee!” Want dit hang suiwer van julleself af wie van julle die eerste na My toe wil kom.”

[7] Die jongeres sê: “Ja, goeie Vader, ons sou egter almal eerste by U wil wees, en dit sou dan `n lastige gedrang vir U word! Daarom kan U tog beter bepaal op welke plek of aan welke kant van ons ry ons moet begin; want orde moet daar immers ook in die liefde wees, omdat wanorde ook nie mooi in die liefde sou wees nie. Want die goeie God in die mooie land het alles so goed georden, dat ons uit hoogagting vir Hom ook alles op `n min of meer ordelike manier moet doen!” 

[8] Ek sê: “Nou goed dan, as julle dit beslis so wil, begin dan maar aan die regterkant van julle ry, en kom maar!”

[9] Hierdie reëling geval die jongeres en dus snel hulle nou, die een paar na die ander, en wel eers die jong seuns en daarna ook die meisies vanaf die regterkant na My toe. Voor My aangekom, buig hulle diep, daarna pak hulle My hande en druk dit teen hulle bors, buig daarna weer en gaan baie ordelik weer terug na hulle rye toe.

[10] Toe hulle almal so hulle liefde vir My betuig het en weer in die vroeëre volgorde staan, buig almal nogmaals diep in My rigting en vra wat hulle nou mag gaan doen.

[11] En Ek sê aan hulle: “Vermaak julle met allerlei nuttige beskouings! Kyk eers rond in hierdie mooie omgewing, bekyk die blomme en al die ander, en bedink daarby hoe `n goeie God dit alles deur Sy wysheid en almag uit Homself geskape het, en wees Hom daarvoor in julle harte eg dankbaar, dan sal julle die tyd die nuttigste deurbring en tewens veel vreugde in julle hart hê! Maar julle hoef daarby nie steeds so in `n ry te staan en te loop nie, maar gaan en staan waar julle wil, netsoos julle dit vir My en alle ander mense hier sien doen, dan sal julle veel meer vreugde hê as wanneer julle maar steeds die stywe ordelike ry aanhou. - Gaan nou en volg My raad op!”

[12] Toe bedank die jongeres My vir die goeie raad, verlaat dadelik die ry en versprei hulleself in alle rigtings op die berg en hou hulle so baie goed besig in die frisse en vrye natuur.

Die gesigsvermoë van die siel na die dood

65 Ons gaan egter nog ietwat verder, en wel na die hoogste punt van hierdie berg. Daar was `n aardige olyfbos, waar onder die bome `n groot aantal banke en sitplekke was, waarop almal hulle neervlei, terwyl hulle Lasarus prys oor die doelmatige aanleg van soveel gesellige rusbanke en sitplekke. Lasarus dank almal vir die pryswoorde, wat hom veel genoeë doen. Vanaf hierdie hoogte, wat na alle kante vry uitsig bied, geniet mens van die pragtige vergesig. Mens sien van hier af die Jordaan en die dal daarvan, en - weliswaar baie in die verte - ook `n stuk van die Dooie See.

[2] Sonder om iets te sê kyk almal `n tyd lank vol verrukking na die mooie omgewing met die omliggende stede, gehuggies en dorpies en Agricola sê, toe hy alles goed bekyk het: “Beste vriende, alle aanwesiges hier, en veral U, o Majesteit en Heer, ek moet baie openlik toegee dat ek in ons uitgestrekte ryk nog nooit so `n skitterende omgewing en so `n pragtige landskap gesien het as hier nie! Waarlik, in so `n heerlike omgewing moet `n mens die sterwe nog bitterder en moeiliker toeskyn as in `n woester en minder mooie omgewing! Want hier sou mens ewig verder wil lewe en geniet van so `n aanblik! - Wat sê U, o Majesteit en Heer, daarvan?” 

[3] Ek sê: “Vriend, met hierdie mening sou jy wel gelyk gehad het as die siel nie in verbinding met die gees uit God na die dood van die liggaam die vermoë sou gekry het om oneindig baie mooier streke, ook in ander wêrelde te sien en daarvan te geniet - gestel dat die sien van mooie streke en landskappe vir `n siel al die hoogste gevoel van saligheid sou wees. Maar Ek dink dat daar na die afval van die liggaam vir `n siel, wie se lewe voleindig is, nog wel hoër gevoelens van saligheid sal wees as maar net die sien van baie mooie landskappe.

[4] Stel jou eers voor, dat jy hier, sê maar gedurende honderd jaar aan één stuk deur die landskap sou moet bekyk, waarby daar ook in alle ander lewensbehoeftes ryklik voorsien sou gewees het, dan staan Ek daarvoor in dat die mooie landskap jou al gou dermate sou gaan verveel, dat jy dit daarna in jou hele lewe nooit meer sou wil sien nie. Ja, so nou en dan te midde van goeie vriende maak die aanblik van `n mooie omgewing op die menslike gemoed altyd `n verheffende indruk, maar daarna verlang die siel baie gou na veranderings om daardeur groter en uitgebreider ervarings op te doen en daaruit ook steeds iets nuuts te leer.

[5] So goed as wat `n volmaakte siel nou met haar liggaamlike oë kan sien wat haar omgeef, sal sy in haar suiwer geestelike toestand die vermoë om te sien, te hoor en te voel beslis ook nog besit, en wel in `n veel hoër mate as nou in haar swaar en moeisame liggaam! Ek het julle daar straks benede voor die huis immers al laat sien hoe dit gestel is met die innerlike sig van die siel - waaroor jy jouself nog baie verwonder het - toe die mense wat deur My vir `n kort tyd geestelik in vervoering gebring was, wat nooit voorheen in Rome was nie, jou groot vaderstad nog noukeuriger beskryf het as wat jy dit ooit self met jou eie oë gesien het. 

[6] Dan sal jy tog wel insien dat die siel in haar vrye en suiwer geestelike toestand `n veel omvattender gesigsvermoë besit as in die beperkte liggaam! En as dit die geval is, dan kan jy, as jy eg glo aan My woorde en tekens en ook aan die ervarings wat jy bewustelik met jou siel en gees meegemaak het, tog egter nie sê dat dit in so `n omgewing moeiliker is om te sterf as in `n verlate en duistere landstreek nie! Dat elke siel na die dood van die liggaam voortleef en sy volkome bewus is van haar lewe, sal jy tog nie meer in twyfel trek nie?”

[7] Agricola sê: “Majesteit en Heer, dit beslis nie, omdat ek immers al in Spanje, Sicilië en Egipte ervarings opgedoen het met betrekking tot die voortlewe van die siel na die dood van die liggaam, en dit op `n manier waarby geen bedrog moontlik was nie. Maar hier gaan dit om iets baie anders, en dit is juis die rede waarom ek my veroorloof het om netnou `n opmerking te maak!”

[8] Ek sê: “En waaruit bestaan die ander dan? Praat maar gerus verder, want Ons het tot aan die middaguur nog volop tyd om alles te bespreek!” 

[9] Die vele aanwesige tollenaars kom nou ook na My toe en vra of Ek hulle dit nie sou kwalik neem as hulle tot die aand huiswaarts kon gaan om te sien of alles wel in orde was daar en of hulle bediendes dit nog steeds deur alle strate binnetrekkende volk by hierdie geleentheid nie te veel afpers nie. 

[10] Ek sê: “Doen dit en doen nou iets goeds vir soveel boosheid wat julle die mense gedurende baie jare aangedoen het, dan sal julle sonde julle vergewe wees! Maar netsoos dit julle nou vry staan om te vertrek, so staan dit julle ook vry om terug te kom.”

[11] Daarop maak alle tollenaars `n buiging, bedank vir alles wat hulle ontvang en geniet het en vertrek vinnig.

Die wese van die siel en van die gees. Die siel aan die anderkant

66 Daarop sê Ek nogmaals aan Agricola: “Nou kan jy jou vraag na vore bring, praat nou maar!”

[2] Agricola sê: “Majesteit en Heer, dat die siel van die mens ook na die dood van die liggaam verder leef, is `n volkome uitgemaakte saak van die helderste waarheid. Maar waarheen gaan sy, en wat is eintlik haar wese en wat is die wese van die suiwer gees? Omdat die ruimte volgens U onderrig oneindig is, moet ook die siele en selfs die suiwerste geeste hulle binne die eindelose ewige groot ruimte bevind, want `n ruimte buite hierdie kan immers onmoontlik êrens bestaan nie. 

[3] Dan nog `n vraag: Watter gestalte het `n siel of selfs `n suiwer gees, en waarom kan `n natuurlike mens nie steeds die siele en geeste sien nie? Heer, gee my slegs op hierdie vraag nog `n verhelderende antwoord, dan sal ek U na niks meer vra nie; want ons volkome onwetendheid in hierdie saak is dit eintlik wat die sterf vir ons so bitter en angstig maak. As ons mense egter ook daarin `n voldoende helder lig kan kry, dan sal die sterwe vir ons lig wees en sal ons nie angsvallig aan die dwase liggaamlike lewe vasklou nie.” 

[4] Ek sê: “Ja, dit sou vir My baie maklik wees om dit vir jou uit te lê, as jy maar `n onbelemmerde insig daarin sou gehad het; maar dit besit jy juis nog nie, alhoewel daar vandat jy hier is, juis in hierdie opsig al baie deur My duidelik aan jou uitgelê is en jyself deur wondertekens ook veel gesien en ervaar het. En daarom is dit `n moeilike saak wat nog beter vir jou belig kan word as dit wat reeds gebeur het.

[5] Die siel van die mens is `n suiwer eteriese substansie, dus - as jy dit kan begryp - uit baie ligatome of kleinste moontlike deeltjies tot `n volmaak menslike vorm saamgestel, deur die Wysheid en die almagtige wil van God; en die suiwer gees is die van God uitgaande wil, wat die vuur van die suiwerste liefde in God is.

[6] Die suiwer Gees is `n gedagte van God, wat voortkom uit Sy Liefde en Wysheid, en wat tot `n ware bestaan kom deur God se wil. Omdat God egter in Homself `n vuur is uit Sy liefde en wysheid, is dit ook die geval met die in sekere sin uit God na buite getrede gedagte wat in `n selfstandige bestaan geplaas word. Netsoos die vuur egter `n krag is, is so `n gedagte uit God op sigself ook `n krag, wat van homself bewus is en wat self in dieselfde helderheid kan werk as waaruit hy voortgekom het. As suiwer krag deurdring hy alles wat jy materie noem, maar kan self nie deur die materie deurdring word nie, omdat die materie verder niks anders is as `n uiterlike uiting van die Gees uit God nie. 

[7] Die siel is in `n sekere sin materie wat weer deur die krag van die gees opgelos is en wat deur die krag genoodsaak is om in die eie oervorm van die gees oor te gaan, en daarna met haar gees verenig wanneer sy die ware diensbare ligeteriese-substansiële liggaam vorm. Ook die siel vorm en ontwikkel, suiwer deur die wilskrag van haar gees, haar toekomstige omhulling uit die materie wat haar liggaam omgeef, wanneer dit totaal vergaan en ontbind het. 

[8] Hier het jy nou `n baie kort en volkome ware voorstelling van wat die siel eintlik is, en wat die suiwer gees as sodanig is.

[9] Maar om die plek in die ruimte aan te gee waar `n siel heengaan wanneer sy haar liggaam verlaat, sal vir jou nog wel moeiliker te begryp wees, maar Ek sal jou desondanks `n wenk gee, waardeur jy vir jou `n voorstelling daarvan kan maak. Want hoe dit eintlik is sal jy eers in jouself te wete kom, wanneer jy ook in jouself tot die volledige wedergeboorte of tot volkome éénwording van die gees met jou siel gekom het, omdat die siel dit nooit heeltemal kan begryp solank sy haar nie deur die krag van die gees in haar so ontwikkel het, dat sy in staat is om haar volkome met die gees te verenig nie.

[10] Ruimtelik gesien bly `n siel na die afval van haar liggaam - veral in haar eerste bestaansperiode - gewoonlik op die plek, waar sy haar liggaamlik op aarde bevind het, dit wil sê, as sy nog nie geheel voleindig na die onstoflike ryk aan die anderkant oorgegaan het nie.

[11] In daardie geval sien en hoor sy egter niks van die natuurlike wêreld wat sy in haar liggaam bewoon het nie, hoewel sy haar ruimtelik presies in dieselfde wêreld bevind. Haar bestaan is min of meer soos `n helder droom, waarin die siel in `n streek of omgewing leef wat as te ware uit haar ontstaan het, en waar sy haar heeltemal gedra en optree asof sy haar in `n baie natuurlike wêreld bevind, en waar sy die wêreld wat sy verlaat het, nie in die minste mis nie.

[12] Maar omdat God dit toelaat, word die streek wat deur haar bewoon word, gereeld vernietig en dan bevind die siel haar in `n ander omgewing, wat heeltemal ooreenkom met haar innerlike toestand. By so `n siel duur dit dan gereeld wel baie lank voordat sy na veel onderwysing sover kom, dat sy besef dat alles wat sy dink dat sy besit, ydel en nietig is. Kom sy deur veel ervarings en verskynsels eenmaal tot dié insig, dan begin sy eers ernstiger oor haar toestand en haar bestaan na te dink, en daardeur ook meer en meer te besef dat sy die vroeëre, aardse wêreld verlaat het, en dan word die verlange in haar sterker om `n meer blywende en onveranderlike plek te kry om te lewe.

[13] In so `n toestand word sy deur reeds meer voleindigde geeste onderrig in wat sy moet doen; en as sy dit doen, word dit ook steeds ligter in haar, omdat haar innerlike gees haar meer en meer deurdring. Hoe meer die innerlike gees haar deurdring en as te ware in haar groei soos `n kind in die moederliggaam, des te duursamer begin alles om haar heen te word.

[14] As `n siel eenmaal so ver gekom het dat haar innerlike gees haar heeltemal deurdring het, dan kom sy ook tot `n volledige helder sig en tot `n helder insig, tot volledige bewussyn en `n duidelike herinnering aan alles: wat sy was, wat sy geword het, wat sy gedoen het en hoe die wêreld, waarin sy liggaamlik geleef het, daaruit gesien het en hoe dit daarmee gestel was.

[15] So `n siel kan dan sowel hierdie aarde asook die maan, die son, alle ander om hierdie son sirkelende planete of aardes - wat tot nou toe nog geen sterrekundige, nóg enige Griek, nóg een van die ou Egiptiese landmeters waargeneem het - en ook die ander sonne in één of meer hulssfere, wat Ek julle gister al voldoende beskryf het, uiters presies deurgrond, en hulle in hulle wonderbare vorm en inrigting werklik in die hoogste mate verlustig en die ware en grootste vreugde beleef aan die Liefde, Wysheid en Mag van die enigste God.”
Die verskillende fases van saligheid van voleindigde siele

67 (Die Heer): “Dit alles is vir so `n voleindigde siel dus sekerlik en selfs noodsaaklik te wagte, en tog kan hierdie eienskap van `n siel wat haar lewe voleindig het, beskou word as `n laagste graad van die eintlike groot saligheid, omdat `n voleindigde siel jou op die lange duur net so sou teenstaan as wat sy jou hier sou teenstaan wanneer jy die landskap, al is dit hoe mooi, honderd jaar agter mekaar sou moes bekyk en bewonder.

[2] Die hoër saligheid van `n siel is tog duidelik maar net geleë in die feit dat die volmaakte siel ook met die waaragtige goddelike skeppingskrag toegerus is, en vanuit `n wysheid, wat aan God se Wysheid gelyk is, alles tot stand kan bring wat God Self op presies dieselfde wyse bewerkstellig en voortbring.

[3] `n Nog hoër en eintlik al haas allerhoogste saligheid van `n volmaakte siel is dat sy God, die enigste Heer en Skepper van die oneindigheid, as haar grootste lewensvriend maar steeds by haar kan hê, en Hom mateloos en grensloos kan liefhê, en met Hom in `n enkele oomblik die hele geestelike en materiële skepping kan oorsien. 

[4] Maar die toppunt van saligheid van `n volmaakte siel is dat sy deur die liefde heeltemal met God één geword het, en haarself ook in die volledige goddelike vryheid bevind.

[5] Dat dit wat Ek jou nou gesê het die volle waarheid bevat, kan jy reeds met jou liggaamlike oë sien aan hierdie jong dienaar van My. Jy het My al `n paar keer gevra wat daar met hierdie jong man aan die gang is, waar hy vandaan kom en wie hy is. En nou sal Ek dit aan jou vertel:

[6] Kyk, hierdie jong man is reeds lankal `n suiwer gees, maar het al op hierdie aarde as mens in `n liggaam geleef! Sy naam was Henog en hy was die eerste profeet van die eerste nakomelinge van Adam, aan wie hy onderrig gegee het oor God.

[7] Omdat sy siel in die oertyd van die mense van hierdie aarde in die hoogste en suiwerste liefde tot God ontbrand het, het die liefde sy liggaam in `n eteriese substansie opgelos, waarmee die vrygekome siel bekleed was en waardeur sy oombliklik vir altyd `n aartsengel geword het van God se hoogste hemel, dit wil sê van die hoogste goddelike vryheid, wat jy goed kan aflei uit het feit dat sy hier nou vlak by My is.” 

[8] Nou maak Agricola groot oë en sê: “Wat? Dit moet `n gees wees, en nog wel `n suiwer en volkome gees?! Maar hy het tog sigbaar `n huid, vlees en bloed, en hy eet en drink tog netsoos ons!

[9] Dat hy netsoos U wonderbaarlike dinge kan doen, het ek vir myself verklaar uit die feit dat hy al lankal U leerling moes gewees het en as sodanig daarvoor die nodige wysheid en mag van U af gekry het; as volkome suiwer gees sou ons mense hom tog immers nie kon gesien het nie. As jy hom vashou voel hy heeltemal soos `n natuurlike mens. Maar U het dit gesê en ek moet U glo, hoewel dit my hele denke nog meer in verwarring bring. Hoe kan hierdie suiwer gees dan nou `n liggaam hê?”

[10] Ek sê: “Ek het jou al vroeër gesê dat Ons nou baie kan bespreek, omdat Ons tyd daarvoor het, en dus sal Ons ook nog goed daarmee in die reine kom. Kyk, daar staan My RafaEl-Henog al voor ons, en Ek vertel jou nou, dat jy dit waarvan jy nog meer wil weet, met hom self kan gaan bespreek, want hy sal jou presies dieselfde inligting gee as wat Ek sou doen, en wat hy jou sal vertel en laat sien, sal hy jou vanuit sy heeltemal selfstandige vryheid, mag, wysheid en krag vertel en laat sien, omdat hy dit vir homself vanuit God volledig sy eie gemaak het. Begin jou ondersoek dus maar met hom!”

Die wese van die engele

68 Daarop sê Agricola aan RafaEl: “Allerbeste dienaar van ons God, Majesteit en Heer! Wat vir `n liggaam het jy hier as suiwer gees? Is dit ook netsoos by my, vlees en bloed?”

[2] RafaEl sê: “Voel maar en oortuig jouself!”

[3] Toe raak die Romein die hande en voete van die engel aan en konstateer dat dit net so uit vlees en bloed bestaan as die van iemand anders, en hy sê daarop: “Ja daar is werklik niks geestelik aan te voel nie, en tog moet jy `n suiwer gees wees en dit al byna net so lank as wat die mensegeslag op aarde bestaan?”

[4] Toe sê die engel: “Voel nog maar `n keer, dan sal ons sien wat jy daarna sal sê!” 

[5] Toe begin die Romein die engel opnuut aan te raak, maar nou voel hy geen liggaam meer nie en waar hy die engel vashou, gaan sy vingers daar netso maklik deurheen as deur die lug.

[6] Na hierdie tweede ervaring sê hy hoogs verbaas (die Romein): “Ja, dit sou selfs die mees verstandige mens gek kan maak! Eers was alles stewig beet te pak en nou is alles lug, dus so goed as heeltemal niks! Maar sê my nou eers - as jy tenminste as so `n lugtige fenomeen nog kan praat, - waar het jy nou jou goed voelbare liggaam van flussies gelaat?”

[7] Die engel sê: “Dit het ek nêrens gelaat nie, want ek het dit nog presies netsoos voorheen! Wat jy die eerste as `n vaste liggaam gevoel het, was my vrye wil, en dat jy dit die tweede keer heeltemal nie gevoel het nie, was ook my wil. Want wat ons volmaakte geeste wil, gebeur netsoos ons dit vanuit ons vryheid en wysheid wil, hetsy direk of geleidelik aan volgens `n sekere wyse orde.

[8] Want ons bevind ons deur ons liefde tot God ook volledig in Sy Wysheid en Mag, wat ons kan dra en volledig besef, en dus is God se Liefde ook ons liefde, Sy Wysheid ons wysheid, Sy wil ons wil en Sy Mag ook ons mag. Maar tog is daar in God nog ondeurgrondelike dieptes wat geen enkele geskape gees ooit sal deurgrond nie; en as hy dit sou kan doen, sou hy nie salig wees nie, omdat hy dan van God geen toenemende saligheid meer te verwagte sou hê nie. - Begryp julle Romeine dit goed?”

[9] `n Aantal Romeine sê nou: “Ja, beste vriend - ook al is jy `n gees - om dit goed te begryp en te besef het jy meer nodig as ons Romeinse verstand! Dit sal alles wel so wees, maar om te begryp hoe dit eintlik alles is, moet ons wag tot ons siele verder ontwikkel sal wees.”

[10] Die engel sê: “Luister eers, ek spreek nou slegs met Agricola en nie met julle almal tegelyk nie; want ek weet immers dat julle nie net so verstandig is as hy nie. Daarom moet julle nou almal luister en op alles let waaroor ek met die verstandigste van julle spreek en wat ek hom laat sien! Agricola, jy het dus nou alleen die woord!”

[11] Agricola sê nou: “Ja, ja, my suiwer geestelike vriend, ek het wel so half en half begryp wat jy my eintlik wil sê, maar tog het ek dit, netsoos die ander, nie heeltemal begryp nie, maar ook ek wag dan volgens die belofte van die Heer op beter tye! Maar wel sou ek nou van jou wil weet - en wel onder die voorwaarde dat ek dan volledig afsien van `n hele boel ander dinge - hoe jy jou deur jou wil kan ontdoen van jou liggaam en tog nog net so aanwesig kan wees as daarvoor met jou stewig tasbare liggaam? Want veral dit is vir my die meeste onbegryplik! Eers is jy iets wat werklik bestaan, dadelik daarna is jy, as jy daaraan voel, heeltemal niks, en daardie niks is dan tog weer heeltemal dieselfde as daarvoor. Ja, hoe is dit dan tog moontlik?”

[12] Die engel sê: “Dit is tog iets baie begryplik! Ons geeste is in ons suiwer geestelike sfeer, wat vir julle gewigloos is, tog die eintlike, enigste werklike en alleroorspronklike iets. Al die ander in die hele stoflike wêreld is maar net `n verskynsel wat deur ons wil veroorsaak is, om vir julle stoflike siele `n duursame medium te skep deur middel waarvan julle julleself netsoos ons, die volledige en waaragtige lewensvryheid kan verskaf.

[13] Om dit egter nog duideliker aan jou te toon, moet jy, Agricola, nou self `n klip van die grond opraap! - Goed, jy het nou `n baie harde natuurklip in jou hand! Nou sal jy sê: “Kyk, hierdie klip is netsoos hy is, `n absolute werklikheid!” Want jy voel in jou hand sy gewig en dit is vir jou `n onverwoesbare hardheid en jy sê vir jouself: “Dit bestaan werklik eg!” Maar ek sê vir jou dat dit met die werklik egtheid van jou net so gestel is as met my vleeslike liggaam en daarna met my nou nog steeds netso geestelike liggaam. Want die hardheid en die gewig van die klip wat jy nog in jou hand vashou, hang enkel en alleen af van die vashoudendheid van ons wil. Solank ons hom as `n harde en swaar klip in stand wil hou, sal hy ook bly wat hy is.

[14] Wil ek byvoorbeeld dat jou klip nou geheel - wat sy massa betref - aan my gelyk word, dan sal jy netso deur die klip heen kan gryp as wat jy netnou heeltemal deur my heen gegryp het. En in daardie geval het die geproduseerde materie van die klip wat deur ons geestelike wil daargestel is, eers haar oorspronklike realiteit bereik, terwyl die materie vir jou nou, deur die vashoudendheid van my eie wil, as `n harde, swaar klip voorkom. Om dit nog makliker te begryp, moet jy nog `n keer goed ondersoek of dit nog dieselfde klip is!”

[15] Agricola sê: “Hy is nog netsoos wat hy was!”

[16] Die engel sê: “Hoe is hy dan nou?”

[17] Agricola sê: “Ja, ek sien hom nog wel as `n wolkie in my hand, maar sy hardheid en gewig het verdwyn! Nee, dit is tog wel baie vreemd! Ek sou my tog enigiets eerder kan voorstel as dat so-iets moontlik sou wees! Hoe kry jy dit tog bymekaar?”

Die mag van die engele. Verhouding tussen gees en siel. Wedergeboorte

69 Die engel sê: “Ek het jou immers al gesê dat dit maar net deur die standvastigheid van ons wil gebeur, en dat alle materie niks anders is as die standvastige wil van die Gees van God nie, hoe verskillend die materie ook al vir jou daar mag uitsien; want die verskillende stowwe van die materie en die elemente waaruit hulle vir jou oë blyk te ontstaan het en bestaan, is ons gedagtes. Hulle vorms en kleure is die idees wat uit ons gedagtes gevorm is. Hul doelmatigheid is ons denkbeelde wat uit die idees ontwikkel is, en die bereik van `n hoër geestelike doel vir alles wat nou materie is, is ons oogmerk, waaruit die gelukkige einddoel van alle materie sal voortkom.

[2] Daarom is `n ware en werklike bestaan maar net by ons ewig onsterflike geeste aanwesig, en die bestaan van die materie is maar net iets wat suiwer deur ons tot stand kom en elke oomblik van ons afhanklik is, netsoos wat jy dit nou baie duidelik met hierdie klip moes waargeneem het. Maar jy het die wolkie nog in jou hand en kyk, ek sal dit weer met die volle vashoudendheid van my wil vervul, dan sal jy die klip van netnou weer in jou hand hê!” 

[3] Die engel doen dit en in die hand van die Romein verskyn weer die ou, harde en swaar klip van voorheen.

[4] Dit maak op die Romein `n nog geweldiger indruk en hy sê aan die engel (die Romein): “Hierdie klip bly vir my `n waardevolle klip, ter herinnering aan wat hier so wonderbaarlik voorgeval het! Maar nou nog `n vraag! Kyk, in my woon tog ook `n siel, en daarin bevind hom volgens julle leer `n gees wat geheel gelykwaardig is aan die van jou! Waarom kan ek dan nie deur my gees ook doen wat jy as gees kan doen nie?”

[5] Die engel sê: “Omdat jou gees nog nie ryp is daarvoor nie en jou innerlike gees nog nie in jou siel oorgegaan het nie! Maar iets doen jou gees tog deur die standvastigheid van jou wil, wat nog vir die siel onbekend is, en dit is die bou en die tydelike instandhouding van jou liggaam. Dit kan jou siel egter nie waarneem nie, netsoos sy ook nie waarneem hoe haar liggaam gebou is nie, omdat haar innerlike, suiwer van die anderkant afkomstige boumeester haar dit nie kan onthul en laat sien nie, omdat sy, netsoos gesê, nog nie ryp is nie.

[6] Die innerlike gees werk weliswaar onafgebroke aan die so vinnig moontlike rypword en volledige vrymaak van die siel, maar hy kan en mag haar nie die minste dwang oplê nie, omdat `n siel op die wyse dan nog stofliker en onvryer sou word as wat sy ooit deur alle invloede van die buitewêreld sou geword het. Daarom word daar aan die siel in haar liggaam `n eie wil en `n eie verstand gegee om haar deur onderrig van buite af daartoe te bring dat sy haarself uit eie vrye wil steeds meer sal losmaak van al die wêreldse, en inkerend na haarself toe, die steeds suiwer wordende geestelike weë betree. 

[7] Na gelang die siel die steeds suiwerder geestelike weë daadwerklik bewandel, word in gelyke mate dan ook haar innerlike, suiwer gees van die anderkant één met haar. En as sy haarself deur haar steeds suiwerder geworde verstand en deur haar daardeur ook steeds vryer geworde wil, volledig losmaak van al die wêreldse, dan is sy gelyk aan haar gees en het daarmee één geword, wat ons die geestelike wedergeboorte wil noem, en dan sal sy, wat één geword het met haar gees, ook terwyl hulle nog in die liggaam is, dieselfde kan doen wat ek nou voor jou oë kan doen, omdat my gees één is met my siel.”

Oor die wese van die lug

70 (RafaEl): “Toe ek as mens gedurende vele jare `n liggaam bewoon het, het ek deur die barmhartigheid van die Heer bewus geword van hierdie innerlike lewensweg en ek het hierdie weg met steeds groter standvastigheid gegaan. Daardeur het my siel en my gees aan die einde van my lewe één geword en ek het die volle mag oor my aardse liggaam verkry, sodat ek dit net so skielik kon oplos soos wat ek nou die klip opgelos het, en slegs soveel daarvan behou het sodat jy my nog met jou liggaamlike oë kon sien.

[2] As ek nou egter weer `n liggaam wil hê netsoos die van jou, hoef ek dit slegs te wil en dan sal die liggaam ook weer daar wees. Sien, ek wil dit, en raak my nou maar weer aan, dan sal jy sien dat ek weer net so stewig is as voorheen! 

[3] Die Romein doen dit en ontdek dat RafaEl weer heeltemal mens was soos voorheen.

[4] Toe vra hy (Agricola) aan die engel: “Toe jy, terwyl jy as volmaakte mens op aarde was, jou liggaam opgelos het, kon jy dit toe ook weer opnuut skep?”

[5] RafaEl sê: “Ja verseker, netsoos nou, maar ek wou dit nie, omdat `n suiwer geestelik, onliggaamlike bestaan eindeloos veel volmaakter is as `n bestaan wat aan `n liggaam gebonde is - ook al gebeur dit deur die eie wil. Kyk, in die liggaam kan ek minder doen as sonder die liggaam! As jy my egter `n wonder sien doen, dan is die liggaam al weg en word eers weer na die daad geskape. Ek kan weliswaar ook in die liggaam alles doen, maar nie so volmaak as buite die liggaam nie. - Het jy nog vrae, stel dit dan, dan sal ek dit beantwoord!” 

[6] Agricola sê: “O, vrae het ek nog meer as genoeg in voorraad! Kan jy deur die standvastigheid van jou wil ook `n deel van die vrye lug in een of ander materie verander?”

[7] Die engel sê: “Seer seker, want ten eerste is die lug al materie en bevat alle denkbare stowwe en daarom kan dit egter eerder in elke gevraagde materie verander word, en ten tweede staan dit my gees werklik vry - en dit in die hoogste graad - om my wil volledig te laat werk en dus die lug wat jy my aanwys, onmiddellik in `n bepaalde materie te verander. Sê my nou maar waarin ek die lug moet verander!

[8] Agricola sê: “Vriend, dit laat ek aan jou beste en wyse beoordeling oor! Doen wat jy wil, ek sal dit alles goedvind!”

[9] Die engel sê: “Nou, goed dan! Dan sal die lug wat hom nou op `n afstand van twaalf treë voor ons bevind, oombliklik in `n stewige ronde pilaar verander van vyf manshoogtes lank en met `n deursnee van één manslengte! So is dit! Gaan nou daarheen en kyk of die pilaar, wat al daar staan, nog uit lug bestaan en of dit egter `n stewige granietpilaar is!”

[10] Alle Romeine gaan dadelik daarheen en ondersoek die pilaar.

[11] En almal sê: “O wonder van die wonders! Dit is meer as verbasingwekkend! Dit is egter `n massiewe graniet pilaar soos ons dit selfs nie in Rome het nie! Ja, ja, in die suiwer gees lê die wese, en alle materie is maar net `n gevolg van die vashoudendheid van die vrye wil van `n suiwer gees!”

[12] Daarop sê die engel: “Hoe swaar dink julle is hierdie pilaar?” 

[13] Agricola sê: “Ja, vriend, dit is wel baie moeilik vir ons om dit te bepaal! Maar so te sê kan jy wel aanneem dat hierdie pilaar seker honderd duisend pond swaar is, en nouliks deur duisend man opgelig kan word.

[14] Die engel sê: “Dit het jy taamlik goed beoordeel! En tog sê ek vir jou, dat dit vir my as `n suiwer gees, baie maklik is om hierdie swaar pilaar enkel deur my wil so hoog as jy maar wil op te tel. Sê maar hoe hoog of waarheen ek die pilaar moet ophef, dan sal dit ook dadelik uitgevoer word!” 

[15] Agricola sê: “Wel, as jy dit nou eenmaal so wil, sê ek: Tel die pilaar honderd manshoogtes reg omhoog in die lug en sit hom dan neer in die veld, wat presies halfpad in die rigting van Emmaus is!”

[16] Die engel sê: “Baie goed, dit alles sal nou dadelik geskied!”

[17] Nog maar nouliks het die engel dit gesê, of die pilaar bevind hom al op die gewenste hoogte in die lug en vlak daarna sien mense hom op die veld staan in die rigting van Emmaus.

[18] Elkeen was nou tog wel met stomheid geslaan, en natuurlik wel baie in die besonder die Romeine, want aan hulle verbasing kom geen einde nie.

[19] “Maar”, sê die engel, “waarom verbaas julle jul so daaroor? Is daar vir `n suiwer gees dan ook maar iets wat onmoontlik is? Alles berus immers op die vaste wil van `n suiwer gees! As ons, suiwer geeste, aardes, sonne en allerlei sentrale sonne in die ruimte kan ronddra en uiteindelik selfs hele hulssfere, waarom sou dit dan vir my en alle suiwer geeste nie nog veel makliker wees om so `n pilaar in `n oogwenk te bring waarheen jy dit wil nie? Wie met leeus kan speel asof dit vlieë is, sal beslis nie vir muggies opsy gaan nie!”
Die wese van die gees 

71 (RafaEl): “Maar omdat ons nog tyd het, sal ek julle nog iets anders laat sien, want anders sou julle nog op die gedagte kan kom dat ek my maar net met klippe besighou. Sien, die pilaar staan goed daar en hy sal eeue lank op die plek bly staan, en duisend jaar behoue bly deur die standvastigheid van my vrye wil! Maar om veral julle Romeine te laat sien dat absoluut niks vir `n gees onmoontlik is nie, sal ek op die plek waar die geweldige granietpilaar vroeër uit lug ontstaan het, `n groot dadelboom, ryk belaai met ryp vrugte, laat staan met twee vyebome daarnaas, wat ook geen gebrek sal hê aan ryp vrugte nie. 

[2] Sien, ek sê en wil dit, en die genoemde bome, ryklik met vrugte belaai, staan al op die plek! Gaan daar nou almal daarheen en proe die genoemde vrugte, ek dink dat dit vir julle almal baie goed sal smaak!”

[3] Toe staan elkeen op om die wonderwerk te gaan ondersoek. Almal sê dat hulle nog nooit edeler en volmaakter vrugte van hierdie soort geproe het nie.

[4] Die engel sê: “En nou sal ons daar op die groene weide voor die huis van ons ou, liefdevolle vriend en broer Lasarus nog `n dosyn skape uit lug skep! - Kyk, daar is hulle almal al gesond en wel ter plaatse en is die eiendom van die liefdevolle Lasarus!

[5] Daarby dink ek egter ook, dat julle deur hierdie teken nou wel sal insien waartoe `n suiwer en volkome gees met `n vrye wil alles in staat is. Dink `n bietjie daaroor na en sê vir my wat julle daarvan begryp het, dan sal daar vir julle `n nog groter lig deur die Heer gegee word! Dink nou dus goed oor alles na!” 

[6] Agricola sê: “O, my vriend uit God se hemel, as ons ons al in jou verhewe sfeer sou bevind, sou dit wel maklik wees om daaroor na te dink, maar ons lewensweg daarheen kan nog wel aardig lank wees! Wat jy, hemelse vriend, deur die barmhartige toelating van die Heer aan ons geopenbaar het, kan ek, altans vir sover `n mens daartoe in staat is, begryp; maar hoe die standvastige wil van die gees nou eintlik die mees uiteenlopende elemente bevattende stof van die materie van die hele aarde is en kan wees en selfs van die ander wêrelde in die eindelose ruimte, dit kan ons onmoontlik so duidelik begryp soos jy, o hemelse vriend.

[7] Die materie is dus niks en die siel, in `n sekere sin `n produk van die materie, is op sigself ook niks; slegs die suiwer gees is as sodanig werklik iets. Uit watter stof bestaan `n suiwer gees dan in en op sigself, of wat is hy? Dit is `n vraag wat `n sterflike mens nooit volledig sal kan beantwoord nie, solank hy nog maar net vanuit sy minstens nog half stoflike siel en vanuit sy stoflike liggaam dink en wil, en self nie byna heeltemal geestelik geword het nie. En, hemelse vriend, sodoende moet jy wel `n bietjie geduld met ons hê! Want ondanks die wonders wat jy so pas daar gedoen het, begryp ons jou verklarings, met betrekking tot hierdie uiters tere lewensvraag, nie heeltemal nie. Jou uitleg verskaf ons nog nie voldoende lig om helder te begryp wat se stof die lewende suiwer gees op sigself is en watter iets dit eintlik is nie. 

[8] Ja, die woord “gees” is vinnig en maklik uitgespreek, maar wat moet jy daaronder verstaan? Daarom het dit vir ons geen sin om kort of lank daaroor na te dink nie, dit is ook volkome vrugteloos, en jy, beste hemelse vriend, kan ons maar eerder weer duideliker uiteen lê wat die eintlike wese van die suiwer gees is, tenminste, as ons onbegrip nie vir jou te lastig word nie.” 

[9] RafaEl sê: “Om God bo alles lief te hê en julle mense te dien, wat geroep is om netsoos ons, suiwer geeste, Sy kinders te word, is immers ons hoogste geluk en saligheid! Hoe kan iets wat julle nog `n groter lig kan gee, dan vir my lastig wees? Let dus goed op wat ek julle nog verder oor die wese van `n suiwer gees gaan meedeel! 

[10] Uiteindelik is slegs God die allersuiwerste en suiwerste oorspronklike gees van alle geeste, en Hy is as sodanig dan ook die oerstof en die ewige oerelement van alle oerelemente.

[11] Die suiwer gees in haarself as stof en element is `n vuur en `n lig, of in haarself die liefde en die wysheid self. Daaronder moet julle jul egter geen stoflike vuur en geen wellustige liefde voorstel nie, en dus ook geen lig soos byvoorbeeld van die aardse son of `n brandende lamp nie - alhoewel daar `n ooreenstemming tussen beide bestaan - want die vuur van die gees is suiwer lewe en die lig daarvan is wysheid.”
Die wese van die eter

72 (RafaEl): “Julle sien hier die lug, wat totaal deursigtig is, en daarom veronderstel julle dat dit so goed as niks is. Maar as hierdie lug vinnig in beweging gebring word, sodat dit met die geweld van `n storm die magtigste seders ontwortel en die see so onrustig maak dat daar berghoë, skuimende golwe opbruis, dan moet julle tog wel toegee dat die lug iets baie magtig is. Ja, die lug kan dus wel `n liggaam genoem word, wat ook alle denkbare stowwe en vorms bevat in `n nog min of meer ongebonde oertoestand.

[2] Die water, veral die reën- en bronwater, is dieselfde as wat die lug is, maar slegs in `n meer gebonde toestand. Die soutwater van die see is natuurlik nog digter, meer gebonde.

[3] Maar as ons hoër op gaan, so ongeveer tien uur bokant die aarde, dan sal ons glad geen lug meer aantref soos die wat ons hier omgeef nie, maar slegs suiwer eter, wat in julle oë so volkome niks sou wees dat jy moeilik so-iets nietig vir jouself sal kan voorstel. Want kyk jy oor `n afstand van vele ure regoor die aarde, dan sal die lug tussen jou en die verafgeleë berge, al is dit hoe helder, vóór die berge as `n blou waas sigbaar word; maar as hierdie ruimte maar net met suiwer eter gevul sou gewees het, sou julle die berge nie blou nie, maar in hulle oorspronklike kleure gesien het. Sien nou, die aarde en die son is so ver van mekaar verwyder dat ek werklik nie in staat is om vir julle op hierdie aarde die korrekte afstand begryplik aan te gee nie, netsoos wat die Heer dit ook al Self vir julle uitgelê het! En hierdie ruimte wat vir julle begrippe ontsettend groot is, is gevul met eter, wat vir julle sintuie na totaal niks lyk nie. 

[4] Maar hierdie eter is, ofskoon dit lyk asof dit glad nie daar is nie, beslis nie so nietig as hy vir julle daar uitsien nie; want in die eter is daar alle ontelbare stowwe en elemente in `n toestand, wat nog minder gebonde is as in die suiwerste atmosferiese lug van hierdie aarde. Maar daar bestaan hulle nog meer as vrye kragte en is veel digter bymekaar en meer verwant aan die oervuur en die oerlig, en hulle voed die lug van die aarde, en hulle voed vervolgens die water en die water voed die aarde en alles wat op haar leef, beweeg en streef. As dit alles in die eter aanwesig is, is dit wel deeglik iets en geen niks nie, ook al lyk dit vir julle sintuie so. 

[5] Die eter is egter nog lank nie iets suiwer geestelik nie, maar hy kom innerlik meer ooreen met die substansie van die siel, maar slegs in soverre as hy `n ruimtelike medium is waardeur tallose oerkragte uit God bymekaar kom, hulle met mekaar verbind en ten slotte saamwerk.

[6] Jy sal my nou natuurlik weer vra: “Ja, maar hoe is daar by sulke verskillende kragte dan `n homogene (gelyksoortige) werksaamheid moontlik?” En ek sê jou: Niks is natuurliker en makliker as dit nie!

[7] Kyk, op hierdie aarde van die Heer het ons in die seë en ander waters tog ook so `n vir julle onbegryplike groot aantal soorte van plante, struike, bome en ook van diere en minerale, dat selfs die beroemdste geleerde van hierdie tyd nie in staat sou wees om dit alles te registreer en op te noem nie! Hulle vorm saam met die hele aarde één geheel en dien almal vir die eén hoofdoel, en tog is hulle hier op die aarde en in die aarde so verskillend geaard en georden, dat jy hulle op die eerste oogopslag onmoontlik sodanig sou kan verwissel dat jy ten slotte `n vyeboom nie van `n distelstruik, `n os nie van `n leeu, `n swaeltjie nie van `n hoender, `n vis nie van `n skilpad en lood nie van goud sou kan onderskei nie.

[8] Op die aarde sien jy dergelike verskille maklik, maar in die eter, in die lug en in die water kan jy dit nie waarneem nie, nóg met jou gesig, nóg met jou gehoor, nóg deur jou reuk en smaak, nóg met jou tassin, hoewel die tallose verskillende soorte kragte en die deur hulle geproduseerde oerstowwe en elemente in die eter, in die water en in hierdie lug nog veel duideliker van mekaar afgeskei is as wat die dinge op die materiële aarde sulke verskille laat sien. 

[9] Dus agter die substansie van die eter wat vir jou sintuie `n nie-sigbare geestelike vuur is, is daar `n ewig heersende krag wat van God uitgaan, wat ewig die oneindige ruimte vul en aan één stuk deur werk en skep. God Self is egter die ewige Oergees en die ewige Oermens gelyksoortig in Sy sentrum en vul die ewig uit Hom voortkomende oneindigheid met Sy verhewe gedagtes en idees, wat van Sy liefde vervul tot `n aan Hom gelyke lewensvuur word, en deur Sy wysheid tot geordende vorm en deur Sy wil tot van mekaar afgeskeide en op sigself bestaande wesens word, waarin die vermoë gelê word om homself as sodanig vir ewig voort te plant, verder te ontwikkel en hom mettertyd op die leer van God se ewige orde te verenig en op te klim tot `n ewebeeld van God.”

Die suiwer geestelike in die materie

73[l] (RafaEl): “Omdat jy, Agricola, dit nog beter sal begryp, gee ek jou nog `n aantal voorbeelde, wat ek weliswaar al aan jou vriend en broer Lasarus laat sien het, en die Heer ook; maar omdat jy dit wat die Heer laat sien het, nie voldoende begryp het nie, moet ek jou nou volgens Sy wil alles nog duideliker maak. Let daarom baie goed op alles wat ek jou nou gaan sê!

[2] Kyk, jy is ook tuinier en het in Rome groot tuine, waaraan jy veel genot beleef. Duisende verskillende plante, blomme en vrugte word daar gekweek. Dit ontbreek daar nie aan allerlei soorte druiwe, vye, appels, pere, pruime, kersies, granate, suurlemoene, lemoene, kastaiingneute en waatlemoene van allerlei soorte nie. Om jou tuin, wat werklik baie groot is, steeds opnuut met alles te kan beplant, moet jy ook altyd `n korrekte voorraad van allerlei sade versamel, wat jy op die korrekte tyd in die goeie aarde van jou tuin saai.

[3] Wel, die saad is gesaai en begin tot jou vreugde oorvloedig en gesond op te kom. Wel, dit is nou alles mooi, goed en aangenaam om te sien, maar het jy aan elke soort van die duisend en één verskillende sade wat jy in jou tuingrond gesaai het, ook `n eie soort grond gegee? Jy sê: “Die hele uitgestrekte tuin, wat nie ver van die plek af lê waar die Tiber in die groot Middellandse See uitmond nie, het slegs één en dieselfde soort goeie, vrugbare aarde en elke vrug gedy voortreflik daarin.”

[4] Goed, sê ek, wanneer dit egter in die somer nie reën nie - netsoos dit in Rome bykans altyd die geval is - dan moet jou knegte die tuin met die gieter bevogtig. Het jy dan vir elke soort vrug dalk ook `n eie soort water? Jy sê weer: “Nee, ook nie dit nie, ek laat alle plante, struike en bome slegs begiet met één en dieselfde soort water, wat deur die waterleiding na die tuin gebring word!” Weer goed, sê ek! Dus ook slegs één en dieselfde soort soet water, omdat seewater nie baie geskik is om plante op die vasteland in die lewe te hou nie.

[5] Nou weet ons dat jou groot tuin slegs uit één soort grond bestaan en met één en dieselfde soort water begiet word. Die lug in jou tuin is en bly ook dieselfde, en die lig en die warmte van die son bly ook onveranderlik en steeds gelyk en kan - altans oor die hele oppervlak van jou tuin - wat betref sterkte en krag geen enkele verskil uitmaak nie, behalwe die verskil wat die jaargetye - maar ook steeds gelyk verdeel - oor die hele tuin veroorsaak.

[6] Wel, as alle voorwaarde vir die groei van die mees verskillende plante, struike en bome nou volkome gelyk is, dan sou gelyke oorsake tog ook by alle plante, struike en bome presies dieselfde uitwerking moet hê, sowel wat die vorm, asook die smaak en die geur betref. En tog, wat `n geweldige verskil!

[7] As jy die pit van `n suurlemoen fyn kou, smaak hy bitter. Waar haal die vrug dan sy aangename suurheid vandaan? En dieselfde geld vir die hele reeks van gewasse. Alles is in sy soort hemelsbreed verskillend van die ander. Maar, hoe is dit dan te rym met één en dieselfde voeding? Die wynstok sien anders daaruit as `n vyeboom, en wat `n verskil is daar tussen die vrug van `n wynstok en die van `n vyeboom! Wederom lê jy die saad van `n gewone pampoen en die van `n waatlemoen in die aarde. Die eerste bring die vrug van `n gewone reuk- en smaaklose pampoen te voorskyn, en die waatlemoensaad beloon jou eervolle moeite met `n meer as heuningsoet vrug, en tog was daar oral dieselfde aarde, dieselfde lug en dieselfde lig en geheel dieselfde warmte van die son.

[8] As jy nou ietwat verder daaroor nadink, sal jy jouself seker moet afvra: “Hoe kan presies dieselfde kragte eintlik steeds die mees verskillende resultate oplewer?” Ek sê jou weliswaar dat alle oneindig vele sielesubstansies eers in die eter, dan in die lug en in die water aanwesig is; maar selfs die skerpste oog en die allergevoeligste smaak- en reuksin kan in géén van die algemene oerelemente ook maar iets vind van die smaak of geur van enige plant en van haar soet, suur of bittere vrug nie- om maar nie te praat oor haar vorm en kleur nie. Wel, gebeur dit dan dat elke verskillende saadjie vervolgens uit dieselfde aarde, dieselfde water, dieselfde lug, dieselfde lig en dieselfde warmte maar net die oerstofsubstansies aantrek en in homself op sy wyse beliggaam, dat dit as steeds dieselfde en onveranderde saad, al vele duisend maal duisende jare gelede aangetrek en beliggaam het? 

[9] Sien, daar duik selfs in die organiese materie iets suiwer geestelik op en laat aan die ontwaakte en skerpsinnige waarnemer sien, dat dit slegs in soverre dit iets suiwer geestelik is, werklik “iets” is, en dat daardie een wat die sintuie van die uiterlike mens as “iets” sien en beskou, eintlik heeltemal niks is nie en dat maar net daardie een wat in die saadkorrel verborge lê, `n werklike “iets” is, omdat dit iets suiwer geestelik is. Dit bevind hom in die vir jou oog nouliks sigbare, uiters klein omhulseltjie in die kiemhuisie wat deur die hele saadkorrel omsluit word. Die suiwer geestelike, wat in die genoemde omhulseltjie opgesluit lê, is `n met liefde, lig en wilskrag vervulde gedagte of `n idee, wat volkome geïsoleerd is van die talloos vele ander gedagtes en idees, wat elkeen op homself net so afgebaken, afgesonder en geïsoleerd is.”

Hoe die gees op die materie inwerk

74 (RafaEl): “Hierdie gees wat in sy kiemhuisie afgesonder is, wat in die besit is van `n helder intelligensie en self bewus is van sy krag, wat hy eintlik self is, weet presies wanneer die saad, wat sy deur homself geboude materiële woonhuis is, sover is, dat hy as suiwer gees met sy werk kan begin.

[2] As die saad in die vogtige aarde gelê word en die uitwendige substansieel-materiële bekleding week word, omdat haar substansiële sielsdele begin om ooreen te stem met die dele wat haar in die vog van die aarde omgeef, dan begin die suiwer gees dadelik `n korrekte gebruik te maak van sy intelligensie en wil. Hy herken die deeltjies in die aarde wat presies met hom ooreenkom, in die water, in die lug en in die lig en in die warmte uit die son, trek die na hom toe en skep daarmee volgens sy ordening daardie een wat met sy wese ooreenkom, en so sien jy dan `n plant uit die aardbodem opgroei met steeds dieselfde kenmerkende eienskappe. Die plant of te wel die uiterlike liggaam van die plant, vanaf die wortel tot die hoogste punt van die stam, is maar net deur die gees voortgebring, sodat die suiwer gees homself in die nuwe saadkorrels skeppend kan verveelvoudig en so is ek oneindig verveelvoudig, hoewel die gees wat eenmaal so werksaam was, homself, verenig met die sielsdele wat hy na hom toe getrek het, oorgegaan het tot die vorming van hoër en meer volmaakte vorms en wesens. 

[3] En wat ek jou nou oor die plante vertel het, geld in mindere mate ook vir alle minerale en in meerdere mate vir alle diere, en ten slotte ook veral vir die mens. Vanaf die oerbegin geld dieselfde vir die vorm van alle hemelliggame, alle hulssfere en die hele Grote Wêreldmens, wat die Heer Self voldoende duidelik vir julle beskryf en laat sien het.

[4] Aan dit alles kan jy tog duidelik sien dat alle waarheid, werklikheid en realiteit maar net in die suiwer geestelike te vinde is, en dat al die materiële slegs bestaan deur die vashoudende wil van die Gees, wat die materie geleidelik kan versag, langsaam aan losser kan laat word en ten slotte na korter of langer tyd in `n aan hom gelyke substansiële sieleliggaam kan omvorm, na gelang `n sielesubstansie haar as gevolg van die ook in haar ontwaakte vrye wil meer of minder blyk te kan voeg volgens die innerlike, lewende orde van die gees.

[5] Wanneer jy van nou af aan die hele natuur aandagtig bekyk, sal jy daar vind wat ek nou vir jou uitgelê het! Want jy kan in die kort tyd dat ons nou saam is nie van my verlang dat ek van alle minerale, alle plante en alle diere afsonderlik laat sien, in hoeverre hulle uit suiwer gees en in hoeverre hulle uit pure sielesubstansie bestaan nie. Dit is voldoende dat ek jou nou baie duidelik uitgelê het hoe die suiwer geestelike, die substansiële en ten slotte die materiële ten opsigte van mekaar in verhouding staan. Want die reël wat ek jou nou gegee het geld vir die hele ewigheid en vir die hele oneindigheid; as jy die alfa begryp, begryp jy ook die omega. Vir wat daar tussenin lê, geld presies dieselfde, afgesien van die tallose verskillende vorms.

[6] En noudat ek jou soveel op `n buitengewone manier onthul het, kan jy ook baie openlik sê of jy dit alles met jou verstand begryp het. Ons het nog tyd om die een en ander met mekaar te bespreek. Nou is die woord weer aan jou, en kan jy ons almal vertel hoe jy dit begryp het!”

Die gees, die mees innerlike krag

75 Agricola sê: “Hemelse vriend, dit is werklik onmoontlik om dit vir iemand nog helderder en duideliker uit te lê as wat jy dit vir my en ons almal gedoen het! Maar dat ons alles nog nie ten volle so kan begryp soos jy nie, sal vir jou sekerlik nog veel duideliker wees as vir ons, want sake waarvoor die aardse mens nog nie voldoende begripsvermoë het nie, kan hy ook met die beste wil van die wêreld nooit in die korrekte lig sien nie. Maar wat wel volledig duidelik vir my geword het, is dat alle egte realiteite eintlik slegs in die suiwer geestelike gesoek moet word en dan ook ongetwyfeld daar te vinde is. Ek sou slegs vir jou, beste hemelse vriend, nog om `n paar konkrete voorbeelde wil vra om nog beter te kan begryp wat jy ons oor die suiwer geestelike geleer het. Want kyk, ons Romeine het `n ou spreuk en dit lui: Longum iter per praecepta, brevis et efficax per exempla! (Lank is die weg deur onderrig, kort en vrugbaar deur voorbeelde!) En dit is beslis `n ou en baie ware stelling. `n Klein en kort voorbeeld sê vir `n ondersoekende mens gereeld en bykans altyd meer as wat alle teoretiese leerstellings en grondbeginsels in staat is om te sê, en juis om die rede vra ek jou dan ook om enkele klein en goeie voorbeelde.” 

[2] RafaEl sê: “Ja, my vriend, jy sou nog veel meer baie voor die hand liggende duidelike voorbeelde gegee kan word, maar daarmee sal jy die suiwer geestelike tog nie heeltemal met jou natuurlike sintuie kan begryp nie. Die Gees, wat oral die mees innerlike krag is, deurdring alles, sien alles en bedwing alles - en dit sal jou gees ook doen, maar nog nie vandag en ook nie more nie, maar eers wanneer alles in jou in die volle waarheid georden sal wees.

[3] Kyk net na die leerlinge van die Heer, waarvan daar nou nog twee benede in die tempel is; één van die twee is aan die wêreld verslaaf! Sien, hierdie leerlinge - met uitsondering van die een - het al byna die punt bereik waarop ek my, as suiwer gees, nou bevind; maar dit was vir hulle beslis nie so maklik om sover te kom as wat jy jou dit miskien voorstel nie. Hulle was merendeels vissers aan die meer van Galilea in die omgewing van Kapernaum en was in besit van huise en grond en het vroue en kinders, en sien, hulle het alles verlaat en volg die Heer gewillig en met groot vreugde, terwille van God se ryk en om Sy Krag en Mag te verkry! En omdat hulle suiwer terwille van die ryk van God die hele wêreld die rug toegekeer het, het hulle ook in `n kort tyd in hulleself dit bereik wat jy as `n groot man van die wêreld eers geleidelik aan sal kan bereik. 

[4] Jy sal dit bereik na gelang van jou liefde tot JaHWeH God en na gelang van jou liefde tot jou medemens; want die sterkte van jou liefde tot God en tot jou naaste sal jou aangee hoeveel daar van God se ryk in jou ontwaak en ryp geword het.

[5] God se ryk in jou is hierdie liefde in jou, en die liefde is ook jou gees as die enigste waarheid, werklikheid en die ewige, onverganklike lewe. Wel, dat dit is netsoos wat ek dit nou vir jou aangegee het, kan selfs die beste gekose voorbeeld jou nie laat sien nie, maar moet dit in jouself ervaar. Tot op die oomblik dat jy dit self ervaar, geld: Glo en hoop op die sekere vervulling van alles wat die Heer as die oerewige waarheid aan jou en aan julle almal getrou belowe het!

[6] Desondanks wil ek jou egter tog `n paar tekens as voorbeeld gee, waardeur jy nog iets duideliker sal sien, dat alle oerstof en alle realiteite slegs in die gees te vinde is. Julle Romeine het ook `n spreuk, wat ons hier baie goed kan aanhaal. Kyk, julle spreuk lui as volg: Quod a principio non valet, aut valere nequit, etiam in successu non aliquid valere potest; ex nihilo nihil erit. (Wat van die begin af geen krag het of kan hê nie, kan ook later niks tot stand bring nie; uit niks kom niks voort nie). Daaruit volg menslik geredeneer baie duidelik dat die suiwer geestelike `n reële iets moet wees; want as dit volgens die materiële voorstellings van die mens een of ander niks sou gewees het wat onmoontlik van homself bewus kan wees, hoe sou dit dan ooit in ewigheid iets kan word wat van homself bewus is?! 

[7] Omdat alles wat daar is, uit die suiwer geestelike kan plaasvind en ontstaan en bestaan, moet die suiwer geestelike immers vóór alles `n ware “iets” wees, sodat elke ander iets daaruit oorsaaklik kan voortkom. In die saadkorrel is derhalwe slegs die gees wat in die kiemhuls rus `n werklike iets, terwyl die hele res van die saadliggaam op sigself heeltemal niks is nie, maar dit wat dit is, slegs daar is deur die daarin wonende gees. Hierdie gees werk volgens die intelligensie wat in hom woon, deur die krag van sy wil, en daaruit ontstaan `n plant, `n struik, `n boom, `n dier, en selfs `n hele wêreld.

[8] Wat die gees in homself is, het ek jou inmiddels al meermale uitgelê. Maar dit kan jy nou nog nie tot in die diepste betekenis begryp nie, omdat jou eie gees jouself nog nie deurdring nie, maar jy kan tog al in soverre in jou siel `n voorstelling daarvan maak, dat die oerbeginsel van die gees `n lewende en in hom van homself oorduidelik bewuste vuur en lig is, en derhalwe die hoogste liefde en die hoogste wysheid self is. Meer kan ook die Heer Self nie vir jou daaroor sê nie!”

Die bevryding van die materiële

76 Agricola sê: “Kyk, nou is dit vir my al weer aanmerklik duideliker, en ek herinner my nou `n paar sinne van die ou wyse Plato. Hy het vir `n lang tyd die geestelike wese van God ondersoek en kry ten slotte `n visioen soos in `n helder droom. Vir hom word te kenne gegee dat hy God se geestelike wese sou sien. Toe kom dit vir hom voor asof alles om hom heen vuur en lig word. Dit lyk asof hyself heeltemal oplos, sonder om egter sy volle bewussyn as gevolg daarvan te verloor. Maar in die vuur voel hy geen brandende hitte nie, net `n magtige, hoogs verruklike, wel-dadige liefdes- en lewenswarmte, en `n stem soos die suiwerste harmonie van `n welluidende eoluslier spreek uit die vuur- en ligsee met hom: “Kyk en voel die geestelike wese van God, en voel en sien jouself in Hom en deur Hom!” En Plato sien toe sy gedaante as mens, en sien om hom heen nog tallose gedaantes netsoos hyself. In die gedaantes ontdek hy nog minuskule klein figuurtjies, wat almal leef, ontelbaar vele ander vorms het, en wat in geheel egter één enkele menslike vorm uitmaak. En kyk, jou uitleg is baie soos die droomgesig van die groot wysgeer, wat oral in ontwikkelde kringe baie bekend is!

[2] Wel, die vuur en lig wat Plato gesien het, het hy beslis nie met sy liggaamlike, maar met sy geestelike oë gesien, en daarom dink ek nou: as ek self eenmaal geesteliker geword het, sal ook ek, netsoos Plato, in my gees dieselfde vuur en lig sien, wat hy gesien en gevoel het. - Het ek dit korrek gesien?”

[3] RafaEl sê: “Ja, dit het jy baie korrek en goed gesien, en ek kan jou niks anders daarop sê nie as: so steek dit in mekaar! Maar Plato was `n heiden en kon nie so helder sien en waarneem as wat iemand dit sou kon volgens die leer van God, die Heer nie. Maar om jou hier nog `n paar aanskoulike bewyse van die enig ware en mees werklike iets van die suiwer gees te gee, sal ek nog enkele eksperimente ten beste gee van die suiwer geestelike; slaan nou dus opnuut baie goed ag op alles wat ek jou, met die allerbarmhartigste toestemming van die Heer, nog sal laat sien!

[4] Kyk, wat ons hier nou omgeef, is suiwer, goed deursigtige lug, en hoe seer jy nou jou sintuie ookal inspan, jy sal in die lug niks anders ontdek as hoogstens `n aantal muggies en allerlei vlieë wat deurmekaar swerm nie, en hier en daar `n groter kewer of selfs `n voël! Ek sal nou baie kort die innerlike gesig van jou siel open, dan sal jy verbaas wees wat jy in hierdie atmosferiese lug alles te siene sal kry.”

[5] Agricola sê: “Hemelse vriend, doen dit en wat my van nut is, sal binnekort vele duisende van nut wees!” 

[6] RafaEl sê: “Baie goed, ek hoef dit immers maar te wil en dan is jy al waar ek jou wil hê. - Wat sien jy nou alles in die lug?”

[7] Agricola sê: “O, maar dit is onbeskryflik! Wat `n oneindige hoeveelheid wesens, plante, diere, landskappe en selfs menslike gedaantes! En ek sien ook ontelbare baie klein liggewende wurmpies langs mekaar heen skiet en heen swewe, en nou eers hier en dan weer daar vorm daar `n bundel en in `n oogwenk ontstaan `n volledige vorm daaruit; maar dit bly nie lank bestaan nie en gaan dadelik weer oor in `n ander vorm. Oral is lig, die dinge het net weinig duursaamheid en verander baie gou weer; slegs `n paar vorms hou nou die aangenome vorm ietwat langer aan. Nee, by hierdie aanblik sou selfs die sterkste hoof heeltemal duiselig word! 

[8] Wel, wat is hierdie miriades maal miriades ligwurmpies en hierdie ontelbare vorms en gestaltes van alle moontlike aard en soort, wat hulle steeds maar opnuut ontwikkel? En as ek daarna gryp en so `n vorm of gestalte wil vashou, dan het ek heeltemal niks in my hand nie! A, dit is tog wel `n egte lewensfoppery!”

[9] Toe sê RafaEl: “Wel, wag dan nog maar netso, dan sal jy dadelik iets meer bestendig kry!”

[10] Toe kom daar allerlei voëls en selfs ook visse wat lyk of hulle in die lug vlieg of swem, in die omgewing van die Romein, en hy vang `n voël en `n baie seldsame vis, wat hy in sy hande hou.

[11] Toe hy hierdie vangs gedoen het, sê hy (Agricola) aan die engel: “Luister, my hemelse vriend, ek het my vangs nou gedoen! Maak noudat ek die lug weer op natuurlike wyse sien, dan wil ek my daarvan oortuig of ek die voël en die vis nog in my hande sal hê!”

[12] Die engel sê: “O, daardie versoek sal ek dadelik inwillig! Kyk, nou is jy weer heeltemal in die natuurlike lug en kan jy jou vangs op jou gemak bekyk!”

[13] Agricola was nou weer in sy natuurlike toestand en wou dadelik sy voël en sy vis van naderby beskou; maar daar is nóg `n voël nóg `n vis meer in sy hande nie.

[14] Daardeur verras, vra hy (Agricola) aan die engel: “Ja, wat is daar nou met die voël en met die vis? Waar is dit nou? Alles wat ek sien was dus tog meer `n droom as volledige werklikheid!”

[15] Die engel sê: “Of juis omgekeerd! Jy was netnou juis nader aan die egte "werklikheid” as wat jy nou is! Die voël en die vis het jy nog, maar nie in jou liggaamlike hand nie, maar in die hande van jou siel, en ek sê vir jou dat jy hierdie diere, wat baie ooreenkomste met jou het, nie so vinnig sal verlaat en hulle jou ook nie, want sien, jy het tuis in Rome as patrisiër van `n ou geslag, `n skild, waarop aan die buitekant net so `n voël met `n aar in die snawel en net so `n vis met `n wurm in sy bek in goud afgebeeld is, en omdat jy nog veel waarde heg aan sulke wêreldse eretekens, sal jy nog nie so gou daarvan afkom nie.

[16] In die eintlike lug het jy weliswaar met die oë van jou siel baie gestaltes en vorms gesien - dit was verskynsels wat ooreengekom het met jou nuwe ervarings - maar jy kon hulle nog nie vashou nie. En netsoos jou eie gedagtes steeds verander en in allerlei vorms oorgaan en ontaard, so was hulle ook sigbaar vir jou siel; maar die voël en die vis van jou ereskild, waaraan jy nog `n groot welgevalle het, het nog vas en onveranderd in die hand van jou siel gebly - wat gelykstaan met die lus en die begeerte van jou siel na buite - en as jy hulle ook in hulle natuurlike staat wil sien, kan ek dit ook nog vir jou bewerkstellig.”

[17] Agricola sê: “As dit vir jou werklik moontlik is, doen dit dan! Ek sou tog graag wil sien of dit my voël en my vis is! Miskien sou ek dan makliker van so `n suiwer wêreldse domheid kan afkom.”

[18] Die engel sê: “Kyk na albei jou hande, dan sal jy jou wêreldse eretekens sien!”

[19] Toe kyk Agricola na sy hande en sien in sy regterhand die voël, `n soort phoenix, en in sy linkerhand `n soort klein dolfyn. Hy staan verbaas en kyk na die verskynsel en vra dadelik aan die engel hoe hy hierdie twee hinderlike diere so vinnig moontlik ontslae kon raak.

[20] Die engel sê: “Hierdie twee diere, wat heeltemal geen nut vir jou het nie, kan jy baie maklik van ontslae raak deur jou hart heeltemal van hulle af te keer en jou hart volkome op die Heer te rig. As jy dit kan, sal hierdie twee diere jou spoedig verlaat; in jou liggaamlike hande kan hulle slegs solank bly bestaan as wat ek hulle daar vir jou wil hou. En kyk, ek wil dat hulle verdwyn! En sien, jou hande is al weer vry! Ek het jou nou alles laat sien wat jou die innerlike waarheid verder kan verduidelik; die res moet jy van nou af aan in jouself soek en vind.”

Die proses van die innerlike verandering in die mens

77 Daarop gaan die engel op `n wenk van My na Lasarus toe en beide gaan die huis binne om te sien hoe daar vir Ons en vir die jongeres, wat hulle nou hoofsaaklik in die tente vermaak, `n stewige en toereikende middagmaal gereedgemaak word van die skape wat RafaEl te voorskyn geroep het.

[2] Agricola wend hom daarop na My toe en sê: “Nee maar, Majesteit en Heer, dit is vir my nou, na die uiteensetting van hierdie gees, baie vreemd en ek kom werklik vir myself voor asof ek nie meer myself is nie! Ek het tog veel buitengewone dinge van U gehoor en gesien en ek het my steeds daarby tuis gevoel; maar by die engel is ek gewoonweg van myself vervreemd! Hoe het dit nou gebeur en wat beteken dit?” 

[3] Ek sê: “Vriend, wat daar gebeur het was heeltemal in orde! Want solank as wat jy nie enigsins van jouself vervreemd raak nie, is jy bepaald nog nie baie naby die Godsryk nie; maar as jy vir jouself eenmaal ietwat vreemd begin voorkom, is dit `n teken dat jou gees binne in jou `n bietjie wakker geskud is en in jou siel `n effense stap voorwaarts gedoen het. En omdat jy dit in jou lewe in `n sekere sin nou eers bespeur het, is dit juis `n teken dat jou innerlike gees ietwat meer in beweging gekom het. En dit kan jy altyd as `n baie goeie teken beskou. Dit sal jou nog meerdere male en op `n steeds duideliker manier oorkom.

[4] Wanneer jy so iets ervaar, wees dan maar net bly en opgewek, want dit is `n belangrike teken dat jou innerlike gees begin het om hom sterk met jou siel te verenig! Want solank jy jou in jou alledaagse en vertroude gevoelens bevind, behoort jy nog tot hierdie wêreld en is jy nie in staat om God se ryk waaragtig te nader nie. Want as die suiwer gees eenmaal in die mens ontwaak en met sy lewe en lig die hele mens deurdring, dan begin in die mens ook `n baie ander en - sê maar - geheel nuwe lewe, waarvan hy vóór die tyd geen vermoede gehad het nie. En daarin lê die grootste bewys dat die mens, nadat die vlees van sy siel afgeval het, `n heel nuwe lewe begin, waarvan hy tydens sy liggaamlike lewe geen vermoede en nog minder kennis gehad het nie.

[5] Met die afval van die vlees van die siel wil Ek nie reeds die volledige en werklike liggaamlike dood aandui nie, maar wel die toestand van die mens, waarin hy sy wellustige en wêreldse begeertes bykans geheel uit hom geban en heeltemal begin het om in sy gees te lewe.

[6] Die gees begin hom dan sterk met die siel verenig en hierdie tree dan steeds meer in verbinding met die enigste ware leefwêreld van die gees. Hierdie leefwêreld lê, voorheen onvermoed en ongekend, voor alles nog diep in die hart van die mens, netsoos die suiwer geestelike vonkie in die kiemhuls van `n saadkorrel. 

[7] Solank die saadkorrel nie in die aarde sterf en uiteenval en hom so ontbind dat sy vroeëre vaste dele in die ooreenkomstige vorm van die gees begin oor te gaan nie, solank bly ook die gees werkloos en verborge. Maar wanneer die vlees van die saadkorrel in die aarde sag begin word en begin oplos, en in sy steeds eterieser wordende deeltjies meer gaan lyk na die gees wat in die kiem woon, dan begin die gees die dele wat aan hom gelyk is, te orden en deurdring dit steeds meer, en dan tree daar - netsoos jy dit by elke ontkiemende en opgroeiende plant goed kan sien - `n totaal nuwe bestaanstoestand in. En wat jy in die kleine by `n plant sien, gebeur ook in die grote en allesomvattend by die mens, wanneer hy alle neigings en begeertes in sy siel en ook in sy liggaam wat op die buitewêreld gerig is, deur sy ernstige wil in hom vernietig en oplos, en dit in alles steeds meer gelyk begin te maak aan die innerlike gees.

[8] Nou, dan kan dit iemand, wat al `n lang tyd aan al die wêreldse gewoond is, wel eens nie so blymoedig maak nie, maar wanneer hy hom mettertyd in sy nuwe, innerlike en enigste ware leefwêreld meer en meer tuis begin voel, sal die buitewêreld in gelyke mate steeds onaangenamer vir hom begin word. Moet dus maar nie bekommerd wees as My RafaEl jou ietwat meer as gewoon wakker geskud het nie, want dit was van groot nut vir jou. 

[9] Hy is in sy wese al `n suiwer gees en kon daardeur ook meer direk op jou gees inwerk as wat enige ander nog so geestelik ontwaakte mens kan doen, solank as wat hy nog nie die volledige wedergeboorte van die gees bereik het nie. Maar dit is nie ten nadele van jou siel nie, maar slegs tot haar groot voordeel deur My so toegelaat. Bekommer jou daarom, netsoos Ek al gesê het, maar nie daaroor as dit binne-in jou ietwat vreemd en onwennig begin word nie! Verheug jou in jou hart as hierdie gevoel jou nog meer gereeld sal oorkom, want jy gee aan dat die ryk van God steeds naderby gekom het in die hart van jou siel. - Het jy dit goed begryp?”

[10] Agricola sê: “Ek dank U, o Heer, vir hierdie baie barmhartige uitleg van U! Die gevoel het ek nog wel, maar dit bevreemd my nie meer so, netsoos dit my vroeër bevreemd het nie. Maar nou sou ek maar net nog wou geweet het, hoe die engel so presies kon weet welke diere my ou ereskild versier, want die skild bevind hom veilig opgeberg in Rome, en ons is hier. Hoe kan hy so ver sien?”

[11] Ek sê: “Dit hoef hy die keer glad nie te gedoen het nie, omdat hy dit as suiwer gees tot in die kleinste details in jou siel kon sien. Origens kon hy as suiwer gees ook in `n oogwenk jou ereskild vanuit Rome hier voor jou neergesit het!” 

[12] Agricola sê: “Dit sou tog wel `n bietjie moeilik wees, want ook al kan `n gees alle materie deurdring en oplos, dan kan tog die materie nie die materie deurdring nie. My skild is in `n klipkas, wat goed met `n metaaldeksel afgesluit is. Hy sou die kas heeltemal moes verniel het om die skild daaruit te kry. En as hy dan met die skild oneindig vinnig deur die lug sou gaan, sou die skild immers in die lug vernietig word!”

[13] Ek sê: “Jy oordeel netsoos wat jy die dinge begryp, maar die suiwer geeste begryp dit alles baie anders. Kyk, die engel hoef nie eens van hier na Rome te gaan nie. Sy wil en sy alles deurdringende kennis is voldoende. Hy los jou skild volledig in Rome op, netsoos hy eerder die klip opgelos het, en voeg dit hier deur sy wil - netsoos die klip wat jy nog in jou hand het - oombliklik weer saam tot sy materie en sy vorm. En kyk, so is dan vir `n suiwer gees seker niks meer onmoontlik nie! As jy dit nou insien, dink dan daaroor na, dan sal dit wel in jou siel ligter word! 

[14] Maar nou kom die twee leerlinge terug uit die tempel en saam met hulle nog `n paar ander manne. Ons wil hulle gaan ondervra, sodat hulle Ons kan vertel hoe dit nou daar benede uitsien. Daarom wag Ons nou tot hulle hier sal wees!” 

Die herbergier uit die dal doen verslag oor die gebeurtenisse in die tempel

78 Na `n rukkie arriveer die twee leerlinge saam met die twee ander manne. Die een man was die herbergier uit die dal wat reeds aan ons bekend was, `n buurman van Lasarus uit die omgewing van Betánië, by wie Ek al `n paar maal oornag het, en die tweede man was `n bekende goeie vriend van hom en ook `n herbergier, maar uit die omgewing van Bethlehem, wat die groot herberg aan die hoofweg besit het en by wie Ek ook `n keer oornag en vele siekes genees het.

[2] Die twee leerlinge was Thomas en Judas Iskariot. Die laaste wil dadelik in geure en kleure begin vertel wat daar alles in die tempel afgespeel het.

[3] Maar Ek wys hom tereg en sê: “Spreek eers wanneer Ek daarom sal vra, want tot nou toe is Ek nog steeds julle aller Majesteit en Heer, wat wel die beste weet wie van julle vier Hy terwille van die volk die woord sal laat doen!”

[4] Na hierdie vermaning trek Judas Iskariot hom ietwat wrewelig terug en sê aan Thomas: “Ek het al vooraf geweet dat ek weer opsy geskuif sou word!”

[5] Thomas sê: “Ek het jou onderweg al gesê dat jy jou nie moet opdring nie! Weet jy na soveel onderrig van die Heer dan nog nie dat by die Heer iemand slegs iets beteken, wie homself altyd en oral verdeemoedig nie? Ek het my nie opgedring nie en daarom het ek ook geen teregwysing van die Heer gekry nie. Hou jy dit tog in gedagte! Daar is immers nog twee manne by ons, wat voor ons in die tempel was en alles gehoor en gesien het wat daar voorgeval het. Hulle weet dus meer as ons twee, en die Heer sal, vanweë die volk, alles deur hulle laat vertel, en aan ons sal hoogstens gevra word om te getuig as dit nodig mag wees. Laat ons nou maar baie rustig na ons ou plekke teruggaan en eers goed na die omgewing kyk, want daar is ook nog van alles te sien, waaruit mens vir homself ook menige goeie lesse kan put!” 

[6] Met hierdie teregwysing van Thomas neem Judas Iskariot genoeë en hy gaan rustig op sy ou plek sit, en Thomas eweneens. 

[7] Ek wend My nou tot die herbergier uit die dal by Betánië en sê aan hom: “Wel, vriend, vertel eers, terwille van die volk, wat jy alles in die tempel meegemaak het; want jy was vandag al voor die aanbreek van die dag met vele uit jou woonplek in die tempel! Wat sê die tempeldienaars oor die teken wat in hierdie nag te siene was, wat sê die volk daaroor, en wat sê jy ten slotte self daaroor?”

[8] Die herbergier sê: “Majesteit en Heer! Ek was werklik reeds voor die aanbreek van die dag in die tempel, en wel na aanleiding van die verskynsels wat hierdie nag plaasgevind het en wat dermate uitsonderlik was, dat geen Judeër of heiden ooit so-iets gesien sou het nie. As ek ook maar kon vermoed het dat U Uself nog in Jerusalem opgehou het, en wel hier op die Olyfberg, dan het ek met hierdie vriend, wat U ook goed ken, in plaas van na die tempel, reeds tydens die verskriklike verskynsels regstreeks hierheen gekom. My vriend het hierdie nag by my oornag en wou vanmôre weer huiswaarts keer - hy kom uit Galilea, waar hy verskillende sake te doen gehad het; - maar die verskynsels wat hulle hierdie nag skielik voorgedoen het, het hom daarvan weerhou om verder te reis, en ons het na Jerusalem opgegaan om moontlikerwys iets meer daarvan te wete te kom. Toe ons die tempel haastig binnegekom het, was daar so `n herrie dat jy jouself nie kon verstaan nie. 

[9] Die een priester na die ander beklim die groot spreekgestoelte en begin die een en ander uit te lê, maar die volk, wat baie gou ingesien het hoe onsinnig alles was wat daar gesê word, wou niks meer van die prediker hoor nie en het `n ander geëis. 

[10] Aanvanklik het die volk hom baie rustig aangehoor, maar sodra hy weer oor streng boete en groot offers begin praat het, word die volk baie gou onwillig en sê: “Julle skuif julle eie growwe sonde steeds op ons, armoedige volk af, en ons moet dan soos dit nodig is altyd die sondebokke vir julle wees! Hoeveel offers het ons nie al aan die tempel gebring nie! Watter gruwelike boetedoenings het ons nie al gedoen, waarvan julle sê dat JaHWeH daardeur Sy volk met vriendelike oë barmhartig sou aansien! In hierdie nag het ons egter Sy vriendelikheid maar al te goed gesien, en daaruit blyk dit baie duidelik dat alle offers wat ons vir die tempel gebring het en al ons bloedige boetedoenings vir niks goed was nie. Dit is nou geen oënskynlike nie, maar `n duidelike waarheid vir ons, dat alle offers wat ons gebring het en al ons boetedoenings onsinnig was, want hulle oorskry alle Mosaïtiese wette en wakker God se regverdige toorn maar net aan in plaas van om dit te versag. En die skuld daarvan lê veel minder by ons as by julle priesters, wat in hierdie tyd, danksy julle te groot priesterlike heerssug, ons al tot baie veel skand- en gruweldade aangespoor het deur te sê: “As julle dit of dat doen, kom julle op slag in die hemel!” En daarom is dit slegs julle wat die toorn van God opgewek het, en nie ons nie, wat ons helaas steeds trou hou aan dit wat julle ons geleer het, en dit altyd gedoen het wat julle van ons verlang. Bring julle maar liewer groot offers, en doen ware boete vir die vele sondes wat julle teen ons en teen die vele profete wat deur God gestuur was, begaan het, dan sal God ons wel weer aanneem. En dit is die mening van die volk!”

Die volk onthul die gruweldade van die fariseërs

79 (Die herbergier): “Toe sê die priester dat hy en sy medepriesters nog nooit `n profeet gedood het nie.

[2] Daarop begin die volk weer te protesteer en sê: “Jy is al veertig jaar priester en sou jy nie daarby gewees het toe die vrome Sagaria, ongeveer vyf-en-twintig jaar gelede tussen die groot offeraltaar en die allerheiligste, deur in woede ontstoke hande gewurg was nie?

[3] Dit is nog maar nouliks een jaar gelede dat in die woeste omgewing aan die Jordaan, Johannes, `n seun van die deur julle gewurgde Sagaria, deur julle bemoeienis en julle omkopery deur die geregsdienaars van Herodus gegryp was. Maar Herodus, wat baie gou gemerk het dat Johannes `n wyse man was en dat God se Gees uit sy woorde spreek, het hom meer as `n vriend behandel en het die leerlinge van die profeet vry en ongehinderd in en uit laat loop. Maar die Satan het julle baie gou laat weet dat dit met Johannes so goed gaan, en toe julle dag en nag beplan hoe julle Herodus sover kon kry dat hy die vrome profeet sou laat dood. Na veel kommer en beraadslaging vind julle in die slegte moeder van die mooi Herodias, waarvan Herodus baie gehou het, `n baie geskikte middel om die profeet uit die weg te ruim. En sodoende het julle ook hierdie profeet gedood omdat hy, in die teenwoordigheid van die hele volk, te veel op julle gewete gewerk het. 

[4] Maar daar is nog `n groot profeet wat nou leef en leer, wat uit Galilea hierheen gekom het, en waarvan Johannes selfs gesê het dat hy nie waardig was om Sy skoenrieme los te maak nie; want hyself was slegs `n stem van `n roepende in die woestyn om die weg te berei vir die groot Profeet van wie mense, vanweë Sy leringe en Sy dade, algemeen sê dat Hy die beloofde Messias is.

[5] Maar wat sê julle? Julle sê dat daar geskryf staan dat daar uit Galilea geen profeet sal opstaan en dat elkeen wat in Hom glo, vervloek is.

[6] Maar ons sê: Al staan daar dan geskryf dat daar uit Galilea geen profeet sal opstaan nie, dan staan daar na ons wete tog nêrens geskryf dat die Messias nie uit Galilea sal opstaan nie! 

[7] En hierdie groot profeet het nog onlangs op die fees in die tempel geleer, en op so `n wyse manier dat selfs die boosaardige knegte, wat Hom moes gryp en voor julle moes sleep, ten slotte oor Hom getuig het dat daar nog nooit `n mens was wat so gespreek het soos Hy nie. Maar julle woede het steeds groter en groter geword. En toe Hy julle met waarlik goddelike krag die waarheid in die gesig slinger, word julle so kwaad dat julle Hom dadelik in die tempel wou stenig. Maar Hy het onsigbaar geword sodat julle die opgeraapte klippe vol ergernis weer moes neerlê. 

[8] Lasarus, die meester van Betánië, sit in julle raad en gee, as een van die rykste manne van die hele Judese land, groot offers aan die tempel. Toe al sy groot offers nog steeds nie vir julle genoeg was nie en julle hom dag en nag daaroor lastig geval het, word dit vir hom tog te bar, veral omdat julle hom in alle erns gesê het dat dit beter en nuttiger vir hom sou wees om alles aan die tempel te gee in plaas van aan die armes, want die arme gepeupel moes maar werk, dan sou hulle goed te ete kry. Want dit was nie welgevallig aan God dat `n ryk mens deur sy domme barmhartigheid die armes tot nuttelose luiaards maak nie. Dit het julle aan hom gesê, netsoos ons van homself gehoor het.

[9] Wel, Lasarus laat dit ook nog gedeeltelik vir hom welgeval; maar in oorleg met sy twee susters neem hy `n besluit en sê: “Ons besit nog baie onontginde grond. Ek sal terwille van die tempel ophou met die somaar gee van aalmoese; in plaas daarvan sal ek, uitgesonder by gebrekkige mense, alle armes wat na ons toe kom, vra of hulle nie na kragte vir `n goeie loon by ons wil kom werk nie”. Dit doen Lasarus, hy neem baie arbeiders aan en laat sy uitgestrekte en verafgeleë grondbesit deur hulle bewerk. Aan die tempel skenk hy nog steeds groot offers, wat ons maar al te goed weet. Julle het dit weldra te wete gekom; weliswaar kon julle die goeie man vir niks wesenlik verwyt nie, omdat hy hoofsaaklik gedoen het wat julle wou, maar heimlik was al die arbeiders van hom alweer `n doring in julle bose oë, en julle het baie gou alle moeite gedoen om met alle middele wat tot julle beskikking was, sy arbeiders van hom af te rokkel.

[10] So laat julle jul troue dienare dan weer hier en dan weer daarheen gaan om te vra: “Hoe kan julle nou hier werk? Weet julle dan nie dat dit `n vervloekte stuk land is en dat die vroeëre goddelose eienaar in sy oormoed die tempel tien maal die wetlike tiende geweier het nie?!”

[11] Maar die arbeiders het hulle nie daaraan gesteur nie en antwoord julle tempelbodes: “Dit kan wel waar wees, hoewel dit nêrens vermeld staan nie; maar nou is die eienaar van die land `n man wat die tempel nog nooit `n tiende geweier het en dit ook nie sal weier om te betaal vir hierdie grond as hy vrugbaar geword het nie. Laat ons dus werk en dan sal ons goed sien of JaHWeH sal weier om hierdie grond te seën!”

[12] Toe julle bodes op die manier geen sukses gehad het nie, gaan hulle na `n ander stuk grond van die goeie man en probeer om met ander middele sy arbeiders af te rokkel. Julle spreek selfs `n vloek uit oor sy Olyfberg omdat hy dit nie aan julle wil skenk nie, - waarna julle hom dan vir baie geld aan `n ryk Griek of Romein sou verkoop het.

[13] Was dit alles handelinge volgens die wil van God, wat deur Moses gesê is: “Jy sal dit wat van u naaste is, nie begeer nie!” Ten slotte, toe die goeie man baie nadruklik genoeg van julle manier van doen gehad het, wil julle hom laat sien welke mag julle oor hom het. Maar die goeie man was slimmer as julle; hy word vinnig met al sy besittings volledig `n Romeinse onderdaan en Romeinse burger, staan nou volledig onder Romeinse beskerming en betaal aan hulle `n veel geringer belasting. Aan julle bodes en knegte is die toegang tot sy grondbesit deur Romeinse wagte belet, en sedert onlangs word dit selfs deur groot, kwaadaardige honde gedoen. Slegs so nou en dan mag `n ou en ietwat eerliker fariseër en skrifgeleerde hom besoek. 

[14] En sê nou eens, moeë en swak prediker, wat het julle daarmee bereik? Het julle dalk julle reg by `n Romeinse regbank afgedwing? Daarom het God julle in hierdie nag laat sien wat Hy met Jerusalem en julle tempel waarskynlik al binnekort sal doen. Spreek ons nou maar eers aan as jy kan en wil! Hoeveel skatte, geld en goedere van arme weduwees en wese het julle nie al buitgemaak met die belofte dat julle dan vir hulle met tydelike en ewige welsyn sou sorg nie. Maar sodra julle hulle eenmaal in julle kloue het, word hulle baie gou vir ewig deur julle versorg. Op watter manier, dit weet ons merendeels reeds, en julle sal dit in julle slegte gewete seker nog beter weet! 

[15] As julle wis dat daar êrens `n arm jong meisie of `n jong vrou was, laat julle `n verklede tempeldienaar daarheen gaan om die jong meisie vir julle slegte luste mee te lok of om die jong vrou tot egbreek te verlei, sodat sy dan onder bedreiging om gestenig te word, vir altyd julle minnares moet bly. O, wat `n groot skande en ontsettende gruweldade van die tempel!

[16] Julle glo natuurlik al lankal in geen God meer nie en daarom het julle jul brutaal die reg toegeëien om die plek in te neem van God, in Wie die volk nog steeds glo, en het in JaHWeH se Naam allerlei wette gegee wat julle onversadigbare heerssug en oormatige vraatsug moet dien, waarvan uiteindelik selfs die heidene `n afkeer van moes kry. Maar in hierdie nag het die ou God weer opgeduik en het julle en die volk met indrukwekkende en duidelike tekens laat sien, dat Hy nog heeltemal dieselfde is as wat Hy was ten tyde van Abraham, Isak en Jakob.

[17] En nou het ons, die volk, voor God en voor julle die volste reg om julle openlik in julle gesig te sê dat nie ons nie, maar alleen julle, die aanstigters van alle sonde was wat in die loop van die tyd waar julle goddelose wette by ons gebruiklik geword het; want julle spoor ons immers gewoonweg tot sonde aan, sodat ons dan vir ons begane sonde meer moes offer om dit deur julle korrupte brandoffers en deur julle volkome waardelose magspreuke kwyt te raak. Daarom is slegs julle die skuld van alles, netsoos dit uit die tweede verskriklike teken ook baie duidelik af te lei was. Nou, omdat julle jul voor God en voor die volk so magtig waan, reël dit dan vir ons by God en sê wat God met julle en met ons sal doen!”

[18] Kyk, Majesteit en Heer, so spreek die volk woordeliks met die prediker wat al baie bang en verleë geword het, wat alles soos `n gegote kalf, stom en bewegingloos aangehoor het en aan die volk ten slotte niks anders kon sê nie as: “Vir die volk is ek te swak, hier moet `n skrifgeleerde kom!” 

[19] En die volk sê: “Laat hom maar kom, dan sal ons ook aan hom toon dat die stem van het volk verreweg meer God se stem is as die domme en niksseggende en alle reg miskende woord van `n heers- en hebsugtige tempeldienaar!” 

[20] Toe verdwyn die spreker en ons moes daarna byna `n halfuur wag voordat die aangekondigde skrifgeleerde verskyn.”

Die versoek van die man uit Bethlehem aan die skrifgeleerde

80 (Die herbergier): Toe hierdie seergeleerde meester die groot redenaarsgestoelte beklim, begin hy met `n baie ernstige gesig en ernstige stem as volg te spreek: “God het maar net met Moses en Aäron gespreek. Nêrens staan geskryf dat God ooit direk tot die volk gespreek het nie, want die volk was altyd te onheilig voor Hom, en hulle het, toe hulle nog deur die wonderstaf van Moses gelei was, dit bewys deur vir hulleself uit die saam​geneemde goud `n goue kalf te giet en dit te aanbid. Daarom het God dan ook nie meer met die volk gespreek, wat hulle voor Hom onheilig gemaak het nie, maar slegs deur middel van die profete wat deur Hom gewek is en deur ons priesters. Hou dus goed rekening daarmee dat die stem van die volk nooit `n soort goddelike stem kan wees nie; en as julle dit nou van julleself beweer, begaan julle daarmee `n groot en uiters vloekwaardige sonde voor God en voor ons, Sy ware priesters. Ons priesters het egter begrip vir julle groot domheid en swakheid, en vergewe julle die sonde; maar of dit egter ook deur God vergewe sal word, is `n ander vraag.”

[2] Hierdie toespraak was vir die volk al voldoende, en `n groot forse man, naamlik iemand uit Bethlehem, stap na vore en sê in naam van die volk aan die skrifgeleerde: “Dat God met Moses en Aäron gespreek het, weet ons net so goed soos jy, ingebeelde skrifgeleerde; maar ons weet ook dat God in die begin maar net met die volk gespreek het. Omdat die volk egter baie bang geword het vir die al te donderende stem van God, het hulle gevra of God nie Sy allerheiligste wil slegs aan Moses wou meedeel nie, dan sou hulle dit opvolg, ook al hoor hulle nie self Sy geweldige stem nie. Toe gaan die volk ver weg na die ander kant van die dal van die Sinai. En eers daarna het Moses alleen die wette van God gekry. Maar laat ons daaroor ophou, want ek wil jou, ingebeelde skrifgeleerde nou dadelik op iets anders opmerksaam maak!

[3] Jy sê dat God nie met die onheilige volk nie, maar slegs met Moses, Aäron en later met die profete en ook met julle priesters gespreek het. Dit bestry ons ook nie heeltemal nie; maar lê ons eers uit waarom julle so goed as heeltemal afgewyk het van die wette van Moses en in plek daarvan julle eie selfsugtige en heerssugtige wette ingestel het. En waarom het juis die priesters bykans die meeste profete gedood, en in die laaste tyd selfs Sagaria en Johannes? En waarom probeer julle ook nog die profeet uit Nasaret te dood, wat tog die grootste tekens doen wat ooit deur `n profeet gedoen is, en wat aan die mense die ware woord van God predik? 

[4] As ons nie self al meermale Sy waaragtig goddelike woord gehoor het en van Hom geen teken gesien het wat niemand buite God kan doen nie, dan sou ons niks gesê het nie; maar daar is duisende netsoos ons, wat dieselfde met Hom beleef het, en ons kan dus nou, waar God se toorn oor ons so duidelik word soos die son op `n klaarligte dag, ook sonder terughoudendheid en sonder enige vrees aan julle sê wat ons presies weet, voel en insien. Ek het aan jou vrae gestel, en jy, as ingebeelde skrifgeleerde, sal hulle baie duidelik moet beantwoord, anders sal jy die krag van die vuiste van jou onheilige volk as eerste verwesenliking van die nagtelike tweede teken leer ken, sodat jy en nog vele van jou ellendige soortgenote ons onheiligheid en vervloektheid aan die lywe kan ondervind.”

[5] Toe die genoemde forse man uit Bethlehem die woorde uitgespreek het, staan die vroeër so grimmig en ernstig op die spreekgestoelte staande skrifgeleerde daar baie angstig, bleek en bibberend by en het nouliks nog die moed om hom te verontskuldig dat hy `n ou man was wat skielik onwel voel, en dat hy nou nie sterk genoeg voel om die volk te antwoord op die gestelde vraag nie.

[6] Maar die spreker sê: “Gaan weg, ou lasteraar in die heiligdom van God, want ons weet al lankal wat se gespuis julle skepsels is – anders seën ons jou met ons vuiste!”

[7] Toe die skrifgeleerde daardie bevel uit die mond van die man uit Bethlehem hoor, verlaat hy in groot haas die gestoelte en verberg hom êrens in die newesale van die tempel.”

Die ou rabbi beskryf die geskiedenis van die verval van die Judese volk

81 (Die herbergier): “Maar baie gou daarna verskyn daar op die platform `n ou, waardige rabbi, wat - netsoos bekend - nog `n vriend was van die ou, vrome Simeon en later ook van Sagaria, wat gewurg was. Toe hy verskyn, word die hele volk rustig, begroet hom en vra hom om hulle in hierdie baie benarde omstandighede juiste en ware troos te gee.

[2] En die rabbi sê: “Beste medebroers uit die skoot van Abraham! Vergeef my dat ek vanweë my hoë leeftyd nie meer in staat is om my, netsoos vroeër, deur woorde vir al die goeie en ware in te sit nie; maar dit ontbreek my nog steeds nie aan goeie wil om julle almal `n juiste en ware troos te gee nie.

[3] Die teken wat ons in hierdie nag te siene gekry het, wat aan ons gegee is deur die raadsbesluit van God, was werklik van so `n aard dat selfs die heidene daarvan begin beef het en geen Judeër, selfs geen Sadduseër en geen Samaritaan, dit sonder angs in sy hart kon aanskou nie. Maar Ek dag by myself in my onskuld: Goeie JaHWeH! Vanweë my het U tog beslis nie hierdie ontsettende teken aan U sterrehemel laat verskyn nie, netsoos U ook U goeie son nooit slegs om my ontwil laat opgaan en laat skyn het nie; want sy het immers al duisende jare hierdie aarde verlig en sal haar na my ook - wie weet hoeveel - duisende jare nog verlig! Ek, as byna honderdjarige grysaard, sal nie so lank meer die weldaad van die goeie goddelike son kan geniet nie. Want in die grafte waar die ontbinding plaasvind, dring geen sonlig binne nie; en sou dit ook daarin deurdring, dan sou dit die dooie lyk tog beslis nie meer kan bly maak nie. Alles op hierdie wêreld, wat werklik vir elke nugter denker volledig vreugdeloos is, is verganklik, slegs die mag van God is nie, die bly ewig; ons siele is maar net afhanklik van die wil van die Almagtige. Of sy na die dood verder lewe, kan geen mens geheel en al duidelik en volgens waarheid beoordeel, insien en erken nie; maar Moses en alle latere profete het ons dit geleer en ons moet dit glo, - en glo ons dit nie, dan lyk ons soos die Sadduseërs, wat afvallig geword het van die tempel, omdat die Griekse filosowe hulle daartoe verlei het.

[4] Maar helaas is daar ook onder ons, en helaas hier in die tempel, meer Sadduseërs as wat daar buite onder julle is en ook in hierdie groot stad, waar die rykes vanweë hulle rykdom al bykans niks meer glo nie; en wat hulle in geloofsake nog doen, doen hulle maar net vir die skyn om te sorg dat die gewone volk God nog bly vrees; maar in hulle hart het hulle geen geloof en geen God meer nie.

[5] Die arme, gewone werkende volk sien dit egter wel by die rykes en dink by hulleself: “A, as julle rykes, wat die middele het om baie te kan ervaar en te weet, nóg aan Moses, nóg aan die profete en dus ook nie aan God glo nie, waarom moet ons armes dan vir julle plesier glo in daardie Een waarin julle rykes niks sien nie?!”

[61 En so, beste mense, het steeds die een kwaad die ander tot gevolg, en staan ons almal nou byna op die punt waarop die mense ten tye van Noag en ten tye van Lot gestaan het. Toe, netsoos nou, het God uitverkore bodes na die mense op aarde gestuur, wat alle mense wat God volledig vergeet het, met woorde en dade baie indringend gemaan het, en hulle ook die onafwendbare gevolge van hulle hardnekkigheid vooruit laat sien; maar die mense het hulle te ver in die dooie, doodbringende wêreld begeef en was daarin vasgevang. Hulle het gladnie na die bodes van God geluister nie, hulle het hulle hardnekkig vervolg en mishandel en hulle gereeld, selfs op gruwelike wyse gedood. En kyk my baie gewaardeerde vriende en broers, onder ons gesê, presies so en helaas miskien nog ietwat erger lyk dit nou by ons en veral hier in hierdie tempel!

[7] Die Israeliete het, soos wat hulle eens was, eintlik maar net tot die helfte van die tyd van die rigters so gebly. In hierdie tyd het daar in die hele land nog geen eintlike stad bestaan nie; daar het in die land van vader Jakob wel gemeentes geleef wat primitiewe huise en alleenstaande woonhutte besit het, en in die middel van die land, teen die berg Horeb, was die heilige hut, waarin die ark van die verbond homself bevind het, gebou. In hierdie tyd het die Israeliete geen vaste fort nodig gehad om hulle teen vyande van buite te beskerm nie; want JaHWeH was hulle enige vaste fort, hulle onneembare wal en hulle skerp swaard. Buiten God het hulle geen meester geken nie, hulle het volkome in vrede geleef, was liggaamlik en geestelik gesond en het geen nood geken nie. 

[8] Maar teen die tyd van die laaste rigters het hulle reeds in alles onverskilliger en traer begin word. Die gebooie en ook die ander voorskrifte het hulle minder begin nakom en dit meermale oortree. Daarop het hulle ook dadelik allerlei waarskuwings gekry, waar die beter mense hulle wel volgens gerig het; die meer wêrelds ingestelde mense het slegs vir die skyn meegedoen, maar in hulle hart het die dooie wêreld steeds belangriker geword. Sulke wêreldse Israeliete het baie gou ryk en aansienlike mense geword wat nie meer met hulle eenvoudige woonhutte tevrede was nie en ook nie met die rigters wat deur God aangestel was nie. Hulle wou netsoos die heidene, ook `n skitterende, magtige koning gehad het, asook `n stad en stewige forte. Ten slotte het hulle onder Samuel in alle erns `n koning geëis, en God die Heer spreek: “Kyk nou eens na hierdie ondankbare volk! Met My vaderlike regering, waaronder dit gesond, ryk en groot en magtig geword het, is hulle nie meer tevrede nie. Aan alle groot sonde wat hulle al voor My aangesig begaan het, voeg hulle nog hierdie grootste sonde ook toe, dat hulle `n koning eis! Ja, hulle sal `n koning hê en stede en forte; maar nie om beter daarvan te word nie, maar as `n skerp, harde tugroede sal hulle `n koning hê!”

[9] Ek vertel julle dit alles nou in kort, sodat julle des te makliker sal besef wat die oorsaak van die huidige totale verval van die ware, ou, egte Judeërdom is.

[10] Saul moes reeds `n vaste fort gehad het, ook al was dit nog geen eintlike stad nie. Toe ontstaan daar oorloë met die Filistyne, en vir hierdie oorlog moes die vaders hulle deur die koning hulle seuns en beste knegte laat ontneem en daarby nog hulle beste osse, esels, koeie, kalwers en skape. Dit was dus al die eerste seën van `n Israelkoning, terwyl Samuel nog geleef het, wat op God se bevel vir Saul tot koning gesalf het. Samuel dag toe dat die volk deur die straf tot inkeer sou kom en weer berouvol sou terugkeer na die regering van God. Maar dit het volstrek nie gebeur nie! Hulle wou slegs `n magtiger en wyser koning gehad het, en Samuel salf vir Dawid, wat baie gou die stad Bethlehem gebou het en die grondlegger word van die stad Jerusalem. Sy seun Salomo brei die stad vir baie geld en met groot prag uit en bou die tempel; maar die volk het toe al in groot armoede geraak en moes allerlei teenspoed verdra. 

[11] Hoe dit later met die volk onder die volgende konings tot by die Babiloniese gevangenskap gegaan het, weet ons uit die boeke van die kronieke. Mens sou egter gedink het dat die weer bevryde Judeërs na die veertig jaar durende gevangenskap, volledig sou verander het; maar nee, hulle moes weer konings en, netsoos die heidene, priesters en hoëpriesters hê!

[12] In die tyd, byna tot nou toe, het die Heer die meeste profete gestuur wat die volk tot God teruggeroep het. Maar die volk, wat deur die konings en priesters, reeds te duister en te doof gemaak was, hoor en begryp niks meer van wat die profete verkondig nie. Bowendien vervolg die konings en die priesters die profete, en dit gereeld met die skandelikste blinde wraaksug en woede, - tonele wat julle al self beleef het en waarvan julle miskien nog meer van sal beleef, alhoewel die Judeërs tans en ook reeds veel vroeër geen eie koning meer het nie, maar hulle moet laat welgeval met die ysteroorheersing van die heidene. 

[13] God het Hom egter ook die keer oor Sy volk ontferm en ons volgens die profesie `n Messias gestuur in die persoon van die wyse man uit Nasaret, wat ek al vanaf die tyd van Simeon ken, omdat ook Simeon Hom in die tempel herken het, Hom besny het en Hom die naam Jesus gegee het. Ek kan en mag julle dit slegs in hierdie buitengewone noodtoestand sê, en wat ek as hoog bejaarde grysaard julle nou sê, is hoë en heilige waarheid. Maar hierdie oormatig heerssugtige, verstokte tempeldienaars vervolg elkeen met die grootste wraaksug wat sou durf waag om so-iets op `n ander tyd uit te spreek.

[14] En kyk, omdat ek nou al die noodsaaklike in kort vooraf gaan doen het, kan ek julle nou sê waarom die verskriklike verskynsels van hierdie nag deur God toegelaat is! Die hoeveelheid sondige misdade van die aartsjode uit die tempel het die maat wat deur God aan hulle gestel is, bykans tot aan die rand gevul, en die groot geduld van JaHWeH is op `n haar na op! As die maat vol sal wees, sal ook met Jerusalem gebeur wat julle by die tweede teken gesien het, en miskien al wel binne vyftig jaar. 

[15] Die twaalf vuurpilare, wat ten slotte tot één pilaar saamvloei, gee duidelik die versmelting aan van die twaalf stamme van Israel tot één, naamlik in die Messias wat gekom het, wat ten slotte, omdat Hy nie deur die verblinde, kwaadaardige aartsjode uit die tempel aangeneem was nie, weer daarheen sal opvaar vanwaar Hy gekom het.

[16] Maar later was daar in die weste, netsoos die wyse Nikodemus my netnou vertel het, nog `n derde teken van baie troosryke aard te sien, egter slegs deur hulle wat die Messias aangeneem het, in Hom glo en volgens Sy leer, wat goddelik wys is, handel. Maar daaroor kan julle Nikodemus julle later meer vertel, omdat hy die genoemde derde verskynsel ook self gesien het.”

[17] Daarop raai die grysaard hulle, dit wil sê die volk, aan, om geduld te hê en verlaat die spreekgestoelte. En die hele volk prys die ou spreker. 

[18] En die man uit Bethlehem sê: “Ja, dit is nog `n oudste wat netsoos Aäron was; maar hy kan alleen ook niks teen al die ander doen nie! Maar wat in alle erns veel sê, is dat daar uiteindelik in die tempel, onder die fariseërs en skrifgeleerdes, tog nog enkeles is wat in die Verlosser uit Nasaret glo!” 

[19] Daar word in die trant nog meer opmerkings gemaak, en mense sien verlangend uit na die koms van die eerlike en regskape Nikodemus, wat nog ietwat op hom laat wag.”
Die kalmerende toespraak van Nikodemus aan die volk

82 (Die herbergier): “Êrens agter `n gordyn hoor so `n egte aartsfariseër egter die kragtige pleidooi vir die geloof in die Verlosser uit Nasaret ten opsigte van die volk. Hy kom te voorskyn, bestyg die klein gestoelte en sê: “Ek sê julle vanuit my absolute mag as hoëpriester, - wie in die Verlosser uit Nasaret glo, en sê dat hy die beloofde Messias is, is deur die tempel vervloek!” 

[2] Hy het hierdie skandelike uitspraak egter nog maar nouliks gedoen, of sy gestoelte was deur die volk omring, en die volk skreeu vir hom: “En ons sê: Wie nie glo dat die Verlosser uit Nasaret onfeilbaar die beloofde Messias is nie, die is deur ons vervloek! En as so `n miserabele, niksnuts van `n opperfariseër, wat die ware Messias eerder sou moet herken as die volk, in sy blinde heerssug so `n oordeel teen ons waag uit te spreek, dan word hy sewe maal deur ons vervloek en het hy die dood verdien! Ellendige, het jy nie die teken vannag gesien nie? Kon ook dit nie deur jou digte wol heendring nie? Nou wag maar, vuige opperfariseër, ons sal jou te digte wol wel dunner en deurdringbaarder maak! Jy het mooi jou lyf teen ons geloop; want op jou, ellendeling, het ons het al lank gewag!” 

[3] Toe die opperfariseër hierdie verwelkomingswoorde uit die volk hoor, begin hy om hulp te roep.

[4] Maar die volk skreeu nog harder: “Weg met die godslasteraar!” 

[5] Toe dring ons reusagtige, ware Goliat uit Bethlehem na vore, na die kleiner spreekgestoelte, gryp die opperfariseër met sy sterk hand, skud hom eers vir `n tyd sodanig deurmekaar dat hoor en sien bykans vergaan, tel hom toe van die gestoelte af en dra hom na die gordyn waardeur hy vantevore in die groot tempelsaal gekom het, gee hom daar nog `n paar klinkende oorveë en sê toe met `n waarlik donderende stem aan hom: “So sal die volk wat siende geword het, in die vervolg aan priesters van jou soort offers en tiendes bring! Gaan nou maar en laat jou nooit meer sien nie, anders kos dit jou jou lewe!” 

[6] Toe raap die opperfariseër wat heeltemal duiselig geword het, in aller yl sy kragte byeen en verskuil hom bewend in `n hoek van sy verblyfplek.

[7] Dadelik na die voorval verskyn daar `n Romeinse afgesant van die landvoog, beklim `n gestoelte wat vir wêreldlike sprekers en verkondigers bestem was, en sê: “Die landvoog laat julle in die naam van die wet waarsku om julle van alle gewelddadighede te weerhou; maar praat kan julle soveel as wat julle maar wil! Julle moet bedink dat hierdie tempel ter ere van God gebou is, en dat elke onbehoorlike gedrag daarom vermy moet word! As iemand egter deur `n dom tempelpriester of dienaar `n onreg aangedoen word, dan hoef hy maar net na ons toe te kom en daar sal volledig reg aan hom verskaf word!”

[8] Ons Goliat uit Bethlehem word bedank vir hierdie welgemeende waarskuwing, maar voeg nog daaraan toe: “U waarskuwing, waarvoor ek u by name van die hele volk bedank het, was beslis heeltemal reg; maar as die kragte van die hemel eenmaal begin met hulle almagtige hande hulle wil aan die groot uitspansel te skryf, dan is dit al vinnig uitgeloop met menslike bevele op hierdie aarde!”

[9] Die Romein sê: “Vriend, ook ons weet dit en ken die uitspraak: contra Jovem fulminantem tonantemque non valet vis ensis, et contra vim coelorum vane frustraque pugnat ars mortalium, (teen die bliksemende en donderende Zeus staan die krag van die swaard nie op nie, en teen die krag van die hemel stry die kuns van die sterflike `n vergeefse stryd) maar deur `n sekere gewelddadigheid van sterflinge onder mekaar sal ons mense die onsterflike en onoorwinlike kragte en magte van die hemel nie in die minste verander nie! `n Waardige, beskeie orde pas ons mense nog die allerbeste, en `n behoorlik en rustige mens sal ook dan nog nie moed opgee nie, selfs wanneer die hele aardbol sou instort. Dit is so my mening! Hou u daarom aan die wens van die landvoog! Dixi. (Ek het gespreek) 

[10] Daarop vertrek die Romein en die volk prys sy oproep tot kalmte.

[11] Direk daarna verskyn Nikodemus op die groot spreekgestoelte en hy word deur die volk met luide gejubel begroet. Maar hy sê: “Beste vriende en broers! Ek het julle eintlik niks nuuts te vertel nie, maar ek het tog gekom om te bevestig wat my oudste en tewens beste vriend hier op hierdie plek al aan julle gesê het. Alles is netsoos hy gesê het, daarvoor kan ek selfs met my lewe instaan, en dit verheug my nou des te meer dat ek hier in hierdie heilige groot tempelsaal met mense te doen het wat beslis in alle opsigte my insig en ook my innerlike, volle oortuiging deel. 

[12] Vóór my het, weliswaar op die kleiner spreekgestoelte, `n aanmatigende opperfariseër op `n hoogs onwelvoeglike wyse van hom laat hoor, sonder dat iemand uit ons raad van priesters hom dit ook maar met `n woord gevra het; maar julle het hom, na my beste wete, na behore daarvoor skadeloos gestel. Hy het wel daaroor by die Hoë Raad gekla - wat egter in hierdie tyd nie so veel beteken nie, en kry baie gou die antwoord: “As iets ongeleë kom, dan bring dit kommer en geen seën nie!” Tydens die begryplike groot opgewondenheid van die volk, was dit meer as dom om iets na vore te bring wat al onder normale omstandighede nie te ongunstig opgeneem sou word nie. 

[13] Toe die onbeskeie opperfariseër daardie antwoord kry, verdwyn hy vinnig met sy taamlike opgeswelde wange en ek word deur die gesamentlike raad afgevaardig om vir julle te sê dat julle julle maar moet hou by dit wat my voorganger gesê het. Noudat julle almal hierdie troos hier in die tempel gevind het, moet julle nou God in julle hart dank en dan weer rustig huiswaarts keer! En mag julle ander teëkom, dan kan julle ook vir hulle dieselfde vertel, sodat hulle nie die lang weg hierheen tevergeefs aflê nie, want die tempel is vanmore en vanmiddag gesluit, netsoos altyd op `n voorsabbat.” 

[14] Toe vra die volk nog vir Nikodemus na die betekenis van die derde teken, wat hy volgens die mededeling van sy gryse voorganger self gesien het.

[15] Maar Nikodemus sê: “Dit sal ek julle ook nog wel vertel, maar ietwat sagter as ons onder mekaar is, omdat ons mure vele ore het! Wag vanmiddag maar op die weg wat na Emmaus lei! Daar sal ek na julle toe kom en die derde teken volkome volgens waarheid vertel en dit ook vir julle uitlê, so goed as wat dit vir my moontlik sal wees.”

[16] Daarmee was die volk tevrede en begin om die tempel te verlaat.

[17] Ek en my vriend het ook gegaan en het onderweg U twee leerlinge ontmoet wat ons vertel het waar U was, sodat ons dan ook dadelik vinnig hierheen gekom het.

[18] En dit wat ek nou vertel het, is ook alles wat daar vandag in die tempel voorgeval het. Heer, vergeef my my slegte manier van vertel!”

Die oorleg van die fariseërs

83 Ek sê: “Beste vriend, jy het die gebeurtenisse in die tempel baie goed vertel en in jou verhaal laat sien dat jy alles wat daar gebeur en wat veral op My betrekking het, met die grootste opmerksaamheid gevolg het. Maar Ek sê jou daarby dat My wil jou daarby baie behulpsaam was; want sonder My is alles swak in die mens, maar met My is alles sterk, kragtig en magtig.

[2] Daar het nou in die tempel baie gebeur vir Ons goeie, ware saak. Die volk, die ou rabbi en Nikodemus het My bekend gemaak as die Een wie Ek Is, en dan sou jy tog dink dat die tempel nou wel heeltemal bekeer sou wees. Maar niks van dit alles nie! Nou kry die rabbi en Nikodemus probleme met die ander fariseërs en met die hoëpriester, omdat hulle aan die volk verklaar het dat Ek die beloofde en enigste ware Messias is. Maar Ek het beide die regte woorde in die mond gegee, en Nikodemus het nou die hoëpriester sulke vurige woorde in sy gesig geslinger dat sowel hy as die fariseërs nie meer weet wat om terug te sê nie.

[3] Die hoëpriester het naamlik die ou rabbi en Nikodemus bitter verwyt dat selfs hulle My Naam openlik in die tempel voor die volk bely het en alle skuld op die tempel geskuif het, terwyl hulle My by hierdie geleentheid voor die hele volk so verdag moontlik moes gemaak het. Hulle moes aan die volk met groot erns gesê het dat God nou so toornig op hulle geword het, omdat hulle sulke dwaalleraars en opruiers agterna loop en hulle laat verlei en dat hulle daarom vervloek was.

[4] Maar Nikodemus antwoord die hoëpriester, wat Kajafas heet: “O, as julle so verstandig en wys is, gaan dan nou self die tempel binne, wat nog vol mense is, hoewel `n groot deel die tempel na my toespraak verlaat en huiswaarts gegaan het, en spreek op jou manier met die volk, dan sal jy gou genoeg merk hoe hulle jou sal ontvang! Was ons twee dalk die eerstes wat teen die volk gespreek het? Vele van julle het op julle manier tot die volk gespreek, en wat was die gevolg van elkeen van die preke? Die gevolg was dat die prediker moes vlug, as hy nie vreeslik mishandel wou geword nie.

[5] Wat sou julle dan gedoen het as die volk, as ons twee nie vir hulle op `n verstandige manier gesus het nie, in massa na julle toe sou binnegedring het en julle op `n waarskynlik ongehoorde wyse sou mishandel het? Is dit daarom nie verstandiger om in tyd van nood saam te huil met die wolwe in die bos en so heelhuids daarvan af te kom nie, as om die volk iets ten laste te lê wat hulle absoluut nie wil hoor nie?!

[6] Dit was in hierdie nag egter nie die tyd om aan die woedende en vertwyfelde volk `n strafrede te hou nie, maar wel om hulle te troos en tot rus te bring, - en dit het ons beide gedoen en daarmee het ons beslis geen fout begaan nie. Of julle egter voor die volk geen fout begaan het nie, is egter `n ander vraag! Gaan maar eers na die groot saal van die tempel om te probeer om die volk iets anders te leer, dan staan ek daarvoor in dat dit met julle nog erger sal gaan as wat dit met die vroeëre opperfariseër en skrifgeleerde gegaan het toe hy die bewering van die volk teengegaan het dat die stem van die volk gelyk was aan die stem van God! 

[7] Bowendien het jy, Kajafas, my en die ou rabbi immers self gevra om as manne wat by die volk goed aangeskrewe staan, onder die volk te gaan om te probeer om hulle op alle moontlike maniere tot rus te bring. Wel, dit het ons gedoen. Waarom verwyt julle ons dan nou daaroor, noudat die volk rustig geword het? Dit staan julle immers nog altyd vry om die volk, wat sekerlik nog tot na die middaguur in die tempel sal bly, iets anders te leer! Ons twee sal ons beslis nie meer met die volk besig hou nie. Maar pas op, - die volk ken julle sonde!” 

[8] Die hoëpriester sê: “As ons vir die volk bang moet wees, is ons ook geen priesters meer nie! Ons mag die volk geen haarbreedte toegee nie, laat kom wat wil! Dit is my vaste besluit en die basis van my optrede.”

[9] Daarop antwoord Nikodemus hom: “Jy is nou hoëpriester, en jy kan in baie opsigte doen wat jy wil; maar wanneer, soos wat dit nou daar uitsien, die hele volk binnekort van ons afvallig sal word en hulle onder beskerming van die Romeine sal stel, - wat gaan jy dan doen? Al vervloek jy die volk dag en nag aaneen, dan sal hulle net so na jou luister as wat die heidene, Samaritane en Sadduseërs nou na jou luister. Met welke middele wil jy die afvalliges dan weer vir ons en die tempel win, en aan ons kant kry? 

[10] Wat het jy met jou hardnekkigheid by die ryk Lasarus bereik en wat het jy daarby gewen? Met al sy vele besittings is hy nou `n Romeinse burger, en jy het geen mag meer oor hom nie! Vroeër het hy elke jaar minstens `n honderd pond goud en vyfhonderd pond silwer aan die tempel betaal, en nou betaal hy aanmerklik minder aan die Romeine, en aan die tempel betaal hy geen stuiwer meer nie. Hy het slegs nog die tiende gegee, maar die sal hy in die toekoms waarskynlik ook nie meer gee nie, omdat hy, vir sover ek weet, ook dit alreeds met die Romeine gereël het. Ja, as gevolg van jou hoëpriesterlike hardnekkigheid, sal vele die voorbeeld van Lasarus volg, dan sal ons onsself baie gou alleen in die tempel bevind! 

[11] Kyk, so dink ek daaroor, en daarvan is ek rotsvas oortuig, en in die toekoms sal dit blyk dat ek hier die volle waarheid gespreek het, en dit sou wel die begin kan wees van die vervulling van die tweede treurige en verskriklike teken, wat ons hierdie nag gesien het en wat nie lank op hom sal laat wag nie! Gaan maar so deur, dan sal ons almal ook wel gou met alles klaar wees! - Ek het nou gespreek.” 

[12] Dat hierdie woorde nie besonder aangenaam vir die hoëpriester was nie, kan julle goed begryp. Maar hy kon weinig of niks daarteen inbring nie; want ook ander oudstes van die tempel en van Jerusalem was dit met Nikodemus eens.

[13] Maar na `n rukkie sê die hoëpriester tog weer enigsins geprikkel: “Maar nogtans weet ek wat daar gedoen moet word om weer vaste grond onder die voete te kry! Ook die valse profeet uit Galilea moet val, netsoos Johannes geval het, dan sal die volk weer na ons toe kom. Het ek korrek gespreek of nie?” 

[14] Vele fariseërs en skrifgeleerdes stem toe met Kajafas in; maar Nikodemus, die ou rabbi en nog enkele oudstes skud die hoof, en die ou rabbi sê: “Ek is, glo ek, die oudste van julle en ek weet wat daar gedurende die laaste tagtig jaar in die tempel en in die hele Judese land alles gebeur het. Reeds gereeld het daar onder die volk, en ook in die tempel self, vrome en van God se Gees vervulde mense opgestaan, wat wys geleer het en ook wys gehandel het. Die baie heerssugtige deel van die tempel het hulle egter altyd met alle middele vervolg en so moontlik ook gedood. Maar vra julleself af, vra alle oudstes van die hele Judese land en slaan dit eers na in ons jaarlikse dagboeke, dan sal julle vind dat die ou aansien van die tempel nooit iets daarby gewen het nie, maar na elkeen van hierdie dade wel veel verloor het, en op so `n manier dat die verlore deel nooit weer herkry was nie! 

[15] Waar is al die Samaritane, waar die Sadduseërs, waar sal die hele Galilea maar al te gou wees? Hoeveel van ons mense het Essene geword, hoeveel volledig Griek of Romein! Wie – buiten enkele Griekse kooplui - besoek ons nog uit Tirus en Sidon, wie uit die groot land Kapadocië, uit Sirië en uit die vele stede langs die Eufraat? Kyk, hulle almal het in my jeug selfs nog tot die vaste aanhang van die tempel behoort wat oorlaai was met allerlei offers en skatte, en daardeur baie oormoedig en meedoënloos geword het! Die priesters het die gebod van God oortree “Jy sal nie doodslaan nie!”, en die aanwysbare gevolg daarvan was die totale afval van vele lande en stede. 

[16] As julle egter nog verder sal aangaan op die gruwelike manier van julle voorgangers, sal julle - netsoos die tweede teken dit duidelik laat sien het - binnekort ook nog diegene verloor wat tot nou toe tog al los genoeg aan die tempel hang. So dink ek daaroor; maar julle kan doen wat julle wil!”

[17] Hierdie uitstekende toespraak van die rabbi word deur vele met instemming begroet, en die jongeres kon weinig daarteen inbring.

[18] Toe rig Kajafas hom weer tot Nikodemus en vra hom of hy ook die mening van die ou rabbi deel en goedkeur.

[19] Maar Nikodemus sê: “Ek het al gespreek en sê nou nog één keer dat ek in julle raad niks daarvoor of daarteen sal sê nie. Netsoos my ou vriend dit nou gesê het, so is dit ook. Vir my innerlike oortuiging is ek aan geen enkele mens rekenskap verskuldig nie en in die openbaar sal ek van nou af nog weinig sê.

[20] Ek is owerste van die hele stad Jerusalem en deur die keiser geakkrediteer as hoof van alle burgers en ek het in geval van nood ook die Jus gladii (swaardreg) in my hand. Julle kan doen wat julle wil, ek en my vriend verlaat julle nou tot op die Sabbat; wie egter met my en hierdie ou, egte vriend van my op `n verstandige manier wil praat, sal my vind op my eiendom in Emmaus. En nou sal God die Heer alles aanbeveel!”

[21] Met hierdie ernstige woorde verlaat beide die groot raad, hoewel die hoëpriester hulle nog wou teëhou.”

Die versplintering in die hoë raad

84 (Die Heer): “Toe eers sit die felste tempelaanhangers die hoofde bymekaar, maar hulle wis nie wat hulle moes doen nie. Kajafas stel voor dat iemand tog nog moes probeer om die volk deur `n goeie toespraak tot ander gedagtes te bring; maar niemand durf dit aan nie.

[2] Omdat dit egter al vlak voor die middaguur was, word `n tempeldienaar opdrag gegee om na die sale te gaan om aan die volk duidelik te maak dat hulle hulleself nou vinnig moes verwyder, omdat die tempel vanweë die voorsabbat gesluit sou word vir die noodsaaklike reiniging. Die dienaar kom en bring die boodskap oor aan die nog talryke mense in die tempel. Maar dit val nie in goeie grond nie. 

[3] Die reusagtige man uit Bethlehem was nog aanwesig en hy roep met `n werklik donderende stem teen die dienaar: “Ons weet self goed wanneer ons die tempel moet verlaat! Ons sal hom nou dan ook so grondig verlaat, dat ons hom hoogs waarskynlik nooit meer sal besoek nie; want slegs die tempel en hulle daar in die huis het skuld aan al die onheil wat binnekort oor ons beloofde land sal losbars. Gaan na jou base en sê hulle dat die volk nou so praat, en wie nie daarmee eens is nie, moet maar na buite kom en dit betwis!”

[4] Toe die dienaar hierdie uitspraak hoor, het hy wyslik geen woord meer gesê nie en bring alles woordeliks aan die raad oor.

[5] En Kajafas sê: “Dit is netsoos ek julle al lankal gesê het: ons is almal deur die Nasarener verraai! Hy maak deur sy toorkuns die Romeine tot swaardreg sy vriende. Hulle beskou hom minstens as `n halfgod, en as dit nog `n tydjie so aangaan, sal hulle hom ook nog onderkoning van die Judeërs maak, en dan kan ons wel moet maak dat ons wegkom. Daarom moet ons nou ook alles op alles sit om hierdie man, wat baie gevaarlik vir ons is, uit die weg te ruim; want as hy eenmaal groter as ons geword het, dan is ons almal verlore!”

[6] Toe sê `n oudste: “Ek sê julle maar net, dat sowel die een as die ander `n hoogs gevaarlike speletjie is! Want as hy `n vriend is van die magtige Romeine, dan sal hulle, wat reeds van Sy baie volgelinge is, maar al te gou te wete kom wat ons met Hom gedoen het, en dan sal ons vir altyd moet boet! Laat ons Hom egter sy gang gaan en ons sluit onsself nie by hom aan nie, dan het ons in die hele Judese land ook binne hoogstens drie jaar volkome oorbodig geword! Wat is nou die beste?”

[7] `n Ander oudste sê: “As ek hoëpriester was, sou ek baie goed geweet het wat daar nou die beste gedoen kan word.”

[8] Toe vra Kajafas: “Wat dan?”

[9] Die oudste sê: “Ons is nou heeltemal onder mekaar, en ek kan dus vrylik praat, en julle kan na my luister as julle dit die moeite werd vind. Kyk, ons het vir Moses, netsoos JaHWeH en alle profete volkome volgens waarheid die rug toegekeer, en vanweë die volk en ons inkomste is ons suiwer met vormgodsdiens besig; want van ons wat nou hier bymekaar is, glo daar nie één in `n God, in Moses, nóg in een of ander profeet nie. Maar as ons nou sou sien dat die hele volk in die Nasarener glo en hom naloop, laat ons dit dan ook doen, in elk geval vir die skyn, dan sal ons daardeur by die volk en selfs by die Romeine baie wen!”

[10] Kajafas spring by hierdie woorde letterlik omhoog en sê: “Wil jy ons ook almal verraai?! Wie in alle erns so praat soos wat jy nou gepraat het, word deur my vervloek! 

[11] Die oudste sê: “Sê dit eers waar die volk by is; want hier in die raad het jy geen reg om dit somaar aan my te sê nie! Dink wel daaraan, anders sien ons mekaar vandag nog voor die landvoog!”

[12] Daaraan voeg `n ander oudste nog toe: “As ons hier in die groot raad byeen is, het elkeen die volste reg om vrylik te praat, anders het die raad geen sin nie; maar teenoor die volk weet ons die beste wat ons moet sê. As jy as huidige hoëpriester maar net jou wil wil deurdryf, dan is ons raadsvergadering heeltemal oorbodig en dan is dit die verstandigste om in die vervolg maar heeltemal geen raad meer te hou nie. Wat het die tempel al nie onderneem om die Nasireër op een of ander manier gegryp te kry nie, maar ons kon Hom tog nêrens gryp nie! Op die feesdae was Hy in die tempel en het die volk openlik geleer. Waarom het jy hom toe nie laat beetpak nie?”

[13] Kajafas sê: “Wie durf daar teen die vele volk ingaan?”

[14] Die oudste sê: “Goed, waarom vervloek jy dan in daardie geval `n oudste wat sê dat ons met ons sterk verminderde mag weinig of niks meer kan uitrig teen die Galileër nie? As ons - as dit nog moontlik sou wees - iets ernstig teen Hom onderneem, wat vir `n paar dae sukses sou hê, dan het ons al ons eie graf gegrawe, dit is vir my volkome duidelik; doen ons egter niks nie en laat ons Hom oogluikend Sy gang gaan, dan kan ons onsself nog `n geruime tyd staande hou, veral as ons self bepaalde veranderings in die diens van die tempel sou aanbring en uitvoer. Maar met jou plan sal ons almal baie gou genoodsaak wees om die hasepad te kies. Ek het gespreek!” 

[15] Toe ontstaan daar totale tweespalt in die Hoë Raad. Die een deel was dit eens met die oudste, die ander deel met die hoëpriester, en daar ontstaan `n groot rusie. Toe staan die oudstes op en gaan huistoe, want hulle het self huise en ander besittings gehad. Slegs die fariseërs het nog by Kajafas gebly, maar vertrek tog ook baie gou, omdat die middaguur al aangebreek het.

[16] Kyk, so staan die sake in die tempel, en Ek het julle dit nou uitvoerig vertel om te laat sien hoe weinig indruk die waarskuwende nagtelike teken op die addergebroedsel daar benede gemaak het! Hulle is en bly onverbeterlik, netsoos hulle altyd was; daarom sal die lig van hulle weggeneem word en aan die heidene gegee word. - Maar nou kom ook Ons Lasarus al met RafaEl om Ons vir die middagmaal uit te nooi, en Ons sal almal weer na binne gaan vir die middagete!”

[17] Toe sê Agricola: “Majesteit en Heer, ek is so verontwaardig deur U verslag van die Hoë Raad, en ook oor die voorafgaande verhaal van die herbergier hoe bepaalde priesters hulle oor U uitgelaat het, dat ek nou groot lus het om die landvoog die hele geskiedenis mee te deel en `n bode na goewerneur Cyrenius te stuur, sodat die hoëpriester se oë vinnig geopen sal word en hy tot insigte kom hoe die sake nou staan!”

[18] Ek sê: “Vriend, jy weet tog welke mag Ek besit! As Ek hulle daar benede met geweld sou wil oordeel, dan sou hulle tog niks daarteen hê nie, omdat My almag - netsoos Ek julle reeds laat sien het - die vrye wil van geen enkel mens kan verbeter nie. By `n mens moet dit deur die leer bewerkstellig word, waaraan hy hom moet hou en aan die hand waarvan hy moet bepaal hoe hy moet optree. As `n mens die goeie en ware van `n leer egter nie wil insien en nog minder daarvolgens wil handel nie, dan is hy al op die slegte pad en dan sal Hy in homself eers daardie een vind wat hom sal oordeel. Laat Ons maar nie meer daaroor praat nie en binnenshuis gaan!”

[19] Toe staan Ons op en gaan na die groot eetsaal waar `n goeie maal reeds op ons gewag het.

Die ware vas en bid

85 Omdat die tollenaars Ons al gou na die oggendmaaltyd verlaat het, was daar nou vanselfsprekend meer ruimte in die saal, en daarom kon `n aantal van die ietwat ouer en ernstiger slaweseuns ook na Ons saal gebring word en hulle middagmaal in Ons groot geselskap nuttig. Dertig van hulle eet in Ons saal en hulle kry die vermoë om Ons taal te verstaan en ook te praat, met die doel om vir hulleself en vir hulle metgeselle te verstaan wat daar tydens die middagmaal tussen Ons bespreek word. 

[2] Ons eet en drink nou baie opgewek, en toe die wyn die tonge van die gaste steeds losser maak, begin die bekende Judese Grieke onder mekaar oor die Judese vaswette te praat en een van hulle maak die volgende opmerking: “Vanaf die tyd van Moses, het die Judeërs elke jaar bepaalde dae en ook wel hele weke gehad, waarin hulle moes vas. Die profete moes baie vas, omdat hulle liggaam minder aandag daardeur gekry het en hulle gees oper en helderder geword het. Ook moes die sieners baie en gereeld vas om helder drome en gesigte te kry. Wie `n besondere barmhartigheid van God wou verkry, moes aan God `n gelofte doen, dat hy gedurende `n bepaalde tyd sou vas en bid totdat God hom sou verhoor, en wie die gelofte wat hy aan God gedoen het, hou en gestand doen, kry ook altyd die gevraagde barmhartigheid van God, - wat ons uit die Skrif weet.

[3] Maar nou is daar by ons, onder hierdie nuwe omstandighede, geen sprake meer van vas nie. Dit lyk asof die Majesteit en Heer die ou vasgebod nou heeltemal wil ophef, netsoos die doen van geloftes. Want ons is nou tog al geruime tyd steeds by Hom en om Hom heen en ons het al baie suiwer goddelike leringe van Hom ontvang en veel wonders deur Hom sien verrig; maar oor die ou vasgebod het Hy nog geen enkele spesiale mededeling gedoen nie, en ons en ook Sy eerste leerlinge het nog nêrens gevas en ook nooit spesiaal gebid nie. Dit sou dus tog wel goed wees om uit Sy mond te hoor hoe dit met die ou vasgebod gestel is.”

[4] Na hierdie opmerking rig één van hulle hom tot My en vra hoe dit met die ou vasgebod staan.

[5] Ek kyk hom aan en sê: “By `n vroeëre geleentheid het Ek ook al eens iets daaroor gesê, julle het dit net - soos soveel ander dinge - weer vergeet, en dus sê Ek vir julle nou nog `n keer; Ek hef die ou vasgebod nie op nie. Wie in die regte gesindheid vas, doen op sigself weliswaar `n goeie werk - want deur opreg te vas en tot God te bid word die siel vryer en geesteliker; - maar salig word niemand deur die suiwer vas en bid nie, maar slegs deur in My te glo en die wil van die Vader in die hemel te doen, netsoos Ek dit aan julle verkondig en verkondig het. Maar dit kan elkeen ook doen sonder die genoemde vas en sonder om hom te weerhou van sekere spyse en drank.

[6] Diegene wat baie besit en die ware naasteliefde beoefen, vas eg, en daardie vas is God welgevallig en is nuttig vir die ewige lewe van die mens. Wie baie het, laat hy ook baie gee, en wie weinig het, laat hy ook die weinige deel met sy naaste wat nog armer is as hy, dan sal hy daardeur vir homself skatte in die hemel versamel! Gee op sigself is al beter as neem.

[7] Wie egter waaragtig voor God wil vas sodat dit dienstig sal wees vir die ewige lewe van sy siel, moet die sonde uit liefde tot God en sy naaste nalaat; want die sonde belas die siel, sodat sy haar moeilik tot God kan verhef.

[8] Wie netsoos die fariseërs en ander ryk mense swelg- en braspartye hou en doof is vir die stem van die armes, sondig teen die gebod van die vas, en dit doen ook elke hoereerder en egbreker.

[9] As die weelderige vorm van `n jong meisie of selfs van die vrou van `n ander jou aantrek en jou in verleiding bring, wend dan jou oë af en onthou jou van die luste van die liggaam, dan het jy daardeur werklik gevas!

[10] As iemand jou beledig en kwaad gemaak het, vergeef hom dan; gaan na hom toe en kom met hom tot ooreenstemming, dan het jy daardeur geldig gevas.

[11] As jy aan diegene wat jou kwaad gedoen het, goed doen, en diegene wat jou vervloek seën, dan vas jy waaragtig.

[12] Wat by die mond ingaan om die liggaam te voed en te sterk, verontreinig die mens nie; maar dit wat gereeld by die mond uitgaan, netsoos laster, kwaadsprekery, vuil praatjies, agterbaksheid, vloek, valse getuienis en allerlei leuens en godslastering, verontreinig die mens en wie dit doen, breek werklik die ware vas.

[13] Want waaragtige vas beteken om jouself in alles te verloën, die las wat aan jou toegewys is, geduldig op jou skouers te neem en My na te volg; want Ekself is van ganser harte sagmoedig en geduldig.

[14] Maar of iemand nou die een eet om hom te versadig of die ander, is nie belangrik nie; wel moet elkeen daaraan toesien dat die spyse rein en ook goed eetbaar is. Veral met die eet van vleis moet julle versigtig wees, as jy liggaamlik lank en aanhoudend gesond wil bly. Die vleis van gewurgde diere is vir geen enkele mens gesond nie, omdat dit kwade geeste in die senuwees van die liggaam verwek. Die vleis van die diere wat as onrein aangegee is, kan maar net dan in gesondheid gebruik word, wanneer dit so voorberei is soos wat Ek al vir julle aangegee het.

[15] Wanneer julle in My Naam uittrek in die wêreld en te midde van allerlei vreemde volke sal lewe, eet dan wat mense julle sal voorsit! Maar eet en drink nooit oormatig nie, dan sal jy op die korrekte wyse vas; al die ander is egter bygeloof en `n groot domheid van die mense, waarvan hulle verlos moet word, as hulle dit self wil. 

[16] Wat die bid nou betref, - op die wyse waarop die Judeërs dit doen, dit het nie net heeltemal geen waarde vir God nie, maar dit is vir Hom `n gruwel. Watter doel het die lang lippegebede tot God die Alwyse, veral as daar betaal moet word aan bepaalde bevoorregte bidders, wat vir ander bid, omdat net hulle gebede kragtig en doeltreffend sou wees? Ek sê vir julle: As duisend sulke bidders duisend jaar lank hulle gebede vir God sou opdreun, dan sou God dit nog minder verhoor as die gebalk van `n hongerige esel; want so `n gebed is geen gebed nie, maar net `n gekwaak van paddas in `n moeras, omdat dit geen sin en geen betekenis het nie en dit ook nooit kan hê nie.

[17] God is in Homself `n Gees van die hoogste Wysheid en Hy het die allerdiepste en helderste verstand en is die ewige Waarheid self. Wie dus doeltreffend tot God wil bid, moet in Gees en Waarheid bid. In Gees en Waarheid bid egter maar net diegene wat homself in die stille liefdeskamertjie van sy hart begeef en wat God daarin aanbid en aanroep. En God, wat alle harte en niere deursien, sal ook sekerlik in julle harte sien en stellig onderken hoe en om wat julle bid en vra, en Hy sal julle gee waarvoor julle so waaragtig in Gees en in Waarheid gebid het.

[18] Die volkome waaragtige gebed bestaan egter uit die hou van God se gebooie en die handeling volgens Sy wil uit liefde tot Hom. Wie so bid, bid waaragtig en bid sonder ophou. So aanbid ook alle hemelse engele God sonder ophou, omdat hulle altyd die wil van God doen. 

[19] God wil nie met psalms en gesange, met harpe, simbale en basuine aanbid, vereer en geprys word nie, maar slegs deur julle aktiewe, volywerige handel volgens Sy woord en Sy wil. 

[20] As jy God se werk beskou en Sy liefde en wysheid steeds meer daarin ontdek en herken, daardeur in die liefde tot Hom groei en in jouself wyser en wyser word, dan bid jy ook waaragtig en bring jy God die ware lof; al die ander wat jy tot nog toe onder bid verstaan het, is volkome leeg, nietig en sonder waarde vir God.

[21] Nou weet julle wat waaragtige vas en bid beteken, vra dus nie meer waarom Ek en My leerlinge nie vas en bid op die manier waarop die blinde Judeërs en fariseërs dit doen nie. Ons bid en vas egter onophoudelik in gees en in waarheid, en dit is dus baie dom om My te vra waarom ons die bid en vas op julle ou, waardelose manier nalaat.

[22] My leerlinge sal egter ook nie vas solank Ek as ware bruidegom van hulle siele in hulle midde en by hulle is nie; wanneer Ek egter nie langer netsoos nou, in hulle midde en by hulle sal wees nie, sal hulle ook wel met hulle maag vas, as die liefdeloosheid van die mense hulle weinig of gereeld ook niks te ete sal gee nie. Maar solank hulle nou by My is, sal hulle geen honger of dors ly nie. Het julle dit nou alles goed begryp?”

[23] Almal sê: “O Majesteit en Heer, U sy ewig dank vir so `n wyse leer! Ons het dit alles goed begryp. Geëerd en gewyd sy U Naam!

[24] Ek sê daarop: “Handel dan sodanig, dan sal julle lewe! Eet en drink nou, en verkwik en versterk julle ledemate!”

[25] Daarop proe almal fluks en eet en drink baie gemoedelik.

Die vermomde tempeldienaars by Lasarus

86 Toe almal voldoende geëet en gedrink het, kom daar `n dienaar van Lasarus en sê: “Heer van die huis, daar staan `n aantal mense buite wat alleen met U wil praat! Ek dink dat dit Bethlehemiete is, hulle sien egter baie behoeftig en armsalig daaruit. Wat wil U hê moet ek doen!”

[2] Lasarus vra My: “Heer wat kan hulle van my wil hê? As U my eers `n aanduiding kan gee, sal ek makliker met hulle kan praat.” 

[3] Ek sê: “Vertrou hulle nie! Dit is geen Bethlehemiete nie, maar verklede tempeldienaars, wat baie netjies en hoflik van jou wil verneem of jy dalk weet waar Ek My bevind. Hulle sal jou die versekering gee dat hulle leerlinge van My wil word as hulle maar geweet het waar Ek My bevind. Onder hulle mantels het hulle egter toue en swaarde om My te vang en vas te bind en dan voor die Hoë Raad van Kajafas te sleep. Die slegte owerspelige (vermengde) soort daar benede het, noudat die volk hulle meerendeels versprei het, weer moed gekry om My ten gronde te rig; maar My tyd het nog nie gekom nie. Gaan jy dus nou saam met RafaEl na buite, dan sal jy wel in die mond gelê word wat jy moet sê; RafaEl sal dan wel dieselfde doen.”

[4] Daarop gaan Lasarus vinnig met RafaEl na buite en sien in een van die eerste tente ongeveer twintig manne wat op hom sit en wag.

[5] By hulle gekom, staan hulle op van hulle sitplekke af en een van hulle, as die woordvoerder sê, nadat hy `n diep buiging gemaak het: “Beste, goeie vriend! Ons almal kom uit die omgewing van die ou stad van Dawid en het vanweë die verskriklike teken wat in hierdie nag te siene was, nog voor middernag vertrek en vinnig hierheen gekom om van `n wyse man te hoor wat ons moontlikerwys te wagte sal wees. Vir dié doel het ons dadelik na die tempel gegaan, wat oop was, en daar verneem ons die een en ander, wat ons beslis nie gerusgestel of bevredig het nie. Maar daar verskyn toe al die volk in die tempel al baie ongeduldig geword het, `n baie ou rabbi, wat die volk toegespreek het, en die meeste skuld afskuif op die tempeldienaars en hulle slegte gedrag ten opsigte van die leer van Moses, wat vir ons almal maar al te duidelik die volle waarheid was. Ten slotte begin hy oor `n sekere profeet, Jesus uit Galilea te spreek, waarby hy taamlik onomwonde sy vermoede uitspreek dat hierdie Nasarener die beloofde Messias was. En kyk, die hele volk juig hom toe en staan hom sonder meer by!

[6] Toe dink ons by onsself: “Die ou man het die volle waarheid gespreek!”, en ons neem die vaste besluit om Hom, die Nasarener, te gaan opsoek om moontlik Sy leerlinge te word. Ons doen al sedert vanmôre navraag na die plek waar hy Hom op die oomblik uiteindelik sou kan bevind, en het van iemand wat ons vaag ken gehoor dat u ons verseker daaroor kon inlig, omdat die Profeet, netsoos bekend, `n spesiale vriend van u huis is en u dus, netsoos gesê, die allereerste sou wees om te weet waar die groot man van God Hom nou bevind. As u daaroor betroubare gegewens of informasie het, wees dan so vriendelik om dit aan ons mee te deel, sodat ons dan dadelik daarheen kan gaan om ywerige leerlinge van Hom te word!”

[7] Lasarus sê baie ernstig: “Julle weet dat ek vroeër `n getroue aanhanger en `n steunpilaar van die tempel was; maar deur die hebsug, wat ten opsigte van my steeds maar toeneem, wil die tempel ten slotte bykans alles van my afneem en my volledig tot die bedelstaf bring. Toe al my teenvoorstelle, hoe redelik en verstandig ookal, niks meer bereik het nie, het daar vir my niks anders oorgebly as om die Romeinse burgerskap heeltemal aan te neem en my volledig onder Romeinse beskerming te stel, om veilig te wees vir die hand oor hand toenemende vervolging van die tempel, sodat ek nou elke aanval van die kant van die tempel met die swaard van Rome kan afslaan. As julle my ook maar met één gewelddadige vinger van die tempel sou aanraak, staan julle môre voor die onverbiddelike streng Romeinse regters en sou julle waarskynlik met die dood bestraf word, dink maar goed daaraan; want so staan dit in my Romeinse beskermbrief. Ek sê dit maar net vooraf vir julle om ietwat makliker met julle oor die eintlike saak te kan praat. 

[8] Kyk, julle hele, meer as skandelike, leuenagtige verhaal was baie goed gebring en netsoos voorheen baie netjies uitgedink; maar julle het daarby vergeet dat Lasarus by elke mens in staat is om oombliklik te deursien wat hy eintlik heimlik in die mou voer. En dus het ek dan ook dadelik deur julle gesien en maar al te duidelik ontdek wie se geesteskinders julle is. 

[9] Julle sê dat julle uit die omgewing van die ou stad van Dawid kom, - maar in werklikheid kom julle van hier, en elkeen weet dat julle die mees omkoopbare dienare is van die heers- en hebsugtige fariseërs! Met welke reg en om welke rede trag julle om my dan so ontsettend te belieg? Julle maak asof julle op soek is na `n sekere Jesus van Nasaret, en julle het swaarde en toue by julle om die Profeet moontlik so te gryp en hom dadelik te wurg of voor julle Hoë Raad te sleep. Is dit `n manier om so hier by my, Lasarus, aan te kom? Wag maar, die duiwelse vermetelheid van julle sal vir julle as les vir julleself en vir julle Hoë Raad duur te staan kom! Saam met die Hoë Raad is julle die mees goddelose vervolgers wat daar is, en hierdie brutaliteit is te veel om as Romeinse burger ongestraf te laat!

[10] Sê my welke duiwel julle opdrag gegee het om my, Lasarus van Betánië, wat tog deur elke mens geken en geag word, tot verraaier te maak van `n Mens met goddelike gawes, die allerbeste, eerlikste Mens wat ek ken! `n Vyand van my huis het ek dit nog nooit aangedoen nie en sou ek dit aan die beste en onskuldigste Mens aandoen, omdat Hy julle boosaardige leuenpolitiek al te veel in die weg staan, en die mense wat deur julle van God afgedwaal het, weer tot God terugbring, en hulle weer bekend maak met die waarheid wat al so lank ontbeer is? Praat, ellendelinge! Waarom het julle my dit aangedoen? Wie het vir julle gesê dat ek die beste sou weet waar die Verlosser uit Galilea Hom êrens sou ophou?”

[11] Daarvan skrik die verklede geregsdienaars geweldig, en die vroeëre woordvoerder sê: “Hoe kan u dit van ons beweer nog voordat u ons van naderby gehoor het?”

[12] Lasarus sê luid en heftig: “Wat, wil julle dit nog bestry, dat julle godvergete leuenaars en geregsdienaars is? Wag maar, dit sal julle nog duurder te staan kom! Ek is iemand wat oral herberge besit en nog nooit van `n arme reisiger kosgeld gevra het nie. Volgens die Romeinse wet moet ek aan elke reisiger gasvryheid verleen, of dit nou `n Judeër is of een of ander heiden. As ek dan ook aan die profeet Jesus uit Galilea eens onderdak verleen het, hoe kan julle my dan daarvoor tot verantwoording roep? Ek doen as Judeër - en nou as Romeinse burger - steeds my plig, en verdien dit nie om deur sulke ellendige skepsele soos julle ondervra te word nie! 

[13] Julle het die groot teken in die afgelope nag goed gesien, wat tog van so `n aard was dat dit die harte van elke mens met groot angs moes vervul, maar julle dierlike harte het verstok gebly, en saam met julle Hoë Raad het julle die bose moed reeds vandag, op die eerste dag na die verskriklike voortekens, om sonde op sonde te stapel! Maar ek sal julle daarvan oortuig dat ek nie ten onregte aan julle gesê het, wat ek gesê het nie!” 

[14] Toe sê Lasarus aan RafaEl: “Ontmasker hierdie godslasteraars, dan kan ons hulle nog duideliker laat sien wie se geesteskinders hulle is!”

[15] RafaEl gaan daarop voor die twintig geregsdienaars staan en sê aan hulle: “Plaas julle jul mantels neer, volgens die wens en wil van Lasarus, anders sal ek dit doen!”

[16] Die woordvoerder sê: “Dan sou daar wel baie van sulke fyngeboude jongelinge soos jy moet kom, voor hulle ons sou kan dwing om ons mantels neer te sit. Begryp, jy melkmuil van `n jong man?”

[17] Toe sê RafaEl: “Goed dan, omdat julle dit op my krag wil laat neerkom, wat julle dink baie nietig is, sal ek hierdie krag ook gebruik en ek sê: Weg met julle mantels, wat julle swaarde en toue vir ons verberg!” 

[18] Nouliks het RafaEl dit gesê, of die mantels was ook al volledig vernietig, en die twintig staan nou so verdoof daarby, asof hulle deur die bliksem getref was; want so `n manier van ontmaskering het hulle nog nooit meegemaak nie.

[19] Daarop sê Lasarus: “Wil julle nou ook nog beweer dat julle Bethlehemiete is, en dat julle hierheen gekom het om te verneem waar die Verlosser uit Nasaret Hom bevind, om Hom te volg en sy leerlinge te word? Julle is mooi leerlinge, wat met toue en swaarde volg, en wat op hulle kleding die kenteken dra van die knegte en geregsdienaars van die tempel en die Hoë Raad! Wat wil julle nou doen? Julle is in my mag en hierdie jong man is in staat om julle almal net so te vernietig as wat hy julle armsalige mantels vernietig het! Daarom vra ek julle nog één keer: Wat sal en wil julle nou doen?”

[20] Die woordvoerder sê nou met `n bewende stem: “Luister na ons, vader Lasarus! Ons lê hier ons wapens en toue neer, en gee ons in barmhartigheid en onbarmhartigheid aan u oor. Ons is sleg en miserabel, maar nie soseer deur eie wil nie, alhoewel deur die Hoë Raad, wat ons moes dien teen `n maer loontjie. Van geboorte af aan is ons al baie arm en ons het nooit die geleentheid gehad om iets beter te leer nie; maar omdat ons sterk en kragtig geword het, het mense ons weldra vanuit die tempel tot daardie een gemaak, wat ons nou helaas is. As ons van die tempel sou kon loskom en êrens anders werk sou kan kry, sou ons sekerlik baie gelukkig wees. Dat ons onsself helaas so duiwels slu gedra het teenoor u, was ons so deur die Hoë Raad opgedra; maar uit ons self het ons dit nooit gedoen nie. En nou kort en goed, ons is u gevangenes, en doen u nou maar met ons wat u wil! Ons het die krag van die jong man ondervind, waarteen ons niks kan inbring nie, en dus gee ons ons volkome aan u oor. Nooit sal ons die tempel meer dien en ons sal nie die hand slaan aan die Verlosser uit Nasaret nie!”

[21] Lasarus sê: “Skeur dan die kwade kentekens van julle klere af en gaan na die omgewing van Bethlehem, waar ek ook baie grond besit, tree daar in my diens, dan sal julle beter beloon word as in die tempel! Om te sorg dat julle daar deur my saakwaarnemer aangeneem word, kry julle van my `n bewys van indiensneming, waarvoor my jong vriend hier dadelik sal sorg.”

[22] Toe Lasarus klaar gepraat het, het RafaEl die teken ook al byderhand, en toe die twintig die tempelteken van hulle klere afgehaal het, gee Lasarus hulle die bewys dat hulle in sy diens geneem was. Bowendien gee hy elk van hulle sewe muntstukke as reis- en verblyfgeld tot by hulle nuwe plek van bestemming en sê: “As julle goed vir my werk en volgens die ware gebooie van Moses lewe, kry elk van julle, behalwe kos en inwoning, jaarliks nog honderd silwerlinge loon. En gaan nou op weg sodat julle nie te laat in die nag aankom nie! Binnekort sal ek self daarheen gaan en sien hoe julle in my diens presteer.”

[23] Almal bedank hom, begewe hulle vinnig op pad en loop baie gemoedelik na Bethlehem. Onderweg breek hulle hulle daar natuurlik die hoof oor, wie wel die tengerige en tog so wonderbaarlik kragtige jong man kon wees, en hulle bespiegel oor alles.

[24] Maar die woordvoerder sê: “Al ons vermoedens is sinneloos en lei tot niks; wanneer Lasarus na ons toe kom, sal hy wel iets daaroor sê!”

[25] Daarmee was hulle woordestryd verby, en die twintig loop rustig verder.

[26] Maar Lasarus laat deur sy bediendes die swaarde en toue binnenshuis bring en kom daarna met RafaEl weer by Ons in die eetsaal.

[27] Toe hulle by Ons is, sê Ek aan Lasarus: “Jy het jou opdrag goed uitgevoer, waardeur twintig siele aan die hel ontruk is; maar die Hoë Raad sal nie aan die hel ontruk word nie! Die woordvoerder sou die Hoë Raad berig gestuur het van alles wat hy hier oor My te wete gekom het, en eers daarna sou hy verdere aanwysings vir My gevangeneming gekry het. Maar omdat geeneen van die sluwe geregsdienaars, op wie se berig die Hoë Raad nou al met groot spanning wag, hulle nog ooit weer in die tempel sal laat sien nie, is die plan van die Hoë Raad voorlopig vir `n tyd verydel. En dit moes nou juis bereik word, en alles word so toegelaat om dit te bereik, wat nou bereik is. 

[28] Maar wat sal die Hoë Raad nou doen? `n Gedeelte sal na die middagmaal na Nikodemus in Emmaus gaan, om ook iets oor die derde teken te hoor; maar Nikodemus, die ou rabbi en `n sekere oudste, Josef van Arimatea, is baie verstandige mense, en die afvaardiging van die Hoë Raad sal daar nie maklik iets te hore kry wat in hulle snode kraam te pas sal kom nie. So staan die sake nou, en so is dit goed. Ons gaan nou weer na buite om op die plek waar Ons vanmôre was, die hele middag, tot aan die aand toe, ongestoord deur te bring!”

Die here van die tempel gaan op besoek na Nikodemus

87 Nadat Ek dit gesê het, staan alle aanwesiges weer op en gaan saam met My na die hoër deel van die berg. Ook die groep slaweseuns gaan saam; hulle metgeselle bly egter eerder bymekaar en vermaak hulle met die skape, waarvan die oorsprong al bekend is. Toe Ons Onsself egter op die welriekende hoogte bevind en Onsself in goeie orde geïnstalleer het, sien Ons op die weg na Emmaus die afvaardiging van die Hoë Raad loop, wat by die wonderpilaar van die engel bly staan en dit met verbasing van alle kante bekyk, want hulle kon hulle nie voorstel hoe so `n skitterende pilaar daar kon gekom het nie. Dit kos seker `n aantal maande om so `n pilaar daarheen te bring en op te stel, en hulle het hierdie weg nog `n paar dae gelede afgelê en toe was daar van hierdie pilaar nog heeltemal niks te siene gewees nie. Nikodemus sou hulle dit egter wel die beste kon uitlê, omdat die pilaar heeltemal op sy grond gestaan het. 

[2] Ek vertel dit vir die aanwesiges, en dit vind elkeen baie grappig, en almal kyk opmerksaam na die fariseërs en die ander aartsjode, wat haas nie by die pilaar weg te slaan was nie.

[3] Toe sê Agricola aan My: “Majesteit en Heer, dit sou nou heeltemal nie so gek wees om van die swart, goddelose afvaardiging te kan hoor watter dom en seker ook slegte menings hulle te berde bring oor die ontstaan en die doel van hierdie pilaar nie.

[4] Ek sê: “Beste vriend, dat hulle menings buitengewoon dom is, kan jy jou ook so - sonder om hulle te hoor - goed voorstel; want hoe sou hulle ooit in staat wees om `n wyse oordeel te vorm oor iets besonders?

[5] Wie `n goeie en ware oordeel oor iets wil vorm, moet in homself goed en waaragtig wees; maar hulle daar, sit vol van alle slegte en verkeerde dinge. Hoe sou daar dan ooit `n goeie oordeel uit hulle mond kom?! Maar om jou te laat sien hoe verskriklik blind en dom die huigelagtige selote oor die pilaar oordeel, sal Ek jou `n paar van die uitgesproke menings laat hoor. Luister dus!

[6] Sien, één sê: “Die duiwel het die pilaar uit die hel omhoog geskuif; want toe hy daaraan voel was hy nog behoorlik warm. - Die pilaar het nou deur die son wat daarop skyn werklik behoorlik warm geword. - Dit sou gebeur het omdat Nikodemus nie in alles met die Hoë Raad instem nie. - Kyk, dit is nou so `n loflike oordeel van één van die tempelgeleerdes! Enkeles van hulle, wat nog `n aantal dom dinge daaraan toevoeg, is dit heeltemal eens daarmee. 

[7] Maar daar is één, wat Nikodemus `n bietjie in beskerming neem; wat sê: “Ek wil die moontlikheid dat hierdie pilaar op die wyse ontstaan het, nie dadelik uitsluit nie, maar ek wil die oordeel ook nie as `n reeds uitgemaakte saak sonder meer aanneem nie; want as die duiwel op die grondstuk van elke oudste, wat dit nie in alles volledig met ons eens is nie, netsoos byvoorbeeld Lasarus van Betánië, so `n pilaar uit die hel en die aarde omhoog moes geskuif het, dan sou daar nou wel `n groot aantal van die pilare in die hele Judese land gestaan het.

[8] Maar ek het `n ander mening. Nikodemus was en is nog steeds `n vriend van alles wat hy buitengewoon vind. Alle magiërs word by hom dan ook, waar hulle ook vandaan mag kom, altyd goed ontvang. Ek dink dat `n aantal egte Indiese of Persiese towenaars hom, deur middel van hulle geheime kuns en wetenskap, en gehelp deur die kragte van die elemente - netsoos byvoorbeeld die lug-, water-, aarde-, en vuurgeeste - uit dankbaarheid die monument daar vir hom neergesit het, en daarmee sou hulle aan hom `n groot genot verskaf het. Want vir sulke aartstowenaars sal sulke dinge tog nie onmoontlik wees nie.”

[9] Ook vir hierdie mening is daar aanhangers. Die eerste beoordelaar voeg slegs `n wyse opmerking daaraan toe: “Dit is dan tog wel byna dieselfde; want ons weet immers dat sulke towenaars beslis `n verbond met die hel het en met behulp van die duiwel hulle kunste doen.”

[10] Die tweede beoordelaar sê: “Nou, nou, ons weet immers ook nie waartoe die geeste van elemente alles in staat is nie! Ook in bepaalde kruie moet veel verborge kragte aanwesig wees.”

[11] Ook daarmee is `n aantal dit eens. 

[12] Maar nou kom daar `n derde wat sê: “Ook ek is onder bepaalde omstandighede gedeeltelik met julle menings eens, maar vir myself het ek tog nog `n ander opvatting en mening. Die pilaar kan ook van die Romeine afkomstig wees, wat hom hier snags as `n onderskeiding vir Nikodemus neergesit het, omdat hy in die geheim `n baie spesiale vriend van hulle moet wees. Vir die Romeine sal so-iets egter nie onmoontlik wees nie. Waens en ander middele het hulle in groot hoeveelhede, en ook baie sterk mense. As alles voorberei is, kan so `n pilaar ook wel in één nag geplaas word. Dat hierdie pilaar volgens al ons verskillende menings niks goeds vir die tempel beteken het nie, dit staan wel so goed as vas. Maar laat ons daaroor ophou en na Emmaus gaan! Daar sal ons wel iets naders oor die oorsprong en die doel van hierdie pilaar verneem.”

[13] Kyk nou eers hoe die swart geselskap by die pilaar weggaan en meermale na die pilaar omkyk, nou verder na Emmaus wandel, wat elkeen wat `n bietjie skerp oë het, beslis nog baie goed kan sien!

[14] Daar is egter nog `n aantal baie dom en kwaadaardige uitsprake oor die ontstaan en die doel van die pilaar gedoen, maar om dit te vertel sou jammer wees oor die tyd, omdat niemand se siel daarby sou win nie. Ek wil julle nou liewer vooraf iets vertel oor die ontvangs van die Hoë Raad by Nikodemus en wat die afvaardiging daar sal bereik. Vir `n beter begrip sal Ek dit baie in die kort so vertel asof dit al gebeur het. Luister dus!

[15] Nikodemus sien al van ver die afvaardiging na sy woning toe aankom, wat vir hom en `n paar vriende - waaronder ook twee Romeine - beslis nie welkom was nie; maar in die geval is die advies: Wees slim soos die slange en toegewend soos die duiwe!

[16] Die ou rabbi gee as sy mening: “Daar moet iets besonders in die tempel gebeur het, wat hierdie aartsjode en fariseërs beweeg het om hulle vir niks so ver buite die stad te begeef, terwyl hulle tog andersins geen tree versit sonder om baie geld daarvoor te vra nie.”

[17] Daarop sê Nikodemus: “Dit het jy baie goed gesien! Maar in die geval moet ons baie oppas, want dit is die sluuste jakkalse van die tempel. Bly julle hier, dan sal ek, as meester van die huis, hulle met die vriendelikste gesig van die wêreld tegemoet gaan, - want as ek dit nie sou doen nie, sou hulle my dit dadelik as `n groot vergryp teen die aansien van die tempel aanreken!”

[18] Nikodemus gaan nou vinnig die naderby komende manne vriendelik tegemoet en groet hulle volgens die gebruik van die tempel, welke begroeting hulle ook dadelik beantwoord. Wanneer almal nou bymekaar is, vra Ons Nikodemus hulle dadelik waarom hierdie eer hom te beurt geval het.

[19] Die een sê dan dadelik: “Vriend, daaroor kan ons in jou waarlik mooi en skitterende huis makliker praat as hier, want die lang wandeling het ons al aardig vermoei; maar allereers wil ons weet watter gaste jy het.”

[20] Nikodemus sê: “Alleen maar die ou rabbi, Josef van Arimatea en `n paar Romeine, wat hier, netsoos julle weet, my bure is, en wat tydens hierdie geleentheid tog nie oorgeslaan mag word nie. Verder is my familie ook hier om hulle ietwat te herstel van die skrik van die afgelope nag. Dus almal mense wat julle ken!” 

[21] `n Fariseër sê: “Wel, as daar verder niemand by jou is nie, dan maak dit nie saak nie; want waar hulle by is, kan ons wel praat, en die twee Romeine kom ons in `n bepaalde opsig selfs baie te pas. Die res sal ons in die huis bespreek.”

[22] Nou gaan hulle die huis binne en word deur Nikodemus met die gebruiklike gasvryheid na die aanwesige geselskap gebring, wat hulle ook baie vriendelik en eerbiedig begroet en verwelkom, en hulle aan tafel ook dadelik die beste plekke gee, - iets wat die fariseërs baie belangrik vind, netsoos julle self ook goed weet. In silwer bekers word hulle nou dadelik die beste wyn aangebied met brood en eiers en sout. Hulle eet en drink daar nou aansienlike, wat ook `n bekende deug van die fariseërs is; want die tempeldienaars hou baie van flink eet- en drinkgelag.

[23] Maar omdat hulle nou die wyn behoorlik aangespreek het, raak hulle tonge los, en een van die fariseërs sê: “Noudat ons heeltemal versterk is, sal ons julle die verskillende redes van ons persoonlike koms hierheen sonder enige terughoudendheid vryuit meedeel, en dan kan jy na beste wete, wil en gewete jou mening daaroor gee.

[24] Toe julle nog voor die middag vanweë enkele meningsverskille die Hoë Raad verlaat het - waartoe julle as oudstes ook die volste reg gehad het; - word daarna nog oor die één en ander beraadslaag, en natuurlik die meeste oor die rusverstoorder uit Nasaret.

[25] Dat die Man groot dinge presteer, bestry niemand van ons nie; ook wat Hy sê is wys en bondig. Maar dit is tog nog altyd sake wat elke begaafde mens by geleentheid kan aanleer. Ons het tog self gereeld genoeg magiërs uit die môreland gesien wat die ongelooflikste wonders kon verrig, wat deur die heidene gereeld selfs vir gode aangesien was, omdat hulle nie wis dat hierdie gode van vlees en bloed hulle toorkunste deur hulle geheime middele tot stand bring nie. Maar die middele laat die towenaars absoluut deur niemand sien en deur niemand noukeurig ondersoek nie. En netsoos dit was en nog is met al dergelike towenaars, so sal dit ook beslis met die Nasarener wees. Wat besonder gevaarlik aan Hom is vir ons Judeërs, is dat Hy alle mense sonder enige skroom openlik sê dat hy die beloofde Messias van die Judeërs is en dat slegs hulle wat in Hom glo die ewige lewe sal hê.

[26] Ons het egter Sy plan deursien en weet baie goed dat hy Hom mettertyd koning van die Judeërs wil maak, wat ons land dan in `n staat van oorlog sou bring; want die magtige Romeine sou dan beslis nie barmhartig met ons omgaan nie. Om dit te voorkom het ons daarom die besluit geneem om die Man met alle middele op te spoor en Hom dan aan die streng oordeel van die Romeine oor te lewer. Mog Hy werklik die Messias wees, dan sal hy as God beslis nie te dood wees nie en dan kan en sal ons ook in Hom glo; word hy egter gedood, dan lê dit tog duidelik voor die hand dat Hy slegs `n towenaar is, wat Hom deur Sy toorkunste `n troon in die Judese land wil besorg. 

[27] Maar om hierdie gevaarlike Man gevang te kan kry, moet jy weet waar Hy Hom bevind. Vir die doel het ons na die raadsbyeenkoms dadelik twintig van ons sterkste en sluuste geregsdienaars na Lasarus toe gestuur, wat hom, sover ons weet, in die feesweek altyd op sy Olyfberg bevind. En ons het die geregsdienaars na Lasarus toe gestuur omdat ons te wete gekom het dat hy seker weet waar die towenaar uit Nasaret Homself bevind. Die geregsdienaars sou ons dadelik moes berig gestuur het oor wat hulle deur hulle lis van Lasarus te wete gekom het, en dat hulle dit binne `n uur kan doen. Maar geeneen van die geregsdienaars het tot nou toe teruggekom nie, en daarom het ons na jou toe gekom, omdat ons gedink het dat Lasarus die geregsdienaars miskien na jou toe gestuur het in die mening dat jy as hoof van die burgers van Jerusalem so-iets deur jou vele opsieners die eerste sou weet. Ons sien egter hier dat dit nie so is nie. 

[28] Maar noudat ons tog hier is, vra ons self aan jou of jy nie dalk weet waar die Nasarener Hom êrens bevind nie. Want as ons dit weet, dan weet ons al wat ons te doen staan. Die teken in hierdie nag kan Hy baie maklik - moontlik met medewerking van die deurtrapte Essene - tot stand gebring het; want Hy moes met bepaalde Arkadiese spieëls in staat gewees het om sulke dinge te produseer. Ons vermoed dat Hy na die Essene gegaan het. Mog dit die geval wees, dan sou ons natuurlik nie veel aan ons plan hê nie. Vriend Nikodemus, wat kan jy ons hieroor vertel en aanraai?"

Die woorde van Nikodemus aan die tempeldienaars

88 (Die Heer): “Alhoewel Nikodemus hom inwendig vererg het oor hierdie woorde, laat hy homself baie goed verstaan.

[2] Na `n rukkie se diep nadink, sê hy (Nikodemus) nou: “Ja, beste vriende, dit is iets waaroor ek moeilik iets kan sê, en nog moeiliker raad kan verskaf. Julle was immers self laaste in die tempel en het gesien hoe die Nasarener, toe julle Hom wou stenig, omdat hy gesê het dat hy eerder daar was as Abraham, midde in die tempel totaal onsigbaar geword het, waarop julle jul klippe weer moes weglê! Ek het alles baie rustig oordink en na rype beraad vasgestel, dat daar by so iemand vir wie niks onmoontlik is - daarvan het ek myself oortuig, en moes my daar ook as burgemeester van die stad van oortuig, - met geweld heeltemal niks te bereik is nie. En omdat ek baie weet wat julle nie kan weet nie, sal ek my wel wyslik daarvoor behoed om ook maar ooit iets vyandig teen so `n Man te onderneem. My raad in hierdie is dan ook om heeltemal niks vyandig aan die man te doen nie, maar die hele saak rustig af te wag om te sien wat ten slotte nog alles daaruit sal voortkom.

[3] Want gaan dit om iets wat suiwer van goddelike aard is, dan is ons verset daarteen vrugteloos; blyk dit egter tog iets menslik van hierdie aarde te wees, dan sal dit ook vanself weer verdwyn. Mog die Man egter mettertyd polities gevaarlik vir die Romeine word, dan sal die skerpsinnige Romeine hom wel gou gryp. Maar tot nou toe het Hy in politieke opsig nog nêrens gevaarlik blyk te wees nie, en na my beste wete staan hy by die Romeine hoog aangeskrewe en raadpleeg hulle hom baie graag. Solank dit die geval is, sou dit baie onverstandig van ons wees wanneer ons, seker altyd tevergeefs, die magtige Romeine vóór sou wil wees. 

[4] Die vonk waarteen ek my nie brand nie, vernietig ek nie. Julle het baie tereg die vermoede uitgespreek dat die teken van die afgelope nag waarskynlik deur die Nasarener bewerkstellig is, en ek sê julle dat ek dit dadelik vannag al gedink het. Maar noudat dit waarskynlik so is, vra ek julle in alle redelikheid waartoe die blinde vervolgingswoede, ten opsigte van hierdie Nasarener, ten slotte moet dien. Hy sal julle daarenteen met Sy onbegryplike mag in nog groter verleentheid bring as wat tot nou toe die geval was, terwyl julle Hom niks sal kan aandoen nie, waarvan julle jul nou al byna twee jaar lank van kon oortuig het. Hoeveel geld en mense het julle nie al so opgeoffer nie! En wat het julle daarmee bereik? Julle is nou nog net so ver as twee jaar gelede! 

[5] Nou het julle weer twintig van julle beste geregsdienaars op hom afgestuur. Waar is hulle? Hulle het beslis dieselfde lot getref as die meeste van diegene wat deur julle uitgestuur word om Hom op te spoor! Ek vra julle: Wees tog verstandig en hou op daarmee om `n Man te agtervolg wat julle, netsoos uit ervaring blyk, niks kan doen nie, maar wat ons daarenteen volledig kan vernietig, sonder dat ons onsself ook maar in die minste teen Hom kan verweer. Nie met woorde en nog minder met toue kan julle Hom vang nie. Waarvoor dan julle beraadslagings en al die rustelose moeite? 

[6] Toe julle daar buite deur my lande geloop het, het julle `n pilaar gesien waaraan `n mensehand beslis nooit gewerk het nie. Wie anders as ongetwyfeld die Nasarener het dit daarheen van êrens vandaan gebring; want Hy was nie eers daar nie, - en vanmôre staan hy daar! Menslike kragte het hom beslis nie daar neergesit nie! As dit so sou gewees het, dan sou alles rondom die pilaar plat getrap gewees het; want die neersit van so `n geweldige pilaar sou honderde menshande vereis het. As die Nasarener nou sonder enige twyfel sulke dinge kan doen - slegs deur dit te wil - wat wil julle dan met al julle mag en krag teen Hom begin? 

[7] Of dit by Hom nou so is dat Hy dit alles doen deur `n innerlike krag of deur `n nuwe soort toorkuns, dit maak nie saak nie; want ons kan Hom op geen enkele manier bestry nie. Julle word dus aangeraai om verder geen stryd met Hom aan te gaan nie, anders kan ons nog almal jammerlik aan ons einde kom. Ek sal wel baie versigtig wees om nooit iets teen hom te onderneem nie. - Dit raai ek julle nou openlik aan, en ek vra die twee Romeine hier of ek gelyk het of nie.”

[8] Die twee Romeine sê: “Ja, die mening is ook ons toegedaan. Teen mense wat `n sekere, innerlike, wonderbaarlike sterk wilskrag besit, kan geen enkele stoflike, aardse mag iets uitrig nie.

[9] Toe ons eens in Opper-Egipte was, maak ons, in die streek so `n twee dagreise bo Memphis, kennis met `n man wat wel `n baie Egiptiese bruin gelaatskleur gehad het, maar tog geen egte Moor was nie. Ons reiskaravaan bestaan uit tweehonderd persone, maar net manne, en ons doel was om die tuisland van die swartes op te soek.

[10] Toe ons by `n nou en moeilik verbygaande plek van die Nyl kom, kom die voornoemde man, wat baie weinig aangehad het, uit `n grot en gaan voor ons staan. Sy gestalte val ons almal op, en sy blik verlam oombliklik ons voete dermate dat ons geen tree meer voor- of agterwaarts kon sit nie. Hy spreek ons in goeie Grieks aan en sê: “Wat soek julle hier in hierdie woeste verlate streek?”

[11] Eén van ons sê: “Ons wil die land van die swartes opsoek om te sien hoe hulle woon en lewe, en welke sedes en gebruike hulle het, en of ons uiteindelik handel met hulle kan dryf in bepaalde seldsame natuurprodukte.”

[12] Die man sê: “Daardie land is nog vele dagreise hiervandaan as mense hulle voortbeweeg netsoos julle dit doen; maar vir my is dit natuurlik in `n veel korter tyd moontlik, omdat natuurkragte vir my ter beskikking staan wat julle nie ken nie. Maar ek sê vir julle, veroweringsugtige Romeine, dat julle, solank ek hier die wag hou, daardie land, wat nog volkome gelukkig en onskuldig is, nooit sal betree nie. Ook al was julle nog duisend maal meer mense as wat julle nou is, dan sou julle, netsoos dit ook nou die geval is, tog geen stap verder teen my wil kan doen nie! Ek raai julle daarom aan, om om te draai en terug te gaan na waar julle vandaan gekom het, anders laat ek julle hier vasgenael staan en dan sal my leeus en adelaars hulle voed met julle vlees.” 

[13] Wel, hierdie woorde van die vreemde man, wat geen teenspraak geduld het nie, het op ons so `n diep indruk gemaak dat ons, ondanks alle wapens wat ons saamgeneem het, vir geen goud van die wêreld nog één tree verder durf maak nie.

[14] Maar omdat die man ons toe ietwat vriendeliker aankyk, spreek één van ons hom baie nederig aan en sê: “Beste, raaiselagtige magtige man, wees so vriendelik om nog éénmaal na ons te luister, en vertel ons wie jy is, en hoe jy aan so `n magtige wilskrag gekom het! Daarna sal ons jou wens en wil opvolg en dadelik teruggaan."
Die verhaal van die Romein oor die mag van die Nubiër

89 (Die Heer): “Daarop sê die raaiselagtige man: “Ek is nog `n egte en waaragtige mens, netsoos daar in die oertyd baie gewees het, wie se lewensideaal dit was om die innerlike gees in homself tot volle wasdom te bring en nie hulle siel in die slyk van die stoflike hartstogte van die liggaam te verstik nie.

[2] Julle is egter al lankal geen mense meer nie, maar pure menslarwes, wat hulle van ysterwapens moet bedien om hulle teen `n vyand van buite af te verdedig, en tog hulle grootste vyand, die wellustige hartstogte van hulle liggaam, nie kan oorwin nie, sodat die gees in hulle nie wakker, vry en magtig kan word nie.

[3] Wat het julle aan die uiterlike lewe as julle nie weet hoe om julle innerlike gees daarmee wakker, vry en magtig te maak nie! `n Mens word eers `n mens as hy homself in sy gees gevind het; maar met julle lewenswyse kan dit ewig nie, omdat julle jul daarmee maar net steeds verder van die doel, om `n ware mens te word, verwyder, in plaas van om ook maar ietwat naderby te kom.

[4] Ja, daar duik ook by julle van tyd tot tyd nog wel mense op wat hulle op die regte weg bevind, al het hulle die doel nog nie volledig bereik nie; maar hulle onderdruk en vervolg julle oorywerig en woedend, en daarom kan hulle die doel nie volledig bereik nie, en julle bly volkome geestelik dood, en na `n kort, moeisame aardse lewe, sterf julle uiteindelik as diere, en julle lot is dan die ewige dood.

[5] Julle dink nou, in julle groot lewensblindheid, dat ek, `n teruggetrokke lewende Egiptiese wyse, julle dit somaar vertel om my aansien by julle te verhoog; maar ek sê dit omdat julle jul baie vergis. Om egter te laat sien dat ek die volle waarheid gespreek het, en dat `n egte mens deur die wil van sy innerlike geestelike mens tot meer in staat is, sal ek julle nou, sodat julle jul op die terugweg met dieper gedagtes besig kan hou, enige proef van die ware lewenskrag van `n ware mens sal laat sien.

[6] Sien julle die reuse arend daar hoog in die lug! Ek wil dat hy hier voor my voete neerstryk en doen wat ek hom sal opdra! Kyk, soos `n pyl skiet hy uit die hoogte na benede, - en daar is hy al!”- Ons staan by die gebeure asof versteen, en die man beveel die groot arend om vir hom `n edel vis uit die Nyl te bring.

[7] Binne `n paar oomblikke was die vis al daar, en die man sê: “Kyk, so dien die hele natuur die ware mens!” 

[8] Vervolgens open hy die vis, haal die ingewande daaruit en lê dit op `n klipplaat, wat beslis baie warm moes gewees het, omdat die taamlike groot vis binne enkele oomblikke deur en deur gebraai was, wat ons opmerk toe die man ons die vis laat proe en ons hom baie goed gebraai en baie lekker gevind het.

[9] Toe sê die man: “Kyk, so dien ook die stomme natuur die mens! Maar ek sal julle nog verder laat sien hoe `n ware mens meester van die hele natuur is! Julle het nou die vis geëet wat hierdie arend vir ons uit die Nyl gehaal het en wat daarna op hierdie klipplaat gebraai is; maar nou kyk jy rond en vra jouself af wat ek behalwe die troebel Nylwater te drinke het. Ook dit sal ek julle laat sien. Kyk eers hoe droog en verhit hierdie rots is deur die gloed van die son, en tog sal hy ons dadelik `n groot hoeveelheid heerlike fris water gee! Ek wil dit, en - daar is al water in oorvloed om te drink! Gaan les maar julle dors!” 

[10] Ons gaan daarheen en drink, en dit was baie suiwer, fris water.

[11] En die wonderlike man sê weer: “Kyk, so dien ook die elemente die ware mens!”

[12] Toe vra ons, of hy heeltemal alleen hier in hierdie wildernis leef of dat hy dalk nog geselskap gehad het, miskien leerlinge wat hulle onder sy leiding in die ware lewe oefen.

[13] Hy sê: “Hierdie woestyn is vir julle wel `n woestyn, maar vir my is dit meer as die Elisium waarvan julle droom, wat, behalwe in julle dom fantasie, nêrens bestaan nie. Vir my sou julle stad `n geestelike woestyn wees, waarin dit nie uit te hou is nie, omdat daar ook nie één ware mens daarin is nie.

[14] Ek is as persoon hier weliswaar alleen, maar as ware geestelik mens heeltemal nie; want ten eerste is daar `n aantal leerlinge by my, vir wie die ware innerlike lewe volledig erns geword het, en wat dit hier in hierdie woestyn baie aangenaam vind. Hulle woon netsoos ek in sulke paleise netsoos dit daar, wat ek al byna vyftig jaar lank bewoon, en wat vóór my al meer ware mense bewoon het. My geringe aantal leerlinge van beiderlei kom van tyd tot tyd by my en kry nuwe gedragsvoorskrifte van my volgens welke hulle hulle innerlike lewe verder kan vervolmaak. 

[15] Dit is dus één geselskap wat hulle in my nabyheid bevind, maar nie in hierdie spelonk, wat ek steeds heeltemal alleen bewoon nie. Vir julle oë sou dit in hierdie spelonk diep nag wees; maar vir my is dit daarin ligter as vir julle hier op `n helder dag. Want as die innerlike van die mens lig en helder geword het deur sy ewige gees, wat uit die een, ware God as `n lig uit die oerlig stam, dan bestaan daar nêrens meer nag en duisternis vir die ware mens nie. Maar by julle is julle innerlike lewenslig al die diepste duisternis; hoe groot moet dan wel julle eie duisternis wees! Ja, `n spreekwoord van julle gee al aan dat julle ook nie die digste bos deur die bome meer sien nie.

[16] Ek oorsien uit my spelonk die hele aarde, haar gesteldheid, haar skepsele en mense en wêreldstede vol hoogmoed en ek kan alles weet wat oral gebeur en plaasvind. Bowendien kan ek in ander wêrelde, wat julle sterre noem, kyk en my verlustig aan die enige, ewige goddelike liefde, wysheid en mag. En so sien julle, dit is my tweede geselskap.

[17] Ek kan egter ook te alle tye met alle geeste omgaan en self steeds wyser en wyser deur hulle word, en dit is my derde geselskap.

[18] Maar omdat die wil van `n ware mens op hierdie aarde `n vir julle onbegryplike mag en `n ver om hom heen werkende krag het, kan ek as dit nodig mag wees, teenoor `n kwade wêreldse vyand van ons ware mense, my ook nog `n vierde geselskap verskaf, wat ek julle selfs kan laat sien, egter met die versekering dat julle, omdat julle nou onder my beskerming staan, nie daarvoor bang hoef te wees nie; want aan julle sal geen haar gekrenk word nie. Kyk, ek wil dit en daar kom dit al!”

[19] Binne enkele oomblikke was ons deur `n hele kudde leeus en luiperds omring, waarteen vele honderde dapper soldate hulle nooit sou kon verdedig nie. Skrik en ontsetting oorval ons; maar die man gee `n bevel aan die diere, en hulle verdwyn almal weer, en die man sê: “As dit nodig mag wees, sou ek nog groter kuddes van hierdie stryders kan oproep. Nou het julle egter voldoende gesien en ervaar hoe `n ware mens meester is oor die hele natuur en haar kragte, en dus laat ek julle nou in vrede terugkeer na waar julle vandaan gekom het!”

[20] Eén van ons vra hom nog of hy ons nie `n paar aanwysings kon gee, sodat ook iemand van ons, deur hom daaraan te hou, op die weg tot die verkryging van die ware menslike waardigheid kon kom.

[21] Die man sê: “Dit sal wel moeilik wees vir julle, wat al te vol sit met die hele wêreld en die bekoring van haar luste en nie eens die flouste besef het van één, enige ware God nie. Want die belangrikste is die ken van één ware God en daardeur jouself leer ken en deur die gees uit God die wette wat jy presies moet hou om vervolgens tot die innerlike, ware lewe te kan kom. Maar dan moet jy ernstig met die hele wêreld en haar ydele lusprikkels breek, - en julle sal by die manier van lewe wat julle vanouds gewoond is, dit baie moeilik slaag.

[22] Maar binne nie al te lange tyd sal daar ook gewekte lerare uit Asië kom en sal julle die een, ware God en Sy wette leer ken. Luister dan na hulle, glo, kom tot insig en handel daarvolgens, dan sal ook julle op die goeie weg geplaas word, waarop julle seker so ver kan kom dat julle, nadat julle liggaam afgeval het, in elk geval as siele die ware lewensvervolmaking kan bereik! - Nou het ek julle alles gesê wat vir julle nuttig is. Gaan nou in vrede van hier, en laat dit nie in julle opkom om as wêreldse mense tot hierdie streek te wil deurdring nie! Alleen volmaak en deur God uitverkore mense sal dit in die vervolg ongestraf mag doen!” 

[23] Toe die merkwaardige man dit gesê het, kon ons nie langer meer bly staan nie; want `n geheime krag gryp ons aan en dryf ons so onweerstaanbaar terug, sodat ons gladnie meer kon omkyk na die streek waarin ons die buitengewone man aangetref, gesien en gespreek het nie, en daardeur bereik ons al die volgende dag, nog taamlik vroeg in die môre, die ou stad Memphis. Dat hierdie gebeurtenis ons gedurende die hele lange terugreis in hoë mate besig gehou het, kan u maklik dink.”

Die Romein waarsku die tempeldienaars teen die mag van die Heer
90 (Die Heer): “(Toe sê die Romeine): “Toe ons weer in Rome terugkom, lyk die stad egter vir ons soos `n woestyn, en toe ons hoor dat daar by julle Judeërs ook dergelike mense moet wees, wat dieselfde onderrig en tot dieselfde in staat is as die vreemde man in Opper-Egipte, het ons Rome verlaat en ons hier gevestig om hier, ver van die groot wêreld, meer vir ons innerlike mens te kan sorg; maar in die tempel, wat julle ons so aangeprys het, het ons dit egter nie gevind nie, maar wel enkele kere by die Man waaroor julle merkwaardigerwyse in twyfel verkeer, wat egter meer tot stand bring as alles wat ons ooit gesien het! En so `n Iemand wil julle opspoor?! O, wees honderdduisend maal bly dat Hy julle nie opspoor nie, want as Hy eenmaal daarmee gaan begin, dan is julle vir nou en altyd verlore!

[2] Want dit wat sulke ware, volmaakte mense kan doen, het ons meegemaak en met ons eie oë gesien. Wat wil julle dan byvoorbeeld doen as Hy opeens `n paar duisend woeste leeus, luiperds, hiënas en tiers in julle stad of maar net in die omgewing byeenroep? Helaas, hulle sou julle binne enkele weke opvreet sonder dat julle julleself teen hulle sal kan verweer. Iets dergeliks het Hy skynbaar volgens berigte al vroeër in Galilea gedoen, wat ons volledig kan glo.

[3] Maar as ons Romeine vir so `n heerser oor die natuur - wat hierdie Mens blykbaar is - reeds die allerdiepste respek het, wat wil julle, wat egte muggies is vergeleke met ons, dan teen Hom begin?! As julle nie daarvan gaan afsien nie, sal julle nog in die verskriklikste probleme kom; daarvan is ons Romeine volledig oortuig!”

[4] Toe die fariseërs dit van die twee Romeine hoor, wis hulle nie wat hulle daarop moes antwoord nie. Na `n tyd sê die een, wat verstandiger was as die ander: “Ja, ja, dit kan so wees; maar wat kan ons daaraan doen? Kajafas, die hoëpriester, het nou eenmaal, met instemming van Herodus, die onherroeplike besluit geneem, en ons kan maar net wil wat die twee wil. As dit maar net van ons afgehang het, sou ons die saak laat gaan het en rustig die einde afwag; maar met ons hoëpriester kan jy niks doen nie, en dus moet ons huil met die wolwe in die bos, of ons wil of nie.”

[5] Die Romeine sê: “Wie nie na raad wil luister nie, kan ook nooit gehelp word nie. Maar binnekort sal julle aan ons woorde dink! Waartoe sulke mense in staat is, daartoe is hele leërs nie in staat nie; want daarvan het ons onsself oortuig. Of julle ons glo of nie, dit maak nie saak nie; die sekere gevolge sal julle egter binne korter of langer tyd wel die bewys lewer dat ons Romeine die volle waarheid gespreek het, - want ons het baie gesien en meegemaak.”

[6] Nou staan die twee Romeine op en verlaat die geselskap, omdat die domheid en duidelike slegtheid van die fariseërs vir hulle te onverdraaglik geword het.

[7] Maar toe vra die fariseërs vir Nikodemus waarom die twee Romeine so skielik weggegaan het. 

[8] Nikodemus sê: “Ja, daarop kan ek julle ook moeilik `n goeie antwoord gee; want ek het dit self ook baie vreemd gevind. Julle moet tydens hierdie geleentheid nie oor Herodus spreek nie; want hom kan hierdie Romeine al op `n afstand nie vat nie, vanweë die snode van Johannes, van wie die twee Romeine en nog vele met hulle, veel verwag het, en van wie hulle beweer dat ook hy beslis `n ware mens was. Ek sê julle dat Herodus in die oë van die Romeine nie goed aangeskrewe staan nie!”

[9] `n Fariseër sê: “Dink jy dat dit die rede is?”

[10] Nikodemus sê: “Ja wel, ja wel, presies; want anders sou ek werklik nie weet waarom hulle so skielik weggegaan het nie. Ek sê julle egter nog iets: slaan ag op die Romeine; want met hulle is nie te spot nie!”

[11] Toe die fariseërs dit van Nikodemus hoor, sê hulle: “Vriend, ons dank jou vir jou goeie sorg en sal nou ook weggaan, sodat ons by klaarligte dag die tempel bereik; want die nag is altyd `n vyand van die mens!” 

[12] Toe staan die fariseërs op en gaan so vinnig moontlik op hul weg.

[13] Nikodemus en elkeen is verlig; ook die twee Romeine kom weer terug na Nikodemus, en is van harte bly om van hierdie ongenooide gaste verlos te wees. Nikodemus beskryf nou vir die aanwesiges die derde teken, en lê dit vir hulle uit, wat almal baie verheug.”

[14] (Die Heer): “Vriend Agricola, sê My nou eers hoe hierdie geskiedenis jou geval!”

[15] Agricola sê: “Hierdie geskiedenis geval my dermate, dat ek dadelik met `n leër Jerusalem sou wil binne ruk en dan soos `n woedende leeu onder hierdie god- en eerlose skurke te kere sou wil gaan! Maar dit was wel goed dat die booswigte uit die tempel deur die twee Romeine `n sekere respek vir U en ook vir ons gekry het, en ek glo dat hulle strewe om U te vervolg ietwat daardeur sal afkoel. Die twee landgenote in Emmaus sou ek net graag wil opsoek!” 

[16] Ek sê: “Dit sal môre gebeur; ook Ek verlang self na hulle. Maar as jy dink dat die ywer van die booswigte uit die tempel daar benede om My te vind nou ietwat sal afkoel, vergis jy jou baie. Uiterlik gesien sal hulle wel kalmer wees, maar in hulle innerlike is hulle des te meer van die duiwel. Maar dit hinder nie; hulle sal My niks kan aandoen nie, tensy hulle oordeel voor die deur staan. - Maar laat Ons daaroor ophou; Ek vra julle nou hoe die egte mens, waaroor die twee Romeine vertel het, julle geval.” 

[17] Agricola sê: “Ek kan my baie goed herinner dat ek in Rome meermale van hierdie gebeurtenis verneem het, en ek was baie verbaas daaroor. Ek moet die twee Romeine beslis persoonlik ken! O, hierdie geskiedenis is buitengewoon wonderbaarlik en pragtig! As daar maar baie van sulke ware mense op aarde gewees het, dan sou dit met alle mense beter gegaan het! Sou die egte mens nou nog liggaamlik lewe?”

[18] Ek sê: “O ja, hy leef nog en sal môre met sy leerlinge hier aankom; want hy het in sy gees berig gekry van My dat Ek hier liggaamlik onder die mense is. Hy het sy weinige leerlinge geroep en het hom op die weg hierheen begeef; die dag van môre sal dus `n gedenkwaardige dag word.” 

Voorsiening in lewensbehoeftes deur oorgawe aan die wil van die Heer. Die materiële en die geestelike sondvloed

91Na hierdie mededeling word elkeen buitengewoon opgewek.

[2] En Ek sê aan Lasarus: “Laat nou brood en wyn hierheen bring; want Ons wil nou gemoedelik byeen wees!”

[3] Daarop word daar brood en wyn gebring. Toe Ons nou in ruime mate voorsien was, eet en drink Ons almal baie welvoldaan, en elkeen prys My as die goeie gewer van die heerlike brood en die uitstekende wyn. 

[4] Terwyl Ons so eet en drink, sien Ons Helias, met haar skerp oë, die terugkerende fariseërs wat die veelbesproke pilaar toeloop en weer daar bly staan, en sy wys Ons daarop.

[5] Maar Ek sê: “O, laat hulle maar gaan en kyk; hulle sal tog niks vir die heil van hulle siel daar vind nie, want hulle hart sal verstok bly tot in die dood!” 

[6] Helias sê: “O, as ek maar `n bietjie almagtig was, dan sal ek die booswigte nou oor louter slange en adders, skerpioene en giftige akkedisse huistoe laat gaan!”

[7] Ek sê: “O, die angs om deur Romeine agtervolg te word, is beter as wat jy hulle nou sou wil aandoen! Hulle het nou egter ook nie so lank by die pilaar gebly nie en gaan baie vinnig verder. Hulle het ontdek dat daar enkele mense agter hulle aankom; die beskou hulle as moontlike Romeine en daarom gaan hulle nou daarvandaan. Kyk, dit is beter as jou slange, adders, skerpioene en giftige akkedisse!”

[8] Dit stel Helias dan ook tevrede en sy eet en drink rustig verder.

[9] Daarna sê Ek aan Lasarus dat hy ook moes sorg dat die jong slawe brood kry en met water gemengde wyn.

[10] Saam met RafaEl vertrek Lasarus om aan My wens te voldoen. Toe hulle egter by die tente kom waarin die jeug hulle bevind, was daar al uitstekend vir alles gesorg.

[11]Lasarus sê: “Kyk nou eers! Wat moet ons nou doen?”

[12] RafaEl sê: “Ons gaan weer opgewek terug; want iemand wat so graag en gewillig as jy die wil van die Heer wil doen, hoef dit vir die Heer nie met dade te bewys nie. Want `n volkome, aan die Heer toegewyde wil, is vir die Heer al die daad self; dan volbring die Heer Self die daad, netsoos jy hier sien. O, as die mense dit maar goed kan insien en met hulle hart daarvolgens handel, wat `n maklike en onbesorgde lewe sou hulle dan al op aarde gehad het, en welke geluksalighede sou hulle dan al op aarde geniet het nie! Maar nou is hulle blind en verdwaal in die dooie materie en stik daarin. Gereeld werk hulle hulleself vir hulle brood bloedig in die sweet, terwyl hulle dit sonder liggaamlike inspanning van die Heer kon gekry het, en dan nog suiwerder en beter as dit waarvoor hulle self kan sorg.

[13] Môre sal jy in Emmaus die nog ware mense uit Opper-Egipte leer ken, en dan sal jy verbaas staan oor die ongebonde mag van hulle wil. Daar is maar sewe wat al volmaak is: die vroue en kinders en die nog minder volmaaktes is tuis gelaat met maar één volmaakte man, omdat die vroue, kinders en die minder volmaaktes dit sonder hom moeilik sou hê. Maar hulle meester, wat nog uit die skool van die oeroue Egiptiese innerlike wysheid is, sal met sy ses vernaamste leerlinge na Emmaus kom, en dan sal julle net sien hoe vinnig hy die Heer en ook ons almal sal herken. - Maar nou gaan ons weer na die Heer!”

[14] Die twee kom weer by Ons, en Ek vra aan Lasarus of die jeug voorsien was.

[15] Lasarus sê: “O ja, Majesteit en Heer, die jeug is al uitstekend voorsien, - maar ons twee het heeltemal niks daaraan kon bydra nie; want toe ons by die tente kom, was die brawe kinders al ryklik van alles voorsien. U, o Heer, het maar net my wil enigsins getoets; maar U het Self die handelings verrig, netsoos wat dit altyd by U die geval is! U alleen sy my dank; want sonder U is ons niks en kan ook niks. U alleen is alles in alles!”

[16] Ek sê: “Baie goed, baie goed, my beste vriend en broer Lasarus! Kom nou maar weer by Ons sit en wees vrolik saam met Ons almal!” 

[17] Lasarus neem saam met RafaEl sy vroeëre plek naas My weer in en wil met My praat oor die ware mense uit Opper-Egipte wat môre na Emmaus sou kom; maar die twee reeds genoemde herbergiers was hom voor en vra My of ook hulle nie `n aantal dae by My mag bly om die genoemde egte mense uit die agterland van Opper-Egipte te sien nie.

[18] Ek sê: “O, natuurlik! Wie, netsoos julle, My en My leerlinge so vriendelik opgeneem het, is ook altyd My gas en kan altyd by My wees. Hoe meer getuies My omring, des te vrugbaarder is dit vir die verspreiding van My evangelie. Aan die mense, wat nou nog net so eenvoudig lewe as eens die oerpatriarge van die aarde, sal julle egte wonders beleef!”

[19] Toe sê Lasarus: “Maar, Majesteit en Heer, dit sal dan tog wel nakomelinge van Noag wees, en geen direkte afstammelinge van Adam, want ten tyde van Noag moet die groot vloed immers ook Egipte heeltemal oorstroom het?”

[20] Ek sê: “My beste vriend en broer! Jy mag, netsoos ek jou dit al `n keer uitgelê het, die natuurlike hoë watervloed, wat in die tyd veroorsaak was deur die magtige Hanogiete, nie verwissel met die geestelike algemene oorstroming van die sonde nie, anders sal dit nooit vir jou heeltemal duidelik word nie. 

[21] Deur die groot watervloed wat in die westelike deel van Asië ten tyde van Noag plaasgevind het, het daar wel baie mense en diere ten gronde gegaan, omdat die water werklik selfs die hoë Ararat oorspoel het, maar daarom het die natuurlike water tog nie oor die hele aarde gekom nie, waarvan toe nog lank nie alle bewoonbare dele bevolk was nie. Maar die vloed van die sonde, dit wil sê die godvergetenheid, hoerery, hoogmoed, gierigheid, nyd, heerssug en liefdeloosheid, het die hele menslike geslag oorstroom, waaronder verstaan moet word die geestelike aarde, en dit is wat Moses met die algemene sondvloed bedoel.

[22] Die hoogste berge, waar die vloed oorheen gegaan het, is die groot hoogmoed van die mense wat toe oor die volkere geheers het, en die oorstroming is die vernedering wat oor alle heersers gekom het, wat in elke ryk op `n eie passende manier gebeur het. Maar meer sal môre nog wel in Emmaus daaroor bespreek word. - Nou neem Ons egter weer wyn en brood en versterk daarmee ons ledemate!” 

Oor die goed doen. Leiding van die mense deur die goddelike voorsiening

92 Toe Ons Onsself nou so baie genoeglik in ons mooie olyfbos goed gedoen het, sê een van die groep van sewentig mense, waaronder die genoemde egbreekster haar bevind: “O, hoe goed het ons dit tog hier! Ons kry die hoogste geestelike voeding vir ons siele en die beste kos vir ons liggaam! Hoe gelukkig is ons nie! O, mag almal wat netsoos ons buite hulle skuld in groot ellende sit, tog ook in so `n gelukkige toestand kom! Ek sou wil dat alle mense wat nood ly, geestelik en liggaamlik gehelp sou word, as dit moontlik was!” 

[2] Ek sê: “My vriend, alles is moontlik, maar om baie wyse redes nie doenlik of toelaatbaar nie. Daar is baie behoeftige en onder allerlei kwale lydende mense wat jy, volgens jou hart, wat My baie welgevallig is, seker graag sou wou help; maar kyk, as jy hulle volgens jou beste wete en gewete sou gehelp het, sou hulle in werklikheid glad nie geholpe wees nie, maar jy sou juis die teendeel met hulle bereik het!

[3] Dit is daarom wel baie te prys in jou dat jy, noudat jy dit goed het, aan die noodlydendes en ellendiges dink, en die begeerte het om hulle te help; maar helaas, elkeen sou nie geholpe wees wat jy gehelp het nie.

[4] Sien, niemand ken die nood en die ellende van die mense beter as Ek nie, en niemand is barmhartiger en liefdevoller as Ek nie; maar alle mense sou net weinig met My liefde en ontferming geholpe gewees het as My hoogste wysheid nie daarmee saamgegaan het nie. 

[5] Ja, met `n arme familie gaan dit sleg! Hulle het geen werk, geen onderdak, geen brood en ly honger en dors. Hulle bedel van huis tot huis, van plek na plek en bedel op `n dag gereeld nouliks genoeg bymekaar om die ergste honger te stil, terwyl ander in groot oorvloed lewe en swelg en so `n arme familie die deur wys as hulle om hulp na hulle toe kom.

[6] Dit is van die rykes wat so `n familie met harde harte tegemoet tree, onteenseglik sleg, en jy sou, as jy so `n harde bejeëning sien, sekerlik mag sê: “Maar, groot, algoeie en almagtige God, kan U so `n ten hemel skreiende onbarmhartigheid wel ongestraf toelaat? Vernietig sulke mense met donder en bliksem uit U hemel!” En sien, tog sou God nie die smeekbede van jou verhoor nie! Ja, maar waarom dan nie? 

[7] “Moet die liefdeloosheid van die mense dan steeds maar deurwoeker op hierdie aarde?” Nee, sê Ek jou, dit sekerlik nie! Maar kyk, volgens die wyse raadsbesluit van God moet alles sy tyd op aarde hê, om die mense te laat rypword vir die ware kindskap van God! Daarom het die rykes hulle tyd om ryk te wees en om met hulle oorvloed barmhartig te wees vir die armes, en die arme het hulle tyd om hulle te oefen in geduld en selfverloëning en hulle nood en ellende te offer aan God, en dan sal God die arme baie gou op die wyse wat vir sy sieleheil die beste sal help en ook die harde rykes op die regte tyd tugtig. Want sowel die rykes as die armes is geroep tot die kindskap van God. 

[8] Onse arme familie was ook eens welgesteld, en was hard teenoor ander armes, en tot heil van hulle siele moes hulle geluk ook noodsaaklikerwys een keer draai. As jy hulle nou dadelik sou help, dan sou hulle baie gou weer oormoedig word en hulle op diegene wreek wat hulle hard bejeën het. As hulle egter eenmaal goeie geduld leer beoefen het, sal hulle langsaam maar seker, en wel so onmerkbaar moontlik, gehelp word, en daarin sal hulle die sorg van God beter en duideliker herken as wanneer mens hulle van vandag en môre in `n baie gelukkige welstand sou verhef.

[9] Maar die harde rykes sal ook langsaam, maar seker stap vir stap in `n slegter toestand tereg kom. Hy sal dan hier dan daar by sy vooruitskattings foute maak, `n slegte oes hê, skade aan sy kudde ly, self siek word of sy vrou of een van sy liefste kinders, kortom, hy sal slag na slag verduur. 

[10] As hy tot inkeer kom en sy onreg besef, sal hy ook weer gehelp word; as hy egter nie tot inkeer kom nie en sy onreg nie erken nie, dan sal hy alles verloor en dan ook tot die bedelstaf geraak, of volgens omstandighede nog iets erger moet verduur,

[11] Wie hom dan in sy armoede sal troos en steun, sal ook deur God getroos en beloon word; maar niemand sal hom heeltemal kan help voordat God dit wil nie. Vriend, wees dus nou maar rustig en bly; want Ek weet wel wie ryp is om gehelp te word!”

Die kwade en die oordeel

93 Met hierdie woorde van My word die man heeltemal bly en hy eet en drink, en sy metgeselle volg vol ywer sy voorbeeld.

[2] Die vrou, wat haar met haar man onder hulle bevind, sê egter diep getref: “O, hoe goed en regverdig is die Heer tog! Wie Hom waaragtig herken het, moet Hom tog bo alles liefhê! O, as die tempeldienaars daar benede sou besef wie Hy was, dan sou hulle Hom seker ook bo alles liefhê en Sy wyse gebooie opvolg! Maar die duiwel in eie persoon sal dit nooit by hulle toelaat nie, omdat hulle sy trouste dienare en knegte is en daarom geen barmhartigheid meer van die Heer werd is nie. O, eenmaal in die hel sal hulle seker ewig spyt daaroor hê en sê: “O, waarom het ons onsself so deur die duiwel laat verblind!” Maar daar sal daardie berou hulle seker nie meer help nie! O Heer, ons dank U, dat U aan ons arme, onmondige mense die ryk van U barmhartigheid geopenbaar het en dit aan die wyses van hierdie wêreld weerhou het!” 

[3] Ek sê: “Jy het wel goed gespreek volgens jou eie insig; maar besef goed daarby dat daar in die hel geen berou bestaan ter verbetering van `n helgees, wat gebaseer is op die feit dat hy wesenlik berou het oor die kwaad wat hy op aarde gedoen het nie. Want as `n gees in die hel werklik tot so `n berou sou kom, dan sou daar vir hom ook verbetering en verlossing moontlik gewees het; maar `n kwade gees - dus `n duiwel - kan nooit in die goeie sin berou in hom laat opkom nie, maar slegs berou wat netsoos hyself van oorsprong boos is, en dit berou hom maar net dat hy nie nog onuitspreeklik veel meer van die ergste kwaad in die wêreld aangerig het nie. 

[4] Dat daar by so `n siel geen verbetering en dus ook geen verlossing intree nie, is vir elke mens, met `n bietjie verstand, goed duidelik.

[5] Netsoos by `n hemelse engel alles deur en deur goed is, is by `n duiwel alles deur en deur sleg. Hoe innerliker `n engel dink en wil, des te meer lyk hy soos God en is hy vryer en magtiger, en hoe innerliker `n duiwel dink en wil, des te meer is hy ongelyk aan God, en is hy onvryer en onmagtiger; want die aartsboosheid in hom rem al sy krag, en is sy oordeel en sy ware dood.

[6] Ja, beste vrou, as die duiwel van binne af in staat sou wees om waaragtig berou te hê, sou hy geen duiwel wees nie, en sal hy hom nie in die hel bevind nie. Daarom kan `n duiwel ook nooit van binne af, dus uit homself, sy lewe verbeter nie, maar deur inwerking van buite af is dit na verloop van onvoorstelbaar lang tyd nog wel moontlik; hierdie inwerkings moet egter altyd volkome ooreenstem met die innerlike van die duiwel, wat - netsoos gesê - deur en deur sleg is. Op die manier verstik die kwaad wat van buite af op die duiwel inwerk die innerlike bose, en slegs daardeur kan dit in sy aartsbose gees geleidelik aan ietwat ligter en dus ook ietwat beter word. 

[7] Daarom skyn die kwellings van die helgeeste altyd van buite af te kom, netsoos dit by baie slegte mense ook al op hierdie aarde blyk te gebeur. As lesse, vermanings en wyse voorskrifte nie meer by `n aartsslegte mens baat nie, en hy hom maar net steeds meer wil verset teen die wette van die orde, kan hy innerlik, uit homself, onmoontlik meer verbeter word. Dan kom hy in die hande van skerp en onverbiddelike regters, wat die misdadiger baie pynlike uitwendige straf oplê.

[8] As die boosdoener baie moet ly, kom hy tog langsamerhand meer tot inkeer en begin ietwat ryper oor die oorsaak van sy lyde na te dink, besef sy onmag en tewens die onverbiddelikheid van die oordele; - ja, hy begin ten slotte in te sien, dat net hy die rede en die oorsaak van sy kwellings is, en wel deur sy slegte dade, wat hy uit vrye wil en met boosaardige genoeë teen die wette van die algemene orde begaan het. Omdat hy nou egter sien dat juis sy slegte dade tans sy kwelgeeste is, begin hy dit ten slotte in homself te verafsku, en wens dat hy hulle nooit begaan het nie. En kyk, dit is dan al `n stap na `n moontlike verbetering!

[9] Maar dan mag die uiterlike straf nog lank nie beëindig word nie, want die boosdoener begin sy kwade dade maar net te verafsku, omdat hulle kwade vrugte afwerp. Hy moet dan eers deur onderrig van buite af in homself begin te besef dat sy slegte dade egter op sigself sleg is en ook alleen om hierdie rede verafsku moet word, en nie omdat hulle vir die boosdoener noodsaaklikerwys kwade gevolge het nie.

[10] As die boosdoener dit ingesien het en die kwaad om die kwaad self begin te verafsku en die goeie vanweë die goeie gaan verkies, dan ondergaan hy sy straf geduldiger en verdra alles, omdat hy sy lyde volkome regverdig vind en as `n weldaad beskou waardeur sy lewe verbeter word. Eers as die misdadiger by hierdie punt gekom het en sy innerlike werklik steeds beter word, het die tyd gekom om die uiterlike straf in dieselfde mate te laat afneem, soos waarin die innerlike van die vroeëre misdadiger volgens waarheid verbeter is.

[11] As wêreldse regters dit sou begryp, kon hulle ook menige aartsmisdadiger nog omvorm tot `n goeie mens; maar hulle staan by groot misdadigers dadelik gereed met die doodstraf en maak die totaal onverbeterlike misdadigers daardeur juis tot volledige duiwels in die geesteswêreld. Dit moet egter in die vervolg nie meer by julle voorkom nie! 

[12] As julle moet oordeel, vel dan, netsoos Ek het julle nou vertel het, `n korrekte oordeel tot ware en seker moontlike verbetering van die sondaar, maar nie om hom nog meer duiwels te maak nie!”

Oor die doodstraf

94 Toe sê Agricola: “Majesteit en Heer! U buitengewoon ware, heilige woorde het ek nou diep in my hart gegriffel, en self sal ek soveel moontlik daarvolgens handel; maar tog vra ek U of mens die doodsstraf wel in alle gevalle moet ophef.” 

[2] Ek sê: “O vriend, ek weet wel wat jy nou aan My wil sê! Kyk jy het van één van My leerlinge gehoor dat ook Ekself `n jaar gelede in die omgewing van Caesarea Philippi aan die meer van Galilea `n soort standreg (summiere vonnis) toegepas het op `n aantal oerslegte geregsdienaars wat na My gespeur het, en daarom het jy My die vraag gestel!

[3] Ja, Ek sê vir jou: As jy netsoos Ek aan `n misdadiger kan sien dat hy as mens in die liggaam reeds `n volmaakte duiwel is, netsoos Moses dit ook deur My gees kon sien, spreek dan maar dadelik die doodstraf oor hom uit; maar as jy dit nie netsoos Ek en Moses kan sien nie, dan moet jy nie te vinnig wees met die doodstraf nie!

[4] Wel kom aan My van ewigheid die reg toe om die hele menslike geslag wat die liggaam betref, te dood, en Ek is sodoende altyd skerpregter van alle stoflike skepsele in die hele ewige oneindigheid; maar wat Ek na die materie dood, maak Ek geestelik weer vir ewig lewend.

[5] Sodra jy dit ook kan, kan jy wie jy wil en kan, op die regte oomblik dood; maar omdat jy dit nie kan nie, moet jy ook nie dood nie, behalwe in uiterste noodsaak, byvoorbeeld in `n verdedigingsoorlog of in `n deur God beveelde strafoorlog teen onverbeterlike, slegte volkere, of ook in geval van noodweer teen `n boosaardige moordenaar of struikrower. In alle ander gevalle mag jy nie dood of laat dood solank jy nie My volle lig in jouself het nie! - Het jy dit goed begryp?” 

[6] Agricola sê: “Ek dank U, Majesteit en Heer! Dit is vir my nou ook weer heeltemal duidelik, en ek sal my as regter so goed moontlik daaraan hou, hoewel ek die keiser self niks kan voorskryf nie, maar af en toe sal hy wel goeie raad onder vier oë aanneem.” 

[7] Ek sê: “Dit kan jy wel doen, hoewel jy nie veel daarmee sal bereik nie. In Rome het julle weliswaar `n aantal uitstekende wette, maar daarnaas `n groot aantal slegte, verkeerde gebruike, waarnaas iets wat goed en waar is, bykans nooit volledig wortel kan skiet nie.

[8] Ek sê vir jou: Rome is en bly Babel, `n wêreldhoer, ondanks alle besoekings wat oor haar sal kom, hoewel daar in haar ook baie ywerige volgelinge van My leer sal wees.

[9] Julle het weliswaar op roof, moord en doodslag en nog op sommige ander misdade die doodstraf gestel; maar by julle groot feesdae moes ter vergroting van julle genotsug bepaalde gladiators om lewe en dood stry, en die oorwinnaar word dan geëer. Kyk, dit is sleg en strek geen volk tot seën nie! Ook hou julle allerlei gevegte met wilde diere, waarby mense baie gereeld hulle lewe op gruwelike wyse moet verloor, en tog vind julle dit baie vermaaklik! En kyk, ook dit is `n groot boosheid! Daarop rus bykans nooit `n seën van bo nie; en as dit ontbreek, het geen staat en geen volk `n vaste en duursame bestaan nie, dit kan jy beslis van My aanneem. 

[10] As jy egter iets daaraan kan en wil doen, dra dan daartoe by dat dergelike dinge, wat vir julle stad en julle groot ryk baie skadelik is, verhinder word, en dat, in elk geval, julle wat nou siende geword het, nie daaraan deelneem nie, en nog minder hierdie jeug, wat jy saam na Rome sal neem, dan sal jy jou altyd en oral in My seën kan verheug. 

[11] Ek het julle almal slegs die twee gebooie van die liefde gegee, wat julle getrou in ag moet neem; maar om hierdie gebooie te hou, mag mens geen behae skep in die wilde gevegte nie.

[12] Want in die hart van iemand wat onverskillig kan toekyk wanneer `n mens of ook `n dier ellendig omkom, is weinig liefde te vind. Waar ware en lewende liefde aanwesig is, is ook egte medelye en ware ontferming. Hoe kan iemand wat hom verlustig in die pynlike sterfte van sy medemens, naasteliefde hê? Weg daarom met alles wat onwaardig is vir die hart van `n goeie mens!

[13] As jy jou naaste sien huil, moet jy nie lag nie; want as jy lag, gee jy hom te verstane dat sy pyn jou totaal onverskillig laat en ook jou lydende medemens, wat tog jou broer is.

[14] As jou broer egter vrolik is en hom verheug oor sy geluk, gun hom dan die kort vreugde oor sy geringe aardse geluk! Vererg jou nie, maar wees bly saam met hom, dan word jou hart nie slegter daardeur nie, maar slegs edeler!

[15] As jy `n hongerige mens sien, terwyl jy meer as genoeg het, dink dan nie dat die hongerige hom wel netso behaaglik voel as jy met jou vol buik nie, maar dink daarby dat hy baie honger is en gee hom te ete, dan sal jy daarna `n groot tevredenheid in jou hart voel, wat vir jou nog veel behaagliker sal voorkom as jou vol buik; want `n vol hart maak die mens baie gelukkiger as `n vol buik.

[16] As jy `n sak vol goud en silwer by jou dra, terwyl jy tuis nog veel meer besit, en jy kom `n arm man teë wat jou groet en met jou wil praat, kyk dan nie in die ander rigting nie en laat hom nie op die een of ander wyse voel dat jy ryk is en hy arm nie, maar wees vriendelik met hom en help hom met baie vreugde uit die nood! As jy dit sal doen, sal jou hart vervul wees van blydskap, dan sal die arme vir altyd `n vriend van jou bly en nooit jou ware vriendelikheid vergeet nie. 

[17] Ware naasteliefde is derhalwe dat `n mens vir sy naaste dit doen waarvan mens redelikerwys kan wens dat `n ander dit ook vir hom sal doen.

[18] As `n arm kindjie vir iets vra, wys hom dan nie af, maar seën hom en verkwik sy hart, dan sal ook jy eens in die hemel deur My engele verkwik word! Want dan sê jy saam met My: Laat die kleintjies almal na my toe kom en verhinder hulle nie; want die hemelryk is immers vir hulle! Waarlik, dit sê Ek aan julle almal: As julle nie in julle hart sal word soos kinders nie, dan sal julle nie in My ryk kom nie! Want Ek sê vir julle, dat die hemelryk vóór alles juis vir hulle is. 

[19] Ek weet egter dat die slegte gebruik by julle bestaan om baie arm kinders gereeld in die geheim vreeslik te martel, sodat as gevolg van daardie marteling `n kwaadaardige, giftige speeksel uit hulle mond begin stroom, waaruit die verdorwe priesters en towenaars van julle `n gevaarlike gif berei. En vriend, dit gebeur in Rome nog tot op datum! Waar sulke gruwels nog heeltemal koelbloedig begaan kan word, daar is die volledige hel nog baie aktief, en van My barmhartigheid is daar weinig te bespeur. Wyse en regverdige regters sou daarom reeds lank aan so `n ten hemel skreiende boosheid met groot vasberadenheid moes opgetree het; maar in die opsig het daar nog maar weinig of niks gebeur nie. 

[20] Ek sê vir julle: Ek sal diegene wat so `n misdaad teen diere sou begaan, met toornige oë aansien; want ook diere is My skepsele en het lewe en gevoel, en `n verstandige mens moet nie sy kwade wil op hulle laat botvier nie. Maar hoe eindeloos veel hoër staan selfs die armste kind as alle diere van die aarde! Wie hom dus so aan `n kind vergryp, is `n duiwel en is vervloek!

[21] Ek sou jou nog baie sulke slegte Romeinse gewoontes kan noem, wat nie vir julle onbekend is nie en wat by julle teen betaling van `n bepaalde skatting heimlik geduld word; maar dit is julle taak om sulke, meer as goddelose misbruike, af te skaf. As julle dit ernstig wil, sal dit julle nooit as te nimmer aan hulp van My ontbreek nie. Maar eers moet jy dit self baie ernstig wil; want My wil loop op hierdie aarde, netsoos Ek julle al voldoende uitgelê het, nooit vooruit op die van `n mens nie, behalwe by `n oordeel, waaraan egter altyd vele waarskuwings vooraf gaan. Dit sal by julle wel baie stryd verg; maar `n goeie saak is ook altyd `n ernstige stryd werd. - Het julle My heeltemal begryp?”

[22] Agricola sê: “Ja, Majesteit en Heer, ek dit het goed begryp, en helaas is dit meestal so, soos wat U, o Heer, dit so pas beskryf het; maar ons beter Romeine het dit al baie lank in `n hoë mate afgekeur en het die priesters in bedekte terme verbied, en veral die geheime en bose bereiding van gif. Maar desondanks kom daar nog steeds dergelike gevalle voor, en mens kan maar weinig teen ons priesters onderneem, omdat hulle die gewone volk op hulle hand het en, wanneer hulle dit wil, die volk maklik teen die keiser en ook teen Ons kan oprui. 

[23] Ja, ons stier- en dieregevegte is makliker af te skaf, en die gladiator gevegte, wat by die ou Romeine nog baie in swang is, neem by ons al baie sterk af, omdat niemand hom meer so maklik vir die gevegte wil beskikbaar stel nie. Wel vind so-iets nog gereeld by groot feesmaaltye plaas, maar meer pro forma as op die ou gruwelike manier. Slegs die stiergevegte bestaan nog en is `n gunsteling skouspel van die Romeine; maar ons sal alles doen om voortydig daarvoor te sorg dat hulle ten minste minder gereeld plaasvind en in plaas daarvan moet ander sake kom wat die sedes verbeter.

[24] Dat sulke ou misstande en misbruike nie ineens as `n gordiaanse knoop met één slag deurgehak kan word nie, en dat vir die skoonmaak van `n ware Augiasstal die krag van `n Hercules nodig is, is wel seker. Hoewel ons Romeine nou egter ook geen Herculesse en Alexanders meer is nie, sal ons mettertyd tog nog iets goed tot stand bring. Aan erns en vasberadenheid sal dit nie ontbreek nie.”

[25] Hierdie belofte gee die ander Romeine ook en Ek sê: “Dit is goed, en waar julle werklik in My Naam byeen sal kom, sal Ek in die gees by julle wees en julle al die goeie en ware help uitvoer! Maar wat Ek julle sê, is en bly ewig waar; want waarlik, waarlik, Ek sê vir julle: Hemel en aarde sal vergaan, maar My woorde en hulle vervulling nooit in der ewigheid nie! Handel daarom almal altyd in My Naam, dan sal Ek julle altyd help en julle die ewige lewe gee!”

[26] Nadat Ek dit gesê het, bedank almal My vir hierdie troosvolle belofte, hef toe hulle vol bekers op en drink op die toekomstige heil van alle mense en hulle kinders.

Die drie towenaars uit Indië en hulle wonders

95 Maar nou kom daar weer `n bediende van die herberg wat aan Lasarus sê: “Heer van die huis, daar het drie manne na bo gekom wat u wil spreek! Wie hulle is en wat hulle wil, weet ek nie; maar so te sien is dit mense uit die môreland.”

[2] Lasarus sê: “Ek gaan nie na hulle toe nie; maar laat hulle hierheen kom en my ter plaatse vertel wat hulle wil! Gaan, sê dit vir hulle, en bring hulle hier!”

[3] Toe gaan die kneg weg en sê dit aan die drie vreemdelinge.

[4] Die drie besluit om dit te doen en kom baie gou saam met die kneg na Ons toe.

[5] En Lasarus gaan hulle volgens Judese gebruik sewe treë tegemoet en sê: “Wat wens julle, en wat verlang julle van my? Ek is naamlik die eienaar van hierdie herberg. Spreek!”

[6] Een van hulle sê baie vriendelik: “Heer, ons is drie buitengewone towenaars en tewens kunstenaars uit Indië en sou hier in hierdie stad `n paar voorstellings wil gee om ons losies te verdien, want ons is van plan om nog verder na die weste te trek en daar, so ongeveer aan die einde van die aarde, die ondergaan van die son, van die maan en van die sterre te ondersoek. Ons hoor egter al ver hiervandaan, dat u een van die rykste mense van hierdie groot stad is en bowendien `n buitengewoon groot vriend is van alles wat uitsonderlik en wonderbaarlik is; omdat mense ons dus hierheen verwys het, het ons dan ook die moed gehad om u te kom vertel wat ons van plan is om te doen. Sou u instem dat ons hier nou, maar net by wyse van `n proef, voor u en al u gaste `n paar wonders doen?”

[7] Lasarus sê: “Ja, my gewaardeerde kunstenaars, dit hang in die belang van my gaste nou nie van myself af nie, maar veeleer van hierdie buitengewoon hooggeëerde gaste! Ek sal eers met hulle praat en julle dan hulle wil meedeel.”

[8] Daarmee stem die drie towenaars in, en Lasarus vra My wat hy nou moes doen.

[9] Ek sê: “Laat hulle maar `n paar staaltjies van hulle kuns vertoon, sodat die Romeine, wat nog steeds iets buitengewoon in dergelike towery sien, baie duidelik die verskil leer ken tussen My dade en tekens, en die wonders van hierdie towenaars! Want dit sal `n groot invloed op hulle hê en hulle geloof in My versterk. Hulle sal môre dan ook makliker insien en begryp waartoe die ware mens, deur die krag van sy wil, alles in staat is en dat die towery heeltemal niks is nie vergeleke by die werk van die wil van `n ware mens. Gaan maar en laat hulle maar `n demonstrasie gee van hulle kuns!”

[10] Lasarus wend hom weer tot die towenaars en sê wat Ek hom gesê het, en kom daarop terug na My toe.

[11] Toe haal die drie towenaars hulle towerstokke uit hulle wye mantels, trek drie kringe om hulle heen op die grond en daarna ook in die lug. Die Romeine was heeltemal oë en ore.

[12] Die eerste, die hooftowenaar, begin te praat en sê met luide stem: “Kyk, hoë here, hierdie stokke kom van die wonderboom, wat maar baie selde op ons hoogste berge aangetref word! Wie dit geluk en die kennis het om so `n boom te vind en drie takkies daarvan op `n bepaalde tyd afsny, kan dan as hy die stok in sy hand hou, deur sy wil byna alles doen wat `n mens wil. Daarvan sal ons nou dadelik `n voorbeeld gee.” 

[13] Toe haal een van hulle `n dooie voël onder sy mantel uit en sê: “Kyk, hier het ek `n voël, wat absoluut dood is! Ek sal hom nou in klein stukkies skeur, die stukke vervolgens tussen twee klippe so fyn moontlik maal, daarna aansteek en tot as verbrand en ten slotte met hierdie wonderstaf die nou volledig dooie voël weer heeltemal lewend uit die as te voorskyn haal en die voël sal dan, voor julle oë, lewend wegvlieg.”

[14] Daarna doen die towenaar wat hy gesê het. Die twee helpers steek met fosfor en `n paar harsige houtspaanders, wat hulle by hulle het, `n vuur aan. Die heeltemal fyngevryfde voël word vervolgens tot as verbrand, en die vernaamste towenaar buig hom met sy staf na die grond en begin onder die mompel van enkele onbegryplike woorde, met sy staf in die as te roer, en kyk, weldra huppel daar vanself die voël op die grond rond, wat baie gou wegvlieg!

[15] Toe vra die towenaar of ons tevrede was met die wonder.

[16] `n Romein sê: “Dit was iets baie besonders! Laat ons eers nog `n wonder sien, dan sal ons julle na tevredenheid daarvoor beloon!” 

[17] Die towenaar sê: “U wens sal dadelik vervul word!”

[18] Daarop haal hy uit sy wye mantel `n bos totaal verdroogde blomme en sê: “Netsoos hierdie staf netnou in staat was om `n dooie en volledig verpulpte voël weer heeltemal lewend te maak, so sal hy ook hierdie verdroogde blomme weer dadelik lewend maak, en netso vars asof hulle in die tuin in vars aarde staan!” 

[19] Vervolgens hou hy die blomme `n rukkie in sy linkerhand, stryk daar met sy staf oorheen, en kyk, die blomme word weer heeltemal fris!

[20] Toe laat hy, hom spesiaal tot die Romeine wendend, die volkome vars bos blomme sien en sê: “Kyk, deur die mag van my staf moet uiteindelik alles wat oud en verwelk is, verjong en `n fris, nuwe lewe gaan inadem! As die hooggeëerde gaste dit sou wens, sou ek nog wel `n klein voorbeeld van die mag van my staf laat sien, maar nog maar één, omdat ek die groot wonderwerke maar net voor duisende mense tot stand kan bring!”

[21] Die Romeine, behalwe Agricola, sê: “Ja, ja, dit was opvallend goed, en daarom kan jy ons nog wel `n derde voorbeeld laat sien!”

[22] Die hooftowenaar sê: “Dit verheug my baie om hier op hierdie mooi berg soveel begunstigers van die hoër, tot nou toe nog volkome onbekende, toorkuns te gevind het, en ek hoop dat die geëerde gaste ook my groot voorstellings sal wil bywoon. Ek sal dus die derde voorbeeld dadelik laat sien.”

[23] Toe haal die towenaar `n stuk brood uit `n sak van sy opperkleed en sê: “Elkeen van u kan hom daarvan oortuig dat dit `n egte stuk brood is, en tog sal ek dit deur my magspreuk en slegs deur die aanraak met hierdie towerstok in `n harde klip verander!”

[24] Sommige Romeine sê: “Dit sou egter baie uitsonderlik wees; want ons sien immers duidelik dat daar nog broodkrummels van die stuk brood op die grond val. Verrig dus maar jou wonder!” 

[25] Toe raak die towenaar die brood met sy staf aan - wat eintlik vantevore al `n klip was, waarby mens egter gelyktydig broodkrummels op die grond laat val - en sê toe: “Geëerde menere, wil u nou die brood ondersoek om te sien of dit nog wel brood is?!”

[26] Met hierdie woorde gee hy die skynbare stuk brood aan die Romeine, wat hulle daaroor verbaas dat dit werklik klip geword het. En hulle wil die towenaar nou werklik behoorlik baie geld betaal.

[27] Maar Ek wink vir RafaEl, wat tussen die nog ietwat blinde Romeine en die drie towenaars gaan staan, en wat sy regterhand ophef en sê: “Nee, `n duidelik bedrog mag nooit beloon word nie, altyd sal dit baie nadruklik bestraf moet word, omdat `n dergelike bedrog hom die meeste daartoe leen om die siele van die mense gevange te neem en te dood! Dit was valse wonders en julle blinde heidene, het niks van die bedrog gemerk nie. Maar ek sal julle dit dadelik laat sien!”

RafaEl ontmasker die towenaars

96 Op dieselfde oomblik staan die towenaars sonder jas, en daar val `n groot aantal voorwerpe uit hulle vele sakke, ook verskeie dooie en lewende voëls en verdorde en vars bosse blomme.

[2] RafaEl laat die Romeine in `n oogwenk sien hoe die Indiese towenaars hulle wonders verrig het, wat die Romeine ook dadelik insien, en hy sê: “En vir daardie miserabele bedrog wil julle hierdie mense nog beloon?!”

[3] Toe trek die Romeine hulle terug, en die towenaars sê: “Ja, knap jong vriend, beter kan ons dit nie!”

[4] En RafaEl sê: “Gaan dan tuis aan die werk, en verdien julle brood op `n eerlike manier, maar nie deur die skandelike bedrog nie!”

[5] Daarop wil die towenaars vertrek, maar die engel sê: “Julle kan wel gaan, maar eers wanneer ons dit aan julle toestaan. Op die oomblik het ek nog die een en ander met julle te bespreek. Trek julle mantels maar weer aan, dan sal ons verder praat!”

[6] Daarop gryp die geheel verblufte towenaars na hulle mantels, wat op die grond versprei lê en trek dit weer aan.

[7] En die hooftowenaar sê aan RafaEl: “Maar hoe kan jy, lieftallige jong man, ons hier sonder meer voor so `n eerbiedwaardig geselskap so uitsonderlik beskaamd maak?! Ons vra immers niks vir hierdie drie toorkunsies nie en sou net `n vrywillige bydrae in dank aangeneem het. Ons kan immers nog veel meer as net hierdie drie kunsies!”

[8] RafaEl sê: “Wat julle kan, weet ek maar al te goed! Alles berus op slu bedrog, waarvoor julle jul bowendien nog laat betaal, en jy noem jouself wêreldberoemd omdat julle geslepe bedrieërs is. Na my wete het julle self `n wet wat `n swaar straf op leuens en bedrog stel. En tog lewe julle van die ergste en laagste bedrog, omdat julle as bedrieërs ook nog geag en hoog beloon word, terwyl `n ander bedrieër, wanneer hy ontdek word, nie sy verdiende straf ontgaan nie, en ook omdat julle die siele van die mense bederf. Want in die oë van die mense wat nie ingewy is in die geheime van julle bedrog nie, doen julle wonders, omdat julle eers op hoogdrawende manier aankondig dat julle wonders gaan doen deur die mag van julle staf, woord en wil. 

[9] So `n wonderwerk is immers niks anders as skandelike bedrog nie en is slegter en erger as enige ander bedrog, omdat ander gemene bedrog daartoe lei dat mens die bedrieër verag en hom voor die gereg van die wêreld bring, terwyl julle bedrog julle by die dom mense groot eer en `n goddelike aansien verskaf. Julle het julle voorheen aan die mense voorgedoen as hoër goddelike wesens en het van die volk offers en aanbidding aanvaar; mense het in julle land selfs `n tempel vir julle gebou en julle beeld daarin neergesit om te vereer en te aanbid! Ek sê egter dat dit `n werk van die hel en van haar bose geeste is en dat julle met hulle in verbinding staan, nie omdat hulle julle sou help met julle bedrieglike wonders nie, maar omdat julle op aarde doen, wat hulle in die hel doen; want by die duiwels is alles leuens en bedrog. 

[10] Weliswaar het julle jul kwade kunste by die priesters geleer, omdat julle self tot die skandelike priesterkaste behoort en nou as hulle leerlinge van hulle weggetrek het om baie mense in julle nette te verstrik daardeur; maar hierheen het julle verniet gekom, en hier sal `n einde gemaak word aan julle kwade praktyke, daarvoor staan ek volkome in. 

[11] In die begin sê julle wel dat julle na die uiterste weste gaan om daar, as te ware aan die einde van die wêreld, die ondergaan van die son, van die maan en van die sterre van so digby moontlik waar te neem en te ondersoek, maar julle ken die vorm van die aarde die beste; want daar was mense in julle land wat die aarde baie goed bestudeer het en ook baie goed geweet het wat hulle van die son, die maan, die planete en van die vaste sterre moes dink. Maar dit het julle die volk nie net nooit meegedeel nie, maar julle het dit selfs met swaar straf bedreig as hulle dit ooit sou waag om oor die sterre en die aarde iets anders te dink, te sê en te glo as wat julle hulle altyd daaroor voorgelê het. En vir die skaamtelose leuens moet die arme volk julle nog die grootste offers bring en hulle ook nog op alle moontlike maniere gruwelik deur julle laat kwel. 

[12] Het dit nooit in julle opgekom dat so `n behandeling van julle medemens `n baie groot onreg is nie? Julle verkondig aan die volk wel `n allerhoogste god en ook `n slegte god, wat in `n voortdurende stryd gewikkel is met die hoogste goeie god, maar self het julle nog nooit in so `n god geglo nie, terwyl julle jul letterlik as godeseuns deur die volk laat vereer en aanbid! Wat moet ek dan van julle dink? Ek sê jou: Julle is nog veel erger as die kwaadaardigste diere op aarde! Want hulle lewe en handel netsoos hulle innerlike orde hulle leer en ingee; maar julle, as wesens wat met alle verstand en `n helder begrip en met `n volkome vrye wil begaafd is, is erger teen julle medemens as die mees wilde en verskeurende diere onder mekaar. - Wat dink julle daarvan, en wat het julle daarop te sê?”

Die verdedigingstoespraak van die hooftowenaar

97 Die hooftowenaar sê: “O beste, mooie en baie wyse jong man! Ons ontken gladnie dat die sake daar by ons helaas so staan nie; maar ons het dit al so, netsoos dit is, aangetref en nie self ingevoer nie. Laat diegene wat dit oorspronklik so bedink het, ingevoer en gereël het, maar voor `n ware God verantwoording aflê vir al die onheil wat ons stig! Ek is as kind van `n priester so opgevoed en onderrig en kan niks daaraan doen dat ek nou is wat ek is nie. By ons geld vrome bedrog as `n voortreflike deug; want jy hoef die gewone mense maar net deur allerlei geheime kunste tot `n vaste en sterk geloof te bring - wat op sigself nie so moeilik is as jy dit maar goed aanpak nie, en kyk, dan is so iemand volmaak gelukkig, leef binne `n bepaalde orde en het geen angs vir die liggaamlike dood nie, omdat hy vas en seker glo in `n lewe na die dood! Neem mens die geloof van hom af, dan is hy oombliklik ongelukkiger as welke verlate dier dan ook! Voordat mens egter in staat sou wees om van alle mense pure wysgere te maak, sou mens al lankal `n offer geword het van die woede van die volk. Voorlopig kan daar dus niks anders gedoen word as om die hele saak so te laat gaan soos wat dit nou gaan. As dit moet verander, dan moet `n almagtige God dit doen; daarvoor is ons mense te swak.

[2] Ek het met my wetenskap en kuns al ver die wêreld ingetrek, en was selfs in die groot ryk verby die groot wêreldmuur, maar ek het nêrens mense aangetref by wie `n sekere duidelike wêreldse wysheid algemeen verbreid was nie. Gewoonlik is hulle slegs in besit van die priesterstand; maar die volk leef rustig en tevrede as gevolg van die blinde geloof, wat deur die priesters oorgelewer word. En dit is werklik die beste middel om `n volk binne `n sekere orde te hou en daarvoor te sorg dat hulle die grond vlytig bewerk.

[3] Dat hy leef en ook seker sal sterf, weet die mens; maar as `n mens gesond en goed versorg is, leef hy graag en is hy van nature `n vyand van die sterf en die dood, en daarom het hy altyd `n groot angs daarvoor. Hierdie voortdurende angs sou die mens baie gou dermate oorweldig het, sodat hy vir elke werk en ook vir `n geestelike vorming volkome ongeskik sou word, en hy sou ook die grootste vyand van die lewe geword het, netsoos daar by ons ook `n volk is, wat hulle lewens vervloek en geen kinders verwek om geen ongelukkige wesens op hierdie wêreld te plaas nie. Daardie volk vermeerder hom slegs deur nuwe inkomelinge van buite af, met uitsondering van vroue, wat daarom nie by die volk aangetref word nie. Maar dan verskyn die homself bo alles verloënende priesterstand, leer die mense bepaalde onsigbare magtige gode en hulle kragte ken en doen hulle by die volk voor as `n sendeling en dienaar van die gode, wat self mag het en voor die oë van die volk wonders verrig en vir hulle ore wysheid verkondig. 

[4] Die wonders is die getuie van hulle woord. Die volk glo omdat hulle met hulle oë self die bevestiging gesien het, en word gelukkig omdat hulle deur hulle geloof geen angs meer het vir die dood en vir `n ewige vernietiging nie, en omdat hy hulle die sekere en deur niemand meer in twyfel getrekte uitsig op `n beter en ewig lewe gegee het.

[5] En kyk, dit is die vrug van die nooit hoog genoeg gerespekteerde priesterstand, wat self weliswaar altyd in die droewige besef leef dat die dood van die liggaam, by die mens sowel as by die dier en die plant die einde is. Om te sorg dat die priester die geloof steeds by die volk in stand hou, mag die volk nie in die minste ingewy word in die innerlike geheime van die priester nie, maar moet altyd `n hoër wese sien in die priester, wie se wysheid en mag eers na die dood besef sal word deur die vrome mensesiel; want as dit tydens die liggaamlike lewe sou gebeur, sou dit haar dood beteken. Dit glo die mense ook, hulle beskou die wysheid en die mag van die priester as heilig en lei daarby `n rustige, ordelike en so moontlik gelukkige lewe. Dit is dan ook die rede waarom die nie-priesterlike wonderdoeners altyd intensief vervolg word en harde en swaar straf kry, omdat hulle gesien word as verleiers wat deur `n slegte wese gestuur is van `n gelukkige volk. Want dit is beslis beter dat daar één terwille van die volk ly, as dat die hele volk uiteindelik moet ly terwille van één kwaadwillige mens. 

[6] Onder ons priesters is daar ook wel enkeles wat bepaalde feitelike bewyse vir `n voortlewe van die siel na die dood het; maar sulke bewyse deug nie in die algemeen vir `n groot volk nie, maar slegs vir weiniges, wat volkome in die innerlikste lewensmisterieë ingewy is. 

[7] Vir die gewone, ruwe, maar daarenteen sterk in die geloof staande volk deug maar net sigbare bewyse met die grootste moontlike, misterieuse prag. Daar kyk hulle met oë wat groot van verbasing oopgesper is en met diep innerlike ontsag - en hulle glo, offer en werk daarna met vreugde. En dit alles is egter nie so sleg soos wat jy, my lieftallige jong vriend, my netnou in strenge bewoordings voorgehou het nie, en ek vra jou nou om jou mening daaroor uit te spreek!” 
Die bekentenis van die hooftowenaar

98 Ons RafaEl sê: “Op jou growwe aardse materiële manier kan jy wel gelyk hê; want groot en sensasionele vertonings trek selfs die aandag van die diere uit die bos, wat uit angs daarvoor wegvlug. Dus moet julle groot towerspektakels des te meer op julle volk inwerk, omdat die volk julle taal en spraak verstaan; want kon julle mense self die taal praat en dus ook julle misleidende toesprake verstaan, dan sou hulle by julle skynbaar godsdienstige, met veel bombarie omgewe towerhandelings duidelik netsoos die diere op die vlug geslaan het en uit vrees en angs weggekruip het in die gate, ravyne en gate van die aarde. Maar ek sê nogmaals aan jou dat julle volgens julle blinde idee gelyk mag hê.

[2] Maar waarom het julle uit julle land hierheen gereis om vir ons, wat tog beslis nie op ons agterhoofde geval het nie, julle oerdom wonders en bedrieglike truuks te vertoon? Wat wil julle dan daarmee by ons bereik? Moet ook ons julle dalk uiteindelik aansien as magtige bemiddelaars tussen God en die mense, en glo dat julle waaragtige gode is?! Tuis in julle land, wat groot genoeg is, kan julle tog al sonder meer doen wat julle wil, en julle deur jul blinde volk laat aanbid; maar wat dryf julle na ons, wat wil julle hier met julle bedrieëry bereik? Vir goud, silwer, pêrels en edelstene het julle nie hierheen gekom nie, want sulke skatte het julle immers al in oorvloed. Wil julle ons dalk ook bekeer en laat glo dat julle waaragtige afgesante van God is? Ja, ja, kyk, dit is heimlik julle plan, omdat julle beslis die hele aarde veel liewer het as maar net julle Indië! Maar ek sê vir julle dat julle met die heimlike bedoeling by ons nooit `n voet op die grond sal kry nie, maar dit baie gou swaar te verduur sal hê. Gaan daarom vir hierdie keer nog ongestraf na julle land terug, en waag dit nooit weer om met so `n plan hierheen te kom nie, en maak dit ook tuis nie te bont nie, anders sou ons enigste ware, ewige God en Vader Sy geduld en lankmoedigheid wel eens met julle kan verloor en julle in Sy teregte toorn straf! - Dwase towenaar, het jy my begryp?” 

[3] Die towenaar sê: “Lieftallige, wyse jong man! Ons erken dat jy heeltemal gelyk het en dat ons Indiërs baie in die duister lewe; maar daarby is ons tog `n baie gelukkige volk, omdat ons alles het wat die mense op hierdie aarde gelukkig kan maak. Die volk het deur sy vaste geloof nog die voorreg dat dit geen dood verwag en dus ook nie daarvoor bang is nie. Hulle is maar net bang vir `n hoogs ongelukkige toestand van die siel na die dood van die liggaam, wat hulle in die vooruitsig gestel word, indien hulle dit, deurdat hulle hulleself nie aan die wette gehou het nie, verdien het. `n Bewys daarvan dat die volk dit glo en die toestand na die dood vrees, lewer die buitengewone boetedoenings van die Indiese volk, wat dit vir sy moontlike sonde verrig.

[4] Die volk is derhalwe volkome gelukkig as hulle hulleself maar by die voorgeskrewe wette hou. Maar as, volgens ons beste wete en gewete, die volk in natuurlike en geestelike opsig gelukkig is en ons bedrieëry juis daartoe bydra, kan `n moontlike waaragtige, groot, wyse en almagtige God dus nie vir ons kwaadword en Sy toorn oor ons laat kom nie; want Hy kan immers nooit wil dat die mense op hierdie aarde so ongelukkig moontlik lewe nie. Sou Hy egter die manier nie goedkeur waarop ons deur ons slimheid en bekwaamheid die hele volk gelukkig maak nie - en dit vir alle tye, - dan sal dit vir Hom tog nie onmoontlik wees om ons te kenne te gee hoe Hy die Indiese volk gelei en bestuur wil hê nie.

[5] Dat ons by tyd en wyle egter ook ander lande bereis het, het vir ons `n meervoudige goeie doel. Om goud en ander skatte te verdien, reis ons beslis nie, omdat ons ons akkers tuis met goue ploeë bewerk! Julle yster sou vir ons veel waardevoller wees as al ons goud. Ook was ons nie deur `n bepaalde drang gedryf om ons kunste elders te vertoon nie; want ons het genoeg vereerders tuis. Ons wil dus niemand in vreemde lande vir ons godsdiens wen nie; want ons reis nooit as priesters nie, maar as towenaars en wyses uit die verre môreland. Maar ons soek in vreemde lande, omdat ons heimlik by onsself baie goed merk wat ons mis, naamlik maar net daardie Een wat ons priesters self mis. 

[6] Ons vermoed wel dat daar êrens `n baie wyse en almagtige God moet wees, deur wie se wil alles wat ons met ons sintuie waarneem, geskape of gemaak is. Ja, ons het selfs deur ons ou wyses te wete gekom dat daar in die verre weste wat die son, die maan en alle sterre opneem, `n volk homself bevind wat voortdurend net met die enigste ware God in verbinding staan, Hom daardeur goed ken en ons sekerlik iets meer oor Hom sou kan en wil vertel. Ons het nou egter al baie ver na die weste deurgedring met ons geheime doel, maar daardie gelukkigste volk van die aarde het ons nog nie gevind nie. Ons ontdek self met ons vermoede dat daar `n God moet wees en met ons truuks, wat jy, lieftallige jong man, hulle noem, tog altyd nog beter daaraan toe is as alle wyses van die vele lande waar ons al deur getrek het.

[7] My allerliefste jong man, ek beken aan jou baie openlik dat ons onder al die duisende en nogmaals duisende wyses waarmee ons al kontak gehad het, nog niemand aangetref het wat wyser was as jy nie. Jou ag ons in staat om werklik kennis te hê oor die enigste ware God, en ons sou dit daarom baie op prys stel as ons van naderby gedagtes met jou kan wissel; want jy was tot op hede nog die enigste wat ons wonders gesien het vir wat hulle eintlik is. Jy het ons in jou jeugdige ywer weliswaar hard aangevat en daartoe het jy ook die volste reg gehad; maar ons het deur die drie tekens wat ons gedoen het, waarmee ons `n proef vir julle afgelê het, en wat aanleiding vir jou was om ons as bedrieërs uit te maak, tog ons geheim gehoue doel bereik, en so was ook ons valse wonders uiteindelik tog êrens vir iets goed.

[8] Mog ons hier in jou die lang en moeisame gesoekte gevind het, dan gee ons jou die volledige versekering dat ons in geen enkele vreemde land meer skynwonders sal doen nie. As dit egter by jou ook nog nie die geval is nie, dan sal ons weer op ons eie manier dit wat vir ons verborge is, waar ookal, verder moet gaan soek, en ons dink dat niemand dan aan ons sal kan sê dat ons verkeerd handel nie. Verkeerd is ons nie, maar verstandig, en dit lê in ons manier van doen dat ons dit in ons soeke meestal ook vind as dit moontlikerwys êrens te vinde is. Lieftallige, wyse jong man, wees nie boos vir ons nie, en veroorloof ons dat ons jou môre weer, maar nie as towenaars nie, maar as soekers na God mag opsoek!”

Die geroep van die Indiërs na God word nie verhoor nie

99 RafaEl sê: “Ek is nie boos vir julle nie, want ek weet goed hoe julle is; maar dit sê ek vir jou, en onthou dit goed, dat God op Homself die ewige Waarheid en Wysheid Self is en Hom daarom nooit deur een of ander manier van bedrieëry laat vind en begryp nie; want God is gewyd. Bedrog is egter - in watter vorm ookal en om welke beweegredes dit ookal gepleeg word - op sigself onheilig, daarom verdoemenswaardig en `n heilige God geheel onwaardig.

[2] Wie God as die hoogste waarheid wil soek en vind, moet Hom in alle deemoed en waarheid van sy hart soek en dan sal hy Hom so ook vind; maar met allerlei leuens en bedrog, laat God hom nooit vind nie!

[3] Julle het immers ook reeds van ouds geheime wyse manne in julle land, wat julle Pirmanji noem. Hulle ken ook nog die een, ware God. Waarom wil julle jul dan nie deur hulle oor God laat onderrig nie?”

[4] Die hooftowenaar sê: “Ons weet wel dat hulle `n dieper wysheid en kennis besit; maar wie kan daar by hulle kom? Hulle bewoon streke wat slegs vir adelaars toeganklik is, maar verder vir geen sterfling nie. Ons weet maar net dat hulle hulleself êrens in die dale van die hooggebergte bevind; maar waar, dit is `n ander vraag.

[5] Wel het ons daar al `n paar persoonlik leer ken en ook met hulle gepraat; maar met al ons slimheid kon ons niks van hulle te wete kom nie. Ons het hulle egter herken, omdat hulle ons presies kon vertel wat daar sedert ons kinderjare met ons gebeur het, en hulle voorspel ook die toekoms, wat daar nog met ons sou gebeur, en dit was al tien jaar gelede. En kyk, alles wat hulle vir ons voorspel het, het nou woordeliks uitgekom!

[6] Toe ons egter met hulle begin te praat oor die bestaan van `n ware God, ontwyk hulle die vraag en gee ons geen duidelike antwoord nie. Ons dring toe ernstig daarop aan by hulle en gee hulle te verstane dat hulle in ons mag is.

[7] Toe sê hulle: “Ons bevind ons in die mag van die enigste ware God, en geen enkele mag van hierdie wêreld gaan daardie mag te bowe nie!”

[8] Daarna verlaat hulle ons skielik en verdwyn letterlik voor ons oë. Daarby het ons wel gewen, wat ons in elk geval `n sterker vermoede van die bestaan van `n ware God gee, maar van enige duideliker begrip oor Hom was daar geen sprake nie.

[9] Maar netsoos dit met ons gegaan het, het dit ook met ons hoëpriester gegaan; want hy weet net soveel as ons. Daarom stuur hy ook bykans elke jaar `n aantal van die bekwaamste onderpriesters die wêreld in om betroubare informasie oor die enigste ware God te kry, oor wie in ons ou boeke staan: Ja seam skrit (Ek is verborge). Maar waar? Dit is die ewig fatale rede dat ons die Verborgene steeds soek en nêrens vind nie. Ons volk het dit maklik, want hulle glo vas en seker dat Hy op ons hoë, onbeklimbare, heilige berg in `n goue paleis verborge is, en die volk word ook steeds deur ons wonders in daardie geloof versterk; maar waar is die enigste ware God vir onsself verborge? Dit is `n ander vraag!

[10] Ons het Hom reeds in alle uithoeke van die aarde, wat maar enigsins vir ons toeganklik was, gesoek, ons het vele seldsame dinge gevind, maar die Verborgene het ons tot nou toe nog nie gevind nie. En tog lyk dit op die aarde, in die lug en ook tussen die sterre soos `n huis, waarvan die inrigting duidelik aantoon dat dit `n baie goeie en wyse Huisvader het. As mens egter na Hom vra en Hom self van naderby wou wil leer ken, is Hy nooit aanwesig nie, en niemand kan hom daarop laat voorstaan om Hom ooit te gesien het of mee gepraat het nie. En tog moet Hy êrens wees en vir die orde in Sy huis sorg. - En, jong, wyse vriend, nou het ons eers by die regte punt gekom!

[11] Dit is nie so moeilik om met `n ernstige gesig `n trooster te wees vir `n mens in nood of mettertyd vir `n hele volk nie, terwyl mens self altyd, tot aan die laaste asemtog elke troos moet ontbeer. En daarom kan geen enkele God ons - as daar êrens een is - kwalik neem dat ons, as van ouds beproefde troosters van die volkere, ten slotte ook vir onsself ware troos soek nie, wat ons reeds onvoorstelbaar lank aan die arme, blinde volk gegee het. Dat ons hierdie troos vir onsself, netsoos jy sê, met die mees ongeskikte middele soek, betwyfel ons gladnie; maar hoe kan ons weet wat die eintlike ware middele is?

[12] Jy het ons nou weliswaar goed aangetoon dat God, as die ewige oerwaarheid, Hom ook maar net deur die waarheid laat vind. Dit, lieftallige vriend, is baie goed en baie pragtig gesê; maar wat is die waarheid, en waar vind ons dit in hierdie wêreld?! Gelukkig is die seldsame mens wat van die waarheid ook maar enige vermoede het; maar waar is diegene wat haar volledig besit?! O, sê ons wie dit is, dan sal ons hom tot aan die einde van die wêreld volg en hom alle skatte van ons groot ryk aanbied sodat hy ons `n deel van sy geestelike skat kan aanreik!

[13] Jy kan nou egter van ons dink wat jy wil; maar dit sê ek jou nou baie openlik en vry, sonder enige reserwe - selfs op gevaar af dat jyself die Verborgene sou wees, wat ons al so lank soek. - Uiteindelik is die mens wat, met alle middele wat hy maar kan en wil bedink en ondanks alle moontlike lewensmoeilikhede wat daar maar op die wêreld is, volhardend die waarheid soek, ewe veel werd as - of miskien nog meer werd as - `n mens wat die geluk het om die waarheid deur een of ander onberekenbare toeval gevind het, maar haar vervolgens hardnekkig weerhou van sy arme medemens en hulle geestelik hongerig en dorstig laat verder gaan, terwyl hy hulle miskien met `n paar woorde vir duisende jare meer as voldoende kon versadig het. Ja, ek sê vir jou nog meer:

[14] Ons het juis die grootste twyfel aan die bestaan van die enigste, ware God, omdat ons Hom al so lank soek en Hy Homself nog steeds, netsoos duisende jare gelede, laat soek. Wat kan julle nou eintlik op ons voor hê omdat die ware enigste God Homself deur julle laat vind het? Wie kan eintlik weet of jy Hom ooit yweriger gesoek het as ons?

[15] Ja, vriend, met ons Indiërs is dit in die opsig wel moeilik te praat; want ons is nie van gister nie, maar netsoos wat ons nou is, is ons al sedert ondenkbare tye gewees. Dat ons nog steeds op die ou punt staan en miskien nog duisende jare op dieselfde punt sal bly staan weet ons, minstens wat die toekoms betref, nie heeltemal verseker nie. Maar dit is so, - mens kan egter nie sê dat dit ons eie skuld is nie!

[16] Gestel dat jy êrens `n groot skat versteek het en dan aan jou bediendes sou sê: “Gaan heen en bring die verborge skat na my toe terug! As julle hom vind, sal julle loon groot wees; vind julle hom egter nie, terwyl ek julle bowendien laat blinddoek, dan sal julle ewig daarvoor gestraf word!” O, dit sou egter `n soort regverdigheid wees wat jy selfs nouliks by ons tiers en hiënas sou kan vind! 

[17] As daar `n God vol wysheid en goedheid is, wat dit van ons, onmagtige wurms van hierdie aarde sou verlang, dan sou dit vir die mense oneindig veel beter wees as hulle nooit geskape was nie. As iemand my die weg na `n onbekende plek vra, dan is dit my heilige plig hom welwillend die weg te wys, - en ek het nog nooit iemand geweier om, as dit maar netso kon, die weg te wys nie. 

[18] As ons God en Sy waarheid egter met alle ywer en met alle middele wat ons ten dienste staan soek en voortdurend hardop in onsself roep: “God, Skepper en Heer, waar is U, Verborgene?”, en Hy ag ons nie die geringste antwoord waardig nie, dan is daar drie gevalle moontlik: of Hy bestaan gladnie en alles bestaan ewig volgens `n norm wat in die natuur vanself toevallig gevorm en vervolgens georden is, óf God is iemand wat Hom maar net bekommer oor eindelose groot dinge, óf God is `n wese wat so doof en gevoelloos is, dat die mense vir Hom dieselfde is as wat die myte op `n blaar vir ons en die ontelbare muggies in die lug is. 

[19] En vriend, in hierdie drie gevalle het ons glad geen God nodig nie; want dan het die diere meer aan Hom as ons, armsalige mense, wat met harsings en verstand begaafd is! Dit bly egter merkwaardig dat Hy êrens moet wees, maar Hom tog nie deur ons laat vind nie.

[20] Wat het jy nou op my eerlike woorde te sê? Want ek het jou nou laat sien hoe en waarom ons tereg aan die bestaan van `n ware God twyfel. As jy wil, is die woord nou weer aan jou!”

Die ware weg tot God
100 RafaEl sê: “Kyk, nou het jy eers die volle waarheid gepraat en God as die ewige Waarheid met die volle waarheid gesoek, en ek kan julle nou al sê dat julle Hom nog nooit so naby benader het as nou nie! Maar daar is nog baie in julle wat vir die volledige vind van die een, ware God nie deug nie, en solank julle die swart vlek nie in julle opmerk en nie vind en dit nie verwyder nie, kan julle die Verborgene nog steeds nie vind nie, hoe naby Hy ook aan julle is.” 

[2] Die towenaar sê: “En wat is die swart vlek dan?”

[3] RafaEl sê: “Dit is julle priesterlike hoogmoed. Want wee diegene uit die volk wat julle ontmoet en sonder om erg daarin te hê om julle te groet, terwyl julle hom wel gesien het. Dit word hom dadelik as `n groot misdaad aangereken, en daarvoor moet hy `n swaar boetedoening ondergaan, wat uit `n swaar, gereelde huiwering​wekkende liggaamlike kastyding bestaan of, as hy ryk is, uit ander groot offers, wat dikwels by julle tot in die ongelooflike gaan! En kyk, dit is `n baie growwe swart vlek! Solank dit by julle gebruiklik is en bly, sal God Hom nie deur julle laat vind nie, want slegs mense wat in hulle siel poog om aan Hom gelyk te word of min of meer aan Hom gelyk is, kan God vind. 

[4] Maar om gelyk aan God te wees beteken: word vol liefde vir jou medemens, en laat jou hart vol deemoed, sagmoedigheid, geduld en ontferming wees ten opsigte van elkeen, dan sal God Hom ook oor jou ontferm en Hom in die Gees van Sy liefde en ewige waarheid deur jou laat vind.

[5] As julle God maar net in en met die enigste waarheid soek, sal julle Hom wel nader, maar Sy eintlike Wese nie aanskou en nog minder begryp nie; soek julle God egter in die suiwer liefde, deemoed, sagmoedigheid, geduld en ontferming, dan sal julle God vind, Hom herken en die ewige lewe van julle siel ontvang.

[6] In die land en by die volk was daar eens `n groot profeet, vol van God se Gees. Lig en Waarheid was sy weë, en die Krag van God het in elk van sy woorde gelê. Deur `n besondere beskikking van God moes hy op `n keer na `n ver land vlug, omdat die mense in sy eie land hom wou doodmaak. In die vreemde land moes hy in `n spelonk van `n hoë berg woon, wat hom vir die blikke van die mense verberg het. Toe hy al geruime tyd in die spelonk gewoon het, waarin hy hom met allerlei wortels gevoed het, bid hy tot God of Hy Hom slegs één keer aan hom sou laat toon, dan sou hy met vreugde in die spelonk sterf.

[7] Toe hoor hy `n Stem, wat aan hom sê: “Gaan by die ingang van die spelonk staan, want daar sal Ek verbygaan!”

[8] Toe gaan die profeet by die ingang staan en wag tot God sou verbykom. En kyk, toe die profeet so staan en wag, kom daar `n geweldige storm, wat so kragtig langs die grot geloei het dat hele rotsmassas soos kaf voor hom uitgestoot het!

[9] Toe dink die profeet: “A, dit was dus God! God bevind Hom dus in die geweldige storm en maak Hom so aan die mense kenbaar!”

[10] Maar dadelik sê `n Stem aan hom: “Jy vergis jou! In die storm was God nie. Wag maar, God kom nog wel verby!”

[11] Toe wag die profeet. En sien, nie lank na die storm nie trek daar `n geweldige vlammepilaar, dus `n magtige vuur, langs die grot, en die profeet sê: “God, U openbaar U dus in die vuur aan ons mense?”

[12] En weer spreek `n duidelike Stem: “Nee, ook in die vuur gaan God nie langs die grot nie! Maar wag! Nou sal God eers verby kom!” 

[13] En die profeet wag met angs en bewing. Terwyl hy so wag, trek `n sagte geruis langs die ingang van die spelonk, en in die sagte geruis was God.

[14] En die Stem spreek weer: “Wie God wil sien, moet Hom in die liefde, die deemoed, die sagmoedigheid, die geduld en die ontferming soek; wie Hom êrens anders en met ander middele en op ander weë soek, sal God nie vind nie!”

[15] En kyk, wat die Stem aan die groot profeet in die spelonk gesê het, sê ek nou ook aan julle, en ek het julle die ware weg gewys! As julle die enigste, ware God langs hierdie weg soek, dan sal julle Hom ook vind, maar langs julle weë nooit. Dit sê ek vir julle! - Het julle dit begryp?”

Oor die Indiese godsdienste

101 Daarop sê die towenaar: “Ja, lieftallige en onbegryplike, wyse jonge vriend! Jy is nog maar nouliks sestien jaar oud, hoe het jy op hierdie jeugdige leeftyd al `n wysheid bereik, wat ek nog nooit by mense van `n ryper leeftyd gesien het nie? Watter skool het jy besoek en wie was jou meester?”

[2] RafaEl sê: “Dit word deur geen enkele leraar in watter skool ter wêreld dan ook geleer nie, maar dit leer God se Gees aan diegene wat Hom bo alles liefhet en sy naaste soos homself. Julle sê ook wel, dat julle jul volk uit liefde belieg en bedrieg en hulle daardeur `n groot weldaad bewys, omdat hulle andersins na julle mening sou wanhoop; maar ek sê vir julle, dat dit `n groot vergissing is. Daar is by julle volk al vele deur God verligte mense wat, in hulle hart net so weinig waardering vir julle het as ek. Maar hulle is baie bang vir julle straf- en boete-oplegging, en doen daarom uiterlik nog voor asof hulle julle baie hoog ag; maar van binne verag hulle julle meer as die dood self, en daarvoor het hulle ook alle rede. As julle egter so spoedig moontlik sou begin om julle vele domhede en onnodige wreedhede één vir één na te laat en dit wat ek vir julle gesê het in die plek daarvan stel, dan sou die volk julle meer prys en eer as nou.”

[3] Die towenaar sê: “Ja, ja, jy het heeltemal gelyk as dit maar slegs van ons sou afgehang het; want ons, volgelinge van die Zientu-Viesta (Suiwer Visioene) en die San-skrit is eintlik gladnie so wreed nie en het baie medelye met die mense. Maar eintlik is dit die volgelinge van die baie erbarmlike Sou Rou Az To* (Waarom woel jy?), (Afr vertaler: SorroAstor – Babiloniese geloof van Astarte), wat die godheid in die vuur plaas, wat in hulle leer, sedes en gebruike alle moontlike wreedhede ten opsigte van hulle volk begaan. Ons het hulle wel tot aan die kuste van die groot see verdryf, maar ons kon hulle nie heeltemal vernietig nie. En omdat hulle ons opper priesterskap tog ook ten dele aangehang het en hulle aan ons onderwerp het, word hulle deur ons geduld, maar nooit as regverdig beskou nie. Wat ons Opper-Indiese volkere dus aanbetref, die sou langsaam maar sekerlik wel tot iets beter gebring kan word, maar die kusbewoners en aanhangers van die Woeler nouliks, omdat hulle te sterk in waanidees gaan glo.

[4] Ons, wat hier van jou die suiwer waarheid gehoor het, sal wel alles in werking stel om hierdie waarheid ook geleidelik aan die ander mense te bring; maar natuurlik moet ons die volle waarheid van die leer wat jy ons gegee het eers aan onsself toets. Blyk dit alles waar te wees, dan sal dit ons nie ontbreek aan ywer nie; as jou leer egter, teen ons verwagting in, nie daadwerklik waar blyk te wees nie, dan sal ons jou weliswaar altyd hoog in ere hou en bedink dat ons die verwesenliking van dit, wat jy ons in sekere sin belowe het, nog lank nie waardig is nie; maar aan die tot nou toe nog altyd rustige volksgeloof, sal ons dan nie gaan torring nie.

[5] As ons egter `n ook maar enigsins houdbare spoor van die ware God gevind het, dan sal ons onsself so ywerig moontlik uitsit om dit ook op `n gepaste wyse, voorlopig in elk geval aan die beter en meer verligte deel van die volk, mee te deel. Hiermee het ons hierdie saak nou vinnig en so goed moontlik gereël. En jy, jonge, allerliefste wyse vriend, dank ons ten seerste vir jou ernstige moeite en laat ons die heilige herinnering aan jou en aan die uur getrou in ons hart bewaar! Dit sal ons voortdurend tot troos wees op al ons verre en moeisame lewenspaaie!

[6] Jy, wat die onuitspreeklike geluk het om reeds op so `n jong leeftyd die enigste ware God en die onsterflikheid leer ken het, gedenk dan ook ons geestelike armoede wanneer jy voor jou heilige en ewige Skepper sal staan. Vra Hom of Hy ons arme Indiërs ook die ware lig van die lewe van ons siele sou wil skenk, en ook Sy heilige wil aan ons bekend sal maak!”

Die sterk vermoede van die drie towenaars. Op wonderbaarlike wyse word die diamant gehaal

102 Tydens hierdie afskeidswoorde van die towenaar kry alle aanwesiges en ook Ek trane in die oë, en Ek gee aan RafaEl en Lasarus `n teken, om die towenaars nog nie te laat gaan nie; want Ek wil nou dat hulle op hierdie aand die Verborgene vind en dit van naderby leer ken.

[2] RafaEl en Lasarus gaan nou na die drie manne toe, wat juis wou weggaan, en RafaEl sê met `n werklik hemels vriendelike gelaatsuitdrukking en stem: “Waar wil julle nou heen? Kyk, die son staan al laag aan die horison, en julle gevolg is goed in die stad gehuisves, dus kan julle eerder vannag by ons bly; want ook hier is `n goeie herberg!” 

[3] Die towenaar sê: “O, beste, hemelse jong vriend! Nie net hierdie nag nie, maar nog baie nagte en dae sou ons in jou nabyheid wil bly en nog baie waarhede van jou wil hoor. Maar ons vind onsself nou veels te onwaardig in jou teenwoordigheid, wat vir ons so buitengewoon gewyd is, nog langer te verdra en jou en die hele seker ook godvrugtige geselskap, lastig te val. Maar as julle dit verlang, sal ons sekerlik met baie genoeë aan die wens gehoor gee. Wat ons sal gebruik sal ons ook sonder meer betaal, netsoos dit onder eerlike mense hoort.”

[4] Toe sê Lasarus: “By my sal die rekening maklik te betaal wees; vir julle losies sal uitstekend gesorg word!”

[5] Dit stel die drie volkome gerus, die hooftowenaar meen slegs dat een van hulle na die stad moes gaan om aan die ander mee te deel dat hulle drie hierdie nag op die berg sou deurbring.

[6] Maar RafaEl sê: “Dit is nie nodig nie, want dit het al gebeur!”

[7] Die towenaar vra: “Hoe sou dit kan? Vir sover ek weet, is daar nog geen bode na benede, na die groot stad gestuur nie, en ook al was dit die geval, dan sou hy immers nie weet in welke herberg hulle hulle intrek geneem het nie.”

[8] RafaEl sê: “Wees nie besorg daaroor nie; want vir ware vriende van die enigste ware God is daar op hierdie wêreld absoluut niks onmoontlik nie! Ekself het dit al aan jou metgeselle meegedeel, en hier het jy jou goue beker, waarvan die rand met diamante, robyne en smaragde versier is, dan kan jy wyn daaruit met ons drink! Aan die onderkant is die teken van jou naam gegraveer.” 

[9] Toe die towenaar dit sien, sê hy: “Ons het ons doel bereik; want so-iets kan maar net `n God doen! Hier staan ons nog onvoorstelbaar groot dinge te wagte!”

[10] RafaEl sê: “Daarmee kan jy wel gelyk hê! Maar beskou my nie as die Een wat julle reeds so lank gesoek het nie! Hier kan julle Hom egter vind! En nou niks meer daaroor nie!”

[11] Daarmee stel die towenaars hulle voorlopig tevrede en hulle dink goed na oor alles wat daar gesê was.

[12] Toe die son vervolgens onder die horison verdwyn het, sê ons Lasarus aan die towenaars: “Beste vriende, oor hierdie verskynsels hier verwonder julle julle wel, maar ek sê vir jou, dat dit alles maar `n baie klein begin is van alles wat julle nou in hierdie goeie gemoedsgesteldheid sal meemaak. Beoefen julle nou dadelik in geduld, sagmoedigheid en ware deemoed, dan sal julle veel seën van hier af na julle verre ryk saamneem! En wat julle hier sal verteer, is reeds ryklik voor betaal.”

[13] Die towenaar sê: “Heer van die huis, wie het daar vir ons betaal?”

[14] Lasarus sê: “Vra nie daarna nie, want dit het reeds Hy betaal aan Wie alle skatte van die aarde toebehoort!”

[15] Die towenaar sê: “Ook die van ons groot ryk?”

[16] Lasarus sê: “Ja, ook die van julle groot ryk!”

[17] Die towenaar sê: “Ken u dan ons onmeetlike aardse skatte?”

[18] Lasarus sê: “Ek nie, maar hierdie jong man hier baie verseker, en iemand anders in die geselskap nog veel beter!”

[19] Toe sê die towenaar aan RafaEl: “Wanneer was jy dan by ons gewees, dat jy dit alles so presies kan weet?”

[20] RafaEl sê: “Kyk, tuis het jy `n groot diamant van onskatbare waarde, gereken na julle aardse maatstawwe, en die klip het jy so verberg dat behalwe jy, niemand in die hele Indië iets daarvan af kan weet nie!”

[21] Toe kyk die hooftowenaar hom verbaas aan en sê: “Ja, dit is waar! Lieftallige jong man, kan jy ook aan my beskryf hoe hy lyk?”

[22] RafaEl sê: “Die beste beskrywing sal wel wees as ek jou waardevolle klip dadelik hierheen bring en jy hom, netsoos netnou jou goue beker, in die hande gee! Let nou goed op, hoe lank ek vir dit doel sal wegbly!”

[23] Die towenaar sê: “Jongman, as jy dit kan, is jy geen mens meer nie, maar `n god! Want van hier na ons land is dit seker meer as sewentig dagreise, en jy wil my die klip as te ware in `n enkele oomblik hier oorhandig?! As dit moontlik is, kan dit niks anders as `n suiwer godswonder wees nie!”

[24] RafaEl sê: “Wel, hoe lank was ek weg gewees?”

[25] Die towenaar sê: “Tot nou toe nog geen enkele oomblik nie!”

[26] RafaEl sê: “Hier het jy egter tog jou waardevolle klip! Kyk maar baie presies of dit wel dieselfde is waaroor ons so pas gespreek het!” 

[27] RafaEl oorhandig die klip aan die towenaar, en hy val byna flou toe hy die klip sien wat maar al te bekend was vir hom. Hy was buite homself van verbasing en kyk nou eers na die klip en dan weer na RafaEl en wis nie hoe om sy kalmte te herwin nie.

Die weg na die lewensvervolmaking

103 Na `n lang tyd van opperste verbasing sê die towenaar: “Wonderlike magtige jong man! As jy geen God is nie, dan kan ek my geen God meer voorstel nie; want hierdie twee dade van jou is vir `n geskape mens, wat uit `n vrou gebore is, onmoontlik. Daarvoor is die almagtige krag van `n ware God nodig! Dit is my beker en dit my onskatbare, waardevolle diamant, netsoos daar maar weinig sal wees. Hy moet wel deur die lug hierheen gekom het en dus die baie groot afstand vinniger as `n bliksem afgelê het. Maar dan moes mens tog by sy aankoms `n suisende geluid gehoor het! Maar niks van dit alles nie; met ontsaglike snelheid en sonder enige geluid was die klip daar! Ja, hoe moet jy jou voorstel dat dit vir `n mens moontlik is? Kort en klaar, ons het in jou die god, wat ewig vir ons verborge was, ten slotte tog gevind! Maar nou is net jou almagtige krag nog in staat om ons hier by jou weg te kry!”

[2] RafaEl sê: “O vriende en broers, want dit sê julle nou van my, beskou my tog as niks meer as `n mens wat deur God se barmhartigheid meer volmaak is as wat julle self nou nog is! Wat is ek vergeleke met God? `n Kragtelose absolute niks! Alles wat ek doen, doen ek maar net deur die Gees van God, wat my innerlik vervul, omdat dit vol is van die liefde tot God en daardeur ook vol van God se wil. Wat hierdie wil van God in my dus wil, gebeur; want die woord en die wil van God is die eintlike egte iets, die wese en bestaan van alle dinge en wesens, en dit is alom die volbragte daad self.

[3] In my is egter slegs `n vonkie van God se Gees; maar dit staan in verbinding met die ewige oneindige Gees van God. En wat die ewige oneindige Gees van God wil, dit wil ook die noue met Hom verbonde vonkie in my, waarvan ek altyd bewus is, en wat niks anders kan - wil as wat God wil nie, en dus gebeur ook oombliklik wat God se Gees in my wil.

[4] In julle lê weliswaar ook dieselfde vonk verborge, maar nog netsoos die lewende kiem in `n saadkorrel. Solank die saadkorrel nie in die aarde kom nie, bly hy skynbaar dood; eers wanneer al die buitenste en stoflike wegval in die aarde en slegs die sielesubstansie daarvan hom met die lewende kiemgees verenig, begin die gees werksaam word, en doen wonders wat julle al tallose male gesien het.

[5] Maar so moet ook die stoflike mens deur die vrye wil van sy siel, al die materiële strewe in homself, as te ware dood en vernietig. Hy moet aan niks meer wat van die wêreld is, op `n bepaalde manier geheg wees nie. Sy strewe moet wees om God steeds meer te erken, lief te hê en die wil van God, wat aan hom geopenbaar is, in alles te vervul, ook al sou dit die siel en haar liggaam nog sulke groot offers kos.

[6] Daardeur word dan die goddelike gees in die mens vaardig, vul weldra die hele mens, maak hom aan God gelyk en gee aan hom alle krag en mag en die ewige onverwoesbare lewe.

[7] Daarom het ek julle al vroeër gesê, dat `n mens God as die ewige liefde, - wysheid en waarheid, ook maar net deur die suiwer liefde tot Hom en deur die waarheid daaruit kan vind, en verder op geen enkele ander manier nie.

[8] Hang maar net `n saadkorrel in die lug en laat hom nog so deur die felste sonlig beskyn, sal hy verdroog, nie ontkiem en geen vrug dra nie! En kyk, so gaan dit ook met `n mens wat God in die uiterlike lig van die wêreldse wysheid soek! Hy verdroog en verkommer daarby, en al sy ydel moeite en werk is vir niks gewees nie.

[9] Wanneer `n nog lewende en gesonde saadkorrel in die aarde geplaas word, is dit `n beeld en `n gelykenis en beteken soveel as: `n mens moet begin om alle wellustige wêreldse luste te verloën! Hy moet vol deemoed, sagmoedigheid, geduld, liefde en erbarming vir sy medemens word, dan sal hy daardeur ook vol liefde tot God word! Sodra die mens dit is, lê hy reeds as `n goeie lewensvatbare en kiemkragtige saadkorrel in die aarde van die ware lewe. Hy word heeltemal deur sy gees uit God deurdring, wat hom laat opgroei en ryp word vir die ewige lewe uit God en vir die aanskoue van God.

[10] Wie dit in homself tot stand bring, het God, wat andersins ewig verborge is, gevind en sal Hom dan ook nooit in der ewigheid meer verloor nie. So het ek dit gedoen en is nou wat ek is, en die vele wat julle daar voor julle sien, is dit vir die grootste deel ook of nog meer as ek. As julle dit sal doen, sal ook julle dieselfde bereik; maar dan moet julle nog baie wêreldse sake geheel en al uit julleself verban. - Het julle my goed begryp?”

Die skuld van die towenaars

104 Die hooftowenaar sê: “Ja, dit begin my nou `n bietjie te pla; maar voortdurend kom die vraag by my op, waarom ons al hierdie verhewe en goddelik ware sake met instemming van die enigste, ware en beslis alwetende God nie reeds lankal as `n openbaring gekry nie. Sedert onheuglike tye smag ons reeds in ons nag en groot duisternis, en ons het dit wat ons nou gevind het, tog altyd gesoek. Ons is tog ook mense, en het God onder die veelseggende naam Delailama (skep en vernietig) ( Afr Vertaler: DaliLama) ook altyd aanbid en vereer en het nie die leer van Zorouasto aangeneem nie, en tog het ons as priesters nooit enige openbaring gekry nie. En dit was dan ook die oorsaak, dat juis ons, priesters, alle geloof verloor het, hoewel ons die volk voortdurend vas laat glo het. Wat was dan die eintlike rede daarvoor? Lê daar dan al van oudsher `n sekere geheime vloek op ons, of het ons, sonder om dit te wil, self die skuld daarvan, of was dit die skuld van ons klimaat?”

[2] RafaEl sê: “Nog die een of ander ou vloek en netso min julle klimaat, maar net julleself! Nie net éénmaal nie, maar baie gereeld en vele keer is daar by julle mense gewek om julle daarop te wys dat julle jul op die verkeerde weg bevind. Wat het julle egter met die mense gedoen? Julle het hulle as ketters van julle dom leer verdoem en as julle hulle gegryp het, was geen marteldood gruwelik genoeg om hulle as afskrikwekkende voorbeeld uit die wêreld te help nie. Die rede daarvoor lê in julle onbegrensde hoogmoed en julle onversadigbare heerssug.

[3] God, die Heer van die oneindigheid wou Hom aan julle openbaar, sodat julle dan, as julle dit sou glo, die openbaring druppel vir druppel aan die volk kon bybring, dus in één uur net soveel as wat julle in één oomblik vir `n volle millennium ontvang het. Maar God was gladnie daarmee eens nie en het julle in plaas van die lig uit die hemel die duisternis van die hel gegee, waarin julle julleself vir die allergrootste deel nog bevind. En die skuld daarvan lê by niemand anders as slegs by julleself nie!

[4] Want God is in Sy oerwese Self die hoogste en suiwerste liefde. Hy is in die allerhoogste graad vriendelik, deemoedig en lankmoedig, en vol geduld, sagmoedigheid en erbarming. Hy verag alles wat maar na wêreldse praal lyk. Die hoogmoed van die mense is vir Hom `n gruwel en die heerssug is oral aanwesig in die hel, waaroor julle die volk ontsettend baie slegte dinge voorgehou het; want ook in die hel wil elke slegte gees heerser wees, omdat die duiwels in die hel nie sonder leuens, bedrog, hoogmoed en heerssug kan bestaan en geen lewe het nie. Vra jouself nou eers af of dit by julle ooit anders was! Omdat dit egter so was, hoe kon daar dan ooit by julle `n goddelike openbaring plaasgevind het?!

[5] Julle dink weliswaar in die wêreldse blindheid van julle goeie lewetjie dat `n God Homself, as die Allerhoogste wese, maar net kan openbaar aan die ingebeelde allerhoogste heersers van hierdie wêreld; want die waarde van iemand uit die volk ag julle veel laer as die van `n dier. Maar daarmee vergis julle jul deeglik; want God is juis die deemoedigheid, die sagmoedigheid, die geduld, die ewige liefde en die erbarming Self, en is altyd maar net diegene toegedaan wat net so is as wat Hy Self van ewigheid was, en Sy ewige, heilige spreuk lui: “Laat die kleintjies en geringes na My toe kom; want vir hulle is die hemelryk, die ryk van die liefde, die wysheid, die waarheid en die ewige lewe!”

[6] En sien, dit het die geringstes uit die volk julle nog vanaf die brandende houtstapels verkondig, en julle het hulle daarvoor die monde met klip toegeslaan, of, as hulle hulleself nog in julle hande in die kerkers bevind het, het julle, in plaas van om na hulle te luister, hulle tonge met gloeiende tange uit hulle monde geskeur! Sê eers wat God dan nog meer vir julle moes gedoen het, as julle in julle onbegrensde heerssug so omgaan met een wat God vir julle, blindes, gewek het! Hoeveel duisende is daar nie meer as gruwelik deur julle gemartel nie, wat, netsoos gesê, God vir julle gewek het, en julle durf nog vra hoe dit gebeur het dat julle nou eers die Verborgene hier gevind het, - weliswaar tot nou toe nog maar ten dele!

[7] Lees jou geskiedenis en jy sal volkome na waarheid dit bevestig vind wat ek nou vir julle gesê het! Maar sê daarna: “O groot God, vergeef ons ons grenslose blindheid, omdat ons altyd hels teen U gesondig het! Ons alleen is skuldig aan ons langdurige blindheid! Gee ons nou U lig, sodat ons U, o Mees Heilige, mag vind!”; dan sal die Heer julle sonde vergewe en barmhartigheid vir reg laat geld! - Het julle my goed begryp?”

Die towenaar vra na die weg van die openbaring

105 Die towenaar sê: “Ja, nou eers begryp ons dit beter; want ons dink nog te veel volgens ons vanouds vertroude menslike voorstellings, waarvolgens ons die saak so bekyk, dat God as die allerhoogste, as te ware bo alle sterre wonende wese, Hom op hierdie aarde maar net aan die mense sou kan openbaar, wat danksy hulle hoogs moontlike aansien hier op aarde in `n sekere sin in rang aan Hom gelyk was. As die een of ander baie eenvoudige persoon dan voorgee dat hy van God Self `n openbaring ontvang het, dan word so `n verklaring deur die priesters as `n hoogs strafbare misdaad teen die eindelose gewydheid en majesteit van God beskou en verdoem, en die eenvoudige profeet moes vir die misdaad meestal met die dood boet. Dit is helaas maar al te waar.

[2] Maar God wis tog ook wel dat dit so met ons priesters gesteld is! Kon Hy Hom dan nie `n keer aan `n opperpriester sodanig openbaar dat hy kon insien dat die openbaring van God kom nie, waarby God in die openbaring duidelik kon aangegee het wat Hy van `n priester en wat Hy van `n leek verwag? As so-iets ooit sou gebeur het, dan sou daar waarskynlik geen enkele arme, klein profeet ter dood veroordeel gewees het vanweë `n openbaring wat aan hom deur God gegee was nie; want dan sou alle priesters van hoër hand immers geweet het dat ook `n baie gewone mens, ja selfs `n slaaf, of selfs `n vrou, van God `n openbaring kon kry. Dan sou sulke mense nooit deur geen enkele priester meer vervolg geword het nie, maar daarenteen hoog geëer gewees het, en elkeen sou gelowig na hom geluister het. Maar ons kan ons egter nie herinner dat `n opperpriester by ons ooit so `n openbaring en aanwysing van God gekry het nie. 

[3] En juis omdat so-iets nooit gebeur het nie, moes ons immers bly by dit wat van oudsher by ons ingestel was. As ek dit nou so rustig verstandelik beskou, dan kom dit vir my voor dat ons priesters tog nie heeltemal alleen skuldig is aan ons heillose, lang lewensduisternis nie, maar ook die byna ewige ontbreek van `n hoër, duidelik herkenbare openbaring, komende en uitgaande van God, natuurlik aan die persoon van `n opperpriester of `n koning, of aan beide tegelyk, wat duidelik nog meer resultaat sou gehad het.

[4] Dit is natuurlik maar net my mening, en ek het glad nie die bedoeling om hierdie as die enigste korrekte te laat geld nie; maar as ek dit met my menslike verstand bekyk, kom dit vir my voor dat wanneer `n goddelike openbaring aan die volk gegee word deur mense wat al sedert onheuglike tye by die volk hoog in aansien staan, dit duidelik meer uitwerking sal hê as wanneer dit vernaamlik gegee word aan mense wat tot die onderste laag van die volk behoort en ook nie die middele het om `n openbaring, ook al is dit hoe waar en juis, aan die ander mense oor te dra nie, en wel die allerminste as voorskrif vir die priesters en konings. As `n openbaring die weg van bo af na die volk sou volg, dan sou daarmee tog beslis veel en eintlik haas alles gewen wees. Wat sê jy, jong, goddelik wyse en magtige vriend daarvan?” 

Die leiding van die Indiese volk

106 RafaEl sê: “Dat die mening wat jy hier na vore bring nie so dwaas klink nie, is omdat julle soveel nuttelose kunste en wetenskappe julle eie gemaak het; maar op julle geskiedenisboeke lê die stof duime dik en omdat julle daardie stof heilig ag, lees julle jul geskiedenis nie en weet julle dus ook nie wat daar alles vóór julle plaasgevind het nie.

[2] Maar ek sê jou, dat God, die Waaragtige, Hom in die begin van julle bestaan meer as duisend jaar lank steeds aan julle oudstes en aartsvaders geopenbaar het. `n Tyd lank het dit baie goed gegaan; maar toe, na verloop van tyd wat die oudstes en aartsvaders te ryk geword het en te veel aansien gekry het, het hulle begin om naas die gebooie van God, ook hulle eie wette as openbarings van God in te voer, en die volk het daarin geglo en hulle daarby gehou.

[3] Maar al te gou het hulle wêreldse wette begin om die goddelike heeltemal te verdring, en wel sodanig, dat alle vermanings om tot die ware God terug te keer, by die te heerssugtig en hebsugtig geworde priesters en aartsvaders geen enkele sukses gehad het nie. Toe wek God sieners en profete by die volk op, om alle hooggeplaastes en magtiges te vermaan, wat vanweë hulle wêreldse luste God heeltemal die rug toegekeer het en die arme volk met hulle wêreldse wette op ondraaglike wyse belas. 

[4] Maar die grotes en magtiges het die profete gegryp, hulle aanvanklik gegesel en gedreig om hulle harder te straf, as hulle dit ooit weer sou waag om vir hulle of ook vir ander mense op te tree en te predik as sieners en profete wat deur die ware God gewek en geroep is. 

[5] Die sieners en profete het tekens gedoen, en voorspel wat die grotes en magtiges sou oorkom as hulle in hulle goddeloosheid sou bly. Maar ook dit het niks gehelp nie. Die sieners en profete was gegryp, gemartel en gedood; sommige het gevlug, en die Gees van God het hulle na `n plek gebring waar niemand hulle kon vind nie. Uit hulle het die eintlike Pirmandiërs toe ontstaan, alhoewel hulle ontoeganklike dale ook al voor dit deur eenvoudige natuurmense bewoon was. 

[6] En sien, dit het reeds baie lank voor julle tyd plaasgevind en omdat julle God dus heeltemal verlaat het, het God julle ook verlaat, - en dit is die rede vir julle langdurige nag van die oordeel en die dood van julle siele!

[7] Vir jouself het jy nou wel die lewenslig gevind; maar in julle land en ryk sal dit nog lank nie begin skyn nie. Want as julle dit maar net vir julleself sal aanwend, sal julle weinig aan die lig hê; as julle die lig egter ook by die volk wil bring, sal julle in botsing kom met die volk en sy heersers. Mense sal nie na julle luister nie, en as julle daarop aandring, sal julle vervolg word netsoos julle alle sieners en profete vervolg het.” 

[8] Die towenaar sê: “Ons sien die volle waarheid in van wat jy sê; maar ons drie en ons gevolg dra aan die verslegting van ons godsdiens werklik die minste skuld, want ons het immers al lankal die kwaad ingesien en trek daarom die wêreld in om die waarheid te soek en te vind, wat ons hier op die mees wonderbaarlike wyse gevind het.

[9] As dit daar in ons land egter werklik so sleg gaan - waaraan ons nou geen oomblik langer kan twyfel nie, - vra ek my af wat ons dan daar moet doen. Moet ons dit wat ons hier gevind het net vir onsself behou, of moet ons op `n geskikte tyd en op die regte plek ons vriende en lotgenote iets daaroor vertel? Want as ons die waarheid ken en ook beslis streng daarvolgens sal lewe en handel, en terselfdertyd tuis tog met die bose onsin moet meedoen, dan sal ons immers nog erger volksbedrieërs wees as ooit tevore, toe ons die waarheid nie geken het nie. 

[10] Eertyds het ons gedink om die volk `n weldaad te bewys, toe ons hulle so grof en so hard moontlik bedrieg en belieg het. Maar nou is die saak baie anders. Ons weet en het nou die egte en volledig ware lewenslig en moet tuis vir die volk tog nog die ou leuenaars en bedrieërs bly, - sou ons dan in die geheim alleen vir onsself op die ligte lewensweg kan verder gaan? Nee, nee, vriend, dit sal beslis nie meer deug nie! Liewer sal ons met ons skatte, vroue, kinders en bediendes gaan tot aan die westelike einde van die wêreld, om daar ongestoord volgens die erkende waarheid te lewe! - Magtige en wyse vriend, wat dink jy daarvan? Gee ons tog goeie raad, goddelik magtige, wyse jong man!” 

[11] RafaEl sê: “Ja, beste vriende, want dit is julle nou ook vir my, nou word selfs vir iemand, netsoos ons, `n egte goeie raad duur! Daar is in julle land en ryk weliswaar nog vele, wat nou sou wou gehad het wat julle nou-al gedeeltelik hier gevind het; maar as hulle dit van julle gekry het, sal ook hulle nie meer in die Indiese lande en ryke kan lewe nie. Want daar heers die volmaakte hel en in die hel kan die hemel in die mens moeilik bereik word, omdat daar vir die mens, wat hom tot die waarheid wil bekeer, oral duisende hindernisse op die loer lê, wat hulle vyandig teen hom opstel en hom ook van alle kante agtervolg.

[12] Julle kan dus wel na julle Indië terugkeer en met alle versigtigheid by vriende, wat julle daarvoor geskik ag, probeer of hulle die waarheid sal verdra. Wie dit aanneem, laat hulle dan nie langer in die land van die nag en die oordeel van die hel bly nie, anders word hulle dadelik weer daar verslind! Maar as julle, terwille van julle eie lewensvervolmaking, nie meer na julle land wil teruggaan nie, dan sal julle môre en oormôre maklik `n aantal uitwyk moontlikhede vind, waar julle kan heengaan om julle daar te vestig. Dit is nou my raad, die een of die ander, julle kan doen wat vir julle die beste lyk.”

[13] Die towenaar sê: “Die keuse sal nie vir ons moeilik wees nie! As ons vriende die ware lewenslig netso ernstig neem as ons, en as hulle ook vermoed dat daardie lig in die verre weste êrens gevind kan word, sal hulle dit wel gaan opsoek; vind hulle daardie lig egter nie so belangrik as ons nie, laat hulle dan maar in hulle nag en dood bly! Maar één ding sal ons tog vir hulle heil doen: ons het baie dienare by ons; daarvan kan ons `n aantal terugstuur huistoe. Ons sal aan hulle geheime briewe saamgee in `n taal wat niemand behalwe die priesters ken nie. As ons vriende hulle iets daarvan sal aantrek, dan moet hulle ons volg en ook na die lig kom; trek hulle hulle egter niks daarvan aan nie, dan moet hulle maar in hulle nag bly! - Het ek korrek geoordeel of nie?” 

[14] RafaEl sê: “Ja, hierdie keer het jy korrek geoordeel! - Maar julle het tuis immers nog groot aardse skatte. Wat moet daarmee gebeur?”

[15] Die towenaar sê: “Goddelike vriend! Die vernaamste skatte het ons by ons, - die grootste skat het ons hier gevind, wat vir ons liewer is as alle lande, ryke en skatte ter wêreld! Maar wat nog tuis is, moet die bediendes wat uiteindelik deur ons na Indië teruggestuur word, neem en onder mekaar verdeel, netsoos wat ons sal aangee, sodat hulle geen stryd en rusie onder mekaar sal kry nie; daarna kan hulle ons weer volg. Hier sal hulle hoor waar ons heengegaan het. En ek glo dat dit so heeltemal in orde is!”

[16] RafaEl sê: “Seer seker, dit is baie goed! Doen dit, dan sal julle geseën word! Maar dink nou na oor wat julle van my gehoor het en maak julle in jul hart klaar vir groter dinge. Ek en hierdie vriend van my sal nou weggaan en vir `n goeie aandmaaltyd sorg.”

[17] Daarop gaan RafaEl en Lasarus huiswaarts en reël alles, want dit het al taamlik donker geword.

Die openbaring in Indië

107 Toe sê Agricola aan My: “Maar Majesteit en Heer, ek dag dat Indië `n land was van wonderwerke en hoë beskawing, op die wyse van die ou Egiptenare, `n ryk waar dit moet wemel van kuns en hoër kennis. En nou blyk dit dat daar die absolute teendeel heers as dit wat ek my van die groot Indië voorgestel het! O Heer, wanneer sal die volk dan wel tot die lewenslig kom?” 

[2] Ek sê: “Ook vir daardie volk sal gesorg word; maar hulle is nou nog lank nie daarvoor ryp nie. Die gewone volk is egter baie gehoorsaam en ook baie geduldig en op sy manier vroom en hulle het `n vaste geloof. As mens dit nou van hulle sou afneem, sou `n mens dit dood en dit sou sleg wees vir die siel van die volk. Dit is daarom nou nog raadsaam, om Indië nie te veel te verlig vóór die regte tyd nie, wel moet dit van tyd tot tyd druppelsgewys gevoed word en dit is ook al gevoed, waarom mens daar ook baie spesiale wyse manne en sieners sal vind, netsoos wat die eintlike Judeërs hulle nou nie meer het nie. En hierdie wyses en sieners versprei ook al `n baie goeie skemerlig by vele mense. Sonder so `n skemerlig sou hierdie drie nie die verre weg hierheen gevind het nie.

[3] Toe Ek in hierdie wêreld in Bethlehem in `n skaapstal gebore is, het uit daardie selfde môreland ook drie wyses gekom, wat My as eerste `n groet gebring het en aan My goud, wierook en mirre geoffer het, waarna hulle weer na hulle land teruggekeer het; en `n tyd gelede het hulle nogmaals gekom, en hierdie herbergier en buurman van Lasarus het hulle gesien en gehuisves. Daar was dus ook al wyses, maar nie veel nie!

[4] Bowendien is die Indiese priesters, ten opsigte van wyses en sieners, wat hulle ietwat op die agtergrond hou, nou nie meer so streng soos hulle honderd jaar gelede was nie en nog baie strenger was drie-, vier-, vyf honderd jaar gelede; want `n aantal groot epidemies, wat die sieners voorspel het, waarvan die Indiërs en veral die grotes en maghebbers tweederdes van die slagoffer geword het, asook groot aardbewings, storms en oorstromings het die priesters en die konings ietwat sagter en verdraagsamer gemaak, alhoewel hulle in die algemeen met dieselfde ou grondbeginsels van onverdraagsaamheid en barbaarse straf aanhou. En daarom sal dit vir die wellustige volk nog `n lang tyd duur, voordat hulle volledig ryp sal wees vir `n hoër lig.

[5] RafaEl het die drie towenaars heeltemal volgens My wil bewerk en hy het hulle op die wyse ook gou gewen, en dit was goed; maar vóór môre mag julle My nie heeltemal aan hulle bekend maak nie. - Daar kom Lasarus en RafaEl al terug; hulle sal ons dadelik vir die aandmaaltyd uitnooi. Maar daarna sal ons weer hierheen kom om die skepping te beskou.”

[6] Nadat Ek dit gesê het, was Lasarus al by My en nooi ons uit vir die aandmaaltyd en RafaEl neem die drie towenaars saam. Toe Ons in die huis op Ons ou plekke aan tafel sit, verbaas die towenaars hulle oor die skitterende ingerigtheid van die groot eetsaal, maar nog meer oor die tafel wat spesiaal vir hulle gedek was, wat pragtig was in sy egte Indiese oorvloed, en waarop die kosbaarste Indiese aandspyse op was.

[7j Die hooftowenaar staan op en sê aan Lasarus: “Maar edele vriend, waarom al die verkwisting vir ons drie? Vir daardie geld kon vele arm mense immers jare lank goed versorg word! Het julle dan geen armes in julle land en in hierdie stad nie?”

[8] Lasarus sê. “O ja, die het ons genoeg en ekself versorg vele! Kyk, aan die lang tafel daar, langs die breë wand van hierdie saal, sit daar al minstens sewentig, en op my vele ander besittings vind vele `n onderdak, passende werk en versorging! En as daar nog meer armes na my toe kom, kry hulle in al my huise `n oop deur. Wees daarom nie besorg oor die klein eer wat ek julle as vreemdelinge bewys, deur julle op julle eie wyse te bedien nie! Eet en drink nou na hartelus!”

[9] Die drietal doen dit toe ook en verwonder hulle uitermate oor die buitengewoon goeie smaak van die spyse en die wyn, en hulle verseker aan één stuk deur dat hulle nog nooit so-iets kosbaars geproe het nie. 

Die verlange van die towenaars na die ware God
108 Ons eet en drink ook baie gemoedelik; alleen word daar hierdie keer tydens die ete weinig gespreek. Slegs die Romeine spreek in Latyn oor verskillende sake; verder was dit aan alle tafels baie stil.

[2] Toe ons klaar was met die ete, staan die towenaar weer op en sê aan Lasarus: “Vriend, ons drie het nou baie uitsonderlik lekker geëet en gedrink, en dit moet nou ook betaal word! Noem nou die bedrag, dan sal ek dit sonder meer betaal!”

[3] Lasarus sê: “Het julle dan geen sout by die brood gekry nie?”

[4] Die towenaar sê: “O ja, daar in `n goue vaatjie is nog wat oor is!

[5] Lasarus sê: “Wel, dan is alles ook al betaal; want dit is by ons gebruiklik, dat `n vreemde gas vir wie ons self sout neersit, nie hoef te betaal nie. Prys daarom die enigste, ware God; want Hy betaal my vir alles tot in ewigheid!”

[6] Die towenaar sê: “Ja, vriend, daarin het jy gelyk! As ons Hom ook maar gevind het, netsoos julle Hom waarskynlik almal al gevind het, dan sou ons Hom nog meer prys as wat ons nou kan doen! Maar ons is ook al meer as tevrede dat ons hier die volle sekerheid, dat daar `n enige, ewige ware God bestaan, gekry het; want sonder so `n God sou dit vir die lieftallige jong man immers nooit moontlik gewees het om vir ons enkele tekens te laat sien wat slegs `n God kan doen nie, en woorde te spreek wat ons selfs nog nooit uit die mond van die grootste wyse gehoor het nie.

[7] Ja, hierdie buitengewoon vriendelike God, wat julle beter ken as ons, word uit al ons lewenskrag uiters geloof en geprys; want Hy het ons sekerlik met Sy heilige wil die weg hierheen gewys, en het Hom deur julle nader en duideliker aan ons, blinde soekers, geopenbaar, as ooit tydens ons jare lange soeke na Sy moontlike bestaan.

[8] Ja kyk, vriend, jou huis hier sien daar in alles ook so goed versorg uit, dat jy daaruit kan opmaak - ook al sou mens jou nie ken nie, - dat jy `n baie vermoënde en baie wyse huisvader moet wees! Maar as mens jou huisgenote na jou sou vra en hulle dan met die beste wil van die wêreld heeltemal niks sou kan vertel oor jou bestaan nie, dan sou dit seker iets baie onbehaaglik wees, wat die hart droewig sou stem. Want wanneer `n huis sonder twyfel behoort aan `n wyse huisvader en op so `n manier ingerig is, dat elke verstandige mens hom uiters daaroor moet verbaas en wat hy baie moet bewonder, dan is dit immers ook goed te begryp en nie kwalik te neem dat mens moeite doen om so `n wyse huisvader beter te leer ken. Maar dit word vir iemand, wat daar moeite voor doen, wel steeds beklemmender, as hy na `n lang soek en vra, maar net baie onmiskenbare en duidelik aanwysbare spoor van die bestaan van die wyse huisvader ontdek, maar hom self nooit of te nimmer vind nie.

[9] Na verloop van tyd kry jy dan die gevoel van `n seun wat sy vader bo alles liefhet, maar wie se vader vertrek het na sy vele landerye en baie lank wegbly. Die seun word van dag tot dag banger. Hy probeer met die wêreldse geselskap wat hom omring so goed en so kwaad as maar kan sy verdriet verdryf; maar die een droewige nag volg op die ander en die dae verstryk, maar die vader kom nóg op `n nag nóg op die mooiste dag weer na sy seun toe terug. Dan word die seun ten slotte so ondraaglik bang om die hart, dat hy hom opmaak om die vader, wat hy so innig liefhet, te gaan soek. Hy besoek alle besittings van sy vader en vind `n onmiskenbare spoor, waaraan hy duidelik kan sien dat sy vader daar was. Kortom hy vind letterlik alles, - behalwe sy vader! Hy daal af in die dieptes van die aarde en klim op die toppe van die hoogste berge en roep hardop: “O liewe vader, waar is u? Waarom, waarom mag u seun u nie vind nie? Het hy teen u selde gehoorde gebod gesondig, vergeef hom dan, die arme, die swakke, die blinde, en laat u heilige vaderstem hoor!”

[10] En sien, so soek die seun die vader, en so roep hy hom. Alles vind hy, en hy hoor hoe die wind deur die bosse ruis, hoe die storm oor lande en seë raas, ja hy verneem die veelstemmige harmonie van die vrolike sangers in die lug en hy sien bliksems uit die wolke skiet; net die gesig van sy vader duik nêrens op nie, en sy stem laat geen eggo weerklink nie.

[11] En sien, so gaan dit al baie lank met ons seuns van die groot Indië, en niemand van ons weet nog wie ons boek van die boeke “Ja seam skrit” aan die mense gegee het nie! Maar één ding van die boek bly altyd waar, naamlik dat die een groot huisvader van alle mense van ons ryk altyd maar verborge bly en ook sal bly; want as die soekers hom nie kan vind nie, hoe sal hulle wat hom nie soek nie, hom dan vind!

[12] Maar ons was hier so gelukkig gewees om die naaste aan die spoor van Sy bestaan te kom en net daaroor is ons al oorgelukkig; hoe gelukkig sou ons egter gewees het as ons Hom sou vind, sien en in alle liefde en deemoed sou kon spreek! Maar as ons die barmhartigheid nie waardig is nie - wat ons nou self goed kan insien en begryp, - dan vra ons julle almal, beste vriende, om ons nie te vergeet as julle voor Sy heilige aangesig staan nie!

[13] En hiermee is nog één keer op hierdie aand Hom en ook julle, Sy vriende, ons lof en prysinge gebring uit die diepte van ons hart!”

Alles op sy tyd. Die Heer en die liggaamlike orde

109 Hierdie woorde het alle aanwesiges opnuut in `n verhewe stemming gebring, en heimlik sê Petrus aan My: “Heer, sien tog net hoe hierdie mense na U verlang! Waarom gee U Uself nog steeds nie aan hulle te kenne nie!”

[2] Ek sê: “Ek weet wel waarom, en jy hoef jou nie daaroor te bekommer nie! Julle lyk almal nog baie soos onervare kinders, wat, lank voordat die vrug van `n boom goed ryp is, al begerig is om hom te eet. Weet jy dan nog nie dat alles op hierdie aarde sy tyd het en moet hê nie? Ek voel in Myself `n groot behoefte om My aan die drietal bekend te maak; maar die liefde in My en die ewige wysheid daaruit sê: “Nie vóór die regte tyd nie!” Want één oomblik te vroeg kan baie bederf, wat daarna eers na `n langdurige beproewing van die vrye wil weer goed gemaak kan word. Dit is al genoeg dat die swakheid van die geskape mense gereeld sondig; wat sou daar gebeur as ook die ewige Heer van die skeppende, onveranderlike orde, teen Homself in sou gaan deur buite Sy orde te tree? Glo My, dat Ek hier beslis meer voel en waarneem as jy en almal wat hier is; maar Ek ken ook My ewige orde, waarteen in `n bepaalde opsig elke mens en elke engel kan sondig, maar Ek nooit in ewigheid nie, omdat die verlaat van My ewige orde dadelik die einde van alle skepsele tot gevolg sou hê. Want as die basis van `n tempel of huis sou wegval omdat hy vermolm en verrot is, wat sou dan die gevolg wees vir die tempel en die hele huis?!

[4] Ek prys jou geloof in jou en ook jou hart, - maar met jou pyn het Ek vóór die regte tydstip niks te maak nie! Dink en voel saam met My, dan sal jou weg maklik wees!”

[5] Nadat Petrus dit van My gehoor het, sê hy geen woord meer nie en bewaar hierdie woorde diep in sy hart.

[6] Die towenaar het egter tog opgemerk dat Ek dit aan Petrus sê en hy rig hom dadelik tot RafaEl en sê: “Lieftallige wondervriend! Ek het nou `n man van eerbiedwaardige gestalte ontdek, wat baie besondere en veelseggende woorde met `n ou man gespreek het. Dit moet `n baie wyse man wees! Kan jy my nie sê wie Hy is nie? Want ek moet eerlik erken dat `n soort heimlike en onverklaarbare iets my en ook my twee metgeselle baie na Hom toe begin trek. Die Man sou ek wel vir elke prys ter wêreld van naderby wil leer ken! As jy dit vir my sou kan doen, sou ek jou graag `n groot offer bring!”

[7] RafaEl sê: “My vriend, wees geduldig; want alles kan nie so skielik gaan as met jou groot diamant nie, wat ek uit die binneland van Indië hierheen gehaal het! Want waar die vrye wil van `n mens in die gedrang is, mag geen enkele almagtige dwang die voet dwars sit nie. Wag dus maar! Ons sal nou weer dadelik na buite gaan, dan sal jy nog genoeg geleentheid kry om die Man, wat jou so opval, beter te leer ken. Maar nou moet jy alles geduldig afwag!” 

[8] Daarby lê die towenaar hom neer en Ons gaan weer na buite en neem weer Ons ou plekke op die hoogte in. Vir die towenaars word daar by Ons plek gemaak.
Die hewige noordewind, die bedoeling daarvan. Die Dooie See

110 Toe Ons die plekke van voorheen weer ingeneem het, begin daar uit die noorde `n taamlike sterk koel wind te waai, en Lasarus sê saggies aan My: “Heer, as die wind nog sterker word as wat hy nou al is, sal Ons gou weer die huis moet in!”

[2] Ek sê: “Vriend, as Ek dit nie wil nie, waai hierdie wind nie; maar omdat Ek dit wil, waai hierdie wind nou, wat Ek in My opgeroep het. En hy is ook goed, omdat Ek hom nou wil; want alles wat die Vader in My wil, is goed. Daarom hoef niemand vir hierdie wind terug te deins omdat dit ietwat koel is nie, en niemand hoef bang te wees dat hy siek sal word nie. Jy sal dadelik opmerk en ook begryp waarom Ek hierdie wind nou laat waai.”

[3] Toe Ek dit aan Lasarus gesê het, neem die wind nog in krag toe, en die Indiërs rig hulle tot RafaEl en sê: “Luister eers, lieftallige en baie magtige, wyse jong man. Dat `n mens volgens die leer wat jy aan ons bekend gemaak het - naamlik deur die éénwording met die suiwer lewensgees uit God - werklik wonderbaarlik groot dinge kan doen deur die krag en die mag van sy wil, as hy dit met die goddelike wil verenig, vind ons almal baie goed te begryp en oortuigend; maar so nou en dan duik daar tog weer verskynsels op in die groot natuur van die wêreld, waarteen selfs die volmaakste mens met alle krag van sy wil tevergeefs die stryd aandurf! Daarvan is hierdie vervelende wind dadelik `n voorbeeld! Dit wil vir ons voorkom dat die elemente merendeels stom is en hulle nie in die minste iets aantrek van wat u nog so kragtig wil nie.”

[4] RafaEl sê: “Daarin vergis julle jul baie! As selfs die hardste klip hom oombliklik moet onderwerp aan die mag van die met God verenigde innerlike wil, hoeveel te meer dan die lug, wat uit louter sielespesifikums bestaan en dus veel nouer verbonde is met die innerlike gees as `n growwe materiële klip.

[5] Ek sê julle egter, dat hierdie wind, wat vir julle ietwat ongemaklik voorkom, juis nou so swaar is, omdat ons dit wil; waarom ons dit wil, sal goed uit die volgende blyk. Rig julle jul blik maar in die rigting wat die wind het, dan sal julle baie gou begin insien waarom die wind steeds in hewigheid toeneem!” 

[6] Daarna rig nie net die drie towenaars nie, maar alle aanwesiges hulle oë in die rigting waarin die wind waai. Maar wat ontdek hulle baie gou in die omgewing van die Dooie See, wat nie so baie ver van Jerusalem lê nie? Daar styg dik rookwolke op, wat die suidelike horison bedek en so nou en dan word vlammepilare sigbaar, wat egter steeds weer vinnig uitdoof.

[7] Toe die hooftowenaar en sy metgeselle dit ontdek, sê hy aan RafaEl: “Wat is daar aan die gang, en wat gebeur daar? Is dit `n plek, miskien `n stad wat brand?”

[8] RafaEl sê: “O nee, my beste vriende, daar is `n taamlike groot meer, wat hier deur die Judeërs die “Dooie See” genoem word, omdat daarin en ook daarbo tot hoog in die atmosferiese lug geen dier ook maar `n uur in die lewe kan bly nie.

[9] Alle visse en ander waterdiere gaan in die water van daardie meer dood, netsoos die voëls in die lug daarbo, sodat mens hulle dan ook maar baie selde bo die meer sien vlieg. Ja, selfs plante en gewasse van watter soort ookal bly nóg op die bodem nóg êrens aan die oewers vir lang tye in die lewe; want onder die meer is daar `n uitgestrekte en diep in die binneste van die aarde gaande aardlaag, waarin groot opeenhopings van swael- en aardpik voorkom, wat op bepaalde tye ontbrand en op sommige plekke - natuurlik onder water - met groot geweld die bodem van die meer losskeur, waarby die vuur met geweld deur- en bo die water na buite breek, maar baie gou weer moet doof, omdat die water in die oopgerukte spleet dring en die verdere brand van die swawel en die pik belet. En al is so `n skeur weer dig gemaak deur die water of deurdat hy homself weer sluit, dan ontstaan daar op `n ander plek weer nuwe uitbarstings, wat natuurlik op dieselfde wyse na `n kort tyd weer gedemp word.

[10] Sodra die vuur onder die behoorlike groot meer eenmaal aktief word, bly dit met groot hewigheid altyd enkele ure deurgaan; maar die nawerking, wat gewoonlik bestaan uit rook en damp, wat voortdurend op `n aantal plekke uit die meer opwel, duur in steeds afnemende mate gereeld nog `n aantal dae en dan is dit vir `n mens nie gerade om in die tyd, en seker nie teen die wind in, die meer te nader nie, omdat die giftige lug, wat tydens sulke geleenthede bo die meer ontwikkel, die natuurlike lewe van die mens en ook van elke dier sou verstik.

[11] En kyk, omdat die uitbarsting nou baie heftig is en die sterk giftige walm met die suidelike wind maar al te vinnig na ons toe sou kom en groot onheil sou aanrig, het die almagtige wil van die enigste, ware God die koue noordewind laat kom, wat ryk is aan lewenstowwe en wat ten eerste sterker word namate die vuur onder die meer merkbaar toeneem en ten tweede die walm en die damp ver weg na die woestyne van Arabië dryf, waar dit niemand veel skade kan berokken nie, omdat daar, veral in die wye omtrek van die meer, nie enige lewende wese woon nie.

[12] As julle dieper oor wat daar nou gesê is, sal nadink, sal julle die rede goed begryp waarom die koel noordewind begin waai het en het homself nie toevalligerwys vanself te binne geskiet om te kom nie, maar dat `n baie wyse en baie magtige wil dit vir hom beveel het. Daaruit blyk dus wel duidelik, dat die met God verenigende wil van `n volmaakte lewende mens ook oor alle elemente kan gebied, en dat hulle hulleself daarvolgens moet skik.

[13] So kan jy eweneens `n blik op die wysheid en op die wil van God werp, as ek jou laat sien dat die gevaarlike meer wel `n toevoer van verskillende kante het, maar aan die oppervlakte van die aarde geen afvoer nie. En waarom is dit so? Omdat die meer, netsoos ook sommige ander soortgelyke mere op aarde, ten eerste sy water nodig het om die vuur wat hom daaronder bevind, te temper, en ten tweede, omdat `n bogrondse afvoer van die pure gifwater die land tot in die wye omtrek onvrugbaar en onbewoonbaar sou maak; en daarom dra die liefde, wysheid en wil van die ware God ook sorg oor dit wat blinde mense nie merk en nie kan merk nie.

[14] Maar wie die skepsele en die verdere inrigting van die wêreld met die oë van die gees beskou, sal ontdek dat God se wil oral heers, en hy sal op dié wyse maklik die groot, heilige Vader vind, wat die wêrelde, die mense en die geeste orden en hy sal die krag van God se almagtige wil in homself kan beproef. Dan sal hy geen rede meer hê om te vra of die wil van `n mens wat met God se wil verenig is, dalk ook oor die elemente kan gebied nie. - Het jy dit alles goed begryp?”
Die twyfel van die Indiese towenaar

111 Die hooftowenaar sê: “Ja, begryp het ek dit wel, netsoos my twee metgeselle; maar daar bly daarnaas nog soveel vrae oor as jy jou `n volledige voorstelling wil maak van die hoogste wysheid van die enigste, ware God. Want daar is in die groot natuur naas die vele buitengewoon wys gereëlde dinge ook ander sake, wat op sigself wel wonderbaarlik wys ingerig is, maar wat ten opsigte van die ander dinge gladnie so voor die hand liggend wys en doelmatig is nie.

[2] En kyk, lieftallige jong vriend, deur sulke beskouings word juis die meeste mense mislei wat hulle die meeste met die soeke na `n wyse en almagtige God besig hou, en in plaas van dat hulle God volledig leer ken, vind juis die teendeel plaas. Hulle ontdek naamlik wel `n krag en mag wat homself alles baie wonderbaarlik en kunstig gevorm en ingerig het, maar wat self in `n sekere sin nie in staat is hom rekenskap te gee waarom hy die een en ander op die bepaalde manier gevorm het en waarom byvoorbeeld die een is terwille van die ander!

[3] Ek besef dat dit waarskynlik `n baie nuttelose vraag van my is; maar wie in homself nooit enige twyfel het nie, toon tog klaarblyklik daarmee aan dat dit hom weinig of heeltemal niks kan skeel, of daar `n God is en hoe die daar uitsien, en of die siel van die mens na die dood van die liggaam as `n individu wat van homself bewus is, lewend voortbestaan en hoe en waar.

[4] Maar omdat ek al `n ou soeker is, is ek ook `n ou twyfelaar en daarom vol vrae. En sodoende het ek jou beskrywing oor julle gevaarlike meer, die onderaardse pik- en swaelafsetting, die tydelike ontbranding daarvan en vervolgens die kom van die koue noordewind, wat nou nog hard waai, baie in ooreenstemming gevind met die mag en die wysheid van `n ware en goeie God, netsoos ook alles by die gevaarlike meer baie doelmatig ingestel is, om te sorg dat die uitwaseming nie nadelig word vir die lewende skepsele nie. Dit alles lyk vir my in en op sigself volkome in orde; maar dan rys daar juis oor die gevaarlike meer `n baie ander vraag, wat ons self nooit kan beantwoord nie: 

[5] Waarom het die God dan, wat so wys en goed is, eintlik so `n gevaarlike meer geskape? Ons ken baie groot ryke en lande wat sonder `n dergelike meer bestaan. Waarom moet daar juis hier één wees? Waartoe dien die groot onderaardse pik- en swawellae en waarvoor die giftige dampe, waarin geen mense, diere, plante en bome kan lewe nie? Is sulke gevaarlike mere op aarde uiteindelik tog nog êrens goed vir iets en sit daar `n bepaalde wyse bedoeling daaragter, of het hulle maar net toevallig ontstaan en het God vanweë hulle bestaan sulke maatreëls getref, dat hulle vir die ietwat edeler skepsele wat daar in die nabyheid lewe, nie te skadelik word nie?

[6] Sou `n baie wyse en goeie God `n goeie doel dan nie anders as deur `n slegte middel kan bereik nie? Kyk, beste jong, goddelik wyse en magtige vriend, as jy steeds meer daaroor gaan nadink en peins, kom jy uiteindelik dikwels tot baie vreemde gevolgtrekkings!

[7] Jy kan byvoorbeeld sê: `n Goeie God kan niks skep wat sleg is nie; want in heuning is geen bitterheid nie. Dan moet daar dus ook `n kwade antigod wees, wat voortdurend in stryd is met die goeie God, maar hom nooit kan oorwin nie, netsoos ook die goeie God die kwade nie kan oorwin nie. Die goeie God skep voortdurend goeie dinge, die kwade verniel egter altyd die werk van die goeie God.

[8] Maar as jy dit aanneem, is dit treurig om `n skepsel en ekstra treurig om een van homself bewuste mens te wees, omdat hy steeds sy sekere vernietiging voor oë het. Want watter vreugde kan `n lewe en `n bestaan my gee wat ek na `n kort tyd vir ewig sal verloor, en bowendien nog met groot pyn en vol angs en vertwyfeling! 

[9] Uiteindelik wil jy dit ook nie aanneem nie en sal jy sê: Daar is glad geen god, óf daar is daar net soveel as wat daar skepsele is, waarby elke god sy skepsele skep en hom oor niks anders bekommer nie; óf daar is glad geen god nie, maar `n natuurkrag, wat, sonder om te weet dat sy bestaan, tog steeds maar deur werk omdat sy deur die omstandighede, wat hulle uit hulleself blind en toevallig ontwikkel het, op `n bepaalde manier moet werk. Netsoos ook die wind heeltemal blind en sonder enige wil en sonder enige verstand waai en van rigting verander, wanneer hy teen `n rotswand stuit, wat hom dan dwing om `n ander rigting te neem. Daardie verskynsel sien mens ook by stroompies en riviere; hulle moet hulle rigting net so gereeld wysig as hulle in hulle blindheid teen voorwerpe stuit, wat hulle dwing om ongewild `n ander rigting te neem.

[10] Een saadkorrel val in goeie aarde en dra ryklik vrugte, terwyl `n netso gesonde saadkorrel in slegte aarde val, daarin wegkwyn en glad geen vrugte oplewer nie. Nóg die saad nóg die grond is bewus van hulle krag en moontlikhede; maar `n bepaalde omstandigheid, wat ook weer deur ander toevallige omstandighede veroorsaak word, het die een bodem vet en die andere maer gemaak en die omstandigheid maak dat `n saadjie goed of sleg gedy.

[11] Dan kan jy ondersoek en dink wat jy wil en oor die hele aardbol ervarings opdoen, en nêrens teen `n bepaalde goedberekende ordening stuit nie, maar slegs op suiwer toevallighede, waarby dan die een die ander veroorsaak.

[12] Wel, deur sulke ondersoekings gaan die godheid by die mens verlore en kan dan nie so maklik weer teruggevind word nie. Jy het waarskynlik volkome gelyk deur te sê dat die mens deur die noukeurige ondersoek van allerlei verskynsels in die groot natuur `n enig ware, wyse en almagtige God kan vind, - dit sal ook wel waar wees; maar as mens as nougesette ondersoeker ten slotte teen dinge stuit wat met goedberekende orde niks te make skyn te hê nie en sodoende die bestaan van `n, - enig ware, wyse, goeie en magtige God ongeloofwaardig maak, netsoos die pik- en swawellaag onder die gevaarlike meer, - wat dan? Dan vriend, kan `n mens hom nie meer self help nie, maar dan moet God hom help, as Hy werklik bestaan; help Hy hom egter nie, dan is Hy daar óf in werklikheid gladnie, óf Hy bekommer hom nie oor die mense nie, óf Hy is nie in staat om sonder bepaalde voorwaarde die mens te help nie, netsoos jy dit daagliks maar uit al te veel ervarings kan opmaak.

[13] Wil jy my nie daarom die rede duidelik maak, waarom daardie gevaarlike meer hom daar bevind nie, dan staan daar vir ons niks in die weg om nog verder oor die tog wel baie belangrike punt met mekaar te spreek nie!”

Die verskillende vorms van al die geskapene

112 RafaEl sê: “Weet jy, my vriend, oor daardie punt kan ons nie so maklik met mekaar praat nie; want wat dit betref is jy nog lank nie ver genoeg nie en nog te veel vervul van jou oud-Indiese wêreldse wysheid. Ek sou jou dan eers die hele innerlike organiese lewensinrigting moet laat sien en die hele organisme van die wêreld en die doel daarvan heeltemal moet onthul, en dit sal tog nie so vinnig gaan as wat jy dit jou met jou Indiese fantasie voorstel nie; want daar is egter meer daarvoor nodig as die kennis wat julle in Indië opgedoen het. Maar ek sal jou tog `n paar aanwysings gee, waardeur jy jou al `n bepaalde voorstelling kan maak; neem die volgende aandagtig ter harte!

[2] Luister! Jy is `n mens. Jou liggaam bestaan uit byna ontelbaar baie organe, waarvan jy heeltemal niks weet nie. Sonder die organiese inrigting van jou liggaam sou die lewe van jou siel daarin absoluut nie denkbaar gewees het nie. En tog lê die vernaamste organe van jou liggaam bepaald nie baie ordelik in jou liggaam nie! Kyk maar net na jou are! Hoe onreëlmatig lyk dit deur jou arms te loop! En tog heers die hoogste doelmatige orde daarin. Kyk net na die plasing van jou hare! Sowel op jou hoof as op jou hele liggaam staan hulle ordeloos deurmekaar en tog is elke haar deur God getel en op die regte plek geplaas! En by ander mense staan hulle weer anders as by jou en staan tog ook op die regte plek, omdat dit die Heer in Sy wysheid behaag het om bykans elke mens `n ander gedaante en ook `n ander gemoedsgesteldheid te gee, sodat hulle hulleself makliker onder mekaar kan herken en mekaar dan as mense kan liefhê. 

[3] So het die Heer selfs die huisdiere `n enigsins verskillende voorkoms gegee, sodat die mense hulle huisdiere makliker kan herken, terwyl die wilde diere uit die bos almal so veel moontlik na mekaar lyk, omdat dit vir geen enkele mens noodsaaklik is om hulle te herken nie. Kyk ook net na die huisvoëls en die wilde voëls in die lug, ook by hulle sal jy dieselfde omstandigheid teenkom! 

[4] Laat ons eers aanneem dat alle landstreke op aarde soos twee druppels water op mekaar sou lyk en elke huis ook presies so daaruit sou sien as elke ander en ook nie groter of kleiner mag wees nie, dan sou ek net van jou wil weet hoe jy, as jy ver weg is, jou vaderland ooit êrens sou kan terugvind!

[5] Kyk vervolgens eers na die vrugtebome wat by die een huis hoort, en ook na die wat by `n ander huis staan, dan sal jy in hulle vorm `n groot verskeidenheid ontdek, ondanks die feit dat dit één en dieselfde soort is! En dit het God ook toegelaat, sodat elke eienaar sy bome as ou goeie vriende al van verre kan herken.

[6] Ek sal jou egter nog `n voorbeeld gee voor ons tot die hoofsaak sal oorgaan, luister dus! Kyk, hoe sou dit wees as alle meisies byvoorbeeld, oud of jonk, presies dieselfde gesigte sou gehad het en netso groot sou wees, dieselfde daar sou uitsien en op dieselfde manier gekleed sou gaan, netsoos wat dit die geval is by die voëls in die lug en die wilde diere in die veld en die bos? Sou jy dan jou dogters wel kan onderskei van jou vrou, of van die dogters van jou buurman, of van jou moeder, of van jou susters? As jou vader presies so daaruit sou sien as jy en jou seuns, hoe sou dit jou as denkende mens geval? Volkome gelyke omgewings, met volkome gelyke menslike gestaltes en vorms, kort en goed, almal, jonk of oud sou volkome gelyk wees, heeltemal één en dieselfde, - hoe sou dit jou byvoorbeeld geval?” 

[7] Die towenaar sê: “O vriend, so-iets sou vir ons die dood beteken terwyl ons nog lewe! Ag, hou maar op met sulke absurde voorbeelde! Dan sou immers ook al die denke by die mens heeltemal ophou, want dit is sonder vergelykings eintlik onmoontlik! Wel, ek sien al, waarheen jy eintlik na toe wil gaan! Maar gaan maar deur; want elke woord uit jou mond is duisend maal duisend pond suiwer goud werd!”

Die noodsaak van die verskeidenheid van al die geskapene

113 RafaEl sê: “Jy het goed geantwoord; want by so `n gelykvormigheid van die skepsele sou elke lewensprikkel en daarmee ook al die denke ophou. Die uiterlike denke word immers aan die gang gebring deurdat `n mens die verskillende dinge met hulle baie afwisselende en verskillende vorme met sy gesonde sintuie beskou, hulle vergelyk en oor hulle doelmatige verhoudings nadink en oordeel, op die vele verskillende vorme let en die dan ook verskillende name gee, waardeur die gespreekte menslike taal en later ook die taal van die skriftekens ontstaan het.

[2] As egter die een struik en die ander, die een boom en die ander, ook die een dier en die ander en alle mense, manne en vroue, ouers en kinders, jonk en oud volkome na mekaar sou lyk, watter prikkel sou dit dan wel op die sintuie van die mense uitoefen? Heeltemal geen! Hy sou dan baie weinig op te merk hê en nog minder om oor na te dink; ook die mondelinge en die geskrewe taal sou baie beperk gewees het en kyk, dit sou sonder meer die geval wees as die alwyse God die wêrelde en die skepsele alles volgens jou streng voorstellings van orde sou geskape het!

[3] Maar omdat God nog oneindig veel wyser is as wat ons onsself kan voorstel, het Hy ook alles in `n veel beter orde geskape as wat ons dit ooit vir onsself kon indink. Hy is voortdurend Leraar en Heer van die mense, omdat Hy in Sy skepsele so `n oneindige verskeidenheid aangebring het, sodat die mens, terwille van wie alles geskape is, alle verskillende skepsele van allerlei soorte en vorms sal beskou en hulle maklik sal herken en ook `n naam sal gee. Hy sal oor hulle nadink en kan hulle dan ook op die een of ander wyse in sy voor- of nadeel gebruik, - wat hy egter, netsoos aangetoon, volgens jou manier van orde nooit in staat sou gewees het nie.

[4] Sou jy byvoorbeeld ooit liefde vir `n bepaalde vrou kan hê as sy aan alle ander vroue so volkome gelyk sou wees soos die een huisvlieg aan die ander? Jy sou jou vrou glad nie kan herken nie, net so min as wat jy `n huisvlieg kan herken en sou kan sê: “Kyk, dit is my liefling!” Want sodra jou lieflingsvlieg tussen die ander verdwyn het, sou jy haar beslis nooit meer as joue kan herken nie, en presies so sou dit met jou vrou gegaan het en jou vrou ook met jou.

[5] Aan dit alles kan jy sien, dat juis aan die wanorde, wat volgens jou onder God se skepsele heers, veel groter en egte bewyse vir die bestaan en vir die hoogste liefde en wysheid van `n almagtige Skepper ten grondslag lê as aan die orde, wat jy al so lank soek en tog nie kon vind nie!

[6] Ek het jou al daarop gewys, dat die are wat jy in jou hande en voete, en ook by jy hoof kan sien en goed kan waarneem, nie presies in die volkome simmetriese orde onder jou huid aangebring is soos wat jy jou voorstel nie, maar jy kan sien dat hulle by jou, netsoos by elke ander mens, baie duidelik verskillende vorms het. Ja waarom dan die onordelikheid? 

[7] Kyk, jy sal nie maklik ooit twee mense aantref wat volkome dieselfde daar uitsien nie! Netsoos God die Heer egter, om die duidelik aangegewe redes, die uiterlike vorm baie verskillend vorm, so vorm Hy ook die organisme van die mens verskillend en eweneens die talente van elke siel. Want as alle mense presies dieselfde talente sou gehad het, dan sou hulle mekaar baie gou glad nie meer nodig gehad het nie en naasteliefde sou `n woord sonder betekenis gewees het.

[8] Nou het jy gesien dat, wat volgens jou wanorde is, die sekerste bewys is vir God se bestaan en vir die hoogste, mees wyse en liefdevolle orde uit God. Dan kan ons nou weer terugkeer na ons gevaarlike meer!”

Die aarde as organisme

114 (RafaEl): “Kyk, die struktuur van hierdie en nog ander soortgelyke mere is deur die Skepper netso wys georden as al die ander wat ek jou op die gebied laat sien en meegedeel het.

[2] Jy het `n liggaam, wat deur spys en drank en deur die reëlmatige inaseming van suiwer lug gevoed, onderhou en op natuurlike wyse in die lewe gehou word. Die voedende bestanddele is in die spyse en drank in dieselfde geringe mate aanwesig as in die ingeasemde lug. Jy asem lug in, maar jy moet byna ewe veel uitasem as wat jy eers ingeasem het; slegs `n klein, nouliks weegbare deel word in jou longe aan die bloed afgegee, en dit is die mees belangrike deel, waardeur jou lewe gevoed word, die ander deel word weer uitgeasem. Jy eet verskillende spyse en drink eweneens verskillende drank. Wat jy eet en drink bestaan egter nie alleen uit pure voedingsstof vir jou liggaam nie, maar is vernaamlik `n draer daarvan; slegs `n eteriese minimum bly as voeding in jou agter, al die ander moet langs die bekende weg weer uit jou liggaam verwyder word.

[3] Wel, netsoos wat dit by mense, diere en selfs by plante noodsaaklik is, omdat hulle nie anders in die lewe sou bly nie, is dit ook by `n hemelliggaam die geval! `n Hemelliggaam moet organe hê om inwendige oortollige vuil na buite op haar huidoppervlakte te kan uitstoot. En nou kyk ons nog `n keer na ons gevaarlike meer en dan ontdek ons dat dit `n netso noodsaaklike orgaan van die aarde is om die inwendige, nie meer bruikbare afval na buite te bring, as `n aantal vergelykbare organe van die menslike liggaam, wat vir jou wel nie onbekend sal wees nie.

[4] Die aarde is netso goed `n organiese lewende wese en het selfs ook `n sielelewe, netsoos jy en elke ander skepsel, en sy adem en werk en leef in die oneindige skeppingsruimte.

[5] Die ervaring sal jou egter geleer het dat die afval van mense, diere en plante as bemesting op die velde, netsoos akkers, weiding en wingerde baie goed gebruik kan word; ek sê egter vir jou: Wat die dierlike afval in die kleine is, is die afval van die aarde in groter en algemener verband.

[6] Die vrugbare bodem van die aarde, ook die berge en die seë is eintlik afval van die aarde; want dit alles ontstaan deur die inwendige lewensvuur van die aarde, maar natuurlik al `n onvoorstelbaar lang tyd gelede. En alles wat na die oppervlakte van die aarde gebring word, netsoos swawel, pik, sout, water en allerlei minerale en metale, dien tot die vorm van die vrugbare aarde, waarsonder geen plant, geen boom en dus nog minder `n dier of selfs `n mens sou kon bestaan nie.

[7] As die aarde dus deur haar eie organe en porieë nog hede tot op dae doen wat sy volgens die baie wyse reëling van die ewige groot Skepper al `n ondenkbaar lang tyd gelede gedoen het en moes doen, dan kan mens dit nie sleg noem nie, maar dan is alles goed.

[8] As `n stuk grond of so `n meer nie geskik is vir die natuurlike lewe van plante, diere en mense nie, dan is dit nie daaroor sleg nie. Die mens het harsings en verstand en kan dergelike plekke, wat nog nie geskik is vir bewoning nie, vermy. Die aarde het gebiede in oorvloed wat ryp is om bewoon te word en die mense kan volkome tevrede wees daarmee. Die see beslaan as geheel nog `n veel groter oppervlak as die droë land. Wie sal daar sê: “Kyk, hoe onwys het God daar gehandel deur nie liewer die grootste deel van die aarde tot vrugbare land in plaas van tot soveel onbruikbare water te maak! Ons mense, en sekerlik ook die meeste landdiere en ook die meeste plante, sou aan die mere, strome, riviere, stroompies, bronne en die reën en sneeu meer as genoeg hê!”

[9] Ja, sê ek, dit sou wel kan as alle mere, strome, riviere, stroompies, bronne en die reën en die sneeu êrens anders vandaan sou kom as nou juis uit die groot wêreldsee. As dit nie so gaan netsoos dit nou gaan nie, sou daar ook geen soetwater op die vasteland gewees het nie.

[10] Ek glo dat ek jou twyfels nou wel op `n baie natuurlike manier gekorrigeer het. As jy daarop ag slaan, sal die bestaan van `n ware God, Sy liefde, goedheid, wysheid en mag volkome duidelik vir jou wees en geen enkele verskynsel ter wêreld sal jou meer afbring van jou ware geloof en die juiste ken van `n ware God nie.

[11] As iemand jou egter met `n sekere welsprekendheid `n ander leer wil opdring, lê hom dan alles so uit, soos wat ek dit vir jou uitgelê het. Neem hy aan wat jy sê, beskou hom dan as `n mens wat die waarheid soek, en behandel hom as `n broer; neem hy die oorduidelike waarheid egter nie aan nie, beskou hom dan as `n onverligte mens, wat `n heiden en `n ketter is omdat hy die ligtende waarheid nie wil aanneem nie, en vermy hom en sy geselskap!

[12] Daar moet egter ook onderskeid gemaak word tussen diegene wat die waarheid nie wil aanneem nie, en diegene wat die waarheid nie kan begryp en aanneem nie, as gevolg van hulle geestelike armoede. Die eerste verdien nie dat mens nog langer geduld met hom het nie, omdat hy uit hoogmoed en eiedunk die waarheid nie wil aanneem nie, en maar net wil dat hy alles volgens homself rig. Maar jy moet met die tweede geduld hê; want hy mis nie die wil nie, maar die verstand! As hy deur jou geduld en liefde verstandiger word, sal hy die waarheid wel aanneem.

[13] Ek het jou nou veel uitgelê. As jy dit sal oordink, sal jy die groter dinge vanself in jou vind. Jou gees uit God sal jou die dieptes en hoogtes van die waarheid laat sien. Vra nou egter jouself in jou hart af, of jy alles wat ek gesê het, ook goed begryp het!”

Die nut van die giftige bome in Indië. Die ontwikkeling van die aarde. Die verplasing van die seë

115 Toe sê die towenaar: “Dit begin my te roep netsoos vroeg in die oggend voor sonsopkoms; maar dit is sake wat eers goed wortel moet skiet, voordat hulle volledig my eie sal wees. Maar dat dit so is netsoos jy my nou laat sien het, daaraan twyfel ek geen oomblik meer nie. Slegs `n klein vraag sou ek jou nog wil stel. As jou groot geduld met my nog nie heeltemal op is nie, sou ek jou wil vra om ook nog hierdie klein vraag te wil beantwoord, om my insig te vergroot.”

[2] RafaEl sê: “Laat ook daardie versoek nog maar hoor! Wat is dit? Spreek!”

[3] Die towenaar sê: “Kyk, lieftallige en buitengewoon wyse jong man! By ons in Indië, en wel op `n groot eiland en ook in sommige dale aan die kus, wat eintlik baie weelderig begroeid is, groei `n spesiale struik, `n ware skrik vir die land. Dié struikgewas is so kwaadaardig en giftig, dat dit deur sy uitwaseming tot in die verre omtrek alles dood wat maar in die omgewing kom. Dit is veel gevaarliker as die eerder genoemde meer en kan nie uitgeroei word nie. Onwetende mense kom tog so nou en dan in die omgewing van die gewasse en moet vervolgens `n jammerlike dood sterf.

[4] Wel, waartoe dien so `n ware helse gewas?”

[5] RafaEl sê: “Ja, my beste vriend, so `n gewas het `n groot en vir die mense belangrike betekenis in die land waar die Heer van hemel en aarde dit laat groei het; want dit is aan die mense van daardie land gegee as `n troue wagter, wat hulle daarvoor waarsku om dergelike stukke land op aarde nie te bewoon nie, omdat God die Heer hierdie, vir die behoud van die aarde, vir iets baie anders bestem het.

[6] Aan julle stamvaders was reeds getrou geopenbaar dat hulle die dale moes vermy en nie moes bewoon nie, omdat dit nog lank nie ryp was vir bewoning nie, omdat daar onder die aarde nog ruwe elementêre kragte geheers het. Ook was hulle bekend dat die genoemde struike daar was om die uitgewasemde gif uit die dieptes van die aarde in hulleself op te neem, sodat dit geen ander verder geleë landstreke sou vergiftig en onbewoonbaar sou maak nie.

[7] As die mens eenmaal hiervan in kennis gestel is en dit deur lerare duisend jaar lank aan hom voorgehou is, dan kan niemand hom tog meer daaroor opwen wanneer hy hom ondanks die waarskuwing, tog na plekke op aarde begeef waarvan hy sou moes geweet het dat dit nog lank nie geskik was vir die koms van mense en diere nie. - Begryp jy dit ook?”

[8] Die towenaar sê: “Ja, ook dit begryp ek nou! Maar hoe gebeur dit dan dat sommige streke op aarde beter geskik is as ander?”

[9] RafaEl sê: “Jy is egter nog heeltemal blind! Het jy wel `n mens gesien by wie al sy liggaamsdele opeens heeltemal volwasse word? Hoe lank duur dit nie vir `n mens om liggaamlik heeltemal volwasse word, en hoe lank tot sy siel volledig deur die lewe ryp is! Dink jy dan dat God, wat die wysheid Self is, êrens teen Sy ewige orde sou verbygaan? O, absoluut nie! God is die volmaaktste orde Self en weet baie presies wat Hy, hoe Hy en waarom Hy dit so doen! 

[10] Kyk na die hoë berge om ons heen! Hulle was vele duisende jare gelede nog meer as twee keer so hoog en die dale was nog meer as twee keer so diep as wat hulle nou is, gemeet vanaf die top van die berge; maar toe was sulke diepe dale nog heeltemal onbewoond, dit was uitsluitend mere met allerlei reusagtige waterdiere daarin. 

[11] Toe laat die groot Majesteit en Heer van ewigheid verskriklike storms met bliksems en donderslae en groot aardbewings losbars. Dit vermorsel die hoë berge en met die puin daarvan word die diep dale gevul. In die plek van die groot mere stroom baie gou groot, magtige riviere oor die opgevulde vlaktes van die dale en rol met hulle krag die kleiner brokke klip op die bodem steeds maar in die rondte, waardeur hulle nog meer vermorsel en sodoende veel kleiner word; want al die sand in die strome, riviere, stroompies en seë het ontstaan deur die fynste moontlike verkleining van die eens in die oertyd so reusagtig hoë berge. Toe die dale op die wyse gevul was, laat die Heer die riviere ook langsaam maar seker verdroog en kleiner word en so word hulle oewers geleidelik aan vrugbare land.

[12] En wat in die oertye van die aarde gebeur het, gebeur ook vandag nog, al is dit op kleiner skaal. En so sien jy dat God die Heer in Hom die ewige orde Self is en egter geen behoefte daaraan het om Hom hoe dan ook te oorhaas nie; want dit is juis Sy eie hoogste saligheid om te sien hoe in die hele ewige oneindigheid alles in die grootste orde, die een uit die ander, voorkom en moet voortkom. Daarom was jou vraag, waarom die streke op die vaste aarde nie ineens bewoonbaar gemaak word nie, werklik oorbodig!

[13] Kyk, ek sal jou nog iets sê! Die groot see sal ongeveer om die 14000 jaar van die suide van die aarde na die noorde of van die noorde van die aarde na die suide verplaas word! Vanaf nou binne ongeveer 8000 tot 9000 jaar sal die groot oseaan hoog bo hierdie berg staan waarop ons nou staan en hieroor praat. Daarenteen sal groot landstreke weer in die suide droog gelê word, en mense en diere sal voldoende voedsel daar vind. By die geleentheid sal dan ook weer `n aantal nou nog onryp en onbewoonbare plekke op die noordelike helfte van die aarde ryp word en bewoonbaar vir toekomstige geslagte van mense, dit wil sê, sodra die noordelike helfte van die aarde weer vry kom van die see. 

[14] Nou dink ek dat ek jou as natuurgeleerde tog meer as genoeg vertel het, en ek kon jou dit ook vertel omdat ek weet dat julle, wyses uit die môreland, die vorm en die wese van die hele aarde self goed ken, hoewel julle dit vir die ander mense steeds verborge hou. - Het jy nou nog `n vraag?”

[15] Die towenaar sê: “Nee, jong, vir my volkome onbegryplik wyse vriend! Jy spreek oor die hele aarde asof jy vanaf die oerbegin by haar skepping aanwesig was en alles gesien het wat daar met haar gebeur het! En die allermerkwaardigste is dat ons jou, na eer en gewete, gladnie kan teenspreek nie! Want volgens ons vele ervarings in die groot wêreld is dit inderdaad presies, netsoos jy dit nou gesê het en die bestaan van `n ware, ewige God is vir ons meer as sonneklaar bewys en meer het ons nou nie nodig nie, omdat ons nou deur jou ook weet wat ons moet doen om God self waaragtig te vind.

[16] Hoe graag sou ons jou vir hierdie groot goedheid meer as koninklik wil beloon, as jy `n beloning van ons sou aanneem; maar daarteen het jy jou reeds uitdruklik verset en dus bly vir ons niks anders oor as om jou uit die diepte van ons hart te bedank en jou nogmaals te vra om aan ons te dink, wanneer jy by God die ewige Heer sal wees.

[17] Maar nou sou ek nog enkele woorde wil spreek met die Man tot wie ek my by die aandete so aangetrokke gevoel het; daarna sal ons graag bly en baie getroos hierdie berg verlaat en na benede na ons mense gaan, en hulle ook vertel en bewys dat ons eindelik geheel en al gevind het waarna ons so lank tevergeefs gesoek het. Mag ek dan `n paar woorde met die Man spreek?”
Die vraag na die waarheid

116 Nou antwoord Ek: “O ja, kom maar nader! Ook al is hierdie nag ietwat donker, Ons sal mekaar hopelik ook in die nag bietjie beter leer ken! Wat het jy dan eintlik aan My te vra? Wat wil jy nog meer weet as wat daardie jong uitsiende dienaar van My vir jou gesê en laat sien het? Spreek, - maar gebruik nie veel woorde nie!”

[2] Die towenaar sê: “U is wis en seker `n groot en wyse Man. U het my in die saal opgeval en my hart het deur U aanblik so ontroerd en tot U aangetrek geword, dat ek myself baie in toom moes hou om nie baie ongemanierd op U toe te snel en U met alle geweld aan my hart te druk nie. Dit was `n gevoel wat ek nog nooit voorheen gehad het nie en daarom wil ek U vra, waarom ek en ook my twee metgeselle so sterk deur U aangetrek word, terwyl ons U lieftallige dienaar tog baie gelykmoedig kon bewonder. O beste Man, los die raaisel tog vir ons op!”

[3] Ek sê: “Die lig wek die lig, die liefde wek die liefde, en die lewe die lewe; want `n dode kan geen dode opwek en `n blinde kan geen leidsman van blindes wees nie. Dit is die oorsaak van dit wat jy deur My gevoel het. Al die ander sal julle later nog te hore kry.” 

[4] Hierdie woorde maak `n diep indruk op die drietal. Hulle swyg en dink by hulleself diep daaroor na; maar Ons kyk rustig verder na die verskynsel in die suide.

[5] Na `n tyd wat die towenaar diep nagedink het oor die woorde wat hy van My gehoor het, sê hy aan sy twee metgeselle: “Luister, hy moet `n baie wyse Man wees; want Hy sê met `n paar woorde so verskriklik baie, dat jy vele jare lank daaroor sou kon nadink en spreek. O, as Hy ons nog eens `n paar sulke woorde sou wil sê, hoe gelukkig sou ons dan wees nie! Maar Hy skyn netsoos alle groot wyses `n Man van weinig woorde te wees; want meestal vind hulle die vraag wat ons hulle stel, as mense wat nog nie so wys is nie, te onnosel en te bekrompe, ook al skyn dit volgens ons begrippe baie verstandig te wees. Maar Hy sê tog self dat die liefde weer liefde opwek, en ons het Hom nou al baie lief en daarom sal ek Hom tog nog iets vra, voor ons na ons herberg gaan.”

[6] Daarmee was die twee ander dit eens, en die towenaar kom weer na My toe en sê: “O beste, wyse Man, omdat ek uit U woorde begryp het dat U baie wys is, kon ek die innerlike drang van my hart nie langer weerstaan nie, om U met nog `n vraag lastig te val; want U sê immers dat die liefde weer liefde opwek en ek lei daaruit af dat U ons liefhet en U liefde vir ons het dan ook seker ons innige liefde vir U opgewek, omdat ons U andersins nie so kon liefhê soos wat U ons liefhet nie! As U ons egter liefhet netsoos ook ons U liefhet, sal U nie vir ons kwaadword, as ek U nog met `n klein vraag lastig val nie?!”

[7] Ek sê: “O, sekerlik nie; want julle het nog tyd genoeg om My iets te vra, en julle het ook genoeg tyd om na My te luister, netsoos ook Ek tyd het om julle te antwoord. Daarom kan jy wel `n vraag stel, dan sal Ek jou op My eie manier antwoord. 

[8] Vra egter dinge wat `n egte mens waardig is! Want `n mens is besorg en bekommer hom gereeld baie; maar daar is maar één ding wat hy nodig het, en daardie een is die waarheid. As die mens alles sou besit en die waarheid ontbreek hom, dan sou hy tog nog die armste wese van die wêreld wees.

[9] Laat die mens daarom vóór alles die waarheid soek, wat die egte ryk van God op aarde is! As hy daardie ryk gevind het, dan het hy daarmee ook alles gevind. Vra jy dus niks anders as die waarheid nie, want net dit het julle nodig!”

[10] Die towenaar sê toe: “Ja, edele, wyse Man, U het baie waar en wys gespreek! Die waarheid in alle dinge en sfere is werklik die hoogste goed van die mens wat nadink en van sy eie bestaan bewus is. Elke gemis voel die denker en soeker veel minder as die baie betreurenswaardige gebrek aan waarheid. Maar waar vind hy die?

[11] Ons het die waarheid al ruim dertig jaar gesoek, en eers hier het ons op haar spoor gekom, maar het haar nog steeds nie in haar volle lig gevind nie. Daarom vra ek U, wat die waarheid reeds in haar volheid skyn te gevind het: Wat is die waarheid, waar is sy, en waar vind ons haar?

[12] Die mens wat weinig of gereeld heeltemal niks dink nie, is natuurlik vinnig bevredig; want hy neem ook die leuen as waarheid aan. Hy glo, en sy blinde geloof maak hom tevrede en salig. Maar met die denkende en soekende mens is dit baie anders gestel. Hy kan nie blindelings glo nie. Hy moet lig hê om te sien en die waarheid te vat, as die lewe iets vir hom moet beteken; want sonder volledige bewyse van die waarheid is die denker en soeker die ellendigste wese op die hele wêreld, ellendiger as `n in die stof vertrapte en kronkelende wurm, wat beslis nouliks sal voel dat hy bestaan.

[13] Ons is denkers en soekers en ons voel baie ellendig omdat ons nie die waarheid kan vind nie. Omdat ons egter hier deur die jong, wyse en werklik goddelik magtige mens die waarheid opgespoor het, en U ons ook daarop gewys het, dat ons maar net besorg moet wees oor - en ons moet bekommer oor die waarheid, en dat ons alles sou besit as ons die waarheid sou besit, stel ons tog nog éénmaal die vraag en sê netsoos vroeër: Wat is die waarheid, waar is sy en waar vind ons haar?” 

Wese en setel van die waarheid. Die soeke van die drie towenaars na die waarheid

117 Ek sê: “Julle staan op die drempel van die tempel waarin die waarheid woon. Want as daar `n waarheid is, dan moet sy haar in die lewe en nie in die dood openbaar nie; want vir die dood het die waarheid geen sin nie. Die juiste en ware mens is `n egte tempel van die waarheid. In sy hart is haar setel.

[2] As `n mens die waarheid soek, moet hy haar in homself soek en nie buite homself nie; want die waarheid is die lewe, en die lewe is die liefde. Wie opregte liefde het vir God en sy naaste, het ook die lewe, en die lewe is die waarheid en sy woon in die mens.

[3] Daarom het Ek so pas gesê, dat julle op die drempel van die tempel van die waarheid staan, en die mens is in homself dus die waarheid, die weg daarheen en die lewe. - Begryp julle dit?”

[4] Die towenaar sê: “Ja, ja, wyse Man, U sal wel heeltemal gelyk hê, maar slegs met betrekking tot U eie persoon. By ons is dit nog lank nie die geval nie. Ons weet uit die mond van die jong man en nou ook uit Uwe, wat ons moet doen om God te vind en met God die hele waarheid. Ons het reeds die koringkorrel en sal hierdie ook in die aarde van ons hart lê. Maar hoe hierdie sal groei en welke vrugte hy sal dra, sal ons eers later sien; want jy kan nie oes voordat jy gesaai het nie.

[5] Daarom is daar in ons nog geen lewe, geen ware liefde en dus ook geen waarheid nie. Ons troos nou alleen die gedagte dat julle as mense die ware God en dus die volle waarheid gevind het, wat die dade van die jong man ons duidelik laat sien het en sy woorde nie minder nie. Dus kan ons dit ook met die nodige vlyt bereik; maar nou het ons dit nog nie bereik nie. As U ons miskien `n nog korter weg na die doel kan wys, sal ons U ewig dankbaar wees!” 

[6] Ek sê: “Julle het die skrif van die Judeërs in Babilonië gelees en die wysheid van Moses bewonder. Julle ken die wet van die Judeërs en sê: “Ja, dit is `n egte wet! Wie hom daaraan sal hou, sal salig word.” Hou dit dan ook, dan sal julle salig word!”

[7] Die towenaar sê: “Vriend, het U ons dan al eens in die ou Babilon, wat ooit die grootste stad ter wêreld gewees het, gesien en leer ken? Ons kan ons niks daarvan herinner nie!”

[8] Ek sê: “Netsoos My dienaar wis waar jy tuis jou groot diamant verberg het, soveel te meer weet Ek as sy Heer wat julle tien jaar gelede rondom hierdie tyd in Babilon gedoen het, sonder dat dit vir My nodig was om ooit in die verwoeste stad te kom.

[9] Ek sê julle dat dit vir `n mens wie se gees sy siel deurdring het, nie nodig is om oral persoonlik aanwesig te wees nie, om van dit wat daar êrens gebeur kennis te neem, maar as hy één geword het met die Gees van God, dan is hy in en deur hierdie heilige Gees oral aanwesig en sien en hoor alles en weet dan ook alles. Dit het My dienaar julle weliswaar ook al gesê; maar Ek sê julle dit nog `n keer sodat dit in julle sal bly, sodat julle daarop ag sal slaan en daarvolgens sal handel.

[10] Wat julle moet doen, weet julle en dus het Ek julle nou verder niks meer te sê nie. Het julle nog `n bepaalde vraag, sê dit dan maar!”

[11] Die towenaar sê: “Dat u `n buitengewoon wyse Man is, het nou wel heeltemal tot ons deurgedring; want so `n alwetende en alsiende eienskap het ons slegs éénmaal in Opper-Indië by `n Birmaan aangetref, wat ons egter nie wou vertel het hoe `n mens aan die gawe kom nie. Ons het hom wel baie nadruklik daarna gevra; maar hy het ons ten antwoord gegee: “Julle is nie ryp daarvoor nie en weet niks van `n innerlike lewe in die mens nie. Maar reis in die rigting waar die Orion ondergaan en die ander sterre wat hom in steeds dieselfde ewige orde begelei, daar sal julle julleself beter leer ken!” Maar dit was dan ook alles wat ons van die wyse man te wete kon kom.

[12] Ons het dan ook spoedig na die weste getrek, wat met veel moeite en gevaar gepaard gegaan het, en na `n lang soektog het ons julle gevind, wat ons die weg om die innerlike wysheid te verkry, al veel duideliker omskryf het. As ons die reis na die weste nog verder sal voortsit, kan ons deur ons inspannings die wysheid in die innerlike van die mens miskien wel heeltemal vind en ook in onsself bereik.

[13] Ons het naamlik tydens ons reis volgens die weg van die sterre opgemerk dat hoe verder ons na die weste gegaan het, ons steeds wyser en wonderbaarlik magtiger en daarby ook steeds beter mense aangetref het, en dat hulle leerboeke ook altyd `n diepere, ofskoon gereelde verborge wysheid bevat het. Dit het ons ook tien jaar gelede in Babilonië gemerk uit die boeke wat ons daar by `n man van julle stam ter insae gekry het.

[14] Dit was weliswaar in die oud-Hebreeuse taal geskryf, wat aan ons nie so bekend is as die wat julle praat nie; maar sy trek veel na ons ou taal, en dus het ons haar begryp en kon die skriftekens ook goed lees, omdat dit baie ooreenkoms toon met die van ons. 

[15] Ons vind daarin ook `n voorspelling dat God se Gees julle `n Messias (Middelaar) tussen God en julle, Judeërs, belowe het. Ons vra die man baie nadruklik daarna. Maar hy kon ons nie veel daaroor sê nie; want hy sê dat die tyd en die uur baie duister en vaag aangegee staan en daar ook geskryf staan, dat by God duisend jaar nouliks `n dag was. Dus sou die Judeërs nog wel lank op hulle beloofde Middelaar moet wag. Self glo hy dat die profeet in sy beeldspraak iets baie anders bedoel het as die werklike koms van `n toekomstige, op God lykende Middelaar.

[16] Omdat ons hier nou eenmaal oor die onderwerp te prate gekom het en ons onsself daar andersyds ook in enkele ure voldoende daarvan oortuig het, dat ons hier werklik teenoor mense staan, wat `n waarlik onbegryplik diepe wysheid besit, en U al baie in die besonder, sou ek nou ook graag U mening wil hoor oor die aan U beloofde Middelaar. Wat sê dit? Hoe moet die geskrif en die voorspelling van die ou siener uitgelê word?”

Die taak van die Messias. Die oorleg van die towenaars

118 Ek sê: “Daar was reeds dertig jaar gelede by die geboorte van die Middelaar wyse manne uit julle land hier gewees, wat Hom goud, wierook en mirre geskenk het. Het julle dan niks van hulle gehoor nie?”

[2] Die towenaar sê: “Ja, ja, U het heeltemal gelyk. Ons was toentertyd nog jonk en was nog leerlinge wat hulle weinig oor dergelike dinge bekommer het. Bowendien het die wyses slegs enkele ander hooggeplaastes daarvan in kennis gestel, maar dit het kennelik nie soveel indruk gemaak as wat die drie vooraanstaande wyses waarskynlik gehoop het nie, en ons kon ook maar baie weinig daaroor te wete kom. By ons het die mense slegs vertel dat `n nuwe koning by die eens so groot en magtige volk in die weste gebore was, wie se arm die vyande en onderdrukkers van die volk sou oorweldig en verdryf; maar oor die feit dat die pasgebore koning tewens die beloofde Middelaar sou wees, het ons weinig of niks gehoor nie.

[3] Dat die drie wyses `n aantal jare later weer êrens heen op reis gegaan het, weet ons; maar sedertdien het ons niks meer van hulle verneem nie, nie waarheen hulle gegaan het en niks oor die resultaat van hulle nuwe reis nie. Slegs dit weet ons verseker, dat hulle uiterlik gesien netsoos ons gereis het en as towenaars baie bekwaam moet wees.

[4] Wat ek U, beste wyse Man, hier vertel, is die volle en suiwer waarheid, en U sal daarin `n verontskuldiging vind vir die feit, dat ons onsself vanweë die beloofde Middelaar nou tot U gerig het. As U vir ons iets meer daaroor wil sê, sal ons in ons harte baie dankbaar daarvoor wees.” 

[5] Ek sê: “Wel, luister dan! Die deur julle bedoelde pasgebore koning was die beloofde Middelaar, wat in die wêreld gekom het om nie net die Judeërs nie, maar aan alle mense van die aarde wat goed van gees is, die ware lewenslig uit God te bring.

[6] Deur Hom sal alle volkere verbly word en sê: “Heil aan Hom, wat kom in die kleed van die ewige Liefde, Waarheid en Geregtigheid; want Hy het Hom oor ons gebreke ontferm en ons verlos van die harde juk van die oordeel en die dood!”

[7] Wie na Hom sal luister en Sy leer sal navolg, sal in homself die ewige lewe ontvang! Sien, hier is ons, en vir ons lê die groot belofte onthul! Die son van die hemel en die ewige lewe het vir die volkere opgegaan, en baie duisende verwarm hulle reeds aan haar lewendmakende strale, en julle het gekom uit die verre môreland, omdat julle in julleself ook `n skynsel opgemerk het wat van hierdie son uitgaan.

[8] Maar omdat julle harte nog blind is, soek julle nog na die lewensson en is julle nie in staat om te bepaal waar julle staan nie; maar julle swak skynsel het julle tog al nader na haar gebring, open dus die oog van julle hart en vra julle sterre om julle die plek van die son te wys!”

[9] Die towenaar sê aan sy metgeselle: “Luister, die Man spreek wonderbaarlik! Hy moet weet hoe die sake staan. Hy kan en sal ons nog iets naders kan vertel oor wat Hy met die bepaalde lewensson bedoel het, wat naby ons staan. Dit skyn alles te behels![10] Ons moet die sterre vra om ons die stand van die son aan te gee, wat ons blykbaar genader het, maar waarvan ons tog niks kan sien deur die blindheid van ons harte nie. Wat sal die swyende sterre vir ons sê? Ons kan hulle altyd deur vrae stel en sal tog geen antwoord van hulle kry nie! Ek glo dat ons vroeër van die wonderbaarlik wyse Man iets naders oor die stand van die deur hom omskryfde lewensson te wete kan kom, as van die sterre, wat ons nog nooit iets meegedeel het nie, hoewel die mense ons tydens ons voorstellings gereeld oor dinge en omstandighede vra, wat al lankal aan ons bekend was en waaroor ons dan met ernstige, wyse gesigte aan die volk sê, dat ons dit uit die sterre gelees het. Ja, die blinde volk glo dit wel, net ons self nie, en hierdie mense hier sou dit nog veel minder glo, omdat hulle hulleself in die volle lig van die waarheid bevind. 

[11] Met daardie vraag aan die sterre word dit dus niks, omdat ons maar al te goed weet hoe dit met die sterre gestel is; maar vrae stel aan hierdie wyses kan die moeite werd wees, - ons moet dit slegs baie verstandig inklee, anders kry ons van hulle net so veel te hore as van die sterre!”

[12] `n Tweede towenaar sê: “Verstandig inklee sou korrek wees, as ons dit ook maar kon! Wat wil ons dan met al ons blinde verstand? Lank voordat ons iets verstandig kan bedink, weet hierdie wyses al daarvan. Ek vind egter dat dit vir ons nou die verstandigste sou wees, as ons genoeë neem met wat ons tot nou toe te hore gekom het, en dit verder aan hulle welwillendheid oorlaat; want met dwang sal ons nie so veel van hulle te hore kry nie. En bowendien sien ek nou self al baie duidelik in dat ons nog lank nie ryp is vir hoër en dieper waarhede oor die enigste en enig ware Goddelike Wese en oor die innerlike geestelike lewe van die mens nie.

[13] Maar ons kan hulle wel vra of hulle ons die kortste moontlike weg wil wys om die innerlike waarheids- en lewenslig te kan verkry. Want ons weet immers uit eie ervaring dat `n mens deur eie dink en soek ook groot bekwaamhede kan verwerf; maar met die hulp van `n wyse en baie ervare leier sal hy sekerder en vroeër allerlei kennis en bekwaamhede verkry. Daarom dink ek ook dat `n kort, maar grondige aanwysing hier sinvoller is as `n aantal onnodige vrae, waarop die antwoord, al is dit hoe goed en waar, ons weinig sal kan help, omdat ons dit nie begryp nie. Ons kan selfs nie vra wat ons nodig het nie, omdat ons onsself nie ken en dus ook nie weet wat ons werklik ontbreek nie. Hierdie wyses weet dit beslis beter as ons, en daarom is ek van mening dat ons dit aan hulle veel wyser insig moet oorlaat.” 

[14] Die hooftowenaar sê: “In jou eenvoud, wat ek al so lank van jou ken, is jy werklik wyser as ek met al my kennis en kundigheid! Aan jou insig en mening sal ons onsself dan ook hou; want deur vrae kom jy altyd verder as deur eise te stel. Maar nou moet ons nog iets vasstel, en dit is of ons hier nog langer sal bly of na die stad sal afdaal.”

[15] Die vroeër sprekende towenaar sê: “Volgens wat die wyse jong man as sy mening gegee het, moet ons eintlik bly, omdat ons mense al weet dat ons vir vandag onderdak het; maar jy is ons leier en het die reg om te bepaal wat ons in die geval sal doen.”

[16] Die hooftowenaar sê: “Dan moet alleen ons verstand beslis wat ons moet doen! As ons mense versorg is, kan ons ondanks die taamlike gevoelige koue hier bly - en dit in elk geval so lank, tot hierdie wyses hulle ter ruste sal begeef, - dan kan ons in die tyd nog veel van hulle leer.”

[17] Die ander twee sê: “Dit sien ons ook; ons moet egter niks meer vra nie, maar by `n geskikte geleentheid versoek of hulle ons wil aangee wat ons moet doen om die suiwer waarheid te leer ken!”

[18] Daarmee was al drie dit volledig eens, en hou hulle verder rustig.

Die vulkaniese verskynsels in die omgewing van die Dooie See. Agricola sien die voormalige Sodomiete in die geestesryk. Die grade van saligheid van die geeste

119 Die opligting, wat hom so nou en dan voordoen in die omgewing van die Dooie See, word steeds sterker en heftiger en herhaal hom gereelder as in die begin. Dit lyk soos `n ver en sterk weerlig. Dit lewer derhalwe baie stof op wat tot allerlei gesprekke lei.

[2] Lasarus self dag dat hy so-iets nog nooit in die hewigheid gesien het nie; ook die Judese Grieke beweer dit. Die arme knegte en arbeiders, met die nog steeds aanwesige egbreekster en die mooi Helias met haar familie, sê dit ook, en verbaas hulle almal baie oor die verskynsel.

[3] Slegs die Romeine kyk volkome onverskillig daarna en Agricola sê aan My: “Heer, dit sien nie sleg daaruit nie; maar ons brandende berge is tog nog baie anders!”

[4] Ek sê: “O ja, dit is hulle verseker, - maar hulle is nie gedenkwaardiger as die meer nie; want in die meer lê `n groot, treurige geskiedenis van mense begrawe, netsoos in die Kaspiese See, wat aan julle Romeine baie goed bekend is. En daarom is hierdie verskynsels veel gedenkwaardiger as julle brandende berge, wat Ek baie goed ken en waarvan Ek ook wel weet dat daar eers enige desennia (10 jaar) gelede deur die hewige uitbarsting van julle Vesuvius enkele stede heeltemal omgekeer is.

[5] Maar tog is die verskynsel veel gedenkwaardiger; want by dié natuurgeveg is vele duisende mensesiele betrokke, wat deur natuurgeeste meegesleep word in `n vergeefse stryd teen My, terwyl by julle vuurberge slegs die natuurgeeste teen die wette van My orde stry. En kyk, dit is `n groot verskil!

[6] Om jou dit alles nog beter te laat sien, sal Ek binne enkele oomblikke jou innerlike gesig open, dan sal jy baie vreemde dinge te siene kry!”

[7] Op daardie selfde oomblik het Agricola al die tweede gesig en hy roep skielik hardop: “Heer, bevry my van die gesig; want ek sien ontsettend afskuwelike dinge daar! O, wat `n gedaante! Ons denkbeeldige furië is niks vergeleke daarby nie! Die hele meer en die lug tot ver bo die wolke is vol ontelbare, ysingwekkende spookbeelde! O, daar heers `n verwoestende oorlog so onvoorstelbaar gruwelik, soos wat nog nooit by die mense op aarde voorgekom het nie! Wat wil hierdie wesens daarmee bereik? 

[8] Ek sien egter `n netso groot aantal wit, ernstige, mooi wesens toesnel, en die monsters vlug vir hulle. Wie is dan die wit menslike gedaantes wat na die allergruwelikste plek hardloop?”

[9] Ek sê: “Die afskuwelike gestaltes is die vroeëre Sodomiete. deur die stryd wat hulle teen My wil voer, word hulle langsamerhand minder hard, en tewens tot groter orde gebring deur die wit geeste wat na hulle toe kom en wat ons geeste van vrede en orde sal noem.

[10] Die wind, wat nou vir jou gevoel baie koel uit die noorde waai, is egter niks anders nie as `n groot aantal wit geeste, waarvoor die woeste, kwade vuurgeeste, wat uit die meer kom, vlug. As jy nou voldoende gesien het, kom dan weer terug in jou natuurlike waaktoestand!”

[11] Op dieselfde oomblik was Agricola weer in sy natuurlike toestand en hy sê aan My: “Heer, Heer, sedert Sodom en Gomorra met die ander tien stede ondergegaan het, het daar seker wel meer as anderhalf-duisend jaar verbygegaan; het die siele wat toe geleef het dan nog nie tot `n beter insig in die ryk van die geeste gekom nie?”

[12] Ek sê: “Ja, My vriend, nou sien jy self `n bietjie hoe moeilik dit is om aan die anderkant `n totaal verdorwe siel sover te verbeter dat sy enigsins tot die insig en besef kom dat sy sleg is en as sodanig nooit vry en salig kan word nie.

[13] As `n siel dit eenmaal sal insien, keer sy haar af van haar vroeëre slegtheid, en begin dit te verag en te verafsku en probeer om innerlik beter te word. Ook al mag sy so nou en dan tog nog in `n ou sonde terugval, dan volhard sy nie daarin nie, maar het berou daaroor en verlang nie daarna om dit weer te begaan nie. So verminder en verkoel die slegte neigings langsamerhand af, en dan word dit ook steeds ligter in so `n siel.

[14] En omdat die wit vredesgeeste wat jy sien in die eerste plek vir die verbetering van die slegte siel sorg, gaan `n siel wat haar lewe verbeter het, eers na hierdie geeste oor om haar daar in geduld en goeie orde en rus te oefen. 

[15] Wanneer sy `n sekere vastheid daarin bereik het, kan sy in `n nog beter toestand oorgaan, wat sy egter nie as loon mag sien vir haar verbetering nie, maar as `n baie natuurlike gevolg van haar innerlike orde. Want as een op hierdie wyse baie ongemerk beter geworde siel sou merk dat haar verbeterde toestand haar deur My as loon vir haar innerlike moeite gegee is, netsoos dit volgens waarheid ook is, dan sou die ou selfsug baie gou weer in haar ontwaak. Daarom sou sy nog meer haar beste gaan doen om beter en ligter te word, maar net om vinnig nog meer beloon te word, maar nie om terwille van die goeie, reiner en beter te word nie.

[16] Om hierdie maklik verstaanbare redes verloop die egte verbetering van `n ontaarde siel aan die anderkant werklik baie langsaam. Want wil `n siel bly bestaan, dan mag My almag slegs in soverre op haar inwerk, dat sy in lewensomstandighede beland wat haar as `n noodsaaklike gevolg van haar kwade handelings moet voorkom. En alleen daardeur is dit moontlik om so `n siel in en uit haarself werklik en daadwerklik te verbeter. Of dit nou vroeg of laat gebeur, bly vir My uiteindelik om te ewe, en ook ten opsigte van die ewigheid, waarin alle voorafgaande en toekomstige tye heeltemal gelyk gemaak word, netsoos dit vir My ook geen verskil maak, of `n mens vele duisende jare vroeër of later op hierdie aarde liggaamlik geleef het nie; want in die ewigheid sal die eerste mens van hierdie aarde niks voor hê op diegene wat as laaste op hierdie wêreld gebore is nie.

[17] Maar vir die siel self is dit tog onnoemlik veel beter as haar lewensvervolmaking so vinnig moontlik plaasvind, ten eerste omdat sy dan minder hoef te ly, en ten tweede omdat `n siel wat ywerig is, sonder meer veel voordeel sal hê op `n siel wat traag is, netsoos ook hier op aarde die wandelaar, wat sy wandeling ywerig vele dae vroeër begin het, veel voor het op iemand wat langsaam en traag is en baie lank daaroor dink voordat hy besluit om die wandeling te begin. Terwyl die ywerige al lankal volledig geniet van die groot voordele van sy ywer en vlyt, het die trae nog nouliks die eerste stap gegee op die lang weg wat hy moet gaan, en wat daarby ook nog voortdurend omsien en daaroor nadink of hy ook wel die tweede stap sal gee, of miskien tog nog langer sal tuisbly. Ja, as so `n trae gees, wat niks onderneem nie, dan lank in groot armoede `n gebrekkige en kwynende bestaan ly, terwyl sy ywerige buurman vinnig voor hom uitgaan en belangrike goedere in sy besit kry, dan het die trae beslis geen enkele benydenswaardige voordeel vergeleke met die ywerige nie, maar juis omgekeerd; want wie eenmaal vooraan loop, bly dan ook wel vir ewig vooraan en sal nooit deur die hinkendes wat agter aankom, ingehaal word nie.

[18] Vir Myself maak dit natuurlik nie saak nie - want Ek is en bly die Een wat Ek ewig was, - maar tussen die saligheidsgrade van die geeste sal oneindig groot verskille bestaan. - Begryp jy dit, My vriend?”

Agricola vra na die leiding van die mense 

120 Toe lyk Agricola verbaas en sê: “Heer, slegs U, as die mees selfstandige en mees vrye wese van die hele oneindigheid, kan sulke woorde tot ons mense spreek! Dit is waar; wanneer ek na `n onvoorstelbaar lang tyd `n sekere graad van saligheid bereik en dan tog `n ewige salige toekoms voor my het, dan is `n onsalige bestaan, wat ontelbare aardse jare duur, ten slotte soveel as niks nie; maar één miserabele dag wat my gepynig en gemartel het is wél iets vir die eindige mens, en gesien die agtergeblewe herinnering, is dit dan baie die vraag of `n ewigheid vir my `n volledige vergoeding kan en sal bied vir die deurgestane lyding.

[2] Want mens word alleen deur U almagtige wil `n miserabele burger van hierdie wêreld. Mens kom by mense wat soos verskeurende diere lyk, kry geen opvoeding as slegs die van `n self- en heerssugtige heidendom nie, `n bedrog met ontelbare leuens en misleiding van allerlei aard, wat jy as heilige waarhede moes aanvaar, en as jy dit, omdat jou verstand ryper en helderder geword het, nie aangeneem het nie, maar uiteindelik daarteen gegaan het, dan sou jy as ellendige ongedierte verdelg gewees het; want vele van sulke ten hemel skreiende voorbeelde is my maar al te goed bekend.

[3] By so `n totaal gees- en goddelose opvoeding kan ek uiteindelik self tog niks anders word as `n verskeurende wilde dier in die gedaante van `n mens nie. Nou dan, omdat ek dit dus geword het en eintlik onmoontlik iets anders kon word, word ek deur U vir `n onvoorstelbaar lange tyd volledig afgewys, waarby ek ook geen middele het om my in my groot nood te kan help nie.

[4] In so `n geval sou mens tog aan U, die enige ware God, die baie belangrike vraag wil stel, waarom ek dan wel deur U almagtige wil `n mens op hierdie aarde moes word. Ek was immers heeltemal niks voor dit nie, ek het nie bestaan nie en wil ook nie bestaan nie. Waarom het ek dan ontstaan?

[5] En omdat ek nou éénmaal ontstaan het - nie deur my nie, maar alleen deur U almagtige wil, - vra ek waarom U dan nie wyslik daarvoor gesorg het dat ek onder sulke omstandighede in hierdie wêreld gekom het dat ek dadelik as `n egte mens in U orde gevorm en geplaas kon word nie. Waarom moes ek eers `n verskeurende dier geword het, erger as alle leeus, luiperds, tiers en hiënas?

[6] Sien, Heer, dit is `n baie belangrike vraag! Dit is wel waar, dat alle mense eendag die liggaamlike dood moet ondergaan; maar die allertreurigste daarby is dat ons dan aan die anderkant `n bykans eindeloos lange dood van die siel moet deurstaan, wat ons arme sterflinge onherroeplik deur U almag beskore is. Dit kom vir my wysheid, wat nog baie kortsigtig is, egter baie vreemd voor! Want ek, as opperste regter in Rome, kon volgens my verstandelike beginsels geen kind, wat `n misdryf teen sy ouers begaan het, volledig verdoem nie, en dit des te minder omdat dit beslis nie by die kind lê as hy buite sy skuld `n slegte en gereelde baie miserabele opvoeding gekry het nie. As die ouers hom anders en - sê maar - korrek opgevoed het, dan sou die kind, ten opsigte van hulle, ook seker anders gehandel het! Maar uiteindelik kan die arme ouers ook weinig of niks daaraan doen nie; want hulle het immers self nooit `n beter opvoeding geniet nie, en kan dus hulle kinders onmoontlik iets beter gee as wat hulle self besit. 

[7] Maar U, my Heer en my God, besit vanaf die ewigheid die oneindig beste, en U sou die arme mense, U skepsele, U kinders, ook die allerbeste vir hulle hart en vir hulle siel kan gee; maar dit doen U baie wyslik nie, die mense moet eers die mees afgryslike roofdiere word en daarna straf U hulle met U harde oordele en maar baie min kan sê: “Die Heer van hemel en aarde het Hom eindelik weer `n slag oor ons ontferm!”

[8] Heer, vergewe my dat ek nou so sonder enige terughoudendheid gespreek het; maar U geheimsinnige gedrag teenoor die drie towenaars het my daartoe verlei! Kan hulle iets daaraan gedoen het dat hulle is netsoos wat hulle is?! Hulle het U al geruime tyd gesoek en kon U nie gevind het nie, en nou is hulle by U, en U maak Hom nog steeds nie aan hulle bekend nie! O Heer, sê my tog waarom dit, uitgaande van U onbegrensde wysheid, so moet wees, terwyl andersyds U vaderlike liefde, mildheid en goedheid wel wil dat alle mense gelukkig, wys en salig moet word! Want by die voortdurende onderlinge geraas en getier van die mense, is dit immers tog ondenkbaar dat hulle ooit die lewensdoel kan bereik wat U daar vir hulle gestel het. - Heer, lê U dit tog eenkeer vir my uit!”

Die leiding van die mensdom. Kennis, verstand en vrye wil

121 Ek sê: “As jou geheue beter was as wat dit is, sou jy jou nog baie goed herinner dat dié punt al gereelder ter sprake gekom het en deur My ook altyd so uitgelê is, dat dit maklik te begryp was. Maar jou geheue het al bietjie minder geword as wat dit eens was, en daardeur het jy gegly oor wat Ek al dikwels oor sulke kwessies gesê het. Maar dit maak nie saak nie; ons het nog tyd, en daarom kan Ek julle nog `n keer iets daaroor sê. Luister dus!

[2] Wie nog nooit `n son, `n maan, `n bewoonbare aarde, plante, diere en mense geskape het nie, weet ook beslis nie hoe al hierdie skepsele gelei, in stand gehou en na hulle uiteindelike bestemming gebring moet word nie. Maar Ek weet dit alles en het `n ewige orde vasgestel, waarsonder niemand ooit iets sal kan bereik nie.

[3] Die mens, as My volledige ewebeeld, moet ook `n volmaakte vrye wil hê, waarmee hy homself wat sy geestelike deel aanbetref, moet omvorm, konsolideer en moet vrymaak van My almag, om eens as `n sterk, vry, selfstandig en eiemagtige wese salig naas My te staan, te lewe en te handel.

[4] Kyk, alle skepsele is onderwerp aan wette, wat deur My ingestel is en ook die mens, in soverre dit sy liggaam betref, - slegs die siel en die gees van die mens is nie, dit wil sê, wat betref sy wil en die vryelike leer ken en insien van alles! Die vorm en die struktuur van die siel in al haar dele is natuurlik ook onderwerp aan wette wat deur My ingestel is, maar slegs so dat sy juis deur die vrye wil in die mens of wel baie edel en solied, of te wel baie onedel en swak kan word.

[5] Maar die mens sou weinig of niks gehad het aan die vrye wil, as hy nie die moontlikheid sou gehad het om alles vryelik te leer ken en in te sien nie, en `n daaruit afgeleide verstand, wat die wil laat sien wat goed en waar, en wat verkeerd en sleg is.

[6] Eers as die mens kennis opgedoen het en sy verstand skerp en wakker gemaak het, kom die openbaring van die goddelike wil daarby, wat die mens die ware weg wys na die ewige lewe en na God. Die mens kan die openbaring dan aanneem of nie, omdat hy ook teenoor God `n volkome vrye wil moet hê, want anders sou hy geen mens gewees het nie, maar `n dier, wat geen eie vrye wil, maar slegs `n instink het wat hy nie kan weerstaan nie.

[7] In die begin was daar slegs één mensepaar op aarde geplaas, en die man heet “Adam” en die vrou “Eva”. Die eerste mensepaar was deur God met alle bekwaamhede toegerus. Hulle het `n diepe insig, `n helder verstand en `n baie magtige vrye wil gehad, waarvoor alle ander skepsele moes buig.

[8] By hierdie bekwaamhede kry hulle ook `n duidelike en goed begryplike openbaring uit God se mond, wat hulle vry en openlik laat sien wat hulle moes doen om die doel wat vir hulle deur God gestel was, langs die kortste en maklikste begaanbare weg te bereik. Maar daarnaas laat God ook weet dat hulle heeltemal vry was en ook kon handel in stryd met die wil wat God hulle verkondig het, deur hulle te laat lei deur die vlees en wêreldse materie; maar dan sou hulle daardeur self `n oordeel, en daarmee ook hulle dood veroorsaak.

[9] Wel, dit het `n tyd lank baie goed gegaan; maar baie gou het die wellustige begeerte geseëvier, deur Moses simbolies as `n slang voorgestel, oor die besef van die goeie en die ware uit die goddelike openbaring, en hulle oortree die gebod, om te sien waartoe dit sou lei.

[10] En kyk, wat die eerste mensepaar gedoen het, dit doen nou byna alle mense!

[11] God, het dit nooit laat ontbreek aan groot en klein openbarings nie, maar het tog nooit `n mens gedwing om hom daarby te hou nie. Geseënd is egter diegene wat hulle daaraan hou en hulle lewe daarvolgens rig!

[12] Die eerste mensepaar het beslis die suiwerste en beste opvoeding van God gekry en kon dit ook onvervals op al hulle nakomelinge oordra; maar kyk net na die mense twee duisend jaar later, ten tye van Noag, dan sien jy dat hulle in kwaadaardige duiwels verander het!

[13] Het dit die eerste mense van die aarde dalk ooit aan die beste opvoeding ontbreek? O nee! Het hulle dit dalk ook nie aan hulle kinders gegee nie? Ja verseker, en altyd in die mees suiwere sin! Maar die mense het ook die aandrang in hulle gevoel om teen die gebooie van God in te gaan, omdat dit hulle liggame behaag het, en daardeur het hulle lewens totaal in `n verval en algehele godvergetenheid geraak. En as God manne na hulle toe gestuur en hulle vaderlik vermaan het, om hulle weer tot Hom te keer, dan was hierdie manne direk in die ban gedoen en verdryf en `n aantal was selfs op gruwelike wyse gedood. 

[14] Ten slotte begin die mense wat God die rug toegekeer het, selfs die aarde te verwoes en toe was hulle maat vol. Self open hulle die sluise van die groot onderaardse waters, wat die kwaadwilliges toe oorspoel, waardeur hulle almal verdrink het. 

[15] Dit was egter geen oordeel wat direk uit God se wil voortgekom het nie, maar `n oordeel wat toegelaat was, wat ten gevolge van die inwendige struktuur van die aarde so moes plaasvind; want as jy van `n hoë rotswand na benede spring, jou te pletter val en dood is, is dit ook `n oordeel wat jou oorkom, maar nie deur die wil van God nie, maar omdat die aarde sodanig ingerig is dat alles wat swaar is, wel omlaag móet val, wat die mens baie goed vanuit sy verstand kan weet.

[16] Derhalwe is daar op aarde geen mens wat so hulpeloos is dat hy homself nie sou kon help as hy dit egter wou nie; maar as hy dit dadelik vanaf sy kinderjare al nie wil doen nie, het hy dit aan homself te wyte as hy in die ellende kom. En wat Ek nou sê van één mens, geld ook vir `n hele volk.

[17] Daar is geen volk op die hele aarde wat homself nie baie goed sou kon gehelp het, as hy dit maar net wou nie. Maar waar is die wil? Ja, vir die kwade en slegte het `n volk meer as genoeg wil; maar vir die suiwer geestelik goeie en ware ontbreek dit aan goeie wil, omdat dit nie die wellustigheid van die vlees tegemoet kom nie, en die siel van iemand wat nie die goeie wil het nie, gaan netsoos die siel van `n hele volk in die oordeel en in die dood van die materie oor, en kan en wil dan niks meer hoor, in hom opneem en begryp van dit wat van die gees, van die lig en die lewe is nie. En as mens sulke in hulle vlees gevange siele uit hulle slaap wil wakker skud, word hulle dol en grimmig wild, val soos wolwe oor lammers heen oor diegene wat hulle wil wek, en wurg en verskeur hulle meedoënloos sonder enige erbarming. 

[18] Is dit dan dalk die skuld van God as sulke mense om die hierbo genoemde redes in die grootste en mees goddelose siele-blindheid beland en dan duisende jare daarin bly? As God `n vermanende oordeel oor sulke mense toelaat, is dit beslis vaderlik goed en wys; want slegs groot liggaamlike nood is in staat om die siel af te wend van die materie en na die geestelike toe te keer. - Begryp jy dit?”

[19] Agricola sê: “Ja Heer, dit het vir my nou heeltemal duidelik geword; ek vra U om vergewing dat ek U so ter verantwoording durf roep het, want ek was nog baie blind.”

[20] Ek sê: “Ek hou van mense met jou karakter; hulle maak erns met die waarheid! - Maar nou kyk ons weer na die vuurgloed!”

[21] Toe val daar weer `n stilte; die drie towenaars gaan bietjie tersyde en praat oor My.

Die towenaars herken die Heer
122 Die hooftowenaar sê aan die ander: “Laat ons onsself stilhou, want dit kom my voor dat ons in die wyse Man die Gees van God gevind het; want soos Hy het daar nog nooit `n mens gespreek nie.”

[2] En so praat hulle nog `n rukkie onder mekaar oor My. Maar Ons rus en kyk na die voortdurend wisselende ligspel.

[3] Toe Ek daarna weer oor `n aantal dinge begin te praat, kom die towenaars terug en luister na My woorde oor die inrigting van die aarde en oor allerlei verskynsels op en in die aarde.

[4] Nadat Ek die uitleg, wat Ek al voorheen gegee het, beëindig het, sê die towenaar aan sy metgeselle: “Dit kan slegs Hy so presies weet, wat die aarde geskape het en haar derhalwe sowel van binne as van buite ken!”

[5] Die towenaar sou hom nou graag met `n aantal vrae na My toe gewend het; maar hy durf dit nie. Maar Ek roep hom na My toe en staan hom toe om My te vra wat hy wil, dan sou Ek hom antwoord gee.

[6] Hy kom baie eerbiedig na My toe en sê (die towenaar): “Heer, Heer, wat moet en wat kan ek U nou nog vra?! Al my vroeëre vrae het alleen ten doel gehad om die enigste, ware God te vind, te herken en Hom dan in my hart te aanbid. En ek glo nou dat ek in U die Een gevind het wat ek lank vergeefs gesoek het; derhalwe het ek niks meer te vra nie, behalwe of U nie ook U wil aan ons vreemdelinge wil openbaar nie. Om dit so streng moontlik te volg sal ons mees heilige lewenstaak wees.

[7] Wat moet ons doen om ons U ontferming en U barmhartigheid waardig te maak en daardeur die ewige lewe van ons siele deelagtig te word na die liggaamlike dood? O Heer, dit is die enigste wat ons U vra!”

[8] Ek sê: “Is julle dan wel so seker daarvan dat in My die Ene is, wat julle al so lank gesoek het en tog nie kon vind nie?”

[9] Die towenaar sê: “My gevoel het my dit al vroeër gesê, toe U in U heilige gesprek met die man naas U, Self openlik gesê het wie U is. En daarom heers daar in my heeltemal geen twyfel meer dat U ook die Ene is, wat ons nou in ons harte aanbid nie.

[10] Nie verniet het U jong dienaar ons al vroeër daarop gewys dat ons die groot, ligtende waarheid naby genader het nie! Uself is die groot en helderste Waarheid en die Middelaar Self tussen U Gees en die mense. Wie U het, het alles: Lig, Lewe, Wysheid en Krag!

[11] Mens kan U egter maar net besit, deur U wil te ken en daarvolgens te handel. Want nooit kan `n geskape, eindige mens U wese hê nie, omdat U in Uself van ewigheid tot ewigheid God is; maar U heilige, geopenbaarde wil kan `n mens besit en met al sy kragte daarvolgens handel. As die mens dit doen, het hy Uself in hom, dan sal hy U herken, U liefhê en U aanbid.

[12] Daarom vra ek U nog `n keer dringend, om ons U heilige wil te openbaar, sodat ons dan eg in onsself kan sê: O Heer en Vader van ewigheid, U heilige wil geskied ook in ons, deur ons en vir ons, sodat U heilige oog `n welgevalle mag hê aan ons, U skepsele en kinders van U liefde!”

[13] Ek sê: “Ja, ja, My beste vriend jy het baie waaragtig en korrek gedink en ook netso korrek gespreek; maar jy sien vir My, `n aardse mens netsoos jy, aan as die enige ware God! Besef jy dan nie dat ook Ek gebore was nie en `n mens is netsoos jy, met vlees en bloed en `n siel. Het God dan ooit `n begin gehad, en kon Hy ooit as mens gebore word?”

[14] Die towenaar sê: “Die ewige God woon met die volheid van Sy geestelike mag sigbaar in U en het natuurlik nooit as te nimmer `n begin gehad en kon nooit as mens uit `n vrou ter wêreld kom nie; maar hierdie God het U tog `n liggaam gegee, as `n ware Middelaar in hierdie wêreld gestuur en U heeltemal vervul met Sy gees. 

[15] Wie U derhalwe sien en herken, sien ook Hom wat in U is; en wie U wil doen, sal Hom ook weldra in homself herken. U is werklik heeltemal die Ene wat ons drie so lank tevergeefs gesoek het, en by hierdie mening bly ons.

[16] Bowendien het U netnou gespreek met U vriend, wat `n Romein skyn te wees - ons het sulke manne, wat Romeine genoem word, ook in ander plekke gesien, - U spreek soos net `n God kan spreek, en dit bevestig nog meer die waarheid van ons mening en die juistheid daarvan is nou bo alle twyfel verhewe. U sal wel U wyse rede daarvoor hê om U nie volledig aan ons bekend te maak nie. Maar dit vra ons ook nie, omdat ons onsself nog lank nie waardig genoeg daarvoor ag nie, en ons verlang van U, o Heer, ook geen teken, waardeur ons uiteindelik nog duideliker sou besef dat U die Een is wat ons so lank gesoek en nou geheel en al gevind het. 

[17] Wat U jong dienaar in ons teenwoordigheid gespreek en gedoen het, is teken genoeg; maar die grootste en vir ons mees geldige teken is die meer as heilige woorde wat ons uit U mond verneem het. Want dit sê vir ons helder en duidelik: So kan geen mens nie, maar slegs `n God uit Homself spreek!

[18] Omdat ons dit nou baie duidelik insien, vra ons U ondanks ons groot onwaardigheid, om aan ons te openbaar wat ons moet doen om die ewige lewe van ons siel en U barmhartigheid deelagtig te word.”

[19] Ek sê: “Nou dan, omdat julle so vas glo dat Ek die Heer is, doen dan wat My dienaar voorheen gesê het, dan sal julle lewe en salig word! Het God bo alles lief en jou naaste soos jouself, en leer dieselfde aan jou kinders en familie; ag jouself as mens vanweë julle groot aardse skatte nie hoër as jou naaste nie; doen vir hulle dit, waarvan jy redelikerwys kan aanneem dat hulle dit ook vir jou sal doen, - dan sal julle lewe en God se barmhartigheid sal altyd by julle bly!

[20] Julle ken die wet van Moses al, hou julle in alle opsigte daaraan; want in die wet is aan die mens die beste en suiwerste lewensorde kenbaar gemaak. As hy dit sal opvolg, het hy ook God bo alles lief en sy naaste soos homself. In hierdie wet is alle lewenswysheid gegee, waarvan ander en ouer wyses die mense slegs gedeeltelik iets te proe gegee het.

[21] Omdat die woord vir julle as die grootste teken van My goddelike sending geld, moet julle ook by die woord bly en daarvolgens handel, dan sal julle lewe! Ek bedoel geen tydelike nie, maar `n ewige lewe van julle siele. - Begryp julle dit?”

Die aanneem van die woord van die Heer in Indië

123 Die towenaar sê: “Omdat U, o Heer, dit aan ons gesê het, glo ons dit nou ook vas en seker, en ons sal dit miskien soos geen ander volk op aarde, streng in praktyk bring! Maar nou doen nog `n ander vraag hom voor, en dit lui: Sal ons weer na Indië teruggaan, of moet ons daardie ou sondige land vermy soos ons ergste doodsvyand, of moet ons weer huistoe gaan en die blindes die lig bring wat ons eindelik na `n lang soeke gevind het? Ons het weliswaar besluit om ons vaderland, waarvan ons die omstandighede maar al te goed ken, vir altyd te vermy en ons lewe by vreemde volkere te eindig; maar omdat ons nou in U die Een gevind het vir wie ons ons land lank gelede verlaat het, verander dit ons eerste besluit, en ons sou ook daarin volledig volgens U wil wou handel.” 

[2] Ek sê: “Bedink die volgende: `n profeet word nêrens minder geëer as in sy vaderland nie! Julle staan by julle landgenote bekend as mense met enigsins oordrewe denkbeelde. Hulle het julle daarom ook sulke verre reise laat maak, omdat julle gereeld ietwat te veel op hulle gewete gewerk het. As julle nou met `n regte lig by die huis sou kom, sou julle weinig weerklank by hulle vind en by die buitengewoon dom geworde volk nog veel minder. Daarom is dit vir julle sieleheil beter om by julle eenmaal geneemde besluit te bly. Stuur julle dienare na julle land om in julle naam julle sake af te handel en dan weer terug te keer! Bekommer julle verder nie daaroor nie; want julle land is vir My lig nog byna twee duisend jaar te jonk, dit wil sê, te blind en te dom. Julle sal egter in die weste mense aantref wat meer ingenome sal wees met My lig as julle volk tuis; aan hulle kan julle meedeel wat julle hier ontvang het! 

[3] In die toekoms sal dit so wees dat die ou môreland, waaraan eens die grootste lig gegee was, in `n lang aanhoudende nag sal moet ronddool en dat die lig van die lewe in `n westelike rigting sal uitstroom. Selfs hierdie plek, waar die lewenslig nou opgegaan het, sal nog in die donkerste nag en duisternis teregkom; want ook die volk, slegs enkele mense uitgesonder, het geen wete van sy belangrikste en mees heilvolle beproewing nie. Wee die volk, wanneer die lig van hulle weggeneem en aan die heidene gegee word!

[4] Julle is vreemdelinge uit die verre môreland, en julle het My gevind en herken; en dit was ook vreemdelinge uit julle land wat, toe Ek My met die liggaam van hierdie wêreld beklee het, My My eerste intrede in hierdie wêreld as eerstes gesoek en reeds in die pasgebore kind herken het. Maar van die van ouds uitverkore volk het nog maar baie weiniges My herken, maar tot nou toe des te meer agtervolg, hoe en waar hulle maar kon; daarom word die lig ook van hulle weggeneem en aan die heidene gegee.

[5] Maar voordat die lig weer in hierdie landstreek sal deurdring, sal dit in julle land aan die groot see kom. - Begryp julle dit alles?” 

[6] Die towenaar sê: “Ek begryp dit, o Heer; maar dit verwonder my dat die kinders van die land U nie herken nie, terwyl ons vreemdelinge U tog baie maklik en vinnig herken het! U sou seker al vir die kinders van die land groot tekens verrig het, - en tog het hulle U nie herken nie?! O, my domste landgenote sou beslis nie so blind gewees het nie! By vele sou, netsoos by ons, net U woord al voldoende gewees het! En as ons hoëpriester so `n teken te siene sou kry, soos wat U dienaar enkeles daar verrig het, dan sou ook hy die lig aangeneem het, hoewel hy dit waarskynlik nooit aan die volk sou deurgegee het nie; want die volk ken reeds sedert onheuglike tye niks anders as hulle blinde geloof nie en is daarom stellig nie in staat om so `n lig te aanvaar nie. Maar dit is nie ons skuld nie, maar van die tyd en `n groot aantal van ons baie selfsugtige voorgangers. Kortom, die blindheid van ons volk is te verklaar deurdat daar in hulle midde waarskynlik nooit so `n lig geskyn het nie; maar die blindheid van die volk hier is onverklaarbaar, want hulle het die son wat hoog op die toppunt staan, maar verkies die duisternis, netsoos wat dit alleen in die diepste grotte in die berge van die aarde aangetref word.

[7] Ons het alles gedoen om die lig te soek, en is nou meer as bly dat ons dit eindelik gevind het, - en hulle het dit in hulle land voor oë en loop daarvan af weg, verag en vervolg dit! O, dit moet tog baie slegte en totaal blinde mense wees, wat die naam “mens” nie eers verdien nie! Omdat dit so met hierdie mense voorstaan, is dit ook baie korrek dat U, o Heer, al die lig van hulle sal wegneem en dit aan die heidene gee, wat dit kennelik meer werd is; want daaruit blyk U ewige geregtigheid, wat vol is van die grootste lig, en dit is vir ons weer `n nuwe bewys, dat U die Ene is wat ons so lank tevergeefs gesoek het.”

[8] Ek sê: “Ja, ja, so is dit helaas met die volk van My! Daarom sal Ek ander volkere opwek, nou baie en nog meer in die toekoms; maar altyd sal dit so wees dat daar onder die vele geroepenes maar weinig uitverkorenes sal wees.”

[9] Die towenaar sê: “O Heer, wat bedoel U daarmee? Sal daar steeds baie geroepenes wees, maar weinig uitverkorenes?! Dit klink soos `n woord uit U goddelike mond wat nie vir die toekomstige heil van die mense baie opwekkend is nie, as jy dit neem netsoos dit gesê is; want ek verstaan onder die weinige uitverkorenes die mense, vir wie die ware lewenslig voortdurend helder sal skyn en onder die vele geroepenes alle mense, wat weliswaar ook na die lig moet kom, maar deur allerlei omstandighede en oorsake verhinder word en dus netsoos ons landgenote nooit tot die ware lig sal kom nie. 

[10] Ons enkelinge kan ons nou ook beskou asof ons uitverkore is; maar alle mense van ons volk, wat helaas nie die geluk het nie, hoort selfs nie in die ry van geroepenes nie! Wat sal hulle lot later, na die afval van hulle liggaam, wees? 

[11] Die volk hier behoort kennelik tot die geroepenes en te midde van hulle is daar tog altyd nog `n aantal uitverkorenes, waarby hulle vir raad kan gaan wanneer hulle `n behoefte daaraan het; maar by ons is geen uitverkorenes en ook geen geroepenes nie, en daarom is die lot van die groot Indiese volk baie betreurenswaardig, dit wil sê, as U laaste uitspraak so opgeneem moet word, soos wat dit in `n sekere sin vir alle plekke en tye deur U uitgespreek is.” 

[12] Ek sê: “Jy het hierdie uitspraak van My nie korrek verstaan nie, en daarom moet Ek dit vir jou beter uitlê.”

Geroepenes en uitverkorenes 

124 (Die Heer): “Kyk, die uitspraak moet so opgeneem en verstaan word: Elke mens op hierdie hele aarde is geroep en vir die lig en die lewe voorbestem, maar uitverkore tot leraar van die mense, kan elkeen nie wees nie, omdat dit nie vir die mense ook heeltemal goed sou wees nie. Sou dit vir die mense - wie se vernaamste bestemming is dat hulle mekaar moet dien - goed wees as elke mens self alles sou besit en in staat sou wees om alles te maak? Daardeur sou die mense mekaar glad nie meer nodig gehad het nie, en naasteliefde sou dan niks anders as `n ydel, niksseggende woord gewees het, netsoos Ek My leerlinge ook al meerdere male uitgelê het. Die mense sou dan selfs geen taal nodig gehad het nie! Waartoe sou dit gedien het as niemand iets van die ander sou nodig hê nie?

[2] Ek sê vir jou dat die mense met so `n volledige gelykheid, wat hulle talente aanbetref, hulle moontlikhede, hulle uiterlike, hulle woonplekke en besittings, en as hulle dieselfde helderheid van insig sou gehad het, hulle hulleself tog volledig op die vlak van die diere en eintlik nog daaronder sou bevind!

[3] Om te sorg dat die mense egter mense en geen diere bly nie, is alles baie verskillend onder hulle verdeel. Die een het dit en die ander dat, en daarom moet die een dus na die ander toe kom om vir hom in die een of ander `n leraar of `n helper te wees.

[4] En so moet daar ook in die sfeer van die kennis van die innerlike lewenslig `n aantal spesiaal uitverkorenes wees, wat aan die vele geroepenes die ware lewenslig toon, en die geroepenes moet dan luister, glo en handel volgens dit wat deur die uitverkore besitters van die lig geleer word.

[5] As die geroepenes egter gelowig aanneem wat hulle geleer is, dan is hulle netso goed en dikwels nog beter daaraan toe as die uitverkorenes; want `n uitverkorene wat die lewende lig in hom dra, maar hom nie presies daarby hou nie, sal later strenger ter verantwoording geroep word oor sy sleg gebruikte talente, as diegene wat maar net geroep is en dit net moet hoor, glo en gewillig daarvolgens moet handel.” 

[6] Kyk, die uitverkorenes is My knegte, en die geroepenes My dienare en kinders!

[7] Maar om jou nog duideliker te laat sien dat `n uitverkorene op hierdie aarde beslis nie beter daaraan toe is as `n geroepene nie, sal Ek dit vir jou nog duideliker maak deur `n gelykenis. Luister dus na My!

[8] Daar was eens `n koning wat tien eerste knegte gehad het vir sy huishouding. Hierdie koning moes op `n keer `n verre reis maak om `n nuwe ryk, wat onder sy heerskappy gekom het, in besit te neem.

[9] Maar voor hy vertrek, laat hy die tien knegte na hom toe kom, gee elkeen tien pond en sê: “Handel goed daarmee totdat ek terugkom!”

[10] Toe sy burgers (geroepenes) dit hoor, mor hulle, word die koning vyandiggesind, omdat hy hulle verlaat het en by sy vertrek nie ook ponde en talente vir hulle gegee het om te beheer nie. 

[11] Hulle stuur selfs bodes agter die koning aan, wat aan hom moes sê: “Ons wil nie dat hierdie koning verder oor ons regeer nie; want waarom moet ons minder vir hom wees as sy knegte, terwyl ons hom tog netsoos die knegte gedien het!”

[12] Die tyd het egter gekom dat die koning, nadat hy die nuwe ryk in besit geneem het, teruggekom het. Toe hy hom weer in sy fort bevind, laat hy baie gou dieselfde knegte na hom toe roep wat hy by sy vertrek die geld aan toevertrou het, om te sien wat elkeen daarmee verdien het.

[13] Die eerste kom na hom toe en sê: “Heer, kyk net! U pond het tien ponde opgelewer!”

[14] Toe sê die koning aan hom: “Goed, nuttige kneg! Omdat jy my in alles trou was, sal jy nou tien stede onder jou beheer kry!”

[15] Daarop kom `n ander kneg wat sê: “Heer, u pond het vyf ponde opgelewer!”

[16] En die koning sê aan hom: “Daarvoor kry jy die beheer oor vyf stede!”

[17] Toe kom daar `n derde, die slegste van die tien knegte en sê: “Heer, sien, die pond wat u my toevertrou het, het ek in `n sweetdoek bewaar totdat u sou terugkom! Ek was bang vir u, omdat u `n harde man is; want u neem wat u nie opsy gesit het nie en u oes waar u nie gesaai het nie.” 

[18] Daarop spreek die koning: “Luister, ek veroordeel jou volgens jou eie woorde! Jy is `n skelm! As jy geweet het dat ek `n harde man is en neem wat ek nie weggesit het en oes waar ek niks gesaai het nie, - waarom het jy my geld dan nie na die wisselbank gebring nie, sodat ek my geld by my terugkoms weer met woeker sou teruggekry het?!”

[19] Daarop spreek die koning verder aan diegene wat as dienare by hom was: “Neem die pond van hierdie luie skelm af en gee dit aan die eerste wat al tien ponde het!”

[20] En die dienare sê aan die meester: “O koning, hy het immers al tien pond! Waarom moet hy die een pond ook nog daarby kry?”

[21] Ek Self sê daarop nou aan julle almal: Vir wie het, sal daar nog meer bygegee word, sodat hy dan oorvloedig sal hê; wie egter nie het nie, van hom sal dit wat hy het, ook nog afgeneem word. Diegene wat egter nie wou gehad het dat die koning oor hulle heers nie, het gesondig, en daarvoor sal hulle gewurg word met alle nag en duisternis van die oordeel en die dood van die siel!

[22] Sien jy, My vriend, so staan sake by My, en dit sal nie verander nie! Aan diegene wat het, sal nog veel meer gegee word, sodat hy oorvloedig sal hê! Van diegene wat egter nie het nie, sal ook die weinige wat aan hom toevertrou is, afgeneem word, en dit sal gegee word aan diegene wat al baie het.

[23] Maar die vele geroepenes, wat nie na die stem van die knegte wou luister en nie wou gehad het dat die Heer van die lig en van die lewe oor hulle heers en alles tot lewe bring nie, hulle sal gewurg word deur die duisternis in hulle eie harte; die luie kneg sal egter lank moet wag, voordat `n pond weer aan hom toevertrou sal word.

[24] En vertel jy My nou eens hoe hierdie gelykenis jou geval! - Is jy dit met die koning eens of nie?”

Die kritiek van die towenaar op die gelykenis van die toevertroude ponde

125 Die towenaar sê: “Heer, ek het nou op `n punt gekom, waarop die verstand die mens in die steek laat en selfs by die geduldigste die hare ten berge begin te rys! U is tog nie die koning, wat soos `n tiran neem waar hy niks neergesit het nie, en wil oes waar hy nie gesaai het nie? Want dit lyk vir my dat juis alles van U afkomstig is, en dat juis U oral gesaai het en daarom ook oral neem en kan oes, omdat alles van U is en ook van U moet wees. 

[2] Dat die boosdoeners gestraf word, vind ek heeltemal in orde; want juis die goddelike lankmoedigheid is onverdraaglik, omdat die bose daardeur steeds meer tyd en ruimte wen vir die totstandkoming van sy gruweldade, terwyl die mens wat hom goed gedra in `n steeds groter ellende beland, ten slotte alle geloof verloor en genoodsaak word die pond wat aan hom toevertrou is, in die sweetdoek van sy nood weer onaangeroerd en eerlik aan die streng, onbarmhartige meester terug te gee. Ja, in daardie opsig is dit natuurlik wel beter om `n geroepene as `n kneg te wees!

[3] Dit is heeltemal korrek dat die ywerige kneg ook loon volgens werk kry; maar dat die ietwat traer en vreesagtige kneg vir die teruggee van sy pond heeltemal niks kry nie, dit vind ek baie hard van U koning!

[4] Ek is `n mensevriend en kan niemand sien ly nie, veral nie as hy ly omdat hy geen booswig is nie, en as hy dit egter nie verdien nie. Die kneg met die een pond, wat dit in die sweetdoek weer presies so aan die meester teruggegee het soos wat hy dit ontvang het, het duidelik nie die insig en die verstand van die eerste kneg nie, en ook nie eens dit van die tweede, wat met die een pond vyf ponde verdien het nie. Want sou hy ewe veel verstand gehad het, dan sou hy ook tien of minstens vyf pond kon verdien het; maar omdat dit hom ontbreek aan insig, aan die regte verstand en die moed wat daarvoor nodig is, het hy met die een pond niks anders durf doen as om dit heeltemal onaangeroerd weer aan sy meester terug te gee nie. Ek sien in hierdie handelswyse werklik niks misdadig nie, en ek sou U nadruklik wil vra wat daar dan verder met hierdie kneg, wat deur sy koning `n skelm genoem word, gebeur het.” 

[5] Ek sê: “Hy bly dus wat hy al voor dit was: `n baie eenvoudige en gewone kneg, omdat hy uit homself geen bekwaamheid besit vir `n belangriker funksie nie! Want ook `n uitverkorene kry netsoos elke ander mens slegs die bekwaamheid of die talent, wat hy dan self moet ontwikkel, sodat sy vrye wil geen skade ly nie.

[6] Wie `n talent wat aan hom verleen is, so vlytig moontlik ontwikkel, het dan ook `n werklike skat, waar daar aan hom nog steeds meer bygegee sal word; - wie dit egter nie ontwikkel en hom nie wil losskeur uit sy traagheid nie, het dit slegs aan homself te wyte as hy ten slotte met sy pond wat in die sweetdoek bewaar is, nog dommer word as die een, wat nie wil dat die koning van die lig oor hulle heers nie.

[7] As gevolg van hierdie rede kom sulke trae knegte nie verder nie en volhard sulke geroepe dienare in hulle duisternis en die ergste wat uiteindelik met hulle kan gebeur is dat die lawaai van die helder dag hulle uit hulle trae en soet slaap sal wek. Of moet die son dalk vooraf bodes na die laatslapers stuur om hulle te vra of dit hulle pas as hy bo die berge opstyg? Kyk, dit sal die son ingevolge die algemene orde, wat die wêrelde in stand hou, net so min doen as wat die koning van die lig en die lewe dit sal doen!

[8] Wie die pond kry, het wel haas ook die orde van die koning gekry. Of die kneg hom daarvolgens rig, lê by sy vrye wil, en die koning is nie skuldig aan die luiheid van die kneg nie, maar die kneg self, omdat die koning van die lig maar al te goed weet welke talente hy aan `n kneg gegee het. En daarom is die koning altyd in sy ware en sekerlik nie ingebeelde reg, en nie die luie en trae kneg nie.

[9] Dink nou sorgvuldig daaroor na, neem die beeld goed in jou op en sê dan vir My of die koning volgens jou nog `n onbarmhartige tiran is! - Het jy My nou ook goed begryp?”

[10] Die towenaar sê: “Ja dit, o Heer, het ek nou goed begryp, en U gelykenis het daardeur volledig in die lig te staan gekom, terwyl dit suiwer as beeld moeilik te begryp was. Wie dus `n spesiale talent in homself herken, moet dit met alle vlyt ontwikkel en wel deur en uit homself. As hy dit gedoen het, dan sal hy die verdere wel van die koning van die lig ontvang en so `n egte leraar kan word van vele mense, wat U geroepenes genoem het. Want wie vir homself al `n ware leraar was, sal dit dan ook maklik vir baie ander kan word; wie egter baie traag was vir homself, sal dit soveel te meer vir ander wees, en hy sal ook niks hê wat hy uiteindelik aan sy medemens sou kan leer nie, en dit is dus baie waar en korrek, dat aan die een nog veel bygegee word, sodat hy dan in oorvloed het. Maar wie nie het nie, sal ook nog van dit wat hy het, ontneem word. Dit is nou vir my heeltemal duidelik, - maar tog is daar nog iets daarin wat nog nie vir my so goed duidelik wil word nie, en daarom neem ek die vryheid teenoor U, o Heer, om uit te spreek wat vir my nog onbegryplik is. 

[11] Kyk, ware vlyt en ywer in al die goeie en ware is `n deug wat nooit genoeg geprys kan word nie, en traagheid is `n oorsaak vir alle moontlike ondeugde! Maar wie gee die een mens vlyt en ywer en die ander traagheid? Ek glo dat nóg die één nog die ander deur die mens self verkry kan word, maar dat dit hom deur `n hoër, goddelike wilskrag gegee word.

[12] Self het ek `n aantal kinders, by wie ek die ervaring opgedoen het dat `n paar van hulle, en wel my oudste seun en `n dogter, sonder my aansporing buitengewoon ywerig is in die aanleer van vaardighede en kennis, terwyl die ander kinders lui en traag is en streng aangespoor moet word by die leer. Dit is nou kinders van dieselfde ouers, hulle is almal gesond, kry ook dieselfde onderrig, en tog is daar sowel in hulle talente en nog meer in hulle ywer om te leer, `n groot verskil. Wat is die oorsaak daarvan? By ons, ouers, kan dit nie lê nie, omdat ons al ons kinders gelyk behandel en daar nie één op een of ander manier verwen word nie; by ons en by die natuurlike liggaamlike gesondheid van die kinders kan dit ook nie lê nie, want ons is volkome gesond en sterk - U, o Heer, alle dank daarvoor! En terwyl ons ook almal altyd dieselfde voedsel kry, is daar tog hierdie baie aantoonbare verskille binne één en dieselfde gesin! Hoe moet ek dit nou verklaar?” 

Die regte opvoeding van kinders, afgestem op hulle verskillende aanlegte. Die belang van innerlike vorming vir die wek van die gees

126 Ek sê: “Niks is makliker as dit nie, en wel omdat daar naamlik, netsoos Ek jou vroeër laat sien het, by die mense allerlei verskille moet wees, sodat mense mekaar nodig sal hê en mense mekaar op verskillende maniere kan dien.

[2] As alle mense netso ywerig was en ook dieselfde talente sou gehad het, dan sou hulle mekaar baie gou glad nie meer nodig hê nie; en reeds daarom het kinders van één en dieselfde ouerpaar verskillende talente en verskillende begaafdhede. Die opvoeder moet dit egter goed kan beoordeel en die kinders dan ook in ooreenstemming met hulle talente en begaafdhede onderrig gee, dan sal hulle almal na die regte doelwit gelei word.

[3] Maar as jy ondanks die verskillende talente en begaafdhede van jou kinders wil dat hulle byvoorbeeld almal kleremakers of wewers word, dan sal jy natuurlik maar net by die een egte vlyt en ywer bespeur, wat ook talent sal hê vir dit wat hy leer. Die wat weinig of heeltemal geen talent daarvoor het nie, sal ook weinig ywer daarvoor toon. Sulke kinders sal ook weinig goed vir die welsyn van hulle medemens presteer wanneer hulle later selfstandige mense word, omdat hulle sonder die regte talent die moeisame geleerde nooit so grondig kan beheer as die een wat reeds vanaf sy geboorte die regte aanleg daarvoor gehad het nie. 

[4] Die oorsaak van die feit dat die een kind dus yweriger is as die ander, lê begryplikerwys vernaamlik by die ouers en ander lerare van die jeug. Die wynstok bring die druif en die vyeboom die vy as vrug voort, en albei vrugte smaak soet; maar as jy die vyeboom net so behandel soos die wynstok, sal hy weinig vrug dra, en as jy die wynstok so onbesnoei laat deurgroei soos die vyeboom, dan sal die wynstok baie gou verkommer en weinig druiwe oplewer.- Het jy dit goed verstaan?”

[5] Hierop sê die towenaar: “O Heer, ek dank U vir hierdie belangrike en selfs heerlike uitleg! Ja, so kan `n mens eers besef hoe blind en dom hy by al sy vermeende wysheid was! Wat beeld menige wêreldse wyses hulle tog in, terwyl hulle uiteindelik die bos nie meer deur die bome kan sien nie! As `n mens sy oë maar `n bietjie wil oopmaak, is dit so voor die hand liggend! Elke kind het duidelik `n ander gestalte; die een is dikwels groter as die ander, die een is ruwer, `n ander baie fyn en teer, en so is daar al net uiterlik by die kinders van één en dieselfde ouerpaar baie groot verskille. Watter verskille sal daar dan nie wel innerlik wees nie?

[6] Sou die uiterlike kenmerke vir `n denkende mens nie voldoende wees om aan die hand van die daarin aanwesige verskille ook die verskille af te lei van die in die mens aanwesige talente en bekwaamhede, sodat `n wyse leraar en meester die mens op sy talente sou kan wys en hom met raad en daad behulpsaam sou kan wees om die aanwesige talente op `n edele en suksesvolle wyse te ontwikkel? O nee, dit is vir die blinde wyse, netsoos wat ek daar self één was en nog is, beslis nie voldoende nie! Hy wil die mense almal gelyk hê; hulle moet almal dink en handel netsoos hy en gewillig laste dra waarvoor hulle geen krag het nie, en so word van die mense, in plaas van wyses, dikwels narre gemaak, wat nóg homself, nóg iemand anders van nut kan wees. Vir hierdie les dank ek U, o Heer, nogmaals uit die diepte van my hart; want dit sal ons eers op ons eie kinders vrugbaar toepas.”

[7] Daarop sê Agricola: “Ja, dit is werklik `n goue les, wat ons Romeine ook tot nut sal maak, en ek veral in die besonder; want ten eerste het ek self kinders, en ten tweede sal die jong mense wat ek van hier af saam na Rome sal neem, so opgevoed word soos wat hulle talente dit vir my sal aangee. Natuurlik moet daar by almal `n sekere basisvorming voorafgaan, netsoos: lees van die Skrifte, skryf en reken, en ook die leer van die taal wat in die hele Romeinse ryk deur die mense gespreek word; want sonder hierdie noodsaaklike kennis kan daar nie veel van `n mens gemaak word nie. Vervolgens moet elke mens ooreenkomstig sy grootste talent gevorm word. - Heer, is dit korrek?”

[8] Ek sê: “Sekerlik, want alle mense moet eers kan loop, met hulle hande kan gryp, met hulle oë kan sien en met hulle ore kan hoor, voordat hulle in staat sal wees om praktiese besigheid te verrig. En so moet die mens ook die deur jou genoemde voorkennis hê, om met behulp daarvan makliker tot die ware lewenswysheid te kan kom. Maar daarby moet daar tog wel toegesien word dat die mense nie hierdie voorkennis en die leer daarvan tot hoofsaak maak nie, en hulle nie hulle lewe lank besig hou met die bestudering van geskrifte en taal nie, en daarby die innerlike vorming, wat die gees in die mens wek, vergeet; want daarin is ten slotte tog enkel en alleen die hele waarde van die lewe geleë. Want wat sou `n mens daaraan hê as hy alle geskrifte van die wêreld kon skryf en verstaan en alle menslike tale sou kan praat, maar aan sy siel skade ly?! 

[9] Soek daarom vóór alles God se ryk op aarde, soek dit in jou, - en met God se ryk in jou, sal jy ook al die ander gegee word; maar sonder die ryk van God het die mens - ook al besit hy alle skatte van die aarde en het hy die kennis van alle wêreldse wyses - so veel as niks.

[10] Wie God se ryk in sy hart besit, het alles. Hy het die hoogste en diepste wetenskappe in hom, en die ewige lewe en die krag en mag daarvan, en dit is tog sekerlik meer as alles wat die mense op hierdie wêreld ooit as groot en mees waardevol erken het.

[11] Julle sal julle môre in Emmaus van alles oortuig, wat dit beteken om `n volmaakte mens te wees. Ek sê julle: Eén waaragtig volmaakte mens kan meer doen as alle ander onvolmaakte mense op die hele aarde. 

[12] Streef julle veral daarna om volmaakte mense te word! Wanneer julle dit sal wees, dan is julle alles en het julle alles.

[13] Maar Ek sê julle ook, dat die bereik van die ryk van God nou geweld vereis. Wie dit wil besit, moet dit letterlik met krag na hom toe trek; wie dit nie sal doen nie, sal dit ook moeilik reeds hier op aarde volledig tot hulle lewende besit kan maak.” 

Die ryk van God
127 Daarop sê die towenaar: “O Heer, hoe is dit moontlik, - hoe kan die swak en nietige mens die ryk van God geweld aandoen en dit as te ware na hom toe trek? Verder vra ek my af waar die ware ryk van God homself bevind, as die mens dit kan gryp en na hom toe kan trek!”

[2] Ek sê: “Jy het nou in `n kort tyd van enkele ure al so veel gehoor en My selfs herken, weet jy dan nou nog nie wat God se ryk is, en waaruit dit bestaan nie?

[3] Die volledige ken en opvolg van God se wil is die ware Godsryk in julle! Maar as mens God se wil ken is dit tog nie so maklik om hom op te volg soos wat jy dit vir jou voorstel nie; want die wêreldse mense verset hulle daarteen en vervolg diegene wat God se ryk werklik wil verwerf. Daarom moet diegene wat die ryk van God volledig hulle eie wil maak, geen vrees hê vir hulle wat slegs die liggaam van die mens kan doodmaak, maar die siel geen skade kan toebring nie; die mens moet veeleer God vrees, wat volgens Sy ewig onveranderlike orde ook die siel na die hel kan verstoot! 

[4] Wie God meer vrees as die mense, en ondanks die vervolging van die mense God se wil ken en ook doen, trek God se ryk met geweld na hom toe; en wie dit doen, sal dit ook sonder die enigste twyfel verwerf.

[5] Maar daar kom nog ietwat by, wat ook behoort by die met geweld na hom toe trek van God se ryk, en dit is die volgende: Dat die mens hom in alle wêreldse sake self so veel moontlik moet verloën, almal wat hom beledig van harte vergewe, teen niemand `n wrok koester of toornig is nie, bid vir die een wat hom vervloek, goed doen aan hulle wat hom kwaad doen, hom bo niemand verhef nie, wat so nou en dan die versoekings wat op hom afkom geduldig verdra en hom onthou van vraatsug, swelgery, hoerery en egbreek. Wie al hierdie dinge in praktyk bring, doen God se ryk ook geweld aan en trek dit met krag na hom toe.

[6] Wie egter God ook wel erken, Hom bo alles ag en liefhet en ook sy naaste soos homself, maar daarby tog ook die wêreld ag en vrees, en nie openlik vir My Naam durf uitkom nie, omdat dit in wêreldse opsig nadelig vir hom sou kon wees, die doen God se ryk geen geweld aan nie en sal dit op hierdie wêreld ook nie volledig ontvang nie, en aan die anderkant nog veel stryd te stry hê voordat hy voleindig is.

[7] Wie nou weet en glo dat Ek die beloofde Messias is, moet ook doen wat Ek leer, geleer het en verder nog sal leer, anders is hy My nie waardig nie en sal Ek hom by die ontwikkeling van sy innerlike lewe nie besonder behulpsaam wees nie. Ek is die lewe van die siel, deur My gees in haar, wat liefde tot God heet. Wie dus God bo alles liefhet en daarom ook altyd Sy wil doen, sy siel is vervul van My Gees en dit is die voleinding en die ewige lewe van die siel. 

[8] As iemand My egter ken, maar desondanks tog die wêreld vrees en vir homself sê: “Ja ek erken die Messias geheel en al en glo heimlik alles wat Hy leer, en handel ook daarvolgens; maar omdat die wêreld nou eenmaal so is en mens tog daarmee moet lewe, laat ek uiterlik vir die wêreld niks merk van wat ek heimlik in myself bely nie, sodat niemand kwaad oor my kan spreek nie!”, die bely My Wese en Naam nie eg nie, en het die ware en volkome lewensegte liefde tot God nog nie en op hierdie manier sal hy nouliks gedurende die aardse lewe die volheid van God se ryk ten deel val; want die volheid van God se ryk bestaan immers juis uit die hoogste liefde tot God, en sy het geen vrees of angs vir die wêreld nie. 

[9] Wie My voor die wêreld bely, wanneer dit nodig is, hom sal Ek ook erken voor die Vader in die hemel; wie My egter nie voor die wêreld bely wanneer dit nodig is nie, hom sal Ek ook nie bely voor die Vader in die hemel nie.” 

[10] Toe vra die towenaar dadelik daarop: “Heer, wie is dan U Vader en waar is die hemel? Kan U as Heer van die ewigheid dan ook `n Vader hê?”

[11] Ek sê: “Die Ewige Liefde in God is die Vader, en Sy onbegrensde Wysheid is die hemel. 

[12] Wie God bo alles liefhet, bely God en dus vir My voor die hele wêreld, en Ek bely hom ook in My liefde, en daaruit bestaan die ware, ewige lewe van die siel van die mens. En deurdat die mens juis deur die lewende liefde tot God ook tot die hoogste wysheid kom en moet kom - dit is dan die hemel of God se ryk, - daardeur het die mens ook God se ryk in hom gekry, wat dan ewig nie meer van hom afgeneem kan word nie. Dit het Ek nou vir julle uitgelê; onthou dit, griffel dit in jou hart en handel daarvolgens, dan sal julle die ewige en ware lewe in julle hê! - Maar gun My nou net so `n bietjie rus, en dink na oor wat Ek julle nou vertel en getoon het!”

Die plek van die hemel

128 Toe tree daar `n algemene, slegs kortstondige rus in. Maar by soveel mense kan `n langer pouse nie maklik verwesenlik word nie, veral nie in `n nag waarin daar van alles te sien is nie, en daar ontstaan onder die bekende Judese Grieke baie gou `n woordestryd en elkeen wil My die beste verstaan het.

[2] Een van hulle sê aan die redetwistendes: “Luister! Wie sê dat hy die woorde en lesse van die Heer die beste begryp het, het Hom die minste begryp; want in Sy woorde kom ook na vore, dat die één hom nie bo die ander moet verhef nie, maar in alles deemoedig en beskeie moet wees. Wie egter aan sy broer sê: “Kyk, dit begryp jy nie!” of dit het jy verkeerd begryp!”, hy verhef hom immers bo sy broer, en dit is teen die leer van die Heer en laat sien dat juis hy die leer sleg of gladnie begryp het. 

[3] Iets baie anders is dit as iemand aan sy broer sê: “Luister eens, die en die woorde het ek nie so goed begryp nie! Hoe het jy dit opgeneem?” As hy dan in alle liefde en beskeidenheid aan sy broer sê hoe hy dit begryp het, dan is dit beslis geen verheffing van die eie, beter verstand bo die van sy broer nie, maar `n werk van ware naasteliefde. Maar ek kan nie met julle twisgesprekke eens wees nie.” 

[4] Na hierdie goeie teregwysing word die rus weer herstel, en die Judese Grieke sien in dat die spreker heeltemal gelyk het, en daarna het hulle veel makliker eensgesind geword. 

[5] Die drie towenaars het ook nog iets gehad wat hulle nie van My leer kon verstaan nie, en dit was die plek van die hemel; want hulle sê: “Dat die volledige ken van God, Sy wil en Sy liefde en Wysheid, en die lewe en handel volgens die wil van God, God se ryk op sigself uitmaak, is volgens die leer van die Heer nou goed duidelik, en ook is dit duidelik dat wanneer iemand dit alles in homself tot stand gebring het, hy homself, wat betref sy siel, volledig in God se ryk bevind en die ewige lewe het en dus `n volmaakte mens is; maar waar is die plek waar sy siel haarself sal bevind as sy haar liggaam later verloor?” 

[6] Die hooftowenaar wou hom daarom met hierdie vraag na My toe wend.

[7] Ek was hom egter voor en sê: “Ek weet wel wat julle beswaar en wat julle sou wil weet! Dit sou julle nou nog nie begryp nie, omdat julle siel nog nie vry genoeg is van die materie van julle liggaam nie; as sy egter meer één sal word met die gees van My liefde in jou, sal jou eie gees jou wel die plek aangee van daardie ryk, waarin jou siel dan ewig in haar hoogste vryheid sal lewe, en as heer en meester kan optree. Maar jou liggaam kan dit nou nog nie verstaan nie.

[8] Waar is Ek nou Self? Wel, in die uit Myself geskape wêreld! Sodra jy egter die ware innerlike lewensvolmaaktheid sal bereik het en die liggaam, synde My oordeel, of die vorm wat aan jou gegee is waarin jy jou innerlike lewe moes ontwikkel, word jou afgeneem, dan sal jy netsoos Ek alles uit jouself kan skep en dan sal jy netsoos Ek lewe en bestaan in die wêreld en op die plek wat jy vir jouself en uit jouself sal skep.

[9] Dat selfs in jou nog baie stoflike siel skeppende krag aanwesig is, kan jy baie maklik uit jou droom aflei. Want waar is die wêreld eintlik wat jy in jou lewendige droom bewoon? Dit bestaan maar net in die intelligensie en die wil van jou siel, wat ook in die droom `n wil het, hoewel jy dit oordag in jou liggaam meer as iets toevallig beskou. Dink daaroor na, dan sal dit ook in die opsig iets ligter in jou word! - Maar vir hierdie dag is My werk nou ten einde, en om goed uit te rus tot môre, gaan Ons nou nie in huistoe nie, maar na die goed ingerigte tente. Eers môre sal daar dan groter onthullings volg.”

[10] Nadat Ek dit gesê het, staan Ek op en ook My leerlinge. Ons soek slaapplek in `n groot tent, en elkeen begeef hom ter ruste.

Die arbeidsveld van die apostels en die kinders van God aan die anderkant

129 In die tente rus Ons almal goed uit, en die nuwe dag begin met `n helder oggend. Ek en Petrus, Johannes en Jakobus staan al ruim `n halfuur voor sonsopgang op en aanskou die natuur wat uit haar slaap ontwaak. Die voëls was al druk besig en begroet die weldra opgaande son met hulle veelsoortige gesang; in die ooste pryk rosige wolkies met goue rande; die toppe van die hoë berge gloei, en uit die dal van die Jordaan styg wit newels geleidelik aan op. Ook `n swerm baie ordelike vinnige kraanvoëls kom uit die rigting van Galilea, maar buig weldra na die weste om; want die geur van die Dooie See, wat nog geweldig damp, dwing die skerpsinnige lugdiere om na die weste te vlieg, in die rigting van die see. En so was daar nog `n aantal taferele en verskynsels wat `n mooi herfsmôre begelei, waarvan die laatslapers niks gesien het nie, omdat hierdie dinge gewoonlik net te sien is voordat die son opkom. 

[2] Johannes sê opgetoë oor die pragtige môre: “Heer, sal daar eendag in U hemel ook sulke pragtige oggende wees?”

[3] Ek sê: “Wel nie sulke nie, maar daar sal die oggende nog onnoemlik heerliker wees en langer duur; want hierdie oggend kan jy nie verleng nie, - maar die hemelse kan en sal dit `n ewige wees. Want Ek sê vir julle wat Ek julle al gereeld gesê het: Geen vleeslike oog het ooit gesien en geen hart het ondervind wat God alles vir hemelse vreugde berei het vir hulle wat Hom liefhet nie. Julle sou in hierdie aardse toestand nie in staat wees om ook maar die geringste daarvan te verdra nie; maar as My Gees julle eenmaal heeltemal deurdring het, dan sal julle wel in staat wees om ook die oggend van My hemel met uitbundige geluksaligheid te verdra!”

[4] Johannes sê: “Heer, sal ons ook in die hemel hierdie aarde te siene kry?”

[5] Ek sê: “Nie net hierdie een nie, maar nog eindeloos veel ander; want julle, as My kinders en liggaamlik gesien My broers, gaan die hele oneindige skepping saam met My regeer en sal natuurlik moet sien wat jy regeer!”

[6] Johannes sê nog: “Heer, watter geeste regeer dan nou in U opdrag die oneindigheid van U skeppings? Dit is duidelik dat U die hoof- en oerregeerder is; maar aan U sy staan, netsoos onse RafaEl, tallose legioene baie magtige engele. Hulle is die, wat U by die versorging van U eindelose skeppings volgens U wil dien, of is daar nog oneindig veel meer? Wat sal hulle dan doen as ons eenmaal die barmhartigheid ontvang om aan U sy die oneindige skepping te versorg?”

[7] Ek sê: “O My liewe Johannes, jy weet nog maar weinig van die dinge van God se ryk en jy is nog eg kinderlik daarin! Is die gees van My Vader wat in My is, dan nie die regeerder van ewigheid tot ewigheid nie? Alle engele is vervul met hierdie gees, wat oral alles in alles is en moet wees! As julle volmaak is, kan julle dalk deur `n ander gees as die van Myne volmaak word?

[8] Kyk, daar is wel oneindig veel geskape siele; maar alle volmaakte siele word slegs deur één gees deurdring en het daardeur die ewige lewe, die wysheid, liefde, mag en krag en kan daardeur dan netsoos Ek werksaam wees in die hemel en ook as medebestuurders van die wêrelde en hulle skepsele in die stoflike en oneindige ruimte.

[9] Maar dit alles en nog eindeloos veel ander dinge sal jy eers insien en duidelik begryp wanneer jy volmaak is, wat baie gou sal gebeur, nadat Ek van hierdie wêreld af opgestyg het in My volmaak goddelike en ook in julle goddelike of na en in My God en na en in julle God.

[10] Want Ekself moet eers volledig in My, in God, die Vader van Ewigheid, wees, om My gees dan vir julle te kan stuur en gee. Eers as die sal kom, sal hy julle inwy in alle waarhede, wat vir julle nou nog onbegryplik is; en julle sal daarna dieselfde en nog groter dinge doen as Ek nou Self doen. Hoe dit egter moontlik is, sal My Gees, wat julle siele sal verlig, julle dan leer.

[11] Maar nou begin ook die ander wat hier aanwesig is, wakker te word en sal ook al gou op die been wees. Die son kom juis bo die horison, laat Ons Onsself daarom nou ietwat rustig hou en kyk na die verskynsels, wat tydens die opgaan van die son weliswaar gereeld voorkom, maar wat tog die karakter het van iets nuuts en seldsaam, netsoos bykans geen ander verskynsel in die natuur van hierdie aarde nie!

[12] Daar kom die drie towenaars ook al na bo, wat vannag, toe Ons die noodsaaklike rus geneem het, tog na benede na hulle mense in die stad gegaan het en hulle nog enkele ure lank vertel het oor alles wat hulle hier gesien, meegemaak en gehoor het. Die drie mense sal Ons vandag nog baie goeie dienste bewys by `n aantal dom fariseërs, wat vanmiddag as onuitgenooide gaste uit Jerusalem na Emmaus sal kom, en hulle sal baie goeie vriende word van die volmaakte mense uit die binneland van Agter-Egipte. Maar rus nou net so!”

[13] Ons hou Ons nou baie rustig en die ander gaste word wakker en alles word lewendiger.
Die vertrek na Emmaus

130 Nou kom ook Ons Lasarus in geselskap van RafaEl die huis uit. Hy kom dadelik na Ons toe en wil iets sê; maar RafaEl gee hom `n teken en sê dat Ek nog wil rus. Toe hou Lasarus hom in en wag totdat dit vir My geleë was. Maar My rus duur nog slegs enkele oomblikke; Ek roep Lasarus self na My toe en vra hom of hy nou eers vir `n goeie en suiwer oggendmaaltyd sal sorg. Dit doen hy dadelik en hy sit al sy mense aan die werk. Dit duur natuurlik nog geen uur nie voordat die oggendmaal gereed was.

[2] RafaEl bied hom by hierdie geleentheid veel hulp, maar die keer op `n veel natuurliker manier as anders en daarom skep Lasarus ook vinniger op as anders, wanneer hy op natuurlike wyse so `n groot maaltyd klaarmaak.

[3] Heeltemal langs bonatuurlike weg mag dit nou nie vanweë die towenaars gebeur nie, wat alles skerp in die oog hou waarvan hulle dink dat Ek daar op die agtergrond iets mee te make kon hê. 

[4] Toe die oggendmaaltyd goed versorg op die tafels staan, kom die herbergier van Lasarus, om hom `n teken te gee dat die oggendmaal reeds opgedien was.

[5] Lasarus gee my toe `n wenk; maar Ek sê aan hom: “Broer, dit het Ek ook goed sonder jou wenk geweet; maar vanweë die vreemdelinge was jou wenk tog wel goed, laat Ons dus opstaan en na binne gaan om die oggendmaal te gebruik!”

[6] Nadat Ek dit gesê het, staan Ek ook dadelik met die drie voornoemde leerlinge op en gaan die groot eetsaal binne, en alle aanwesiges volg op uitnodiging van Lasarus My voorbeeld.

[7] Sommige van My leerlinge vra hulle af wat Ek vandag wel van plan mag wees, omdat alles ietwat haastig gebeur. Maar hulle kry op die onnodige vraag glad geen antwoord van My nie, - kortom, Ek sit aan tafel, eet en drink en gee niemand antwoord op watter vraag ookal nie.

[8] Toe Ek baie gou met die maaltyd klaar was, vra Agricola My dan ook: “Maar, Majesteit en Heer, ek begryp U vandag glad nie! Andersins is U steeds so kalm en geduldig, maar vandag gaan alles so gehaas, dat U Uself nie eens die tyd gun om U maaltyd rustig te gebruik nie, soos wat ek dit van U gewoond is. Wat is U vandag eintlik van plan?”

[9] Ek sê: “Ek het julle immers gister al gesê dat Ek vandag by Nikodemus in Emmaus wil wees en om redes wat slegs aan My bekend is, ook moet wees. Maar die weg daarheen is vir Ons groot geselskap ietwat onvanpas; dit sal verstandig wees om langs verskillende weë in groepe van hoogstens tien persone daarheen te gaan. As Ons almal tegelyk in `n groot stoet op reis gaan, sal dit baie gou aan die tempeldienaars oorgebring word en dan word Ek vandag verhinder om te doen wat Ek moet doen. Ek sal daarom met My leerlinge, egter slegs met hierdie drie, vooruitgaan, en wel langs `n baie ongebruikte weg, om beslis nie deur die tempeldienaars opgemerk te word nie; verdeel julle jul in groepe netsoos Ek gesê het en gaan langs verskillende weë daarheen; na verloop van twee uur sal Ons almal in die huis van Nikodemus wees.

[10] Ek herhaal dit nog één keer vir julle almal en sê: Wees slim soos slange, maar in julle harte tog sag soos duiwe; want daar benede is `n ware slange- en addergebroedsel, en hulle moet met soortgelyke middele in toom gehou word! Verstaan en begryp dit almal goed en hou rekening daarmee, dan beleef julle vandag `n seënryke dag tot groot seën vir julle siele! Ek vertrek nou egter dadelik. Petrus, Jakobus en Johannes gaan saam met My. My dienaar RafaEl en Lasarus sal ons slawekinders begelei. As julle drie Indiërs nou ook tegelyk saam met My wil gaan, dan kan julle nou vertrek!” 

[11] Toe die drietal dit hoor, staan hulle baie verheug van hulle sitplekke op en begewe hulle direk met My op weg

[12] Toe Agricola dit sien, vra hy My of daar beswaar sou wees dat ook hy tegelyk met My na Emmaus gaan; die ander Romeine sou dan afsonderlik langs `n ander weg gaan.

[13] Ek sê: “Netsoos jy wil; maar dan is Ons aantal egter groot genoeg.”

[14] Dit gee Agricola baie genoeë.

[15] Ons vertrek nou dadelik, daal die Olyfberg af en bevind Ons weldra op die groot weg wat na Emmaus lei en waar dit vandag, omdat dit Vrydag was, baie stil was.
Op weg na Emmaus

131 Toe ons Jerusalem agter Ons laat en byna by die pilaar gekom het wat deur RafaEl daar neergesit was, kom Ons twee arm mense teë wat na Jerusalem gaan om daar vir `n aalmoes te bedel. Van hierdie twee was die een blind, die ander kon sien en het die blinde gelei. Beide sien egter baie medelyewekkend daaruit en vra Ons of Ons hulle nie dalk `n aalmoes wou gee nie; want hulle was baie arm en was ellendig daaraan toe.

[2] Ek sê aan hulle: “Sê My, wat het julle liewer, gesondheid en krag, sodat julle in plaas van te bedel weer kan werk en julle eie brood verdien, of `n behoorlike aalmoes?”

[3] Beide sê: “Heer, ons ken U nie! As U in staat sou wees om ons die eerste te gee, dan sou ons dit veel eerder wees; maar omdat dit onmoontlik is, vra ons U tog vir `n aalmoes, wat U ons maar wil gee. 

[4] Ek sê: “As julle sou kan glo, sou die eerste ook wel vir julle moontlik wees!”

[5] Die blinde sê: “Dat by God alle dinge moontlik is, weet en glo ons beide; maar God doen nou geen wonders meer nie, omdat die mense te sleg en boosaardig geword het, te begin by die hoëpriester tot by ons. Want God se gebooie het die mense verwerp en in die plek daarvan ander gegee, wat sleg en miserabel is; as die wette egter sleg is, dan word ook die mense wat hulle aan die slegte wette moet hou, sleg,- want netsoos die leer is, is ook die geloof en is die insig van die mense. Die mense het sodoende vir God verwerp en vereer nou weer die goue kalf, en daarom het God hulle ook verwerp en sal Hy weldra `n bose oordeel oor hulle laat kom; want my gids, wat kan sien, het my die teken in die nag van eergister beskryf, en dit dui werklik op niks goeds vir die mense wat God volledig die rug toegekeer het nie. En so sien U, vriendelike man, - want te oordeel volgens U stem is U dit, - dat God nou in hierdie kwade tyd baie seker geen wonders meer sal doen nie en dit ook nie kan en wil nie!” 

[6] Ek sê: “Man, jy het weliswaar al tien jaar gelede, deur die kwaadaardigheid van jou jaloerse buurman, die lig uit jou oë verloor, en deur `n kwade lis van hom ook jou huis en goed, maar die lig van jou hart het jy goed bewaar, en daarom sal jy nou ook die lig van jou oë terugkry. Ek wil dat jy weer sien en weer jou volledige liggaamskrag besit!”

[7] Op daardie oomblik kon die blinde weer alles sien en was hy ook weer kragtig en sterk. Hy was dermate verras, dat hy geen woord kon uitbring nie.

[8] Na enkele oomblikke val hy voor My op sy knieë en sê met `n baie ontroerde, maar tog manlike stem (die geneesde blinde): “Heer, wie U ookal mag wees, dit weet ek nie, maar dat U my nou siende gemaak het, dit weet ek! Daarvoor is meer nodig as om arts te wees op ons menslike manier. U wat geen salf gebruik nie, U het my oë met geen vinger aangeraak nie, maar slegs deur U wil het ek siende geword. Heer, dan moet U wel vervul wees van God se Gees, netsoos die ou en grootste profete! Ja, Majesteit, U het my nou wonderbaarlik genees; maar wat moet ek as arm mens daarvoor terug doen?”

[9] Ek sê: “Niks anders as om jou by God se gebooie hou nie; gaan heen en werk, bly in die land en voed jou matig! En jy, sy gewese gids, doen dieselfde, en word daarom ook kragtig en gesond!”

[10] Ook die gids, wat enigsins verlam was, voel hom skielik heeltemal gesond en sterk, dank My ook op sy knieë en vra My (die geneesde lamme): “Heer, wonderbaarlike groot Profeet, wat sulke wonders doen en weet hoe my metgesel die lig uit sy oë verloor het, U sal ons ook wel kan vertel waarheen ons kan gaan om teen `n matige loon werk te kry; want dit is nou in hierdie tyd moeilik om êrens vinnig werk te kry!” 

[11] Ek sê: “Gaan na Betánië na Lasarus en sê aan sy twee susters, wat nou alleen tuis is, wat julle oorgekom het en dat Ek julle stuur, dan sal julle dadelik opgeneem en in diens geneem word! Maar staan nou op en doen wat Ek julle gesê het!”

[12] Daarop bedank die twee nog `n keer, staan op en trek verder.

[13] Op weg na Betánië beraadslaag hulle hewig oor My en oor diegene wat by My was; en hulle vra hulleself af wie Ek tog wel was, en wat en wie die ander was. Hulle beskou My as `n groot profeet, miskien wel die teruggekeerde Elia. Maar wat en wie My metgeselle was, daaroor kon hulle nie eens raak nie; dit hoop hulle om in Betánië te wete te kom.

[14] Maar Ek moet nou baie opsit met die drie towenaars; want vir hulle was dit die eerste teken wat hulle My sien doen het. 

[15] En die hooftowenaar sê: “Heer, nou sien ek, dat U `n God is; want so-iets kan slegs `n God doen!”

[16] Maar Ek sê onderweg na Emmaus: “Wees tog kalm, julle sê dit omdat julle nie weet wat `n mens in hom het nie; maar in Emmaus sal julle vandag nog meer daaroor hoor!”

[17] Toe vra die drie nie verder nie. 

Die Heer en die bedelares

132 In die omgewing van Emmaus kom Ons weer `n bedelares tegemoet, wat baie erbarmlik begin te roep, net toe sy ons sien, dat sy `n baie arm weduwee was en moeder van twee kinders, wat sy op haar arms moeisaam, van plek na plek, moes saamdra om tog maar voldoende aalmoese te kry om die hoogs noodsaaklike voedsel te kan koop vir haarself en die twee kinders en dat ons haar tog asseblief nie met leë hande verder sal laat gaan nie. 

[2] Ek sê aan haar: “Maar waarom skreeu jy tog so onbedaarlik? Ons is immers nie doof nie en kan ook wel iets vir jou doen as jy dit meer beskeie en stiller vra!”

[3] Die vrou sê: “Heer, dit het ek wel gedoen; maar by die meeste mense het die hart nou kliphard en doof geword en hulle let nie meer op die beskeidenheid van die armoede nie. Slegs met veel lawaai slaag dit soms nog om van iemand `n karige aalmoes te kry, en dit is die rede waarom ek U ook so luidkeels gevra het.”

[4] Ek sê: “Jy is werklik arm en daarom wys Ek jou ook nie af nie, maar wat my nie geval nie, is dat jy eerder bedel as dat jy werk. Want sien, jy is nog lank geen dertig jaar nie, jy is sterk en gesond en sou nog goed kan werk om vir jou en jou tweeling brood te verdien; maar die bedel geval jou beter as die werk, en daarom het jy jou baie goed ingeleef in jou beroep om van die gewone wêreldse mense `n aalmoes los te kry. Maar vir My geld hierdie manier om armoede te demonstreer nie, net die helder waarheid geld. Bowendien moet Ek jou nog iets sê!”

[5] Die vrou sê: “Nou, beste Vriend, ek sou egter nie weet wat Jy my nog meer wou sê nie!”

[6] Ek sê met `n vriendelik ernstige stem: “O beste vrou, nog van alles en selfs baie! Ek wil jou wel help as jy jou lewe verbeter en nie meer sondig nie, - doen jy dit egter nie, dan help Ek jou ook nie! Ook al sou jy nog honderdmaal harder skreeu as wat jy hierdie keer geskreeu het, sal Ek jou tog nooit meer aanhoor nie! Begryp goed wat Ek jou nou gaan sê!

[7] Kyk, jy dra `n bondel op jou rug! Wat is daarin verborge? Wel, daarin bewaar jy `n pragtige jurk van Persiese sy, wat jou `n pond suiwer silwer gekos het toe jy nog vermoënd was! As jy in `n herberg kom, lê jy die tweeling te slaap, daarna trek jy jou mooi jurk aan, dan lyk jy soos `n baie aantreklike en goed gevormde vrou en probeer jouself as vreemdeling aan iemand verkoop. Sodra die nuwe dag dan aanbreek, lyk jy weer net soos nou, en roep jy na alle mense vir `n aalmoes. Sê nou self of dit voor God en die mense ooit kan reg wees! Nog veroordeel Ek jou egter nie daaroor nie, maar Ek vra jou na jou eie mening. Spreek! Wat het jy vir My te sê daarop?” 

[8] Deur hierdie woorde van My word die onbeskaamde bedelares heeltemal verleë, en sy wis nie wat sy daarop moes antwoord nie.

[9] Na `n oomblik, waarin sy die kalmte herwin in haar nogal ligsinnige gemoed, sê sy (die bedelares): “Maar, Heer, ek het U nog nooit êrens gesien of gespreek nie! Hoe kan U dit weet? Dit moet `n paar van U geheime speurders oorgebring het! Ja, ja, helaas het U gelyk; maar wat kan `n arm verlate weduwee daaraan doen as sy haar in haar nood af en toe met sake inlaat, wat inderdaad nie teenoor God in orde kan wees nie? Maar daarom is die arm weduwee wat ek is nog lank nie sleg nie; kyk maar eers na die vroue van die fariseërs, van die skrifgeleerdes en ook selfs van die Leviete, wat almal tog altyd rein moet wees, dan sal U baie ander redes vind om hulle tereg te wys as vir my, wat gereeld dermate deur die nood gepla word dat U vir Uself nie maklik `n voorstelling daarvan kan vorm nie! Origens gee ek openlik toe dat U die volle waarheid oor my gesê het; maar help my, dan sal ek nooit meer my toevlug neem tot sulke ellendige maniere om in my onderhoud te voorsien nie! Vriend, teregwys en straf is maklik; maar help wil niemand nie!” 

[10] Ek sê: “Regtig, Ek wil jou nie teregwys nie en nog minder straf, hoewel Ek baie goed die mag daartoe sou hê; maar jou fout is dat die bietjie swaarder werk jou nie so goedgesind is as `n meer liederlike en doellose lewe nie! En dit is veral die oorsaak daarvan dat jy nou so arm en behoeftig is, en daarop het Ek jou gewys, sodat jy jou lewe ernstig sal verbeter; want God help nie sulke besluitelose harte nie. Het jy God nog nooit eers ernstig en vol vertroue gevra of Hy jou nie wil help nie?”

[11] Die bedelares sê: “Ag, Vriend, hou tog op met die dowe en onbarmhartige God van die Judeërs; want mense netsoos ons sal liewer deur `n klip verhoor word as deur U God! Wanneer ek om `n aalmoes roep, dan merk die mense my nog tenminste op, ook al is hulle hoe onbarmhartig, en hulle gee my bietjie geld vir iets te ete; maar U God is immers dower as `n klip!” 

[12] Ek sê: “O, verseker nie, dit is God beslis nie; maar jy het God nog nooit goed geken nie, jy het nie in Hom geglo nie en Hom glad nooit liefgehad nie, en daarom het jy jou ook nog nooit ernstig met `n regte vraag na Hom toe gewend om jou uit die nood te help nie. Maar God het juis die nood oor jou laat kom, sodat jy in hierdie nood vir God sal soek; en waar jy dit die minste verwag, kom God jou tegemoet om jou waaragtig te help, - en tog sê jy dat God harder en dower is as `n klip!

[13] Sien, daarmee doen jy God `n onreg aan, en tog veroordeel Hy jou nie daarvoor nie, maar wil Hy jou help, na liggaam en siel, sodat ook jou siel nie vir altyd te gronde sal gaan nie!

[14] Toe jy nog ongehuud was en jou ouers nog geleef het, was jy `n brawe en ook baie gelowige, godvresende kind, en God en jou ouers het `n ware vreugde in jou beleef. Jy het volwasse geword en `n baie brawe man vra jou ten huwelik en neem jou tot vrou. Maar as vrou was jy maar al te gou nie meer wat jy voorheen as meisie was nie.

[15] Jy het nie van jou man gehou nie, jy het ook hard teen jou ouers geword en hulle verwyt dat hulle jou aan `n man gegee het van wie jy nie kon hou nie. Daardeur word jou ouers, wat tog al oud en siek was, so deur verdriet verteer dat hulle sterf. Toe word jy nog onvriendeliker teen jou man, sodat hy daardeur ook sieklik word, aan die drink raak, daardeur ook verarm, siek word en sterf, en daardeur het jy `n arme weduwee geword. 

[16] Hierdie armoede, waaronder jy gebuk gaan, het God oor jou laat kom, omdat jy jou ten eerste nie aan God se gebod gehou het nie, wat die kinders opdra om hulle ouers te eer en lief te hê, sodat hulle lank sal lewe en dit met hulle goed sal gaan op aarde, en ten tweede omdat jy die brawe man, wat jy deur jou ouers gekry het, nie liefgehad het nie en hom die een bittere uur na die ander besorg het.

[17] Sedertdien het nou `n jaar verstryk, en jy het nog nie daaraan gedink om jou foute in te sien en berou daaroor te hê nie en vir God om vergewing daarvoor te vra nie. En tog sê jy dat God harder en dower is as `n klip, en Hom nie ontferm oor `n mens nie, ook al bid hy hoe aanhoudend tot Hom. - Wel, wat dink jy nou van God se onbarmhartigheid?”

[18] Heel berouvol sê die bedelares: “Heer, wie U ookal mag wees, God het U werklik op my pad gebring! U het my oë geopen en ek weet nou wat ek sal doen: die miserabele kledingstuk in my bondel sal ek verkoop en vir daardie geld `n boetekleed koop; want as ek nie eers vir my sondes geboet het nie, kan God geen vraag van my verhoor nie!” 

[19] Ek sê: “Die boetekleed sal jou sondes nie wegneem nie; maar jou syjurk kan jy wel verkoop en brood daarvoor koop. Jou bedelkleed is in meerdere opsigte al `n boetekleed; hê maar daarin berou en laat toekomstige sondes staan, dan sal ook jou oue, wat jy nie meer ongedaan kan maak nie, jou wel deur God vergewe word!” 

[20] Die bedelares sê: “Vriend, sê my nou ook wie U is, dat U my lewensloop so presies ken! Sê my daarby ook wat ek moet doen, sodat my sondes deur God vergewe kan word! Is U dalk `n priester of `n profeet of dalk selfs `n Esseen, van wie mense sê dat hulle van elke mens wat na hulle toe kom presies weet wat hulle gedoen het, en dat hulle die mense ook van alle sondes vryspreek, siekes genees en selfs dooies kan opwek? Dit sou ek graag wil weet, om U die eer te kan bewys wat u toekom!”

[21] Ek sê: “Dit het Ek nie nodig nie! Doen jy maar wat Ek jou aangeraai het, dan sal jy My daardeur die beste eer, wie Ek dan ookal is! En gaan nou weer in vrede verder!”

[22] Toe bedank sy My vir die les; vervolgens gee ons Agricola en ook die drie towenaars haar `n aalmoes en sy gaan verder na Jerusalem. Ons gaan egter ook verder en kom naby die mure van Emmaus.

Die bedelende kinders uit Emmaus

133 Toe ons vlakby die ingangspoort kom, kom sewe bykans naakte kinders van ses tot elf jaar Ons uit hierdie plek tegemoet, wat Ons om brood vra, omdat hulle baie honger was. 

[2] Maar Ek sê aan hulle: “Ja, My beste kinders, waar moet Ons dan sommer op straat brood vandaan kry om julle te gee?”

[3] Die oudste kind, `n jong man, sê: “O, beste goeie vader, as U Uself maar oor ons wou ontferm, dan sou U ons ook wel hier brood en klere kan gee! In die stad is brood in oorvloed; maar as ons na iemand toe gaan en om brood vra, jaag die mense ons met stokke weg en gee ons geen brood nie. Maar U en die mense wat by U is, sien so vriendelik daaruit en daarom vra ons U om aan ons brood te gee!”

[4] Agricola sê: “My liewe kinders, het julle dan geen ouers wat vir julle brood kan gee nie?”

[5] Die jong man sê: “Ons het wel ouers, `n vader en ook `n moeder; maar hulle is albei baie siek en kan niks verdien nie en daarom moet ons vir ons en vir hulle gaan bedel om te sorg dat ons en hulle nie heeltemal verhonger nie. O beste vaders, dit is wel baie droewig om so arm te wees! Geen huis, geen brood en geen klere nie!”

[6] Agricola sê: “Waar is jou siek ouers dan, as julle geen huis het nie?”

[7] Die jong man sê: “Daar, aan die anderkant van die stad staan `n ou skaapherdershut, wat aan `n burger van hier behoort; hy gebruik hom nie meer nie, omdat hy `n nuwe gebou het, en hy het ons toegestaan in die oue te woon. Kom u maar met ons saam en oortuig uself van ons groot nood!” 

[8] Agricola sê toe: “Maar hier woon tog `n sekere Nikodemus, wat `n goeie vader moet wees! Was julle nog nooit by hom gewees nie?”

[9] Die jong man sê: “Ja, hom ken ons goed en ons het al baie goed van hom gehoor; maar ons durf nie daarheen gaan nie, omdat hy `n veel te hoë en groot meester is. Daar is nog meer sulke groot meesters hier, wat beslis ook baie goeie vaders sal wees; maar van hulle kry ons niks nie, omdat ons nie na hulle toe durf gaan nie.”

[10] Agricola sê: “Ja, maar ons kan ook groot meesters wees, en tog durf julle om ons aan te spreek!”

[11] Die jong man sê: “Daartoe dryf die honger ons en u sien baie vriendelik en barmhartig daaruit! As ons maar vir Nikodemus `n slag op straat kon aantref, dan sou ons hom ook aangespreek het; maar hy is immers meestal in die stad en daar ken ons nie sy huis nie en ons durf ook nie sonder klere in die stad kom nie, want daar sou ons wel iets kon oorkom.” 

[12] Ek sê aan die kinders: “Wees gerus, My kinders, julle sal gehelp word! Bring Ons maar na julle siek ouers! Ek sal hulle help en Ons sal ook vir brood en goeie kleding sorg!”

[13] Alle kinders sê: “Ons het elke dag tot God gebid om ons te help en toe ons vanmore weer gebid het, lyk dit asof ons `n stem hoor wat sê: “Vandag nog sal julle gehelp word!” Dit het ons aan ons siek ouers gesê en hulle sê: “By God is alles moontlik; maar by ons sal slegs die dood die sekerste help!” Ons het ons arme ouers so goed ons maar kon getroos en weggegaan om te bedel. En sien, beste goeie vaders, ons het nie verniet gebid nie, want die groot, heilige en liewe Vader in die hemel het u na ons toe gestuur! O, ons moet nou dadelik, voor ons nog `n stap terugwaarts na ons ouers neem, die liewe Vader in die hemel dank dat Hy Hom so barmhartig oor ons ontferm het!”

[14] Toe kniel die kinders neer en bid met hulle hande opgehef na die hemel: “O groot, liewe, goeie, heilige Vader in die hemel, ons dank U dat U ons uit ons groot nood gehelp het, deur vir ons hierdie vaders te stuur! Neem ons dank barmhartig aan, liewe, goeie, heilige Vader!”

[15] Toe staan hulle op en vra Ons om hulle te volg.

[16] Diep ontroerd deur die kort dankgebed van die kinders, gaan Ons agter hulle aan en bereik weldra die vroeër genoemde hut, wat hom onder `n ver oorhangende rots bevind. Daar aangekom, tref ons die twee ouers aan, gehurk teen mekaar leunend, op die kaal grond en byna tot op die been vermaer.

[17] Toe Agricola die groot ellende sien waarin hierdie twee mense hulle bevind, sê hy verontwaardig: “Nee, so-iets vind jy nie by ons heidene nie, wat die naam het om hard en onbarmhartig te wees! Het die trae Judeërs dan nie eers die tyd om so nou en dan net om hom hulle heen te kyk of daar geen mense is wat in die ellende sit en hulp nodig het nie? Daar is tog ook herders in die omgewing; kan hulle dan nie `n slag kyk hoe dit hier met die mense gaan nie, want hulle moet hierdie kinders tog gereeld genoeg in en uit sien gaan? Ag, soveel gebrek aan gevoel het ek nog nooit meegemaak nie!”

[18] Ek sê: “Weet jy, vriend, Ons sal hierdie mense nou eers help en dit dan eers verder bespreek!”

Die Heer by die arm gesin

134 Daarop wend Ek my tot die siekes en sê aan hulle: “Hoe het julle in hierdie ellendige toestand beland? Vertel dit terwille van hulle wat saam met My gekom het!” 

[2] Die man, heeltemal krom gegroei deur die jig, sê: “Heer, ons was altyd arm mense gewees en het ons brood met die werk van ons hande verdien, en dit het daarby baie goed gegaan met ons; maar drie jaar gelede het ons jig gekry, ek eerste, later ook my vrou, omdat sy te hard moes werk. Tot met die Pasga van hierdie jaar het ons in die stad gewoon; maar ons weldoener het gesterf en daar het `n ander meester in die huis gekom, wat ons nie langer in huis wou hou nie, omdat hy niks aan ons gehad het nie. Ons het by ander mense om onderdak gebedel; maar niemand wou ons hê vanweë ons siekte en die kinders nie. Daar het vir ons niks anders oorgebly as hierdie hut nie, wat aan ons gegee was om betrek te word om nie heeltemal buite te lewe nie en selfs geen beskerming teen reën en ander slegte weer te hê nie. Dat dit nie met ons siekte beter in hierdie hut gegaan het nie, maar van dag tot dag erger geword het, is goed aan ons te sien. Dat ons bykans glad geen kleding het nie, het gebeur omdat ons die weinige wat ons nog gehad het, moes verkoop vir `n bietjie brood. Maar nou het ons niks meer nie en is ons aan die hongerdood oorgelewer as daar geen hulp kom nie. Aan God die Alwyse en Almagtige wil ons alles oorlaat; Hy sal wel weet waarom Hy ons in hierdie ellende laat kom het!

[3] Job moes volgens die beskrywing veel deurstaan, maar ons beslis nog meer! Want ly moes ons al van kindsbeen af aan en blye dae het ons maar weinig geken; en nou, noudat ons al bietjie oud geword het en dit van nature moeiliker gaan, het ons egter eers op die dieptepunt van al die aardse ongeluk beland! As U, goeie meesters, ons ook maar êrens mee kan help, ontferm U dan oor ons en help ons! Die Majesteit in die hemel sal U dit verseker vergeld.” 

[4] Ek sê: “Ons het immers hierheen gekom om vir julle die hulp te bied waarna julle so hewig verlang! Onthou egter goed: Wie God liefhet en wie Hy vir groot dinge bestem het in die ryk van die geeste, die beproef Hy ook sterker en swaarder as `n ander mens, wat Hy slegs vir klein dinge bestem het.

[5] Maar julle aardse beproewingstyd het nou ten einde geloop en nou sal julle ook op hierdie aarde nogeens gelukkig wees, en julle sewe kinders, wat nou nog so suiwer soos engele is, goed opvoed, sodat hulle nie later as manne onrein word nie. En hierby sê Ek nou ook aan julle: Staan op en loop!”

[6] Oombliklik staan die twee ouers as volkome gesonde mense op en lyk ook onmiddellik baie natuurlik en goed.

[7] Hulle verbaas hulle buitengewoon, en die man sê: “O, wonderbare Man! Wat het U met ons gedoen? Want so gesond en sterk was ons immers nog nooit vroeër gewees nie! O, wie en wat is U eintlik, dat U dit kan doen? U is óf `n groot deur God gestuurde profeet, óf U is `n beliggaamde engel; want dit was nog nooit tot op hede in Israel gehoor nie. Watter medisyne het soveel jiglyers nie al gebruik nie, en dit het hulle nie gehelp nie - en U sê net aan ons: “Staan op en loop!”, en ons word oombliklik genees. O, loof almal die God van Israel, dat Hy so `n suiwer goddelike krag aan `n Mens gegee het!” 

[8] Die sewe kinders huil ook van blydskap toe hulle hulle ouers so volkome gesond voor hulle sien staan soos nooit tevore nie en die oudste jong man sê: “O, liewe ouers, ek het dit immers gehoor en julle ook gereeld gesê: As die nood die hoogste is, dan is God se hulp ook die naaste vir diegene wat hulp by Hom soek. En juis vandag het ons aardse nood die hoogste punt bereik, - en God se Hulp het gekom! Hom, die liewe, goeie, heilige Vader in die hemel sy alle dank, alle lof en alle eer! Deur die geluk dat ons liewe ouers nou weer gesond en sterk geword het, het ons honger, wat eers so groot was, nou byna verdwyn! O, as ons nou nog die hoogs nodige aan klere sou gehad het, dan sou ons gou weer `n goeie stuk brood kan verdien!” 

[9] Ek sê aan die jong man: “Agter die na vore springende rots, wat soos `n grot lyk en wat julle tot nou toe as woning gedien het, sal jy drie bondels vind; bring dit hier na binne, dan sal julle jul dadelik goed in die klere kan steek!”

[10] Toe die jong man dit gehoor het, gaan hy vinnig met sy broertjies en sussies na buite en hulle bring drie bondels die hut binne. Die ouers maak hulle vinnig oop en vind kleding daarin vir hulleself en vir hulle kinders. Toe was die woorde van dank en lof en die vreugdetrane nie bietjie nie, en ook aan verbasing van alle kante ontbreek dit nie. 

[11] Maar hierdie mense het ook al byna twee dae niks geëet nie en was dus hongerig.

[12] En Ek sê nogmaals aan die kinders: “Kinders, gaan nou nog `n keer na die plek waar julle so pas die bondels met kleding gevind het! Daar sal julle nou ook brood en wyn vind; bring alles na binne en versterk en versadig julle daarmee!”

[13] Toe hardloop die kinders nogmaals na buite en vind in `n mandjie `n aantal brode en kruike wyn van die beste soort. Hulle bring hulle vonds ook direk na die hut, om hulle daarmee te versadig en te versterk. Die ouers sê, onder veel trane van vreugde en dankbaarheid, dat hulle nog nooit sulke goeie brood geproe en sulke goeie wyn gedrink het nie. Die brood en die wyn moes beslis deur die engele uit God se hemel gebring gewees het; want op aarde sou so-iets suiwer hemels nooit kon groei en gedy nie, omdat die mense al te sleg en goddeloos daarvoor was. 

[14] Maar Ek sê aan hulle: “My beste kinders, eet en drink nou maar sonder sorg en hou goeie moed; want God het julle swaar beproef, en julle het sonder mor in volle oorgawe aan God se wil alles gedra wat oor julle gekom het. God het julle egter ook nou, toe julle nood die hoogtepunt bereik het, op wonderbare wyse vinnig gehelp, en hierdie hulp sal by julle bly, nie alleen tydelik tot aan die einde van julle aardse lewe nie, maar ook daarna vir ewig! Waarom julle op hierdie aarde so swaar deur God beproef is, sal eers vir julle duidelik word in die ander lewe.”
Agricola en die herders

135 Nadat Ek dit aan hierdie arme mense gesê het, kom daar enkele herders na die hut om te kyk of die siekes dalk al gesterf het.

[2] Toe hulle Ons sien wou hulle dadelik weer weggaan; maar ons Agricola gaan vinnig na buite, spreek die herders aan en sê: “Het julle hierdie arme mense dalk te eet en drinke gebring, of wil julle hulle op `n ander manier help of troos?” 

[3] Die herders sê: “Heer, nóg die een nóg die ander, ons kom as dienare van ons meester, wat `n streng man is! Hy het ons opgedra om vandag te gaan kyk of die gesin nog daar woon, en of hulle al miskien gesterf het. Hy wil hierdie ou hut in elk geval vandag nog ontruim hê, omdat hy vir die eerste dag na die Sabbat bouers bestel het wat hierdie hut moet verbou, en daarom moes die arme, naakte gespuis daar uitgesit word.”

[4] Agricola sê: “Dat julle doen wat julle werkgewer julle opdra kan ek julle nie kwalik neem nie; maar julle het tog geweet hoe hoog die nood by hierdie gesin was! Waarom het julle hierdie arme mense dan nooit gehelp nie?”

[5] Die herders sê: “Heer, ons sukkel al genoeg om die kop bo water te hou! Hoe moet ons dan ook nog vir ander armes sorg? Ons opdraggewer is so `n suinige mens, dat hy ons, sy dienare, nie soveel gee, dat ons daarvan ook nog iets aan ander armes kan afstaan nie. Ons kan self nouliks lewe, - hoe sou ons dan nog ander in die lewe kan hou?” 

[6] Agricola sê: “Dit is baie jammer vir julle! Kyk, woordvoerder, die gesin is nou opeens meer as koninklik gehelp - en hulle weldoeners sou eweneens wou dat hulle vir altyd geholpe sal wees! Maar omdat julle netso hard en gevoelloos was as julle werkgewer, hoef julle ook geen beloning van ons te verwag nie. Sê origens ook aan julle werkgewer, dat ek as één van die belangrikste, rykste en magtigste Romeine uit Rome, vir hom, as hy die arme gesin beter versorg het, hier in plaas van `n nuwe hut, `n koninklike paleis sou laat bou het en hom tewens nog tienduisend morge land sou geskenk het! Laat hy nou maar in ruil vir sy barmhartigheid die loon met julle deel, wat julle nou gekry het. Skaam julle, julle Judeërs, wat julleself “kinders van God” noem, waar ons heidene julle hemelhoog in barmhartigheid oortref! Hoe heet die fraaie meester van julle eintlik, en wat is hy?” 

[7] Heeltemal verbluf sê die een herder: “Ons meester is `n stinkryk burger van Jerusalem en heet Barabe; verder is hy niks.” 

[8] Agricola sê: “Baie goed! Sê vir hom dat die gesin wat so arm was, nou dadelik saam met ons gaan, dan kan julle en julle mooi meester met hierdie hut doen wat julle wil; maar dat julle geen geluk daarmee sal hê nie, daarvoor sal ek instaan! En wag nou nog maar netso, totdat julle die arme gesin sien weggaan, sodat julle jul mooie werkgewer kan vertel dat die hut heeltemal ontruim is!” 

[9] Agricola gaan daarop weer die hut binne en die herders kyk mekaar verbaas aan, en één van hulle sê: “Sien jy nou goed! Julle het my uitgelag vanweë my droom oor hierdie arme mense, wat ek julle vertel het, en julle het nog kritiek gehad toe ek `n paar maal my karige brood met die naakte kinders gedeel het, en later, toe hulle weer na my toe wou kom, het julle hulle bedreig en weggejaag. Dit kom nou daarvan! Ek het altyd gesê: Met hierdie mense sal nog eendag `n wonder gebeur, en dit sou goed wees om iets goeds vir hulle te doen! Maar toe lag julle; en nou lag ek, omdat julle so `n goeie loon vir julle skitterende verstand gekry het!”

[10] In hierdie trant spreek die herders nog `n rukkie tot Ons met die nou goedgeklede gesin wat hut verlaat en vertrek. Toe die herders die nou goed en ryk uitsiende gesin in die oog kry, verbaas hulle hulle baie; want dit val hulle op dat hulle volledig genees was.

[11] Die oudste jong man gaan egter na die een goedhartige herder en sê: “Wat u in die hut sal vind is van u!

[12] In die hut bly naamlik die mandjie met nog `n brood en `n kruik vol wyn agter en in die doeke, waar die klere ingesit was, is nog `n paar waardevolle goudstukke gewikkel.

[13] Toe Ons `n paar treë verder was, wil die ander herders ook saam die hut ingaan om dit wat daar agtergelaat is, met hom te deel.

[14] Agricola sien dit, gaan vinnig terug en sê aan die brutale herders: “As julle dit waag ook maar `n broodkrummel van hierdie goedhartige man af te neem, dan laat ek julle vandag nog kruisig! Onthou dit goed! `n Romein hou sy woord!”

[15] Toe die herders die vonnis hoor, slaan hulle op die vlug. 

[16] Maar aan die een herder sê Agricola: “Neem wat jy sal vind en gaan woon in die stad; want jy sal voortaan geen dienskneg meer hoef te wees nie!”

[17] Toe Agricola weer by Ons terug was, gaan Ons na die stad toe. By die poort het baie mense al gestaan en wag wat ons vanaf die Olyfberg gevolg het en hulle verwelkom Ons. 

[18] En Agricola sê, terwyl hy na die arm gesin wys: “Die weë van die Heer is steeds vol wonders en weldade!”

Die Heer spreek met Nikodemus oor die armes

136 Nou ontdek Nikodemus en sy vriend Josef van Arimatea Ons ook en hulle kom ons vinnig tegemoet.

[2] By My gekom, begroet hulle My baie hartlik, en Nikodemus sê: “O Heer, wat `n seën vir hierdie plek, dat U haar besoek! Ek het reeds so `n vermoede gehad dat U vandag hierheen sou kom, - en kyk, my vermoede het uitgekom! O Heer, mag ek U na my huis uitnooi om die middagmaal by my te gebruik?” 

[3] Ek sê: “Vriend, Ons is saam met vele en sou nouliks voldoende ruimte in jou huis hê; bowendien sal jy vanmiddag weer `n paar fariseërs op besoek kry wat Ek met graagte wil ontmoet, en daarom sal Ek in die groot herberg, wat ook van jou is, My intrek neem. Daarheen kan jy ook gaan saam met jou vriend Josef van Arimatea en met die ou opregte rabbi, en ook met jou vrou en kinders, sodat ook hulle die Heil van die wêreld kan sien. Die twee Romeine woon tog al in hulle eie huis vlak langs jou herberg, en hulle sal beslis ook na My toe kom, omdat Ek vernaamlik terwille van hulle hierheen gekom het.”

[4] Nikodemus sê: “O Heer, U het heeltemal gelyk; maar ek sou tog graag sien dat U ook die huis waar ek woon met U heilige voete betree, sodat dit deur U voetstappe geseën word!”

[5] Ek sê: “Daardeur word jou huis nie meer geseën nie, - en as jy dit glo, dan sou dit `n nikswerd bygeloof wees. Maar tog sal Ek ook na jou huis toe kom, maar eers nadat die fariseërs vanmiddag weer vertrek het. Nou moet Ons eers wag op diegene wat nog sal kom, sodat hulle sal weet waar Ek vandag sal vertoef.”

[6] Nikodemus vra, wie daar dan nog almal moet kom.

[7] Ek sê: “Behalwe die tollenaars, wat eergister ook op die Olyfberg was, almal wat jy daar gesien het! Ook Lasarus en RafaEl met alle slawekinders sal baie gou hier wees, net langs `n ander weg! En dus sal daar binne `n uur `n paar honderd mense hulleself hier in Emmaus bevind, wat in jou huis nie maklik versorg sou kan word nie, maar wel in jou herberg, wat rojaal ruimte het vir `n paar duisend mense; daarom laat Ons dit maar daarby!” 

[8] Daarna informeer Nikodemus die gesin wat hulle by ons bevind, en Ek sê aan Nikodemus: “Vriend, die gesin sou die reg hê om hulle lot bitter oor julle mense van Emmaus, te bekla; want omdat dit julle nie kon ontgaan het dat daar seker al meermale naakte en van honger huilende kinders hier in en om die stad vir die mense om brood gesmeek het, wat julle goed kon nagegaan het waar die kinders vandaan kom, en waarom hierdie kinders so heeltemal alleen ronddwaal. Maar dit het julle nie gedoen nie en dit strek julle teenoor My nie besonder tot eer en lof nie! Jy is weliswaar minder skuldig daaraan, omdat jy nou meestal in die stad woon, netsoos jou vriend Josef van Arimatea, maar hier is nog genoeg burgers wat ook nie arm is nie, en wat `n arm gesin baie maklik kan versorg. Maar dit het hulle nie gedoen nie en daarom sal Ek ook niks vir hulle doen nie, hoewel daar vele hier is wat My hulp baie goed sou kan gebruik. 

[9] Jy ken wel die ou vervalle skaapshut daarbuite van `n sekere Barabe, wat in Jerusalem woon. Wel, in die hut het Ek hierdie gesin werklik in die grootste ellende aangetref! Man en vrou het siek van die jig op die vogtige grond gesit en kon natuurlik niks meer verdien nie; slegs die sewe kinders bedel naak by die onbarmhartige mense in Emmaus om brood. In die laaste twee dae het hulle ook geen brood meer gekry nie en vandag het die ryk Barabe hulle bowendien nog laat weet dat hulle ook uit die ou hut moes gaan. As Ek nie hierheen gekom het en hulle `n bietjie gehelp het nie, vertel my dan eers wat hierdie mense, omdat julle so hardvogtig is, dan moes gedoen het. Nou is hulle natuurlik vir altyd uit die nood; maar die onbarmhartige mense in Emmaus sal daarom nie gehelp word nie. - Nou weet jy wat daar met die gesin aan die gang is!” 

[10] Nikodemus word baie verdrietig daarvan en sê: “O Heer, as ek maar `n vermoede daarvan gehad het, sou ek immers graag oombliklik vir die gesin gesorg het! Maar ek is nou in elk geval bereid om alles vir hulle te doen om die fout enigermate weer goed te maak!”

[11] Ek sê: “Jy hoef geen fout goed te maak nie, omdat jy feitlik geen fout begaan het nie! En vir hierdie mense is reeds gesorg en hulle sal nooit meer iemand uit Emmaus lastig val nie; maar as jy opdrag sal gee om daarna te laat soek, dan sal jy hier in die omgewing en ook by Jerusalem nog baie families vind wat jou hulp beslis baie goed sal kan gebruik. - Maar nou iets baie anders!

[12] Hoe gaan dit met die twee Romeine wat hier woon? As jy geleentheid het om hulle te berig dat die Romein Agricola hier is, en dat sy metgeselle ook baie gou sal arriveer, doen dit dan! En sê ook vir hulle dat die man uit Bo-Egipte waarmee hulle al eens in sy woonplekke mee te make gehad het, ook oor `n uur sal arriveer! Maar sê hulle voorlopig nog niks oor My en My persoon nie; want daarvoor het Ek My geheime rede, wat later vanself vir jou wel duidelik sal word! Sorg nou dat die twee Romeine vinnig hierheen kom; want Ek wil eers nog iets baie openlik met hulle bespreek! 

[13] Die dag van vandag sal nog `n dag van groot, deur julle nooit vermoede onthullings gekenmerk word; gaan daarom nou en kry alles in orde!”

[12] Nikodemus begeef hom nou vinnig na die Romeine toe om hulle op hoogte te bring van alles wat Ek vir hom gesê het en beide Romeine kon nie gou genoeg met Nikodemus na Ons toe kom nie.

Die nuuskierige burgers van Emmaus

137 Toe die twee Romeine by ons kom en hulle die welbekende Agricola in die oog kry, wis hulle van pure blydskap nie wat hulle moes doen nie. Want hulle het al hulle aardse geluk aan Agricola te danke gehad, en hulle het ook na die Judese land gekom om daar die ware God en Sy wil van nader te leer ken. Hulle vertel hom natuurlik dadelik wat hulle intussen alles al te wete gekom het; maar Agricola sê dat dit alles so goed as niks beteken nie, vergeleke by dit wat hulle vandag nog sou hoor, sien en meemaak. Dit bring die twee Romeine natuurlik baie in verbasing en hulle vra hom of hy wel seker was dat die Opper-Egiptenare vandag sou kom.

[2] Maar Agricola sê verder niks anders nie as: “Beste, ou vriende, glo dit wat julle vandag gesê word rotsvas; want alles sal presies in vervulling gaan en daarvan sal julle jul maar al te gou oortuig, wanneer die wonderlike mense uit Opper-Egipte straks hier sal arriveer.”

[3] Die twee Romeine sê: “Nee, dit het ons die allerminste verwag, dat ons vandag skielik so-iets merkwaardig sou te wagte staan!” 

[4] Daar word nog veel op die oop plek bespreek; maar toe begin die een groep na die ander binne te kom, sodat daar `n hele drukte ontstaan. Ten slotte kom ook ons Lasarus met RafaEl en die baie slawekinders, wat met hulle lieftallige skoonheid die bewondering van beide Romeine afdwing; RafaEl beskou hulle selfs as `n god.

[5] Maar Agricola en nou ook die ander reeds aanwesige Romeine sê: “Hulle lyk wel so, - maar dit staan tog baie anders! Doen egter geen navraag nie; want julle sal nog oor alles op die korrekte tyd ingelig word!”

[6] Die Romeine skik hulle daarmee, maar vra tog of dit nie passender sou wees om hulle nou in die een of ander herberg terug te trek nie; want so veel mense buite op `n ongewone tyd sou te veel opsien baar in `n klein plekkie. Dit sou daarom raadsamer wees om na `n groot herberg te gaan.

[7] Die voorstel was goed en Ons gaan na die groot herberg van Nikodemus.

[8] Tog merk enkele burgers dat Ons daarheen gegaan het, en daarom begewe ook hulle hulleself daarheen om te sien wat daar aan die gang was.

[9] Maar ons Nikodemus sê aan hulle: “Vriende, vandag is hier niks vir julle te doen nie; want julle sien dat die hooggeplaasde Romeine hier `n groot en belangrike vergadering wil hou, waarby sowel ek as nog `n aantal vername Judeërs aanwesig mag wees! Trek julle dus maar almal beskeie terug, anders sou julle probleme kan kry, omdat die Romeine iets opgemerk het waardeur hulle julle - vir sover ek gehoor het - sekerlik nie welgesind is nie! Trek julle dus maar so vinnig moontlik terug en laat julle verder nie meer die hele dag sien nie!” 

[10] Na hierdie waarskuwing van Nikodemus gaan die nuuskieriges so vinnig moontlik weg, en Ons bly die hele dag van hulle toeloop verskoon; want sodra die mense uit Emmaus iets hoor oor die hoë Romeine, gaan hulle weg en bring selfs die hele dag buite die stad deur en kom eers laat in die nag weer tuis.

[11] Toe Nikodemus die nuuskierige burgers van Emmaus op die manier verjaag het, kom hy terug en sê: “Nou kan ons onsself hier wel vryer beweeg; want hierdie nuuskieriges sal nou die hele dag wegbly, en niemand sal hom, selfs nie op `n afstand, meer laat sien nie. Of ek egter heeltemal korrek opgetree het, deur hulle meer deur `n slimme lis as deur die suiwer waarheid vir die hele dag verwyder het, wel, dit is natuurlik `n baie ander vraag! Maar ek dink by myself: As jy deur `n middel, wat beslis nie sleg is nie, iets goeds kan bereik, dan moet jy dit maar sonder beswaar aanwend; want hoe gereeld moet verstandige en wyse ouers hulle eie kinders nie deur allerlei liste en voorwendsels leiding gee nie, as hulle ware mense van hulle wil maak! Met die volkome suiwer, naakte waarheid sou mens nie ver met die kinders kom nie!”

[12] Ek sê: “Jou middel was hier sonder meer goed en ook waar, en daarmee het jy ook `n vir hierdie dag baie goeie doel bereik! Wie tot die volle lewenslig van die waarheid wil kom, moet eers die terrein van die leuen en die misleiding deurkruis; sonder dit kom niemand tot die volle waarheid nie.

[13] Kyk, die hele wêreld, ja selfs die liggaam van die mens en al die liggaamlike is vir die siel en die gees `n misleiding en dus ook `n leuen; maar sonder die wêreld sou geen enkele siel tot die volle waarheid van die lewe kon kom nie! Maar dieper beskou is ook die liggaamlike wêreld weer geen bedrog en geen leuen nie, maar eweneens volle waarheid; hierdie lê egter nie bloot, maar is binne-in verborge en kan deur ooreenstemmende beelde (analogieë) gevind word.

[14] Daarom was jou vermeende lis dan ook geen leuen nie, maar waarheid; want dit gaan hier immers vernaamlik om die win van die heidene en nie om die win van die Judeërs nie, wat al van Moses die regte lig het. As hulle dit nie wil gebruik nie, is dit hulle eie skuld as hulle in hulle eie gewilde duisternis te gronde gaan. En kyk, daarom het jy goed gespreek toe jy aan die burgers gesê het dat dit hier gaan om `n beraadslaging met die Romeine, en wat jy doen het jy dus baie goed gedoen. Maar so pas het ook die mense uit die binneland van Opper-Egipte met hulle sewe hier aangekom; sê aan die Romeine dat hulle hulleself op hulle ontvangs moet voorberei!”

[15] Nikodemus gaan toe dadelik na die Romeine, wat aan `n tafel gaan sit het, en sê dit aan hulle. Die twee Romeine staan onmiddellik op en vra aan Nikodemus wie hom dit vertel het.

[16] En Nikodemus sê: “Die Ene, wat dit en nog eindeloos veel meer weet, en wat julle ook vandag nog beter sal leer ken! Vra nou egter nie verder nie, maar gaan na buite en ontvang diegene wat kom!” 

Die aankoms van die sewe Opper-Egiptenare. Die woorde van die Egiptenaar tot die Heer wat van diep insig getuig. Oor die korrekte voeding

138 Daarop loop beide Romeine vinnig na buite en toe hulle in die deuropening kom, staan die sewe mense uit Opper-Egipte al in die voorportaal van die groot herberg, en die eerste, wat netsoos bekend, die Romeinse ekspedisie `n aantal jare gelede nie verder laat deurdring het nie, gaan na die Romeine wat aan hom welbekend was, steek sy donkerbruin hand uit en sê (die Egiptenaar): “Ek groet julle nou as my vriende, netsoos ek julle ook enkele jare gelede in die binnelande van Opper-Egipte as vriende laat gaan het. Julle het nog gereeld aan my gedink en het ook op grond van wat julle van my gehoor het, hierheen gereis om die wese van `n ware mens dieper te deurgrond en in julleself te leer ken; maar julle het geen vermoede daarvan gehad dat julle my ook `n slag in die land sou ontmoet nie. 

[2] Ek het nou egter nie so veel terwille van julle hierheen gekom nie, maar veeleer terwille van Iemand wat julle nog nie ken nie, sodat Hy ons ook sal doop met die vuur van die ewige Waarheid van Sy Gees. Hy het reeds gister aan Sy vele leerlinge aangekondig dat ons sou kom om vir Hom `n ware getuienis af te lê. En Hy sal ook vandag met Sy leerlinge hierheen kom, omdat Hy goed weet dat ons hierheen sou kom, omdat Hy ons met Sy almagtige wil hierheen ontbied het. Laat ons daarom hierdie herberg binnegaan en ons diep buig voor Hom, wie se magtelose kinders ons nog is!” 

[3] Beide Romeine sê: “Bedoel jy dalk die beroemde Verlosser uit Galilea, van wie ons wel baie wonderlike dinge gehoor het, maar wie nog nie ons persoonlik ontmoet het nie?”

[4] Die Egiptenaar sê: “Ja, ja, vriende, Dit bedoel ons! Laat ons daarom maar vinnig na Hom toe gaan!”

[5] Daarop open die Romeine die deur van die groot eetsaal, en die sewe Egiptenare kom eerbiedig die saal binne, kom dadelik op My af, buig diep voor My, en die leier sê: “Op hierdie wyse, o Heer van ewigheid, het dit U behaag, om U met die vlees van die mens te omhul! Wees daarvoor geprys in ewigheid deur alle skepsele, vir wie U nou die groot poort geopen het om binne te kan gaan in U ewige groot ryk van die lewe!

[6] Toe U in U oerewige Gees magtig die hele oneindigheid vervul en ontelbaar vele wesens uit U geskep het, was geen skepsel vry van U Wysheid en Mag nie, maar gebonde deur U wil. Maar nou het U Uself gebind met die vlees van die mens, U skepsele, om Self alle skepsele vry te maak en hulle in die ryk van U ewig vrye goddelike lewe binne te lei. O Heer van ewigheid, wees daarom nogmaals bo alles geloof en geprys!

[7] So vry en selfstandig het U nou U skepsele gemaak, dat hulle U woord kan hoor en U, hulle Skepper, vir hulle selfs `n leraar is en aan hulle die weë kan toon waarlangs hulle volledig aan U gelyk kan word. O, laat elke atoom van U ewige oneindigheid U ewig daarvoor prys; want die is nou ook geroep om eens in `n vry lewe binne te gaan!

[8] Laat ons nou, groot, ewige God, Heer en Skepper, ons enige tyd verlustig in die aanskoue van U aangesig! Want luister julle skepsele, julle mense, almal: Ewighede na ewighede het daar verloop, en ontelbare skepsele het daar uit Hom ontstaan, wat Hy as Sy gedagtes besien het, en wat weer na Hom toe terugkeer. Maar nooit het die oog van `n skepsel sy oneindige, ewige Skepper gesien nie, en nou het dit Hom volgens Sy ewige raadsbesluit behaag, om Homself in Sy hele ewige wese vir Sy skepsele sigbaar en tasbaar te maak, is Hy, die Ewige, Oneindige, sonder om mag en grootte in te boet, as sigbare God in die gedaante van `n mens by julle, en julle sien Hom en spreek met Hom - en begryp en bevat tog nie Wie julle in julle midde het nie! O, by wat ek nou vir julle gesê het, sê dan almal: O Heer, ek is uit myself ewig onwaardig om met U onder één dak te wees; maar spreek slegs één woord tot my, dan ontvang my siel die ewige lewe uit U woord!”

[9] Daarop lê die Egiptenaar sy hande kruiselings oor sy bors en bekyk My, vervul van grootse gedagtes, van top tot toon en sy metgeselle doen dieselfde. Gedurende daardie oomblik durf geen mens ook maar iets sê nie, en alle oë was onafgewend op My gerig.

[10] Maar na `n rukkie sê Ek aan die Egiptenare: “My vriende wat uit die verre land hierheen gekom het, wees hartlik welkom! Julle moet en sal My vandag nog baie nuttige dienste bewys, tot verdere onderrig van hierdie broers en ter versterking van hulle siele. Maar julle het al byna twee dae lank bykans sonder om te eet gereis en was slegs deur die Gees gevoed; nou moet julle liggaam ook `n egte versterking kry deur die vrugte van hierdie aarde en dit sal dadelik vir julle in brood en wyn gegee word!” 

[11] Die Egiptenaar verontskuldig hom weliswaar en sê dat My aanblik hulle al meer as voldoende versterk het.

[12] Maar Ek sê: “Ek weet baie goed dat `n van die gees vervulde siel geen liggaamlike honger voel nie; maar ondanks dit moet die liggaam sy natuurlike voeding kry, omdat dit anders mettertyd geen goeie werktuig meer vir die siel sou wees nie. En so moet nou ook julle eers goed gevoed word om daardeur des te kragtiger te wees om My goeie dienste te verleen terwille van julle broers!”

[13] Na hierdie woorde stem hulle ten slotte graag daarmee in om eers te eet en Nikodemus sorg ook oombliklik daarvoor dat daar goeie wyn en ook goeie brood en sout opgedien word.

[14] Toe nou brood en wyn en sout op `n heilige tafel gereed staan, sê Ek weer: “So, kinders uit die verre land, gaan sit, eet en drink!”

[15] Dadelik neem die sewe Egiptenare nou plaas aan tafel en eet en drink baie opgewek; want eers nou begin hulle te voel dat hulle eg hongerig en dorstig was. Hulle het geen woorde genoeg om die kwaliteit van die brood en die wyn te roem nie, en noem dit lewensvoedsel uit die hemel.

[16] Die leier sê, terwyl hy nog eet en so nou en dan ook drink: “In my siel het ek gereeld die brood en hierdie drank geproe, maar oor my liggaamlike tong het hierdie liggaamskos nog nooit gekom nie! Hierin is alle lewenstowwe werklik baie gekonsentreerd aanwesig en hulle versterk nie slegs die liggaam nie, maar ook die siel! 

[17] O, hoe ver en hoe diep sou die mense met die voedsel kan binnedring in die sfeer van die innerlike lewe, as hulle sou weet wat hulle eet en wat die voedsel bevat; maar dit weet hulle nie en hulle sien ook deur al die lig nie die dag nie. Maar hulle sal langsamerhand nog goed insien dat hulle in die voedsel God se lewende woord en Sy wil geniet. As hulle dit vir hulleself sou kan ontraaisel en begryp, dan eers sou hulle weer volmaakte mense wees; maar omdat hulle dit nog lank nie kan nie, moet hulle so lank leerlinge wees en bly tot hulle dit self begryp en in hulle lewe sal toepas.”

[18] Alle aanwesiges was baie verbaas oor hierdie opmerkings van die Egiptenaar, wat dit alles op `n baie eenvoudige en beskeie manier na vore bring. Selfs vir My oudste leerlinge gaan daarby enkele nuwe en helder ligte op; maar geeneen van hulle durf `n gesprek met die Egiptenaar begin nie.

[19] Ons drie towenaars sê by hulleself: “Nou sien ons eers baie duidelik wat ons nog alles ontbreek! O, wat se verskil is daar nie tussen ons en hierdie sewe mense nie!”

[20] Lasarus, wat hom agter My bevind, kom na My toe en sê: “O Heer, die wysheid van hierdie man maak my heeltemal kleinmoedig! Ons is nou by die oerbron en hoe onmeetlik veel verder is hy reeds as ons!” 

[21] Ek sê: “Maak jou nie besorg daaroor nie, julle sal ook sover kom en wel nog verder; maar julle moet geduld en ywer hê, want met een hou kap jy geen boom om in die bos nie! Ek het hierdie ware mense, hoewel daar weinige is, immers nie hierheen laat kom om julle te beskaam nie, maar slegs sodat julle van hulle sou leer. Julle sal dan ook sien wat ware mense vermag en waartoe julle ook in staat sal wees, as julle deur die navolg van My leer tot ware mense geword het.

[22] Maar nou laat Ons hulle eers eet en drink; want hulle het twee dae lank niks geëet en ook weinig gedrink nie. Nikodemus kan nou ook reeds daarvoor gaan sorg dat ook Ons spoedig iets te ete en te drinke kry, en ook Ons jongeres in die vertrek hiernaas, waarheen jy en RafaEl hulle ondergebring het.”

[23] Toe Ek dit aan Lasarus sê, was hy dadelik by Nikodemus om hom die boodskap oor te bring; en dadelik bring hy elkeen in die groot herberg tot die grootste bedrywigheid. 

Beide Romeine herken die Heer. Die Heer waarsku om Hom nie voortydig kenbaar te maak nie

139 Nou kom beide Romeine ook, wat Agrippa en Laius heet, begelei deur Agricola, na My toe, buig diep, en Agrippa, ook `n vooraanstaande Romein, as te ware van koninklike afkoms, sê aan My: “Heer, ons het `n baie vreemde vermoede gekry toe ons die lofprysing hoor wat die ons welbekende manne uit die verre Opper-Egipte U gebring het! Regtig, as die ander Egiptenare sou wees soos juis hierdie, wat ons `n aantal jare gelede gunter in hulle baie sober land leer ken het, dan kon ons die gedagte gehad het - want om die mense op aarde te mislei is ook baie goed moontlik, - dat U hulle êrens al vroeër ontmoet het en hulle nou teen `n ruim vergoeding hierheen laat kom het om ten gunste van U te getuig! Maar met hierdie mense sou `n dergelike afspraak onmoontlik gemaak kan word; want hulle is heersers oor die natuur, wat hulle alles moet gee wat hulle nodig het, en hulle verag elke gewone loon van die kant van die mense.

[2] Gister, toe die dom fariseërs maar al te duidelik deur hulle kwade woorde en gesindheid laat blyk om U te wil vervolg, het ek die Egiptenare as voorbeeld van hoër begaafde en meer volmaakte mense beskryf, omdat ek die fariseërs uit my ervarings begryplik wou maak, dat U baie goed ook so `n volmaakte mens kan wees, waarteen ons mense met ons wapens niks kan uitrig nie. Daardeur bring ek en my broer Laius hierdie swartjasse (dit wil sê, die fariseërs) tog in elk geval tot enige nadenke, wat sekerlik goed was. Maar Ek het my tog nooit kon voorstel dat ons hierdie mense hier by ons in Emmaus sou terug sien nie, laat staan dat ek daaraan sou gedink het dat U Self, volgens die mededeling van ons gewaardeerde vriend Agricola - ons hele verhaal oor hierdie volmaakte mense woordeliks aan U leerlinge op die Olyfberg vertel het, op dieselfde oomblik toe ek dit hier in Emmaus aan die fariseërs vertel het! 

[3] Daaruit het ons nou ook beide die gevolgtrekking bereik dat U, ondanks U nou algehele menslike vorm en gedaante, in U innerlike gees onweerlegbaar van ewigheid die ware God en Skepper moet wees van alle wesens. Want as U nie Self in U Gees van ewigheid, dus volledig sonder begin, sou bestaan het nie, dan sou daar `n ander moes gewees het waaruit U dan Self voortgekom het, en dan sou daar `n oerewige - en `n in die tyd ontstane God wees, wat vir ons egter nie moontlik lyk nie, omdat die oerbestaan van die ware God ook alleen die voorwaarde vir `n oer- en alkrag en - mag is, wat onmiskenbaar in U aanwesig is, wat ons reeds uit betroubare bron oor U te wete gekom het. En omdat dit so met hierdie wonderlike saak staan en ook hierdie volmaakte mense Haar dadelik ook met alle skerpte van hulle gees herken het, het ons twee dan ook vinnig na U toe gekom, om U as die ewige Heer, God, Skepper en Vader van die sonne- en geesteswêreld te begroet en `n opregte ware belydenis voor U en alle aanwesiges af te lê, dat ons volkome glo wat ons nou openlik oor U gesê het. Heer vergeef ons, as ons nou miskien tog een of ander fout mag begaan het!”

[4] Ek sê vriendelik: “O, My beste vriende, wie na My toe kom netsoos julle nou gekom het, begaan voor My ewiglik geen fout nie, en Ek hoef hom dan ook beslis niks te vergewe nie! Maar wat julle manne nou weet, hou dit voorlopig nog vir julleself; want die wêreld is nog nie ryp om sulke diepe waarhede te begryp nie. As jy so-iets sou vertel, dan sou hulle daardeur maar net erger en daardeur duisterder en slegter word.

[5] Wanneer julle egter sal hoor dat Ek weer na My ewige hemel opgevaar het, sal Ek ook My Gees oor julle uitstort, en dan mag julle aan alle mense hardop verkondig wat julle nou hier openlik voor My bely het! 

[6] Maar nou spreek Ons as baie natuurlike mense so met mekaar, asof daar tussen Ons geen verskil sou wees as net dat julle My leerlinge is en Ek julle Heer! Daar is egter geen leerling wat, solank hy nog moet leer, so volmaak is as sy Heer nie; wanneer die leerling egter alles van die Heer geleer het, word hy ook so volmaak soos sy meester. Ek het juis in hierdie wêreld gekom, sodat die mense van My sal leer om netso volmaak te word as die Vader in die hemel.

[7] Want as die mense van hierdie aarde voorbestem en geroep is om kinders van God te word, moet hulle ook in alles volkome aan God gelyk wees; want wie nie in alles aan God gelyk word nie, kan ook geen kind van God word nie en kan nie by God kom solank hy nie volkome gelyk word aan God nie. 

[8] My leer is `n ware evangelie, omdat dit aan die mense verkondig en hulle die weë toon, hoe hulle die gelykheid aan God kan bereik. Wie derhalwe My woord hoor, dit glo, in homself bewaar en daarvolgens leef, hy sal daardeur aan God gelyk word, die ewige lewe in hom hê en ewig uiters gelukkig wees.”

Die bestemming van die mens. Die doel van die menswording van die Heer
140 (Die Heer): “Julle moet julle dit egter nie so voorstel, asof dit baie moeilik te bereik is nie, maar dit is juis omgekeerd, - baie maklik; want My juk, wat Ek julle deur My gebooie op julle skouers lê, is sag, en die las is maklik te dra. Maar in die dae van hierdie duister tyd moet God se ryk geweld aangedoen word, en diegene wat dit wil besit, moet dit ook met geweld na hulle toe trek, wat beteken, dat dit nou moeilik is om hulle los te maak van alle ou en vasgeroeste gewoontes, wat deur die prikkels en verlokkings van die wêreld in die mens wortel geskiet het, dus die ou mens heeltemal af te lê soos `n ou, verskeurde gewaad en deur My leer `n hele nuwe mens aan te trek. 

[2] Wanneer die kinders egter in later tye reeds goed in My leer opgevoed sal word, sal hulle as manne vol goeie en sterke wil `n ligte juk te dra hê aan My leer.

[3] My leer is baie kort en maklik te vervat; want sy verlang van die mens slegs dat hy in één ware God glo en Hom as die goeie Vader en Skepper bo alles liefhet en sy naaste soos homself, dit wil sê, hom so behandel soos wat hy redelikerwys kan wens dat sy naaste hom ook sal behandel. Wel, soveel eieliefde het elke mens tog sekerlik, dat hy nie sal wens dat sy naaste hom iets kwaads sal aandoen nie, - en daarom moet hy dit ook self nie aan sy naaste doen nie!

[4] Vergeld nooit kwaad met kwaad, maar behandel selfs jou vyande goed, dan sal jy in die gelykword aan God, wat ook Sy son op gelyke wyse oor goeie en kwade laat opgaan en skyn, `n groot vooruitgang geboek hê! Toorn en wraak moet uit jou hart verdwyn; in die plek daarvan moet erbarming, goedheid en sagmoedigheid kom. Waar dit die geval is, is die volledig aan God gelyk wees ook nie meer ver weg nie, en dit is die enigste doel waarna julle almal moet strewe.

[5] Maar netsoos reeds gesê, juis nou in hierdie tyd is dit alles nie so maklik soos mens sou dink nie. Dit sal vir elkeen `n bepaalde en onvermydelike inspanning kos! Maar wie moedig stry, sal ook seker wees van die oorwinning en die loon van die oorwinnaar sal egter nie agterweë bly nie; wie hom egter as `n moedelose lafaard sal laat ken, sal ook die loon van `n lafaard ontvang. Dan sal daar ook geld: As jy gestry het, sou jy ook oorwin het; omdat jy die stryd egter vermy het, kan jy ook geen aanspraak maak op die loon van `n oorwinnaar nie en het jy dit aan jouself te wyte dat jy as `n lafaard sonder loon die lewensveld moet verlaat.

[6] Ek vind egter dat niemand die stryd moet vermy nie, wanneer die beloning van die oorwinning so groot is. 

[7] Ek Is Hy wat dit aan julle sê, en vir julle is Ek van mening dat julle geen beter bewys nodig het as dat julle in julleself glo dat Ek die Ene is vir Wie julle My beskou.”

[8] Beide Romeine sê: “Heer, daar sal beslis lafaards wees, en ons ken selfs verskeie; maar ons, wat al so gereeld die dood in die oë gekyk het, het alle vrees daarvoor verloor! Wie die oorlog ingaan en die dood vrees, is `n slegte soldaat; wie egter die dood en die bybehorende pyn verag, is `n ware held en sal meestal oorwin, en sy loon sal hom nie ontgaan nie. O Majesteit en Heer van ewigheid, het ons in U Gees korrek gespreek of nie?”

[9] Ek sê: “Volkome korrek; maar daar is vele in die wêreld wat die liggaamlike dood baie vrees en daarom liewer aan die leuen en die bedrog van die wêreld bly hang, sodat dit maar met hulle liggaam goed sal gaan! Hulle is bang vir diegene wat hulle liggaam kan dood, maar daarna aan hulle siel niks meer verder kan aandoen nie; maar hulle vrees nie die Ene wat ook hulle siel in die hel of in die ware, ewige dood kan stort nie. 

[10] Maar laat ons nie daaroor praat nie; want Ek het nie in hierdie wêreld gekom om te oordeel nie, maar om elkeen salig en lewend te maak wat in My glo en volgens My leer leef. Maar eendag sal daar tog vele wees, wat “Heer, Heer!” tot My sal roep; maar Ek sal in hulle harte aan hulle sê: “Vreemdelinge, wat roep julle tog? Ek ken julle nie! As julle geweet het dat Ek die Heer is, en My wil geken het- waarom het julle dan nie daarvolgens gehandel nie?”

[11] Daarom sê Ek nou aan julle: Dit is nie voldoende dat mens My herken en glo dat Ek die Heer is nie, maar mens moet ook doen wat Ek leer; eers deur die daad sal die mens volkome aan God gelyk word.

[12] Om te handel volgens My leer sal seker nie moeilik wees vir diegene wat My herken het en My meer liefhet as alles in die wêreld nie; wie My so liefhet, dra my geestelik ook al in sy hart en daardeur ook die bekroning van die lewe, dus die volledige gelykheid aan God en die ewige lewe in alle saligheid.

[13] Sien, nou het Ek julle baie kortliks laat sien waarom dit gaan by My en by julle mense! Wie daarvolgens sal handel sal die ewige lewe in hom hê! - Maar nou voor die middagmaal praat Ons nie meer verder nie!”

God se welwillende liefde vir die mens. Die plek van die mens ten opsigte van God. Die ware deemoed. Die ware aanbidding van God. Vergewing van sonde

141 Agrippa sê: “O Heer, eindeloos wyse Heer van ewigheid, hoe groot moet U liefde vir ons mense, U skepsele wees, dat U Uself so diep verneder het om in die gedaante van ons mense uit U hemel tot ons wurms in die vuil van hierdie aarde neer te daal, om ons die weë te leer en te wys waarop ons moet gaan om die ewige lewe te bereik?!”

[2] Ek sê: “Beste vriend, jou vraag weerspieël wat daar in jou hart leef en is goed, omdat ook jou hart goed is; maar in jou verstand het dit nou eers `n bietjie begin te dink, en die liefde van God vir julle mense kom vir jou as iets onbegryplik wonderbaarlik voor, omdat jy God vir jou as `n baie verhewe en magtige keiser voorstel, wat hom slegs baie selde aan die gewone mense laat toon en nog minder met `n eenvoudige mens spreek.

[3] As jy God vanuit daardie gesigspunt beskou, vergis jy jou baie; want God is die Skepper van alle dinge en wesens, en geen ongekende trotse keiser wat op `n goue troon sittend al sy onderdane maar net sien as weersinwekkende, veragtelike wurms en elkeen met die dood bedreig wat dit sou waag om hom sonder vooraf gevraagde en ontvange toestemming die troon van die keiser te nader.

[4] Maar wanneer dit vas staan dat alle wesens werke van God is, dan is hulle ook werke van Sy Liefde want hulle bestaan is `n werk van die hoogste, goddelike Wysheid, wat hulle die ooreenkomstige vorm gegee het en hulle ook in stand hou. As daar egter geen skepsel sonder God se Liefde en Wysheid kan bestaan nie, waarom vind jy dit dan so wonderlik dat God julle mense so buitengewoon liefhet?

[5] Julle is immers self alleen suiwer liefde uit God en in God, en julle bestaan is immers in homself deur die wil van God se liefde maar net beliggaamde liefde van God! En as dit onweerlegbaar so is, hoe kan dit vir julle dan so wonderlik wees dat God se liefde vir julle so groot is, dat Hy Self in die gedaante van `n mens na julle toe gekom het en julle nou die weë leer ken na die vrye, as te ware uit julle self voortkomende aan God gelyke selfstandige lewe? Is julle dan nie God se werk nie? Ja, dit is julle sekerlik!

[6] Maar God is van ewigheid `n volkome meester sowel in die grootste asook in die kleinste, Hy was nooit `n knoeier en sukkelaar gewees nie en hoef Hom dus nie vir Sy werk te skaam nie. Die mens is die volmaakste van die talloos vele en oneindig verskillende skepsele, die hoogtepunt van die goddelike Liefde en Wysheid, en voorbestem om self God te word. Waarom sou God Hom dan skaam vir Sy mees voortreflike werk en dit onwaardig vind om hulle te nader?!

[7] Kyk, My beste vriend, sulke idees oor God, wat suiwer van die uiterlike wêreld afkomstig is, moet jy laat staan! Hulle is ten eerste verkeerd, en ten tweede help hulle jou nie om steeds nader aan God te kom nie, maar sulke verkeerde idees sou jou maar net steeds verder van God verwyder, en mettertyd selfs sodat jy van pure verkeerde eerbied Hom heeltemal nie meer sou durf liefhê nie, - netsoos daar nou in groot getalle mense en volkere op aarde is, wat, terwyl hulle self tog sigbare werk van die goddelike Liefde en Wysheid is, die volkome verkeerde geloof en ook die netso verkeerde mening het dat God so eindeloos bo Sy skepsele verhewe is, dat maar net `n allerhoogste priester Hom op bepaalde tye met bepaalde gebede tydens die skitterendste en luisterrykste seremonies mag nader. En na so `n toenadering beskou die opperpriester homself so oneindig verhewe en geheilig, dat nie eens `n onderpriester nie, - laat staan `n ander, ongewyde mens - in sy nabyheid mag kom nie, omdat die mens van mening is dat niks onheiligs die hoogste gewydheid van God mag en kan nader nie, omdat die hoogste gewydheid van God daardeur ontheilig sou word, - wat mens vir die arme en blinde mense as `n riglyn aangemerk het, wat so groot is, dat dit met die vuurdood bestraf moet word. O wat `n vrywillige en meer as domme blindheid van die mense! 

[8] Kyk nou eers! Ek alleen is die Heer van ewigheid, - hoe is Ek dan nou te midde van julle? Kyk, Ek noem julle kinders, vriende en broers, en wat julle vir My is, daartoe is elke mens bestem en daarby is niemand meer of minder as die ander nie! Want elke mens is My voleindigde werk, wat hom as sodanig ook moet leer ken en na waarde skat, maar hom nie heeltemal moet misken en minder ag as watter gedrog dan ook; want wie homself, `n duidelik te herkende werk van My, verag, verag noodsaaklikerwys immers ook vir My, die Heer. En waarvoor sou dit goed wees?

[9] Vriende, die deemoed in die hart van die mens is een van die noodsaaklikste deugde, waardeur mens dan eers tot die innerlike lewenslig kan kom! Maar die deug bestaan eintlik slegs uit die ware liefde tot God en die naaste. Dit is die sagte geduld van die hart, waardeur die mens sy voortreflikheid goed besef, maar hom nooit heerssugtig verhef hom bo sy broers nie, wat nog veel swakker is, maar hulle juis met des te meer liefde omvat en poog om hulle tot die eie bewuste hoër volmaaktheid te verhef deur lering, raad en daad. Daaruit bestaan die enigste, eintlike, waaragtige deemoed; dit bestaan egter nooit uit die veragting van homself nie.

[10] Ek is Self van ganser harte deemoedig en sagmoedig, en My geduld ken geen grense nie; maar julle sal by My nog nooit meegemaak het dat Ek My ooit Self ten oorstaan van die mense verag het nie. Wie homself nie tereg sien as `n werk van God nie, kan sy naaste en ook God nie na waarheid ag nie, maar slegs om `n totaal verkeerde rede.

[11] So verkeerd dit dus is wanneer `n mens homself oorskat en baie gou en maklik `n vervolger en onderdrukker van sy medemens word en daarby die liefde, wat die goddelike lewenselement is, kwyt raak, so verkeerd is dit egter ook, wanneer `n mens homself onderskat. Die oorsaak daarvan het Ek julle laat sien, en laat Ons dus maar mooi gelyk bly en goeie moed hê; want as julle julleself nou ten opsigte van My, omdat julle My herken het, te eerbiedig en kleinmoedig sou gaan gedra, dan sou julle dit immers heeltemal nie meer verdra om deur My onderrig te word nie.

[12] Sien My daarom as `n volmaakte mens, wat volledig vervul is met God se Gees en daarom nou julle Heer en Leraar is, dan sal julle die beste met My oor die weg kom en julle sal die meeste daaraan hê! - Het julle dit alles goed begryp?” 

[13] Agrippa sê: “Majesteit en Heer, ons begryp dit baie goed; want dit is alles die baie eenvoudige en naakte waarheid. Maar wat moet ons dan dink van al die gebede en psalms wat by die Judeërs gebruiklik is? Wil U, as die nou erkende, enige ware God, dan nie aanbid word nie?”

[14] Ek sê: “Moses het wel gesê: “Die Sabbat is `n dag van JaHWeH, dan sal jy geen swaar knegtewerk doen en met `n suiwer hart tot JaHWeH God bid!” Maar Ek sê nou, dat van nou af aan beslis elke dag `n dag van die Heer is, waarop die ware mens volgens My leer die goeie moet doen! Wie egter volgens My leer die goeie doen, vier die ware sabbatfees en bid waaragtig sonder onderbreking tot God, en Ek sal My welgevalle aan hom hê.

[15] As iemand daarvan bewus is dat hy gesondig het, moet hy tot `n vergelyk kom met diegene teen wie hy gesondig het, en in die vervolg nie weer sondig nie, dan sal sy sonde hom ook vergewe word; maar deur op `n bepaalde manier te bid, hom te kasty en te vas word aan niemand die sonde kwytgeskeld nie, solank hy self nie ophou sondig nie.

[16] Solank iemand egter bly sondig, is hy nie in staat om in My ryk van die waarheid opgeneem te word nie, omdat die sonde altyd tot die gebied van die leuen en die bedrog hoort. Kyk, so is dit hiermee! - Maar nou kom die middagmaal; dit sal Ons nuttig en eers daarna verder gaan op die weg van die waarheid!”
Vorm en gees van die skepsele

142 Die goed toebereide spyse word op die tafels gesit. Almal gaan in goeie orde sit en eet en drink. Die sewe manne uit Opper-Egipte sit ooreenkomstig My wens aan My tafel en eet ook saam. Ons kry weereens vis, en wel van die edelste soort uit die die Jordaanrivier, wat besonder goed en smaaklik voorberei was en wat vir alle gaste goed smaak. Die sewe Egiptenare was vol lof oor die manier waarop die vis toeberei was en eet dit met ware lus, hoewel hulle al `n bietjie brood en wyn genuttig het.

[2] Toe Ons so `n rukkie geëet en gedrink het, kom Lasarus met RafaEl ook aan My tafel sit en beide eet en drink lustig saam; want hulle het die jong mense versorg en het eers daarna by Ons aangekom.

[3] Die leier van die Egiptenare skep baie behae in RafaEl. Hy bekyk hom van kop tot toon en sê toe aan My: “Majesteit en Heer van ewigheid! Toe hierdie dienaar van U vier duisend aardse jare gelede nog liggaamlik op aarde geleef het, was sy gestalte nie so onbegryplik mooi as nou in sy suiwer geestelike toestand nie. As ook ek eendag waardig bevind sou word om in U ryk te kom, sal ek dan ook `n edeler gedaante kry? Ek moet toegee dat my verskyning vergeleke met die van hierdie dienaar wel onnoemlik lelik is; vir ons klimaat is dit weliswaar geskik, maar mooi en edel is dit nie. Ek weet ook dat dit in hierdie wêreld nie gaan om die uiterlike nie, maar alleen om die volmaaktheid van die siel; maar in U ryk moet tog ook die gedaante en die uiterlike vorm baie belangrik wees, anders sou die suiwer geeste nie in sulke edel en mooi vorms te siene gewees het nie! Op hierdie wêreld het die kleur van die huid en die uiterlike gedaante van `n mens vir sy innerlike waarde weliswaar geen betekenis nie; maar in U hemelryk sal dit baie te beteken hê. Dit sou ek nou ook graag wil weet. Ek het wel enigsins `n vermoede daarvan, maar in die opsig het ek tog nog geen duidelikheid nie. 

[4] Ek sien wel altyd in my siel die hele aarde, haar skepsele en hulle omstandighede, ek ken die nuttelose doen en late van die mense en sien alles tot in die middelpunt van die aarde; die miriades geeste in alle elemente is my nie onbekend nie, netsoos die instroming van U ewige Gees in alle wesens; Maar die rede vir al die verskillende vorms in U stoflike en veral in U suiwer geestelike skeppingsfeer het ek tot nou toe nog nie kon ontdek nie. As U, o Majesteit en Heer, ons ook iets daaroor sou kan vertel, dan sou dit ons siele baie gerusstel.”

[5] Ek sê: “My beste vriende, die soek en vind van die waarheid het julle veel moeite en werk gekos; maar moedig strydend het julle, ondanks alle probleme waarmee julle te kampe gehad het, die gesoekte doel vir die grootste deel gelukkig bereik, en dit is eintlik die hoofsaak van die lewe.

[6] Wat betref die ander dinge, veral dit waaroor jy so pas gevra het, die heil van die siel is nie daarvan afhanklik nie en dit sal alles vir die siel duidelik gemaak word, wanneer sy volledig in haar gees uit My wedergebore word en daarmee één sal wees. Maar Ek sal julle tog nog iets daaroor sê; die res sal dan vir julle wel vanself duidelik word. 

[7] Kyk, die mense het al sedert oeroue tye bepaalde instrumente gemaak, wat tone kan voortbring, - netsoos by ons die harp, die herdersfluit (skalmei), die basuin en die simbaal, by die Grieke die lier, die fluit en die eolusharp! As hierdie en nog ander sulke geluidsinstrumente goed en suiwer gestem is, gee hulle ook by die gebruik `n suiwer melodie en bowendien `n baie welluidende harmonie; as hierdie instrumente egter nie ingestem is nie, dit wil sê, as die tone onderling nie goed tot mekaar in verhouding staan nie, dan kan mens geen melodie daarop voortbring en nog minder `n suiwer harmonie bereik nie.

[8] Stel jou nou die menslike siel eers voor! As sy in die goeie en ware verhouding tot haar liggaam staan, bevind sy haarself ook in die korrekte lewensharmonie, en die harmonie gee aan die siel haar skoonheid, wat natuurlik eers volledig sigbaar word, wanneer die siel haarself buite die liggaam in My ryk sal bevind. Wie egter reeds in die liggaam op hierdie wêreld sy aandag rig op goeie en daarnaas ook op slegte mense, sal baie gou gewaar word dat `n goeie mens ook altyd uiterlik `n lieflike en vriendelike vorm laat sien, terwyl `n slegte mens al van verre aan iemand wat hom ontmoet iets afstotend, onvriendelik en dus ook iets lelik laat sien, wat hy nie maklik kan verberg nie. Die oorsaak daarvan lê in die innerlike sieleharmonie of - by slegte mense – innerlike siele disharmonie.

[9] Sulke verskille kan jy ook al in die diereryk en selfs in die planteryk vind. Natuurlik kom al hierdie gedaante- en vormverskille eers in die geestesryk op die duidelikste wyse aan die lig, terwyl hulle in die liggaamlike wêreld slegs vaag aanwesig is. Wanneer julle dit by geleentheid eers goed in julleself sal ondersoek, dan sal julle al die verdere maklik vanself vind. Julle is wyse mense, wat baie vertroud is met die kragte van die natuurwêreld en haar elemente en julle sou ook in die sfeer van die innerlike siele-intelligensie, die oorsake en gevolge maklik kan vind, as julle jul daarmee sou besig hou. Maar elke mens sal dit, en eindeloos veel ander dinge, eers insien wanneer die Gees uit My volledig in sy siel wedergebore sal wees. 

[10] En daarom sal Ons dan nou ook geen woord meer sê nie; maar nou eet en drink Ons nog en na die maaltyd sal dan blyk wat Ons verder gaan doen!”

[11] Na hierdie lering was die sewe baie tevrede, en die leier sê: “O Majesteit en Heer, ons dank U vir U woorde; hulle stel ons volkome tevrede en ons weet nou baie goed hoe ons ook in die opsig daaraan toe is, en hoe ons hierdie saak moet bekyk en ondersoek.”

[12] Daarna eet en drink Ons nog die res van Ons maaltyd, staan toe van tafel op en Ek seën almal hier aanwesig.

Op die heuwel by Emmaus

143 Lasarus vra My wat Ek nou gaan doen.

[2] Ek sê: "Ons gaan nou almal na buite, en sal op die heuwel `n plek soek wat van hier af in die rigting van die môre lê; daar sal Ons vandag nog dinge beleef en meemaak, wat vir Ons, mense van hierdie aarde, buitengewoon is.

[3] Met die antwoord was almal volkome tevrede, behalwe Nikodemus, want hy wis dat daar in die middag twee fariseërs by hom op besoek sou kom.

[4] Daarom wend hy hom na My toe en sê (Nikodemus): “Majesteit en Heer, U kan in my hart sien en weet hoe ontsettend graag ek daarby sou wees en alles sou wil sien en hoor! As U nou die heuwel opgaan, wat ook nog my eiendom is - dit wil sê, solank ek leef, - dan sou ek graag wou saamgaan; maar nou moet ek vanweë die twee aangekondigde fariseërs tuis bly en sal ek vir my siel `n groot verlies ly. Heer, wat kan ek nou daaraan doen? Aan die een kant vind ek dit wel goed dat U Uself onttrek vanuit die sig van die swartjasse (fariseërs), maar dat ook my oë U daardeur nie meer kan sien en my ore U nie meer kan hoor tot heil van my siel nie, dit geval my gladnie!

[5] Ek vra daarom nog eens, wat op `n goeie manier daaraan te doen is. Moet ek miskien heeltemal nie op beide fariseërs wag en met U die heuwel opgaan, of moet ek hier bly om te wete te kom wat die rede van hulle koms is? Die laaste lyk my egter nie nodig nie; want aan U, o Heer, is immers alles bekend en U weet dus ook wat beide fariseërs vanmiddag na my voer. Mag dit om iets onbelangrik gaan, dan sou ek die twee fariseërs laat kom - en ook weer laat vertrek! Gaan dit egter oor iets wat op U betrekking het, dan sou dit tog weer goed wees om tuis te bly. - Wat sê U, o Majesteit en Heer, daarvan?”

[6] Ek sê: “Jy gaan met Ons saam; beide fariseërs sal wel hoor waar Ons heengegaan het en Ons dan dadelik agterna kom! Ter plaatse sal hulle wel ervaar hoe dit met dit wat op My betrekking het, sal staan; want Ek wil juis dat hulle sien wat daar alles buite op die heuwel gebeur, en hulle lippe sal op `n baie besondere manier verseël word. Ekself sal weinig of niks daar doen nie en Ek sal beide slegs deur die hulle reeds bekende Romeine, deur RafaEl en deur die sewe manne uit Opper-Egipte laat bewerk, en die tweetal sal swyg soos die graf. My sal hulle egter nie herken nie en hulle sal ook weinig na My vra; want te midde van `n paar honderd mense is iemand nie so vinnig te vinde nie. 

[7] Jy hoef nie eens `n berig tuis by jou huisgenote agter te laat waar jy heengegaan het nie; hulle sal in die dorp baie vinnig van die kinders, knegte en meisies hoor waarheen jy gegaan het en hulle sal jou baie gou agtervolg. Maar jy hoef absoluut geen angs vir hulle te hê nie; hulle sal jou egter nie verraai nie! Aan diegene wat in My plek sal spreek en handel, sal wel ingegee word wat hulle moet sê en wat hulle moet doen, laat nou dus alle vrees en sorge weg en gaan gemoedelik met Ons saam na die mooi heuwel, wat Ek netnou aangetoon het!”

[8] Nadat Nikodemus dit van My gehoor het, klaar sy gesig op en gee hy sy mense opdrag om oor ongeveer drie uur voldoende brood en wyn na bo te bring.

[9] Lasarus vra wat daar intussen met die jongelui moes gebeur.

[10] Ek sê: “Ook hulle gaan saam met Ons na die heuwel; want Ek wil dat hierdie jongeres nou ook hoër ervarings opdoen, dus moet hulle ons ordelik volg!”

[11] Toe was alles gereed vir die vertrek en Ons staan op en gaan, slegs deur enkele kinders opgemerk, na buite en na die genoemde plek, wat ons baie gou bereik, omdat dit nie ver van die plekkie af lê nie.

[12] Die heuwel was in geheel net ongeveer dertig manshoogtes hoër as die gehuggie Emmaus en het boonop `n groot, oop plek, wat ryklik met gras begroeid en in noordelike rigting ietwat bebos was. Bykans in die middel van die oop ruimte bo-op die heuwel verhef hom enkele rotsblokke bo die grasbodem, wat één tot twee manslengtes hoog en van alle kante goed te beklim was. Bo-op hierdie rotsgroep het Nikodemus `n na die smaak van die tyd en die plek baie sierlike, ruim hut laat bou, van waaruit mens netsoos op die Olyfberg, `n baie mooi vergesig het.

[13] Ek betrek weldra met sommige van My leerlinge die genoemde hut, wat na alle kante vry uitsig gee; alle ander groepeer hulleself om die rotsgroep en let goed op alles wat daar uiteindelik sou of kon gebeur, of wat Ek uiteindelik sou doen of sê.

[14] Na `n kort tyd, toe alle aanwesiges geleidelik om die rotse `n plekkie gevind het, roep Ek Nikodemus na My toe en sê aan hom: “Let nou goed op; want beide aartsfariseërs sal, begelei deur twee Leviete, nou ook dadelik by Ons wees! Wat jy, Lasarus, die Romeine, RafaEl en die sewe manne uit Opper-Egipte te sê en te doen sal hê, sal in julle hart en julle mond gelê word, maar sê voorlopig niks aan die blindes oor My nie!”

[15] Daarop gaan Nikodemus weer na sy plek, wat hy met Josef van Arimatea, Lasarus, die Romeine, RafaEl en die sewe manne uit Opper-Egipte deel, en wag op die aangekondigde mense, wat nou ook al in `n grimmige stemming op die vlak deel van die heuwel aangekom het.
Die Fariseërs besoek vir Nikodemus

144 Toe hulle (die vier fariseërs) Nikodemus in die oog kry, kom hulle dadelik op hom af en sê aan hom: “Omdat jy geweet het dat ons jou vanmiddag vir `n belangrike aangeleentheid sou opsoek, kon jy ons wel geëer het en behoort jy op ons gewag het! Maar omdat ons goed kan sien dat jy `n groot aantal vreemde gaste by jou het, wat jy hier kennelik `n aangename middag wil besorg, sal ons jou wel verontskuldig. Maar wie is al die vreemdelinge? Die ander, wat van hier, van Jerusalem en hier uit die omgewing is, ken ons wel; maar wie is al die vreemdelinge en waar kom hulle vandaan? Is daar vandag hier in Emmaus `n fees waarvan ons niks gesê is nie?”

[2] Nikodemus sê: “Hier is vername Romeine, Grieke, Egiptenare en Indiërs, wat vandag in my herberg aangekom het, en wat ek nou almal na my lieflingsheuwel gebring het, sodat hulle hier op hierdie mooi dag van die uitsig en die natuur kan geniet. Maar as julle meer wil weet, dan moet julle self maar met hulle praat; want hulle praat alle tale!”

[3] Toe stap Agricola na vore en sê: “Omdat julle as spioene van die tempel hierheen gekom het, sal julle seker wil weet hoeveel moontlik nuwe en buitengewone sake julle kan uitvind, en dit sal julle ook!

[4] Kyk, ek, wat nou met julle praat, heet Agricola, ek kom uit Rome en is een van die vernaamste dienare van die keiser en besit alle volmagte! Ek kan in naam van die keiser al die moontlike bevele uitvoer en oor alles beskik, en wat ek in naam van die keiser gebied, moet gebeur. Diegene wat hulle om ons heen bevind, is my begeleiers en ook invloedryke dienare van die keiser. My beide vriende hier, Agrippa en Laius, ken julle al. Daar agter die rotse sien julle `n paar honderd jongmense van beide geslagte; wat hoort by my lyfwagte, en die ander manne dien eweneens vir my beskerming. Daar vooraan sien julle drie wyses uit Indië, wie se groot gevolg in die nabyheid van die stad gebring is; ook hulle hoort nou by my. Hier is `n jong man wat met sy wil meer kan doen as alle magte van die aarde. En hier vlak naas ons staan nou die wonderlik magtige mense uit Opper-Egipte, oor wie se krag beide Romeine julle gistermiddag baie vreemde dinge vertel het; hulle het gekom om die twee Romeine hier te besoek.

[5] Nou weet julle dus in welke geselskap julle jul bevind, wie ons is en waar ons vandaan kom en wat ons kan. As julle die merkwaardige en volmaakte mense self van naderby wil leer ken, rig julle dan self tot hulle; want hulle kan en mag ek nie beveel nie, omdat hulle self volkome eie baas is en alle mag in hulle wil het. Ek het nou gepraat en nou is die woord weer aan julle!”

[6] Toe kyk beide fariseërs na die hut wat bo-op die rotsformasie gebou was, en vra Nikodemus wie hom dan in die hut bevind.

[7] Maar Nikodemus sê: “Daar staan geskryf dat dit nie goed is as die mens alles weet nie, en julle kan die prinsiep nou ook maar beter op julleself toepas as julle hierdie vername Romeine nie teen julle die harnas wil injaag nie; want vir sover ek uit hulle woorde verstaan het, staan die tempel nie so hoog by hulle aangeskrewe nie.”

[8] Na die antwoord vra die fariseërs nie meer wie in die hut is nie. Maar hulle rig hulle nou tot die leier van die sewe manne uit Opper-Egipte en vra hom of hy inderdaad dieselfde man was, oor wie die twee Romeine hulle gister sulke wonderlike en ongelooflike dinge vertel het.

[9] Die man uit Opper-Egipte sê met `n kragtige stemgeluid: “Ja! Wat wil julle van my, julle, wat gespeen is van elk vonkie van die Goddelike Gees en die vervolgers is van alle mense wat van God se Gees vervul is en wat aan ander mense die weë van die lig en lewende waarheid toon? Sê wat jy wil dat ek dit vir jou kan doen!”

[10] Hierdie ernstige taal van die man uit Opper-Egipte was vir beide hooggeplaasde fariseërs nie baie aangenaam nie. Hulle dink daaroor na of dit raadsaam sou wees om hom te vra om `n teken te doen.

[11] Eers na `n rukkie sê hulle aan die man uit Opper-Egipte (die fariseërs): “Beste man, ons wil jou maar net vra of jy so vriendelik sou wees om hier ook vir ons `n teken te doen, waaruit die mag van jou geloof en jou wil sal blyk. Want omdat ons van geloofwaardige getuies al sulke wonderbaarlike dinge oor jou gehoor het en jy self nou hier aanwesig is, sou ons onsself ook daadwerklik wil oortuig van jou innerlike krag. Verrig daarom vir ons `n teken!”

[12] Die man uit Opper-Egipte sê: “Ja, ja, ek sal wel een verrig; maar julle moet my eers vertel om welke belangrike redes - netsoos julle dit self in die begin aan Nikodemus meegedeel het - julle vandag met julle helpers hierheen gekom het, omdat julle tog, aangesien dit môre Sabbat is, tuis moes gebly het om vir môre allerlei voorbereidings te tref, want julle mag op die Sabbat niks doen nie. Sê my eers baie presies en volgens waarheid die belangrike rede van julle huidige koms, en dan sal ek `n teken vir julle doen; maar kom nie met leuens by my aan nie! Want as julle met leuens kom, sal ek ook `n teken vir julle doen, - maar nie tot julle heil nie, maar tot julle verderf.” 

[13] Toe sê die een fariseër: “Ek sien al dat daar met jou maar net openhartig gepraat kan word, en daarom deins ek ook gladnie daarvoor terug om die volle waarheid openlik hier uit te spreek nie.

[14] Kyk, in Galilea, wat ook van die Judeërs is en onder Jerusalem staan, het `n profeet opgestaan, wat allerlei tekens doen en `n nuwe leer verkondig teen die tempel en teen ons! Hy verlei die volk en sit hulle teen ons op. Ons weet selfs dat Hy hom uitgee as `n seun van God, Hom laat prys as die beloofde Messias en ons, wat ons aan die ou leer van Moses hou, oral vyandig bejeën. Ons weet maar al te goed dat hy die seun van `n ou timmerman is, wat netsoos sy vrou `n gewone natuurlike mens was. Omdat die genoemde Profeet ons egter oral agtervolg, is dit hopelik ook reg dat ons Hom agtervolg en probeer om Hom op te spoor. 

[15] Ons het egter deur enkele boodskappers, wat ons uitgestuur het, nog in die afgelope nag te wete gekom dat Hy met al Sy volgelinge nog in die omgewing van Jerusalem rondtrek en die volk teen ons opsteek, wat ons bepaald nie onverskillig kan laat nie. Mense het ons verseker dat Nikodemus, ons ampsgenoot, wel weet waar Hy Hom bevind, en dit is die rede waarom ons gekom het om met Nikodemus daaroor te praat en met hom oorleg te pleeg oor hoe die saak inmekaar steek en wat van regsweë daaraan gedoen kan word. Kyk, dit is die belangrike rede waarom ons gekom het!” 

[16] Die man uit Opper-Egipte sê met `n ernstige gesig: “Wat sou julle dan met die Profeet doen as Hy Hom deur julle sou laat vang?”

[17] Die fariseër sê: “Ons sou hom dadelik aan die gereg oorlewer, streng laat ondersoek en teen Hom getuig, en hulle bewys aan welke misdaad teen ons Hy Hom skuldig gemaak het. As Hy Hom te ernstig teen ons en teen die tempel wangedra het en Hy die wet oortree het, - waarvan ons merendeels al volkome van oortuig is - dan moet Hy volgens die wet sonder meer ter dood veroordeel word.”

Die man uit Opper-Egipte onthul die gedagtes van die Fariseërs

145 Die man uit Opper-Egipte sê: “Kyk, ek is nog in die hoogste mate `n volmaakte natuurmens en besit nog die gawe wat God ons gegee het, waardeur die mens as die sluitstuk en volmaakste deel van die hele skepping die eintlike meester word van die hele natuur, van haar geeste en elemente, en ek is tot veel in staat. Ek ken alles wat menslik, dierlik, plantaardig en mineraal is op die hele aarde, van die ontstaan daarvan tot aan die toekomstige algehele vernietiging, en ek ken selfs al julle morele, godsdienstige en staatkundige omstandighede en ek verstaan ook alle tale, selfs die van die diere, sonder dat ek dit ooit uit enige geskrif geleer het; want dit alles het my gees, wat reeds in my negentiende jaar aan my deur God gegee was, geleer. 

[2] Sodoende kan ek julle sê, dat julle self julle Moses al lankal volkome eenkant gesit het, en omdat julle so graag oor julle medemens wil heers en `n sterk neiging het tot traagheid, luukse, hoereerdery, egbreek, en om vir julle self wette te maak waarmee julle jul medemens kan kwel en pynig. Julle lê ondraaglike laste op vir hulle, wat julle self vir geen goud in die wêreld met `n vinger aanraak nie, omdat julle self nie meer in `n God glo nie. Want as julle nog in `n God sou geglo het, netsoos eens julle stamvader Abraham geglo het, dan sou julle die wette wat God aan Moses gegee het, beslis nie vernietig en verdraai het nie. Dan sou julle die profete wat God onder julle opgewek het, om julle steeds te laat weet hoe ver julle van Sy weë afgewyk het, nie met klippe gedood het nie.

[3] Nou het waarlik die grootste en vir julle ook die laaste profeet presies in die tyd opgestaan wat deur julle profete voorspel was. Hy leer die waarheid en laat julle sien dat julle, as gevolg van julle groot en growwe sonde teen die wil van God, geen kinders van God meer is nie, maar kinders van die duiwel. Dit vervul julle baie begryplik met toorn en woede teen Hom en julle probeer Hom daarom te vang en te dood.

[4] Ek, as wyse wat nie van hier afkomstig is nie, sê vir julle dat julle daardie plan, deurdat Hy dit toelaat, ook nog tot uitvoering kan bring en dit ook sal doen, omdat julle wil deur en deur boosaardig is. Maar julle sal slegs Sy liggaam vir drie dae vernietig; Sy ewige, almagtige Gees kan julle nie saam met die liggaam vernietig nie en hierdie Gees sal Hom binne drie dae opwek. Diegene wat in Hom glo, die is te beny; maar duisendvoudig te bekla is julle, boosaardige huigelaars, bedrieërs en onderdrukkers van die mense! Met julle sal gebeur wat eergister nag aan die uitspansel getoon was! - Het julle my begryp?”

[5] Met `n bose gesig sê die fariseër: “Hoe durf jy, `n vreemdeling, ons so-iets in die gesig sê?! Ken jy ons mag? Weet jy ondanks jou alwetendheid niks oor ons mag nie?”

[6] Die man uit Opper-Egipte sê: “Ek sê dit korrek aan julle, omdat ek die volslae nietigheid van julle mag en die volledige waarheid van myne, wat vir duisend maal duisend soldate nie sou beef nie, maar al te duidelik en te goed ken! Ek sê julle maar net die waarheid. Waarom wil julle dit nie tot julle heil, waar nog steeds `n moontlikheid voor bestaan, hoor nie? Omdat julle geen kinders van God meer is nie, maar kinders van julle hoogs eie duiwel! Daarom vererg julle julle nou vir dit wat ek aan julle gesê het, en daarom wil julle God se heilige Man ook dood! Glo maar, maar dat ek werklik nie bang is vir julle van kwaadheid gloeiende gesigte nie; `n teken wat ek sal doen sal julle dadelik die rede daarvan duidelik maak! Sien julle die reuse adelaars wat daar hoog in die lug rondswewe?”

[7] Die fariseërs en ook die Leviete kyk omhoog en sien daar twaalf van die gevreesde reuse adelaars, en `n fariseër sê: “En wat beteken hierdie diere?”

[8] Die Egiptenaar sê: “Hierdie diere het ek juis hierheen geroep om julle te laat sien dat `n volmaakte mens meester is oor die hele natuur. Ek roep hulle nou ook dadelik na benede, sodat julle hulle beter van naderby sal kan bekyk!”

[9] Daarop maak die Egiptenaar met sy regterhand slegs één beweging en die reuse adelaars skiet pylsnel na benede en omring die tempeldienaars. Hulle skrik geweldig en vra die Egiptenaar dan ook om die diere, wat hulle baie wild en woes gedra het, te beveel om hulle geen kwaad te doen nie!”

[10] Die Egiptenaar sê: “Is julle al so geweldig bang vir hierdie diere? Hoe kom dit dan dat julle nie bang is vir Hom wat julle soek en wat oneindig veel meer kan doen as ek nie? 

[11] Kyk net hoe ontsettend blind, dom en onnosel julle is en daardeur ook uiters boos en wraaksugtig! `n Egte wyse man is dit nooit; hy sal die dwase hulle slegte streke wel ten strengste verbied en hulle eers deur `n oordeel tugtig, wanneer hulle al so verstok, boos en kwaadaardig geword het dat daar geen kans op verbetering bestaan nie, netsoos by julle, dienare van die tempel, volledig die geval is. Wat sou met my kan gebeur as ek julle deur hierdie diere, wat my volkome gehoorsaam is, laat verskeur? Ek sê jou: nie die geringste nie! 

[12] Julle dink weliswaar dat ek wel vinnig met julle vier sou klaar wees - maar wat sou daar gebeur as `n gewapende leër my sou omring en met skerp pyle op my sou skiet? Dan sou ek met daardie hele leër doen wat ek nou, om julle `n bewys te lewer, slegs deur my wil in enkele oomblikke met julle sal doen en nou al gedoen het! Probeer nou net om weg te gaan, of om julle hande te gebruik! Slegs julle tong laat ek volledig vry, maar verder lyk julle soos die soutpilaar, waarin Lot se vrou deur haar ongehoorsaamheid verander het”.

[13] Toe probeer die vier manne hulle voete van die grond te kry en hulle hande te beweeg, wat egter onmoontlik was. Daarom smeek hulle die Egiptenaar om hulle uit hierdie benarde toestand te bevry; want hulle was van plan om hulle ingesteldheid te verander.

[14] Die Egiptenaar sê: “Dit sal julle tog nie doen nie; maar nogtans laat ek julle vry!”

[15] Toe kon hulle hulle voete en hande weer vry beweeg, en die een fariseër sê: “As jy so `n onbegryplike mag besit kon jy tog al lankal één van die magtigste heersers oor die hele wêreld gewees het. Wie sou jou kon weerstaan?”

[16] Die Egiptenaar sê: “Ek is geen blinde wêreldse dwaas, netsoos julle nie; vir my is alles geleë aan die ware erkenning van die enigste ware God, aan Sy lewende barmhartigheid en liefde, en aan die regte erkenning van die heilige wil van die ewige Vader en ek wil my streng daaraan hou, - en sien, dit is oneindig veel meer as alle skatte op aarde!

[17] As julle, sogenaamde priesters, ook dieselfde sal doen, dan sou julle meer daaraan gehad het as aan al julle baie goud en silwer en al julle edelstene.

[18] Solank as wat julle vroeëre koning Salomo nie op `n goue troon gesit en in `n goue vertrek gewoon het nie, was hy wys, en deur sy wil het hy `n groot mag besit; maar toe hy later met die glans van die goud omgeef was, verloor hy sy wysheid en mag en God se groot barmhartigheid. Wat het die swakkeling dan aan sy onmeetlike wêreldse skatte gehad, toe hy ten slotte selfs aan die bestaan van God begin te twyfel het?! 

[19] Maar Salomo was tydens sy laaste tye, met al sy twyfel tog nog veel beter as wat julle nou is. Sy begeerte na prag en ook sy groot sug na vroue het Salomo die misnoeë van die Heer besorg, omdat Salomo Hom negeer het, hoewel Hy tweemaal aan hom verskyn het, met hom gespreek het en hom waarsku het om nooit van Sy weë af te dwaal nie. Die gevolg daarvan was dat sy groot ryk verdeel was en slegs die klein gebied rondom Jerusalem aan sy seun toebedeel was; en selfs hierdie barmhartigheid het Salomo maar net ten dele geval vanweë sy vader Dawid. Maar aan julle sal heeltemal geen barmhartigheid meer ten deel val nie, julle sal ondergaan in die poel van julle ontelbaar vele sondes en julle totale onverbeterlikheid!” 

Die bestraffing van die ryk Barabe 

146 Die een fariseër sê: “Hoe kan jy dit met soveel sekerheid van ons beweer? Waarom sou ons, as ons al sulke groot sondaars is, nie ons lewe kan verbeter nie? Toon ons maar net die volle waarheid, en laat ons sien dat die profeet uit Galilea werklik die heil van die Judeërs is, dan sal ons in Hom glo!”

[2] Die Egiptenaar sê, terwyl hy na die twaalf adelaars wys: “Kyk net daar! Die wilde roofvoëls sal eerder in Hom glo as julle! Het Hy julle al nie meerdere male in die tempel onderrig nie, en het Hy nie in julle teenwoordigheid die grootste teken verrig nie? Waarom glo julle Hom dan nie?! Hoe meer Hy onderrig en hoe groter die teken was wat Hy gedoen het, des te toorniger en wraaksugtiger het julle geword! As dit nou onteenseglik so die geval by julle is, hoe kan julle dan sê dat julle dit maar net doen om tot die volle waarheid te kom en om seker daarvan te wees dat Hy die heilbringer vir Israel is, aan wie julle sou glo? Maar ek vra julle, wie ter wêreld sou Hom beter aan julle bekend kan maak as juis Hyself? As julle Hom nie glo nie, - wie wil julle dan glo en vir wie wil jy jou lewe dan gaan verbeter?”

[3] Die fariseër sê: “`n Mens glo dikwels eerder iemand wat getuig oor `n profeet as die profeet self!” 

[4] Die Egiptenaar sê: “Ook aan getuienis ontbreek dit julle nie; want in die eerste plek getuig alle profete sedert Moses van Hom, en verder het julle in hierdie tyd genoeg lewende getuies gehad. Waarom glo julle dit dan nie? Hulle het Hom aan julle verkondig, en julle het hulle met klippe gedood, en van die laaste het julle die hoof van sy liggaam met `n byl laat afslaan. En julle sê: “Ons wil eerder `n getuie glo as die profeet self!” Wanneer die Heer niks kan bereik nie, wat kan Sy swak getuie dan doen?

[5] Ja, ja, vir my is julle nou doodbang, omdat ek julle as `n totaal onbekende dit laat sien wat `n volmaakte mens kan doen; maar vir die eerste en belangrikste mens, wat `n God is, het julle geen angs nie, omdat Hy julle deur Sy onmeetlike liefde, geduld en erbarming tot nou toe nog steeds as Sy belangrikste kinders behandel het. Maar ek sê vir julle, dat ek as `n volkome mens, vergeleke met Hom, nog minder is as die totale niks; want slegs Hy is die Heer van my en julle lewe en heil. Dit is en bly `n ewige waarheid.

[6] Julle woede en toorn teen Hom sal nooit verminder nie. Kyk hier na my diere! Elke keer as ek maar oor Hom praat, buig hulle hulle koppe heeltemal na die grond, - en in julle bors groei daarby die onuitroeibare wrok groter! Hierdie diere beskaam julle wysheid en waardigheid; maar julle sink steeds dieper in die poel van julle verderf. En tog sê julle dat julle jul lewe kan verbeter as julle die waarheid sou ken? Hoe kan `n blinde die lig sien en begryp, as daar in hom geen lig is en ook nie kan wees nie, omdat hy volkome blind is? Ewemin kan julle `n waarheid begryp, omdat daar nog nooit waarheid in julle was nie.

[7] Wie die waarheid bevat en wil begryp, moet eers self uit die waarheid voortgekom het. Maar julle is reeds vanaf julle oerouers, kinders van die leuen gewees, - hoe dink julle dan om nou die grootste en mees heilige van alle waarhede ineens te verstaan en te begryp? Kortom, julle bly in julle ou sonde en sal ook die loon vir julle werk ontvang!”

[8] Toe begin die reuse adelaars verdagte bewegings om die fariseërs heen te maak, wat daardeur baie bang word en die Egiptenaar nogmaals vra om daarvoor te sorg dat die diere hulle geen kwaad sou aandoen nie.

[9] Die Egiptenaar sê: “Helaas, julle miserabele vlees sou vir hierdie diere te sleg wees! Maar kyk, daar benede wei `n kudde skape aan die voet van hierdie heuwel! Dit is die eiendom van `n sekere Barabe, `n uitermate ryk burger van Jerusalem, wat `n baie arm gesin, wat selfs vroeër by hom in diens was, daar in die reeds vervalle skaapstal volledig te gronde laat gaan het. Hy het hulle wel vir `n kort tyd die reg gegee om in die slegte hut te woon; maar omdat hulle siekte te lank geduur het en die laaste tyd so erg geword het, dat hy nie kon aanvaar dat daar ooit `n einde daaraan sou kom nie, sou die saak vir hom te lank geduur het en het dit vir hom te beswaarlik geword. Onder die voorwendsel dat die hut vanweë die uitbreiding van sy kudde verbou en opgeknap moes word, het hy bevel gegee dat die arme mense dieselfde dag nog, meer dood as lewend, die tog al ellendige hut moes verlaat. O, wat `n edele en barmhartige seun van Abraham, Isak en Jakob!

[10] Maar die Alwetende en deur julle so gehate profeet uit Galilea het na die genoemde straatarme en totaal verlate gesin gegaan, waarvan die kinders naak om brood gebedel het en niks gekry het nie, hoewel hierdie plek die bakoond vir bykans die hele Jerusalem is, en die ouers deur Sy almagtige wil hulle gesondheid teruggegee. Daarna het Hy hulle brood, wyn en fatsoenlike, goeie klere gegee en laat hulle deur die vername Romeine uit daardie miserabele onderdak haal.

[11] Daar, te midde van die genoemde vername Romeine, staan die ouers en hulle arme kinders en hulle is nou goed versorg. En kyk, dit alles het julle gehate profeet gedoen!

[12] Maar julle, wat beweer om priesters van God te wees, het niks beter te doen as om dag en nag in julle tot `n rowershool en moordkuil geworde tempel te beraadslaag, hoe julle hierdie grootste Weldoener van die arme mensdom kan doodmaak en vernietig nie!

[13] Sê nou self eers: met welke verskeurende diere uit die bos en woestyn is julle eintlik te vergelyk? Helaas, burger Barabe is miserabel en sleg; maar julle is nog vele duisende male slegter! Want Barabe sal die groot profeet selfs nog dankbaar wees dat Hy die hut vir hom ontruim het; maar in julle groei die heimlike woede maar net nog meer, omdat die groot profeet julle met julle onbeduidende krag, mag en ontferming so oneindig ver oortref! En daarom sal Barabe ook gematigder gestraf word vir sy groot onbarmhartigheid!

[14] Kyk na die reuse adelaars! Hulle moet, omdat julle vir hulle as voedsel - netsoos ek alreeds gesê het - veel te miserabel en sleg is, hulle buik vul met die kudde van die o, so goedhartige Barabe, en om te maak dat hulle makliker die kudde kan aanvat, sal hulle deur ewe veel wolwe en bere gehelp word! Ek wil dit, en so geskied dit!”

[15] Toe die Egiptenaar dat gesê het, verhef die reuse adelaars hulle skielik, stort omlaag op die skape wat daar wei en elke voël hef daar één in sy kloue omhoog en vlieg daarmee na die berge. Terselfdertyd ontdek die mense benede op die weide ook `n aantal wolwe en bere, waardeur die hele groot kudde volledig vernietig en gretig verslind word, - by welke geleentheid die herders natuurlik so vinnig hulle kon op die vlug slaan.

[16] Die vier tempeldienaars kyk totaal verbluf na benede na die dal, en geeneen van hulle waag dit om ook maar één enkel woord daaroor te sê nie.

Die belofte van die fariseërs

147 Die Egiptenaar vra hulle egter: “Wel, hoe geval hierdie teken julle wat ek nou byvoorbeeld gedoen het?”

[2] Geen van hulle durf hierdie wonderman meer `n antwoord te gee nie; want hulle het, bewus van hulle boosheid, `n te groot angs en vrees vir hom!

[3] Maar hy (die Egiptenaar) sê: “O, ellendige huigelaars! Vir my is julle nou wel bang, omdat julle dit van my gesien en ondervind het; maar julle probeer Hom te vang en te dood, deur wie se almagtige wil, wat ek ken, ek dit alles gedoen het! O julle ellendige, blinde dwase! Wie is dan belangriker: die Heer of die kneg, die Heer of die swak leerling? As julle vir my al so baie beef, hoe sal julle dan voor Sy aangesig bestaan?”

[4] Met benoude stem sê die fariseërs: “Ja, ja, buitengewoon magtige man, jy het volkome gelyk; maar uiteindelik kan ons tog niks daaraan doen dat die tempel hom so vyandig opstel teen die profeet uit Galilea nie! Die tempel met sy instellings is wêrelds gesien nog altyd `n magtige stroom; ons bevind ons midde in die stroom en kan onmoontlik daarteen swem! Maar as die magtige profeet nie eers die tempel kan of wil verander nie, wat sal ons as onmagtige ledemate dan daaraan kan doen?! Ja, as ons jou onbegryplike mag sou gehad het, dan sou ons die hoëpriesterraad baie gou tot ander gedagtes gebring het; maar slegs met woorde is dit onmoontlik. Ons kan onsself in die vervolg hoogstens daarvan weerhou om saam te stem teen die groot profeet, ook kan ons die tempel verlaat, dit wil sê, ons kan ons met ons middele in `n meer private lewe terugtrek, - maar verander kan ons die tempel nie, wat jy met jou werklike groot wysheid baie goed sal besef. Maar jy, en nog meer die groot Profeet, sou die tempel en sy dienare wel met hierdie teken kan verander; maar ons alleen kan dit nie.” 

[5] Die Egiptenaar sê: “Wat julle nou ter verontskuldiging na vore gebring het, weet ek maar al te goed; maar ek weet ook dat juis julle diegene is en was, wat streng aan die kant van julle hoëpriester gestaan het en wat die eintlike kern vorm van die felste vyandigheid teen die grootste profeet wat hierdie aarde ooit gedra het, - en dit is boosaardig en sleg van julle.

[6] Ek sê julle egter volgens God se ewige Wysheid in My: Die groot Heer, wat vervul is van God se Gees en van al Sy Krag en Mag, wil die mense nie deur suiwer tekens nie, maar veeleer deur Sy suiwer, wyse leer op die weg van die lig en van die lewe bring, omdat tekens die mense wel dwing om aan Hom en Sy woord te glo, - maar dit skenk niemand `n innerlike vrye, lewendige oortuiging van die groot waarheid nie. Solank die mens hierdie waarheid, wat hy aan hom kan verskaf, deur nougeset volgens die leer te lewe, egter nie het nie, solank is hy, wat sy siel betref, ook nog as `n dooie te beskou. Want die suiwer, blinde en opgelegde geloof gee die mens geen innerlik waaragtige lewe nie, maar slegs die geloof wat vol lig is en lewend geword het deur daarvolgens te handel, en dit word nooit deur uiterlike wonders bereik nie, maar slegs deur die lewende woord van die ewige waarheid uit God, deur die mens wat dit as waarheid aanneem en daarvolgens leef. 

[7] Omdat die groot Heer uit Galilea wel die beste weet en insien wat vir Sy mense die ware heil bring, verrig Hy Self openlik na buite toe maar weinig tekens, maar Hy leer die mense slegs volledig om die wil van God, volgens waarheid te ken en wek hulle ook op om daarvolgens te handel; - tekens doen Hy maar net wanneer Hy daarvan seker is dat dit niemand se siel kan skaad nie. 

[8] Daarom wil Hy die tempel ook nie dwing nie en laat hom vry begaan; as die tempel egter so aangaan, sal hy met sy hele aanhang oorgelaat word aan die oordeel en ten gronde gaan. Onthou dit goed en knoop dit in julle ore! Want God, wat is, was en ewig sal wees, laat nie met Hom spot nie, omdat Hy Self in Sy hoogste goddelike erns, die mense bestem het vir `n ware, ewige saligheid.

[9] As dit by die mens maar net om iets onbelangriks gaan, sou God hom ten eerste nie wonderbaarlik wys en kunstig geskape het nie, sodat hy alleen, net wat sy liggaam betref, die grootste meesterwerk van die hele materiële skepping is, en ten tweede sou Hy hom geen siel gegee het wat aan Hom, die Skepper, selfs in alles gelyk kan word nie, as die siel dit maar net ernstig wil, - en ten derde sou Hy dan nie so dikwels Self met die mense gespreek het en hulle geleer het wat Sy wil is, welke bedoeling Hy met hulle het en wat hulle kan bereik nie. 

[10] As julle dit nou goed bedink en daarby `n blik werp op julle totaal verkeerde lewenswyse, dan moet julle tog goed kan insien hoe baie julle altyd in woord en daad in stryd met die goddelike wil gehandel het, en dan moet julle ook goed kan sien dat julle, juis omdat julle altyd teen die goddelike wil ingegaan het, nou ook die groot Heer uit Galilea so haat en vervolg! Die toon julle maar al te duidelik, dat al julle werk teen die wil van God ingaan en dus volkome uit die bose is! - Het julle my goed begryp?”

[11] Die fariseërs sê: “O ja, dit begryp ons nou goed en jy het ook volkome die waarheid gespreek; maar helaas sien ons ook in dat ons in die tempel geen groot verandering tot stand kan bring nie, ook al sou ons alles wat ons hier meegemaak het, presies aan die raad vertel. Trouens, ons sal ons nie deur die hoë raad die swye laat oplê nie, en sal ons besware baie openlik aan hulle meedeel. Onsself sal voortaan geen teenstanders meer wees van die groot Galileër nie; want deur jou sien ons nou hoe ver `n mens dit kan bring as hy die weë ken en `n volkome ernstige wil het. As jy dit as mens so ver gebring het, - waarom sou die Galileër dit dan nie nog verder gebring het nie? Ons sal Sy leer, waarvan ons al baie weet, omdat hy al meermale in die tempel gespreek het, vir onsself met die Skrif vergelykend ondersoek, en dit dan tot die rigsnoer van ons eie lewens maak. Is dit goed?” 

[12] Toe kom RafaEl na vore en sê: “Dan sal julle baie moet goedmaak wat julle die arme mensdom kwaad aangedoen het! Anders is daar vir julle geen vergewing van julle sondes moontlik nie; want as die mense julle nie vergewe wat julle hulle skuldig is nie, dan kan God julle ook nie vergewe nie!”

[13] Een fariseër sê: “Wat is dan die baie slegte wat ons die mensdom aangedoen het? Ons hou ons wel streng by die wette van die tempel, maar ons nie weet watter erg daad ons die mensdom verder sou aangedoen het nie!”

[14] RafaEl sê: “Wag nou netso, - die mense van Nikodemus bring juis iets te ete; as ons daarmee klaar is, sal ek julle wel `n paar bewyse lewer, wat julle sal laat sien hoe julle met die arme mensdom gehandel het! Maar nou ietwat geduld!”

[15] Die fariseër sê: “Ons sal wel wag; maar of ons ook iets sal eet, betwyfel ek baie sterk, - want jy het ons nou nie bepaald iets troosryk en opbeurend vertel nie. Alles wat die magtige Egiptenaar aan ons gesê en wat hy gedoen het, het ons nie so aangegryp as dit wat jy aan ons gesê het nie!

[16] Dit is wel waar dat daar baie mense is wat deur die tempel gekwel word, waarvoor ons die bevel moes gee, omdat ons tot die hoogste maghebbers van die tempel behoort; maar die wette wat ons handhaaf en ten uitvoer bring, bestaan immers al lank voordat ons daar was. Ons kan werklik niks daaraan doen dat daar sulke wette by ons is nie! As ons dus langs wetlike weg mense skade berokken het – wat inderdaad nie so dikwels voorkom nie - dan is die vraag tog of ons die skade ook weer moet goedmaak!”

[17] RafaEl sê: “Wees nog net geduldig totdat ons die brood, die wyn en die visse genuttig het, dan sal ek julle wel antwoord!” 

[18] Toe word die mandjies met brood, wyn en visse voor die verskillende groepe gaste neergesit. Almal proe toe.

[19] Slegs die vier tempeldienaars, wil ondanks alle aandrang, nie daaraan deelneem nie; want één van hulle sê: “As `n Judeër `n sondaar is, moet hy vas, bid, in sak en as boete doen en nie eet en drink netsoos ander eerlike mense, wat suiwer en regverdig voor God en alle mense is nie. Ons sal nie eet en nie drink totdat ons te wete gekom het hoe en waardeur ons sondaars geword het.”

RafaEl onthul die sonde van die fariseërs

148 Toe RafaEl, ten aanskoue van die mense, die brood, enkele visse en ook `n beker wyn genuttig het, gaan hy vinnig na die vier manne toe en sê: “Kyk, ek is al klaar en sal julle nou dadelik uit julle geregtigheidsdroom help!

[2] Julle het julleself netnou verontskuldig met die streng wette van julle tempel, wat julle nie gemaak en ingestel het nie; maar wie het dan vir julle die wet gegee wat voorskryf dat julle handlangers, op allerlei wyse verklee, na die mense moet stuur om hulle deur allerlei liste en ander verleidings tot sonde teen God, teen julle en teen die tempel te verlei? Wanneer iemand homself deur hulle laat verlei het, dan word hy deur die verleiers by julle aangekla, en julle stuur dan dadelik die beulsknegte en geregsdienaars daarheen. Hulle bring die skuldige na julle toe en julle lê hom, as hy ook maar enigsins vermoënd is, onbetaalbare straf op. Skape, kalwers, koeie, osse, stiere en esels, graan, hoenders, wyn en geld moes hy julle gee as versoening vir sy sonde; as hy uiteindelik ook mooi dogters het, dan moes hy hulle, hetsy aan die tempel offer of `n groot losprys daarvoor betaal. Sê self nou eers of dit geen sonde was wat julle op `n ten hemel skreiende manier teen die mense begaan het nie!

[3] Maar die laaste tyd het julle vir julleself `n nog beter beskikking gemaak! Julle het nou glad geen verleiers meer nodig wat rondtrek om die mense tot allerlei sondes te verlei nie, maar julle stuur nou dadelik die beulsknegte en geregsdienaars daarheen. Hulle moet die mense, wat enige besittings het, dadelik brandskatte laat betaal, onder voorwendsel dat die tempel heeltemal op hoogte daarvan is dat hulle op growwe wyse en baie verdoemenswaardig teen God en die tempel gesondig het en hulle dadelik hulle hele besit kan afneem. - en wie hom daarteen verset, moet dadelik gestraf word!

[4] Is julle handelswyse met die arme mensdom miskien ook in een van die Mosaïse wette te vinde, of is dit dalk dalk sonde teen die mensdom en teen God nie?

[5] As julle die een of ander aantreklike vrou beken het, dan het julle haar tot egbreek verlei, - en as sy deur julle tot egbreekster gemaak was, dan weet elkeen wel wat julle verder met haar doen.

[6] Kortom, ek sê vir julle, so erg as wat dit by julle in die tempel is, was dit nie in Sodom en Gomorra nie, en tog durf julle my in my gesig te sê dat julle maar net teenoor die volk gehandel het volgens die wet, wat nie deur julle gemaak was nie! 

[7] Kan julle jul bloedhandel met die onvrugbare vroue uit die grensprovinsies in die noorde van die Judese land verontskuldig, en weet julle niks van die straatrowers, wat deur julle aangestel is, wat al meermale verklee en as Romeinse dienare en ampsdraers die ryk belaaide karavane hulle skatte afgeneem het en dit dan vir hulleself gehou het nie, dit wil sê vir julle en die tempel?

[8] Julle handelswyse staan, netsoos ek maar al te goed weet, ook in geen enkele wet nie; wel staan daar geskryf, dat mens ook teenoor die vreemdelinge regverdig moet wees en hulle vry langs die weë moet laat trek as hulle geen vyande is nie. Daar julle as Judeërs egter sowel teenoor die inheemse as teenoor die vreemdelinge sulke onregmatighede begaan het, hoe wil en sal julle hierdie en nog vele ander ongeregtighede, wat julle die arme mensdom met groot brutaliteit aangedoen het, ooit weer goed maak?

[9] Hoe sal diegene wat julle op gruwelike wyse gedood het, geestelik sowel as liggaamlik, dit julle ooit vergewe en hoe sal julle aan die vele vreemdelinge die goedere wat van hulle geroof is, en aan alle inheemse die verkeerdelik afgeperste soenoffers vir die sonde wat aan hulle toegedig is, weer teruggee?

[10] Ek het nou gespreek; wat kan julle my nou antwoord, as ek nog daarby sê dat julle en julle voorgangers maar net so oorywerig gepoog het om die profete te vervolg en te dood, omdat hulle julle jul gruwels voorgehou het en die volk gewaarsku het teen julle valse en leuenagtige leringe en voorskrifte, en dat julle self om presies dieselfde rede nou ook die allergrootste profeet uit Galilea probeer vernietig, omdat Hy netsoos ek en hierdie vreemdeling uit Opper-Egipte teen julle getuig? Praat nou en verontskuldig julle teenoor my; want ook ek is `n bode van God, die Heer van ewigheid!”

[11] Een fariseër sê: “Dit kan jy wel wees; maar ek begryp net nie hoe jy, nouliks `n jong man, aan die wysheid gekom het nie! Is jy dalk ook `n Galileër en het jy dit alles van die groot profeet geleer om so teen ons op te tree waar elkeen by is, - en tog het ons jou volgens ons wete nooit kwaad aangedoen nie!

[12] Jy het ons nou selfs voor die vername, hoë Romeine van groot misdade en ten hemel skreiende onregmatighede beskuldig, wat ons selfs met die beste wil nooit kan goedmaak nie; as jy egter die ellendige wêreldse omstandighede waarin ons lewe daarby in aanmerking neem, dan sal jy ook met jou wysheid insien dat geen mens teen die stroom in kan swem en dat elke mens sy huik mantel na die wind moet hang.

[13] Ons het nou deur die wonderman uit Opper-Egipte en nou ook deur jou harde woorde, geëerde, verhewe jong man, vereers agtergekom en is ook daarvan oortuig dat daar werklik `n hoër lewe in die mens aanwesig moet wees. Wel nou dan, die mens wat volkome hiervan oortuig is, kan natuurlik maklik praat en optree; maar ons het vandag vir die eerste keer dinge beleef wat ons sê, dat Moses en ook alle ander profete geen waanbeelde van `n verhitte menslike fantasie is nie, maar egte waarhede is, waarvan ons voorheen geen vermoede gehad het nie. En daarom sien ons ook nou eers in, dat ons volgens die suiwer wet van Moses vreeslik teen die mensdom gesondig het. Maar dit kan ons nou onmoontlik weer goedmaak, en dit is ook totaal onmoontlik om, noudat ons self tot insig gekom het, die hele tempel en alle fariseërs in die hele Judese land ons insig as `n lewende waarheid mee te deel. 

[14] Die Heer in die hemel sal wel weet waarom Hy ons so lank met die grootste blindheid gestraf het; maar ek is daarom ook van mening dat Hy ons na alle regverdigheid nie kan verdoem nie, omdat ons as blindes in die afgrond geval het. Vir sover ons kragte en middele reik, sal ons alles doen wat maar gedoen kan word; maar om alles goed te maak wat daar deur ons blindheid aan kwaad en sleg gedoen is, is onmoontlik - behalwe in gedagtes. 

[15] Dus sal ons ook in die tempel daarvoor sorg dat die groot profeet in elk geval nie meer deur ons vervolg sal word nie, deurdat ons nie meer deel sal neem aan die byeenkomste van die hoë en nou eintlik slegte raad nie; maar of die Hoë Raad daardeur daarvan af sal sien om die groot en magtige profeet te vervolg, weet ons werklik nie! Maar volgens dit wat jy en die groot magtige wonderdoener uit Opper-Egipte oor hom gesê het, sal Hy vir die Hoë Raad nog minder bang wees as vir julle twee. Want wat kan die Hoë Raad met al sy truuks en besluite bereik teen die mag van `n mens wat toegerus is met alle mag van God se Gees? - Nou het ek gespreek en dit is nou aan jou om ons te sê of ek korrek gespreek het.”

Die oortuigende wonder van RafaEl

149 RafaEl sê: “Jy het baie goed en korrek gespreek en ek kan niks teen jou woorde inbring nie; maar ons, volmaakte mense, besit die gawe wat vir julle fataal is, naamlik om ook julle mees innerlike gedagtes te sien, en dit stem nie ooreen met jou woorde nie!”

[2] Die fariseër sê: “Hoe is dit moontlik? Hoe kan mens nou anders praat as wat mens dink? Die woord self is tog niks anders as `n, in `n sekere sin, beliggaamde gedagte nie!” 

[3] RafaEl sê: “Ja, ja, so moet dit wees; maar by julle is dit nog nooit so gewees en ook hierdié keer was dit nie so nie! As jou woord die hardop uitgesproke vertolking is van jou innerlike gedagtes, dan is dit waarheid; maar as jy met die mond iets bely, maar in jou hart volkome die teendeel dink, dan is jou woord geen waarheid meer nie, maar `n leuen, wat jy wel aan mense van jou soort as `n waarheid kan opdring, maar nie aan mense soos ons nie, - want ons het die vermoë om ook die gedagtes van die mense te sien en te hoor, en dan help `n leuen nie!

[4] Jy het wel op daardie punt iets waar gesê, dat julle, as daar in die Hoë Raad in die vervolg van die groot Profeet gepraat sal word, nie meer aan die beraad sal deelneem nie, en ook, dat julle al die aangerigte kwaad nooit meer kan goedmaak nie, maar tog dit wat nog wel goed te maak is, ook wil goedmaak; maar dit wil julle almal maar net doen omdat julle ons, en ook die profeet, aansien vir aartstowenaars en nie vir egte bodes van God nie. Vir ons as aartstowenaars is julle baie, baie bang en daarom wil julle julself nie teen ons draai nie. Ek sê egter vir julle dat ons geen towenaars is nie, maar werklike bodes van God; die groot profeet uit Galilea is egter eintlik geen Profeet nie, maar Hy is wat die profete oor Hom geprofeteer het! 

[5] As julle in Hom sou glo, dan kon julle ook vergewing van julle sondes ontvang het; maar as julle nie in Hom glo en Sy leer nie aanneem en ook nie daarvolgens handel nie, dan bly julle sondes in julle en daarmee ook die ewige dood. Hy alleen is die Heer, netsoos alle profete oor Hom gesê het, en daarom kan Hy ook elkeen wat na Hom toe kom die sondes vergewe; maar as `n meester towenaar, waarvoor julle Hom aansien, sal Hy julle vele sondes nie kwytskeld en vergewe nie! 

[6] Dat ons egter geen towenaars is, soos wat julle glo nie, sal ek jou dadelik laat sien. Kyk eers na my of ek iets anders aanhet as maar net die baie lig geplooide gewaad! Nou vra ek julle: Wat wil julle dat ek alleen deur my wil te voorskyn sal roep? Maar kies iets goeds, waaragtig en dus verstandig!”

[7] Toe dink die fariseërs daaroor na, wat hulle sou kan kies wat nie vir die vermeende jong towenaar so maklik sou wees nie.

[8] Na `n rukkie sê hulle (beide fariseërs): “Goed, beste vriend, maak vir ons `n volledig volgroeide vyeboom, wat met vrugte belaai is, en doen dit so, dat hy blywend sal wees en jare lank sal bly bestaan en vrugte dra! Ons wil die vrugte egter ook dadelik proe!”

[9] RafaEl sê: “Daar staan weliswaar geskryf: “Jy sal God se almag nie versoek nie, maar jy sal God dien!”; maar omdat dit hier slegs daarom gaan, om julle die verskil te laat sien tussen `n towenaar en `n mens wat met God se Gees werk, sal julle wens ook dadelik vervul word! Waar wil julle hê dat die boom moet staan?”

[10] Die fariseër sê: “Kyk, daar, waar aan die rand van die heuwel `n bruin klip lê, presies daar kan jy hom neersit!”

[11] RafaEl sê: “Goed dan, ek wil dus dat daar onmiddellik `n vyeboom, netsoos julle dit verlang het, op die genoemde plek staan! Dit is so!”

[12] Op daardie oomblik staan die vyeboom reeds op die genoemde plek. Daarvan skrik die fariseërs en Leviete so, dat hulle van angs en verbasing nouliks meer iets durf sê nie.

[13] Maar RafaEl sê aan hulle: “Wel, die deur julle gewenste boom staan op sy plek, oorvloedig belaai met ryp vrugte; gaan daarheen en proe die vye, en beoordeel of dit waardelose towery, of volle realiteit is!”

[14] Toe sê `n fariseër: “O, almagtige bode van JaHWeH, ons sien al dat dit ewig geen towery nie, maar die mag en die krag van God se Gees in die mens! Mag God ons vergewe dat ons teen Sy almag gesondig het! Ons durf die vrug, wat God se almag nou so wonderbaarlik geskape het, nie proe nie; want dit sou tot nog meer wees om God te versoek!”

[15] RafaEl sê: “O, o, so vroom is julle nog lank nie! Julle is maar net bang dat die eet van hierdie vrug julle sou kan skaad, en daarom durf julle hom nie proe nie! Maar die ander mense sal eers daarheen gaan en die vrugte proe; dan sal julle goed sien of die vrugte skadelik vir julle is!”

[16] Daarop gaan Nikodemus, Josef van Arimatea en nog enkele ander dadelik na die mooi boom, pluk enkele vye van die takke, eet hulle met groot welbehae op en prys die goeie smaak. Toe gaan die fariseërs ook daarheen en eet ook van die werklik heerlik uitsiende en baie aanloklike vye en het geen woorde genoeg om die heerlike smaak te prys nie. 

[17] Toe hulle etlike vye geëet het, gaan hulle vol verbasing weer na die engel, bekyk hom van top tot tone en sê, na `n tydjie (die fariseërs): “Jong mens, is jy werklik ook maar net `n mens netsoos ons, of is jy dalk een of ander hoër wese?”

[18] RafaEl sê: “Ja, ek is baie seker `n mens, maar weliswaar nie net soos julle nie; want julle is tot nou toe eintlik nog geen egte mense nie, maar slegs half tot lewe gekome mensevorms, waaraan nog veel makeer, voordat hulle volmaakte mense sal word. Wat wil julle nog meer hê wat ek julle moet sal laat sien?” 

[19] Die fariseërs, by wie `n lig nou tog eindelik opgegaan het, sê: “O, beste jong man, jy is beslis netsoos `n Samuel en `n Dawid, `n deur die gees van JaHWeH vervulde jongeling; die teken is vir ons voldoende! Ons het berou daaroor dat ons God hierdie een keer versoek het en `n teken van jou verlang het; ons glo nou volkome dat dit geen towery nie, maar `n suiwer godswonder is. Dit sou vermetel wees om, netsoos gesê, nog `n ekstra teken te verlang; maar jy kan self, as jong man wat volledig in die guns van God staan, na eie wil doen wat jy begeer. 

[20] Dit kom ons trouens voor dat jy ook die wonderbaarlike bouer is van die groot pilaar in die veld, wat jy nog baie goed hiervandaan kan sien. Want dit het nie op natuurlike wyse daar beland nie, want jy sien nie die minste spoor van beskadiging aan die grond en aan die gras, wat daar deur die opstel van so `n swaar pilaar ongetwyfeld sou moes gewees het; dit moes dus wonderbaarlik ontstaan het. En as dit vir jou, deur God se barmhartigheid en krag in jou, moontlik is om so `n boom vol ryp en baie goed smakende vye bliksemsnel te skep, - waarom sou dit vir jou dan nie moontlik wees om die pilaar op presies dieselfde wyse te voorskyn te roep nie? 

[21] Want by God, wat die hele aarde, met alles wat sy dra en voed, uit die niks geskape het, moet alles immers moontlik wees; in jou werk egter ook God se barmhartigheid en mag, en dus moet alles ook vir jou moontlik wees. Jy hoef maar net vas te wil, en alles wat jy wil is al daar! Daarvan is ons nou al volkome oortuig en ons het geen ander teken van jou nodig nie. Maar jy het wysheid en mag en jy kan daarom tog doen wat jy self wil.”

Die innerlike wese van die mens

150 RafaEl sê: “Nou goed dan, dit sal ek dan ook so doen! Omdat julle nou aangeneem het dat ek ook die bouer en opsteller van die pilaar in die veld daar langs die weg na Jerusalem is, sê ek nou ook vir julle dat dit so is. Daardeur is dan ook aangetoon, dat as dit die feite is, die innerlike gees in die mens ook meester is van alle natuurkragte, wat in alle elemente heers, en dit ook moet wees, omdat dit sonder die gees wat uit God is en oral werk, gladnie sou bestaan het nie; en as hy dit onmiskenbaar is, moet ook alles volgens die ewige norme van die goddelike orde vir hom moontlik wees.

[2] Voor `n mens egter daardie vermoë verwerf of kan verwerf, moet hy hom deur die nougesette opvolg van God se wil, wat hom deur Moses en deur die profete geopenbaar is, hierdie wil van God so eie maak, dat hy daarna vry vanuit homself nie anders kan handel as wat die wil van God dit vir hom in sy hart aangee nie, - wat vir diegene wat God erken het en Hom bo alles liefhet, nie so moeilik is nie, omdat die liefde tot God hom steeds meer krag daartoe skenk namate die liefde tot God in sy hart toeneem, en in die liefde ook die liefde tot die naaste. 

[3] As `n mens hom op hierdie wyse met God verenig het, is hy ook reeds vervul van God se Gees; want die liefde tot God en die vervul van Sy heilige wil is immers al die volledig werksame Gees van God in die mens, omdat sy nuwe wil nie meer die swak en onmagtige wil van die menslike vlees is nie, maar die almagtige suiwer Wil van God.

[4] Vir diegene wat hierdie wil volledig in hom het, moet dan immers ook alles moontlik wees wat hy wil; want wat hy dan wil, wil ook God in hom, - en vir God is alles tog sekerlik moontlik!

[5] Daarom moet julle jul nie so baie daaroor verwonder dat die ou profete baie dikwels groot tekens verrig het nie. Want as suiwer mense het hulle uit hulself netso min enige teken gedoen as wat julle ooit egte tekens gedoen het; maar omdat hulle deur hulle suiwer lewenswandel gereeld al van jongs af aan vol was met God se Gees, verrig hierdie almagtige Gees die groot wondertekens, en hierdie Gees vervul ook hulle harte met die lig van alle Wysheid uit God, en as hulle dan vanuit die Wysheid tot die volk spreek, was dit nie meer die woord van `n mens nie, maar die Woord van God.

[6] Omdat ek egter, soos nog enkele ander mense wat hier aanwesig is, ook so van die gees en die wil van God vervul is, moet alles gebeur wat God se wil in my wil, en niks kan hom teen my verset nie. As ek hierdie hele aarde sou wil vernietig en volledig sou wil verwoes, dan sou dit, as ek dit ernstig sou wil, en dit net so seker sou slaag as wat ek nou sal slaag, om die gunter aan die taamlike verafgeleë gebergte na vore stekende groot rots oombliklik te vernietig.

[7] Kyk daar tussen middernag en môre is die sterk vooruitstekende rots, waarvan die vernietiging niemand enige skade sal berokken nie, omdat hy vir die besitters van die berg met sy bosse tog meer nadeel as voordeel het. Ek wil, - en sien, die rots bestaan nie meer nie! Sy hele massa bevind hom nou al ongeveer duisend dagreise hiervandaan in die diepte van `n groot see!”

[8] Die fariseërs sê verbluf: “Maar ons het hom nie omhoog sien gaan en deur die lug vlieg nie!” 

[9] RafaEl sê: “Julle het tog ook nie hierdie boom langsaam uit die grond sien opgroei nie! Wat God se Gees wil, geskied netsoos Hy dit wil; want tyd en ruimte tel nie by Hom nie. As Hy egter wil dat alles na mekaar in die tyd gebeur, netsoos julle dit in die natuur van die dinge van hierdie aarde sien, dan gebeur dit ook netsoos Hy dit wil; want sowel tyd as ruimte is ook dinge wat altyd en ewig voortkom uit Sy wil en uit Sy orde!

[10] Die seder groei volgens Sy wil dikwels vele honderde jare voordat sy haar grootste hoogte en omvang bereik, `n klawerplant is in `n paar dae volgroeid; as jy egter die bliksem uit `n wolk sien skiet dan het hy baie weinig tyd nodig om die aarde te bereik, en so sien julle dat alle dinge vir die Gees van God moontlik is. - Begryp julle nou iets daarvan?”

[11] Die nog altyd baie verblufte fariseërs sê: “Ja, ja, ons begryp dit nou goed, vir sover mense met ons ou blindheid dit kan; maar die ontsaglike snelheid van uitwerking van die goddelike wil in die mens, netsoos nou in jou, sal ons wel nooit begryp nie! Die hier en daar op dieselfde oomblik, dit sal die menslike verstand nooit begryp nie, ook al is dit hoe verlig.”

[12] RafaEl sê: “Waarom dan wel nie? Kan julle jul byvoorbeeld nie nou oombliklik in gedagtes na julle wonings verplaas nie?” 

[13] Een fariseër sê: “O ja, dit wel, - maar natuurlik sonder die aller geringste uitwerking!”

[14] RafaEl sê: “Seker so, omdat julle nie één is met die alles vervullende, alles deurdringende en oral werkende Gees uit God nie! Hierdie gees rus weliswaar in die binneste sentrum van julle siel, maar hy is daar nog heeltemal geïsoleerd van die algemene gees, omdat hy deur julle te geringe liefde tot God ook `n veel te geringe voeding kry. Daardeur kan die gees hom nie in die siel uitbrei en haar deurdring en hom so deur julle hele wese uitbrei nie, dit wil sê nie ruimtelik nie, maar in die sfeer van die wil, wat in hom netso goed aanwesig is as in God Self, deur Wie hy as `n onverwoesbare lewensvonkie in die hart van die siel gelê word.

[15] In die sfeer van die wil uitbrei beteken egter, dat die siel self haar wil volledig ondergeskik maak aan die erkende wil van God en hom vrywillig heeltemal deur hom laat beheer.

[16] As dit so is dat `n siel haar as te ware van buite af deur die herken en noukeurig opgevolgde wil van God tot in haar binnenste laat deurdring, dan wek sy die gees uit God, wat in die binnenste van die siel rus en sluimer. Hierdie verenig hom dan terstond met die aan hom gelyke wilsgees, wat die hele siel deurdring het en wat die eintlike gees van God is, en is dan in alles één met hom, netsoos God dit - maar dan in `n veel hoër graad - ook is en bly, as te ware netsoos die een oog één is met die ander, hoewel by `n mens die een oog ook altyd skerper en makliker sien as die ander. 

[17] As die mens dit sover gebring het, dan is die gedagte waarmee hy hom selfs na die verste verwyderde oord verplaas het, geen leë gedagte sonder uitwerking nie, maar hy verplaas die hele wese van so `n volmaakte mens, wat alles tot stand kan bring, geestelik na die plek. Hy sien, hoor en verneem alles, omdat sy met die eindelose wilsgees alles deurdring en beheers, sonder om ook maar `n oomblik haar individuele selfstandigheid daardeur te verloor. Omdat sy egter alles deurdring en beheers, kan sy ook as gedagte, wat met die ware gees van God vervul is, alles binne één oomblik tot stand bring wat die volmaakte mens wil.

[18] Maar solank die mens hierdie saligste en enige ware lewenstoestand nie bereik het nie, kan hy sy gedagtes en idees slegs deur sy ledemate op die een of ander wyse onvolmaak verwesenlik, en dit maar net volgens die wette van die natuur, wat homself in die oordeel bevind. Die gedagte op sigself is egter niks anders nie as jou spieëlbeeld - sonder wese, sonder krag en sonder enige mag. Maar dit sê jy tog dat jy jou daarmee oombliklik selfs in die mees ver weg geleë plek kan bevind, ook al is dit dan, netsoos reeds uitgelê, sonder enige uitwerking.

[19] Jy sal nou goed begryp hoe dit vir my moontlik was om die rots daar van die taamlike verre gebergte los te maak en in die diepte van `n baie ver geleë see te laat sink!

[20] Ek het die teken egter nie verrig om julle vrees vir ons aan te jaag of julle te dwing tot die aanneem van `n nuwe leer, wat eintlik wel die oudste leer op aarde is nie, maar ek het die teken maar net gedoen om julle die regte weg te wys tot die verkryging van die ware en volmaakte lewenskrag uit God, waarsonder die mens in sy siel as byna volkome dood te beskou is, totdat hy op die wyse wat ek jou vertel het, volledig één geword het met die wil van God.”
Die goddelike leiding van die mense

151 (RafaEl): “Maar julle totaal verkeerde en van God volledig afgewykte tempelwesens is nog buitengewoon ver daarvan af en julle sal julle nog steeds verder daarvan verwyder! Julle hoop op `n Messias vir hierdie wêreld wat julle sal bevry van die deur julle meer as alles gehate onderworpenheid aan die Romeine en wat van julle weer `n groot en gevreesde volk sal maak; maar so `n Messias sal in der ewigheid nooit kom nie.

[2] Die beloofde, ware Messias het egter in die persoon van die deur julle so gehate Galileër tot julle gekom en Hy wil by julle `n geestelike ryk op aarde stig en julle die verlore paradys gee, wat bestaan uit die kennis van die enigste, ware God en Sy wil wat heeltemal by julle verlore gegaan het, wat oneindig veel hoër staan as alle ryke en skatte van die aarde; maar dit wil julle nie, en julle agtervolg die Mees Heilige van alle Gewydheid in God en wil Hom selfs vang en doodmaak.

[3] Oordeel nou self of julle deur die dink- en handelswyse ooit die toestand van die ware volmaakte lewe van `n mens kan bereik! Spreek nou en gee my `n goeie antwoord!”

[4] Een fariseër sê: “Ja, ja, jy het werklik baie korrek gespreek, en ons sien nou die groot waarheid in, dat ons onsself deur ons eie skuld so oneindig ver verwyder het van die ware doel van die menslike lewe; maar ons sien nou ook dat ons op hierdie wyse so goed as reddeloos verlore is. Want die tempel sal in sy oorgrote verblinding nie sy ingesteldheid verander nie, en dus is ons verlore, en die betekenis van die teken aan die hemel gedurende die vorige nag het egter nou eers vir ons heeltemal duidelik geword. 

[5] Wat ons vier hier betref, ons sal ons met al ons kragte inspan om die weë te gaan bewandel wat jy ons gewys het; maar van ons soort is daar nog enkele duisende, wat nog veel erger en slegter is as wat ons ooit was en by wie die lig nooit ontsteek sal word nie. Wat sal daar met hulle gebeur as hulle hardnekkig in hulle boosheid sal volhard?”

[6] RafaEl sê: “Julle het die geleentheid en dit sal nog `n kort tyd so bly. Wie vrywillig sal kom, sal aangeneem word; wie egter nie sal kom nie, maar volhard in sy blindheid, sal ten gronde gaan. Want aan niemand word die leer vir die verkryging van die innerlike lewe opgedring nie, want daaraan sou hy vir sy siel ook niks hê nie. Die natuurlike lewe op hierdie aarde word wel vir die mens gegee, - maar die innerlike lewe moet hy op eie krag verwerf.

[7] Ek sê vir julle: Die geheim en die behoefte aan die innerlike volmaakte lewe, lê in elke mens so digby jou duidelik voorhande, dat die son op die helderste middaguur nie helderder sou kan skyn nie! Maar uiteindelik help dit tog nie veel by die noodsaaklike vryheid van die menslike siel om self te beslis nie, omdat die mens van nature traag en dus passief is, wat ook weer noodsaaklik is, omdat die mens andersins geen geleentheid sou gehad het om homself tot lewe te wek, om op die manier volkome selfstandig meester oor sy ware lewe te word. 

[8] Maar die meeste mense van hierdie aarde laat hulleself nog nie eens uit hulle soet traagheidsslaap so ver wakkerskud dat hulle tenminste één keer kon meemaak hoe heerlik en aangenaam die komende dag aanbreek nie. Hulle slaap liewer tot halfpad in die dag, en as hulle dan tog eindelik wakker geword het, is hulle eers eg geërger dat dit al klaarligte dag is en hulle nie nog `n tydjie baie rustig kon bly slaap nie.

[9] Dan vra ek in naam van die Heer: Met wie moet jy daardie soort mense dan vergelyk? Die diere het hulle tyd van rus en slaap. As hulle wakker is, is hulle op hulle manier besig, netsoos die miere en die bye, en sorg nougeset vir hulle toekoms - want dit lê in hulle instink; - maar die mens, wat noodsaaklikerwys `n geheel vrye wil het, skep ondanks alle openbarings genoeë in sy traagheid en wil nie die lig, maar alleen die nag en die volledige duisternis hê, sodat hy voortdurend des te behaagliker sy doodbringende slaap kan voortsit.

[10] Wat kan God, wat nie met Sy almag op die lewe van `n mens, netsoos by die plante en diere, kan en mag inwerk ten opsigte van die menselewe - wat volkome vry en volledig selfstandig moet wees - om geen geoordeelde diere- of plantelewe daarvan te maak nie, anders doen as wat sorgsame ouers, vir wie die geluk en welsyn van hulle kinders hulle na aan die hart lê, vir hulle slaapsugtige kinders doen?

[11] Hulle probeer die kleintjies deur middel van allerlei lawaai te wek; en as die kinders die bed nog steeds nie wil verlaat nie, dan moet hulle - naamlik die ouers - `n roede gryp en die kinders wat te slaapsugtig is, die enigste ietwat onaangename adviese gee, en so word hulle op `n voor die hand liggende en doeltreffende wyse aangegee dat dit al ruimskoots tyd is om op te staan en met die werk van die klaarligte dag te begin.

[12] En kyk, dieselfde doen juis nou, netsoos ook altyd, die Heer met die mense! Keer op keer roep Hy hulle deur Sy verligte bodes om op die reeds volkome klaarligte dag wakker te word, maar die kinders trek hulle niks aan van die geroep van die bodes nie, bespot hulle selfs, jaag hulle die huis uit en doen hulle selfs kwaad aan. Dan kom die Vader Self en sê luid: “Maar kinders, dit is al heeltemal dag; staan op en begin met julle maklike daaglikse besigheid!”

[13] Dan doen die kinders, netsoos die Israeliete ten tyde van Moses, asof hulle oombliklik ontwaak en opstaan om hulle ligte daaglikse werksaamhede te gaan verrig. Maar as die Vader die slaapvertrek weer vir `n kort rukkie verlaat, dan dink die kinders nie meer aan Sy oproep nie, maar sluimer dadelik weer in en slaap nog vaster as voorheen.

[14] Die Vader stuur weer bodes om vas te stel of die kinders al uit die bed is; maar hulle kom terug en sê: “Vader, U kinders is nou nog dieper aan die slaap as ooit tevore!” Dan sê die Vader: “O, dit sal nie werk nie! Daarvan moet ons hulle afbring; want andersins sal hulle almal ten gronde gaan. Nou moet die roede gebruik word!”

[15] Dan kom die Vader nogmaals Self met die roede. En kyk, `n paar kinders spring uit angs vir die roede tog uit die bed van die dood, klee hulle en gaan nog heeltemal slaapdronk aan met hulle daagliks werk, en brom omdat die Vader hulle met die roede wakker gemaak en aan die werk gesit het, maar die grootste deel van die kinders laat die roede op hulle neerkom, ontsteek in blinde woede, staan haastig op, stort hulle dan op die Vader en wurg Hom. Wat verdien sulke kinders dan?”

[16] Die fariseërs sê: “O, wee sulke kinders! Die diep beledigde Vader sal ontsettend kwaad vir hulle word en hulle verstoot uit Sy huis en hulle nooit meer as Sy kinders erken nie. Hulle sal in die vreemde en in die wildernisse van die aarde soos honde onder die onbarmhartige heidene moet ronddwaal en oral die miserabelste slawedienste moet verrig. Wie sal hom dan oor hulle ontferm?” 

[17] RafaEl sê: “Alleen die Vader, indien hulle weer berouvol na Hom sal terugkeer; maar diegene wat nie wil terugkeer nie, sal die Vader juis nie laat opsoek en tot terugkeer maan nie, maar hulle sal net so lank in die ellende gelaat word totdat hulle hulleself tot terugkeer sal dwing. 

[18] Maar julle behoort nou tot die kinders wat hulle tog nog, ook al was dit met veel moeite van die kant van die Vader en onder veel gebrom van hulle kant, op klaarligte dag uit die bed laat jaag het. Omdat julle nou eenmaal uit die bed is, gaan dan nie meer daarin nie, maar bly op die dag van die Vader buite op die veld, dan sal die Vader se liefde vir julle opneem en julle help met die werk vir die vervolmaking van julle lewe; as julle egter na julle ou bed sal terugkeer, dan sal julle oorgelewer word aan die hartelose tugmeesters wat heet: armoede, nood, ellende, blindheid, verlatenheid, pyn en vertwyfeling!

[19] Want die mens dra die sewe geeste van God in hom, wat die saligste ewige lewe in hom berei. Eweneens het hy die sewe geeste van die hel in hom wat ek hiervoor genoem het. Dit veroorsaak in hom onder hulle voorwaarde die ewige dood en sy kwellings.

[20] Wat ek julle nou gesê het, is ewige waarheid uit God. As julle jul daarvolgens sal rig, sal julle sondes julle vergewe word, en julle sal die vervolmaking van die lewe van julle siel bereik.”

Verskeidenheid van gawes van die gees

152 Toe vra die tweede fariseër: “O, geheel van God se Gees vervulde jong man, wat wel soos `n tweede Samuel lyk! As dit vir ons moontlik sou wees om tog nog tot vervolmaking van ons innerlike lewe te kom, sou ons dan ook die innerlike krag kry wat ons by jou en vroeër by die volmaakte mense uit Opper-Egipte waargeneem het?”

[2] RafaEl sê: “Daar is geen vervolmaking van die lewe waarmee nie ook die innerlike krag baie nou saamgaan nie, omdat die volmaakte lewe ook die volmaakte krag self is. Tog is die gawe van die Gees uit God aan die mense, elkeen volgens sy eie innerlike, ook noodsaaklikerwys verskillend, en die verskil is daar sodat die salige geeste in alle ewigheid mekaar wedersyds kan dien na die mate van hulle liefde tot God en uit hierdie liefde wedersyds tot mekaar. 

[3] Daarom ontvang die een in die vervolmaking van sy innerlike lewe die gawe om in die toekoms te kan sien, die ander die gawe van die wysheid om hom uit te druk in woord en taal, `n ander die gawe van die ontdek en skep, weer `n ander die gawe van die wilskrag, `n ander die krag van die liefde en weer `n ander die gawe in die krag van die erns, `n ander die van die geduld, en weer `n ander spesiaal die gawe van die krag tot erbarming, en weer `n ander die van die krag van die deemoed. En so tree tot in die oneindige by die een dit en by `n ander dat op die voorgrond, sodat, netsoos reeds gesê, die een gees die ander êrens mee behulpsaam kan wees; maar in geval van nood is ook in elke gees alle gawes verenig en kan hy elke denkbare en nog so besondere gawe van die Gees uit God gebruik.

[4] As julle by die moontlike vervolmaking van julle innerlike lewe dan ook nie presies my gawe op hierdie aarde volledig in besit sal kry nie, kry julle tog `n ander barmhartigheid en gawe in julle besit en sal julle daarmee julle medemens net so kan dien, as wat ek nou julle met my gawe gedien het. Wie egter eenmaal `n besondere barmhartigheid en gawe in `n spesiale mate uit God deelagtig word, sal nie in alle ander gawes stiefmoederlik bedeel word nie. 

[5] Dat dit so is, kan julle al opmaak uit die oneindig verskillende talente, gawes en eienskappe van die mense op hierdie aarde. Die één is `n besonder goeie redenaar, die ander is `n skilder, `n ander `n sanger, weer `n ander `n voortreflike rekenaar, `n ander `n meganikus, nog `n ander `n boumeester; die één `n seilmaker, `n wewer, `n ander `n apteker, `n ander `n mynwerker. En so het elkeen reeds van nature `n spesiale talent saam gekry; maar hy het ondanks sy eie spesiale talent ook alle ander menslike gawes, ook al is dit in `n mindere mate, en hy kan elkeen daarvan deur inspanning en vlyt tot volkomenheid ontwikkel. 

[6] Omdat julle nou al hier die verskeidenheid kan opmerk, sal julle ook wel insien dat die verskeidenheid van die gawe van God se Gees, by diegene wat hulle lewe vervolmaak het, nog veel meer gevarieerd is en moet wees, omdat geen egte en volmaak lewende saligheid sonder die verskeidenheid moontlik sou wees nie.

[7] Ja, die weg na die lewensvervolmaking is vir elkeen dieselfde. Dit lyk volledig soos die uitstroom van die lig uit die son en die neerval van die reën uit `n wolk. Maar kyk dan eers na die eindelose verskillende uitwerkings van dieselfde sonlig en dieselfde reën in die ryk van die minerale sowel in die van die plante en diere! As jy nou reeds by die wesens in die materie `n eindelose verskeidenheid kan opmerk, dan vind jy in die volmaakte ryk van die saligste engele nog `n des te groter verskeidenheid. En dit het God se hoogste Wysheid en Liefde so ingestel sodat die saligheid van die geeste des te groter sal wees. 

[8] Vra dus nie of julle in julle moontlike lewensvervolmaking stellig ook my eienskappe sal kry nie, maar gaan in alle deemoed en liefde gestadig voort op die weë van die lig wat nou aan julle bekend gemaak is, dan sal julle wel baie helder en lewendig gewaarword welke gawe van die gees uit God julle verwerf sal hê! 

[9] Die liggaam van die mens het immers ook baie verskillende dele en ledemate, wat almal op hulle wyse aktief saamwerk aan die instandhouding van die hele mens; het julle ooit wel eens binne-in jouself die dele en ledemate van julle liggaam daaroor hoor kla dat byvoorbeeld die linkerhand liewer die regter sou wees, of die voet liewer die hoof, of die oog liewer die oor of omgekeerd?

[10] As die liggaam heeltemal gesond is, is ook elkeen van sy dele en ledemate volkome tevrede met sy plek, funksie, bestemming en eienskap, en wens om ewiglik nie te ruil nie.

[11] En kyk, so is dit ook gestel in `n gemeenskap van mense en geeste, wat in haar geheel ook na `n mens lyk! Een deel verteenwoordig die oë - dit is die sieners, - `n deel die ore - dit is die hoorders, - `n deel die hande - dit is die doeners, - `n deel die voete – dit is diegene wat altyd na die hoër lig voortgaan, - `n deel die hart - dit is die magtiges in die liefde, - `n deel die maag - dit is die opnemers van die goeie en ware uit God, wat daardeur die hele gemeenskap voed, - `n deel kom ooreen met die brein - dit is die wyses, wat voortdurend die hele gemeenskap orden, - en so gaan dit van die kleinste tot die grootste in die oneindige verder, en elke nog so geringe onderdeel en elke afsonderlike vesel van die gemeenskap is op sy wyse volkome magtig en salig en neem deel aan die gawe en eienskappe van die hele gemeenskap, netsoos ook jou voete volkome deel het aan die lig van jou oë en jou oë aan die bekwaamheid van jou voete. Jou oog verheug hom daaroor dat dit met die hele liggaam deur die voete gedra word, na waar dit nuwe wonders en dinge sien en hom in die hart en die verstand daaroor verheug; maar hierdie vreugde word dan ook aan die voete meegedeel asof die voet self volledig die oog, die oor, die verstand en die hart self was!

[12] As julle nou eers goed daaroor sal nadink, dan sal julle ook sekerlik met elke gawe van God se Gees wat julle ooit sal ontvang, meer as volmaak tevrede kan wees. - Het julle my nou ook goed begryp?”

[13] Die fariseërs, uitermate verwonder oor die wysheid van RafaEl, sê: “O waaragtige, hemelse Samuel! Hoe is jy nie ontsettend wys nie! Nou het ons jou eers heeltemal begryp! En dit het jy alles gekry van die groot en wyse Galileër?”

[14] RafaEl sê: “Ewig alles maar net van Hom!”

[15] Die fariseërs sê: “Nou eers sou ons Hom self graag wil sien en spreek! Ons is nou geen vyande meer van Hom nie, maar baie berouvolle vriende. Vertel ons waar Hy is, sodat ons na Hom toe kan gaan om Hom uit die diepte van ons hart te dank! Ons sal die tempel heeltemal verlaat en Hom volg!”

Die versoening van die fariseërs

153 Maar in plaas van beide fariseërs op hulle vraag na My direk `n antwoord te gee, roep RafaEl eers vir Lasarus en Nikodemus na hom toe en sê eers daarna aan beide fariseërs: “Ken julle hierdie man, wat veral julle, die ergste vervolg, omdat hy uiteindelik nie meer kon en wou bymekaarmaak wat julle alles van hom geëis het nie?”

[2] Beide fariseërs sê: “O, die baie ryk Lasarus ken ons baie goed, en ons weet ook wat ons teen hom verkeerd gedoen het! Wat ons hom kan vergoed, sal ons hom ook so spoedig moontlik uit ons persoonlike besit vergoed. Maar ons het oor sy herberg op die Olyfberg `n vloek uitgespreek, wat in die tempel vas gelê is; die sal ons natuurlik nie anders as met `n aansienlike losgeld uit die swart boek kan uitwis nie. Maar ons sal die beste Lasarus die geld uit ons eie besit gee, dan sal hy die drukkende vloek daarmee goed kan ophef!”

[3] RafaEl sê aan Lasarus: “Is jy met die voorstel tevrede?”

[4] Lasarus sê: “Daarmee is ek heeltemal tevrede, hoewel ek daarby ook die opregte wil wel vir die daad wil aanvaar en dus wil en sal ek ook vir julle twee `n goeie vriend wees. Origens moet ek julle, my beste vriende, eerlik erken dat julle vloek my veel meer voordeel as nadeel opgelewer het; want alle vreemdelinge het juis na my herberg toegestroom, sodra hulle by die tollenaars gehoor het dat dit deur die tempel verbied was. Want die vreemdelinge redeneer as volg: “Die herbergiers uit die stad, wie dit as beste en goedkoopste bekendstaande herberg op die berg reeds lank `n doring in die oog was, het seker met allerlei offers enersyds en allerlei leuenagtige verdagmakings andersyds die baie op offers beluste tempel in die arm geneem en dit bewerkstellig! Nou gaan ons eers net na die herberg op die berg en gee daar ons geld uit vir die besliste goedkoopste en beste versorging!” 

[5] En daaraan sien julle, beste vriende, dat julle my deur die vloek nie alleen nie geskaad het nie, maar juis gehelp het, en dat ek dus heeltemal geen rede het om vir julle kwaad te wees nie! Dit is dus heeltemal nie nodig om die vloek uit die boek te laat skrap nie, want dit is my herberg duidelik van groot nut.

[6] Bowendien moet jy ook bedink dat ek presies dieselfde kan oorgekom het wat al menigeen oorgekom het: as die vloek afgelos is, - maar na verloop van een jaar, en gereeld nog vroeër, het die tempel al weer `n rede gevind om opnuut `n vloek oor hulle herberg uit te spreek, en diegene wat daardeur benadeel word, moes dan die dubbele losgeld betaal as hy die vloek oor sy bedryf weggeneem wil hê. Want daar staan immers in julle voorskrifte: “As die eerste vloek deur `n offer afgelos is, maar die tempel om bepaalde redes oor dieselfde saak nogmaals `n vloek uitspreek, dan maak die nuwe vloek die oue ook weer geldig, en sodoende moet daar twee vloeke afgelos word. En op die manier kan dit geheel tot aan die tiende vloek oploop.”

[7] Om hierdie baie onnodige groot uitgawe te systap, laat mens die eerste vloek staan, veral as hy iemand meer voordeel gee as nadeel, en word mens vir goed `n Romeinse burger, - en die tempel kan dan van tyd tot tyd in die swart boek gaan optel en na die bedrag kyk, en dink hoe goed dit sou wees vir die offerkas as iemand dit sal betaal!

[8] Julle, wat nou my beste vriende is, moet daarom in plaas van die afkoopgeld uit julle eie besit aan my te gee, goed doen aan die stille armes, omdat ek die tempelvloek werklik goed kan gebruik! Dit kan julle ook doen met die geld wat julle my vir my toegevoegde skade wil gee; want ek is - die Heer sy alle lof - reeds lank vir alles meer as duisendvoudig skadeloos gestel. En so sal ons ook, as julle erns maak met wat julle hierdie jong vriend belowe het, altyd die beste vriende bly!”

[9] Die een fariseër sê: “Dit sal ons; want ons het hier dinge meegemaak, wat ons buitengewoon verbasingwekkend vind, en wat in alle opsigte deur en deur die allersuiwerste waarheid is, terwyl die gedrag van ons tempel daarenteen al heeltemal suiwer satanies is. Ons sal die tempel daarom so vinnig moontlik heeltemal die rug toekeer, netsoos vele dit al gedoen het, en dan heeltemal volgens ons innerlike oortuiging lewe. 

[10] Hierdie jong op God gelykende vriend, vir wie ook ons mees innerlike gedagtes nie veilig is nie, kan jy sê dat ons daartoe nou rotsvas besluit het; maar die beroemde Galileër sou ons net eers wil sien en spreek en uit sy mond enige instruksies ontvang oor wat ons nog moet doen om één van die minste grade van die innerlike lewensvervolmaking te bereik, vóór ons die tydelike met die ewige sal verwissel.”

[11] Lasarus sê: “Maar die jong vriend, wat `n ware dienaar van die Heer is, het immers tog al alles laat sien en vertel wat julle moet doen om die innerlike lewensvervolmaking te bereik; meer sal die Heer Self julle ook nie vertel nie!”

[12] Die fariseër sê: “Vriend jy het wel gelyk - want daar kan maar één waarheid wees, - maar alleen al die sien van hierdie groot man van God moet vir diegene wat in Hom gaan glo, immers ook `n nog groter vertroue opwek as wanneer mens slegs met sy dienare en leerlinge spreek! Dit is by ons egter geen losse nuuskierigheid om Hom te sien en te spreek nie; maar omdat ons dit alles oor Hom gehoor en nou ook van Hom gesien het, het daar in ons `n groot, kragtige liefde vir Hom ontwaak, en dit is die rede waarom ons Hom self êrens sou wou sien en spreek. Die van God vervulde jong vriend sal verseker baie presies weet waar Hy, die heilige van God, Hom nou bevind! Mog hy nou ook êrens in Galilea wees, dan sou ons Hom onmiddellik agterna gaan, Hom opsoek en om onderrig en raad vra.”

[13] Lasarus sê: “Hy het immers tog al meermale in die tempel die volk onderrig! Het julle Hom dan nie daar gesien en miskien selfs gespreek nie?”

[14] Die fariseërs sê: “Jy weet immers wel dat die sogenaamde Hoë Raad, in die deel van die tempel wat vir die volk bestem is, bykans nooit te siene is nie, omdat hulle daar niks te doen het nie, en dus het ons wel gehoor dat Hy in die tempel was en ook groot tekens gedoen het, - maar gesien en gespreek het ons Hom nie! En daarom sou ons Hom dan ook nou graag wil opsoek, sien en, indien moontlik, spreek!”

[15] Lasarus sê: “Maar ek weet dat baie fariseërs, skrifgeleerdes en oudstes in die tempel Hom gesien en gespreek het, en Hom ook so vyandig gesind geword het, omdat Hy hulle hulle onregverdighede en bedrieëry voorgehou het waar die volk by was! Dan is dit tog wel des te merkwaardiger dat julle in die Hoë Raad julle maar net druk daaroor kon maak hoe julle die Heer op een of ander wyse kon vang om Hom daarna ook dadelik te dood! En dan sal julle, wat die belangrikste maghebbers na die hoëpriester is, Hom egter tot nou toe nie gesien en gespreek het nie? Werklik, dit klink tog `n bietjie vreemd!”

[16] Die fariseër sê: “Inderdaad, en tog is dit so! Ek sê jou nou selfs dat die groot Heilsman Hom selfs by julle sou kan bevind en dat ons Hom beslis nie sou herken as Hy hom nie self aan ons sou bekend maak nie! Heimlik dink ons al dat hierdie ware tweede Samuel dit was; slegs vind ons Hom tog `n bietjie te jonk, omdat ons gehoor het dat die groot Heilsman al een jaar of dertig moet wees, wat ons egter ook nie heeltemal verseker weet nie. Maar ons verlang nou maar net baie daarna om Hom self te sien en te spreek! Sê ons daarom tog waar ons Hom kan sien en spreek!” 

[17] Daarop gee Lasarus geen antwoord nie, want hy merk dat Ek Self op die oomblik uit die hut te voorskyn kom en na hom afdaal.

Die Heer en die fariseërs

154 Omdat Lasarus hulle geen antwoord gee nie, rig die fariseërs hulle weer tot RafaEl en sê: “Sê jy ons tog waarom ons nie mag weet waar die groot Heilsman uit Galilea Hom ophou nie!”

[2] Toe gaan Ek voor die fariseërs staan en sê: “Hier is Ek, `n goeie Herder te midde van My lammers, Ek vlug nie weg as wolwe My kudde nader nie; want hierdie lammers is My eiendom. Ek is geen huurling wat op die vlug slaan as hy `n wolf sy kudde sien nader nie. `n Huurling vlug omdat die skape nie van hom is nie. Wat sal hy hom druk maak oor die eiendom van sy meester?!

[3] Maar Ek is die Heer Self, het My skape lief omdat hulle van My is, My ken en altyd My stem hoor as Ek hulle roep.

[4] Julle is weliswaar ook herders; maar die skape is nie julle eiendom nie. Solank julle maar wol van hulle kry, kan dit julle weinig skeel of die al gereelde geskeerde skape deur wolwe of bere verskeur word; want die vlees van die skape is immers tog nie van julle nie.

[5] Aanvanklik het julle soos verskeurende wolwe te midde van My kudde gekom, - maar Ek, as hulle goeie herder, het daarom nie gevlug en het My kudde nie verlaat nie; vroeër nog sou Ek My lewe vir haar gee as om die kudde te verlaat. Sou julle dit ook vir julle kudde doen?”

[6] Een fariseër sê: “Majesteit en Heer, waarlik, tot op die oomblik sou ons dit nie gedoen het nie; maar nou, omdat ons die groot barmhartigheid deelagtig geword het om uself persoonlik te leer ken, sou ons, ook al is ons U geringste medeherders, ons lewe vir die veiligheid van U skape in die weegskaal stel! Ja, self was ons vir die mense tot nou toe maar net verskeurende wolwe in skaapsklere! Maar hier het vir ons `n groot lig opgegaan, ons het ons sienswyse heeltemal verander en wil van nou af aan U leerlinge wees. Want in die leer van ons tempel heers niks anders as dood en oordeel en die grootste lewensnag en -duisternis nie; maar in U leer is lig, lewe en onoorwinlike krag, waarvan ons die meer as oortuigende bewyse gesien het.

[7] Daarom het ons dan ook die vaste besluit geneem om die tempel vir altyd te verlaat en ons heeltemal na U leer te rig, om daardeur miskien nog die laagste graad van die ware, innerlike lewensvervolmaking te bereik, waartoe u jong dienaar ons, netsoos daarvoor hierdie man uit Opper-Egipte, die weg baie duidelik gewys het. Maar tog wil ons ook U nog beter leer ken, om van U uiteindelik nog nadere voorskrifte te kry oor wat ons alles moet doen om U barmhartigheid ook maar in baie geringe mate deelagtig te word.

[8] Vergeef ons egter eers ons vele, groot sondes, veral die, wat ons onmoontlik op die één of ander wyse weer goed kan maak! Wat ons egter weer kan goed maak, daar sal ons uit liefde vir U ons ook uit alle mag voor inspan, om dit weer goed te maak op `n wyse wat U ons hopelik vriendelik en barmhartig aangee. Maar tewens vra ons U, o Majesteit en Heer, vergewing, omdat ons U hier lastig geval het!”

[9] Ek sê: “Ja, ja, dit is van julle wel alles baie goed bedoel, was dit nie dat julle so ontsettend baie en so volkome gewetenloos gesondig het nie! `n Dergelike, jare lank ononderbroke sondiging teen God en alle medemense en selfs teen die hele natuur het julle siele dermate verswak en so totaal misvorm, dat dit julle wel baie moeite sal kos, voordat julle siele menslik daar sal uitsien.

[10] Julle wis in julle opgeblase wêreldse blindheid weliswaar nie wat julle gedoen het nie, en is daarom enigsins te verontskuldig; maar van My, uit die heimlik in julle hart gelegde waarskuwings het ook nooit ontbreek nie, wat duidelik aan julle gesê het: “Vrees God en doen die mense geen onreg nie!” Maar op hierdie waarskuwings het julle nie gelet nie, en die één hou die ander julle slegte menslike voorskrifte voor en sê: “Dit is verstandiger om streng volgens die eenmaal opgestelde voorskrifte te handel, as om homself te los en vas aan sy eie barmhartigheidsgevoelens oor te gee en dan die mikpunt te word van die spot van die vooraanstaandes en magtiges van die land!” Dit het julle ten slotte heeltemal onmenslik gemaak, en julle word in julle siel die mees woeste en verskeurende roofdiere. En kyk, dit is nou die probleem by julle! Hoe wil julle nou van julle bloeddorstige ware tiersiele mensesiele maak?”

[11] Beide fariseërs sê baie saggies: “Ja, Majesteit en Heer, U deursien ons ook inwendig, en alles sal dus wel presies so wees soos U ons dit nou so barmhartig geopenbaar het; maar juis daarom sou ons immers raad van U wil kry, hoe ons geholpe kon word. Van U dienare het ons gehoor dat alle dinge vir U moontlik is, en ons vertrou dan ook vas daarop dat U ons ook nog sal kan help, as U dit wil. Helaas, Majesteit en Heer, ons het vas besluit om alles te doen wat U ons ook maar ter verbetering van ons siel sal aanraai!”

Die drie grade van innerlike lewensvervolmaking 

155 Ek sê: “Beloof is veel makliker, as om die beloofde te doen! Julle is nog te veel geheg aan die wêreld en aan julle groot skatte, waaraan veel bloed van weduwees en wese kleef, en dit skep vir wêreldse mense altyd `n bykans onoorbrugbare kloof.

[2] Maar netsoos by God alle dinge moontlik is, is dit ook vir die mees verstokte wêreldse mens en sondaar moontlik, om hom vinnig en doeltreffend te verander as hy opreg, in die volle geloof en vertroue op God, doen wat die goddelike Wysheid hom aanraai. Hy moet dan aan homself, deur `n streng ommekeer van sy wil, `n egte wonderwerk verrig, en wel deur `n totale selfverloëning van al sy vroeëre swakhede, gewoontes, luste en slegte neigings, wat uit die ongegiste en baie onsuiwere natuurgeeste van sy liggaam in sy siel opgestyg het en haar verontreinig en mismaak het.

[3] Tel nou eens op hoeveel verskillende hartstogte julle wel het! Neem `n ernstige besluit om dit alles te oorwin en My dan na te volg! As julle dit kan doen, dan kan julle ook baie gou die innerlike lewensvervolmaking bereik; maar as julle dit nie kan doen nie, is dit baie moeilik.” 

[4] Die fariseërs sê: “Wat ernstige wil betref, daaraan ontbreek dit nie by ons nie; want as ons tog `n ernstige wil oor het om te sondig, waarom sou ons dit dan nie kan hê om die goeie te doen nie?”

[5] Ek sê: “Ja, ja, dit is nie so sleg geredeneer nie! Maar die wil om te sondig vind in die mens altyd veel steun, en wel in die prikkels en neigings van sy liggaam; maar vir die wil om die goeie te doen, vind hy in sy liggaam heeltemal geen steun nie, die vind hy alleen in die geloof in `n waaragtige God, en veral in die liefde tot Hom, en ook in die hoop dat die beloftes wat God hom gegee het, volledig in vervulling sal gaan.

[6] Wie dus deur die vaste en lewende geloof, deur die liefde tot God en die naaste en deur die onwankelbare hoop, alle slegte hartstogte van sy liggaam kan bestry, en sodoende meester geword het oor homself, die sal dan ook weldra meester oor die hele sigbare natuur word, en dan bevind hy hom, omdat hy volkome meester oor homself geword het, ook reeds in die eerste graad van die waaragtige innerlike lewensvervolmaking, hoewel dit hom nog meermale nie sal ontbreek aan allerlei versoekings nie, wat hom sal prikkel tot die begaan van die een of ander ligte sonde.

[7] As hy nou ook daarin slaag om met al sy sintuie `n standvastige verbond te sluit, om hom van alle aardse prikkels af te wend en hom maar net na die suiwer geestelike toe te keer, dan is dit al `n sekere teken vol lewenslig, dat die innerlike Gees uit God die siel heeltemal deurdring het, en dan bevind die mens hom in die tweede graad van die innerlike, ware lewensvervolmaking.

[8] In hierdie graad het die mens ook so `n sterkte en lewensvryheid gekry dat hy, omdat hy in sy siel heeltemal vervul is van God se wil en daarvolgens kan handel, nooit meer enige sonde kan begaan nie; want omdat hy self rein geword het, is alles ook vir hom rein. 

[9] Maar hoewel die mens dan al `n volmaakte meester oor die hele natuur is en in homself die volledige oortuiging het dat hy onmoontlik meer kan sondig, omdat al sy doen en late gelei word deur die ware Wysheid uit God, dan bly hy daardeur tog maar net in die tweede graad van die innerlike lewensvervolmaking.

[10] Maar daar is nog `n derde en allerhoogste graad van innerlike lewensvervolmaking.

[11] Waaruit bestaan dit dan, en hoe kan die mens dit bereik?

[12] Dit bestaan daaruit dat die volmaakte mens, goed wetend dat hy nou as `n magtige meester van die hele natuur sonder sonde kan doen wat hy maar wil, tog sy wilskrag en mag deemoedig en sagmoedig in toom hou, en by alles wat hy doen en laat uit pure liefde tot God wag tot hy regstreeks van God `n opdrag daarvoor kry, - wat juis vir die volmaakte meester van die natuur ook nog `n baie moeilike opgawe is, omdat hy in sy volkome wysheid altyd besef dat hy maar net korrek volgens die in hom self wonende wil uit God kan handel. 

[13] Maar `n nog dieper gaande gees besef ook dat tussen die spesiale wil van God in hom en die mees vrye en eindeloos algemene wil in God nog `n groot onderskeid bestaan, waardeur hy sy spesiale wil heeltemal ondergeskik maak aan die algemene goddelike wil en maar net uit eie krag iets doen, wanneer hy direk deur die enigste, eie wil in God opdrag daartoe kry. Wie dit doen, het in homself die mees innerlike en allerhoogste lewensvervolmaking bereik, dit is die lewensvervolmaking in die derde graad.

[14] Wie dit bereik, is ook volledig één met God en besit netsoos God die hoogste mag en krag oor alles in die hemel en op aarde, en niemand kan hom dit ooit meer ontneem nie omdat hy volkome één is met God.

[15] Maar hierdie hoogste lewensvervolmaking, waarin die aartsengele hulle bevind, kan niemand bereik voordat hy die eerste en tweede graad van lewensvervolmaking bereik het nie.

[16] Elke aartsengel het die mag om alles oombliklik tot stand te bring, wat God onbeperk Self tot stand kan bring; maar tog doen geen aartsengel iets heeltemal uit homself nie, maar eers wanneer hy van God Self die opdrag daarvoor kry. Daarom vra selfs die hoogste aartsengele, wanneer hulle veral by die mense van hierdie aarde `n bepaalde gebrek sien, of God hulle wil opdra om dit of dat te doen. 

[17] Kyk na hierdie jong man! Hy bevind hom geheel in die derde graad van innerlike lewensvervolmaking, en wat hy wil is reeds so goed as `n volbringde daad; maar tog doen hy uit homself en vir homself niks nie, maar alleen wat Ek wil. As Ek egter vir hom sou sê: “Handel nou suiwer uit jouself, en na eie goeddunke, dan sal hy ook laat sien wat in hom is en daarvolgens handel.”

[18] Die fariseërs sê: “Die jong man is dus al gelyk aan `n aartsengel; want U innerlike is immers die volledige suiwer Gees van God?”

[19] Ek sê: “Ja, ja, salig diegene wat dit in sy hart glo!”

Oor die klooster- en kluisenaarslewe. Die doel van verleidings

156 Die fariseërs sê: “Majesteit en Heer! Ons het nou uit U waarlik goddelike mond die probleme by die bereik van die innerlike lewensvervolmaking, maar ook die oneindige voordele daarvan gehoor. Die probleme het ons nie die moed ontneem om alles te doen wat U ons maar ooit sal voorskryf nie. As ons onsself ook liggaamlik onder die grootste pyn moet vermink, dan is ons ook in volle erns daartoe voorberei!” 

[2] Ek sê: “O, dit sou die grootse dwaasheid wees; want wie `n vyand waaragtig wil oorwin, moet hom in die oop veld teenoor hom opstel en hom nie agter allerlei verdedigingswerke verskans nie. Want as die vyand die skanse sien, sien hy weliswaar enige tyd af van `n openlike aanval, omdat hy besef dat hy so nie met sy krag teen die goed verskanste teenstander opgewasse is nie; maar hy omsingel die goed verskanste teenstander en laat dan van alle kante versterkings kom. As die vyand hom dan sterk genoeg voel, val hy die nog altyd goed verskanste teenstander aan en oorwin hom moeiteloos.

[3] Ek stel die geval, dat die vyand die goed verskanste teenstander tog niks kan doen solank hy binne sy sterk skanse bly nie. Maar die teenstander sal uit angs vir die sterker vyand tog nie ewig binne sy sterk skanse kan bly nie. Hy sal dit uiteindelik tog `n keer moet verlaat en in die oop veld moet kom. Hoe sal dit dan met hom gaan, as die vyand, wat êrens heimlik loer, hom aanval? Ek sê julle: hierdie tweede openlike stryd sal dan veel moeiliker vir hom word as wanneer hy die vyand dadelik die eerste keer openlik aangeval het!

[4] Die mens kan homself weliswaar op die wêreld heeltemal van die wêreld terugtrek, netsoos die kluisenaars van die Karmel en Sion, wat geen vrou aankyk en wie se skamele voeding bestaan uit wortels en allerlei bessies, wilde heuning en johannesbrood. Ook kastreer hulle hulle selfs terwille van die ryk van God, sodat hulle dan nie in versoeking kan raak om `n gebod van Moses te oortree nie. Daarom het hulle geen besittings, geen ouers, geen vroue en kinders, selfs geen manlikheid nie. Hulle bewoon wilde bergravyne om nie geprikkel te word deur die skoonheid van weelderige aardse velde nie; hulle praat nie met mekaar nie, om te voorkom dat iemand iets sê wat hom of sy bure sou kan erger.

[5] Onder sulke baie dom lewensomstandighede, waarby hulle hulle van die werklikheid losmaak en hulle beskerm teen die moontlikheid om `n sonde te begaan, hou hulle hulle natuurlik wel aan die wette van Moses; maar in wie se belang? Ek sê julle: Dit help hulle niks en die ander mense ook nie! Want God het die mens nie verskillende kragte, aanleg en gawes gegee om dit as kluisenaar in `n hutjie of grot te laat sluimer nie, maar om volgens God se geopenbaarde wil werksaam te wees en daardeur van nut te wees vir homself en sy naaste.

[6] Daarom het God ook nooit aan die mense gesê: “Vermink en kastreer jou, sodat die liggaam van `n vrou jou nie prikkel en jy jou onthou van hoerery en egbreek nie!”, maar God het aan Adam, toe Hy hom die vrou gegee het, slegs gesê: “Gaan heen, vermenigvuldig jou en bevolk die aarde!” En by Moses staan: “Jy sal geen ontug en hoerery bedryf nie, nie die vrou van u naaste begeer en nie egbreek nie!”

[7] Die mens moet dus in die wêreld werksaam wees en vrywillig die kwade verlokkinge van die wêreld weerstaan. Daardeur word sy siel sterk en sal die krag van God se Gees haar deurdring. Maar deur as `n luiaard deur die lewe te gaan, kom niemand ooit tot die ware, ewige lewe nie, want dit vereis die grootste moontlike en volledige werksaamheid op die tallose terreine en gebiede van die lewe.

[8] Sulke mense sondig weliswaar net so weinig as `n klip; maar is dit dalk `n verdienste van die klip? Eens sal die siel egter haar verminkte liggaam moet aflê; wat sal sy dan in die hiernamaals doen in haar algehele swakheid en totale passiwiteit? 

[9] Daar sal dan allerlei soorte beproewings oor haar kom, wat haar moet aanspoor tot ware werksaamheid, en hierdie beproewings sal vir die siel met haar gawes, wat sy reeds hier op aarde gehad het, presies dieselfde wees as hier, maar sal vir die siel sekerlik veel sterker wees as hier, omdat `n siel aan die anderkant se denke en wil haarself daar ook as `n werklikheid aan haar voordoen.

[10] Hier het sy maar net te make met haar onsigbare gedagtes en idees, wat sy makliker kan bestry en waarvan sy haar ook kan ontdoen; maar waar gedagtes en idees sigbare realiteite word - sê eers - hoe sal die swak siel dan haar selfgeskape wêreld daar bestry? As iemand byvoorbeeld hier al net deur die gedagte aan die mooi jong vrou van die buurman met `n brandende hartstog vervul word, hoe sal dit dan met hom gaan as sy gedagte heeltemal volgens sy wens en wil in volle, in die skynbare, werklikheid voor hom sal staan?! 

[11] Daarom is die verleidings aan die anderkant veel erger as hier. En wat sal die siel kan doen om haar uit die harde gevangenskap van haar eie slegte hartstogte te bevry? Sy sal daar self veel meer moet werk, om haar uit die verwarring van haar eie gedagtes, idees en voorstellings te bevry; want as sy self nie eers aan die werk gaan nie, sal sy nie dadelik gehelp word deur die erbarming van God of enige ander gees, netsoos dit ook reeds hier op aarde grotendeels die geval is. 

[12] Want wie God nie ernstig soek nie, maar alleen die luste van die wêreld najaag, verloor God, en God sal hom geen teken gee waaruit hy sou kan opmaak hoe diep en hoe ver hy al van God verwyder is nie. Eers wanneer hy uit eie aandrang en behoefte God weer begin te soek, sal God hom ook weer begin te nader en Hom in soverre deur die soekende laat vind, as wat die soekende waarlik erns het om God te vind en te leer ken.

[13] Daarom is die vrome traagheid vir niks goed nie; want dit het vir My geen lewenswaarde nie!”

Waaruit werklike berou en boetedoening bestaan

157 (Die Heer): “Wie aan My sê: “Heer, Heer!”, is nog ver van die ware Godsryk; wie egter in My glo en doen wat Ek hom geleer het om te doen, sal bereik wat hom belowe en getoon is, en sal eers deur die optrede in homself gewaar word dat die woorde wat Ek gespreek het, geen woorde van `n mens is nie, maar waarlik goddelike woorde is; want My woorde is in sigself liefde, lig, krag en lewe. My woorde sê julle duidelik wat My wil is. Wie My wil in homself opneem en daarvolgens handel, sal in homself die ewige lewe hê en sal verder bly lewe ook al sou hy, as dit moontlik was, liggaamlik vele honderde male sterf.

[2] As julle dan so ernstig van plan is om so vinnig moontlik ten minste die eerste graad van innerlike lewensvervolmaking te bereik, gaan dan huistoe, verdeel julle oorbodige groot skatte onder die vele armes, en kom dan hierheen en volg My, dan sal julle daardeur die vir julle nog baie lang, verre weg na God se ryk sterk verkort! As julle My volg, moet julle egter net so eenvoudig gekleed wees soos Ek en al My egte leerlinge. Jy het geen stok nodig en in jou rok en mantel geen sake nie, maar jy het alleen `n gewillige en oop hart nodig, vir al die ander sal die Vader in die hemel goed sorg!”

[3] By die advies begin die twee fariseërs en ook die twee leviete opmerklik suur te kyk, en die een fariseër sê: “Majesteit en Heer, ek sien wel in dat U baie korrek en waar gespreek het; maar daarby tog dat ons vroue en kinders het, waar ons eers `n bepaalde reëling voor moet tref en wat ons van die hoogs nodige moet voorsien! Sodra ons dit so vinnig moontlik gereël het, sal ons ons oorvloed wel onder die armes verdeel en U dan met `n blye hart volg.”

[4] Ek sê: “Is julle vroue en kinders dan beter as al die weduwees en wese wat julle hulle hele huis en goed afgeneem en in die grootste nood en ellende gestort het? As hulle nou elke dag hard moet werk om hulle karige brood te verdien, terwyl julle vroue en kinders hulle in onregmatig verkreë weelde baai en bowendien van hoogmoedigheid nie weet wat hulle moet doen en veragtelik in die rigting spu waar `n arm weduwee met haar halfnaakte en deur honger uitgeteerde kinders vir `n karige loon werk en wie se besittings julle jul op die mees onregverdige en liefdelose wyse toegeëien het, - dan sou dit tog nie onregverdig wees as julle trotse, oormoedige vroue en kinders op hierdie wêreld ook eens honger sou ly nie, en daardeur tot die vir hulle siel baie weldadige besef sou kom hoe aangenaam dit wel was vir die arme weduwees en wese, na wie hulle so gereeld gespu het, en wat hulle hawelose gepeupel genoem het, dat ternouernood werd was om deur die son beskyn te word!

[5] Maar Ek wil nie dat julle jul op een of ander wyse deur My genoodsaak voel om dit te doen nie; want julle wil is net so vry as die van Myne; maar omdat julle My om raad gevra het wat julle moes doen om julle innerlike lewensvervolmaking vinniger te bereik, het Ek julle ook `n volkome korrekte en waaragtige raad gegee.

[6] Ek het julle immers al vantevore gesê dat `n belofte gee veel makliker is as die hou daarvan. En Ek voeg nog daaraan toe: Wie terwille van My Naam nie huis, akker, vrou en kind kan verlaat nie, is My ook nog lank nie werd nie; en wie sy hande aan die ploeg van God se ryk lê, maar daarby nog omkyk na die dinge van die wêreld, is nog lank nie geskik vir die ryk van God nie! Dit weet julle nou; doen wat julle wil!”

[7] Die fariseër sê: “Maar, Majesteit en Heer, kyk nou eens, Lasarus wat `n egte vriend van U is en ook Nikodemus en Josef van Arimatea, hulle is seker nog veel ryker mense as ons! Waarom vra U dan nie van hulle wat U van ons verlang nie?” 

[8] Ek sê: “Tussen hulle en julle besittings is `n groot en hemelsbreë verskil! Hulle goedere is `n volkome regverdige besit. Dit is regverdige besittings van hulle stam, en die waarlik koninklike groot skatte wat hulle bevat, is die resultaat van ware en tog baie onselfsugtige vlyt, en van seën uit die hemel. Tewens is die drie genoemdes nou bykans die enigste ondersteuners van die vele duisende wat deur julle goddelose handelinge en gedrag arm en ellendig geword het. Hulle is dus nog die egte saakwaarnemers van God op aarde oor die aardse goedere wat aan hulle toevertrou is, en hulle sien hulle goedere ook nie anders as wat dit is nie, `n geskenk van bo, wat hulle ter versorging van die vele armes moet beheer en onderhou.

[9] Is dit dalk ook met julle bymekaar geroofde goedere die geval? Sulke mense kon selfs nog veel meer besit het, en dit sou ook op die mees regverdige en God welgevallige manier moontlik gewees het, as julle hulle nie deur allerlei lis en bedrog en ook met geweld ruim die helfte afgeneem het nie. Julle het julleself daarmee vetgemes, en hulle moes menige arme daardeur kariger bedeel. Was dit dalk ook `n God welgevallige handeling van julle, en kon God ooit die besittings van julle seën? Ja, die seën van die hel rus daarop, maar God se seën beslis nie; want as God se seën daarop sou rus, sou Ek julle dit wel die beste kan meedeel!

[10] Vergelyk julle daarom asseblief nie met hierdie drie en ook nie met die hoë Romeine daar nie, wat ook baie ryk is, maar hulle rykdom is geregverdig! En ook hulle is weldoeners vir vele duisende en hulle het `n oorvloed aan seën van bo, hoewel hulle heidene is; maar hulle staan as sodanig God onnoemlik nader as julle as Judeërs.

[11] Oor sulke wêrelds ryk mense soos wat julle is, sê Ek in My volle goddelike mag en krag aan julle dieselfde as wat Ek aan `n ryk man gesê het, wat baie soos julle gelyk het: Gemakliker gaan `n kameel deur die oog van `n naald as dat so `n ryke God se ryk binnegaan! - Het julle dit nou gehoor?”

[12] Toe sê die fariseërs: “O Majesteit en Heer, ons besef nou maar al te goed die waarheid van U woorde, en ons het by onsself ook reeds volledig besluit om U raad presies op te volg; maar ons vra U, om ons daarvoor die nodige krag en die ware moed te gee! Want nou eers begin ons goed te besef, hoe moeilik dit is vir `n siel, wat eenmaal deur die krag van die hel gegryp was, om haarself uit sy mag te bevry. As U, o almagtige Majesteit en Heer, `n gevangene nie gaan help nie, dan sal hy vir ewig gevange bly!”

[13] Ek sê: “Ja sekerlik, dit het julle goed gesê; daarom moet julle elke onregverdige penning aan diegene vergoed wat julle daarvoor bedrieg het! Want as julle dit nie doen nie, kan julle nie binnegaan in die ryk van God nie, en netsoos julle kan ook niemand anders dit doen nie.

[14] Maar omdat julle aan baie van diegene wat julle bedrieg het, hulle toegebringde skade onmoontlik meer kan vergoed, kan julle alles wat julle het met goeie wil en met `n goeie hart onder die armes verdeel, en wees daarby nie bang vir die wêreld nie, dan sal julle jul vele sonde kwytgeskeld word, en dan mag julle kom en My volg! Waar Ek sal wees, sal julle baie maklik te wete kom, as dit julle erns is om My te volg. Dit sal julle wel veel stryd kos; maar wie regverdig en verstandig stry, oorwin ook sekerlik, en `n sekere oorwinning is tog ook altyd die stryd werd.

[15] Nou het Ek julle alles gesê wat julle te doen staan, en julle kan julle nooit verontskuldig deur te sê dat julle dit nie geweet het nie. Vanaf nou kom dit op julle wil en julle wysheid aan.”

Oor die korrekte wysheid en versigtigheid

158 Een fariseër sê: “Majesteit en Heer, ons mag by die verdeling van ons skatte onder die armes dus wel, netsoos U sê, die korrekte wysheid en versigtigheid gebruik?”

[2] Ek sê: “Wat Ek eenmaal gesê het, is vir die ewigheid gesê; want hierdie hele sigbare hemel en hierdie aarde sal vergaan, maar My woorde ewig nooit.

[3] Ook al sou iemand iets buitengewoon goeds doen, maar op `n dom manier, dan het die daad geen waarde nie, omdat die goeie nie daardeur bereik word nie. As iemand iets goeds vir sy naaste wil doen, moet hy dit nie rugbaar maak en homself openlik daarvoor laat loof en prys nie, maar dit moet hy sodanig geheim hou, dat sy regterhand bykans nie weet wat sy linker doen nie, dan sal God, wat ook die mees verborgene sien, daardie werk met Sy seën beloon! 

[4] Sou dit verstandig wees as julle jul skatte aan die tempel sou gee om dit onder die armes te laat verdeel? Die tempel sou julle daarvoor wel in die openbaar voor elkeen salig prys, maar die armes sou egter nie daarmee gehelp wees nie!

[5] Soek egter `n regverdige tussenpersoon, dit is vir julle die beste manier; julle naam bly onbekend, julle systap die lof en eer van die wêreld, en die armes is die beste gehelp! Want dit is beter om by `n regverdige tussenpersoon `n voorsiening in die lewe te roep vir baie armes, vir die korrekte doel, in die korrekte maat en volgens die korrekte behoefte, as om `n arme op één slag baie geld in hande te gee; want dit sou die arme, reeds baie deemoedig geworde mens baie maklik hoogmoedig maak en sy geduldige en aan God heilige siel bederf.

[6] Maar so `n tussenpersoon kan julle baie maklik vind. Ek kan julle hier wel vyf aanwys. Neem byvoorbeeld Nikodemus of Josef van Arimatea, of vriend Lasarus of die herbergier uit die dal van Benede Bethanië of die naas hom staande herbergier van die groot herberg aan die grootpad by Bethlehem.

[7] En so het Ek julle nou ook hierdie weg gewys; as julle familie dit te druk kry, dan sou ook hulle die beste by hulle `n noodsaaklike en Myself welgevallige onderdak vir liggaam en siel vind.”

[8] Die fariseërs sê: “Majesteit en Heer, ons dank U dat U ons ook hierdie raad gegee het! Vandag nog ten dele, maar baie seker op die eerste dag na die Sabbat sal dit uitgevoer word! O, deur hierdie raad van U het `n swaar klip van ons hart geval! Ja, nou is dit vir ons nie moeilik om alles uit te voer nie!

[9] Wat dink U daarvan, Majesteit en Heer, as ons elkeen van die genoemde vriende `n deel van ons skatte gee, sodat één persoon nie te swaar belas word met die werk vir die armes nie?”

[10] Ek sê: “Dit hang nou van julle af; die één is netso goed soos die ander!”

[11] Daarmee was beide nou heeltemal bekeerde fariseërs volledig tevrede, hulle gaan na die vyf wat genoem was en pleeg oorleg met hulle.

[12] Toe kom ook beide Leviete na My toe en sê: “Majesteit en Heer, wat sal ons nou doen? Ons vermoë is nog klein, en wat ons besit het ons geërf en is sodoende `n regmatige besit. Maar as ook ons U mag volg, dan sou ook ons wil doen wat beide owerstes doen.”

[13] Ek sê: “Dit staan julle vry. Maar kyk na hierdie eerste leerlinge van My, hulle het ook `n baie regmatige besit tuis en hulle het vroue en kinders, - hulle het terwille van God se ryk alles verlaat en het My gevolg! Dit kan julle ook doen!

[14] Maar Ek sê tewens vir julle: Die voëls het hulle neste, en die vosse het hulle gate; maar Ek, wat op hierdie aarde liggaamlik ook `n Menseseun is, het nie soveel in eie besit dat ek daarop My hoof sou kan neerlê nie.”

[15] Beide Leviete sê: “En tog is die hemel U troon en hierdie aarde die voetbank onder U voete!”

[16] Ek sê: “Dit het nie julle vlees, maar julle innerlike gees julle ingegee! Bly in die besef en die geduld, dan sal julle maklik die innerlike vervolmaking van die lewe bereik! Gaan julle dus ook maar, en pleeg net met Lasarus oorleg!”

[17] Die raad volg beide leviete dadelik op en gaan na Lasarus.

Die geestelike oog van die manne uit Opper-Egipte

159 Nikodemus kom na My toe en sê: “Heer, ek dank U! Deur die volledige bekering van hierdie twee owerstes het ek `n groot angs kwytgeraak; want juis hulle het ek die meeste gevrees.”

[2] Ek sê: “Laat ons nie meer daaroor praat nie! Ek gaan nou bietjie rus, waarna Ek hulle ook `n teken sal gee; eers daarna sal hulle vas in My begin glo. Pleeg nou oorleg met mekaar!”

[3] Toe gaan Ek die hut in en rus bietjie uit. 

[4] Ek bly `n kort halfuur in die hut rus, maar gee Petrus, Jakobus en Johannes, wat saam met My in die hut was, opdrag om na die sewe Egiptenare te gaan en hulle die grondslae van die evangelie mee te deel, en om hulle voor te berei op `n teken wat Ek sou gaan doen. 

[5] Die drie leerlinge doen dit en word goed deur die sewe Egiptenare ontvang. Petrus verwonder hom egter uitermate, toe hy ontdek dat veral die leier oor al My leringe en dade en selfs oor My jeug veel meer weet as hyself. Jakobus en Johannes, wat die meeste van My jeug af geweet het, omdat hulle saam met My grootgeword het, was baie verbaas en moes die Egiptenaar die volste reg laat wedervaar.

[6] Petrus dag egter heimlik by homself: “Daarin het die Heer ons weer eens goed laat loop! Vir hulle moet ons die evangelie bybring, - en hulle ken dit sonder meer beter as ons drie bymekaar! Waarom het die Heer ons dit aangedoen?”

[7] Die man uit Opper-Egipte merk by homself wel wat Petrus dink, en sê daarom: “Waarom vra jy jou tog af, waarom die Heer julle na ons toe gestuur het, terwyl ons Sy leer tog al beter ken en begryp as julle? O kyk, beste broers, die Heer het geweet, en wel baie duidelik, dat julle één en ander begin te vergeet, en juis daarom het Hy julle vir `n gesprek van `n halfuur na ons toe gestuur, om by ons die weinige wat julle verloor het, weer terug te kry!

[8] Dit staan immers ook in julle boeke geskryf, en wel so: “Hulle wat met die Heer is, het veel verloor. Maar dan kom daar vreemdelinge uit verre lande en gee die kinders die verlore pêrels en edelstene van onskatbare waarde terug. En die Heer is daarom ook baie vriendelik met die vreemdelinge en neem hulle op in die wonings van Sy kinders.”

[9] Sien, beste broers, ook die baie onbeduidend skynende voorval het die Heer reeds lank voorsien, en omdat alles wat die profete oor Hom gesê het, vervul moet word van die kleinste tot die grootste, kon en mag ook hierdie klein voorspelling nie onvervuld gebly het nie.”

[10] Toe sê Petrus: “O beste vriend, sê my tog eers hoe jy dit alles so baie presies te wete kon kom!”

[11] Die man uit Opper-Egipte sê: “As jou gees en jou siel één sal wees, - wat julle almal as Sy uitverkorenes weldra kan verwag - dan sal jy dit wel baie duidelik insien; maar die siel wat nog vas met haar liggaam verbonde is, kan dit nie insien en begryp nie.

[12] Ek weet egter nie slegs wat in julle boeke geskryf staan nie, maar ek ken ook die ou geskrifte van die Egiptenare, die Perse, die Gebere, die Indiërs, Sjinese en die geskrifte van die ou Meduhed by die Japannese. Kortom, wat daar op hierdie aarde van die noordpool tot die suidpool te vinde is, is my netso goed bekend as julle vissershut tuis in die buurt van die stad Kapernaum, waar die Heer al soveel tekens verrig het, - en waar tog baie weiniges in Hom glo, omdat dit blinde handelaars, makelaars en geldwoekeraars is. Wat hierdie aarde dra en bevat, is my dus welbekend; maar verder as die aarde sien ek nog weinig. 

[13] Ek kan wel die vaste- en die dwaalsterre van mekaar onderskei, en ek kan die loop en die stand van die laaste een bereken, omdat ek al in my vroeë jeug die landmeetkuns van die ou Egipte bemeester het; ek het in myself ook `n vermoede, dat die dwaalsterre wêrelde is wat soos hierdie aarde lyk; maar ek kon tot nou toe nog nie in my gees tot hulle deurdring nie. Maar die Heer sal my hier ook nog die gawe gee, wat my oorgelukkig sal maak. 

[14] Julle het daaroor van die Heer deur Sy woord al die hoogste en werklik volmaakste uitleg en leringe gekry. Dit is my ook bekend en daarom ontbreek daar ook niks aan my kennis van die sterrehemel in hierdie nuwe tyd nie; maar ek sou dit alles ook in my gees soos met eie oë net so wil sien, soos wat ek die hele aarde kan sien. Dit sal my en ook my ses metgeselle hier ten deel val. Dan, vriend, sal ek eers heeltemal volkome wees; want eers dan sal ek die ewige grootheid van die Heer steeds beter kan begryp.”

Geloof en beskouing. Die geestelike ontwikkelingsgang van die man uit Opper-Egipte

160 Petrus sê: “Ja, vriend, as jy weet wat ons weet, wat wil jy dan nog meer? Is dan “vas en onwrikbaar glo” nie dieselfde as “beskouing in die gees” nie?” 

[2] Die man uit Opper-Egipte sê: “Daarmee het jy wel ten dele gelyk, maar tog nie heeltemal nie! Die vaste en onwrikbare geloof van die siel wek in die mens wel `n volledige strewe en `n hoopvolle vertroue, dat hy wat hy glo ook eens werklik kan en sal beskou; as die geloof in krag en vastheid toeneem, groei egter ook die begeerte en die verlange om die geloof ook eenmaal in sy volheid te beskou en daardeur ten volle deel daaraan te hê. En kyk, vriend, so staan die geestelike beskouing wel onbeskryflik veel hoër as die suiwer geloof; want die geestelike waarneem is immers die ewige kroon van die geloof!”

[3] Petrus sê: “Ja, daarin het jy wel heeltemal gelyk; maar die Heer is nou eenmaal nie baie vrygewig met die gawe van die beskouing nie. So nou en dan het Hy ons enkele oomblikke die geestelike sig toegestaan; maar van `n blywendheid van die saligmakende vermoë van die siel, was tot nou toe nog geen sprake nie.”

[4] Die man uit Opper-Egipte sê: “Wel, dit bedoel ek ook! Hy het julle dit egter al meermale belowe. Daardie vermoë sal julle ook eers kry, wanneer julle in die gees volkome uit Hom wedergebore word. En dan moet ons as mense, wat nog in die vlees is, ook nie dink dat ons niks anders te doen het as maar net die wonders van Sy oneindige skeppings te aanskou nie; want ons het hier op hierdie aarde uit liefde tot Hom en uit liefde tot die naaste nog baie pligte te vervul, en dit beteken nie net beskou nie. Maar die mens moet hom ook so nou en dan `n Sabbatsrus gun, en dan kan en moet hy beskou, of hom altans oefen in die innerlik geestelike waarneming. Die blywende volledige beskouing kry die mens eers na die aflê van die liggaam. - Dink jy dit ook nie?”

[5] Petrus sê: “Nou verseker, maar ek verwonder my hoe jy in julle wildernis tot die innerlike, ware lewenswysheid gekom het! Wie was jou leraar?”

[6] Die man uit Opper-Egipte sê: “Merendeels ekself deur my rustelose soek en ondersoek! Maar my vader was landmeter in Memphis, Thebe en Diathira, en die kuns het ek van hom geleer. Toe ek die kuns volledig onder die knie het, begin hy my in die groot, verborge geheime van die tempel in Jabusimbil in te wy; maar hy sterf nog voor ek in alles ingewy was.

[7] Sy dood was vir my `n verlies van duisend lewens. Ek trek daarom met my metgeselle so ver as dit maar moontlik was Nyl opwaarts. Daar vind ons grotte, wat ons voldoende beskutting gee teen die gloeiende sonstrale. Die grotte lê naby aan die Nyl, wat met duisend watervalle tussen die magtige rotswande deurkronkel. Verder as tot daar kon jy nie meer langs die rivier gaan nie, tensy ons veel verder na benede na regs sou afgebuig het die groot woestyn in en dan die weg van die Nubiërs gevolg het; maar sonder water sou ons daar, saam met die bokke wat ons saamgeneem het, baie gou versmag het. Kortom, by die grotte vind ons nog `n laaste plekkie waar bietjie gras groei en kon ons diere voldoende voedsel vind. En so besluit ons om met ons klein gesinne daar te bly. 

[8] Toe ek die eerste nag, my in die beskerming van die groot God aanbevelend, in die grot oornag, verskyn my gestorwe vader in my droom, en leer my wat ek moes doen, en hoe ek my moes gedra om verder daar te kan lewe. Hy vertel my ook, dat daar in die omgewing baie roofdiere, leeus, luiperds en selfs reusagtige groot arende was, en hy leer my hoe ek ongewapend, alleen deur die vaste vertroue op die groot God en deur `n vaste, volledig onverskrokke wil, meester oor al die diere kon word.

[9] Toe ek die môre ontwaak en uit die grot na buite stap, kom daar ook al `n geweldige leeu baie behaaglik na die grot toe, wat vermoedelik sy woning was. Toe hy my sien staan hy stil en begin geweldig met sy stert te slaan. Ek kom hom met my onverskrokke, vaste wil tegemoet en beveel hom, terwyl ek hom vas aankyk, om hierdie omgewing vir altyd te verlaat. En kyk, die leeu draai hom om en verdwyn êrens in die woestyn! Dieselfde gebeur baie gou daarna met twee luiperds, en op dieselfde dag met `n reuse arend wat `n ogie op ons weiende bokke gehad het.

[10] Ek het my dus reeds op die eerste dag daarvan oortuig, wat `n mens, in waaragtige vertroue op die enige ware, groot God en deur sy onverskrokke vaste wil, alles kan doen. Ek gaan in die aand voor die grot staan, vertrou alles toe aan die beskerming van die almagtige groot God en beveel die hele natuur, om ons met rus te laat. Dit gebeur dan ook.”

Die innerlike openbaring van die man uit Opper-Egipte

161 (Die man uit Opper-Egipte): "In die nag kom my vader opnuut na my toe en sê dat ek goed gehandel het, maar maak my terselfdertyd met die wil van God bekend, en raai my dringend aan, om dit streng op te volg en tot my wil te maak; daardeur sou ek dan volledig seggenskap hê oor die natuur en haar elemente, netsoos ook die eerste mense dit gehad het, toe die aarde nog veel gevaarliker was.

[2] Toe ons in die môre weer ontwaak, vertel ek elkeen my droom en spoor almal dringend aan om die groot God ernstig te dank vir Sy beskerming, maar Hom ook vurig te smeek om dit nooit aan ons te onttrek nie. Dit doen ons en daarop maak ek almal bekend met God se wil, wat my in my droom deur die gees van my vader onthul was, en ek spoor almal aan, om dit met die grootste liefde, agting en dankbaarheid vir God baie presies op te volg.

[3] Almal beloof my dit, en kyk, toe word dit skielik baie lig in ons grot, wat selfs oordag baie donker was, en ons sien daarin nog meer gange, wat ons moedig ondersoek en waarby ons nog ander grotte vind, wat verder stroom opwaarts meer of minder gemaklike uitgange het! En so vind ons `n aantal goeie wonings, wat later deur my metgeselle bewoon word. In hierdie grotte vind ons ook enkele suiwer nafta bronne. Ons skep die olie in die lampe wat ons saamgebring het, waarmee ons toe ons natuurlike wonings baie goed kon verlig. Ons besef almal dat hierdie vonds `n baie besondere barmhartigheid van bo was, en bedank die groot God dan ook baie innig daarvoor.

[4] Toe ons Hom ons dank betuig het, verneem ons `n helder stem, wat in goed verstaanbare woorde as volg met ons spreek: “Doen almal My wil wat aan julle geopenbaar is, dan sal alle diere van hierdie wildernis julle volgens julle wil dien! Maar julle mag maar net van hulle verlang wat julle as voedsel vir julle liggaam nodig het; daarom moet julle vir julleself ook geen voorraad aanlê nie!

[5] In die middelste grot sal julle `n groot hoeveelheid sout vind; gebruik dit om die visse te sout wat die arende vir julle uit die Nyl sal haal! Lê hulle op klipplate wat sterk deur die son verhit is en eet hulle dan! By die uitgang van die eerste grot onder `n gryswit klip is `n bron wat vars water gee; slaan die vry sagte klip stukkend, dan sal julle dadelik `n behoorlike hoeveelheid goeie drinkwater kry! Agtervolg geen leeus en luiperds of ander diere uit hierdie streek nie, dan sal hulle julle dien, wanneer julle hulle die nodigste het!”

[6] Toe raak die stem stil; ons bedank God nogmaals vir die openbaring, en besef daardeur ook dat dit werklik God se wil was dat ons hierdie streek as woonplekke gekies het.

[7] Dit alles het `n geweldige invloed op my hart en gemoed, omdat alles wat my geopenbaar was mettertyd bevestig word. Daarop begin ek verder te soek, kry `n innerlike woord en handel volgens wat ek in myself gehoor het. Die meeste geluk my, alleen wanneer so nou en dan enige twyfel oor die welslae in my opkom, geluk dit nie, en ek moes my dan volledig ontdoen van die geringste twyfel, waarna my dan alles dermate geluk, dat ek verder aan geen twyfel meer kon dink nie, en ek bespeur binne enkele jare daardie een in my wat die gees van Henog voorheen aan die fariseërs gesê het. Want waarheen ek my in gedagtes ook maar verplaas op die hele aarde, daar was ek dan al dadelik aanwesig met my oë, ore, mond, neus, hande en voete.

[8] My metgeselle - op één na - het dit weliswaar nog nie so ver gebring nie; maar hulle is almal baie goed op pad, en ek het hulle dan ook hierheen saamgeneem, sodat hulle hier die Allerhoogste sal hoor, en die groot God, na wie ek hulle in die gees gelei het, hier in die persoon van `n aan ons gelyke mens kan sien en hoor. Hulle is daarom ook nou, netsoos ek, vol van die grootste vreugde en die hoogste geluk. - En nou weet jy dus, deur my baie kort beskrywing, hoe ek en ook my metgeselle tot ons innerlike lewensvervolmaking gekom het.

[9] Julle het dit hier egter, as ware kinders van die Heer, makliker; maar ons is vreemdelinge, en moet meer doen om deur God die Heer ook as kind aangeneem te word. - Is jy met my beskrywing tevrede?”

[10] Petrus sê: “Meer as tevrede, en dit verheug my, dat die Heer Hom ook in verre lande aan die mense openbaar wat Hom opreg soek, Hom liefhet en hulle geheel aan Hom toevertrou.

[11] Maar daar kom Hy al die hut uit, om vanweë beide bekeerde fariseërs `n teken te doen. Laat ons daarom nou weer geheel hart, oog en oor wees!”

[12] Toe gaan Ek na Petrus en sê: “Wel, Simon Juda, hoe het julle My opdrag by hierdie vreemdelinge vervul?” 

[13] Petrus sê: “Heer, U het wel geweet dat hierdie vreemdelinge ons, en nie omgekeerd, U evangelie sou predik, en U het ons na hulle toe gestuur, sodat hulle ons sou vertel wat ons helaas nog ontbreek, omdat ons reeds die een en ander van U lesse en dade vergeet het. Ons dank U, o Heer, ook daarvoor; want ons het van hierdie vriende nou egter veel geleer!”

[14] Ek sê: “Dan is dit so ook goed, en daarom sal ons nou nog `n teken ter bekragtiging van die geloof van hierdie vier tempeldienaars doen. Gaan sê vir hulle dat hulle hierheen kom!”

Abraham verskyn aan die tempeldienaars

162 Petrus bring My opdrag aan die tempeldienaars oor, wat daarop vinnig na My toe kom en sê: “Heer, u het ons reeds die grootste bewyse gelewer, sodat ons nou nie die minste twyfel meer het oor wat en wie U is nie, en ons verlang daarom geen teken meer van U nie; maar as U tog een wil doen, dan sal ons U seker uit die diepste grond van ons hart dankbaar wees!”

[2] Ek sê: “Julle sien nou wel min of meer in dat Ek die beloofde Messias is, en dat daar na My geen ander meer sal kom nie; maar julle sien nog nie in dat die Messias niemand anders is as dieselfde JaHWeH wat op die berg Sinai aan Moses die wette gegee het, en daarom op die laaste feesdag in die tempel tereg van Homself kon sê: “Voor Abraham was Ek!”, waarvoor julle My dan ook wou stenig. Omdat julle dit sal insien, ervaar en daarna ook vas sal glo, sal Ek vir julle `n besondere teken doen. Let dus almal goed op wat daar gaan gebeur!

[3] Omdat Ek ook Heer van die geesteswêreld is, wil Ek nou dat My Abraham hier verskyn, en teenoor julle van My getuig; as hy daar is, kan julle self met hom praat!”

[4] Daarop daal `n ligte wolk op die heuwel neer, en uit die wolk tree Abraham te voorskyn, buig diep voor My en sê: “Hoe buitengewoon en hoe lank het ek my al verheug op die dag van U verskyning en my vreugde oorskry nou alle grense omdat ek U dag op aarde gesien het! Maar hoe baie ek my ook oor U verheug, o Heer JaHWeH Sebaot, so weinig rede het ek om my oor my nakomelinge te verheug! Waarlik, die nakomelinge van Hagar is in hulle handelswyse veel beter as die nakomelinge van Sara!

[5] O Heer, U liefde vir die ontaarde geslag en U geduld daarmee, oorskry alle grense van U oneindige skeppings!

[6] Toe ek U destyds gevra het om nog die tien stede met Sodom en Gomorra te spaar, terwille van die enkele regverdighede, lui U antwoord bitter: U sou hulle wel wil gespaar het as daar slegs tien, en ten slotte slegs twee of drie, volkome regverdiges daar was. Omdat ook dit nie daar was nie, op Lot na, spaar U die tien stede nie, red slegs vir Lot, en al die ander word deur vuur vernietig. 

[7] As ek nou hierdie nakomelinge van my sien, dan is daar op die drievoudige aantal van die toenmalige inwoners van die tien stede nouliks één regverdige, en U, o Heer, spaar nog die geslag van hoereerders en egbrekers! Vir U onbegrensde liefde en groot geduld vervolg die ellendiges U en is besiel deur die kwade waan- denkbeeld om U selfs te dood. 

[8] O Heer, laat U te groot geduld tog eens vaar! O Heer, ek het lank gewag vir Isak; alleen U krag het hom in die liggaam van Sara verwek. Toe hy al `n aansienlike jong man geword het, verlang U, om my geloof en gehoorsaamheid te toets, dat ek hom aan U sou offer. Ek onderwerp my aan U wil; maar Uself beveel my om die werk, wat U my opgedra het, geheel ten uitvoer te bring, besorg my `n bok, wat ek in Isak se plek moes offer, en gee my Isak terug. O, hoe het dit my hart nie goed gedoen nie!

[9] Maar dit sou beter gewees het dat ek in plek van die bok tog vir Isak geoffer het, sodat daar uit hom geen geslag voortgekom het nie, wat reeds aan die voet van die Sinai, in U heilige aanwesigheid, `n goue kalf begin aanbid het, en wat nou slegter geword het as die mees duistere heidene en ander kinders van die wêreld, wat deur die slang verwek is deur die groot hoerery van Babel. O Heer, strek eenmaal U regterhand uit en verdelg U vyande!”

[10] Hierdie woorde spreek die gees van Abraham met baie ernstige stem en groot nadruk.

[l 1] Maar Ek sê aan hom: “Jy weet dat Ek die mense voortaan nie meer deur My ywer, maar alleen deur homself wil laat rig, terwille van die enkele regverdiges wat nog nie voor die mammon van hierdie wêreld hulle knieë gebuig het nie. Daarom laat Ons die wêreld, wat uit vrye wil stom en blind is, nou haar eie weg gaan en die oordeel voltrek, wat hulle self veroorsaak en wat tot haar ondergang sal lei.

[12] Maar My ware kinders wil Ekself langs die weë van die lig en die paaie van die lewe lei. Wat te red is, sal nou ook gered word; wie hom egter nie wil laat red en nie vry wil word van die selfveroorsaakte oordeel en die dood nie, sal ook oes wat hy wil!

[13] Wil iemand die vryheid en daarmee die ewige lewe, dan sal hy dit ook vind; wil iemand egter die oordeel en die dood, dan sal ook dit sy deel wees! Want van nou af aan sal geen Judeër meer kan sê: “Ek sou ook wel die weë van die lig gegaan het as ek daar iets oor geweet het!”- Ek het oral Self geleer en gewerk, en vandag nog sal Ek sewentig leerlinge uitstuur, wat My leer na alle eindes van die hele ou Judese ryk sal uitdra en verkondig aan heidene en Judeërs, en binne een jaar sal in My Naam My oudste en eerste leerlinge die evangelie in die hele wêreld uitdra. Heil aan elkeen wat dit sal aanneem en hulle lewe daarvolgens sal rig!”

[14] Hierop buig die gees van Abraham weer diep voor My, dank My en verdwyn.

[15] Toe sê beide fariseërs: “Majesteit, Majesteit en Heer van ewigheid, dit was `n groot teken; en ons dink: as ook die ander fariseërs dit sou gesien het, sou hulle seker ook gelowig word, netsoos ons. Waarom verrig U tog nie vir hulle so `n teken nie?” 

[16] Ek sê: “Omdat juis Ek die allerbeste weet wat hulle van so `n teken sou sê! Julle vier is nou wel die laastes wat nog uit die tempel te red was; met alle ander word dit niks meer nie! Ondanks dit sal Ek egter nog meermale in die tempel onderrig en ook tekens doen; julle kan julle dan self daarvan oortuig watter indruk dit op die tempeldienaars sal maak. Ja, daar sal nog veel mense in My glo, maar hierdie hoë here van die tempel sal dit in hierdie wêreld nooit!”

Moses en Elia vermaan die pasbekeerde fariseërs

163 (Die Heer): “Let egter nou nog verder op! Om julle volledig gerus te stel, sal daar nog meer getuies van die anderkant kom, en julle vertel dat Ek in die eerste plek die beloofde Messias vir die Judeërs is en deur hulle ook vir alle mense van hierdie aarde! Kies nou maar self, wie julle sien en wil spreek!”

[2] Beide sê: “Heer, noudat U dit eenmaal so wil, laat ons dan Moses en Elia sien; want die twee was beslis wel U grootste profete!”

[3] Ek sê: “Sekerlik! Omdat julle hulle gekies het, wil Ek ook dat hulle kom!”

[4] Toe Ek dit gesê het, lyk dit asof daar `n bliksem uit die helder hemel inslaan, en beide getuies staan met ernstige gesigte voor die fariseërs, buig diep voor My en Moses wys met sy regterhand en met vurige blikke na Elia en sê met donderende stem: “Ken julle hom?”

[5] Toe skrik beide fariseërs ontsettend en kon Moses van angs geen antwoord gee nie; want hulle herken in Elia maar al te vinnig Johannes die Doper, aan wie se gevangeneming en onthoofding hulle self die meeste bygedra het.

[6] Maar Elia sê: “Noudat die skerp byl teen julle wortel gelê is, sien julle eers dat die oordeel voor die deur staan. Dit was vir julle die hoogste tyd om julle te bekeer, en omdat die Heer, die Almagtige, julle Self barmhartig was, vergeef ook ek julle die teen my begane misdaad. Maar duisendvoudig wee vir diegene wat hulle kwade hande ook aan die liggaam van die Heer sal slaan! Die oordeel en die vloek staan al op hulle voorhoofde geskryf.”

[7] Toe vat die een fariseër bietjie meer moed en sê met bewende stem: “O groot profeet, wie het ooit vermoed dat die gees van Elia in u verborge was?!” 

[8] Elia sê: “Staan daar nie geskryf dat Elia eers sal kom om die weg van die Heer te berei nie? Het julle nie gelees: “Sien, `n stem van die roepende in die woestyn - berei die weg voor die Heer! - Sien! - Ek stuur My engel voor U uit om U voetstappe te effen!”

[9] As julle dit geweet het, waarom glo julle dan nie? Waarom vervolg julle my, en waarom vervolg julle tot nou toe ook die Heer?” 

[10] Die fariseër sê vol angs: “O, groot profeet, wees geduldig met ons groot blindheid; want alleen dit is die hoofskuldige van al die kwaad wat deur en via ons begaan is!”

[11] Elia sê: “Wat die Heer julle vergewe het, sal julle ook deur ons vergewe word! Maar let wel daarvoor op dat julle nie opnuut deur `n nuwe versoeking verblind word nie; want uit `n nuwe afgrond sou julle moeilik ooit weer na die lig kan kom!”

[12] Daarop verdwyn beide profete, en die fariseërs wend hulle smekend tot My om nie weer so `n teken te doen nie; want dit het hulle reeds `n te groot angs en vrees aangejaag.

[13] Ek sê: “As dit julle al so `n groot angs en vrees aangejaag het, hoe sou julle dit dan vind as Ek julle al diegene sou voorstel wat deur julle groot wraak- en vervolgingssug op die mees ellendige wyse uit hierdie wêreld gehelp is?”

[14] Die fariseërs sê: “O Majesteit en Heer, doen ons dit asseblief nie aan nie; want dit sou ons dood wees!”

[15] Ek sê: “Dit seker nie, solank Ek terwille van julle geloof by julle is; daarby egter dat julle tog nog eens met al die siele in die groot hiernamaals sal saamkom! Wat sal julle hulle antwoord, as hulle voor God se troon met onbeperkte mag rekenskap van julle eis?”

[16] Die fariseërs sê: “O Majesteit en Heer van ewigheid, ons wil tog immers in hierdie wêreld nog alles doen wat U ons ook maar sal opdra; maar laat ons dan aan die anderkant nie so ter verantwoording roep nie, - want dan sou ons geen enkel weerwoord hê nie! Gee ons egter in U goedheid en ontferming raad oor wat ons nog moet doen om later in die hiernamaals gevrywaar te word van die angs en die ontsettend pynlike kwelling!”

[17] Ek sê: “Wat julle moet doen, het Ek julle al gesê, en julle sal daardeur tot die lig en die lewe kom; maar Ek sê julle ook, dat dit goed vir julle is om julle gewete noukeurig te ondersoek en so die omvang van alle sonde en ondeugde wat julle begaan het, te deurgrond.

[18] As julle dit gedoen het, het julle ten eerste julle sonde bely, en sal julle dan ook `n teregte afsku daarvan kry en in julle hart waaragtig berou daaroor hê; dan sal dit nie vir julle moeilik wees om die vaste besluit doeltreffend te neem om geen sonde meer te begaan nie, en sal julle steeds sterker die wens in julle voel, om elke skade wat julle iemand ooit toegebring het, met al julle krag weer goed te maak. Julle sal wel nie volledig daartoe in staat wees nie, veral nie by hulle wat hulle al in die hiernamaals bevind nie; maar dan sal Ek julle vaste wil aanneem vir die daad en vir julle alles goed maak wat julle aan kwaad aangerig het. 

[19] Julle moet dit wel baie ernstig ter harte neem, anders kan met julle gebeur wat die profeet Elia aan julle gesê het; want julle sal nog baie versoekinge te deurstaan hê! `n Ou liggaam lê sy gewoontes nie so maklik af as wat iemand hom dit by sy eerste goeie voorneme voorstel nie. Julle sal weliswaar met My saamgaan; maar aan My sy, solank Ek nog op hierdie aarde sal rondtrek, sal julle netsoos My ander leerlinge nog in baie versoekings kom, en dan sal ook wel blyk hoe swak julle vlees nog is, ook al het die gees in julle reeds taamlik sterk geword. Daarom is dit nou juis so noodsaaklik om alles in werking te stel om julle siel uit die ou gevangenskap van julle liggaam te bevry, en dit kan maar net as julle doen wat Ek julle aangeraai het; want die sonde verlaat die siel in die mate waarin die siel die sonde as sonde erken, berou daaroor het, dit verafsku en verder nie meer begaan nie. - Het julle dit goed begryp?”

`n Snelheidswonder van RafaEl

164 Die fariseërs sê: “Ons dank U, o Heer, vir hierdie besonder suiwer, ware les; dit was vir ons beter as die vreeslike teken wat ons gemoed met te groot angs vervul het. Ons sal U heilige raad opvolg, sover ons krag reik. Maar omdat die dag vanaf nou nog maar enkele ure sal duur, sal ons onsself nou na die stad begeef en vandag nog ons sake in orde kry, wat ons skatte en ons families betref, sodat ons môre op die Sabbat reeds by U kan wees.”

[2] Ek sê: “As dit julle volkome erns is, bly dan maar hier, dan sal dit nog baie anders gereël word! Ek sal My jeugdig uitsiende dienaar opdrag gee om alles vir julle te reël en julle families na Betánië na die huis van Lasarus te bring en al julle skatte hierheen; hy sal dit baie vinnig uitstekend in orde bring. - Is julle dit daarmee eens?”

[3] Die fariseërs sê: “Ja, Heer, as dit moontlik is, dan sal dit wel baie goed vir ons uitwerk!”

[4] Ek sê: “By God is alle dinge moontlik! En waartoe My dienaar in staat is, het hy julle al vroeër laat sien. Maar gaan praat self met hom!” 

[5] Die fariseërs sê: “O Majesteit en Heer, praat U liewer met hom, dan sal alles baie beter gereël wees as wanneer ons hom moontlikerwys onhandige, onverstandige raad sou gee! 

[6] Ek sê: “Nou goed dan, omdat julle dit in julle hart insien en wens, sal Ek dit ook doen. 

[7] Ek roep Rafael nou en gee hom innerlik `n aanwysing om alles uit te voer. 

[8] RafaEl vra aan die fariseërs binne welke tyd hulle dit gedoen wil hê.

[9] En die fariseër sê: “O beste dienaar van JaHWeH, dit laat ons heeltemal aan jou oor! As dit egter voor vanaand sou kan gebeur, sou dit natuurlik baie goed vir ons uitwerk; want môre is die Sabbat, waarop mens niks kan en mag reël nie.”

[10] RafaEl sê: “Wat sou julle daarvan sê as ek julle saak nou al nougeset gereël het?”

[11] Die fariseërs sê: “Hoe sou dit kan? Jy was immers geen oomblik afwesig gewees nie! En hoe sou ons families nou al in Betánië kan wees? Hulle het meer as `n uur nodig om deur die groot stad te loop en vanaf die stad neem die weg vir mense wat geen sterk bene het ook ruim twee uur in beslag, volgens Romeinse tyd! So-iets kan dus wel as suiwer onmoontlik beskou word!”

[12] RafaEl sê: “Ek het egter al `n paar uur gelede geweet dat dit sou gebeur, en ek het julle families reeds met korrekte aanwysings gelei, en hulle is nou al ongeveer `n halfuur gesond en wel in Betánië; julle skatte is reeds in hande van hulle wat julle self op raad van die Heer daarvoor aangewys het, en sodoende is alles al gereël.

[13] Om julle self egter vir `n deel daarvan te oortuig, kan julle met my na die hut gaan en kan julle die gedeelte in oënskou neem waarvoor Nikodemus gaan sorg!”

[14] Daarop gaan beide fariseërs en die twee leviete saam met RafaEl na die hut en vind hulle welbekende skatte in goeie orde op `n tafel wat daar was.

[15] Toe hulle dit sien, slaan hulle hulle hande van verbasing ineen en sê (die fariseërs en Leviete): “Ja, ja, hier heers God se krag! Dit is dinge wat geen mens kan doen nie! Maar, aanvallige dienaar van die enigste ware, almagtige God, sê ons eens op welke manier dit moontlik was?”

[16] RafaEl sê: “Op presies dieselfde manier as wat ek julle al vroeër baie duidelik en goed laat sien het! Want deur my gedagte, verenig met my wil, wat weer heeltemal God se wil is, gelyk te stel met myself; kan ek daardeur oral werkend aanwesig wees. Wie dit kan, is Elohimgelykend volmaak in sy innerlike lewe. 

[17] So is God ook, persoonlik as wese in persoon slegs Eén, nou hier in die persoon van die Heer volkome aanwesig, en bevind Hom verder nêrens in die hele oneindigheid nie. Maar Hy is deur Sy wil en deur Sy kristalhelder gedagtes tog in die hele oneindigheid volledig werksaam verteenwoordig. As dit nie so was nie, was daar geen aarde, geen maan, geen son en was daar geen sterre en dus ook geen ander skepsele daarop en daarin nie. Want alle hemelliggame en hulle skepsele is van die alfa tot die omega, gedagtes en idees wat deur Sy wil vas en onveranderlik vasgehou word, wat hy in die mens tot selfstandige wesens omvorm, en wel so, dat hulle in alles volledig aan Hom gelyk sal wees, - wat natuurlik `n werk van Sy Liefde en Sy ewige Wysheid is. Nou het ek julle vertel hoe die sake staan, en gaan ons hier weg!”

[18] Daarop kom al vyf weer na benede, en `n fariseër gaan na Nikodemus en deel hom mee wat daar in die hut is.

[19] Maar Nikodemus antwoord hom: “Vriend, ek het dit al gehoor, en volgens die raad van die Heer sal alles sekerlik op die beste manier gebeur! Maar laat ons nou almal weer rustig wees; want die Heer gaan nogmaals iets doen wat Hom binne Sy orde vir vandag noodsaaklik skyn!”

Die Heer stuur die slawehandelaars na hulle eie land terug

165 Nadat Nikodemus dit gesê het word die rustig en Ek roep die slawehandelaar Hibram en sy metgeselle na My en sê aan hulle: “Julle het in hierdie paar dae baie gehoor, gesien en meegemaak. Julle weet nou netsoos My leerlinge, wat elke mens moet doen om die ewige lewe van sy siel te bereik. As julle op die wyse sal handel en lewe, sal ook julle dit, wat Ek elkeen belowe het wat volgens My leer sal lewe en handel, beslis bereik.

[2] Maar ook julle het tuis nog veel goed te maak wat julle as duistere heidene misgaan het; maak dus, as dit maar netso moontlik is, alles wat julle jul medemens aan onreg aangedoen het, weer goed, dan kan julle reeds daarvoor van My `n ware barmhartigheid vir die lewe verwag! Probeer ook om My leer aan die ander mense by te bring, en sorg daarvoor dat dit ook metterdaad prakties uitgeoefen word! Wend julle oor en julle hart af van julle waarsêery, en probeer ook die mense in julle land sover te kry dat hulle hulleself na julle rig, en wees ware priesters vir julle medemens, dan sal julle reeds binnekort `n groot skat aan geestelike gawes van My ontvang!

[3] Vertel onderweg na julle vaderland niemand oor My nie; want waar dit nodig was, en waar Ek wis dat daar vir My leer ryp mense woon, was Ek Self al met woorde en tekens gewees, en meer het hulle nou nie nodig nie; wanneer dit egter tyd is, sal Ek My gees oor hulle uitstort, wat hulle dan in alle waarheid sal lei. Kortom, maak onderweg in elk geval geen gewag en geen nodelose ophef van My nie! Maar tuis kan julle jul volk goed onderrig; spreek egter ook daar nie te veel oor die tekens nie, maar hou veral net My leer voor oë! Want die heil vir die mense lê immers nie in die tekens wat Ek gedoen het nie, maar in My leer, en vernaamlik in die praktiese toepassing daarvan in die lewe!

[4] As julle egter in My Naam onderrig gee, dink dan nie vooraf te lank angstig daaroor na wat julle sal gaan sê nie; as julle in My Naam tot die mense spreek, sal My gees julle die regte woorde wel in julle hart en julle mond lê! Dit sal ook geld vir almal wat na julle, die volk in My Naam, My leer sal verkondig. 

[5] Bou egter veral geen tempel vir My nie, en maak ook nie netsoos die heidene bepaalde dae van die jaar tot besondere dae nie, maar stel `n weeklikse dag vas wat vir julle die geskikste lyk om te onderrig en laat die mense in julle huise kom om hulle te leer! Deel ook julle brood met die armes en laat julle daarvoor nie ekstra eer nie en eis van niemand loon of `n offer nie; want vir niks het julle dit gekry en ook vir niks sal julle dit weer aan julle medemens uitdeel! Die loon daarvoor kan julle in alles van My verwag.

[6] As daar iemand kom wat vermoënd is en hy julle vrywillig `n dankoffer bring, neem dit dan aan en gee dit aan die armes! Diegene egter wat julle in My Naam `n offer gebring het, sal julle daarvoor nie hoër ag as julle arme broers nie, sodat hy nie ydel word en hom bo sy arme broers verhef nie, maar slegs sal groei in die liefde tot hulle, dan sal sy offer deur My aanvaar word, en My barmhartigheid sal hy daarvoor as loon kry, en My seën sal sy offer ryklik vergeld! Want wie vir julle, My nou in diens geneemde arbeiders, só sal offer, sal My offer en sy loon nie agterweë bly nie.

[7] Wanneer julle die volk so in My Naam onderrig het, sal Ek `n apostel na julle stuur, die sal dan die gelowiges in My Naam die hande oplê en hulle so doop in My Liefde, My Wysheid en My Krag; hulle sal daardeur die heilige Gees uit God ontvang en daardeur die volledige wedergeboorte van hulle gees in hulle siel bereik, en daardeur en daarmee ook die ewige lewe en die krag daarvan.

[8] Nou weet julle baie in kort wat julle in die vervolg moet doen en beslis ook sal doen, en ontvang daarom My seën en vertrek vandag nog na julle land; want môre sou julle moeilik verder kom omdat dit `n Judese Sabbat is!

[9] Gaan oor die breë straat wat na Galilea voer, dan sal julle op ongeveer die derde uur van die nag `n klein plekkie bereik; bly daar tot die oggend, mense sal julle daar goed opneem! Van daar af sal Ek julle in julle hart en in julle gedagtes lê welke weg julle verder moet volg om sonder enige ongemak in julle land te kom. En nou kan julle dus, onder My seën wat julle beskut en begelei, dadelik op pad gaan!”

[10] Daarop bedank Hibram vir alles, plaas hom in My barmhartigheid en verlaat ons.

[11] Toe spreek Lasarus sy verbasing daaroor uit dat hierdie slawehandelaar geen afskeid geneem het van die jongeres wat hulle saam hierheen gebring het.

[12] Ek sê: “Dit wil Ek nie, en daarvoor het Ek My wyse rede. Die jongeres vermaak hulle die beste daar op die noordelike helling van hierdie heuwel, en dit sou onverstandig gewees het om hulle te steur. Hierdie mense het Ek dan ook in My Naam uitgestuur, en dit was goed; want hulle sal daar waar hulle woon `n lig versprei.

[13] Maar laat nou nogmaals brood en wyn hierheen bring, dan sal Ek nog ander uitkies, hulle versterk en uitstuur in die wêreld! Doen daarom wat Ek verlang!”

Die uitstuur van die sewentig arbeiders as bodes van die Verlosser. 

Evangelie van Lukas, Hoofstuk 10

166 Nikodemus roep dadelik sy aanwesige dienare en stuur hulle na benede om voldoende brood en wyn te bring. Hulle gaan so vinnig moontlik na benede en bring voldoende brood en wyn, netsoos wat aan hulle opgedra was.

[2] Toe daar op hierdie wyse voor gesorg was, roep Ek die nog steeds aanwesige sewentig arbeiders na My toe (Lukas. 10:1) en sê aan hulle: “Hier is brood en wyn! Neem, eet en drink en versterk julle; want hierna sal Ek julle voor My uitstuur na stede, markte en dorpies om die mense voor te berei op My koms! Maar eers moet julle eet en drink; dalk sal Ons verder spreek oor hierdie belangrike saak!”

[3] Die geroepenes neem brood en wyn en versterk hulle.

[4] Toe hulle daarmee klaar was, bedank hulle en één uit hulle midde sê: “Nou, Majesteit en Heer, is ons gereed om van U die aanwysings te ontvang wat U ons barmhartig sal wil meedeel! U wil geskied; dit alleen sal voortaan die enigste krag wees van waaruit ons sal handel!”

[5] Ek sê: “Wel goed dan! Kyk, die oes is groot, die veld met ryp vrugte strek hom oor die hele aarde uit; maar daar is altyd nog maar weinig arbeiders! Vra daarom aan die Heer van die oes of Hy vele arbeiders in Sy oes wil uitstuur.” (Lukas 10:2)

[6] Die spreker sê: “Ja, Heer, daarom vra ons U ook; want U alleen is Heer van die oes.”

[7] Ek sê: “Gaan dan twee twee na alle plekke van die Judese land, en ook na die land van die Samaritane!

[8] Ek stuur julle as lammers onder die wolwe, wat julle egter nie hoef te vrees nie; want My krag sal julle moed gee teenoor hulle. (Lukas 10:3) Dra daarom geen beursie, geen sakke, geen stokke, geen skoene aan die voete, en ook sal julle nie twee oorklede dra nie! Wees ernstig en daarby tog sagmoedig! Groet ook niemand op straat nie, verlang egter ook nie dat iemand julle groet nie *(het betrekking op die uitgebreide begroetingsritueel wat in dié tyd as eerbetoon vereis was); want julle is immers almal gelyke kinders van één en dieselfde Vader in die hemel! (Lukas 10:4) Slegs één is julle Majesteit en Heer, maar julle is almal broers. Laat julle groet die ware wedersydse broer- en naasteliefde wees; wat minder of meer is as dit, is uit die bose! Mense sal kan sien dat julle waarlik My leerlinge is weens die feit dat julle mekaar wedersyds liefhet, netsoos ook Ek julle liefhet. 

[9] As julle in `n stad of dorp `n huis binnegaan, sê dan: “Vrede is in die huis!”(Lukas 10:5) As `n kind van die vrede homself daar bevind, dan sal ook julle vrede op hom rus; waar dit egter nie so is nie, sal julle vrede weer na julle toe terugkeer. (Lukas 10:6) Waar julle vrede sal vind, in daardie huis moet julle bly, en eet en drink sonder angs of gewetensbesware wat mense julle sal voorsit! Want as julle as arbeiders vir God se ryk in `n huis is, dan is julle ook, netsoos elke ywerige arbeider, julle loon werd.

[10] Waar twee van julle êrens in `n huis opgeneem is, bly dan ook in daardie selfde huis en gaan nie vanweë die versorging van die een huis na die ander nie; want dit is nie passend nie, want julle kom nie as één of ander arbeidsku bedelaar in `n plek of in `n huis nie, maar as `n ryk begiftigde oorbringer van My woord en daardeur as die bringer van die ware ryk van God en Sy ewige seën. (Lukas. 10:7) 
[11] Selfs as julle in `n stad kom waar merendeels heidene woon en mense sou julle daar in `n heidense huis gasvry opneem, dan moet julle ook daar bly en eet wat mense op tafel sit! Want wat die mond ingaan, verontreinig die mens nie, maar wat die mond uitgaan dit verontreinig die mens, - netsoos Ek julle al op die Olyfberg duidelik laat sien het waaruit dit bestaan, wat die mond uitgaan en die mense verontreinig. (Lukas. 10:8)

[12] As julle egter in `n stad of in `n ander plek kom waar julle in geen enkel huis onderdak gegee word nie, gaan dan na buite in die vrye stegies en op die strate en sê: “Ook die stof wat hom in julle stad aan ons voete geheg het, skud ons op julle terug! Maar weet wel dat die ryk van God, deur ons, naby aan julle was!”(Lukas. 10: 10-11)

[13] Ek sê egter vir julle, dat dit op die dag wat Ek julle op die Olyfberg getoon het, die stad Sodom draagliker sal vergaan as so `n stad wat julle nie sal wil aanneem nie! Wee, Gorasin, wee Betsaida! As dit wat daar by julle gebeur het, in Tirus en Sidon gebeur het, dan sou hulle in sak en as boete gedoen het; daarom sal dit vir Tirus op die dag van die oordeel draagliker gaan as met julle! En jy, Kapernaum, tot in die hemel verhewe, sal in die hel neergestoot word!” (Lukas. 10:12-15) 

[14] Toe sê sommige van my eerste leerlinge onder mekaar: “Hoor tog eens hoe Hy nou weer ywer teen die stede wat Hy reeds eenmaal in Kis by Kisjonah ook al met soveel vuur gedreig het! Dit is wel waar dat Hy daar, wat die hele plek betref, die minste geloof gevind het; maar sommige het Hom tog aangeneem en as te ware Seun van God en bemiddelaar van die Judeërs wel erken! Onsself hoort tog ook by Kapernaum! Dit is tog merkwaardig wat Hy op sommige dae met Kapernaum het!” 

[15] Ek sê aan die leerlinge wat hulle so verwonder: “Wat mompel julle tog onder mekaar? Wat is Gorasin, wat Betsaida, en wat Kapernaum? Dit is hulle wat My leer nie wil aanneem nie, en ondanks alle tekens nie glo dat Ek die beloofde Messias is wat in hierdie wêreld gekom het nie! Ek het julle tog ook al `n keer voor My uitgestuur na die stede en ander plekke, en hoe het hulle julle in die plekke opgeneem? Julle het vuur uit die hemel oor hulle afgeroep! Kan julle jul dan nou daaroor verbaas dat Ek by hierdie geleentheid, nou Ek ook weer leerlinge voor My uitstuur in die wêreld van die gruwel, juis weer daardie gesegde herhaal, sodat ook hulle sal weet hoe hulle hulleself teenoor sulke mense moet gedra wat Ek nou aandui met die name van die stede, waar dit gladnie met julle goed gegaan het nie?! 

[16] Daarom sê Ek nou aan julle almal, en nie alleen aan hierdie sewentig nie: Wie julle hoor, hoor ook vir My; wie julle verag, verag ook vir My. Wie My egter verag, verag seker ook Hom wat My in hierdie wêreld gestuur het; want Ek en Hy is één.”

[17] Daarop strek Ek My hande uit oor die sewentig en sê: “Neem aan die mag van My wil! As julle by allerlei siekes en gebrekkiges sal kom, lê hulle dan die hande op in My Naam, dan sal dit beter met hulle gaan! As julle by mense kom wat deur duiwels (onreine geeste in die vlees) besete is, gebied hierdie dan ook in My Naam, dan sal hulle die liggame van hulle wat gepla is, verlaat en daarheen gaan waarheen julle wil dat hulle gaan!

[18] Ek gee julle ook mag oor die kwade geeste in die lug, oor die in die water en oor die bose geeste in die spelonke van die aarde. Verder gee Ek julle mag om op skerpioene te trap en oor slange te gaan, en ook om elke vyand van julle te verdryf, en niks sal in staat wees om julle kwaad te doen nie.

[19] Wees ook nie bang om in die nag onderweg te wees nie, en moet geen angs vir storms hê nie, vir bliksems en donder; want ook daaroor kan julle gebied, en die kwaadaardige gediertes van die bosse en die woestyne sal voor julle oë vlug. En so toegerus kan julle nou wel van hier af weggaan, gekleed netsoos julle nou is.

[20] Maar onthou ook nog die volgende: Vir niks het Ek julle dit alles nou gegee, netso moet julle dit aan die mense wat waardig daarvoor is, weer uitdeel; maar aan menslike varke moet julle hierdie pêrels nie toewerp nie! En staan nou op en gaan waarheen die Gees julle sal lei!”

[21] Daarop bedank al sewentig My vir die groot barmhartig​heidsgawe en vertrek twee twee in alle rigtings.

Die taak van die sewentig uitgestuurdes

167 Toe die fariseërs en ook die bekende Judese Grieke dit sien, kom hulle na My toe en sê: “Heer, ons glo tog net so vas in U as diegene wat U nou uitgestuur het, en ons ken U leer nou ook volkome! Wil U ons dan nie ook so vir U in die wêreld uitstuur nie?” 

[2] Ek sê: “Julle sal ook nog wel aan die beurt kom; maar vir die oomblik is hierdie sewentig voldoende. As Ek verhoog is en opgevaar het, sal ook julle en nog vele ander uitgestuur word om aan alle mense die evangelie van God se ryk te verkondig; bly nou egter as getroue getuies van My woorde en dade by My, want hier is julle netso nodig as die uitgestuurdes nou elders. 

[3] Die nagtelike teken van eergisternag is in die verre omtrek deur baie mense gesien en hulle sit nog in groot angs omdat hulle nie die betekenis van die magtige verskynsel ken nie. Wanneer die uitgestuurdes by hulle sal kom, sal hulle die bedroefdes en bekommerdes ware troos bring. En kyk, dit is `n belangrike rede waarom Ek reeds vandag die sewentig manne uitgestuur het! Begryp julle nou die groot, wyse planne van die Vader in die hemel?”

[4] Toe hulle dit gehoor het, was hulle tevrede en vra daarna op die heuwel verder niks meer nie.

[5] Daarop kom Lasarus na My toe en vra My: “O groot, mees geliefde Vriend, Majesteit en Heer van alle mense, kyk, die son sal al taamlik vinnig ondergaan! Wil U gedurende hierdie nag hier bly of gaan U tog weer terug na my Olyfberg? Mog, wat my hartewens is, die laaste die geval wees sodat ek dadelik iemand daarheen stuur om my mense te sê dat hulle maatreëls vir ons moet tref.”

[6] Ek sê: “Ons sal almal eers gedurende die nag na jou Olyfberg terugkeer; want nou by daglig sou Ons aankoms maar al te vinnig en maklik deur die tempeldienaars ontdek word. Wat egter Ons liggaamlike versorging aangaan, sal Ons hier nog wel baie goed versorg word; want ons vriend Nikodemus het immers ook `n groot herberg en `n groot woonhuis. Daarom sal Ons eers teen middernag in alle stilte na jou Olyfberg gaan, sodat niemand hom vir Ons sal vererg nie!”

[7] Met die antwoord was Lasarus tevrede.

[8] Ek gee RafaEl egter opdrag, om nou vir ons jong mense te sorg, omdat hulle al bietjie hongerig was.

[9] Toe opper Nikodemus, of dit nie makliker was om hulle in die herberg `n behoorlike maaltyd te gee nie.

[10] Ek sê: “Laat dit maar; My dienaar weet wel wat hy nou moet doen! Dit sal alles baie goed gaan en so is dit dan ook!”

Raadgewings van die Heer vir die terugreis van Agricola. Geloof en vertroue versterk deur oefening. Ryp wees vir die ontvang van barmhartigheidsgawes

168 Toe kom die Romein Agricola na My toe en sê: “Majesteit en Heer, omdat elkeen hier nou weggaan, begin ook ons Romeine daaraan te dink hoe en wanneer ons die terugreis sal aanvaar! Omdat ek egter veral in U teenwoordigheid niks sonder U raad wil onderneem en uitvoer nie, vra ek U ook in die opsig om U goddelik wyse raad.” 

[2] Ek sê: “Vir jou, vriend, dring die tyd nog nie, omdat jy immers van die keiser die instruksie het, dat jy indien nodig meer as `n halfjaar uit Rome kan wegbly! Daar is nou egter hier in die Judese land, en ook in die hele Asië wat aan julle Romeine behoort, niks gaande wat van enige besondere belang is vir die regering nie, en omdat jy dus jou terugreis kan aanvaar wanneer jy maar wil, dink Ek dat jy, wanneer jy dit byvoorbeeld eers oormôre doen, niks sal verloor deur nog langer by My te bly nie. Eers oor een jaar sal jy deur die keiser `n missie na Brittannië opgedra word, by welke geleentheid jou oudste seun, wat jou naam dra, jou sal begelei en daar, vir `n langer tyd, `n hoë amp sal gaan beklee. Ook al sou jy nou `n hele maand later na Rome teruggaan, maak dit nie saak nie; want jy sal nog altyd vroeg genoeg tuis kom. 

[3] Ek wil jou egter ook nog raad gee oor die manier waarop jy met jou groot skepe die veiligste huiswaarts kan kom. Sien, al gou sal nou die dag- en nag-eweningstorms begin optree, omdat hulle uit die weste kom, wat dit vir die skepe wat van die ooste na die weste vaar, baie moeilik sal maak! Daarom sal jy nie maklik in hierdie tyd oor die groot Middellandse See vooruitkom nie. Gaan daarom langs Klein-Asië oor land na jou huis terug en laat jou skepe deurvaar tot by die eerste see-engte. Tot daar sal Cyrenius wel sorg vir `n goeie en veilige geleentheid vir die reis. Die see-engte kan jy maklik en sonder enige gevaar per skip oorsteek en van daar verder langs die oewer van Griekeland Dalmasië bereik. Van daar af kan jy die smalste deel van die Adriatiese See maklik per skip oorsteek. Verder ken jy sonder meer die veilige weg na Rome. Die skepe sal jy eers `n paar maande later na `n hawe ten suide van Rome kan laat bring, wat egter ook nog vroeg genoeg sal wees. Ek het jou dit nou maar net meegedeel, sodat jy ook in aardse opsig geen skade sal ly nie.”

[4] Agricola sê: “Heer, ek dank U vir hierdie goeie raad vir my natuurlike welsyn, wat ek ook baie presies sal opvolg! Maar ek kan by hierdie geleentheid tog nie nalaat om die opmerking te maak dat ek, ook ondanks die teenwind, met die rotsvaste vertroue en geloof in U almagtige hulp wel oor die Middellandse See die hawens van Rome sou kan bereik; want vir U, o Heer, is alle dinge immers moontlik, daarvan is ek volkome oortuig! Waarom sou U dit nie moontlik of altans nie volgens U sin wees nie? Ek sal egter tog U eerste raad noukeurig opvolg en hierdie vraag het ek maar net uit pure weetgierigheid gestel.” 

[5] Ek sê: “Jy het volkome gelyk om My dit te vra; want kyk, Ek het jou die eerste raad maar net gegee om jou die geleentheid te bied om jouself te toets, hoe sterk jou geloof en jou vertroue in My liefde, wysheid, krag en mag is!

[6] As jou geloof en jou vertroue in My so sterk is dat jy in welk dreigende gevaar dan ook geen enkel oomblik sal twyfel of Ek jou miskien om die een of ander verborge rede nie sou wil help nie, dan kan jy dit wel waag op see en ook teen die grootste storm in vaar; want as jy dit in My Naam sou gebied om te gaan lê, dan sou dit ook ophou die oomblik waarop jy dit gebied. Maar, vriend, daarvoor is jou geloof en jou vertroue tog ondanks jou goeie wil nog bietjie te swak!

[7] Jy twyfel wel nie in die minste daaraan dat Ek in staat is om dit alles te doen nie; maar jy sou daaraan twyfel of Ek dit waarom jy My vra, ook wel altyd sal doen, en kyk, ook hierdie in `n sekere sin beskeie twyfel sou jy, hoewel Ek jou sou help as jy dit vir My sou vra, steeds `n groot vrees en angs aanjaag en daarom is dit vir hierdie keer beter as jy My eerste raad opvolg! 

[8] Geloof en vertroue moet ook eers geoefen word tot hulle volledig geskik is om die eie wil so met die Myne te verenig, dat die verlange sonder die geringste mislukking moet plaasvind. Want slegs deur die volle, lewende geloof en dus ook deur `n volledige vertroue, kan `n mens hom in die gees en in My Naam oral geheel en al werksaam daarheen verplaas, en moet daar gebeur wat hy wil.

[9] Jy sal eers met verloop van die tyd die vastheid van geloof en vertroue kry wat maak dat jou wil sy volle krag sal kry; dan sal jy die elemente in My Naam met goeie gevolg kan gebied. Jy sal egter selfs op die deur My aangeraaide terugreis ook nog wel sommige gevare op die lyf loop; maar dit sal jou nie raak nie, omdat Ek jou oral sal beskerm. Binne een jaar egter, wanneer jy na Spanje, Gallië en Brittannië sal reis, sal jy al so `n mate van geloof en wilskrag besit, dat geen vyand daarteen sal kan gaan nie; maar nou besit jy dit nog nie.”

[10] Toe sê Agricola weer: “Majesteit en Heer, die sewentig arbeiders wat U netnou as leerlinge in die wêreld gestuur het, was stellig ook nie veel vaster in hulle geloof en vertroue gewees as ek en my metgeselle nie, en U het hulle tog gawes gegee wat egter niks te wense oorlaat nie! Die gawes wat hulle gekry het is vir hulle amp weliswaar noodsaakliker as vir ons; maar die noodsaaklike daarvan kan tog nie slegs die voorwaarde wees om sulke wonderbaarlike gawes te ontvang nie! Ek dag eintlik, volgens wat U gesê het, dat jy daartoe in staat moet wees deur jou geloof en vertroue. Of die sewentig manne egter al volledig sover was, is nou natuurlik `n baie ander vraag, wat alleen deur U geheel na waarheid en deugdelik beantwoord kan word!” 

[11] Ek sê: “Hierdie sewentig was al baie daartoe geskik, omdat hulle baie eenvoudige mense is en reeds vanaf hulle jeug vas glo en vertrou. Hulle vra by die verskillende tekens wat in hulle teenwoordigheid gedoen word, nie hoe een en ander moontlik was nie, maar hulle glo dat niks vir My onmoontlik is nie, en dat hulle uiteindelik ook alles wat hulle in My Naam wil, moontlik moet wees. En sien, as gevolg van daardie rotsvaste geloof en vertroue het Ek hulle ook maklik en daadwerklik die gawes kon gee waaroor julle gehoor het! By hulle gaan die geloof vóór die weet, maar by julle gaan die weet vóór die geloof, en dit is vir die ontvang van die ware innerlike gawe `n groot verskil! Maar dit maak nie saak nie; want ook julle sal, as julle mettertyd nie in die geloof sal swak word nie, dieselfde gawes ontvang. Agricola, het jy My begryp?”

[13] Agricola sê: “Ja, ek het U heeltemal begryp en ek dank U uit die diepte van my hart vir U belangrike les; ek sal haar met groot ywer in myself probeer te verwerklik!

[14] Maar Heer, ek sien daar op die weg wat na die môre lei `n hele karavaan hierheen trek! Omdat dit waarskynlik hier sal oornag, sal daar vir ons in die herberg nie veel ruimte oorbly nie. Is dit Judeërs, Grieke of moontlik selfs Perse?”

[15] Ek sê: “Daardie handelsvolk interesseer My weinig; maar as jy beslis wil weet watter karavaan dit is en waar dit vandaan kom, kan Ek jou dit wel sê. Dit is `n karavaan wat uit Damaskus kom en oormôre van hier verder na Sidon sal gaan; hulle voer allerlei metaal gereedskap aan vir die mark. Hierdie mense is Judeërs en Grieke. As jy vandag nog iets van hulle wil koop, dan kan jy dit doen; want môre mag hulle geen mark hou nie.”

[16] Agricola sê: “Dit sal ek nie doen nie, want van sulke dinge is my skepe en my huishouding tuis al ryklik voorsien. Maar wat sal ons nou doen? Die son staan al bo die horison!”

[17] Ek sê: “Laat hulle maar staan! Nou aan die begin van die aand sal Ons `n bietjie rus; want Ons het genoeg gedoen! Daarna sal wel blyk wat die aand Ons nog alles sal bring.”
Die vermanende woorde van die Heer aan die noordse jeug. Oor die engele. Hemel en hel. Die wese van die innerlike geestesoog

169 Hierna loop Ek `n stukkie verder na die vyeboom, pluk `n aantal vye en eet dit op. Vervolgens besoek Ek die jeug, wat juis rustig besig was met die eet van brood en heerlik vrugte. Toe hulle My sien, staan almal op en betuig My op hartlike wyse hulle dank vir alle goeie gawes wat hulle ontvang het.

[2] Sommiges wil My baie presies vertel wat hulle van My lesse en dade al alles begryp het, en die sewe wat op die Olyfberg `n tydjie by My was en wat Ek die gawe gegee het om die Hebreeuse taal te verstaan en ook te spreek, begin luid te getuig dat Ek die Heer van hemel en aarde was en dat hulle dit ook al aan hulle metgeselle oorgedra het.

[3] Ek prys hulle en raai hulle aan om daardie geloof getrou in hulle harte te bewaar, en hom in die groot wêreldstad Rome, waar hulle hulleself weldra sou bevind, veral nie deur die groot wêreldse prag, die hoogmoed, die afgode en die verleidings te laat bekoor nie, maar in alles nougeset die lesse en waarskuwings van die Romein op te volg wat hulle almal, soos `n ware vader sy kinders, reeds binne `n paar dae saam na Rome sou neem. As hulle hulle in alles kuis en behoorlik sou gedra, sou Ek Self buitengewoon veel genoeë aan hulle beleef en hulle allerlei gawes gee.

[4] Maar hulle moes ook steeds voor oë hou dat Ek alsiende en alwetend is en dat Ek selfs elke gedagte ken, wat `n mens êrens nog so verborge in homself dink. Dit moes hulle altyd daarvan weerhou om iets teen die wette in van die ware lewensorde te doen; want netsoos Ek elke mens wat rein van hart is, graag allerlei moontlike gawes uit die hemel gee, moet ook elke oortreder van die wyse wette van die ware lewensorde My tugroede vrees. 

[5] “Tot nou toe was julle”, sê Ek verder aan die jongeres, “so rein soos My engele in die hemel, en dit was ook die rede waarom Ek julle Self uit die harde bande van die slawerny bevry het. Bly egter ook in die vervolg so rein, dan sal My engele julle begelei en teen alle teenspoed beskerm, en hulle sal julle voorgaan en lei op die lewensweë wat na My hemel lei! - My liewe kinders, het julle dit goed begryp?”

[6] Toe sê almal, veral die sewe eerstes: “O liewe Vader en Heer, dit het ons nou baie goed begryp en ons sal ons ook nougeset daaraan hou! Maar hoe sien U engele dan daaruit en waar is U eintlike hemel?”

[7] Ek sê: “Kyk, die skynbare jong man wat julle tot nou toe in My Naam versorg het, is één van My vernaamste engele! Hy het hier terwille van die mense wel `n liggaam; maar dit kan hy oplos, sodra hy maar wil. As hy dit doen, sterf hy nie daardeur nie, maar leef as suiwer gees netsoos Ek ewig verder en skep en werk. Netsoos hierdie kragtige en magtige engel waaroor Ek spreek nou hier as die enigste is, so is daar in My hemel nog ontelbaar baie.

[8] Omdat julle egter ook gevra het waar My hemel hom bevind, sê Ek julle: My hemel bevind hom oral waar vrome, suiwer en goeie mense en geeste is. Hierdie hele sigbare ruimte, wat nêrens eindig nie, is die hemel sonder einde of begin, maar slegs vir goeie mense en geeste. Waar egter bose mense en geeste bly, daar is die ruimte geen hemel nie, maar `n hel, wat die oordeel is en die ewige dood, wat hom in hierdie wêreld vertoon as materie, welke op homself ook `n oordeel is en dus dood is.

[9] Wie derhalwe alleen aas op die skatte van die wêreld, wat suiwer materie, oordeel, hel en dood is, gaan daardeur ook met sy siel in die dood. Alle bose geeste hou hulle dan ook merendeels op in die materie van hierdie aarde; die goeie en rein geeste bewoon steeds die suiwer ligruimtes van die vrye eterruimte.

[10] Omdat julle, My liewe rein kinders, julle daarvan ook `n blywende voorstelling kan maak, sal Ek nou vir enkele oomblikke julle innerlike geestesoog open, omdat julle tog al `n besondere aanleg daarvoor het, en julle sal dan as te ware vanaf hierdie aarde in My hemel kyk!”

[11] Toe vra één van die kinders nog: “O, liewe Vader en Heer, wat is dan die innerlike geestesoog?”

[12] Ek sê: “Kyk, kinders, as julle slaap, is julle liggaamlike oog gesluit, en tog sien jy in jou helder droom allerlei wonderlike streke, mense, diere en bome, blomme, struike en sterre en nog allerlei ander dinge helderder en suiwerder as wat jy die dinge van hierdie wêreld met jou liggaamlike oë sien! Kyk, alles wat jy in jou droom sien, is geestelik, en sien jy met jou innerlike geestesoog. As jy egter wakker is, is en bly jou innerlike geestesoog gesluit, en geen gewone mens kan dit, netsoos die liggaamlike oog, na willekeur open nie, - wat Ek om `n baie wyse rede so ingestel het!

[13] Maar Ek kan, as Ek wil, by elke mens ook op elke oomblik die innerlike oog open, en dan kan hy die geestelike en natuurlike tegelyk sien, en dit sal Ek nou ook by julle doen as `n ervaring wat vir altyd in julle siele ingeprent moet bly. En dus wil Ek dat julle My hemel sal sien!”

[14] Toe Ek dit gesê het, sien almal ook reeds ontelbare engele om hulle heen, wat baie vriendelik met hulle spreek en hulle tot die goeie aanspoor. Terselfdertyd sien hulle egter ook, asof hulle deur die materie van die aarde heenkyk, `n aantal lelike, ongelukkige wesens, wat maar net daarop uit was om hulle steeds dieper in die materie te verskans en te begrawe. Ook sien hulle in die eterruimte pragtige landskappe en hier en daar selfs skitterende en wonderbaarlik mooi geboue, - waaroor hulle baie verbaas was. In die streke word hulle ook deur engele in die gees rondgelei, wat hulle baie laat sien en ook uitlê.

[15] Na `n rukkie roep Ek almal egter weer in hulle aardse bewussyn terug en vra hulle hoe dit hulle alles geval het. 

[16] Maar hulle kon geen woorde vind om te beskryf wat hulle daar alles aan wonderlik moois gesien het; en veral die vroulike deel vra My of Ek hulle nog `n tydjie die hemelse skoonhede wil laat sien.

[17] Maar Ek sê aan hulle: “Solank julle nog in hierdie wêreld moet lewe - terwille van die wilsvryheid, sodat julle eers vrye en selfstandige geeste kan word, - is dit wat julle nou gesien het, volkome voldoende; want dit sal `n groot geesdrif in julle wek om volgens My leer en My gebooie te lewe en te handel.

[18] As julle heeltemal volmaak sal wees in die vervulling van My wil, sal julle in dié lewe nog die eienskap verkry, julle innerlike geestesoog en ook julle innerlike geestesoor volledig te beheer.

[19] Waaruit My leer en My wil vir die mense van hierdie aarde egter bestaan, dit het julle reeds ten dele gehoor, en eers in Rome sal julle van die Romein al die orige verneem. Wanneer julle in alles goed onderrig sal wees, dan kan ook julle die mense onderrig, wat julle sal vra watter geloof julle het en volgens welke leer julle lewe, en waarom.

[20] Nou kan julle baie gou vertrek en julle deur My engel na die dorp laat bring en wel na die herberg! Daar kan julle dan onderling bespreek wat julle nou alles gehoor en gesien het, en My engel sal julle baie uitlê van dit wat julle nog nie met julle verstand kon begryp het nie!”

[21] Daarop bedank almal My weer, en Ek gaan terug na die vroeëre geselskap wat hulle voor die heuwel bevind.

[22] Toe Ek daar aankom, vra Lasarus My wat die jongeres aan die ander kant van die heuwel nog doen, en of hulle miskien dadelik van daar af na die Olyfberg gebring kon word.

[23] Ek sê: “My beste vriend, Ek het al vir alles gesorg en hulle My opdragte gegee en daarmee het Ek jou van jou sorg onthef! Want hoewel goeie mense vir hulle naaste ook baie goed sorg, sorg Ek lank vooraf; en as Ek geen voorsorge sou tref nie, sal die hele wêreld baie gou uit sy voeë gaan. - Maar laat Ons nie verder daaroor praat nie, want daar sal dadelik iets anders homself voordoen!”

Die handelskaravaan uit Damaskus

170 Ek het dit nog maar net gesê, of daar kom Helias, wat ook nog by Ons was, vinnig na My toe en sê vol angs en vrees: “Maar Heer, Heer, om hemels wil, wat is dit nou? Ek kyk na die uit die rigting van die môre komende karavaan, hoe dit met kamele en lasperde in ons rigting beweeg, - maar nou kom daar `n ander, baie vreeslik uitsiende karavaan agter aan! In plaas van kamele en lasperde sien jy verskriklike lykende vurige drake, en in plaas van mense sien jy egte duiwelsgestaltes wat met gloeiende slange omvou en op hulle bors met `n doodskop getooi is! O Heer, Heer, wat het dit nou opeens te beteken?”

[2] Na die verhaal wat deur Helias in één asem vertel is, gaan almal na die rand van die heuwel wat aan die môresy lê en sien die nie bepaald aangenaam uitsiende verskyning, en stel bietjie angstige vrae, wat dit nou tog weer te beteken het.

[3] Ek sê: “Kyk en verstaan! Dat die voorste karavaan uit louter wêreldse en op wins beluste koopliede bestaan, dit sal julle hopelik wel reeds lankal besef het; want `n koopman uit Damaskus is geen haar beter as `n dief en `n straatrower nie. Hierdie koopliede is baie hoflik en beleef teen die koper, sodat hy maar so veel moontlik vir baie geld van hulle kan koop. As hulle dit eenmaal verkoop het, dan sou hulle, as hulle nie bang was vir die wêreldse wette nie, die koper eerder vermoor, die verkoopte ware van hom afneem en hom bowendien beroof van sy orige geld en besittings. Maar ondanks sulke innerlike oorleg en strewe is hulle vir die wêreld gesiene en hooggewaardeerde mense, en hulle medemens kan hulleself nooit diep genoeg voor hulle buig nie.

[4] Omdat julle almal egter, wat nou My leerlinge en vriende is, die betreffende soort `n bietjie beter in hulle ware innerlike gestalte sal leer ken as wat tot nou toe die geval was, open Ek julle innerlike oog en julle sien met julle liggaamlike oë die voorste wêreldse karavaan, netsoos elke gesonde menseoog dit kan sien; maar daaragter sien julle die ooreenkomstige innerlike geestelike karavaan.

[5] Die gloeiende drake gee die brandende begeerte aan, om alle skatte van hierdie aarde te wil besit. Die op drake ryende duiwels is die koopliede in hulle wêreldse gesindheid. Die slange om hulle liggaam gee hulle koopmanslis, slimheid en sluheid weer. Die doodskoppe dui op die groot moordlus van sulke ware wêreldse duiwels. Want as dit vir hulle moontlik sou wees, dan sou hulle dadelik alle ryk mense vermoor om hulleself op die maklikste manier in die volledige besit van alle goedere en skatte van hierdie aarde te stel. Omdat dit hier by hierdie koopliede die geval is en Ek wel weet dat julle self gereeld nog hoog opsien na sulke mense, moes Ek hulle vir die oë van julle siel goed onthul!

[6] Omdat julle dit nou volledig volgens die innerlike waarheid gesien het, sal julle innerlike oog nou weer gesluit word, en sien julle weer slegs die uiterlike karavaan onder langs hierdie heuwel verbygaan! - Hoe geval hierdie beeld julle?”

[7] Toe sê Nikodemus: “Heer, ek het al `n aantal knegte na die herberg gestuur met die streng opdrag om daarvoor te sorg dat hierdie karavaan vir geen geld in my herberg onderdak vind of kry nie! Dit sou vir my mooi wees om sulke wesens onderdak te gee! Ek sal as burgemeester dadelik alle maatreëls tref, sodat hulle ver verby ons woonplekke onderdak sal moet soek. Sulke wesens sou ons origens baie vriendelike plekkie immers dermate verpes, dat niemand daarna meer sou kan lewe nie! Ja, daar moet dadelik baie skerp teenmaatreëls getref en in werking gestel word om so `n onheil van ons plek af te wend! - Heer, is dit nie korrek nie?”

[8] Ek sê: “Dat jy hulle nie in jou herberg opneem nie, daaraan doen jy goed; maar om die karavaan ook uit die hele plek te weer, sou onverstandig wees! Want ten eerste staan die karavaan onder beskerming van die Romeinse wette wat vir alle handelaars geld en wat hulle vrye deurtog toestaan, en ten tweede is daar ook in hierdie plek baie mense wat vanweë hulle innerlike geaardheid geen haar beter is as hierdie handelaars nie en dus glad geen gevaar loop slegter te word as wat hulle al lankal is nie; en ten slotte as derde punt kan daar selfs by hierdie Damaskene sommige pogings aangewend word of hulle gesindheid hulle miskien vir `n deel tog nog sou kan en wil verander nie. Want by baie mense, hoe sleg hulle ookal is, is op hierdie wêreld altyd nog vroeër en makliker verbetering moontlik, as later aan die anderkant vir die naakte siel.

[9] Sien dus maar weer af van jou tweede voorneme! Maar wat die eerste betref, daarmee is Ek dit, netsoos Ek dit al in die begin gesê het, heeltemal eens; want Ons en hulle sou Ons onder één dak egter nie goed verdra het nie! Want hemel en hel moet goed van mekaar geskei wees. - Is jy tevrede met My raad?”

[10] Nikodemus sê: “O Heer, verseker; maar dit kom my nou egter wat bitter en ergerlik voor dat ook my lieflingsoord hier deur mense bewoon word, wat in hulle geaardheid ooreenkom met die handelaars uit Damaskus!”

[11] Ek sê: “Kyk, daar agter staan die sewe mense nog wat Ek in die ou hut van die ryk Barabe van die hongerdood gered het! Hulle het hulle naakte kinders na die burgers van hierdie plek gestuur sodat iemand hom tog maar oor hulle sou ontferm; maar daar het die kinders maar net klipharte gevind. As dit nou so is, hoe kan dit jou dan verbaas dat Ek die burgers van die dorp geen beter getuienis kan gee nie! As Ek jou die vooraanstaande mense van Jerusalem eers met jou innerlike oog sou laat sien, - wat sou jy dan sê? 

[12] Ek sê julle daarom: hierdie wêreld lyk in alles soos die hel; sy is slegs hier verhul vir die oë van die mense, netsoos ook die hemel in woord en daad verhul is. Daarom kan die hemel hier heilbrengend op die hel inwerk; maar waar beide onthul is, gaan die inwerking sleg, of selfs in die hoogste graad al glad nie meer nie. 

[13] Toe beide fariseërs hierheen gekom het, kom verhul in hulle ook die volkome hel hierheen; maar hulle kom hier, sonder om dit te vermoed, ook in die volle hemel.

[14] Die hemel het egter eweneens drie grade, netsoos ook die hel drie grade of trappe het.

[15] Die sewe manne uit Opper-Egipte verteenwoordig die onderste graad van die suiwer wysheidshemel, en alleen daarin mag die helse geeste uit Jerusalem die eerste kom. Toe begin vir hulle `n lig op te gaan, en hulle word gewaar dat hulle volledig in die boosheid van die hel was. Toe hulle steeds meer vir hulleself bewus word daarvan, daal die lig van die tweede graad van die hemel in die persoon van RafaEl tot hulle af en hulle begin `n behoefte te kry om die kwade af te lê en hulle na die lig te keer. Toe hulle in die felle waarheids- en liefdelig van die tweede hemel hulleself vir eers heeltemal goed bekyk, dring egte berou eers in hulle deur, en ontstaan in hulle `n strewe na My, die hoogste graad van die hemel. En toe Ek dan Self na hulle toe gekom het, word hulle ook dadelik heeltemal bekeer, en so is hulle nou kandidate vir die eerste graad van die hemel. 

[16] As Ons hulle egter, toe hulle as ware duiwels na Ons toe gekom het, dadelik met Ons mag sou verdryf het, sou hulle nou seker nie op die gelukkige standpunt gestaan het waarop hulle nou staan nie! En sien, so is dit ook met die handelaars uit Damaskus, wat hulle nou in hierdie plek bevind, maar geen vermoede daarvan het dat God se ryk vir hulle so naby gekom het nie! Ons sal egter, as Ons by hulle is, baie gou `n geleentheid vind om hulle iets daarvan te laat merk, en dan sal wel blyk wat daar verder nog gedoen kan word. 

[17] Maar nou sal Ons dan, omdat die handelaars reeds vir die grootste deel `n onderdak gevind het, ook hierdie heuwel verlaat en eers `n uurtjie na jou woonhuis gaan, en daarna eers na jou herberg om daar `n aandmaaltyd te nuttig! Dan sal wel vanself blyk wat Ons kan doen.”

[18] Agricola sê nou nog: “Heer, ek sien ons jongeres nêrens meer nie! Het hulle dalk al na benede gegaan?” 

[19] Ek sê: “Maar beste vriend, het jy nie netnou gehoor wat Ek aan Lasarus gesê het nie? Hoe kan jy dan nog `n keer daarna vra?! Die jongeres is al goed versorg en bevind hulle reeds in die herberg, en wel onder die getroue hoede van RafaEl; dat hulle daar niks te kort sal kom nie, daarvan kan jy volledig verseker wees! Maar nou breek Ons op en gaan Ons na benede na die dorp! Op hierdie heuwel mag niemand My nou meer iets vra nie! So is dit!

Die Heer lê die tweede hoofstuk van Jesaja uit

171 Na hierdie aanwysing van My staan elkeen op, en ons gaan vinnig na benede na die dorp, en wel na die huis van Nikodemus, om dit volgens sy heimlike wens te seën. Toe Ons Onsself in sy huis bevind, hoor Ons baie gou `n groot lawaai op die markplein, en ons Agricola vra dadelik op `n diktatoriale driftige toon wat daar buite op die mark aan die gang was.

[2] Ek sê: “Vriend, solank Ek by jou is, is daar nouliks rede vir jou om so-iets te vra! Weet jy dan nog nie welke mag My altyd ten dienste staan nie?! Bowendien weet Ek immers alles wat daar in die hele oneindigheid gebeur; maak jou daarom nie meer oor sulke dinge bedruk nie, in elk geval nie in My teenwoordigheid nie!” 

[3] Agricola sê: “O Heer, ek dank U vir hierdie teregwysing! Ek sal in die vervolg baie goed daarop let; want daardie opvlieëndheid in sulke gevalle is en bly nog steeds my vernaamste fout. Ek dink, o Heer, nou baie gereeld aan die deur U aangeprese geduld, en ek wil my dit dan ook heeltemal eie maak; maar wanneer ek so opeens in versoeking gebring word, steek my ou sonde dadelik weer die kop uit. Maar van nou af aan moet vir altyd `n einde daaraan kom!” 

[4] Ek sê: “Dit is baie goed! Die bedoeling is goed, hoewel jy nog `n aantal keer in jou ou sonde sal verval. 

[5] Maar bring nou die boek van die profeet Jesaja hier; daaruit moet Ek julle `n belangrike gedeelte duidelik maak!”

[6] Daarop bring Nikodemus die boek na My toe en Ek slaan dadelik in Jesaja die tweede hoofstuk op en lees dit as volg vir alle aanwesiges hardop voor:

[7] "Dit is wat Jesaja, die seun van Amos, oor Juda en Jerusalem gesien het: In die laaste tyd sal die berg waarop die huis van JaHWeH staan seker hoër wees as alle berge en hy sal bo alle hoogtes verhewe word, en alle heidene sal daarheen gaan."(Jesaja 2:2)

[8] Toe vra Nikodemus en beide fariseërs: “Majesteit en Heer, waar is dan die berg van die Heer waarop Sy huis staan?”

[9] Ek sê: “O kyk net hoe wêrelds en sintuiglik ingestel en hoe vol materie julle nog is! Is Ek nie die berg van alle berge waarop die ware huis van God staan nie? Maar wat is die baie gerieflike huis? Dit is My Woord, wat Ek reeds deur al die profete tot julle, Judeërs, gedurende `n aantal eeue gespreek het en nou Self deur die mond van `n Menseseun spreek. Ek is dus die berg, en My woord is die gerieflike huis op die berg, en daar om Ons heen staan die heidene uit alle dele van die aarde, wat hierheen gekom het om die berg te sien en in sy baie ruim huis te gaan woon.

[10] Maar vir die Judeërs, netsoos wat hulle nou is, is dit werklik die laaste tyd, omdat hulle die berg en sy huis vermy en die leiers selfs gedreig om dit te vernietig. - Begryp julle nou dié vers?”

[11] Almal sê: “Ja, Heer, dit is nou volkome duidelik vir ons; maar die hoofstuk het nog meer verse, wat vir ons nog lank nie duidelik is nie! Heer, lê ons dit nog verder uit!”

[12] Ek sê: “Wees maar geduldig; want `n boom val nie met die eerste slag nie!

[13] Maar Jesaja spreek as volg verder: “Vele volkere sal (dit wil sê in die toekoms) hulle op weg begeef en sê: Kom, laat ons die berg van JaHWeH opgaan na die huis van die God van Jakob, sodat Hy ons Sy weë sal leer, waarna ons dan op Sy bergpaaie gaan; want van Sion sal die wet uitgaan en van Jerusalem Sy woord!”(Jesaja 2:3)

[14] Dat hier onder Sion (Z”e on - Hy wil) eweneens die berg, dus die Heer of Ek, en onder Jerusalem die huis van God op die berg, dus My woord en My leer verstaan moet word, vir nou en altyd, sal daar tog nou wel geen twyfel meer daaroor bestaan nie.

[15] Maar wie is nou die volkere, wat sê: “Kom, laat ons op die berg van die Heer, dit wil sê na die Menseseun of goddelike Mens gaan en na die huis van die God van Jakob, sodat Hy ons Sy weë leer en ons dan op sy bergpaaie wandel!”?

[16] Kyk, hierdie volkere is die mense, wat hulle in die toekoms tot My sal bekeer, hulle wat My woord hul eie sal maak en My wil sal doen; want My woord toon immers die weë tot die lewe, en die bergpaaie is My wil wat deur die woord aan die mense meegedeel word, waarvan die streng opvolging beslis veel moeiliker is as maar net die suiwer luister na My woord, netsoos dit ook beslis veel makliker is om op `n breë en gladde weg te gaan, as op smal en dikwels baie steil bergpaaie.

[17] Maar wie in homself op die hoogste van alle berge wil kom en daar in My lewende woord, wat God se huis op die berg is, moet nie maar net die vlak weg wat na die berg lei volg en daarop bly staan nie, maar moet ook die smal, dikwels baie steil bergpaaie opgaan; want slegs daarlangs kom hy heeltemal op die berg en daar in God se lewende huis.

[18] Wat dit beteken, het Ek al vir julle uitgelê, netsoos ook wat die profeet eintlik onder Z”e on en onder Jerusalem begryp wil hê; daarom sê hy ook dat uit Z”e on die wet, dus My wil kom, en uit Jerusalem, of natuurlik gesien uit My mond, My woord.

[19] Wie dus My woord, wat Ek te alle tye deur die profete tot die mense gespreek het, hoor, aanvaar en daarvolgens leef, die kom daardeur tot My en dus ook tot die lewende woord en sy krag; want Ekself is immers die lewende woord en die krag daaruit, en alles wat die oneindige ruimte bevat, is immers ook slegs My lewende woord en die ewige krag en mag daaruit. - Het julle dit nou ook goed begryp?”

[20] Hierop sê daar één uit die groep van die fariseërs, wat op die Olyfberg na My toe gekom het, en wat `n skrifgeleerde was: “Majesteit en Heer, U uitleg van hierdie twee verse was so helder soos die son op die middag, en vir my word alles duidelik en begryplik; maar nou kom die vierde vers en dit lui aldus:

[21] “En die Heer sal regspraak spreek onder die heidene en die volkere straf. Dan sal hulle van hulle swaarde ploegskare en van hulle spiese sekels maak; want geen enkel volk sal teen die ander `n swaard ophef, en die mense sal voortaan nie meer leer oorlogvoer nie.” (Jesaja 2:4)

[22] Wie is die heidene en wie die volkere wat, nadat hulle eenmaal gestraf is, geen oorlog meer teen mekaar sal voer nie? Die volkere moet wel in `n baie verre toekoms gebore word; want die huidige generasies met hulle trotse heb- en heerssugtige konings sal tot aan die einde van die wêreld oorlog voer.”

[23] Ek sê: “Jy is weliswaar wel `n skrifgeleerde, sodat jy die wette en alle profete nog baie goed in jou geheue het, maar om dit in die ware gees te verstaan, daarvan was by jou nog nooit enige sprake nie! Jy loop op die breë en vlak weg; maar op die smal bergpad, wat na die top van die berg van die ware kennis vaar, het jy nog nooit `n voet gesit nie.

[24] Wie nie, deur volgens die wet te handel, bo-op die berg van die Heer en in God se huis kom nie, of wel tot die innerlike lewende woord uit God en in die lewende woord van God in homself kom nie, herken ook nie die ware, innerlike, lewende gees van die wet en die profete nie.”

Die Heer lê die toekomsbeelde van Jesaja uit (Jesaja 2:1-5)
172 Die skrifgeleerde sê: “Maar waarom het alle profete so dan verhuld gespreek en geskryf? Dit moes tog die belangrikste vir hulle gewees het dat hulle woorde deur die mense verstaan sou word!” 

[2] Ek sê: “Daardie soort bedenkings is ook `n paar dae gelede op die Olyfberg geopper, en Ek het julle die ongegrondheid daarvan aangetoon; dus hoef Ek hier nie meer, wat al `n keer gesê is, te herhaal nie.

[3] Watter Elohimswoord moet dit wees, wat geen innerlike betekenis het nie? Of kan jy jou dalk `n mens voorstel sonder ingewande, of één wat so deursigtig sou wees soos `n waterdruppel sodat mens sy hele inwendige liggaam kon sien, wat ondanks die kunstige daarvan, ons seker in hoë mate sou teenstaan?

[4] O, leer almal tog eens werklik om wys te dink! Ek sal julle nou egter die voor die hand liggende ware betekenis van die vierde vers van Jesaja uitlê, let dus goed op!

[5] “Die Heer, wat Ek is in die woord, sal die heidene rig en vele volkere straf.”

[6] Wie is die heidene en wie die volkere? - Die heidene is al diegene wat die enigste, ware God nie ken nie en in Sy plek dooie afgode en die Mammon van hierdie wêreld aanbid en die meeste vereer. Deur sulke mense word die Judeërdom aan alle kante omring, en waarheen julle nou ook in die wêreld wil gaan - na die môre, die middag of die aand - Julle sal niks as allerlei verskillende heidene aantref nie! Julle weet egter, dat daar nou van alle kante van die wêreld heidene van hoë en lae stand en van digby jou van ver na My toe gekom het. Hulle het My woord gehoor en My tekens gesien, word van geloof vervul en het My leer aangeneem, en My woord rig en bereg nou onder hulle, waardeur hulle opgehou het om heidene te wees en oorgegaan het tot die getal van die gesalfdes van God en die getal van die ware volk van God.

[7] Maar ook hulle sal nie bly netsoos hulle nou onderrig en gevorm is nie; want weldra sal daar valse gesalfdes onder hulle opstaan, wat ook tekens sal doen, konings en vorste mislei, hulle weldra `n groot wêreldse mag toeëien en met vuur en met swaard die mense vervolg wat hulle nie sal wil volg nie, en hulle uiteindelik in vele sektes en partye splits, en dit is dan die vele volkere wat Ek as Heer sal straf vanweë hulle liefdeloosheid, hulle onwaarheid, hulle egoïsme, hulle hoogmoed, hulle starheid, hulle heerssug en hulle kwade getwis en wedersydse vervolgings en oorloë. Vóór dié tyd egter sal kom, sal daar nog net soveel tyd verstryk as van Noag tot nou. (Noag sterf in 2145 voor Messias volgens die Groot Johannes Evangelie deel 8:hoofstuk 86:3: Genesis 5 en Genesis 9:29) 

[8] Netsoos dit egter ten tye van Noag was, toe die mense getrou en uitgehuwelik was, groot feeste en feesmaaltye gehou het, hulle hoog laat vereer en verwoestende oorloë gevoer het teen hulle wat hulle nie voor hulle afgode wou buig nie, sodat toe weldra die groot vloed gekom het waarin alle daders van die kwaad verdrink het, so sal dit ook in die toekoms gaan. Maar dan sal die Heer met die vuur van Sy ywer en Sy toorn kom en al die boosdoeners van die aarde wegvee.

[9] Dan sal dit gebeur dat die gespaarde suiwer en goeie mense en die egte vriende van die waarheid en die lig uit God, van die swaarde ploegskare, van die spiese sekels sal maak en die krygskuns heeltemal sal opgee; dan sal geen egte gesalfde volk meer daarna teen die ander die swaard ophef nie, behalwe nog moontlikerwys die heidene wat in die woestenye van die aarde oorgebly het; maar ook hulle sal vermaan word en daarna van die aarde gevee word.

[10] Dan sal die aarde opnuut geseën word. Haar bodem sal honderdvoudige vrug dra van alles, en aan die oudstes sal die mag gegee word oor alle elemente. 

[11] Kyk, so is geestelik gesien die vierde vers vir hierdie aarde te begryp, wat jy as skrifgeleerde so baie onbegryplik vind!

[12] Maar agter hierdie natuurlik ware, geestelike betekenis lê nog `n dieper suiwer geestelike en hemelse betekenis verborge, wat julle egter nou met julle nog suiwer wêreldse verstand nie kan begryp nie, en dit ook nie in woorde uit te druk is nie. As julle egter op die berg van die Heer in die huis van God sou binnegegaan het en dan uit die huis van Jakob kom, netsoos die profeet daaroor spreek in die kort vyfde vers, dan eers sal julle in die ware lig van die gees uit God wandel. (Jesaja 2:5) Sê nou eers of jy dit alles nou beter verstaan het as voorheen!”

Oor die skynbaar onregverdige leiding van die mense

173 Die skrifgeleerde sê: “Ja, Majesteit en Heer, so is die profeet goed te verstaan, en die betekenis is nou vir my duidelik, hoewel mens wel die volgende vraag sou kan stel: waarom laat U, Heer, dit dan toe dat binne twee duisend jaar vanaf nou die mense opnuut so sleg sal word soos wat hulle ten tyde van Noag was? En waarom moet veral die arm mens die meeste ly, en selfs ook nog as hy in alles `n God so welgevallig moontlike lewe lei? 

[2] So het ek self eens `n geval meegemaak van `n arm familie wat streng volgens die gebooie van God geleef het en wat `n baie klein stukkie grond besit het; nie ver daarvandaan het `n ryk en vir die wêreld baie aansienlike familie `n groot grondbesit gehad. Hierdie familie was hardvogtig en het nooit aan `n arme `n aalmoes gegee nie, terwyl die arm familie altyd bereidwillig haar weinige brood met die ander armes gedeel het. Op `n warm drukkende dag kom daar `n swaar onweer, en die bliksem tref die hut van die goeie, arm familie, wat hulle op daardie oomblik op `n akker bevind het en daar hulle gars binnegehaal het. Die hut verbrand natuurlik met alles wat daar in was netsoos kleding, voedselvoorrade en die nodige huis- en landbougereedskap. Dieselfde onweer trek egter ook oor die groot behuising van die ryk, onbarmhartige familie; maar daar slaan geen vernietigende bliksem uit die wolke in die huis van die ryk eienaar nie. Waarom word die hardvogtige rykes dan hier ontsien en waarom nie liewer die arme nie? 

[3] Sulke dinge gebeur baie gereeld, en die mense kom daardeur maklik tot die geloof dat daar glad geen God bestaan of dat God Hom gladnie oor die mense bekommer nie. En vir my is dit een van die vernaamste redes vir die verval van die geloof. Want elke mens het `n natuurlike regsgevoel wat baie nou verbonde is met die geloof in `n goeie en baie regverdige God. As die gevoel te gereeld en meestal op `n ten hemel skreiende wyse gekwets word, dan word die geloof ook gaandeweg gekwets en aangetas, en dan versink die mensdom langsaam maar seker steeds meer in die nag van die ongeloof en die bygeloof en begin in haar nood oral hulp en troos te soek waar ook maar hulp gebied word, en sy gaan op die manier oor tot afgodery of Stoïsisme. 

[4] As die mensdom op hierdie wyse binne `n aantal eeue vir die allergrootste deel so sleg moontlik geword het, dan kom natuurlik wel die een strafgerig na die ander; maar ek vind, dat dit nie nodig sou gewees het as die geloof van die mense nie so gereeld deur bepaalde voorvalle te hard op die proef gestel word nie.

[5] Ek oordeel hier maar net soos `n natuurlike mens; maar netsoos ek nou geoordeel het, oordeel baie mense en hulle word daarby en daardeur maar net erger. - Majesteit en Heer, wat sê U nou daarop?”

[6] Ek sê: “Het jou arm familie na die ongeluk ook steeds ongelukkig gebly, en moes hulle daarna in groot nood en groot ellende verkommer?”

[7] Die skrifgeleerde sê: “Nee, dit nou juis nie; want die ongeluk het die harte van die bure week gemaak, en hulle het die arm familie so veel gegee dat hulle daarna meer gehad het as voor die ongeluk. 

[8] Maar daar is ook gevalle waarin `n gesin, wat buite hulle skuld `n keer `n ongeluk oorgekom het, wat ook verder ongelukkig gebly het, - en ook hierdie gereeld voorkomende gevalle is dit eintlik, waardeur volgens my mening, die mensdom veral slegter word. Of het ek dit ook verkeerd beoordeel?”

[9] Ek sê: “Sulke gevalle kom ten eerste baie selde voor, en as hulle voorkom, dan het hulle ten tweede beslis `n wyse rede. By die eerste arm gesin wat jy as voorbeeld gegee het, was die rede vir hulle ongeluk die volgende: hulle hut was al baie bouvallig en sou met `n klein aardbewing ingestort gewees het en sou maklik haar opregte bewoners gedood het. Daarom het die familie al `n aantal keer aan hulle ryk bure gevra om hulle te help, sodat hulle `n nuwe hut kon bou. Maar die bure wou nie. Toe word daar op `n dag toegelaat dat `n bliksem `n einde aan die ou, bouvallige hut maak. Dit maak toe die harte van die bure sagter; hulle bring vinnig `n kapitaaltjie bymekaar, bou `n nuwe klipwoonhut vir die arm familie en voorsien hulle nog so ryklik van allerlei lewensmiddele, dat die arm familie dit na die ongeluk veel beter gehad het as daarvoor, en vervolgens ook vir iemand wat nog armer was, makliker iets kon doen. En daarom was jou vermeende ongeluk vir die opregte arm familie slegs `n egte geluk, wat deur My so voorsien en toegelaat was.

[10] Wat betref die ander beproewings wat die mens as teenspoed oorkom en wat hom dan ook nie meer verlaat nie, daarvan sê Ek dat so `n familie altyd deur hulle eie skuld in die armoede beland het. As hulle dan in hulle armoede stellig, om hulle uit hulle alledaagse traagheid wakker te skud, deur `n nog harder slag getref word, is dit ook weer hulle eie skuld as hulle nog verder volhard in hulle traagheid en dus ook in hulle ongelukkige toestand bly. Die soort mense is dan weliswaar van mening dat God hulle vrae nie verhoor nie, of dat Hy Hom gladnie oor die mense bekommer nie; maar hierdie mense is maar net te traag. Hulle maak geen erns met hulle wêreldse werk nie, en ook nie met die hou van die God se gebooie en hulle lou en sonder vertroue gestelde vrae aan God nie, en hulle word daarom dan ook solank in hulle teenspoed gelaat, totdat hulle deur die steeds sterker drukkende nood uiteindelik tog nog aan die werk gaan en daardeur dan ook gelukkiger word.

[11] Luister, daar was eens in die môreland `n koning van `n groot volk! Die volk word, omdat hulle in `n vrugbare land gewoon het, traag en verarm van jaar tot jaar meer en meer. Toe bedink die koning by homself hoe hy die kwaad kon verhelp.

[12] Hy kry `n goeie ingewing, en hy sê vir homself: “Ek sal die volk groter en swaarder belastings oplê en dit deur my leër met onverbiddelike strengheid laat inbring, en dit net so lank totdat die volk in die algemeen aktiewer word!”

[13] So gedink so gedoen! En sien, in die begin mopper en bekla die volk ontsettend en sou teen die koning, van wie hulle veronderstel het dat hy te hard was, opgestaan het, as hulle maar makliker hulle traagheid kon kwytgeraak het! Die bitter nood bring die volk egter tot groter aktiwiteit. Daardeur word hulle baie gou welgestelder en hulle betaal die koning die geëiste swaar belasting makliker as die geringe belasting voorheen.

[14] Toe die koning na enkele jare merk dat sy volk ywerig en werksaam geword het, stuur hy heroute uit na alle dele van sy ryk en laat `n aansienlike belastingverlaging bekendmaak. 

[15] Maar toe sê die oudstes uit die volk: “Ons dank die wyse koning vir hierdie guns, maar vra hom ook tewens om die huidige belasting terwille van die ware welsyn van die volk so te laat; want sodra die volk minder belasting hoef af te dra, sal hulle ook baie gou traer en luier word en uiteindelik die geringe belasting moeiliker kan opbring as die swaar belasting!”

[16] Toe die koning hierdie uitspraak van die oudstes van sy volk hoor, prys hy hulle vir hulle wysheid, en sien hoe sy volk steeds aktiewer en daardeur ook steeds welgestelder en gelukkiger word. En toe die volk van die oudstes hoor, dat die wyse koning hulle maar net sulke swaar belastings opgelê het om hulle aktiewer en gelukkiger te maak, prys hulle die wysheid van die koning en betaal hom vrywillig nog meer as wat hulle moes betaal.

[17] En sien, dit doen Ekself ook met die trae en lui mense! Doen Ek dan iemand `n onreg?”

[18] Die skrifgeleerde sê: “Heer, nou is dit vir my al weer heeltemal duidelik en ek dank U uit die diepte van my hart dat U my verstand so verlig het!

[19] Ek vra U nou egter om die vervolg van die uitleg van Jesaja. Die sesde vers is nog onbegrypliker as die voorgaande vyf; daarom vra ons U dringend om ons nog meer uitleg te gee!”
Uitleg van Jesaja 2:6-22. Die barmhartigheid. - Openbarings van die nuwe lig

174 Ek sê: “Goed dan, luister dus verder na die woord! Die woorde van die profeet lui:

[2] “U, Heer, het egter toegelaat dat U volk die huis van Jakob losgelaat het; want U volkere is nou erger as die vreemdelinge uit die Ooste! Hulle bedryf nou ook towery netsoos die Filistyne, en van die kinders van die vreemdelinge neem hulle daar veel as hulle eie aan. Hulle land is vol silwer en goud, en aan hulle skatte kom geen einde nie; en hulle land is ook vol perde en aan hulle waens kom geen einde nie. Ook is hulle land vol afgode, en hulle, die mense, aanbid die werk van hulle hande, wat hulle vingers gemaak het. Daarvoor buig die volk en daarvoor verdeemoedig die Edelman hom. Dit sal U, Heer, hulle nie vergewe nie. Trouelose volk, gaan dan na die rotse van die berge en verberg julle in die aarde uit vrees vir die Heer en vir Sy heerlike majesteit!”(Jesaja 2:6-10)

[3] Hierdie vyf verse hoort bymekaar, omdat hulle die miserabele toestand van die gemeente of God se huis op aarde aantoon, en dit sowel by die Judeërs wat daar vóór hierdie tyd was as by diegene wat na ons sal kom.

[4] Die traagheid in die uitvoering van God se gebooie is egter die rede waarom Ek toelaat dat My volk Jakob se huis op die berg van die Heer verlaat en presies nadoen wat die ruuste en mees lui volkere doen, wat in die oostelike lande soos die wilde diere woon.

[5] En wat die fariseërs en die Judeërs eweneens nou doen, dit sal ook hulle nakomelinge doen: Hulle sal baie dae instel wat hulle `n besondere krag en invloed voor sal toedig, en wie daarteen sal ingaan, sal hulle met vuur en met swaard vervolg. Hulle sal ook wiggelaars word, vir geld geluk en ongeluk voorspel vir die mense en hulle daarvoor buitengewoon laat eer en betaal; want sulke nuttelose werk bring uiteindelik tog meer in as die ploegskaar en die sekel. 

[6] Om hulle inkomste te vergroot, wat hulle deur hulle nuttelose werk verwerf het, sal hulle, netsoos die fariseërs nou, hulle sendelinge deur die hele wêreld uitstuur en die vreemdelinge tot hulle kinders maak. Hulle was as duistere heidene al vir niks goed nie; maar wanneer hulle dan die egte wêreldse filistynedom gaan aanhang, sal hulle nog honderdmaal erger word as wat hulle reeds was! Daardeur sal hulle duistere land gevul word met silwer en goud, en hulle honger na die skatte van hierdie wêreld sal geen end kry en geen doel hê nie en netso min hulle heerssug en oorlogsug, - wat die profeet in die beeld van die perde en die ontelbare waens uitgedruk het. Maar ook die territorium (gebied) waaroor hulle heers, sal vol afgodsbeelde en tempels wees, netsoos Salomo die wyse ook reeds daarmee begin het, ondanks die persoonlike waarskuwing van God; hy het rondom Jerusalem vir sy vreemde vroue afgodstempels laat oprig. Voor die afgodsbeelde sal die blinde dwase hulle buig en die werk van hulle eie hande en vingers aanbid in die domme mening, om God daarmee welgevallig te wees. En wie dit nie sal doen nie, sal op lewe en dood vervolg word. Want baie konings sal, om hulle troon meer glans te gee, die onsin van die wêreldse filistyne steun en die vriende van die lig en die lewende waarheid, waar daar altyd maar weinig van sal wees, met vuur en met swaard vervolg.

[7] En sien, dan sal die Heer kom en die volkere straf, wat in Sy Naam soveel mense verlei het!

[8] Dan sal opeens van alle kante die ware, lewende lig opduik, en die vriende van die nag sal vir altyd verslaan word. Hulle sal weliswaar na die rotse vlug (na die grotes en magtiges van die aarde) en hulle begrawe onder hulle onvrugbare grond, uit vrees vir die waarheid en die majesteit van die Heer; maar dit sal hulle weinig help.

[9] Want nou spreek die profeet weer verder en sê luid: “Want alle hoë oë (heerserstrots) sal verdeemoedig word, en alle hoë here sal hulle moet buig; want in die tyd sal slegs die Heer hoog wees en vervolgens ewig vir altyd en altyd 

1). Want die dag (lig) van die Heer Sebaot sal oor al die hoogmoedige en hoë en veral wêrelds verhewenes gaan om die te verneder (Jesaja 2:11) 

2); so ook oor alle trotse seders van die Libanon (priesters) en oor alle eike in Basan (vernaamste steunpilare van die afgodepriesterdom in alle tye) (Jesaja 2:12) 

3); oor alle hoë berge (regente) en oor alle verhewe heuwels (alle howelinge) (Jesaja 2:13) 

4); oor alle hoë torings (veldhere) en oor alle sterk mure (leërs) (Jesaja 2:14) 

5); ook oor alle skepe op see (hulle, wat aan die staatsroer sit) en oor al die, volgens aardse norme, belangrike arbeid (die groot nasionale industrieë) (Jesaja 2:15) 

6). En dit sal gebeur om alles te laat buk wat hoog is by die mense, en alle hooggeplaaste mense baie te verdeemoedig, sodat slegs die Heer in die tyd hoog sal wees.(Jesaja 2:16) 

7) Met die afgode sal dit in dié tyd heeltemal uitgeloop wees.(Jesaja 2:17) 

8) Ja, dan sal mens ook nog wel in die rotsspelonke gaan en in die ravyne van die aarde (verborge plekke van die Mammon), en wel uit angs vir die Heer en vir Sy heerlike majesteit (die lig van die ewige waarheid), wanneer Hy Hom gereedmaak om die aarde te verskrik (straf) (Jesaja 2:18) 

9) Ja, in dié tyd sal elkeen sy silwer en goue afgodsbeelde wegwerp in die gate van die molle en vlermuise (Jesaja 2:19) 

10) - welke afgodsbeelde hy vir homself laat maak om te aanbid, - om des te makliker weg te kan kruip in die rotssplete en ravyne uit vrees vir die Heer en vir Sy heerlike majesteit, wanneer Hy Hom sal gereedmaak om die aarde te verskrik (Jesaja 2:20)

11); maar dit sal niemand iets baat nie. (Jesaja 2:21) 12) Laat staan tog die mens, wat asem in die neus het (asem in die neus bedui die wêreldse hoogmoed); want jy weet nie hoe hoog hy wêrelds gesien kan wees (Jesaja 2:22)!”

[10] Wel, hier het jy nou die hele, goed begryplike uitleg van die tweede, baie opmerklike hoofstuk van die profeet Jesaja! Die laaste verse kan jy vanself verklaar as jy die betekenis van die eerste goed begryp het.

[11] Maar Ek sê julle dat dit werklik binne `n kort tyd sal gebeur en dan na ongeveer negentien honderd jaar opnuut geheel en al; want as die mens volledige wilsvryheid gelaat sal word, dan bestaan daar in My raadsbesluit geen ander middel om van tyd tot tyd met vrug die menslike traagheid te lyf te gaan as maar net die een, want die traagheid is die wortel van alle sonde en ondeugde! - Het julle dit alles goed begryp?

[12] In jouself sal dit jou nou wel minder vreugde verskaf, - maar die toekomstige volkere `n des te groter, wanneer hulle hierdie boodskap opnuut gegee sal word in hulle groot ellende en in die tyd waarin die een volk hom teen die ander sal verhef om die te vernietig. - Maar daaroor sal die volgende hoofstuk ons nog meer lig verskaf!

[13] Maar sê My nou eers hoe julle hierdie baie belangrike saak opgeneem het! Ek sê “baie belangrik”, omdat Ek julle, as My toekomstige volgelinge, veral op die hart wil druk om julleself en al julle leerlinge vir traagheid te behoed. Spreek julle dus nou maar oor die gees wat julle in Jesaja teengekom het; daarna gaan Ons sonder moeite oor na die derde hoofstuk!”

[14] Die leerlinge en ook die ander aanwesiges sê eenstemmig: “Heer, wat U beveel, wil en toelaat is beslis goed, wys en regverdig; want U as Skepper en Heer van die mense en van alle dinge in die wêreld, weet immers die allerbeste wat vir die mense die beste is. As silwer, goud, edelstene en pragtige pêrels volkome nadelig vir U mense sou wees, dan het U sulke kwade sake nie geskape nie!

[15] Wie, behalwe U, weet of die mense sonder die prikkelende sake nie nog veel traer sou geword het as hulle met al hierdie ontelbare prikkels al is en mettertyd nog meer sal word nie? As egter baie vele uit te groot liefde vir hierdie prikkels ware duiwels onder die mense word, omdat hulle hulleself deur die valse glans van die goud laat verblind het, dan het U immers `n oneindige hoeveelheid tugmiddele wat U ten dienste staan, en dus is ons van mening dat aan die einde van die tye van die wêreld alles volgens U geheime, ewige raadsbesluit nog goed sal afloop.

[16] Ons, as U uitverkore leerlinge, sal seker ons uiterste bes doen om die mense volgens U raadsbesluit op die korrekte wyse werksaam te laat wees en hulle daarvoor te besiel en aan te spoor. Of hulle in die verdere verloop van die tyd by hulle nakomelinge ook so daarop sal let, is natuurlik wel `n ander baie belangrike vraag! Maar dan sal U Self alles wel so laat gebeur soos wat dit vir die beswil van die mense die meeste geskik is, hetsy oorloë, epidemies, dure tye, hongersnood of vrede, gesondheid en geseënde vrugbare jare en tye! En hiermee het ons nou ons mening teenoor U, o Heer, openlik uitgespreek en ons vra U om verder te gaan met die uitleg van die profeet.” 

[17] Ek sê: “Dié keer is Ek heeltemal tevrede met wat julle gesê het, en omdat julle die uitleg van die tweede hoofstuk van die profeet goed begryp het, kan Ons nou dan ook sonder meer oorgaan tot die derde hoofstuk. Luister dus na My!”

Uitleg van die derde hoofstuk van Jesaja. Die situasie in `n geordende gemeente

175 (Die Heer): “Ook in die volgende hoofstuk geld die voorspelling vir nou en vir die komende tye waaroor Ek spreek.

[2] Die eerste vers van die profeet het `n diepe betekenis en lui aldus: “Kyk, die Heer, JaHWeH Sebaot sal uit Jerusalem allerlei voorrade wegneem, en eweneens uit heel Juda, die hele voorraad brood en die hele voorraad water!”(Jesaja 3:1)

[3] Onder “Jerusalem” moet hier die teenswoordige Judeërdom begryp word netsoos dit nou is en reeds lank daarvoor ook al was; onder “Juda” moet egter die toekomstige generasies verstaan word, wat dan deur die aanneem van My leer tot die stam van Juda gereken word. Hulle sal deur hulle groot traagheid in `n nog veel grotere mate dieselfde lot ondergaan as die Judeërs nou in mindere mate.

[4] Onder die wegneem van die broodvoorraad, moet jy die wegneem van die liefde en erbarming verstaan, en onder die wegneem van die watervoorraad, die wegneem van die ware wysheid uit God, en die gevolg daarvan sal wees dat hulle almal op `n dwaalspoor sal raak en hulle siel haar in duisternis sal bevind en dat niemand `n ander raad sal kan gee nie; en ook al sou iemand `n ander raad gee, dan sal diegene, wat raad en lig nodig het, hom tog nie vertrou nie en sê: “Wat praat jy met my oor die lig, terwyl jy jou in dieselfde duisternis bevind as ek!” Dat die mense dan deur hulle eie skuld as gevolg van hulle traagheid volledig hulpeloos sal wees, beskryf die profeet noukeurig met die volgende woorde:

[5] “So sal van hulle weggeneem word sterkes en krygsliede, regters, profete, waarsêers en oudstes (Jesaja 3:2); raadsliede en wyse werkliede en knap redenaars en hoofliede oor vyftig, en ook eerlike mense (Jesaja 3:3).”

[6] Ek noem hier met opset die hoofliede en die eerlike mense die laaste, in plaas van aan die begin van die derde vers, en daarvoor het Ek My rede. Luister nou na die uitleg! 

[7] Wie is dan die sterkes en die krygsliede? Dit is sulke mense netsoos Dawid eens was, vol geloof en vertroue op My, en die krygsliede is die mense wat hulle deur die geloof en die vertroue in die Ene volledig laat besiel, om altyd alle vyande van die goeie en ware uit God, ook al is dit daar nog so veel, te oorwin. 

[8] Wanneer `n volledige gebrek aan die lewende water uit die hemel by die mense ingetree het en alle vlees met sy siel in die dikste duisternis is, wie sal dan by die mense as `n ware en regverdige regter optree? Wie sal die gawe van die profesie hê? En mag iemand dit nog vir homself besit, wie sal hom dan sonder innerlike begrip glo dat dit so is?! Wie sal vir die geestelike blinde en - dowe kan profeteer? En wie sal deur die duistere mensdom, vanweë sy uitmuntende wysheid, tot `n ware oudste verkies word om hom tot herder te maak? Begryp dit nou goed! 

[9] Iemand aan wie brood en water in geestelike sin ontneem is, is alles kwyt daardeur; want wie deur God met geestelike blindheid gestraf en getugtig word, is die ergste gestraf en getugtig. Want daardeur is hy alles kwyt, en hy is volledig radeloos en hulpeloos. Dit is dan ook wel die uiterste middel waarmee die traagheid van die mense, wat te veel die oorhand gekry het, en al hulle ondeugde, steeds die beste bestry kan word. 

[10] Dat die mense hulle egter deur die wegneem van die geestelike brood en water werklik in die grootste ellende sal bevind, en wat hulle daardeur nog alles ontneem is, lê die profeet nog verder uit in die derde vers, waar hy uitdruklik sê: “Die mense sal daardeur die raadsliede of raadgewers en wyse werkliede in alle takke van menslike behoeftes moet mis, dus ook verstandige sprekers, wat anders met hulle wysheid veel goeds tot stand sou gebring het.

[11] Die ergste van dit alles is egter die wegneem van die, sê maar, vyftig hoofliede wat tewens plaasvind! Wie is die vyftig en wat het die getal vyftig hier te beteken? Dit sal ons nou dadelik gaan insien.

[12] As Ons Onsself `n groot en volkome geordende gemeenskap van mense voorstel, dan het die, as hulle in alles goed versorg wil wees, van oudsher in totaal vyftig hoofgebiede gehad waarop hulle in haar lewensbehoeftes moet voorsien. Wat daar bo-uit gaan, geld reeds as hovaardig en alles wat minder is, geld as swakheid, gebrek en armsaligheid. Om egter elke afsonderlike tak van hierdie lewensbehoeftes doelmatig te kan versorg en benut, moet daar ook `n kundige hoofman as voorman en leier aan die hoof staan, wat van A tot Z op die hoogte is van alles wat noodsaaklik is in die hele bestel; as dit nie daar is nie en daar `n ondeskundige op sy plek staan, dan sal hierdie tak van lewensbehoeftes weldra slegte of selfs heeltemal geen vrugte meer dra vir die gemeenskap nie.

[13] Hoe sal `n groot gemeente dan kan bestaan as sy deur haar traagheid en nalatigheid ten slotte al vyftig hoofliede kwyt is? Ek sê julle: Op dieselfde wyse as die groot gemeenskap van Judeërs van nou, waar slegs bepaalde diewe en rowers nog iets besit en hulle ten koste van die armes vetmes en verryk, maar waar duisende in die diepste armoede hulpeloos versmag. Want waar is die wyse hoofman wat vir hulle sou sorg en hulle op een of ander manier in `n bepaalde bedryfstak arbeid en brood gee? Kyk, op baie gebiede ontbreek `n hoof, en sodoende is ook al die ander nie aanwesig nie! Daar is nou nog wel bepaalde hoofliede om verskillende gebiede te lei, maar dit doen hulle nie vir die volk nie, maar vir hulleself, en daarom is dit slegs diewe en rowers en geen egte hoofliede netsoos ten tyde van My Rigters nie.

[14] Julle het nou gesien hoe die uiterlike en innerlike welsyn van die mense van `n groot gemeente afhang van die hoofleiers op die verskillende gebiede van lewensbehoeftes; maar van wie hang dan in die eerste plek die korrekte instelling van die genoemde hoofleiers in `n groot gemeenskap van mense af, in `n land wat deur `n vors of koning geregeer word? Sien, maar net van `n wyse koning! 

[15] Maar wat sê ons profeet dan, wat JaHWeH nog met die lui, godvergete gemeentes sal doen?

[16] Luister, sy woorde lui verder as volg: “Ek, spreek JaHWeH, sal hulle jongelinge tot vorste gee, en onnoseles sal oor hulle heers! (Jesaja 3:4) En onder die volk sal die een mens die ander uitsuig, elkeen selfs sy naaste, en die jonge sal hom trots verhef bo die ou en `n niksnutte, oneerlike man bo `n eerlike!”(Jesaja 3:5)

[17] Die woorde van die profeet is hier op sigself so helder en duidelik dat sy geen verdere uitleg nodig het nie; Ek kan julle maar net op die groot en duidelik baie slegte gevolge wys, hoewel dit ook maklik vanself te vinde is. As in `n land by so `n verwarring eenmaal alle lewensverhoudings in die grootste wanorde geraak het en deur die nood alle mense van `n gemeenskap baie ontevrede word, dan volg ook die een niks ontsiende opstand na die ander. Die volk ontwaak en staan op en jaag vorste en selfsugtige hoofliede op die vlug of wurg hulle selfs. En dit bedoel mens as mens sê: “Die een volk trek op teen die ander.”

[18] Want danksy sy trae aard laat die mens elke druk toe, solank hy in sy blindheid sy maag nog maar kan vul, met watter maer kos dan ook; maar as ook dit eenmaal ophou en hy niks anders as die hongerdood voor oë het nie, dan ontwaak hy en word soos `n hongerige woedende hiëna. En sover moet dit kom, sodat die mensdom wakker kan word."

Die ineenstorting van die verkeerde geloofsisteme, uitgelê uit Jesaja 3: 6-27

176 (Die Heer): “Maar dan is alles verwoes en met die grond gelyk gemaak. Wie ook maar enige skuld gegee kan word dat hy deur sy onbarmhartige selfsug ook bygedra het aan die algemene ongeluk van die volkere, val helaas jammerlik ten offer aan die algemene volkswraak. Maar wat dan? Die mense het dan glad geen enkele leier nie, geen goeie en ook geen slegte nie. Hulle bevind hulle in die grootste anargie, waarin elkeen uiteindelik kan doen wat hy wil; `n ander, sterkere, kan hulle egter ook na hartelus straf. 

[2] Dan kom die wat wyser is bymekaar en sê: “So werk dit nie, so kan dit nie langer nie! Ons wyser en magtiger manne wil saamwerk en die volk daartoe bring om met ons `n wyse opperhoof te kies. En dit is `n verhewe huis, wat twee broers met veel erkenning en ervaring herberg!” Wat gebeur daar dan vervolgens? Die profeet sal ons dit presies vertel! En wat sê die profeet?

[3] Luister! Hy sê: “Dan sal die een broer die ander uit sy broer se huis gryp en sê: “Jy die klere (kennis en ervaring), wees ons vors en help by die verval!” (Jesaja 3:6) Maar hy sal dan sê en sweer: “Luister, ek is geen arts, en daar is nóg brood (die goeie van die geloof) nóg kleding (waaragtige geloof) in my huis! Maak my daarom geen vors van die volk nie!” (vers 7) Want Jerusalem is ryp en val, en Juda (die latere tyd) is eweneens gevalle; want hulle taal en hulle dade is teen die Heer deurdat hulle die oë van Sy majesteit (die lig van Sy wysheid) weerstreef, (vers 8) Dit is vir elkeen sigbaar en bekend. Hul wese is nie verborge nie; want hulle beroem hulle op hulle sonde netsoos in Sodom en Gomorra, en hulle is brutaal en verberg hulle selfs nie. Wee hulle siel; want daarmee stort hulle hulself heeltemal in die ongeluk! (vers 9) 

[4] Maar die gekose vors, wat ook Ekself moontlikerwys sou kan wees, sê verder: “Gaan heen en predik eers vir die regverdiges, sodat hulle goed word, dan sal hulle die vrug van hulle werk eet! (vers 10) Wee egter die traes en goddeloses; want hulle is altyd sleg, en hulle sal vergeld word na hulle werk en netsoos hulle dit verdien het! (vers 11) Luister, daarom is kinders vorste van My volk, en selfs vroue heers oor hulle. My volk, julle (verkeerde) troosters verlei jou (dink aan Rome!) en verwoes die weg wat jy moet gaan! (vers 12)
[5] Maar die Heer staan daar om reg te spreek, en het nou opgetree om die volkere te rig, (vers 13) En die Heer kom om oordeel te hou met die oudstes van Sy volk (die Skrif) en met Sy vorste (die in die laaste tyd tot lewe gewektes); want julle (fariseërs en Romeine) het die wingerd verwoes en die geroofde van die armes is in julle huis. (vers 14)

[6] Waarom vertrap julle My volk, en waarom mishandel julle alle ellendiges? So spreek die Heer nou met groot erns.(vers 15)

[7] En die Heer spreek verder: Omdat die dogters van Sion trots is (die valse leer van die hoer van Babel) en met `n gestrekte hals en met opgemaakte gesig loop, trots (oormoedig) rondloop, kwispelstertend (soos `n hongerige hond) en aan hulle voete kosbare skoeisel dra (vers 16), sal die Heer die skedel van die dogters van Sion kaal skeer (die verstand afneem), en daarmee sal Hy nog hulle enigste en beste sieraad afneem (vers 17).

[8] In die tyd sal die Heer ook die sierade van hulle kosbare skoene wegneem (die blindgelowiges), en die bande (troue aanhangers) en die gespes (die verskillende ordes) (vers 18), die kettings, armbande en die kappies (die bygelowige gildewese) (vers 19), die goue lowertjies, sierrande, alle goue koordjies, muskusappels, oorringe (vers 20), ringe en haarbande (vers 21), feesklere, mantels, sluiers en die (groot) beursies (vers 22), spieëls, mantels, galons en die bloese (alles die skitterende seremonie van die hoer van Babel) (vers 23). Dan sal die goeie geur tot stank word, die goeie gordel tot `n losse band, gevlegde, haar (slange sluheid van die hoer van Babel) tot `n kaal hoof en haar ruime mantel sal `n nou sak word; en dit alles sal in die plek kom van haar vermeende skoonheid, (vers 24)

[9] Jou gepeupel sal deur die swaard val, en jou krygsliede sal val in die stryd, (vers 25) En haar poorte sal treur en kla (omdat niemand meer daardeur na binne wil gaan nie), en sy sal jammerlik op die grond sit, (vers 26) In die tyd sal daar deur oorloë so weinig manne wees, dat sewe vroue één dan man sal aangryp (of uit die sewe sakramente sal daar slegs één word) en hulle sal sê: Ons sal onsself voed en klee, maar laat ons jou naam dra sodat ons smaad van ons weggeneem word!” (vers 27) 

[10] En sien, My vriende: Wat die profeet toe gesê sal sekerlik in vervulling gaan, so seker en waar as wat Ek dit nou vir julle Self uitgelê het. Want die mense kan die waarheid nie vir `n langer tydsbestek verdra nie, word moeg en versink altyd weer in hulle ou, oordeel en dood bringende traagheid, en dan is daar werklik niks anders aan te doen as om die mense weer met die uiterste middele te wek en hulle weer soos van ouds op die weë en bergpaaie van die lig en die lewe te bring. 

[11] Daarom sê Ek julle nou nog eenmaal: Waarsku die mense veral vir die geestelike luiheid; want daarmee begin alle kwade dinge waaroor die profeet gespreek het, en Ek moet hulle helaas toelaat! Dink daaroor na, dan sal Ons in daardie herberg nog `n woordjie daaroor spreek! - En nou gaan Ons ook dadelik daarheen; want Ons sal in hierdie nag nog baie te doen kry!”

Die sug na aansien. Hoogmoed en deemoed

177 Ons gaan nou die groot herberg van Nikodemus binne, waar reeds `n goed toebereide aandmaaltyd op ons wag. Maar omdat daar onder My volgelinge nou `n taamlike groot aantal tempeldienaars was, wat heimlik nog veel waarde geheg het aan hulle ou tempelrangorde, ontstaan daar onenigheid onder hulle oor wie meer bo - of meer onderaan die groot tafel sou plaasneem. Ten gevolge daarvan beset dan ook ons skrifgeleerde en die twee op hierdie middag bekeerde fariseërs, uit gewoonte dadelik die belangrikste plekke en let daarby nie op dat Ekself nog nie plaasgeneem het nie, netso min die Romeine, die drie towenaars uit Indië en die manne uit Opper-Egipte, wat Nikodemus en ook Lasarus duidelik nie baie aangestaan het nie.

[2] Ek gaan na hulle toe en sê: “Luister, in My ryk bestaan glad geen rangorde nie, daar geld maar net: wie homself verhoog sal verneder word; wie homself egter baie beskeie opstel, sal verhoog word!

[3] As jy as gas uitgenooi is en aan tafel gaan vir die gasmaal, gaan dan nie dadelik op die vernaamste plek sit nie, wat die gasheer miskien vir iemand bestem het wat nog vernamer is! As dit dan sou kom en die gasheer aan jou sou sê: “Vriend gaan bietjie meer onder aan die tafel sit, want ek het hierdie plek vir nog vernamer mense bestem!”, sou jy dit dan nie baie onaangenaam vind, as die gasheer jou noodgedwonge voor die hele geselskap beskaamd moes laat staan nie? (Lukas. 14:7-9)

[4] Wanneer jy egter as gas uitgenooi is en beskeie aan die onderend gaan sit, en die gasheer kom en sê aan jou: “Vriend, gaan boaan sit op die vernaamste plek; want die plekke daar benede is bestem vir die meer gewone gaste!”, dan sal dit jou seker veel genoeë doen. En één van die vernaamste lesse en lewensgrondslae van julle moet dan ook bly: wie homself verhoog, sal verneder word, en wie homself verneder sal verhoog word! (Lukas.14:10-11)

[5] So sal dit eens ook in My ryk wees. Wie daar die kleinste en minste sal wees, sal ook die grootste wees. Want in die hemel is alles teenoorgestel aan die wêreldorde hier; wat in die oë van die wêreld belangrik en luisterryk is, is in die hemel baie klein en gering en sonder enige prag of praal.

[6] Hierdie les moet opgeskryf word, en waar My evangelie gepredik word, moet ook dit getrou aan alle mense gepredik word!

[7] Ek is tog die Heer Self, en kyk eens, Ek is van ganser harte sagmoedig en deemoedig! Wees almal netso, dan sal veral daaruit blyk dat julle waarlik My leerlinge is!” 

[8] Toe staan die fariseërs, sigbaar pynlik getref, van hulle plekke af op en wil dadelik heeltemal onderaan gaan sit.

[9] Maar Ek sê: “Bly sit waar julle nou sit! Want by ons maak dit nie saak waar iemand sit nie; want die aansien van die plek hang af van die persoon wat dit inneem. As Ek Heer is, dan is Ek dit op elke plek wat Ek inneem, en `n ander sal deur so `n plek nooit Heer word nie.

[10] Wat sou jy byvoorbeeld daaraan hê as jy nou na Rome sou gaan en op die troon van die keiser sou gaan sit, en hy sou hom die grap laat welgeval en naas jou op `n gewone houtbank gaan sit? Jy sal daardeur tog nooit keiser wees nie, en hy sal ook op die houtbank die magtige keiser bly. Daarom hang die aansien van `n plek nie van die plek self af nie, maar altyd slegs van diegene wat hom beset; dus bly julle nou maar op julle eerste plekke!”

[11] Daarop gaan Ek met My leerlinge en met RafaEl, Lasarus en Nikodemus heeltemal onderaan sit, en Agricola sê: “O Majesteit en Heer, nou sien ek maar al te goed in, wat vir elke mens die werklike eerste plek is! By elke waaragtige mens is die eerste rang verborge in die diepte van sy ware deemoed! Ook ons Romeine het daarvoor `n ou en goeie spreekwoord - die lui: Laus propria sordet (eie roem stink), - en ek ontdek nou deur U woorde dat dit so is, en dit is vir my deugdelik dat ons Romeine, sonder openbaring, tog deur denke en ondervinding `n waarheid ontdek het wat nou in die lig van U wysheid veel beter blyk te wees as al die nuwe instellings in julle tempel, wat die mees wyse van alle konings van die aarde gebou het!”

[12] Ek sê: “Sien, daarom sal die lig ook van die Judeërs weggeneem word en aan julle heidene oorgedra word, netsoos dit in die profete geskryf staan!”

[13] Die een fariseër sê: “Wat sal daar dan met die Judeërs gebeur?”

[14] Ek sê: “Dit het Ek al vir julle vertel en voldoende omskryf, en in die nagtelike teken kon julle dit gelees het! Want julle het nou duisend maal meer heiden geword as wat daar êrens op aarde bestaan. Daarom sal die Judeërs soos kaf deur die storm verstrooi word onder alle volkere van die aarde en hulle sal nooit meer self `n land en `n koning besit nie.”

[15] Die skrifgeleerde sê: “Maar die Heer het aan Dawid tog `n ewige troon belowe!”

[16] Ek sê: “O ja, dit wel, en dit sal ook so wees, maar nie stoflik netsoos julle dit stellig dink nie, maar geestelik.

[17] Volgens My woord sal elkeen in homself `n Dawid word vir ewig in My ryk, - maar Ek sê vir julle, wees op hierdie wêreld voortaan gehoorsaam aan elke wêreldlike owerheid, of dit nou sleg is of goed; want die mag wat hulle het, is hulle van bo gegee!

[18] Laat niemand van julle egter daarna strewe om ooit `n heerser op aarde te word nie; want wie op een of ander wyse oor die mense moet heers, sal van bo daartoe geroep word, en aan hom sal in sy hart gegee word hoe hy sy volkere moet regeer. Trotse en hoogmoedige mense moet deur `n trotse en hoogmoedige koning geregeer word, en goeie en deemoedige sal ook soortgelyke heersers kry en onder hulle septer gelukkig en goed lewe. In die toekoms sal dit dus heeltemal van die mense afhang, hoe hulle heersers sal wees. Onthou dit baie goed!

[19] Maar, omdat die ete al opgedien is, sal Ons nou eet en drink en Ons versterk!”

[20] Daarna word alles rustig en elkeen eet en drink wat voor hom staan.

Die Heer besleg die stryd tussen die Damaskeners en die herbergiers van Emmaus

178 Die maaltyd duur ongeveer `n halfuur en toe Ons almal voldoende geëet en Ons versterk het, ontstaan daar buite op straat weer `n opskudding en `n groot lawaai, waarop meerdere mense baie gou na Ons toe in die groot eetsaal kom en hulle wil met Nikodemus praat. 

[2] Hy staan op en vra met ernstige blik wat daar tog aan die gang was en wat hulle so laat in die aand nog wil hê.

[3] `n Damaskener kom na vore en sê: “Heer, ons het nou eers verseker aan die wete gekom, dat u die gesaghebber van hierdie plek is en daarom het ons na u toe gekom om `n klag in te dien, dat ons hier as reisende handelaars baie sleg ontvang is! Ons wil volgens alle redelikheid alles betaal wat ons gebruik, - maar ons laat ons nie die vel oor die ore trek deur die verskriklike hebsugtige liede uit Emmaus nie! Ons verlang `n geregtelike uitspraak en anders doen ons `n beroep op die keiser, wie se troue onderdane ons is!”

[4] Nikodemus vervolg: “En waaruit bestaan dan eintlik die onreg wat julle hier in hierdie plek aangedoen is?” 

[5] Die woordvoerder sê: “Streng regverdige meester! Ons het ons waens en lasdiere buite op `n groot oop plek gestal en is toe in groepe verdeel en na verskillende herberge van hierdie plek gegaan, omdat ons geen plek in hierdie groot herberg kon kry nie. Toe het ons onsself met baie dun koste versterk en wou alles wat ons gebruik het ook onmiddellik volgens alle redelikheid betaal, - maar nou het die herbergiers ons so veel bereken, dat ons dit in Damaskus nie sou gevra het aan `n gas as hy `n hele jaar by ons sou eet en drink nie, ofskoon mens by ons tog ook niks vir niks kry nie! So-iets het ons egter nog nêrens meegemaak nie!”

[6] Nikodemus sê: “Wat het julle dan geëet en gedrink en hoeveel het die mense julle daarvoor gereken?” 

[7] Die woordvoerder sê: “Streng regverdige meester! Ons het elkeen `n nie al te groot vis gekry, `n stuk gesuurde brood en `n beker baie middelmatige wyn, niks meer nie en ook niks minder nie. En daarvoor wil hierdie woekeraars van elkeen - sê - honderd silwerstukke hê; vir daardie geld kan jy na die verre Indië en vandaar weer terugreis! Nee, so-iets het ek nog nooit gehoor nie! - Wat sê u daarvan, streng en regverdige meester?”

[8] Nikodemus sê: “Het julle die geld wat die herbergiers van julle wil hê dalk ook al betaal?”

[9] Die woordvoerder sê: “Streng regverdige meester! Dan was ons wel groot dwase gewees! Daardie opskudding midde op straat het immers juis ontstaan, omdat ons hulle die verlangde geld wyslik nie gegee het nie! Gelyk aan straatrowers wil hulle ons nou ons koopware afneem en om die rede soek ons nou regsbeskerming by u teen daardie growwe geweld; kry ons dit nie, dan sal hierdie vreeslike liede uit Emmaus die Damaskeners leer ken!”

[10] Nikodemus sê: “Wel, julle het die kwessie nou na vore gebring en vir julle sal ook reg en geregtigheid geskied, wanneer alles presies so is soos wat julle my gesê het. Voordat ek julle reg egter kan laat geskied, moet ek ook julle teenstanders hoor om te weet wat hulle uiteindelik teen julle klag aan te voer het! Dit moet julle natuurlik wel toestaan!” 

[11] Die woordvoerder sê: “Dit vind ons natuurlik goed; laat hulle maar kom!”

[12] Nikodemus sê: “Indien hier iemand van die hoogs onredelike herbergiers en herbergbesitters aanwesig is, laat hom dan na vore kom en spreek!”

[13] Daar bevind hom drie herbergiers onder die vreemde aanklaers; hulle kom na vore en sê: “Ons ontken nie dat ons die deur hulle genoemde bedrag vir die aandmaaltyd werklik verlang het nie, wat inderdaad veel te veel is; maar ons was ook verskillende kere in Damaskus gewees, waar ons ons koopware op die mark gebring het. Ons het altyd maar drie dae daar gebly en het daar in die herberge ook so verskriklik baie moes betaal. Wanneer ons van hulle nou tien keer soveel vra as van ander reisigers, neem ons maar net van hulle terug wat hulle al lank gelede te veel van ons geneem het. En wanneer ons dit doen, dink ons dat ons volgens die wet van Moses, wat lui “oog om oog, tand om tand” geen onreg begaan nie!” 

[14] Nikodemus sê nou: “Ja, dan word dit wel moeilik om sowel die een as die ander party volledig gelyk te gee! Want julle, Damaskeners, het liefdeloos gehandel ten aansien van hierdie mense uit Emmaus, en die doen julle nou onreg aan! Julle begryp dus wel dat dit moeilik is om `n korrekte oordeel te vel. Tref daarom `n beskikking en verreken met mekaar wat elkeen te veel verlang het, dan sal julle stryd in die oë van God en die regverdig denkende en willende mense ten einde wees!”

[15] Die woordvoerder uit Damaskus sê: “Streng regverdige meester, ons ken maar één reg en dit heet by ons redelikheid! Dit klop dat in ons groot stad op die openbare markdae van die handelaars iets meer gevra word as van diegene wat hulle ware koop; maar wat ook waar is, is dat hierdie mense uit Emmaus ons nou ewe veel bereken het as wat hulle by ons, en dit in tien jaar tyd, te veel betaal het. Daaraan kan ons egter heeltemal niks doen nie, omdat ons geen herbergbesitters is nie, maar slegs baie eenvoudige handelaars, wat oral handel dryf met dit wat deur die vaardigheid van hulle hande gemaak is. As hierdie woekeraars uit Emmaus hulle wil verhaal by ons Damaskeners, dan moet hulle dit in Damaskus by die herbergbesitters doen, maar nie by ons nie, omdat ons hulle nooit afgeset het met die artikels wat hulle van ons gekoop het!”

[16] Daarop sê die herbergiers uit Emmaus: “Dit sal ons sekerlik nie doen nie, want ons het gesweer om daardie peperdure Damaskus nooit meer te besoek nie! Hulle moet ons nou hier betaal wat ons verlang en hulle tuis by hulle dure herbergbesitters skadeloos stel!” 

[17] Nou kom Nikodemus na My toe en vra My wat hy moes doen.

[18] Ek sê: “Die Damaskeners het gelyk en die herbergiers uit Emmaus is hoogs onredelike woekeraars! Hulle moet verlang wat regverdig is en dit wil sê, dat elk van die handelaars hulle per persoon slegs twee muntstukke hoef te betaal en geen stater meer nie! As die handelaars uit Emmaus in Damaskus afgeset is, is dit hulle eie skuld; hulle wil hulle daar as ryk mense voordoen en swelg en bras gereeld buitensporig, en die Damaskeners het gelyk dat hulle hulle daar behoorlik voor laat betaal. As die rekening volgens hulle in Damaskus te hoog was, het hulle toe immers `n klag kon indien by die regters daar! Was hulle toe ten gevolge van hulle grootdoenery eens met die rekening, dan moet hulle dit ook nou daarmee eens wees! En wanneer hulle hierdie Damaskeners eiemagtig geweld wil aandoen, sal hulle ook geweld aangedoen word! Hulle kan nou die een of die ander kies en doen wat hulle wil; maar dan sal ook Ons doen wat Ons wil!” 

[19] Hierdie woorde van My het die Damaskeners baie goed gehoor, maar die drietal uit Emmaus eweneens.

[20] Die Damaskeners kom na My toe en die woordvoerder spreek: “Luister, vir ons totaal onbekende Vriend! U het daar die suiwerste waarheid gespreek; so was dit ook! Die mense het, omdat hulle in die buurt van die groot stad Jerusalem woon, vir ons Damaskeners `n groot geringskatting getoon en laat ons deur hulle buitensporige swelgpartye sien hoe ryk en koopkragtig hulle was in vergelyking met ons; hulle kry van ons herbergiers dan ook wat hulle verlang en toe was vir hulle niks te duur nie. Maar nou eers moes hulle spyt gekry het van hulle braspartye en wil hulle hulle skadeloos stel by ons, totaal onskuldig, wat die feite nou maar al te duidelik bewys. Maar Jy, edele en waaragtige Vriend, het nou `n volledig juiste oordeel gevel en ons voeg nou hier die versoek daaraan toe dat dit ook werklik uitgevoer word!”

[21] Nou kom die drie herbergiers baie vrypostig na vore en sê: ”Teen die uitvoering van die oordeel sal ons onsself weet te beskerm! Wie is U eintlik dat U teen ons durf op te tree en die onbetroubare Damaskeners in beskerming neem?”

[22] Ek sê: “Hier, aan My regterhand, sit die Romeinse maghebbers wat terwille van My selfs van Rome hierheen gekom het! Hulle sal julle wel sê wie Ek eintlik is, as julle jul nie wil skik volgens My oordeel nie! Maar as dit sover is, wee julle, woekersiele! By dit wat Ek gesê het, sal dit ook bly! Doen julle nou wat julle wil!”

[23] Na hierdie woorde vertrek die drie herbergiers vinnig en vat die plan op om met hulle knegte, vriende en handlangers die karavaan aan te val, wat hom buite bevind, om hulle verhaal te haal. Dit gee Ek ook aan Nikodemus en Agricola te kenne.

[24] Agricola, wat die harde drietal uit Emmaus nou gladnie meer kon hanteer nie, vra onmiddellik aan Nikodemus of daar in hierdie plek Romeinse militêre was.

[25] En Nikodemus antwoord: “Magtige vriend, hier is permanent rondom die honderd Romeinse soldate geleër!”

[26] Agricola sê: “Sê dat die kommandant hier moet kom!”

[27] Ek sê: “Vriend, as daar `n gevaar op hande is wat sekerlik dreig, kom jou welgemeende bevel wel veels te laat! Daarom het Ek langs My RafaEl reeds vir alles gesorg en die Romeinse soldate voer reeds uit wat hulle beveel word. Hulle sal die halsstarrige herbergiers spoedig hierheen bring; want toe die met hulle handlangers die waens en lasdiere nader, was hulle deur die soldate wat daar opgestel staan, omsingel en gevange geneem. Hulle sal nou ook gou hier voor die herberg gebring word en die kommandant sal binnekom om Nikodemus na sy oordeel te vra.”

[28] Agricola was dit daar natuurlik mee eens en Nikodemus vra My watter oordeel hy moes vel .

[29] Ek sê: “Jy het netnou tog gehoor wat Ek aan hierdie aanwesige Damaskeners gesê het! Maar as die herbergiers gladnie daarmee akkoord wil gaan nie, neem jy dan die bedrag wat deur My vasgestel is van die Damaskeners in ontvangs en verdeel dit by `n goeie geleentheid onder die armes! En die slegte herbergiers moet in plek daarvan drie volle dae in die kerker bly en dan by hulle vrylating ernstig vermaan en bedreig word; dit sal voldoende wees om hulle vir toekomstige gevalle nugter en redelik te stem.”

[30] Toe Ek Nikodemus daardie advies gegee het, kom die Romeinse kommandant ook reeds na Ons toe in die eetsaal, lê Nikodemus voor wat daar aan die gang was en verlang die oordeel van hom. 

[31] En Nikodemus sê aan die kommandant wat Ek hom tevore gesê het.

[32] Hy gee dit dadelik deur aan die herbergiers, wat die oordeel egter onder allerlei uitvlugte nie wil aanneem nie. Maar die kommandant maak korte mette en werp hulle in `n kerker. Toe hulle dit hoor, stel die Damaskeners onmiddellik die deur My vasgestelde bedrag vir die aandmaaltyd van die hele karavaan aan Nikodemus ter hand en bedank My soveel hulle kon vir die oordeel wat deur My uitgespreek was.

`n Klein evangelie aan die Damaskeners

179 Die woordvoerder vra My nog spesiaal waarmee hy My kon beloon, omdat Ek regverdigerwys so `n uitstekende oordeel ten gunste van hulle uitgespreek het; want hulle beskou My nou as `n ware regter van hierdie plek.

[2] Maar Ek sê aan die woordvoerder: “Ek neem nooit van iemand `n beloning aan vir My leer en vir My oordeel nie! Maar Ek sê julle nou dat afgesien van die reg in julle saak wat julle hier ten deel geval het, dat ook julle voortaan redelik en regverdig moet wees aan elkeen met wie julle waar dan ook omgaan; want onredelikheid en ongeregtigheid onder die mense op aarde is die grootste kwaad op die wêreld wat tweedrag saai tussen broers en susters en vyandskap veroorsaak. En waar dit eenmaal bestaan is daar geen heil meer onder die mense nie, maar afguns, haat, roof, doodslag, moord en oorlog.

[3] Binnekort sal My leerlinge na julle toe kom; neem hulle op en aanvaar wat hulle julle sal leer en handel daarvolgens! Wat julle vir hulle sal doen, sal Ek beskou asof julle dit vir My gedoen het. Dit is die loon wat Ek vir My regverdige oordeel van julle verlang! - Het julle My goed begryp?”

[4] Die woordvoerder sê: “Ja seker, ja seker, regverdige Regter, ons het U begryp; want as handels- en ambagsliede van oudsher het ons met ons goeie produkte immers omgang met byna alle volkere van die bekende aarde en verstaan daarom ook alle tale van die aarde, ofskoon ons nou veral die sin van U woorde bedoel. En as U leerlinge ons in Damaskus sal besoek, vra ons U hier nou slegs om die kenmerk, sodat ons nie uiteindelik die valse in plaas van die egte opneem nie!”

[5] Ek sê, terwyl Ek na al My leerlinge van die oomblik wys: “Daar sit hulle, bekyk hulle maar! Die een of ander van hulle sal na julle toe kom en julle die leer van die heil vir julle siele verkondig. En na enkele jare sal daar deur My `n apostel in julle stad vir die heidene gewek word om julle die volle waarheid te toon. Maar vóór die tyd sal hy `n vyand wees van My lig, maar na die opwekking die grootste yweraar daarvoor. Maar vóór hom sal nog `n paar ander na julle toe kom, wat hy sal vervolg; neem dit goed op, dan sal julle loon daarvoor nie klein genoem kan word nie!

[6] Want wie `n profeet gelowig opneem in My Naam, sal ook die loon van `n profeet oes. My leerlinge en apostels sal ware profete wees en derhalwe knegte van God die Heer, deur Wie ook Ek na hierdie wêreld gestuur is vir die heil van alle mense wat in My glo en volgens My leer sal lewe en handel. - Het julle dit ook nou begryp?”

[7] Die woordvoerder sê: “Ja seker, ja seker, wyse en buitengewoon regverdige Regter! Maar netsoos ons uit U woorde so terloops buitengewoon goed begryp, is U nie net `n buitengewoon wyse regverdige regter nie, maar ook `n ware Profeet van die Judeërs, - en dit betreur ons voor U met heel ons hart; want die Judeërs, netsoos hulle nou is, het deur hulle onversadigbare hebsug die grootste vyande van die ou en nog meer van die nuwe profete geword. Die herders (fariseërs), oudstes (priesters) en skrifkenners mag volgens die voorskrifte van Moses niks besit nie, maar slegs van die tiendes en kleiner offers lewe; maar die fariseërs, oudstes en skrifkenners wil nou gewoon die hele land hulle eie noem en dit as sodanig ook handhaaf en gebruik, en geheel die volk moet slegs vir hulle werk en daarby tot steeds groter eer vir God niks hê en honger en dors ly totdat hulle wanhopig word daarvan.

[8] Wel, ons Damaskeners was en is vir `n deel nog baie goeie en egte Judeërs; maar daar moet geen sendeling uit Jerusalem kom om ons vir hierdie slegte en bedrieglike stad te stem nie! Wie dit sou doen, moet liewer nie na ons toe kom nie; want kom daar so iemand, dan sal hy dadelik die stad uitgesit word, waar hy dan op die vlug kan slaan. Maar wanneer profete en regters, netsoos U daar een is na ons toe sal kom, neem ons die altyd graag op, ook al is ons grotendeels Grieke, Oud-Siriërs en Babiloniërs; want van die ware profete kan elke mens iets waars en derhalwe ook goeds te hore kry. En so sal ook almal wat U na ons as U ware leerlinge sal stuur, goed deur ons opgeneem word!”

[9] Ek sê: “Omdat julle nou nog tyd het, kan julle ook nog hier bly, dan sal julle nog so die een en ander te hore en te siene kry! Hier is nog brood, vis en wyn. Neem plaas en eet en drink; want in hierdie herberg sal mens julle seker nie honderd muntstukke daarvoor vra nie!”

[10] Toe neem die koopliede, daar was enkeles, plaas en begin lewendig te eet en te drink en was vol lof oor die kwaliteit van die wyn, die brood en die goed toebereide vis.

Die Heer wek `n gestorwe weduwee op uit die dood

180 Toe hulle nog eet en drink, kom daar `n menigte vroue en kinders klaend en huilend die saal binne; hulle vra Nikodemus om hulle manne en knegte vry te laat, wat daar straks deur die Romeinse soldate agter slot en grendel gesit was.

[2] Maar Nikodemus sê: “Julle manne en knegte sal oor drie dae wel vrygelaat word, maar ook geen oomblik vroeër nie! Hulle het die raad gekry om toegeeflik te wees; maar omdat hulle dit nie wou nie, moet hulle nou ook boet vir hulle halsstarrigheid!”

[3] Daar tree nou `n dogter na vore, wat sê: “Heer, my moeder lê doodsiek tuis! Sy is `n weduwee en het maar één kneg, wat oor die algemeen baie trou is en goed vir ons sake sorg. Dit was maar baie toevallig, dat hierdie kneg daar straks, toe daardie opskudding op straat ontstaan het, daarby gekom het om as inwoner van Emmaus `n paar woorde ten gunste van ons herbergiers te spreek. En omdat hy dit gedoen het, word hy ook deur die soldate gegryp, geboei en na die gevangenis gebring. Ek vra u nou, beste regter en meesters, terwille van my doodsieke moeder, om ons kneg, wat heeltemal onskuldig in die gevangenis gekom het, weer vry te laat!”

[4] Daarop sê Nikodemus: “Dat julle kneg inderdaad minder skuldig is aan die opskudding as die herbergiers en hulle eie knegte, daaraan twyfel ek nie; maar hy was tog min of meer `n handlanger en dit gebeur daarom nie ten onregte dat hy met die ander in die gevangenis beland het nie. Maar as dit met jou moeder, wat ek goed ken, so sleg gaan en sy doodsiek is, sal ek ons opperste regter hier vra of Hy dit goed sal vind dat julle kneg vrygelaat word. Wees daarom netso geduldig!”

[5] Nou rig Nikodemus hom natuurlik tot My en vra My wat daar in verband met die kneg moes gebeur. 

[6] En Ek sê: “Die genoemde kneg kan heeltemal nie uit die gevangenis vrygelaat word nie, omdat hy hom nie daar bevind nie; want toe hy merk dat die halsstarrigheid van die herbergiers en hulle knegte hulle in die gevangenis sou bring, gaan hy daar onmiddellik, en nog net op tyd, vandaar, om hom buite in dieselfde hut te verberg waar ons vanmore die arm en siek gesin aangetref het. Ek sal RafaEl nou daarheen stuur om hom vinnig hierheen te bring; eers dan sal ons die res bespreek.”

[7] Ek gee RafaEl `n teken, waarop hy vinnig die saal uitgaan en binne enkele oomblikke weer met die kneg by ons in die saal terugkom. Toe die kneg hom in die saal bevind, begin hy elkeen om vergewing te vra vir die feit dat ook hy, suiwer uit nuuskierigheid enigsins deelgeneem het aan die opskudding.

[8] Ek sê: “Wees daarom voortaan verstandiger en neem geen deel meer aan enige opskudding nie, anders sou dit `n keer sleg met jou kan afloop! Maar gaan nou met hierdie dogter van die siek moeder, by wie jy in die diens is, na die huis en bring die sieke hiernatoe, dan sal Ek sien of hulle miskien nog gehelp kan word!”

[9] Beide vertrek vinnig, maar kom al gou huilend terug en die kneg sê: “O, beste Regter en seker ook netso goeie Arts, die moeder van hierdie dogter, by wie ek in diens is, het gesterf! Toe ons tuis kom, lê sy al geheel ontsiel in haar bed; sy sal daarom wel nie meer gehelp kan word nie!”

[10] Ek sê: “As julle sou kan glo, dan sou julle ook die groot heerlikheid van God se mag in die mens kan sien!”

[11] Beide sê: “O meester, God se mag is wel groot en heerlik, maar teen die dood het Hy tog geen krui geskape nie! Daar is seker wel wonderlike middele waarmee die swaarste siektes genees kan word, - maar bestaan daar `n middel waardeur `n dooie ooit weer lewend kan word?! Ons glo wel dat die siele van die mense na die dood van die liggaam voortlewe, maar dat `n liggaam, as dit eenmaal dood is, ook weer tot lewe gewek kan word, is wel moeilik te glo! Mens spreek wel van `n Jongste Dag, waarop almal wat in hulle graftes al lank vergaan het, weer sal opstaan; maar dit lyk maar vir ons so `n leë troosleer te wees om te voorkom dat die mense te veel vrees het vir die dood. Maar ons dink dat elkeen wat eenmaal gesterf het, in ewigheid nooit meer sal opstaan nie.

[12] Maar wat daar na die dood van die liggaam met die siel gebeur of sal gebeur, sal ook alleen God maar weet; want vir sover ons weet het daar nog geen enkele siel teruggekom wat gesê het hoe dit daar aan die ander kant in die wêreld uitsien nie. Ons dank u, beste Regter en Verlosser, vir U goeie wil om ons moeder beter te maak; maar omdat sy reeds gesterf het, kan sy ook nie meer gehelp word nie en dit sou werklik baie ongepas van ons gewees het as ons die oorledene hiernatoe gebring het!”

[13] Ek sê: “Dit sou ook wel kan wees dat die oorledene slegs skyndood is en in daardie geval sou sy wel weer in die lewe teruggeroep kan word!”

[14] Die dogter sê: “O beste Verlosser, my moeder het gesterf aan volledige uitputting, waaraan sy vyf volle jare ongeneeslik gely het! En wie aan so `n siekte sterf is nie skyndood nie, maar werklik dood! Daarom laat ons haar nou maar met rus; want alleen `n God sou haar weer in die lewe kan terugroep, maar nooit die deskundigheid en die mag van `n mens nie!

[15] Ek sê: “Vanuit jou kennis bekyk het jy enersyds wel gelyk, en ook omdat jy My nie ken nie; maar iets moes jou tog opgeval het toe Ek daar presies geweet het waar julle kneg hom versteek het, ofskoon Ek ook tydens die opskudding geen enkele oomblik My plek verlaat het nie. En as Ek dan daartoe in staat is, sou Ek ook nog wel eens in staat kan wees om `n hele boel ander dinge te bewerkstellig, as julle dit sou glo en die moeite sou doen om die oorledene hiernatoe te bring.” 

[16] Beide sê: “O beste Verlosser, as dit vir U en alle ander vername gaste nie so onaangenaam sou wees nie, sou ons die oorledene wel hierheen wil bring; maar U sit hier vrolik aan `n maaltyd en `n lyk sal seker nie goed daarby pas nie!”

[17] Ek sê: “Of dit sal pas of nie sal die ervaring leer; gaan haal dus maar die oorledene!”

[18] Nou gaan beide en bring met nog hulp die gestorwe vrou met die bed waarin sy lê, in die ruim saal in.

[19] Toe die oorledene daar lê, was alle aanwesiges ietwat geskok en kyk beurtelings na My en na die lyk.

[20] Ek gaan egter staan en sê: “Wie van julle deskundig is, laat hy na die lyk gaan en ondersoek of sy volkome dood is!”

[21] Die meeste sê: “O Majesteit en Heer, niemand hoef haar meer te ondersoek nie; want uit die verte sien jy al dat sy geheel en al dood is!”

[22] Ek sê: “Wel, goed dan, maar dan wil Ek dat sy leef, opstaan en heeltemal gesond is, en so bly tot op hoë leeftyd!”

[23] Toe Ek hierdie woorde uitgespreek het, staan die vrou wat dood was onmiddellik op uit haar bed, kyk na die gaste en vra daarop aan haar deels verskrikte en deels hoogs verbaasde dogter: “Waar is ek tog en wat het daar met my gebeur?”

[24] Die dogter sê: “Liewe moeder, jy was doodsiek en het `n uur gelede tot my groot leedwese gesterf! En sien, hierdie wonderbaarlike Verlosser het jou nou weer tot lewe gewek en jou volledige gesondheid belowe en sekerlik ook verskaf en bowendien ook nog `n lang lewe!”

[25] Die tot lewe gewekte vrou sê: “Ja, ja, ek leef en voel my werklik volkome goed en gesond! Maar hoe sal ons hierdie wonderbaarlike Verlosser nou na behore kan beloon, aangesien ek in feite slegs `n arm weduvrou is?”

[26] Ek sê: “As julle van dit wat julle besit iets deel met `n arme, dan is dit dieselfde as wanneer jy dit vir My gegee het! Jy was immers die barmhartige vrou, wat van die weinige wat jy besit die meeste en die gereeldste iets gedeel het met diegene wat nog behoeftiger en armer was; en omdat jy barmhartig was vir jou arm naaste, het jy ook My barmhartigheid gevind. Maar gaan nou aan tafel sit om te eet en te drink, sodat jou ledemate en ingewande versterk kan word!”

[27] Die vrou met haar dogter en haar gedienstiges neem plaas aan tafel en daar word hulle vars toebereide vis, brood en wyn gegee. En hulle eet en drink almal lewendig en bedank meermale vir die weldaad wat aan hulle bewys was.

[28] Nadat hulle hulleself so versterk het, staan hulle almal op van tafel, terwyl hulle My loof en bedank. Die knegte neem die bed en dra dit na huis toe; die vrou en haar dogter bly nog en loof en bedank My nog meer.

[29] En Ek sê aan die dogter: “En wat sê jy nou, kleingelowige? Kan mens `n dooie opwek of nie?”

[30] Die diep ontroerde dogter sê: “O Majesteit en Heer, so-iets is net alleen vir U moontlik! Daarom sal U ook wel meer wees as maar net `n Verlosser van die mense. Alle geslagte sal U loof en prys tot aan die einde van die wêreld; want sulke dade kan nie vir die mense verborge bly nie.”

[31] Ek sê: “Dit het jy wel goed gesien, - maar voorlopig moet jy nie hieroor in julle gemeente te veel spreek nie! En nou kan julle huiswaarts gaan!”

[32] Beide bedank My nogmaals en vertrek, deur Nikodemus en Josef van Arimatea tot by hulle huis begelei, by welke geleentheid hulle beide hulle ryklike steun beloof; en hulle kom hulle belofte ook getrou na.

[33] Na hulle terugkoms sê Nikodemus aan My: “Heer, ons het die deur U tot lewe gewekte weduwee ons volledige steun toegesê, en ek dink dat ons daarmee niks verkeerds gedoen het nie!”

[34] Ek sê: “Hoe kan iemand ooit sondig deur `n goeie werk van barmhartigheid te doen? Maar wat julle doen, doen dit in stilte en laat julle nie deur die wêreld daarvoor prys nie, want dit is meer as voldoende wanneer God, vir wie niks onbekend en verborge bly nie, sien en weet wat iemand ongesiens voor goed doen. Wie hom egter vanweë die goeie wat hy gedoen het deur die wêreld laat eer en prys, ontvang daardeur reeds sy loon vir sy goeie werk en sal later in My ryk `n uiters geringe loon daarvoor kan verwag. Daarom moet selfs jou regterhand nie te wete kom wat jou linkerhand gedoen het nie. Neem dit ook in jou hart op en handel daarvolgens, dan sal julle lewe en julle loon vind in die hemel!”

[35] Daarop sê geeneen van die twee meer iets nie; want hulle merk dat dit nie met My instelling strook wanneer hulle My hardop in teenwoordigheid van alle aanwesiges wil vertel watter goed hulle van plan was om te doen nie.

[36] Die handelaars uit Damaskus was deur wat hom hier afgespeel het van pure verbasing buite hulleself en hulle woordvoerder sê in diepe eerbied vir My: “Majesteit en Heer, U is waarlik meer as maar net `n mens! Stuur daarom so gou moontlik U leerlinge na ons toe, dan sal ons na hulle luister en hulle eer en doen wat hulle ons in U Naam sal leer. En ons dank U nou ook vir alles wat ons hier ontvang en gesien het. Ons gaan nou na ons herberg om ons nog baie blinde kollegas mee te deel wat ons nou in `n uur se tyd alles meegemaak het; daarom beveel ons ons aan in U barmhartigheid!”

[37] Toe verlaat ook hierdie koopliede Ons.

Terugkeer na die Olyfberg

181 Ek sê nou aan Nikodemus: “Gister op die Olyfberg het Ek jou belowe om jou hier `n helder lig te gee oor die sondvloed van Noag, en dit sal dan ook gebeur. My RafaEl sal dit vir julle uitlê, terwyl Ek intussen `n bietjie gaan rus.”

[2] Hierop kom RafaEl na vore en verklaar die vloed op dieselfde manier as wat Ek hom (nota bene!) in My “Huishouding” aan julle uitgelê het. Almal was baie verbaas daaroor.

[3] Toe RafaEl na `n uur klaar was met die beskrywing van die sondvloed van Noag, waaroor alle aanwesiges - netsoos reeds gesê - baie verwonder was, sê Ek: “Luister, dit is nou byna middernag en tyd om op te breek! Laat Ons daarom op pad gaan na die Olyfberg; want nou rus die oë van Ons vyande, sodat Ons Onsself ongesiens na die stad kan begeef! Laat Ons egter nie almal tegelyk gaan nie, maar liewer bietjie versprei en ook moet niemand onderweg iets sê nie; want toe dit donker begin te word het die tempel vanweë My spioene daarop uitgestuur, maar ook omdat daar twee fariseërs en twee leviete nog nie teruggekeer het nie. Maar die spioene vrees nou dat hulle vannag iets ergs kan oorkom. Daarom sal hulle niemand aanspreek nie, ook nie as daar iemand in hulle omgewing kom nie, maar natuurlik alleen as hy swyg. As daar twee met mekaar praat, sou hulle dadelik merk of iemand `n Jood uit Jerusalem is of `n Griek, Galileër of Romein. Dan sou hulle na hom toe kom om te vra waar hy in die middel van die nag vandaan kom. Laat Ons daarom ook hierdie klein versigtigheid nie uit die oog verloor nie!”

[4] Die Opper-Egiptenaar sê: “Majesteit en Heer! As ook ons met U saam mag gaan, staan U ons dan asseblief toe dat ons vooruit loop, dan sal die boosaardige spioene vir ons op die vlug slaan, netsoos `n haas, wat agterna gesit word deur jaghonde. Ons sal lug van hulle kry en met `n vaart op hulle af hardloop, sodat hulle op die vlug sal slaan. Want hulle sal ons verseker as duiwels beskou vanweë ons donkerbruin gesigte, wat daar nou in die maanlig heeltemal swart uitsien! Of as dit mag wees dat hulle ons iets wil aandoen, dan doen ons met hulle dieselfde as wat beide vooraanstaande Romeine Agrippa en Laius ,volgens wat hulle sê, in ons land oorgekom het. Ons nael hulle sewe dae lank vas aan die grond waar hulle op staan, of so lank as U heilige wil ons dit gebied.”

[5] Ek sê: “My liewe vriende, wat julle nou vir My wil doen, sou Ek ook Self kan doen as dit goed en nodig sou wees, netsoos Ek dit en nog vele ander dinge ook al gedoen het as dit goed en noodsaaklik was. Maar in die geval sou dit nóg goed nóg nodig wees en daarom laat Ons dit agterweë en gaan hier weg netsoos Ek dit al vroeër bepaal het! Maar omdat ook beide Romeine, wat hier in Emmaus woon, My na die Olyfberg begelei, kan ook julle vannag en môre by Ons bly. Netsoos julle wel weet, is dit môre by die Judeërs `n hoë feesdag en Ekself sal môre weer in die tempel onderrig gee. Die dag daarna kan julle weer met die Romeine huiswaarts trek.”

[6] Die Opper-Egiptenare bedank My vir hierdie wenk en tree terug.

[7] Ek verhef My en sê: “Wie met My wil saamgaan moet opstaan en saamgaan!”

[8] Almal staan op, behalwe die vrou en die kinders van Nikodemus; die sou ook wel graag wou saamgegaan het, maar hulle was gesê dat hulle hier moes bly. Ek gaan vooruit en almal volg My.

[9] Op die plein vra Agricola My nog na die jongeres.

[10] En Ek sê: “Wees nou stil; hulle is op aanwysing van My dienaar al ter plaatse, jy sal hulle almal op die Olyfberg aantref!”

[11] Vanaf daardie oomblik af loop ons vinnig dog baie stil deur na die Olyfberg.

[12] Na `n kort halfuur bevind Ons Ons al in die omgewing van Jerusalem, waar Ons `n paar wagters aantref. Maar die laat ons rustig verby loop; want Ons was nie `n te groot groep nie en hulle beskou Ons as Romeine en Grieke, waar hulle in geen geval mee in konflik wil kom nie. Dié gevolgtrekking maak hulle, omdat Ons groepsgewys aankom en geen woord met mekaar wissel nie, wat ook gebruiklik was by die patrollerende Romeinse wagters. Spoedig bereik Ons die poort van die tuinmuur en `n kort tyd later ook die herberg op die Olyfberg; Ons gaan dadelik na die groot eetsaal, wat volop verlig op Ons wag.

[13] Die herbergier van Lasarus se herberg vra My of hy spyse en drank moes laat opdien.

[14] Ek sê: “Dit is nie goed vir `n mens as hy om hierdie tyd voedsel tot hom neem nie; want ook die ingewande van `n mens het rus nodig. Maar sorg môre vir `n maaltyd!”

[15] Hiermee was die herbergier tevrede en gaan na Lasarus om hom `n groot som geld te oorhandig, wat hy op die dag ontvang het; hy sê vir hom dat die grootste deel daarvan betaal was deur die slawehandelaars wat inmiddels vertrek het.

[16] Toe sê Lasarus: “Maar van hulle moes jy tog niks aangeneem het nie!”

[17] Die herbergier sê: “Beste vriend, dit wou ek ook nie - ek het immers geweet dat hulle by jou as vriende en gaste was; - maar hulle sê: “Ons het hier die grootste lewensskatte ontvang, wat met geen goud van die wêreld te betaal is nie. Hoe sou ons kan toelaat dat ons en ons knegte bowendien nog vry gehou word?! Hier, neem nou maar gerus hierdie kleinigheid vir jou meester en vir jouself!”

[18] Toe lê hulle hierdie sewe sakke vol louter swaar goudstukke op die tafel en verdwyn baie vinnig. Ek kon toe natuurlik niks anders doen as om dit vir jou te bewaar nie. En die paar honderd silwerstukke hier het ek van ander gaste ontvang; want daar het vinnig baie gaste gekom, vir die grootste deel vreemdelinge, wat baie gebruik en goed betaal het. Sommiges wou hier oornag; maar ek het my verontskuldig deur hulle waarheidsgetrou te vertel dat ek al `n paar honderd gaste verwag, wat oordag slegs `n uitstappie na Emmaus gemaak het, maar teen die aand weer sou terugkom. Slegs `n ou, vermoeide pelgrim het ek hier gehou en ek het in my kamer `n slaapplek vir hom klaargemaak. 

[19] Vanmiddag was hier onder andere ook die vrou, wat die hooggeplaasde Romeine eers hiernatoe gebring het. Sy het hier geëet en gedrink en verneem toe baie belangstellend na die Majesteit en Heer. Sy het tien silwerlinge daarvoor betaal. Maar ek vertrou hierdie persoon nie, omdat sy bes moontlik `n spioen van die tempel kon gewees het, omdat dit maar al te bekend is dat dergelike liederlike persone hulle vir geld vir almal laat gebruik en daarom het ek haar ook nie vertel waar die Majesteit en Heer heengegaan het nie. 

[20] Dit het hierdie persoon kennelik so teleurgestel, dat sy hier nie te hore gekry het waar haar Verlosser heengegaan het nie, dat sy gehuil het en ekself in tweestryd gekom het of ek haar tog nog sou sê waar Hy hom bevind. Maar toe skiet hierdie goeie gedagte my skielik te binne: “Jy is óf wel `n omkoopbare en korrupte persoon óf jy is `n uiters vervelende dweepster, - die indruk het sy al die eerste aand hier gemaak, - en die Majesteit en Heer kan jou nog in die een nog in die ander geval gebruik!”, en daarom het ek haar dan ook niks vertel nie. Maar ek sê haar welgemeend die volgende: “As jy werklik so `n groot verlange het na die Majesteit en Heer wat jou genees het, leef dan volgens Sy woord, dan sal Hy, aan wie ook ons mees geheime gedagtes nie onbekend is nie, dit op die regte oomblik wel toelaat dat jy met Hom sal saamkom!” Met hierdie raad was sy dit heeltemal eens en gaan toe weg. En dit is dan ook alles wat daar hier tydens jou afwesigheid afgespeel het en wat van enige betekenis was. Sê my nou of ek wel korrek gehandel het in al hierdie gevalle!”

[21] Lasarus sê: “Vriend, netsoos altyd, het jy ook nou korrek gehandel, en ek dink ook dat ons aller Vriend, Majesteit en Heer netso tevrede oor jou sal wees as ek; en hierdie paar honderd munte en silwerlinge kan jy self hou vir jou moeite!”

[22] Die herbergier sê: “Vriend, ek kry tog al te veel loon van jou om daar boonop nog iets te moet aanneem; maar omdat ek weet dat elkeen van jou uitsprake so goed as `n egte eed is, moet ek die geld wel aanneem! Maar vir myself neem ek dit sekerlik nie; want ek sal wel weet om `n aantal behoeftige afnemers daarvoor te vind.”

[23] Hier gaan Ekself na beide toe en sê, nadat Ek My hande op hulle skouers gelê het: “So hoort dit, My beste vriende! Jy het hier vandag ook geheel binne My gees gehandel! Waarlik, Ek sê vir julle: Jy, My Jordan, is saam met ons broer Lasarus vir My meer werd as honderd lande vol ongeregtigheid en eieliefde!

[24] Waarlik, as Ek hier nie enkele manne gevind het netsoos julle nie, en julle aan die hoof daarvan, sou Ek nie op hierdie plek vertoef het nie! Wandel so verder op My pad, dan sal Ek netsoos nou nie slegs julle Majesteit en Heer wees nie, maar julle ware broer in eie persoon en wat My toebehoort van ewigheid, sal ook van julle wees, vir altyd!

[25] O, was alle mense tog netsoos julle, dan sou dit daar op aarde baie anders uitsien! Maar die traagheid van die mense is die ou vangnet van die Satan, waarin hulle hulle gewillig laat vang tot hulle ewige verderf. En tog kon die mense nie volkomener geskape word as wat hulle is nie! Hulle het verstand, insig, `n volledig vrye wil en `n gewete wat hulle altyd waarsku, en oral en te alle tye deur My gewekte manne en lerare, wat baie aktief is en `n netso groot wysheid het as die engele. Maar hulle genotsug en traagheid trek hulle voortdurend af van al die regte, ware en goeie. En so val hulle ten offer aan die ryk van die verderf, en kan niks anders hulle help as die een oordeel na die ander en die een straf na die ander nie. En selfs dit help maar net `n uiters klein minderheid.

[26] Waarlik, die hele aarde sou nooit `n slegte en mislik oes gehad het as die mense maar enigsins soos julle was nie. Maar in die hele land van die Judeërs, is daar nou geen duisend wat geheel is netsoos hulle behoort te wees nie. Maar ook terwille van hierdie duisend sal Ek die land nie teister met `n algehele plaag nie. Die goeie sal altyd in soverre van elke plaag verskoon bly as hulle self waaragtig goed is; maar vir sover hulle op een of ander manier meedoen met die wêreld, sal hulle ook deel hê aan die besoekings van die wêreld.

[27] Glo My, dit gee My waarlik geen vreugde as Ek toelaat dat die trae mense op aarde reëlmatig met duisend en één plae geteister word nie! Maar dit kan nou eenmaal nie anders nie; want as `n meester sy altyd slaperige en trae knegte nie byna daagliks vir die nodige werk sou wek nie, sou dit daar met sy oes en sy opbrengste sleg en baie maer uitsien. Slegs die inspannings van die meester, wat bestaan uit die op tyd wakker maak van sy vele knegte en arbeiders, strek homself en ook hulle tot voordeel. Maar diegene wat hulle verstop om te kan deurslaap en nie hoef te werk nie, hulle het dit dan ook aan hulleself te wyte wanneer hulle ten gronde gaan.

[28] Laat daarom almal wat julle ten dienste staan, altyd wakker en aktief wees in alles wat reg, waar en goed is, dan het julle vir My goeie saad uitgesaai, wat ons as oes honderdvoudige vrug sal oplewer en `n groot deel van die oes sal ewig julle deel wees!

[29] Omdat dit nou egter al laat in die nag geword het, moet Ons Ons liggame tot môre die nodige rus gee; want ofskoon die dag van môre `n Sabbat is, sal dit weer baie van Ons kragte verg!”

[30] Daarmee was alle aanwesiges dit volledig eens; hulle begewe hulle na hulle slaapplekke. Ek egter bly die hele verdere nag nog sittend in My leunstoel rus.

`n Merkwaardige sonsopgang

182 Die volgende oggend op die Sabbat, ongeveer `n kwartier voor die son opkom, staan Ek op uit My stoel en gaan dadelik na buite. Petrus, Jakobus en Johannes merk dit onmiddellik en kom ook na buite nog voordat die son opgekom het.

[2] Ons begewe Ons na die top van die heuwel, maar was nie lank alleen nie, want die sewe Opper-Egiptenare kom Ons baie gou agterna en die eerste Opper-Egiptenaar sê: “Heer, vergeef ons dat ons U onmiddellik gevolg het; op hierdie aarde sal ons U wel nooit meer in lewende lywe kan volg nie en hierdie aarde sal ook nooit meer die eindeloos seldsame geluk ten deel val, dat haar Skepper haar ooit nog met Sy liggaamlike voete sal betree nie! Maar ons het die onbeskryflike geluk om oog- en oorgetuies te wees van die wonder, wat die grootste van U eindelose ewige wonderdade is. En daarom sou dit wel `n growwe sonde wees, om U ook maar `n enkele oomblik uit die oog te verloor en nie elke woord uit U mond te verneem nie.”

[3] Ek sê: “Wie My volg gaan nooit die verkeerde weg nie, en heil aan elkeen wat dink netsoos julle. Maar, netsoos julle maklik kan sien, is daar nog vele wat nou nog baie diep slaap, ofskoon die son op die punt staan om op te kom. Maar Ons laat hulle laat rus, - hulle sal ook nog wel op `n regte uur van die dag wakker word! Maar vele sal eers ontwaak op hulle lewensaand en die ontwaak in die nag van hulle lewe sal hulle weinige troos gee. 

[4] Diegene wat nog sal ontwaak in `n heldere sterrenag is nog altyd goed daaraan toe! Maar nie so goed sal dit gaan met diegene wat sal ontwaak tydens `n in digte wolke gehulde aand nie; want hulle sal `n lang, duistere en baie troostelose nag wakend moet deurbring. Ook al sal hulle wil slaap tydens die duister nag, daar sal geen slaap oor hulle kom nie. Dit sal `n slegte tyd wees op hierdie aarde! Maar wie ook tydens die mees duistere nag tot aan die einde van sy aardse dae bly waak, sal salig word!”

[5] Hier vra Petrus My: “Heer, dan sal dit daar sleg uitsien vir diegene wat graag lank wil slaap terwyl die dag al begin het, of wat netsoos sommige, deur hulle slaapsug, selfs die hele dag slaap! Kan sulke mense dan nie nog op tyd gehelp word nie?”

[6] Ek sê aan hom: “Maar Simon Juda, hoe lank sal Ek jou in jou domheid nog moet verdra?! Spreek Ek dan oor die natuurlike slaap van die liggaam? Kyk eens na hierdie sewe heidene! Hoe gereeld sal hulle jou, aartsJudeër, nog beskaam? Hulle het My baie goed begryp, - waarom jy dan nie, terwyl jy tog al so lank by My is?”

[7] Petrus sê: “Heer, wees tog geduldig met my nog groot onbegrip in soveel dinge!”

[8] Ek sê: “Dit het Ek wel, maar tog sal jy Petrus bly; maar My gees - en nooit jou vlees - sal jou tot `n hoër insig bring wanneer Ek opgevaar het!

[9] Maar kyk nou almal goed na hierdie sonsopkoms, wat vandag baie besonder sal wees vir dié gebied op aarde! Laat elkeen hom afvra of hy hom ook in geestelike sin begryp het! Want alles wat daar op hierdie natuurlike wêreld gebeur, kan nie anders gebeur as wanneer dit uit God se hemel na binne stroom nie. En wat daar deur die hemel van alle engele die natuurlike wêrelde binnestroom, gaan oorspronklik van My uit. Let daarom nou goed op; want ook die natuur moet in julle teenwoordigheid van My getuig!”

[10] Toe Ek hierdie woorde gespreek het, rys die son bo die horison en toe hy ongeveer `n halwe graad bo die horison staan, kom daar `n tweede son op bo die horison, maar één graad noordeliker, volkome gelykend op die eerste en ware son. Dit was naamlik `n geheel ontwikkelde newelson, - wat egter tot die selde voorkomende verskynsels behoort.

[11] Die Opper-Egiptenare wis dadelik wat daar aan die gang was en die eerste Opper-Egiptenaar sê: “Heer, dergelike verskynsels kom by ons selde so helder voor! Self het ek daar slegs eenmaal een gesien na die reëntyd en dit is veertig jaar gelede. Vanuit my innerlike sienswyse sou ek ook die geestelike betekenis van die verskynsel kan uitlê.”

[12] Ek sê: “Dit weet Ek goed; want julle bevind julle nog volledig in die ou gemeente van Noag, waarin die mense nog tot in Abraham se tyd vas in verbinding gestaan het met die engele - met uitsondering van die nakomelinge van Nimrod, wat hom in die eerste plek met die wêreld besig gehou het en daardeur geval het; - daarom het julle ook `n egte openbaring in julle en begryp julle die innerlike betekenis van die verskynsel. Maar met My leerlinge is dit nog nie die geval nie! Hulle is vol geloof en goeie wil, maar die volle lig sal hulle eers kan kry sodra al sewe geeste uit God in die volle orde in hulle aanwesig is.

[13] Daarom moet Ek hulle ook tot heil van alle volkere as `n leraar van buite af leiding gee, sodat hulle hulle handelings geheel uit eie wil volgens My ewige orde kan verrig; en daarom wil Ek hier dan ook slegs van hulle hoor wat hulle oor dié verskynsel te vertel het. En daarom, Simon Juda, kan jy nou spreek!”

[14] Petrus sê: “O Heer, as ek dit nou vanuit myself moet verklaar, sal dit waarlik nie vir my goed afgaan nie! Ek sien nou twee volmaakte sonne en weet nie eens welke die egte is nie! En daar benede op straat staan ook `n hele boel mense na die verskynsel te kyk; hulle weet ook nog minder as ek. Ek, wat nou tog reeds as `n wyse beskou kan word, begryp niks daarvan nie, - hoe moet die verskynsel dan nie oorkom vir die mense daar benede nie?!”

[15] Daarmee wil Petrus My vraag ontwyk; maar Ek sê: “Die mense daar benede gaan Ons nou niks aan nie! Ek het hier nou alleen met jou te make en sien dat jy die verskynsel nie begryp nie. Daarom moet Ek dit aan My Jakobus vra!”

[16] Ook Jakobus sê: “My Majesteit en Heer! Ek bring dit daar ook geen haar beter vanaf as my broer Simon Juda nie! Ek weet ook nie welke van die twee sonne eintlik die egte is nie; want die een is netso groot soos die ander en hulle gee beide ewe veel lig. Ook die voëls in die lug blyk dit merkwaardig te vind, want hulle swyg en laat geen enkele geluid hoor nie en dit lyk asof hulle daarmee wil sê: “Welke is die egte? Want `n onegte wil ons nie met ons gesang begroet nie!"

[17] Ek sê: “Wat jy sê was goed, ofskoon jy dit self nie begryp het nie. Maar as julle al hierdie verskynsels nie begryp nie, - wat sal julle dan wel sê as daar gunter, verder suidwaarts, nog `n derde son te voorskyn sal kom? Kyk maar, in aanleg is sy al in die vorm van damp in die lug aanwesig en so dadelik sal daar ook `n derde son, wat presies dieselfde lyk as hierdie twee sonne, per verrassing te voorskyn kom! - Kyk, sy straal reeds!”

[18] Daar was nou ook nog `n derde volkome ontwikkelde son te sien. Die mense in die strate begin bang te word en vele slaan op die vlug en loop die naaste huise binne. Diegene wat nie so baie bang was nie, staan egter na die seldsame natuurverskynsel en kyk. Die voëls in die lug word baie onrustig en mens sien ook al spoedig `n hele boel adelaars en groot roofvoëls rondswewe. Hulle agtervolg mekaar. En toe die duiwe en ander klein voëls die vele magtige vyande bo hulle ontdek, slaan ook hulle op die vlug en verberg hulle so goed hulle kon.

[19] Hier merk die Opper-Egiptenaar op: “Dit is werklik merkwaardig! Toe ek veertig jaar gelede dieselfde verskynsel in my woonplek aanskou het - maar dan met slegs één newelson - was daar ook dadelik `n groot aantal van dergelike roofvoëls in die lug te sien wat met mekaar geveg het, wat andersins uiters selde die geval is. Vandag sal ook die leeus en luiperds weer oorlog met mekaar voer. Maar wat die verskyning van die derde son beteken, begryp ekself ook nie heeltemal nie, ofskoon ek tog wel `n sekere vermoede in myself bespeur.”

Die oorsaak van die newelsonne

183 Nou kom ook die ander leerlinge, behalwe Judas Iskariot, en met hulle Lasarus, Nikodemus en die herbergier Jordan. Toe hulle My sien, vra hulle onmiddellik wat daar aan die gang was en wat dit kon beteken.

[2] En ons Lasarus merk hierby nog op: “Heer, dit is tog wel hoogs merkwaardig! Daar gee nou drie sonne baie helder lig en tog neem ek `n bepaalde onheilspellende somberheid waar in die lug en nog sterker bo die grond; die toppe van die hoë berge sien daar baie donker uit en bowendien is dit ook aaklig koud. Drie sonne sou tog meer lig en meer warmte moet gee as `n enkele son! Hoe gebeur dit tog?”

[3] Die Opper-Egiptenaar sê: “Vriend Lasarus, wat jy oor jou natuurlike waarneming sê is heeltemal korrek en ek het veertig jaar gelede by myself die verskynsel in Opper-Egipte presies dieselfde meegemaak, waarvan ek jou die natuurlike verklaring wel kan gee, maar die dieper liggende geestelike oorsaak nie, en al gladnie nou nie, omdat daar twee newelsonne is!”

[4] Lasarus sê: “Gee my dan in elk geval die natuurlike verklaring!” 

[5] Die Opper-Egiptenaar sê: “Kyk, vriend, in die hoogste luglaag, wat hom op `n hoogte van gemiddeld ongeveer tien maal die Libanon bo die aardbodem uitstrek, vorm op bepaalde tye en in bepaalde jare `n fyn damp. En omdat hierdie damp `n hoër graad van stabiliteit het, kom die groot lugsee bo die aarde volledig tot rus - hoewel nie oral nie, - netsoos mens dit op bepaalde tye ook wel op die groot wêreldsee kan waarneem, waar dan ook `n bepaalde deel van die see-oppervlak `n geheel rustige spieël vorm, terwyl golwe gereeld daaromheen vertoon. As daar dan op die groot lugsee-oppervlak soms ook so `n gedeeltelike rus heers, word die beeld van die son daarop netso suiwer teruggekaats as op `n baie rustige seespieël en daardeur sien ons dan, ontstaan deur heeltemal natuurlike oorsake, `n newelson. As daar nou op meer plekke van die lugsee-oppervlak `n soos hierbo beskryf volledige rus heers, dan sal daar ook netso veel newelsonne te sien wees as daar rusplekke op die oppervlak van die lugsee gevorm het; vooropgesteld dat hulle hulleself in `n sodanige posisie bevind, dat dit deur hulle opgevange beeld in `n regte lyn op `n korresponderende gebied val waar die rus vanself heers. Wanneer die posisie van hierdie rustige plek verander, verdwyn vir die gebied die newelson heeltemal of is daar nog slegs één besondere skynsel te sien. En as die rus op so `n plek verander in `n golwende beweging, dan is dit met die newelson ook heeltemal gedaan. 

[6] Na sulke verskynsels, wat tot stand kom ten gevolge van die fyn damp in die hoogste luglaag van die aarde en waaraan dit ook te wyte is dat dit minder lig en warm word, kom baie gou digter wolke en daarna swaarder, sodat dit ten slotte ook gaan reën.

[7] En hiermee het jy met `n paar woorde die natuurlike verklaring van die verskynsel; die eintlike, suiwer geestelike oorsaak ken natuurlik alleen die Heer en dan diegene aan wie Hy dit wil openbaar. Ek het ook wel `n vermoede daarvan, maar tog is dit vir my nog lank nie duidelik nie - veral nie diegene wat die toekoms stewig verborge hou nie. Het jy dit begryp?”

[8] Lasarus sê: “Ja, my baie agtenswaardige vriend, dit het ek nou werklik goed en duidelik begryp en ek kan dit nie laat om hier die nie bepaalde onbelangrike opmerking te maak, dat mens by ons Judeërs tot nog toe nog nooit egter iets gedoen het met betrekking tot `n suiwer beoordeling van die verskynsels in die groot natuur en `n fundamentele insig daarin nie. Sommige mense het op hulle eentjie miskien wel die een en ander ontdek en het ook wel agter die oorsaak van menige verskynsel gekom, maar hulle hou dit vir hulle en deel dit wyslik aan niemand mee nie. Want ten eerste bring dit goed geld in - by name onder die meer verligte heidene - en ten tweede moes hulle dergelike kennis en wetenskap verborge hou uit vrees vir die fariseërs, om nie oral deur hulle agtervolg te word nie.

[9] Maar ek dink die volgende: `n goeie kennis en beoordeling van die duisende verskillende verskynsels in die natuur sou die mense die beste afhou van allerlei bygelowe met die verderflike gevolge van dien. Dit sou daarom ook baie wenslik wees as die mense voortaan ook in dié opsig grondige onderrig sou kan kry. - Is U dit ook daarmee eens, o Majesteit en Heer?”

[10] Ek sê: “Niemand meer as Ek nie; want `n mens kan die diepere, bonatuurlike waarhede immers nooit volledig begryp en geheel deurgrond, as hy die bodem nie ken waarop hyself as `n natuurlike mens staan en gaan nie. En presies daarom het Ekself julle al soveel uitgelê op die gebied van die besondere verskynsels in hierdie natuurlike wêreld hier. Ek het julle konkreet die vorm van die aarde laat sien en hoe daar dag en nag ontstaan, Ek het julle die oorsaak laat sien van sons- en maanverduisterings en van vallende sterre, en Ek het julle die maan en die son laat sien en alle planete en die hele eindelose sterrehemel.

[11] En Ek het julle ook gesê dat `n mens God eers volledig kan liefhê, as hy Hom in Sy talloos vele werk ook steeds beter en suiwerder leer ken het. En as Ekself dit vir julle aanbeveel het, dan spreek dit immers vanself dat Ek dit volledig eens is met jou goeie mening. En as Moses dit vir die ware en suiwer opvoeding van alle Judeërs nie hoogs noodsaaklik sou gevind het nie, sou hy nie `n sesde en sewende boek geskryf het oor die dinge en verskynsels in die natuur en bowendien nog `n profetiese aanhangsel, wat die ou leer van die ooreenstemming tussen die natuurlike en die geestelike wêreld behandel.

[12] Maar reeds in die tyd van die konings, is hierdie belangrike tak van kennisoordrag steeds meer verwaarloos, enersyds deur `n deel van die priesters wat steeds hebsugtiger geword het en duisterder in die kennis van die ware, en andersyds ook deur die konings self. En toe die ryk reeds onder die eerste nakomelinge van Salomo verdeel word, gaan hierdie tak van kennis spoedig dermate verlore dat julle nou amper meer weet as wat daar by die Judeërs, vanaf Moses tot in die tyd van Samuel, ooit `n dergelike wetenskap intensief beoefen is.

[13] Daarom het Ek julle ook al veel uitgelê, en julle begryp nou al iets. Maar die belangrikste is en bly die voortdurende strewe na die volledige wedergeboorte van die gees in die siel; want alleen daardeur word die mens eers in alle waarheid en wysheid ingewy en het hy `n volkome en samenhangende insig in alles, van die aardse tot die suiwer geestelik hemelse. Deur dié lig het hy dan ook die ewige lewe, wat eindeloos meer is as die wetenskap van alle dinge in die natuur.

[14] Maar wat sou `n mens daaraan hê as hy alle dinge en verskynsels in die natuurlike wêreld van die grootste tot die kleinste geheel noukeurig sou ken en in staat sou wees om dit skerp te beoordeel, maar daarby nog sover sou afstaan van die wedergeboorte van sy gees in die siel as hierdie aarde van die hemel? Sou die vele wetenskappe hom wel die ewige lewe kan verskaf?! Vorm `n oordeel daaroor en sê My dan wat jy daarvan dink!”

[15] Lasarus sê: “O Majesteit en Heer, dan sou dit beter wees as die mens nooit op hierdie wêreld gebore sou wees nie! Want `n selfbewuste lewende wese, wat kan dink, redeneer en soveel kan begryp en tot stand kan bring en wat gereeld so `n groot welgevalle het aan U werk wat hom gelukkig maak, sou sonder `n bepaalde uitsig op `n ewige en volmaakte voortbestaan volgens my, vele duisende male ellendiger wees, as die miserabelste naakte wurm in die allervuilste en stinkendste poel van die hele aarde.

[16] En wie `n mens vanaf die wieg sou opvoed tot `n helderder sienswyse, sou die grootste misdaad teen die mensdom begaan. Want dit sou die mens dubbel en nog meer op die ellendigste manier dood, want daardeur sou hy van `n mens immers die allermiserabelste skepsel maak.

[17] `n Dier leef weliswaar ook; maar is sekerlik slegs baie vaag bewus van homself, kan nie dink, ken die dood nie, kan die waarde van die lewe nie skat nie en kan daarom ook geen vrees vir die dood hê nie en is daarom gelukkig.

[18] Maar kyk dan eers na die mens, wat die onskatbare waarde van die lewe maar al te goed ken! As hy sou besef dat met die dood van die liggaam alles totaal afgeloop sou wees, sou hy dadelik vertwyfeld wees, sy bestaan duisende male verwens en vervloek en die grootste weldoener van die mensdom sou dan diegene wees, wat die mag en die krag sou besit om die mensdom op die hele aarde en ook homself te dood en derhalwe geheel uit te roei, - of hy sou die kuns moet verstaan om alle mense ineens dermate te versuf dat hulle hulle nie meer van hulleself bewus is nie, wat uiteindelik dieselfde sou wees as wanneer hy hulle almal sou gedood het.

[19] As die mens verder geen vooruitsig of selfs nie eens `n gefundeerde hoop op `n ewige lewe sou hê nie, sou hy ten eerste God - as hy in Hom sou glo - sy lewe lank verwens, in plaas van Hom te loof en te prys; Moses en alle profete sou hy as die grootste vyande van die mens vervloek en diegene wat ook maar één jota van die wet in ag sou neem, sou die grootste dwaas wees!

[20] Uit dit alles blyk tog wel duidelik dat die strewe van die mens na die wedergeboorte van sy gees in sy siel - as hy eenmaal die weë daartoe ken - die allereerste en allerhoogste behoefte is. Want sonder hierdie wedergeboorte hou hy, ondanks sy nog so helder wetenskap, volledig op om `n mens te wees. Hy is dan niks meer as `n verstandige, veel wetend en daarom des te miserabeler dier in die gedaante van `n mens. - Majesteit en Heer, het ek gelyk daarin of nie?”
Die Heer verklaar die verskynsel van die newelsonne

184 Ek sê: “Ja sekerlik, maar sien, tog is daar nog tallose mense op aarde wat ten eerste aan geen enkele God en Skepper glo nie en dus ook al heeltemal nie aan `n ewige lewe van die siel nie. Maar hulle lewe baie goed en met plesier, juig en jubel, is daarby nog vol hoogmoed en hebsug, laat ander vir hulle werk en wie hulle sou herinner aan `n ewige lewe van die siel na die dood van die liggaam, sou deur hulle uitgelag en bespot word en hulle sou aan hom sê: “Dwaas, as jy eenmaal gesterf het moet jy ons maar kom leer, dan sal ons jou glo. Maar solank jy nog leef en netsoos ons op die dood wag, glo ons jou fantasie nie!” Wat sou jy dan daarop sê?”

[2] Lasarus sê: “Heer, daarop kan jy inderdaad weinig sê, ek in elk geval niks! Want as mense eenmaal te diep in die dood van die materie sit, is hulle nouliks meer volledig tot die ware geloof en nog minder tot die lewe in die gees te bekeer. Daarom sou dit vir my beter wees as U ons nou die geestelike betekenis van hierdie drie nog steeds sigbare sonne `n bietjie sou wil uitlê!”

[3] Ek sê: “Dit gaan Ek nou ook doen; maar Ek moes jou eers nog laat sien, dat mense sonder die geringste vooruitsig op `n ewige lewe ook baie tevrede is met slegs die tydelike lewe. En sulke mense wat `n bepaalde vooruitsig het op `n ewige lewe, waarvan jy nou daar met My leerlinge ook een is, is daar in hierdie tyd nog maar baie weinig en daar sal ook nooit baie op hierdie aarde wees nie. Maar dat dit die geval is en helaas ook in die latere toekoms so sal wees, word nou juis deur die verskynsel van die drie sonne aangetoon. 

[4] Jy en alle ander weet dat daar aan die uitspansel slegs één son skyn, terwyl julle nou drie daar sien. Julle weet ook dat daar maar één ware God en Skepper bestaan, en tog sal die dom mense voortaan deur allerlei valse voorspieëlings van die een ware God drie Gode maak. 

[5] Dan sal die lewenslig onder die mense op aarde swak word en die liefde tot God en die naaste sal verkil; dan sal die weiniges wat nog `n suiwer geloof het, deur groot vrees bevang word, netsoos die klein voëls, en die konings van die aarde sal word soos gewelddadige roofdiere en voortdurend moorddadige oorloë met mekaar voer, en wie tot die drie gode bid, sal nie verhoor word nie.

[61 Die eerste newelson, wat meer na die noorde byna tegelyk opgekom het met die egte son - wat in hierdie gelykenis Myself voorstel - stel die teenprofeet voor of die teen-gesalfde, wat sal opstaan en sê: “Sien, ek is die waaragtige Gesalfde van God! Luister na my as julle salig wil word!” Maar Ek sê julle dat niemand van julle hom moet laat verlei nie! Want dit sal `n sendeling van die hel wees en hy sal deur sy bedrieglike kunste allerlei wonderlike tekens doen en sal `n baie vroom gesig opslaan en bid en offer; maar sy hart sal vol bittere haat wees teen alle waarheid, wat hy te vuur en te swaard sal vervolg en almal wat hulle nie aan sy leer hou nie, sal hy vervloek. Hy sal ook die drie gode uitvind en hulle laat aanbid. Ek sal as Verlosser van die wêreld ook wel daartoe gereken word, maar verdeel in drie persone. Mens sal met die mond nog wel één God bely maar tog drie persone aanbid, waarvan elkeen op homself ook `n volkome god sal wees en apart aanbid sal moet word.

[7] Maar nie lank daarna nie sal daar `n tweede newelson of `n tweede newel-gesalfde homself verhef, wat die eerste op alle gebiede sal verduister. HY sal nog tienmaal erger wees as die eerste. Want die eerste sal My woord tenminste nie geheel en al verbied nie; maar die suidelike sal My woord en My leer totaal verbied en slegs daaruit neem wat toevallig in sy slegte kraam te pas sal kom. Hy sal My teken wel op alle hoeke van die strate laat oprys en laat vereer; maar daarnaas sal daar nog duisende ander pryk, en meestal sulkes waarin hy behae sal skep.

[8] In die tyd sal hoogmoed, tweedrag en wedersydse haat die hoogste graad bereik. Dan sal die een volk teen die ander ten stryde trek, die een oorlog na die ander sal dan plaasvind, daar sal groot aardbewings kom, jare met mislukte oeste, inflasie, hongersnood en pes. Dan sal Ek egter die wortels van die teengesalfde vernietig, sodat hy dan sal verwelk soos `n boom waarvan mens alle wortels afgekap het. Daar sal dan baie gevloek, gejammer, gehuil en geklaag wees en dan sal die bose en nikswerd newelsonne, ofskoon hulle hulle valse glans aan My ontleen, vergaan netsoos die newelsonne nou voor julle oë vergaan het. Kyk, hulle word vaer en vaer, die gedaante van die son gaan in `n swak skynende waas oor en in die plek daarvoor kom des te heerliker, stralender en verwarmender die enigste ware son na vore. Nou sien julle ook die voëltjies uit hulle skuilplekke te voorskyn kom en vol opgewektheid die een ware son met hulle gesang begroet, en die groot roofvoëls versprei hulle en spoed hulle na hulle duister woude.

[9] En so sal dit dan ook in die tye geskied. Alles wat hoog sal wees, sal verlaag word. Die toppe van die berge sal tot `n vlak en vrugbare land moet word. Dan sal mens nie vra: “Wie is koning oor die land nie?” maar “Wie is die eerste en grootste weldoener van die gelukkige volk? Laat ons na hom toe gaan, sodat ook ons sy wysheid volgens God se orde leer ken!”

[10] Wanneer hierdie gelukkige tyd sal kom, sal wolwe, bere, lammers en hase vreedsaam met mekaar uit `n bron drink. - Het julle dit alles goed begryp?”

[11] Nikodemus sê: “Begryp het ons dit wel so ongeveer; maar bepaald aangenaam klink hierdie voorspelling nie en mens sou hier tog wel wil vra: Heer, moet dit alles so gebeur totdat U waarheidslig eindelik eendag geheel vry en ongehinderd oor die hele aarde sal mag skyn? Ons het nou U suiwerste woord en lig ontvang en sal dit ook so verder versprei; die salige gevolge daarvan sal die mense dan tog wel laat sien, dat die deur ons gepredikte woord die enigste ware en egte is. En ek sien nie in wie dit nog sou kan waag om met `n valse leer daarteen op te tree nie.”

[12] Ek sê: “Goed spreek is makliker as goed handel, en in die handel lê die saad van die onkruid, wat ook onverhoeds, tesame met die saad van die suiwer koring in die aarde van die hart van die mens gesaai word. Dit sal wortel skiet en dan geweldig voortwoeker onder die suiwer koring en dit gereeld verstik en te gronde rig. Daarom moet ook julle nie net toehoorders van My woord wees nie, maar ook na daardie woord handel! Maar ook julle sal in julle handel terughoudend wees, vanweë die groot en magtige wêreld; ja, julle sal My in die verborgene, wel by julleself bely, maar uit vrees vir die wêreld sal julle nouliks in My Naam durf spreek en nog minder in My Naam durf te handel. Want die wêreld sou dit kan merk en julle ter verantwoording kan roep as hulle merk dat ook julle jul na My gerig het, omdat dit blyk uit julle handeling. En kyk, dan kom dit werklik nie by die vraag waarom alles wat Ek julle nou voorspel het, sal moet gebeur nie, totdat in die laaste tye die waarheid eers volledig kan vry word en die volkere geseën kan word; maar slegs van julle sal dit afhang of julle die wêreld meer sal vrees as My of juis minder.

[13] Deur julle vrees vir die wêreld, sal die slegte saad met die koring uitgesaai word en daaruit sal beide newelsonne voortkom. En die rede waarom Ek dit nou so vir julle laat ontstaan en dit voorspel het, is, dat julle jul later as dit so sal gebeur, kan herinner - hier of aan die anderkant, - dat Ek julle dit alles reeds vantevore laat sien het.

[14] Daarom sê Ek julle nog `n keer wat Ek reeds gesê het: Vrees nie diegene wat wel julle liggaam kan dood nie, maar verder aan die siel geen skade kan toebring nie; as julle al iemand vrees, vrees dan liewer die Een in wie se mag ook die lewe of die dood van julle siel lê!

[15] Baie van julle sal weliswaar die regte moed aan die dag lê, maar nie almal nie, en selfs van julle sal sommige hulle vir My vererg.

[16] Die Herder sal geboei en geslaan word en die skape sal hulle versprei; daar sal groot vrees, droefheid en angs oor hulle kom. Maar Ek sal hulle dan weer opsoek, byeenbring en hulle moed en krag gee teenoor die vyande van die lig uit die hemele. Maar nou niks meer hieroor nie; want Ek het julle dit nou maar net gesê, sodat julle jul dit op die regte tyd sal herinner en korrek sal optree, en nie ook by julle die ou spreuk van toepassing sal wees nie: “Uit die oog, uit die hart!” - En nou is dit ook reeds tyd vir die oggendmaal! Laat Ons daarom huiswaarts keer!”

Aanwysings van die Heer vir die besoek aan die tempel

185 Nikodemus en Josef van Arimatea, asook die ou rabbi, raak `n bietjie in die verleentheid om op die Sabbat na sonsopgang aan die oggendmaal deel te neem.

[2] Ek sê egter aan hulle: “As julle hier al bedenkings in julle laat opkom vanweë die Sabbat - terwyl julle nou tog moet weet dat Ek ook Heer is van die Sabbat en van Moses, - hoe sal dit dan nie met julle gaan as julle weer in die kollege van fariseërs en oudstes sal sit nie?”

[3] Na hierdie woorde vermaan die drietal hulleself en keer met Ons huiswaarts, eet en drink saam met Ons en was baie opgewek.

[4] En die ou rabbi sê: “Ja, ja, die Majesteit en Heer het in alles gelyk! `n Ou gewoonte is soos `n hemp met roesvlekke; hoe jy ook jou bes probeer, jy kry dit nooit meer heeltemal skoon nie!”

[5] Ek sê: “Dit is `n waar woord; trek daarom die ou mens heeltemal uit en trek `n nuwe aan, - want die ou mens is voortaan nie meer geskik nie! Maar eet en drink nou nog iets, dan gaan Ons daarna na die tempel!”

[6] Waarop Nikodemus sê: “Durf U dit wel aan om U nog `n keer onder die woestelinge van die tempel te begeef?”

[7] Ek sê: “Vir hulle gaan Ek ook nie na die tempel nie, maar vir die volk wat vandag terwille van My hiernatoe gekom het; en daarom vrees Ek die woestelinge nie! Maar laat Ons nou Ons bes doen om vinnig na die tempel te gaan!”

[8] Teen hierdie opmerking van My durf niemand meer iets in te bring nie; want elkeen dag by homself: “Hy het mag oor hemel en hel en hoef nie op te sien teen die woestelinge van die tempel of selfs bang daarvoor te wees nie!”

[9] Maar nog voordat Ek na die tempel vertrek, vra die Romeine en ook My leerlinge My of hulle ook saam na die tempel sou gaan en wat daar in die tussentyd met die jongeres moes gebeur.

[10] Ek sê: “Niemand van julle kan die toegang tot die tempel geweier word nie; maar die jongeres bly hier, My dienaar weet wel wat hom te doen staan. As julle egter na die tempel gaan, gaan dan vooruit om goeie plekke uit te kies, Ek kom later. Maar My oudste leerlinge bly hier en gaan saam met My; want vir hulle is dit belangrik dat hulle getuie is van al My woorde en dade!”

[11] Die Romein Agricola sê: “Dit sou ek ook wel wil wees, maar ook hierby geskied slegs U heilige wil, netsoos oral en altyd!” 

[12] Ek sê: “As jy alleen ook as getuie van My wil wees, kan jy jou ook by My oudste leerlinge aansluit. Want Ek sal nog `n teken verrig, voordat Ek My mond vir die Judeërs sal open. Iemand wat al vanaf sy geboorte blind is, sal Ons nie ver van die tempel aantref nie; hy sal siende word, en uitgereken vandag op `n Sabbat! Gaan julle nou vooruit, maar julle vier, wat eers sedert gister My sy gekies het, sal beter daaraan doen om hier te bly; want in die tempel sou julle vinnig herken en agtervolg word.” 

[13] Dit sien die viertal ook in en hulle bly op die Olyfberg.

[14] Ook Nikodemus kom nog na My toe om te vra hoe hy ongemerk met sy twee vriende sou kan afdaal.

[15] Ek sê: “Sluit julle aan by die Opper-Egiptenare, hulle sal julle so na benede loods dat niemand julle sal opmerk nie!”

[16] Daarmee was ook hulle tevrede en hulle begewe hulle saam met die Opper-Egiptenare dadelik op pad; alle ander volg hulle vinnig. Slegs die drie towenaars, wat nog altyd by My was, bly nog en maak aanstaltes om My ook te volg.

[17] Toe sê Simon Juda, Petrus genaamd: “Heer, wil U dat ook hierdie drie met Ons saamgaan?

[18] Ek sê: “Waarom is jy besorg daaroor? Toe Ek aan alle ander gesê het dat hulle vooruit moes gaan, het ek geen uitsondering vir hierdie drie gemaak nie; maar hulle wil en hulle hart het Ek daarom nog nie onder dwang gesit nie en hulle kan dus doen wat hulle wil en waartoe hulle in hulle hart gedryf word. As Ek iets goed vind, hoef jy jou geen sorg te maak dat daar iets sal gebeur wat nie reg is nie; want wie Ons volg, wandel beslis nie op `n dwaalweg nie.” 

[19] Daarmee was dan ook Ons Petrus tevrede en ons maak aanstaltes om op pad te gaan.

[20] Tot slotte kom die herbergier, Jordan, My nog vra wat hy met die middagmaal moes doen.

[21] Maar Ek sê aan Hom: “My vriend Jordan, nou moet Ons die mense wat geestelik honger en dors ly, te ete en te drinke gee, wat veel meer werd is as spyse vir die liggaam en drank vir `n droë keel! Maak jy daarom nou nog maar geen sorg oor `n middagmaal nie. As Ek weer terugkom, sal alles nog op tyd in orde kom!”

[22] Met hierdie korte uitleg was ook die herbergier tevrede, wat dadelik daarna alle dienare van die huis byeen roep en hulle allerlei goeie lesse gee, sodat hulle daarna almal, by die dertig man, aan My glo. Want vóór die tyd wis hulle eintlik nie so goed wat hulle van My moes dink nie, ofskoon hulle baie tekens gesien het. Daarmee het ook Jordan ooreenkomstig My raad mense wat geestelik honger en dors ly in My Naam te ete en te drinke gegee.

[23] Maar nadat Ek Jordan hierdie raad gegee het, gaan Ek onmiddellik met My leerlinge na die stad, waar dit in alle strate en stege krioel van die mense.
Die Heer en Sy teenstander 

(Johannes9)

Die blindgeborene word voor die tempel genees (Johannes 9:1-34)

186 Toe Ons op die groot, ruim plein buite voor die tempel aankom, sien Ons al dadelik `n nog baie jong bedelaar op `n klip sit; hy was iets ouer as twintig jaar en by sy geboorte heeltemal blind. (Johannes 9:1) 

[2] Toe My leerlinge hom sien, het hulle al geweet dat dit nou die blindgeborene was, van wie Ek reeds op die berg gespreek het; hulle vra My daarom: “Majesteit en Heer! Wie het daar nou gesondig - hyself of sy ouers, - dat hy blind ter wêreld gekom het?” (Johannes 9:2)

[3] Ek sê: “Hoe kan julle tog nie nog onsinnige vrae stel nie! Hoe kan hy nou in die moederskoot gesondig het en daarom vir straf blind ter wêreld gekom het? Ek sê julle egter: “Nóg hierdie blinde nóg sy ouers het gesondig, maar dit was toegelaat sodat God se werk aan hom openbaar sou word voor die mense. (Johannes 9:3) Want Ek moet nou die werk verrig van Hom wat My gestuur het, solank die dag duur op aarde naamlik deur die persoonlike aanwesigheid van JaHWeH. Ook die bepaalde nag waar Ek met julle al oor gespreek het sal kom, maar dan sal niemand iets kan uitrig nie. (Johannes 9:4) Omdat Ek in hierdie wêreld is, is Ek duidelik die Lig van die wêreld. (Johannes 9:5) Na My kom die nag.”

[4] My leerlinge kyk mekaar aan en sê: “Watter sin het die huidige geestelike dag vir die mense as dit na Sy terugkeer weer nag sal word, erger as nou?”

[5] Ek sê: “Wil Ek dan dalk hê dat dit daarna nag moet word? O nee, maar die traagheid van die mense sal dit wil en die wil van die mens moet vrygelaat word, ook dan nog, wanneer hy daardeur `n tienvoudige duiwel sou word; want sonder die totaal vrye wil, hou die mens op om mens te wees, en is hy niks anders as `n masjien nie, - wat Ek julle al gereeld duidelik laat sien het.”

[6] Hier sê niemand iets op nie, omdat hulle My erns voel.

[7] Toe Ek dit aan My leerlinge sê buig Ek My na die aarde, neem `n bietjie leem, spuug daar bietjie van My speeksel op en maak modder daarvan, wat Ek toe op die oë van die blinde vryf. (Johannes 9:6)

[8] Daarop sê Ek aan die blinde: “Gaan nou na die vywer Siloam (dit wil sê, Ek stuur hom daarheen en hy word gelei deur sy gids) en was jouself!”

[9] Hy gaan daarheen, was hom en kom siende weer terug. (Johannes 9:7)

[10] Sy bure en diegene wat hom tevore gesien het, het geweet dat hy `n blinde bedelaar was, en sê: “Is dit nie die blinde wat daarstraks op die klip gesit en bedel het nie?” (Johannes 9:8)

[11] Sommiges sê: “Ja, ja, dit is hy!”

[12] En weer sê ander: “Hy was blind gebore en dit het nog nooit gebeur dat so iemand ooit siende gemaak is nie! Maar hy sien verder presies so daaruit as die blinde!”

[13] Maar die voorheen blinde sê eindelik self: “Wat staan julle oor my te praat? Ek is hy wat tevore blind was en nou kan sien!” (Johannes 9:9)

[14] Die omstanders vra: “Hoe het dit gebeur dat jou oë geopen was en jy kon sien? Wie het dit gedoen?” (Johannes 9:10) 

[15] En hy (die blinde) antwoord hulle: “Die man wat in stilte aan my gesê het dat hy Jesus (Bemiddelaar, Verlosser) heet, het modder gemaak, dit op my oë gevryf en sê toe dat ek na die vywer Siloam moes gaan om my oë daar te was. Ek het dit gedoen, daarheen gegaan, my oë gewas en het siende geword.” (Johannes 9:11) 

[16] Voorts sê hulle aan hom: “Waar is die Jesus dan nou?”

[17] Hy sê: “Dit is tog wel `n merkwaardige vraag van julle! Julle was tog siende toe hy die modder op my oë gevryf het en julle het Hom nie opgemerk nie, - hoe moes ek hom dan opgemerk het terwyl ek blind was? Omdat dit onmoontlik was, kan ek nou ook nie weet waar hy is nie, ofskoon ekself graag sou wou weet waar en wie Hy is, om Hom my volste dank te kan betuig.” (Johannes 9:12)

[18] Toe hierdie man die vraestellers `n dergelike antwoord gee, sê die omstanders : “O, dit is `n egte wonder en die Man wat jou siende gemaak het, moet `n groot profeet wees! Dit moet ons aartsjode en die fariseërs hoor, wat beweer dat daar in hierdie tyd, vanweë die heidene, geen profeet meer sal opstaan nie, totdat die Judeërs alle heidene die land uitgedryf het. Hulle moet hoor dat daar nou tog, netsoos vroeër, groot profete is, ondanks die feit dat die heidene in ons land is! Laat jou daarom deur ons na die fariseërs bring; ons almal sal vir jou getuig!”

[19] Dit vind die jong man, wat voorheen blind was, goed en hy laat hom na die fariseërs in die tempel bring. (Johannes 9:13) 

[20] (Hier moet nog eers spesiaal opgemerk word dat dit nie maar net `n Sabbat was waarop Ek hierdie blinde genees het nie; dit was die Sabbat na die fees, wat nog veel strenger gevier moes word as welke gewone Sabbat dan ook. (Johannes 9:14)
[N.B. Dit was toe by die Judeërs netso ongepas soos wat dit nou by julle tydens die zogeheten octaven na die groot son- en feesdae sou wees.] Op `n dergelike Sabbat was dit by die fariseërs `n des te groter vergryp as mens een of ander werk verrig het.)

[21] Toe die geneesde jong man nou voor die fariseërs staan, vertel diegene wat hom daarheen gebring het al die wonderbaarlike wat hom afgespeel het. 

[22] Nadat die fariseërs dit te hore gekry het, rig hulle hulle tot die geneesde jong man en vra homself, ofskoon hulle reeds alles van die getuie gehoor het, tog nog `n keer hoe hy siende geword het; en om die saak nogeens ekstra te bevestig, vra hulle dit ook nog eens aan die getuie. 

[23] En hy sê: “Hy het modder op my oë geplaas; daarna het ek my op Sy raad met die water van die vywer Siloam gewas en het siende geword, netsoos ek ook nou siende voor julle staan!” (Johannes 9:15)

[24] Daarop sê enkele fariseërs: “Die mens wat hierdie blinde genees het, kan nie deur God (tot profeet) opgewek wees nie, omdat Hy Hom nie hou aan so `n verhewe Sabbat en dit nie wy nie!”

[25] Maar die getuie en ook sommige intelligenter Judeërs en fariseërs vra daarenteen: “Maar hoe is dit moontlik dat `n sondige mens sulke tekens kan doen?”

[26] Daardeur ontstaan daar tweedrag en stryd onder hulle. (Johannes 9:16)

[27] Toe hulle so `n tydjie met mekaar redetwis en nie eensgesind kon word nie, rig diegene, wat My as `n sondige mens verklaar het, homself weer tot die geneesde jong man en vra hom nogmaals (die fariseër): “Wie sê jy dan self wie diegene is wat jou die oë geopen het?”

[28] En hy sê: “Ek sê wat diegene wat my hierheen gebring het van hom sê: Hy is `n profeet!” (Johannes 9:17)

[29] Toe sê diegene wat My as `n sondige mens verklaar het (die fariseërs): “Maar ons glo gladnie dat hy ooit blind was nie, maar julle het dit onderling afgespreek om `n geskil met ons uit te lok!”

[30] Daarop sê die getuie, en dit baie nadruklik: “Hierdie man het ook nog ouers! Hy sal weet waar hulle woon. Laat hulle kom en vra dit aan hulle! Hulle sal wel die beste weet of hierdie man ooit kon gesien het!”

[31] Toe laat hulle sy ouers kom, wat nog nie daarvan geweet het dat hulle seun siende geword het nie. (Johannes 9:18)

[32] Die kom al spoedig en die fariseërs stel hulle onmiddellik `n paar listige vra (die fariseërs): “Is dit julle seun, van wie julle sê dat hy blind gebore is? En as dit so is, hoe het hy dan nou siende geword?” (Johannes 9:19)

[33] Die ouers antwoord baie eenvoudig: “Dat hierdie jong man waarlik ons seun is en dat hy blind gebore is, dit weet ons (Johannes 9:20); maar hoe hy nou siende geword het en wie hom die oë geopen het, dit weet ons nie! Maar hy is tog oud genoeg, laat hom daarom vir homself spreek!” (Johannes 9:21)

[34] Die ouers, wat My reeds geken het en vermoed het dat Ek hulle seun siende gemaak het, gee dié antwoord in die teenwoordigheid van die fariseërs en Judeërs, omdat hulle bang vir hulle was. Want hulle het geweet dat die hoof- en aartsjode dit lankal daaroor eens was dat elkeen wat My as die Gesalfde van God sou erken, ten strengste in die ban gedoen moes word. (Johannes 9:22) En daarom was dit verstandig van die ouers, dat hulle aan die fariseërs en aartsjode sê: “Hy is oud genoeg - vra homself!” (Johannes 9:23) 

[35] Toe roep hulle die jong man wat blind was nogmaals en sê aan hom (die fariseërs): “Gee God alleen die eer; want ons weet dat die mens wat jou siende gemaak het, `n sondaar is!” (Johannes 9:24)

[36] Maar die geneesde jong man antwoord hulle: “Of die mens `n sondaar is al dan nie, weet ek werklik nie; maar wat ek wel baie goed weet is dat ek vanaf my geboorte volslae blind was en nooit die dag van die nag kon onderskei het nie en dat ek nou alles geheel en al kan sien netsoos julle!” (Johannes 9:25)

[37] Toe sê hulle weer aan hom (die fariseërs): “Sê ons dan reguit: wat het die Mens by jou gedoen en hoe het Hy jou die oë geopen? (Johannes 9:26)

[38] Die geneesde jong man antwoord met duidelike ongeduld: “Ek het julle dit so pas gesê, - het julle dan nie na my geluister nie? Waarom wil julle dieselfde nou nog `n keer hoor? Wil julle dalk leerlinge van Hom word, - dit sou julle werklik nie skaad nie!” (Johannes 9:27)

[39] Nou word die fariseërs en aartstempeljode kwaad, vervloek die man onmiddellik vanweë hierdie vraag en sê toe vol woede: “Miskien is jy `n leerling van Hom, - maar ons is leerlinge van Moses. (Johannes 9:28) Ons weet dat God met Moses gespreek het; maar van hierdie Mens, wat jou siende gemaak het, weet ons nie waar Hy vandaan kom nie!” (Johannes 9:29) 

[40] Die geneesde jong man kyk hulle egter almal met `n ondersoekende blik aan en sê toe: “Dit is tog wel baie merkwaardig, dat julle nog nie weet waar hierdie Wonderdoener vandaan kom nie! En tog sien julle onmiskenbaar aan my dat Hy vir my, wat blind gebore was, die lig in die oë gegee het. Hierdie Mens het vas en seker al meer van hierdie tekens gedoen en tog sê julle nog dat julle nie weet waar Hy vandaan kom nie?!” (Johannes 9:30)

[41] Die fariseërs en aartstempeljode sê daarop met heftige stem: “Ons weet dat God die sondaars nie verhoor nie! God verhoor alleen `n godvrugtige mens wat sonder sonde is en in alles die wil van God doen.”(Johannes 9:31)

[42] Daarop sê die geneesde jong man: “Hmm, vreemd! Nêrens ter wêreld het mens ooit gehoor dat iemand `n - sê maar - blindgeborene die oë geopen het nie! (Johannes 9:32) As hierdie Mens nie vanuit God vervul was met so `n mag en krag nie, waarlik, dan sou Hy so-iets nie tot stand kon bring nie (Johannes 9:33), netsoos ook julle sekerlik nie in staat is om `n blindgeborene die oë te open, ofskoon julle sê dat julle leerlinge van Moses is; as julle dit naamlik sou kan, dan sou die hele wêreld dit al lankal geweet het en dan sou julle huise van onder tot bo tot barstens toe vol met goud gevul wees!” 

[43] Op dié antwoord van die geneesde jong man, word die fariseërs en aartstempeljode nog rasender en skreeu letterlik van woede: “Wat, wil jy ons hierin les gee, terwyl jy behep met alle sonde ter wêreld hierheen gekom het?” 

[44] Hulle kry hom beet en stoot hom met sy ouers en getuie na buite. (Johannes 9:34)

[45] Toe hulle almal buite was, roep die geneesde jong man nog hardop terug: “Laat God julle dit maar vergeld, oormoediges, en laat Hy lig bring in die blindheid van julle siel!”

[46] Maar hulle gooi die deur toe en hou hulle nie verder meer besig met die geneesde man, wat hulle die waarheid reguit in hulle gesig gesê het nie.

Die Heer spreek met die geneesde jong man en die fariseërs (Johannes 9: 35-41)

187 Hierdie man kom nou natuurlik met almal wat met hom saam gegaan het dadelik die groot tempelsaal in, waar al die volk byeenkom, en elkeen vra hom wat daar in die raadsaal van die fariseërs en aartsjode met hom voorgeval het.

[2] En hy vertel dit geheel vry en openlik, en almal wat dit hoor, raak verbitterd oor die verstokte harte van die fariseërs en tempeljode.

[3] So kom dit dan ook My leerlinge en ook My ter ore dat die tempeljode die geneesde man en ook die mense wat met hom saamgegaan het, die tempel uitgewerk het.

[4] En Ek sê aan die leerlinge: “Laat Ons hom gaan opsoek, sodat die arme man Hom leer ken wat hom die lig in die oë teruggegee het!”

[5] Ons gaan en vind hom weldra onder die volk.

[6] Daar was egter ook sommige van die fariseërs wat nie so sterk teen hom was nie, wat agterna gegaan het na die groot volksaal om te hoor wat hy daar aan die volk sou sê en hoe die volk daarop sou reageer.

[7] Maar Ek gaan dadelik voor die geneesde jong man staan en sê aan hom: “Luister na My, jy, wat deur die fariseërs en tempeljode na buite gestuur is! Glo jy aan die Seun van God?” (Johannes 9:35)

[8] Toe antwoord die geneesde jong man: “Heer, wie is dit? Is Hy hier in die tempel? En is Hy die wat my die lig in die oë gegee het? Wys Hom vir my, sodat ek aan Hom kan glo!” (Johannes 9:36)

[9] Ek sê: “Jy het Hom al gesien, ofskoon nog nie herken nie; maar Hy is Die Een, wat nou met jou spreek!” (Johannes 9:37)

[10] Nou sê die geneesde jong man: “Ja Heer, dit glo ek! U is Hy! Ek het U, toe ek van die vywer teruggekom het, sekerlik gesien, maar nie herken nie! As U nie God se Seun, nie die Messias die Beloofde, sou wees nie, sou U my, blindgeborene, nooit siende kon gemaak het nie! Daarom glo ek dat U waaragtig die Seun van God is!”

[11] Toe val hy voor My op die knieë en aanbid My. (Johannes 9:38) Maar Ek sê vir hom dat hy weer moes opstaan.

[12] Toe die daaromheen staande fariseërs en verskeie tempeljode, wat ewenwel tot die meer gematigde party behoort het, van My, asook van die geneesde jong man verneem het dat Ek die beloofde Gesalfde van God was, trek hulle hulle neuse op en word inwendig boos en nydig.

[13] Maar omdat Ek dit onmiddellik gemerk het, sê Ek luid: “Om te oordeel het Ek op hierdie wêreld gekom, sodat diegene wat nie sien nie, kan siende word, en diegene wat sien, blind kan word!” (Johannes 9:39)

[14] Toe die fariseërs en die tempeljode, wat om My heen gestaan het, dit hoor, kon hulle hulleself nie meer inhou nie, open hulle mond en sê aan My: “Is ons dan ook reeds blind, of sal ons volgens dit wat U sê nog blind word, omdat ons nou nog siende is?” (Johannes 9:40)

[15] Daarop sê Ek: “As julle, wat julle siele betref, blind was, sou daar aan julle geen sonde gekleef het nie; maar omdat julle julleself die getuienis gee dat julle siende is, bly julle sonde aan julle kleef, en daarmee die oordeel en die ewige dood!” (Johannes 9:41) Want Ek het in hierdie wêreld gekom, deur God gestuur, as die waarheid, die lig en die lewe. Wie aan My glo en volgens My woord handel, sal die ewige lewe in hom hê en sal die dood nie sien nie, nog voel.

[16] (N.B. Wat daar vanaf nou in die tempel bespreek was, is ten dele deur die ander evangelieskrywers opgeskryf, maar nie in die korrekte volgorde nie, waarom mens hulle aantekeninge ook disharmonieus noem. En Johannes het die verdere verloop nie opgeteken nie, omdat hierdie dinge baie gereeld in My toesprake voorgekom het en ook opgeteken is, wat die belangrikste punte betref.
J 

[17] Die volgende hoofstuk, die tiende, het eers drie maande later plaasgevind, ook weer in die tempel te Jerusalem, in die winter, ter geleentheid van die sogenoemde fees van die tempelwyding.

[18] Hierdie opmerking was nodig om julle te laat weet in welke volgorde My woord tot die Judeërs en fariseërs gespreek is.

[19] Omdat dit nou duidelik gemaak is, sal Ek hier die verdere verloop van die gesprek in die tempel met die Judeërs en fariseërs laat volg.

Die Heer belig die teenspraak van die fariseërs

188 Hierop sê die fariseërs : “Ons sien wel in dat Jy oor `n besondere krag beskik wat tot op hede ongekend is, veral wat die genesing van verskillende menslike siektes aangaan wat geen arts waarskynlik ooit kon genees het nie. Dit is ons ook nie onbekend, dat dit vir Jou selfs moontlik skyn te wees om jong mense, wat net oorlede is, in die lewe terug te roep of op te wek nie! En ook het ons verneem dat Jy verder `n baie nugter, fatsoenlike mens is en so uiters liefdadig, dat Jy vir jou buitengewone genesings nog nooit van iemand iets verlang het nie. Wel, dit is Jou onteenseglik goeie en voortreflike kante!

[2] Maar dat Jy daarby te midde van elkeen Jouself uitgee as die Seun van God en sê dat Jy die beloofde Gesalfde van God is en daarby die wette van Moses omseil en omgaan met heidene, tollenaars en alle moontlike sondaars, - kyk, dit is Jou slegte en baie bose kante, wat die tempel nooit kan goedkeur nie, omdat hy hom streng by die wette van Moses hou!

[3] Waarom verhoog Jy jouself tog soseer voor die mense vanweë Jou besondere eienskappe, terwyl Jy tog duidelik ook maar `n mens is? Wie van ons kan respek vir Jou hê, wanneer Jy ook van ons verlang dat ons moet glo dat Jy God se Seun is en die beloofde Gesalfde van God, en wanneer Jy diegene wat dit om verskillende redes nie kan glo nie, verdoem? Jy sê wel dat Jy die waarheid, die lig en die lewe is, - maar hoe kan Jy ons dan bewys, dat dit inderdaad alles so is? Gee ons `n oortuigende bewys, dan sal ons aan Jou glo!”

[4] Ek sê: “Kyk net na die klippe wat hier en daar op die grond lê! Ek sal eerder hierdie klip oortuig daarvan dat Ek die Ene is van wie Moses en die profete geprofeteer het, as vir julle! 

[5] As Ek tekens verrig wat niemand nog ooit vóór My verrig het nie, ook nie die grootste profeet nie, sou julle oë tog moes oopgegaan het, sodat julle die tekens van hierdie tyd sou kon herken het tot julle heil! Maar julle is blind, doof en verstok van hart en sien, hoor en voel daarom niks. En so lê ook die oordeel oor julle in julleself en daarmee die sekere dood van julle siele.

[6] Julle hou julle wel jaarliks besig met die witkalk van die graftes van die voorvaders en die profete; maar wat die witgekalkte graftes is, dit is julle ook. Wat die buitekant betref is julle wel beklee met die wet van Moses en Aäron, op wie se stoele julle sit, - maar van binne sit julle vol bederf en walglike lug!

[7] Julle sê nou wel dat dit `n slegte en baie bose kant van My is dat Ek met heidene, tollenaars en sondaars omgaan en dat Ek `n Sabbatskender is en My nie hou by die wette van Moses nie. Maar hoe hou julle jul aan sy wette? Ek sê julle dat julle jul nie eens skynbaar aan die wette van Moses hou nie; maar wel het julle self `n groot aantal onsinnige en waardelose wette ingestel, wat julle hou omdat dit vir julle materiële voordele oplewer, en waarmee julle die arme volk onderdruk en uitbuit. Het Moses dit dalk ook voorgeskryf? Maar as dit volgens Moses se wette wel toegestaan en selfs voorgeskryf is om die esel, die os en die skape ook op die Sabbat te voer en te laat drink, en as daar `n esel in `n kuil of `n put geval het, om hom daaruit te haal, sou dit dan nie des te beter en redeliker wees om ook `n mens in nood op `n Sabbat te help nie? O julle blinde, dowe en dwase van hart en verstand! Is `n mens vir God dalk minder werd as `n dier?! 

[8] Het Moses nie die volgende gebod gegee nie: “Eer jou vader en jou moeder, sodat jy lank sal leef sodat dit met jou goed sal gaan op aarde!”? Waarom sê julle dan aan die kinders: “Kom hier en bring die vir tempel `n offer; daaraan sal julle meer hê!” As julle dit onderrig, handel julle dan volgens die wet van Moses?!

[9] Het Moses nie plegtig aan elkeen die gebod gegee om die weduwees en wese nie te onderdruk nie? Maar wat doen julle? Julle beloof die weduwees en wese hulp deur lang gebede, wat sogenaamd verhoor word, maar ondertussen maak julle jul meester van hulle besittings; en wanneer die weduwees en wese huilend by julle kom kla dat julle gebede gladnie help nie, stuur julle hulle weg en dan sê julle dat hulle sondaars is vir wie God selfs die kragtigste gebede nie verhoor nie! Sê eens, het Moses ooit `n dergelike manier van doen voorgeskryf? Julle handel in alles teen die wette van Moses en sê aan My, dat Ek in stryd met die wette van Moses handel?!

[10] Sien, omdat julle so van Moses afgewyk het, is julle met blindheid geslaan en kan julle nou die ligste dag wat vir julle oë sigbaar is, nie meer sien nie, - en dit is julle oordeel, julle dood en julle verdoemenis! So suig julle die muggies uit met julle leë en uiters duur betaalde gebede en verslind daarvoor hele kamele, en tog sê julle dat julle Moses se leerlinge is! Maar hoe kan julle leerlinge van Moses wees, as julle - netsoos reeds gesê - in stryd handel met alle wette van Moses, nog erger as alle heidene? Daarom sal die lig julle ook ontneem en aan die heidene gegee word. 

[11] Ek het in hierdie wêreld gekom om julle langs die vriendelikste en liefdevolste weg deur leer en dade op die regte lewenspaaie te bring; maar julle agtervolg My oral waar Ek gaan of staan en probeer om My te vang en te dood, terwyl julle beweer dat Ek `n volksverleier en opruier is. Maar Ek het ook getuig en God Self, wat in My is, netsoos Ek in Hom, is My getuie dat julle almal bose leuenaars is voor God en die hele volk.

[12] As die Romeine, wat nou die aardse heersers is in die land van diegene wat eintlik die kinders van God behoort te wees, ook maar enigsins gemerk het dat Ek `n opruier sou wees, dan sou hulle My al lankal voor die gereg gedaag het, want met hulle skerp oë sien en merk hulle alles wat ook maar enigsins `n gevaar sou kan vorm vir hulle heerskappy! Maar omdat hulle selfs nie die minste ontdek het van alles waarvan julle My beskuldig nie, kom hulle My ook oral baie vriendelik tegemoet en blyk mense te wees vol geloof, liefde en respek ten aansien van My, My leer en My dade. En daarom sal hulle ook opgeneem word in My lig en My lewe; maar julle sal in die buitenste duisternis gewerp word, netsoos dit geskryf staan, en daar sal baie gehuil en tandegekners wees!”

[13] Toe Ek dit gesê het, word ook die nog enigsins gematigde Judeërs en fariseërs boos en sê: “Kyk nou tog eens hoe onsinnig Jy praat! Wie agtervolg Jou dan en wie probeer Jou dood te maak? As Jy iets goeds onderrig en aan die mense goed doen, agtervolg niemand Jou en wil ook niemand Jou doodmaak nie; maar as Jy as mens, netsoos ook ons slegs mense is, Jou uitgee as `n seun van God, dus vir die beloofde, die Gesalfde van God - wat volgens die profete soveel beteken as JaHWeH Self, moet Jy self tog ook wel insien dat ons dit so lank as die ergste godslastering moet beskou, totdat Jy ons voldoende bewyse gee dat Jy volgens waarheid die beloofde Gesalfde van God is, en ons aan Jou kan glo, of Jy moet te midde van ons en die volk Jou getuienis oor Jouself herroep! Maar solank Jy nóg die een nóg die ander doen, sal Jy verlief moet neem dat die tempel Jou as `n godslasteraar sal agtervolg! Het ons geen gelyk, wanneer ons Jou dit nou voorhou in die teenwoordigheid van die hele volk nie?!”

[14] Ek sê: “So, - julle het nou gespreek en wel netsoos iemand wat stokblind is, oordeel en spreek oor die kleure van die lig; en omdat julle so oordeel en spreek, spreek julle daarmee ook self julle eie oordeel uit. Ek sal julle nie oordeel nie, maar die woord, wat Ek al so gereeld tevergeefs tot julle gespreek het, sal julle oordeel.

[15] As julle die profeet Jesaja gelees het en slegs `n bietjie daarvan begryp het, moet julle tog weet wat dit sê: “ `n maagd sal vir ons `n Seun baar en Sy Naam sal wees “Emmanuel”, wat beteken “God met ons”!” Het dit, netsoos ook al die ander, nou nie juis deur My in vervulling gegaan nie?! En as dit so is en ook ewig nooit anders sal wees nie, - sou Ek dan nie netsoos julle `n leuenaar wees, as Ek nou terwille van julle duistere mening, sou erken dat Ek nie die Een is wat Ek vir God, vir alle hemel en vir alle skepsele hier op hierdie aarde is nie?!

[16] Andersyds wil julle `n sodanige bewys van My hê, wat julle onherroeplik en sonneklaar sou oortuig, dat Ek die beloofde Gesalfde van God is. Sê My dan maar eers hoe Ek dit by julle met julle totale blindheid moet aanpak!

[17] As Ek voor julle oë werke en dade verrig wat niemand nog ooit vóór My verrig het nie, as Ek lammes en kreupeles genees wat daarna geheel gesond en kragtig rondspring soos herte, en as Ek verder jiglyers en melaatses genees, aan dowes en stommes die volle gehoor en die spraak gee, die blindes siende maak, die besetenes bevry van hulle vreeslike plaaggeeste, selfs die dooies weer tot lewe wek deur die mag van My woord en by geleentheid nog vele ander dade verrig wat vir niemand moontlik is nie, behalwe God, en daarby die armes van gees die evangelie predik van die lewende koms van God se ryk op aarde, en niemand My daarvan kan betig dat Ek ooit `n sonde begaan het nie - en julle dan sê dat Ek dit alles tot stand bring deur die hulp van Beëlsebub, die owerste van alle duiwels, dan vra Ek julle welke ander tekens Ek nog voor julle oë moet verrig om julle te laat glo dat Ek waaragtig die Gesalfde van God is?

[18] Al sou Ek duisend en nog eens duisend ander tekens vir julle doen, dan sou julle ook weer sê dat Ek dit alles met behulp van die opperste duiwel gedoen het! Waarvoor sou nog meer tekens nut hê by so `n groot blindheid van julle? Ek sê julle: netso min as mens `n blinde enige begrip van kleur kan bybring, kan mens aan julle die bewys gee wat julle sal begryp, dat Ek in der waarheid die Gesalfde van God is!

[19] En sien, hierdie bose nag in julle siel is dan ook julle ondergang, julle eie oordeel en julle ware dood! Want Ek alleen is die weg, die lig, die waarheid en die ewige lewe. Wie in My glo en volgens My woord leef en handel, verkry van My die gees van die ewige lewe, en Ek alleen sal hom tot lewe wek op sy jongste dag in My ryk. Wie My egter ontvlug, verag en vervolg, die ontvlug, verag en vervolg ook sy eie lewe en kan dit ewig nooit êrens anders vandaan kry as enkel en alleen van My nie.

[20] Wie derhalwe die ewige lewe van sy siel nie van My wil aanneem nie en hom verset teen alles wat van My uitgaan, bly ook dood in ewigheid.

[21] Maar wie die lewe wil hê, moet dit van Hom neem wat die lewe self is, dus die lewe het en dit kan gee aan wie Hy dit wil. Maar Hy gee die lewe slegs aan diegene wat sterk daarna verlang. 

[22] My woord en My leer is nou die lewe, wat tans aan alle mense aangebied word. Wie dus, netsoos reeds gesê, My woord en My leer daadwerklik aanneem, neem ook die lewe van die siel van My aan.

[23] As dit nou met die ewige lewe so gestel is soos wat Ek vir julle en alle ander nou hier uiteengesit het, en nie anders nie, waar wil julle dan die ewige lewe vir julle siel, waarop julle julle hoop soseer gevestig het, vandaan kry?” 

`n Fariseër sit sy wêreldbeskouing uiteen

189 `n Fariseër, wat homself as `n baie wyse man beskou, sê: “Wel, deur hierdie woorde van Jou, sien ek nou eers egter in, dat Jy staan te praat soos `n waansinnige wat van die ware wese van God, van Sy eindelose wysheid, mag en grootheid en van die wyse waarop Hy die omstandighede van hierdie wêreld en haar skepsele ingerig het, absoluut geen begrip het en ook nie kan hê nie. Want kyk, Jy beweer dat die ewige lewe van die siel van `n mens slegs afhang van die volle geloof aan Jou, aan Jou woord en aan Jou leer, en dat elke siel wat dit nie doen nie - wat meestal die geval is, omdat hulle buite haar skuld, niks van Jou weet en ook nie kan weet nie - die ewige dood kan verwag. Nou, dan is Jy en ook die God wat jou in hierdie wêreld gestuur het, die mees onwyse en onregverdige almagtige wese wat `n verstandige mens hom maar kan voorstel!

[2] Wat kan die mense daaraan doen, wat honderde en duisende jare vóór ons geleef het en onmoontlik ooit iets kon gehoor het oor Jou leer, wat as enigste alle siele tot lewe strek? Die arme mense bevind hulle dus volgens Jou woord sonder uitsondering in die ewige dood!?

[3] En verder, - wat kan die tallose volkere daaraan doen wat êrens op die groot aarde lewe en voortbestaan en in duisend jaar miskien nog geen lettergreep van Jou leer sal gehoor het nie?! Van die arme mense moet mens dus ook aanneem dat hulle vir ewig dood is?!

[4] Dan sou Jou God met al sy ondeurgrondelike diepe wysheid en goedheid met al wat Hy geskape het, uiteindelik die grootste vreugde en Sy grootste welbehae beleef aan die feit dat Hy al Sy skepsele, wat Hy so uiters wys uitgerus het, na `n kort bestaan weer doodmaak en totaal vernietig!

[5] Waarom het daar dan `n Moses gekom en al die ander profete? Waar was die altyd moeilik te houe wette van Moses dan goed voor? En waartoe dien telkens die vele plae wat God oor die Judeërs en ander volkere laat kom, wanneer hulle nie volgens Sy geopenbaarde wil handel en leef nie? 

[6] Ek bedoel: vir die verkry van die ewige lewe van die siel na die verlaat van die liggaam, sou welhaas elke hondelewe goed genoeg gewees het. Waarom sou Jy mense opvoed daarvoor en geestelik oplei?! Vir die verkry van die sekere ewige dood van die siel van `n mens, na die dood van die liggaam, het die mens niks anders nodig as dat hy, netsoos die diere, sy daaglikse ete het. Waarom sou Jy hom dan leer dink, oordeel en redeneer? Dit vergal immers onmiskenbaar sy miserabele bestaan! Alle nou helaas geestelik gewekte mense sou selfs alle kinders onmiddellik na hulle geboorte moet wurg, sodat hulle later, wanneer hulle volwasse, en denkende, van hulleself bewuste mense is, nie meer met allerlei sake gepla word nie en ook nooit meer hoef te vrees dat hulle die gereeld, tog soet smakende lewe, uiteindelik vir ewig moet verloor nie.

[7] Ek beken hier openlik dat ek, volgens Jou leer, in geen enkele opsig enige dank verskuldig is aan die deur jou gepredikte God nie; Hy het my immers nie op hierdie wêreld gesit vir een of ander blywende geluk nie, maar slegs vir die grootste ongeluk, wat ek gedurende my hele lewe bitter aanvoel. Hoe vroeër Hy my weer vernietig, des te groter is die weldaad wat Hy my bewys!

[8] En eerlik gesê: `n ewige lewe van die siel, wat ek by wyse van uitsondering sou verkry deur nou aan Jou, aan Jou woord en Jou leer te glo, sou ek gladnie wil nie, omdat ek as ewig voortlewende siel daaraan sou moes dink dat skares mense heeltemal onskuldig deur jou God vir ewig vernietig is! Dan het ek tog eindeloos veel eerder `n ewige nie-wees as `n ellendige ewige wees!

[9] As Jy ook maar tot één gesonde gedagte in staat is, sal Jy saam met Jou blinde leerlinge deur my woorde insien, dat Jou leer nog veel minder geskik is vir die ware geluk van die mense, as die leer van die Sadduseërs, wat hulle leer in ooreenstemming gebring het met die van die Griekse wêreldse filosoof Diogenes. Die leer is veel troosvoller vir alle mense as Jou leer, volgens welke mens slegs deur die glo aan Jou, die ewige lewe van die siel kan bereik. Werklik, vir die leer van Jou sal geen ware mensevriend Jou ooit dankbaar wees nie! En nou moet al die volk in die tempel en ook buite die tempel oordeel of ek ook maar één enkel onjuiste woord aan Jou gespreek het! - Antwoord my, as Jy dit kan!”

Die ewige lewe van die siele

190 Met `n ernstige uitdrukking op My gesig sê Ek: “Jy durf My baie onbillike en onware dinge reg in My gesig te sê, waar die volk by is. As Ek netso tot toorn geneig sou gewees het soos julle Jode en fariseërs, sou Ek jou hierdie brutale, onware, sinnelose en hoogmoedige woorde nou sodanig terugbetaal het dat die hele volk daardeur ontstel sou wees, omdat hulle daardeur vinnig tot die insig sou kom dat alle mag en seggenskap in die hemel en op aarde aan My gegee is; maar Ek is met heel My hart sagmoedig, is Self vol deemoed en Ek sal jou ter wille van die volk slegs met My woord straf! 

[2] Jy het My beskuldig van waansin, omdat Ek leer dat diegene wat in My glo en volgens My leer leef, die ewige lewe in hom sal hê, en wie nie in My glo en nie volgens My woord leef nie, die oordeel in hom sal hê en daarmee die ewige dood.

[3] Dom en blinde fariseër! Wat is dan volgens jou hoogs materiële voorstelling die ewige lewe van die siel in My ryk, wat nie van hierdie wêreld is nie, en wat is dan die oordeel en daarmee die ewige dood?

[4] As jy hierdie misterie sou begryp het, sou jy anders gespreek en geoordeel het; maar omdat jou siel blind is en jou hart vol duisternis, oordeel jy oor geestelike dinge soos iemand wat vanaf sy geboorte blind is, oordeel oor die glans van die kleure.

[5] Is die ewige dood van die siel en haar - laat ons sê – onmoontlike totale ewige vernietiging vir jou dan één en dieselfde? Kyk, jy en al jou kollegas is, wat julle siel betref, al lank geheel en al dood; maar is julle daarom ook vernietig? Julle sal ook ewig nooit vernietig word nie, maar netsoos julle nou is sal julle bly, in julle sonde, wat die dood van julle siel is, omdat sy in so `n toestand nooit tot `n hoër en suiwerder bewussyn kan opstyg nie, maar in haar duisternis moet bly en in haar ou wêreldse twyfel, waar julle siel vol van sit.

[6] In hierdie wêreld gaan julle minder daaronder gebuk, omdat julle baie goed weet om julleself te troos met alle dinge van die wêreld; maar as julle siel haar weldra sonder aardse liggaam, in die geestelike wêreld in haar eie sfeer sal bevind, wat uit haarself voortkom en wat sonder liefde en sonder lig in haarself is, - hoe sal dit dan met haar gaan?!

[7] Ek weet dit baie goed en weet ook maar al te goed hoeseer julle almal geheel en al afgewyk het van God se woord, - en daarom het Ekself nou in die vlees van `n mens, netsoos belowe, na hierdie wêreld gekom, Ek, wat in die gees Dieselfde is, wat op Sinai aan Moses die wette gegee het, netsoos eens aan Adam en later na die sondvloed aan Noag, Abraham, Isak en Jakob, en netsoos na Moses ook aan die vele profete. Ek het gekom om julle almal deur My leer en dade uit julle oordeel en dood te verlos, omdat julle, ondanks alle vaders, ondanks Moses en alle profete, in die harde gevangenskap van die sonde en die dood beland het.

[8] As Ek julle nou Self onderrig, omdat al My bodes wat Ek vroeër na julle mense gestuur het, niks kon uitgerig het nie, is Ek daarom dan `n waansinnige? O, julle slang- en addergebroedsel, hoe lank sal Ek julle nog in julle oordeel en julle dood moet verdra?

[9] Jy dink dat die mense wat vóór My geleef het die woord wat Ek nou aan julle rig, nie kon hoor en daarom ook nie aan My kon glo en derhalwe die ewige lewe ook nie kon verkry nie, netsoos diegene wat nou in verre lande lewe en meestal heidene is. O jou blinde fariseër! Kyk hier eens, hierdie sewe manne uit die verre Opper-Egipte ken My, lewe ooreenkomstig My wil, en hulle siele het reeds lank die ewige lewe en sy onuitputlike krag en mag verkry. Hulle sal jou `n teken gee!”

[10] Nou tree die eerste Opper-Egiptenaar na vore en sê: “Luister, ellendige hoereerder en egbreker, tien voorvaders uit wie jy voortgekom het, sal verskyn om jou te vertel dat hulle hulleself wel allerellendigs aan die anderkant bevind, maar nie vernietig is nie!” 

[11] Toe staan die geroepenes, wat vreeslik daar uitsien, skielik om die fariseër heen en sy vader, wat hy baie goed herken, sê: “Omdat ek so was soos wat jy nou is, is ek nou so ellendig daaraan toe soos wat jy my nou sien; en jy sal netso ellendig daaraan toe wees soos ek en netsoos alle voorvaders nou daaraan toe is en ook seker so sal bly; want geloof nóg hoop werp hulle lig op ons!” 

[12] Die fariseër vra baie verbaas: “Kan julle dan nooit meer gehelp word nie?”

[13] Die gees sê: “Ja wel, as ons dit wil; maar ons het nie die wil daartoe nie, netsoos ook jy dit nie in hierdie wêreld het nie en Hom vervolg wat jou sou kan help, - en ons doen dieselfde!” 

[14] Toe verdwyn die geeste en Ek sê: “Wat dink jy hiervan?”

[15] Toe sê die fariseër: “Julle is almal towenaars en magiërs, en hierdie verskyning het julle te voorskyn getower! Daarom wil ek my nie meer met julle inlaat nie en my terugtrek!”

[16] Die volk sê egter: “Sy wysheid is ontmasker, daarom trek hy hom nou vol skande terug.” 

[17] Die tempeljode berispe nou die rumoerige volk, maar hulle word nog baie luidrugtiger en begin te sis en te fluit. Toe trek die fariseër hom haastig terug.

[18] Maar die volk vra My of Ek hulle wil onderrig.

[19] Ek maan die volk Self tot rus en hulle word weldra rustig. Toe begin Ek die volk te onderrig oor die liefde tot God en tot die naaste en waarsku hulle teen die dwaalleer van die fariseërs.

`n Nuwe plan van die tempeldienaars om die Heer gevange te neem

191 Deur enkele spioene wat hulle onder die volk verskuil het, kom dit die fariseërs ter ore dat Ek die volk aldus onderrig. Hulle beraadslaag toe onder mekaar wat hulle teen My kon onderneem om My gevange te neem en te gronde te rig.

[2] Maar die meer gematigdes sê: “Julle kan weliswaar doen wat julle wil, maar ons kan julle by voorbaat verseker dat julle niks teen Hom kan uitrig nie. Want ten eerste het hy baie aanhangers onder die volk en ten tweede besit Hy `n towermag wat vir ons onbegryplik is, waardeur alle kragte van die natuur en die geesteswêreld Hom skyn te gehoorsaam. En ten derde is Hy so goed tuis in die skrif dat ons, vergeleke met Hom, almal knoeiers is; ten vierde staan die hooggeplaaste Romeine aan Sy kant, want hulle beskou Hom seker as `n halfgod. Ook die ou, wonderlike Egiptenare, Perse, Arabiere, Indiërs en nog ander Oosterlinge het Hy om Hom heen en daarom sal dit baie moeilik word om op suksesvolle wyse iets teen Hom te onderneem. En ingeval dat julle ons nie wil glo nie, moet julle na buite gaan om julleself van alles op die hoogte te stel en julle daarvan te oortuig! 

[3] Het die twee uiters betroubare fariseërs met twee van ons slimste leviete nie gistermiddag na Emmaus gegaan nie? Waar is hulle nou? Ons weet dit nie. Eergister het ons ons mees betroubare spioene en agtervolgers daarop uitgestuur en daarop aangedring dat hulle ons nog voor die aand sou meld wat hulle te wete gekom het, maar tot op die uur het niemand nog teruggekom nie! Waar bly hulle? Hoe ontsettend het die verskynings van eergisternag ons in verleentheid gebring! Deur wie het dit anders gekom as deur Hom en Sy handlangers?! 

[4] Vandag het drie opgaande sonne ons en die hele volk in groot verwarring gebring! Ook dit skyn deur Hom veroorsaak te wees! Alles wat ons elders oor Hom en Sy dade te wete gekom het, lyk deur Hom bevestig te word, en daarom is dit vergeefse moeite wanneer ons planne maak om Hom geweld aan te doen. As Hy ook maar die minste vrees vir ons sou gehad het, sou Hy dit wel uit Sy kop gekry het om openlik met Sy leer in die tempel op te tree; want Hy weet netso goed as onsself hoe streng ons teen sulke mense optree. So is dit ons nugter mening; maar julle kan vanweë die groot meerderheid van julle stemme nog altyd doen wat julle goeddink, ons sal julle niks in die weg lê nie. 

[5] Maar as ons netsoos altyd nugter nadink, glo ons die volgende: Wanneer Sy sending miskien tog in die geheim deur God verorden is, sal ons nie in staat wees om dit teen te hou nie; maar is dit slegs die werk van mense, dan sal dit ook vanself weer in die stof van die vergetelheid verdwyn. As ons woord nou niks teen Hom kan uitrig nie, dan sal ons dade dit nog minder!”

[6] `n Aartsfariseër van Kajafas se party sê nou: “As dit dan alles so is soos wat julle nou welmenend na vore gebring het, wat is die beste wat ons volgens julle dan kan doen? Want ons kan hierdie dinge, wat ons ondergang sal bewerkstellig, tog nie somaar sonder om in te gryp, laat gebeur nie!”

[7] Daarop sê die gematigde: “As ons hom in die teenwoordigheid van die volk en die Romeine nie deur verstandige en goed uitgekiesde vrae en woorde kan ontmasker en verdag maak nie, is ons so goed as uitgepraat. Deur dade sal ons Hom absoluut geen skade kan toebring nie! Dit is ons vaste en goedgefundeerde mening.”

[8] Daarop sê die aartsfariseër: “Die advies klink goed en ons kan inderdaad `n poging waag; want slim, verstandige en goeie redenaars het ons nog genoeg, ofskoon ons die laaste tyd al `n aansienlike aantal uiters bekwame sprekers kwytgeraak het, wat ons waarskynlik aan die berugte Nasarener te danke het. Wie van ons dink daaraan om hierdie taak dan vir `n groot beloning op hom te neem?” 

[9] Hierop neem `n skrifgeleerde en `n fariseër, wat die Romeinse wette ook goed ken, die woord en beide sê: “Laat ons hierdie taak uitvoer, dan sal ons Hom gou en maklik gevange kan neem; want vir ons was niemand nog te slim gewees nie!” 

[10] Die hele raad was dit daarmee eens en Kajafas sê met groot erns: “Goed, verklee julle julleself dan, sodat die volk julle nie herken nie! Gaan die tempel deur die groot volkspoort binne en kwyt julle goed van julle taak, dan sal my en God se welbehae julle ten deel val!” 

[11] Nou verklee beide hulle en gaan netsoos Kajafas hulle opgedra het, die tempel binne, waar Ek die volk nog oor die liefde tot God en die naaste onderrig. Maar die hoëpriesters (owerstes), fariseërs en ook nog `n paar skrifgeleerdes vertrou nie die tweetal heeltemal nie, verklee hulle ook en gaan hulle agterna die tempel in om self getuie te wees, hoe die twee met My te werk sou gaan; in die tempel voeg hulle hulleself by hulle.

Die fariseërs probeer die Heer te vang 

192 Die tweetal kom dadelik voor my staan en vra My dadelik baie brutaal, toe Ek so effe uitrus: “Heer, ons weet dat Jy buitengewone dinge verrig, wat geen mens ooit vóór Jou verrig het nie! Sê ons nou tog eers vanuit watter mag Jy dit alles kan doen; want Jy as meester sal tog wel die beste weet deur welke kragte en middele dit vir Jou moontlik is om al die wonderdade te verrig!!”

[2] Ek sê: “O ja, dit weet Ek baie goed en Ek sal dit ook vir julle sê; maar eers wil Ek julle iets vra! As julle My `n korrekte antwoord kan gee op die vraag wat Ek aan julle sal stel, sal Ek julle ook sê vanuit welke mag Ek My dade verrig!”

[3] Die tweetal sê: “Stel ons maar gerus vrae, ons sal Jou geen enkele antwoord skuldig bly nie!”

[4] Ek sê: “Goed dan. Sê My dan vry en openlik in teenwoordigheid van die hele volk: vanwaar was die doop van Johannes, die seun van Sagaria wat in hierdie tempel deur julle tussen die altaar en die allerheiligste gewurg is? Was die doop van hierdie Johannes vanuit die hemel of slegs van die mense? Want dit is aan julle om hieroor ten aanskoue van die hele volk `n beslissende uitspraak te maak. Julle het wel ander klere aan en het saam met ander pelgrims by die groot volkspoort die tempel binnegekom, maar tog het `n mens julle vinnig herken. Voer julle taak goed uit, want anders verloor julle die loon wat julle belowe is en wat julle sal kry as julle My kan vang op dit wat Ek sê!”

[5] Dit gee hulle te dink en stilletjies sê hulle onder mekaar (die fariseërs): “Dit is `n aaklig geraffineerde vraag! Want sê ons met die oog op die volk: Johannes se doop was van die hemel, dan sal Hy en die volk aan ons sê: “As dit so is, waarom het julle hom dan nie geglo nie, en waarom het julle hom vervolg en daarvoor gesorg dat Herodus hom eers in die kerker gooi en hom daarna laat onthoof?” Maar as ons sê dat die doop van die mens uitgegaan het, dan sal die hele volk teen ons in opstand kom; want die volk beskou Johannes nog altyd as `n ware profeet en hulle sou ons aanval as ons so-iets oor Johannes sou sê. Daarom is dit moeilik om vir hierdie Man `n goeie antwoord te gee!”

[6] Heimlik sê nog `n ander: “Daar skiet my nou `n goeie gedagte te binne. Of ons nou die één sê of die ander, ons sou ons in beide gevalle laat vang; ons moet gewoon doen asof ons onsself gladnie ooit druk gemaak het oor sulke uitvaagsels van verdorwe Judeërs nie, omdat dit ver benede ons waardigheid was! En om `n lang verhaal kort te maak, sê ons baie eenvoudig: Dit weet ons nie, want met so `n onbelangrike gebeurtenis, ten aansien van die tempel, het ons onsself nooit besig gehou nie!”

[7] Nadat hulle dit besluit het, rig die tweetal hulle weer tot My en sê: “Heer, op Jou vraag kan ons glad geen antwoord gee nie; want ons weet nie van wie die doop van Johannes uitgegaan het nie! Want eerlik gesê: ons het ons veels te weinig daarmee besig gehou!”

[8] Ek sê aan hulle: “Wel, as julle My dit nie wil sê nie, sê Ek ook nie vir julle vanuit welke mag Ek My werk verrig nie!

[9] Maar wat dink julle hiervan? Kyk, `n man het twee seuns! Hy gaan na die eerste en sê: “My seun, gaan vandag na my wingerd om daar te werk!” Maar die seun sê: “Vader, dit wil ek nie, want ek sien op teen daardie swaar werk!” Toe sy vader weggegaan het, kry die seun spyt; hy staan op, gaan na die wingerd en werk daar die hele dag met inspanning van al sy kragte.

[10] Nou gaan die vader na sy tweede seun en sê ook aan hom wat hy aan die eerste gesê het. En hy antwoord: “Heer en vader! Ja, ek sal onmiddellik daarheen gaan om daar te werk!” Maar toe die vader weggaan, bly sy seun tuis en gaan nie na die wingerd om te werk nie. - Wie van die twee seuns het hier nou die wil van die vader vervul?”

[11] Die tweetal sê: “Dit is werklik `n kinderlike vraag! Dit is tog duidelik dat die eerste seun die wil van sy vader vervul het! Want deur te antwoord dat hy dit nie wil nie, wou hy sy vader maar net aangenaam verras; want wat mens sê, is tog onmiskenbaar minder belangrik as wat mens doen. Maar waartoe dien hierdie gelykenis, wat wil Jy hiermee vir ons sê en aantoon?”

[12] Ek sê: “Ek sal dit wel vir julle uitlê, as julle so blind is dat julle dit nie self kan sien nie! Die Vader is die God van Abraham, Isak en Jakob. En van die twee seuns beteken die eerste: die deur God geroepe ware profete, wat egter aanvanklik nie bly was met hulle roeping nie, netsoos Moses maar al te duidelik laat blyk het deur te weier om die hoë amp te aanvaar omdat hy so moeilik gepraat het, en daarom aan God gevra het om vir hom sy broer Aäron as tolk te gee. Maar wie gewerk het, was tog slegs Moses. Die tweede geroepene het wel die woord gevoer, maar slegs Moses het gewerk. En so gaan dit dan tot aan hierdie tye steeds bergafwaarts. 

[13] Omdat die tweede kategorie, wat die gelofte afgelê het om in God se wingerd te werk, steeds maar net beloof om te werk, maar dan tog niks doen nie, moes God hom weer tot diegene rig wat nie so gewillig was met hulle tong nie. Hulle het weliswaar geen belofte aan Hom gemaak nie, maar het wel gewerk; en wanneer hulle dan gewerk het, het die tweede groep hulle aangeval en hulle uit jaloesie vervolg en wou verhinder dat hulle die goeie werk doen, sodat die ware arbeiders nie deur die Vader van die wingerd as sodanig gesien sou word nie.

[14] En so was Sagaria en sy seun Johannes in hierdie tyd goeie arbeiders in die wingerd van die Heer, ofskoon elk van beide in die begin van hulle innerlike roeping geweier het om die amp op hulleself te neem, omdat hulle die groot traagheid en gloeiende afguns goed geken het van diegene wat God wel die gelofte gemaak het om in die wingerd te werk, maar dan hulle hande trots in hulle lui skote lê en nie net self nie werk nie, maar ook nog die goeie en ywerige arbeiders te vuur en te swaard verbied om te werk.

[15] Daarom sê Ek aan julle: Waarlik, waarlik, tollenaars en hoere sal sekerlik eerder in die hemel kom as julle! Johannes het gekom om julle die goeie weg te leer en julle het hom nie geglo nie, netsoos ook julle voorouers die ou profete nie geglo het nie; maar die tollenaars en hoere het Johannes wel geglo, boete gedoen en hulle lewens verbeter. Julle sien dit wel en begryp ook dat julle geen gelyk het nie; maar tog doen julle nie wat die tollenaars doen nie, omdat dit veral nie bekend mag word dat ook julle aan Hom geglo het nie. Daarom sal ook die tollenaars en die hoere eerder God se ryk binnegaan as julle, wat ontsettend baie waarde toeken aan julle roeping en teenoor elkeen so hoogmoediglik rondgaan asof julle God gehelp het by die skepping van hemel en aarde.

[16] Maar Ek sê vir julle: Presies daarom is julle die allerlaastes voor God! Want alles wat in die oë van die wêreld groot en stralend is, is vir God `n gruwel. Julle wil nie na die hemel nie en versper ook nog die weg vir diegene wat wel daarheen wil. Daarom sal julle later ook des te meer verdoem word.

[17] Ek sê vir julle dit, omdat Ek die reg en die mag daartoe het en geen vrees koester vir die mense van hierdie wêreld soos julle nie. Want Ek ken God en die mag van Sy wil, wat nou in My is en wil en handel. Maar julle ken God nie en Sy wil is nie in julle nie! En daarom vrees julle dan ook die wêreld en handel ooreenkomstig wat sy in julle harte voorskryf. En omdat julle dit doen, sorg julle ook self vir julle eie oordeel, julle verdoemenis en daarmee die ware, ewige dood. En dit bestaan daaruit dat julle voortdurend slawe sal bly van julle steeds groeiende traagheid en wellustigheid en die snode en vreeslike vrugte daarvan sal pluk.”

[18] Een van hulle sê: “Jy praat vry en openlik teen ons, wat net sulke goeie mense is as Jy. As dit die almagtige God behaag het om ons mense slegs vir die hel te skep, kon Hy Hom wel die moeite bespaar het; want daarvoor sal geen enkele siel Hom prys nie. Maar ons is van mening dat God die mense nog altyd vir iets beter geskape het en hoop daarom dat Hy, as die mees wyse en volmaakte Wese, ons mense nie dadelik vir ewig met alle kwale van die hel sal wil pynig nie, want ons word deur onoorkomelike probleme gedwing om so te handel.

[19] Dat ons menigeen, wat hom aan ons voordoen as `n profeet, nie kan glo nie, het `n baie begryplike rede. Want as die tempel dit sou doen, sou hy al lank geen versamelpunt meer gewees het van die Judeërs wat nog aan Moses glo nie! Waarom laat `n profeet, wat vervul is van alle mag van God, hom dan deur die Jode vasgryp en selfs dood? Wanneer dit gebeur, dan keer sy leerlinge hulle ook byna altyd van hom af, netsoos ons uit ervaring weet, en dan word hulle weer Jode, netsoos wat hulle dit voor die optrede van die profeet was. Waarom laat God dan so-iets toe?

[20] As die profete Sy by uitstek gewekte en geroepte arbeiders is en ons dieselfde trae seun voorstel wat sy vader wel belowe het om in die wingerd te werk, maar wat hom vervolgens nie aan sy woord hou nie, - hoe gebeur dit dan dat die arbeiders wat by God in so `n hoë aansien staan, hulleself nog altyd deur ons, trae niksnutte, laat oorwin het? Hoe kan jou God dit dan toegelaat het?”

Die gelykenis van die wynverbouers

193 Ek sê: “God het elke mens `n volkome vrye wil gegee en `n verstand en `n gewete wat altyd waarsku en teregwys; sonder hierdie drie sake sou die mens nie meer as `n dier gewees het nie.

[2] Maar ter beproewing van sy vrye wil het die mens ook die traagheid en die eieliefde aangebore in sy vlees, waarin die mens hom op hierdie wêreld die meeste behaaglik voel.

[3] Uit eie krag moet die mens leer om in te sien dat dit `n euwel is vir sy siel en hy moet dit met die middele wat aan hom deur God gegee is, net so lank bestry totdat hy `n volmaakte meester geword het oor al sy liggaamlike hartstogte en neigings. Maar dit vind die wellustige en trae mens te ongemaklik en onbehaaglik; hy laat hom liewer soveel moontlik verstrik in die nette van sy groeiende wellustige drifte en daardeur trek hy duisende met hom saam, omdat dit hulle ook behaag om hulle vlees in alle traagheid en wellus te baai.

[4] Maar wat is die bose gevolg daarvan? In plaas van haar uit die boeie van die materie los te maak, deur te handel netsoos God haar aangeraai het, en uiteindelik selfs die materiële in haar te vergeestelik en waaragtig lewend te raak, begeef die siel haar steeds dieper en dieper in die dood van haar materie.

[5] Wanneer dit by die mense eenmaal te algemeen begin te word, erbarm God Hom oor hulle en stuur hulle altyd op die regte oomblik mense wat hulle wakker skud. Maar as hulle met hulle werk begin, raak die vele trae mense rasend teenoor hulle, gaan hulle te lyf, mishandel en wurg hulle selfs in hulle blinde woede om weer verder te kan slaap in die traagheid, wat hulle vlees so behaag.

[6] Maar omdat God die mense nou juis maar net vir die ewige lewe geskape het en nie vir die ewige dood nie, bly Hy steeds maar allerlei boodskappers stuur om die trae en wellustige mense wakker te skud, sodat hulle sal opstaan om aan die ware werk te begin wat hulle siele sal lewend maak.

[7] Word daar nie na die waarskuwende profete geluister nie, maar word hulle steeds vervolg, dan stuur God spoedig ander en skerper omstandighede om hulle wakker te maak, netsoos slegte oeste, inflasie, oorloë, hongersnood en epidemies en nog baie ander plae.

[8] As die mense hulle bekeer en weer aktief word volgens die goddelike raad, neem God die plae spoedig weer weg; maar wanneer hulle hulle nie daaraan steur nie, het God nog wel groot wekkende middele in voorraad, en dit sien dan daaruit soos die sondvloed van Noag en die verwoesting van Sodom en Gomorra!

[9] As julle dus in julle sonde volhard tot die gegewe maat vol is, dan kan ook julle die laaste groot en verskriklike wekmiddele spoedig verwag. Ek het dit nou vir julle gesê, sodat julle My woorde goed vir julleself sal herinner wanneer dit oor julle sal kom.”

[10] Die tweetal sê: “Wat se boosheid doen ons dan dat daar so-iets oor ons moet kom?”

[11] Ek sê: “Wat julle doen en ook altyd gedoen het sal Ek julle nou dadelik in `n gelykenis duidelik maak, - luister daarom na My!

[12] Daar was `n wyse huisvader wat `n wingerd aangelê het en daar `n stewige omheining omheen gemaak het; bowendien grawe hy `n plek uit waar die druiwe gepars moes word en bou `n stewige toring daarbo waar baie mense in kon woon. Toe dit alles klaar was, gee hy alles aan die wynverbouers oor, nadat hulle hom vantevore trou, opregtheid, vlyt en ywer belowe het en hy hulle `n baie goeie loon belowe het waarmee die wynverbouers baie tevrede was. En omdat die huisvader nog vele ander sake moes doen, kon hy rustig deur die land reis, omdat hy alles uitstekend agtergelaat het.

[13] Toe die tyd van die oes nou aanbreek, stuur die huisvader sy knegte (profete en lerare) na die wingerd om die vrugte daar in ontvangs te neem. Maar toe die wynverbouers, wat die huisvader volledige trou, opregtheid, vlyt en ywer belowe het, die knegte sien, beraadslaag hulle as volg met mekaar: “Wel, ons is baie en dit sal nie moeilik wees om met die paar knegte van ons meester af te reken nie; dan kan ons die oes mooi onder mekaar verdeel!” Daarmee gaan al die bose wynverbouers akkoord en kry die knegte beet, wat deur hulle meester gestuur was om die vrugte in ontvangs te neem. Die een slaan hulle, die ander maak hulle dood en die derde stenig hulle.

[14] Toe dit die huisvader ter ore kom, word hy boos en stuur daar nogmaals knegte heen, maar nou `n groter aantal as die eerste keer. En sien, die wynverbouers oorweldig hulle ook en doen met hulle dieselfde as wat hulle met die eerste gedoen het.

[15] Toe die huisvader ook dit hoor, word hy egter verdrietig en oorweeg by homself of hy met sy wynverbouers `n streng oordeel moes hou, en of hy vanweë sy groot goedheid en geduld nog `n keer sou probeer om sy wynverbouers aan te sit tot die vrywillige oorhandiging van sy vrugte. Hy spreek by homself: “Ek weet wat ek sal doen! Ek gaan my enigste seun daarheen stuur! Vir hom sal hulle ontsag hê en doen ooreenkomstig sy geregverdigde versoek!

[16] Maar toe die wynverbouers die seun sien, praat hulle onder mekaar: “Dit is die erfgenaam! Kom, laat ons hom ook doodmaak, dan kom ons daardeur in die besit van sy erfgoed!” En hulle gryp hom vas, sit hom buite die wingerd en dood hom daar ter plaatse. -[17] En wat dink julle: Wat sal die meester van die wingerd met die bose wynverbouers doen wanneer hy daarna self na hulle toe sal kom, vergesel van groot mag?

[18] Toe sê die tweetal: “Hy sal die booswigte almal wreed om die lewe bring en sy wingerd verseker toevertrou aan ander wynverbouers, wat hom die vrugte op tyd sal oorhandig!” 

[19] Ek sê: “Die keer het julle goed en waar geoordeel; maar weet julle ook dat onder die wingerd die gemeente (kerk) verstaan moet word, wat God as die genoemde huisvader deur Moses opgerig het? En dat julle, priesters, die slegte so juis genoemde wynverbouers is, en dat die knegte die vele profete is wat God aan julle gestuur het, en dat Ek nou die Erfgenaam van die Vader is, waaroor julle nou dag in en dag uit beraadslaag, hoe julle Hom kan gryp, Hom uit sy eiendom kan sit en ook kan doodmaak, sodat julle dan ongestoord op Sy troon kan heers en die vrugte van die wingerd onder mekaar kan verdeel?”

[20] Daarop sê die tweetal: “Waar is dan diegene wat Jou, as Jy waaragtig die erfgenaam is, wil doodmaak? Ons het nie hierheen gekom om Jou gevange te neem en dood te maak nie, maar ons het gekom om ernstig te ondersoek of Jy wel ooreenkomstig die volle waarheid die Een is wat aan ons belowe was. Ons moet op die drempel van die ou kerkdeur die wag hou, sodat in hierdie wonderwerk sugtende tyd, waarin die Essene en ook ander towenaars hulle goeie oes insamel, nie ook hier `n valse Messias binnesluip en die blinde en liggelowige volk met sy valse leer en wonderdade betower en verlei nie. En wie derhalwe nie ons vuurproef deurstaan nie, is `n indringer en `n bedrieër, en ons het die reg om hom beet te pak en na buite te gooi.

[21] As jy die ware Messias is, - waarom erger dit Jou dan wanneer ons Jou in die teenwoordigheid van die volk op die proef stel? As ons tot die bevinding kom dat aan jou geen enkele bedrog, van welke soort dan ook, kleef nie, sal ons Jou ook voor die hele volk as die Een voorstel wie Jy Jouself aan ons voorgestel het; maar toe ontdek ons met ons skerpsinnigheid dat dit maar net Jyself is wat beweer dat Jy iets besonders is - byvoorbeeld vanweë Jou geheime towery, - dan is dit ons plig, wat deur God opgelê is om Jou as `n bedrieër en godslasteraar te verstoot en Jou volgens die wet te straf. Maar hoe kan Jy ons, as ons so optree, vergelyk met die slegte wynverbouers en ons daardeur voor die hele volk verdag maak?”

[22] Ek sê: “Omdat Ek alle redes daartoe het en geen vrees het vir julle nie! Maar Ek sal die rede vir julle nog nader toelig: netsoos julle nou is en netsoos julle jul nou gedra, was dit ook reeds lank gelede die geval. Ook diegene wat toe geleef het (julle voorgangers), het hulleself steeds as die volledig regmatige wagters en werkers van God se wingerd beskou; maar, hoe en waar hulle ook gewerk het, het hulle die vrugte vir hulleself gehou en het die wet van God verdraai en selfs verwissel vir `n wêreldse wet tot hulle eie wêreldse voordeel.

[23] Toe stuur God profete na hulle toe, en hulle vervolg hulle te vuur en te swaard deur hulle voor die volk steeds as valse profete te verklaar en elkeen wat die leer van die profete aangeneem het en daarvolgens geleef het, verklaar hulle as wetsoortreders en godslasteraars.

[24] Eers honderd jaar later word die profete, wat deur hulle toenmalige priesters vervolg was, erken as ware profete en word daar gedenktekens vir hulle opgerig, wat julle vandag, tot die dag nog, maar net uit skynbare eerbied, jaarliks witkalk; maar aan die woord van die profete glo julle nou netso min as die toenmalige priesters in daardie tyd daaraan geglo het. En netsoos hulle die ou profete vervolg het, so vervolg julle nou die profete wat na julle gestuur is, verklaar hulle as valse profete, verstoot hulle en maak hulle dood!

[25] En wanneer julle dit doen - wat julle nie kan ontken nie, - het Ek dit dan nie by die reg wanneer Ek julle gelykstel aan die slegte wynverbouers nie, wat die meester van die wingerd wel wreed om die lewe sal bring volgens julle eie oordeel nie?! Wagters is julle wel, maar dan van die soort wat wag hou voor `n rowershool! 

[26] Wat kan die welgevalle van God, aan wie julle nog nooit geglo het nie, julle skeel? Slegs julle eer voor die wêreld is vir julle belangrik, omdat dit julle baie goud, silwer en edelstene oplewer, en ook nog die eerste en die beste van alles die land se opbrengs. Want as julle aan God sou geglo het, sou julle julleself ook aan Sy wette gehou het, waarin staan: “Jy sal nie begeer wat van jou naaste is nie!” en: “Jy sal nie doodslaan nie!” Maar julle begeer en neem dadelik alles wat van julle naaste is en wat hy vir homself in die sweet van sy aangesig verwerf het. En wie nie vir julle wil gee wat julle verlang nie, vervolg julle nog erger as hongerige wolwe `n lam; en diegene wat julle, omdat hy daartoe deur God opgewek is, waarsku dat julle verkeerd optree, word deur julle gegryp en gedood.

[27] Dat julle so optree en nie anders nie, weet nie net Ek nie, maar elke mens weet dit nou al en mense ween en kla oor julle niks ontsiende hardheid. Op die skouers van die arme mense lê julle ondraaglike laste, maar self raak julle dit met geen vinger aan nie!

[28] Sê hier aan die volk of Moses of `n ander profeet julle ooit `n wet gegee het op grond waarvan julle jul so brutaal en gewetenloos mag gedra ! Waar staan geskryf dat julle jul die besittings van weduwees en wese mag toeëien in ruil vir lang gebede, wat julle hulle beloof? En wanneer het Moses beveel om waaragtige profete as vals te verklaar, hulle te vervolg en te dood?!

[29] En wanneer julle al hierdie dinge doen - wat julle nooit kan ontken nie, - is dit tog vir elkeen oorduidelik dat julle die slegte wynverbouers is waaroor Ek gespreek het!”

[30] Nou word die twee fariseërs en ook die ander woedend, omdat Ek hulle dit voor oë hou, en die volk sê: “Ja, ja, U spreek die volle waarheid! So is dit en absoluut nie anders nie!”

[31] Toe die volk dit luid uitspreek, sê die tweetal dreigend: “Sê ons, wie is Jy wel, dat Jy dit waag om ons dit in die teenwoordigheid van die volk reg in die gesig te sê! Ken Jy nie ons regte en ons mag nie? Hoe lank wil Jy nog ons geduld op die proef stel?”

[32] Ek sê: “Ek Is Hy wat nou met julle spreek; Ek het werklik nie die minste vrees vir julle mag nie, omdat julle ingebeelde reg voor God en alle eerlike mense die hoogste onreg is. Maar wat die geduld betref, kon julle eerder vra hoe lank Ek nog die geduld sal kan opbring, wat julle dink Ek het, want aan My is alle gesag en mag gegee in die hemel en op aarde. My wil kan julle in die verderf en in die vuur van My toorn stort; maar julle kan My niks aandoen nie, omdat Ek julle baie vroeër in die verderf kan stort as wat julle in staat is om My ook maar met één vinger kwaad te doen. Ja, wanneer Ek vanweë julle te groot boosheid, sal toelaat dat julle jul snode hand aan My slaan, dan het ook die dag van julle oordeel en ondergang gekom!”

Die fariseërs vra na die ryk van God 

194 Een van die twee sê: “Wat se godslasterlike onsin kraam jy nie alles uit nie! Is ons nie dalk die bouers wat deur Moses en Aäron aangestel is om aan God se huis op aarde te bou nie, netsoos dit ook geskryf staan nie?”

[2] Ek sê: “Ja, ja, dit staan weliswaar geskryf; maar daar staan ook nog iets anders geskryf en omdat julle nou tog oor die bouers begin het, sal Ek julle sê wat dit is. Wat daar geskryf staan en wat seker ook aan julle bekend sal wees, omdat julle dit ook in die skrif gelees het, lui as volg: “Die klip wat die bouers verwerp het, het tot hoeksteen geword. Aan die Heer het dit geskied en is nou wonderbaarlik sigbaar voor julle oë!.” Daarom sê Ek aan julle: Die ryk van God sal julle ontneem word en aan die heidene gegee word en sal by hulle sy vrugte afwerp.”

[3] Toe sê die tweetal: “Wat sal dan verder gebeur met die hoeksteen, waarvoor Jy Jouself skyn te beskou?”

[4] Ek sê: “Met die steen wat deur julle verwerp is, wat nou desondanks tot hoeksteen geword het, sal dit voortaan as volg gaan: wie oor die hoeksteen sal val, netsoos julle nou, sal te pletter val; op wie die hoeksteen egter sal val - wat julle te wagte staan, - die sal daardeur vermorsel word! - Het julle dit nou begryp?” 

[5] Nadat Ek hierdie uitleg gegee het, begin ook die ander aanwesige hoëpriesters en fariseërs eers te begryp dat hulle diegene was wat vermorsel sou word deur die hoeksteen wat op hulle sou val. Hulle word toe baie versteur en gaan met mekaar oorleg pleeg hoe hulle My miskien tog kon gryp en ten gronde rig.

[6] Maar die meer gematigdes raai hulle af en wys hulle op die volk wat My as `n groot profeet beskou, en dat Ek om die rede al voldoende duidelik gemaak het wat die hoëpriesters en die fariseërs altyd met die profete gedoen het. Hulle vind dit daarom raadsaam om My eers in My eie woorde te vang, My daardeur voor die volk volledig as vir `n leuenaar en bedrieër uit te maak en My dan eers gevange te neem en aan die gereg oor te lewer, waarop die volk dan niks meer aan te merk kon hê nie. Maar solank Ek nie met woorde te vang kon word nie, was dit tog wel uiters gewaag om My juis nou, in die tyd waar die volk nog deur die nagtelike teken te opgewonde was, gevange te neem.

[7] Die hoëpriesters en fariseërs sien dit weldra in, onderdruk hulle woede en besluit om My verder met listige woorde te vang.

[8] Nadat hulle die besluit geneem het, rig hulle hulleself weer tot My, in `n soort goedmoedigheid, omdat hulle baie bevrees was vir die volk, en vra (die fariseërs) My: “Van `n meester, wat so buitengewoon goed tuis is in die Skrif, sou ons ook nog graag wil hoor, waaruit die ryk van God eintlik sal bestaan, wat van ons ontneem en aan die heidene gegee sal word en by hulle die gewenste vrug sal dra. Wat is die ryk van God eintlik? Wat verstaan Jy daaronder? Is dit die hemel, waar alle gelowiges hoop om te kom na die dood van hulle liggaam of bestaan dit al êrens op hierdie aarde, wat volgens Jou woorde die geval skyn te wees, omdat dit anders nie aan die heidene gegee sou kan word nie. Daar kan van hulle in die ware geestelike hemel tog geen sprake wees nie, want daar staan nêrens geskryf dat ook die duistere heidene ooit in God se hemel opgeneem sal word nie? Hierdie woorde kom vir ons, uit jou profetemond, `n bietjie raaiselagtig voor, waarom ons Jou versoek om ons dit van naderby te verklaar!” 

[9] Hier juig hulle al heimlik; want hulle dink dat Ek My al met hierdie woorde vasgepraat het en hulle op so `n slim vraag `n goeie antwoord skuldig sou bly. Ook die volk kyk hier en daar al bedenklik en wag vol spanning hoe Ek My uit hierdie val sou red.

[10] Maar Ek rig My op soos `n held en op My gesig was geen enkele verleentheid te erken nie en begin as volg nogmaals in gelykenisse met hulle te spreek: “Omdat julle vol traagheid, vol wellustigheid en selfsugtige hoogmoed is, is dit vir julle ook onmoontlik om die geheim en die waarheid van die ryk van God te begryp! Julle stel julle die hemel voor as een of ander oorheerlike en groot ruimte bo die sterre, waar die vrome siele na die dood van hulle liggaam opgeneem word of - volgens `n nog dwaser en onsinniger mening wat sommige van julle het - eers na vele duisende jare op die deur julle nog nooit begrypte Jongste Dag, waarna hulle dan voortaan ewig sal swelg in die mees genotvolle lewe. En van so `n hemel, wat nêrens bestaan as net in julle meer as dom fantasieë nie, moet heidene dan volgens julle hoogs selfsugtige geloof uitgesluit wees! Ja, sê Ek vir julle, van so `n hemel soos wat julle dit vir julleself voorstel, sal hulle ook ewig uitgesluit wees, omdat dit onmoontlik is om in `n hemel opgeneem te word wat in waarheid nêrens bestaan nie!

[11] Maar sodat niemand hom ooit sal kan verontskuldig deur te beweer dat hy nie geweet het waarin die ware hemel dan wél bestaan nie, sal Ek julle terwille van die volk in beelde toon, waarin die ware hemel oral in die hele oneindigheid en hier op hierdie aarde, in en bo alle sterre, oral op dieselfde manier bestaan. Luister dus na My!”

Die gelykenis van die koning en sy bruilofsmaal

195 (Die Heer): “Die hemelryk of ryk van God, is soos `n koning wat vir sy seun `n bruilof aangerig het. Hy stuur sy knegte en dienare daarop uit om vele vername gaste uit te nooi vir die koninklike bruilofsfees. Maar die genooides sê by hulleself: “Waarom sou ons na `n koninklike bruilofsmaal gaan? Tuis het ons dit beter en is dan niemand dank verskuldig nie!” En daarom wil niemand van die genooides na die koninklike bruilofsfees kom nie.

[2] Toe die koning die berig ontvang dat, die as eerste uitgenooide gaste nie wil kom nie, stuur hy nogmaals ander knegte daarop uit, terwyl hy hulle soos vantevore sê: “Sê vir die gaste: kyk, my bruilofsfees het ek voorberei! My osse en gemeste vee is geslag en alles is klaar; kom daarom almal na die bruilofsfees!”

[3] Die knegte vertrek en bring dit getrou oor aan die gaste wat hulle moes uitnooi. Maar die genooides gaan daar wederom nie op in nie, maar versmaai dit. Die een gaan na sy akker, die ander gaan aan met `n ander werk en weer ander gryp die knegte beet, bespot hulle en maak daar selfs enkele dood.

[4] Toe die koning dit hoor, stuur hy in sy geregverdige toorn dadelik sy leërs daarop uit en bring al hierdie moordenaars om die lewe, steek hulle stad aan die brand en laat dit met die grond gelyk maak.

[5] Daarop spreek die koning nogmaals tot sy knegte: “Die bruilofsmaal is weliswaar goed toeberei, maar die genooide gaste was dit nie werd nie; gaan daarom nou na alle gewone strate en stegies en nooi elkeen wat jy teëkom uit vir die bruilof!”

[6] Die knegte gaan en bring elkeen wat hulle maar vind saam, slegtes sowel as goeies. En kyk, die tafels was volledig beset. 

[7] Toe die tafels nou op hierdie manier vol was, kom die koning die groot eetsaal binne om die gaste te sien. Daar sien hy iemand wat in die verste verte nie vir `n bruilof gekleed was nie, terwyl tog alle ander, toe hulle uitgenooi was, vinnig huiswaarts gegaan het om hulle vinnig so goed as moontlik mooi te maak vir die bruilof.

[8] Toe vra die koning aan die knegte: “Waarom het die man daar, hom nie mooi geklee vir die bruilof, om my oë te verkwik en die vele ander gaste geen ergernis te gee nie?”

[9] Maar die knegte sê: “O magtige koning, hy is van diegene wat eers uitgenooi was en nie wou kom nie. Toe ons nou vir die derde keer mense gaan uitnooi, tref ons hom ook op straat aan, nooi hom nogmaals uit en raai hom aan om hom ook mooi te klee vir die bruilof. Maar hy sê: “Ag waarom! Ek gaan vanweë die bruilof nie alle moontlike moeite doen nie, ek gaan daarheen netsoos ek is.” En netsoos ons hom op straat aangetref het, gaan hy dan ook met die ander gaste saam na die bruilof en ons hou hom ook nie teë nie, omdat ons van U geen reg daartoe gehad het nie.”

[10] Toe die koning dit van die knegte verneem, gaan hy na die een toe wat geen bruilofskleed aangehad het nie en hy sê aan hom: Hoe kon jy nou hiernatoe kom sonder om `n bruilofskleed aangetrek te hê? Kyk, die tafels is nou vol beset met arm mense, van wie `n deel sleg en maar `n baie klein deel goed is; maar almal het hulle so mooi geklee dat my oog nou egte behae in hulle skep! Jy was die eerste keer al uitgenooi en wou geen gehoor gee op die uitnodiging nie; en nou by die derde, algemene uitnodiging het jy jou tog daartoe laat beweeg om binne te kom, maar wel sonder om jou ook maar enigsins mooi vir die bruilof te klee, terwyl jy tog vermoënd genoeg is om `n bruilofskleed te besit. Waarom het jy my dan hierdie skande aangedoen?

[11] Na hierdie vraag word die man baie stuurs teen die koning, hy wil hom ook nie eens verontskuldig en die koning om vergewing vra nie, maar hy bly swyg en gee geen enkel antwoord nie, ofskoon die koning hom vroeër wel as vriend aangespreek het.

[12] Hierdie bose, koppigheid vererg die koning soseer, dat hy aan sy dienare sê: “Omdat hierdie man so verstok is en my groot minsaamheid en vriendelikheid slegs met boosheid, toorn en veragting beloon, moet julle sy hande en voete (liefdewil en wysheid) vasbind en hom in die uiterste duisternis (suiwer wêreldse verstand) na buite (in die materie) werp! Gehuil en geklapper van tande (wêreldse twis oor reg, waarheid en lewe) sal daar wees. 

[13] Ek sê julle egter hiermee dat God deur Sy gewekte knegte ook vele van julle uitgenooi en geroep het vir die ware ryk van God, maar slegs weiniges is uitverkore; want die eerste keer wou hulle glad geen gevolg gee aan die uitnodiging nie, daarna verset hulle hulleself daarteen - netsoos dit nou die geval is, - en toe alle heidene ook vir die derde keer vir die bruilof uitgenooi word en hulle hulleself mooi maak en na die bruilof kom, kom daar van diegene wat eerste uitgenooi was, slegs één in `n kleed wat nie geskik was vir die bruilofsfees nie, en hierdie een is die beeld van julle starheid van gees, wat julle in die diepste duisternis en nood van die wêreld sal werp. En daarom sal daar onder diegene wat van die begin geroep is, slegs weiniges bevind wat uitverkore is en so sal die ware ryk van God van julle afgeneem en aan die heidene gegee word; maar julle sal in julle diepe wêreldse duisternis soek, twis en stry en sal die nou verlore en van julle gewykte ryk van God nie meer vind tot aan die einde van die wêreld nie.

[14] Die ware en lewende ryk van God kom egter nie met uiterlike vertoon en bestaan ook nie daaruit nie, maar die bevind hom in die innerlike van die mens; want vir die mens, wat dit nie in hom het nie, bestaan dit ook ewig nie en ook nêrens in die hele oneindigheid nie.

[15] En die ryk van God in die mens is daarin geleë dat hy hom aan die gebooie van God hou, en van nou af aan glo aan Hom wat in My na julle gestuur is.

[16] Waarlik, Ek sê vir julle: Wie aan My glo en handel volgens My woord, het die ewige lewe in hom en daarmee ook die ryk van God; want Ekself is die Waarheid, die Lig, die Weg en die ewige Lewe!

[17] Wie dit wel uit My mond verneem of uit die mond van diegene, wat Ek as My egte en ware getuie nou reeds uitstuur en in die toekoms nog meer sal uitstuur, en dan nie glo dat dit so is en nie anders en ook ewig nie anders kan wees nie, kom nie in die ryk van God nie, maar bly in die nag van sy eie wêreldse oordeel. Ek het dit nou aan julle gesê; geseënd is diegene wat dit ter harte sal neem!”

Die vraag na die belastingpenning

196 Toe die hoëpriesters, skrifgeleerdes en fariseërs dit van My verneem, wis hulle nie wat hulle nog verder teen My sou moet onderneem om My in My woorde te vang nie. Want met die vraag oor die ryk van God het hulle geen sukses gehad nie, omdat hulle niks daarteen kon inbring nie en omdat alle mense uit die volk luid te kenne gegee het dat Ek die volledige waarheid gespreek en onderrig het.

[2] Ook die gematigder aanwesiges sê: “Ons het julle al vroeër gesê dat julle met vrae uit die Skrif nie teen Hom opgewasse is nie, omdat Hy daarin beter tuis was as onsself! Julle sou Hom alleen om Sy raad en om Sy mening moet vra oor Romeinse wette, wat hy, as sogenaamde profeet, met die oog op die wette van Moses, nie kan goedkeur nie! Daarmee sou ons Hom nog die beste kan vang! Maar dan moet die vraag wel deur baie deskundiges aan Hom gestel word!”

[3] Daarmee gaan almal akkoord en hulle beraadslaag heimlik hoe hulle dit moes aanpak om My in My eie woorde te vang op die manier wat aangeraai was.

[4] Enkeles gaan na buite, na leerlinge van die Romeinse reg en ook na juridiese adviseurs van Herodus en hulle beloof hulle `n groot beloning as hulle in staat sal wees om My op My woorde te vang.

[5] Baie spoedig kom hulle met `n geveinsde vriendelike blik en sê (dienare van Herodus): “Heer, ons weet dat U waaragtig is en God se weg op juiste wyse bekend maak en nie daarna vra of iemand dit miskien nie eens is met U leer nie! Want slegs die waarheid tel vir U en nie die aansien van `n persoon nie, sodat U ook altyd `n vry oordeel kan uitspreek. Kyk, ons is juriste en vind dit altyd baie merkwaardig dat ons as Judeërs, wat volgens die wet van Moses vry moet te wees, nou tog belasting moet betaal aan die keiser van Rome. Wat is U mening oor hierdie kwessie? Is dit korrek dat ook ons Judeërs, die keiser nou belasting moet betaal, ofskoon ons `n oorkonde het op grond waarvan ons ons ondanks die Romeinse oorheersing, vry mag beweeg volgens die Mosaïse wet. Wat het u daarop te sê?”

[6] Maar omdat Ek dadelik al by hulle binnekoms duidelik hulle arglistigheid opgemerk het, kyk Ek hulle ernstig aan en sê hardop: “Huigelaars, waarom wil julle My op die proef stel? Laat My eers so `n belastingpenning sien!”

[7] Hulle laat My onmiddellik `n Romeinse muntstuk sien.

[8] Ek sê vervolgens: “Wie se beeltenis staan daarop en wie se opskrif?”

[9] Hulle antwoord: “Netsoos U sien, die van die keiser!”

[10] Ek sê: “Wel, gee dan aan die keiser wat die keiser toekom en aan God wat aan God toekom!”

[11] Toe hulle dit hoor verbaas hulle hulleself oor My wysheid en sê aan die priesters: “Hierdie wyse moet julle maar self op die proef stel, want ons is nie opgewasse teen sy wysheid nie!” 

[12] Toe gaan hulle weg van daar af.

[13] En Ek spreek nogmaals vryelik met die volk oor die onsterflikheid van die menslike siel, wat `n paar Sadduseërs, wat daar aanwesig was, aangetrek het; en na `n kort tyd het Ek met hulle in aanraking gekom, wat dadelik volg.

[14] Na hierdie onderhandelings het dit natuurlik al middag geword. Daarom vra `n paar leerlinge My of dit nie raadsaam was om die tempel te verlaat en na `n middagmaal uit te sien nie, noudat Ek die fariseërs so goed as geheel oorwin het en die hele volk op My hand was en in My geglo het.

[15] Ek sê: “Dit kan nog wel `n rukkie wag; want die mens leef nie van brood alleen nie, maar ook van elke woord wat uit God se mond kom. Ek moet werk solank dit dag is; wanneer die nag kom, kan daar nie met die volk goed omgegaan en gewerk word nie. Die fariseërs het nou wel weggegaan om opnuut oorleg te pleeg of Ek miskien nie tog nog op een of ander manier te vang is nie. Daarom sal hulle vinnig weer terugkom om dit vir My lastig te maak. Maar daar staan `n hele groep Sadduseërs, wat dit ook al op My gemunt het en so dadelik `n gesprek met My gaan begin. By die geleentheid sal dit ook nie ontbreek aan die nodige fariseërs en skrifgeleerdes nie. Daarom bly Ons in die tempel, omdat ook die volk hulle immers hier ophou. Maar as iemand van julle weg wil gaan om sy liggaam te versorg kan hy dit ook doen; maar Ek wil hê dat julle eerder hier bly.” 

[16] Toe die leerlinge dit van My verneem het, bly hulle en niemand van hulle verlaat die tempel nie.

Jesus en die Sadduseërs. Die huwelik in die hemel

197 Dadelik daarna kom die Sadduseërs na My toe, wat `n suiwer siniese sienswyse gehad het en nie geglo het aan opstanding nóg aan `n voortlewe van die siel na die liggaamlike dood nie; hulle vra My: “Heer, Moses het gesê, alhoewel nie uitdruklik gebied nie: “As die man van `n vrou kinderloos sterf, laat dan sy broer met sy vrou trou om vir die broer nasate te verwek.” Nou is daar by ons sewe broers gewees. Die eerste trou `n vrou, sterf egter `n tydjie later sonder om by die vrou `n nasaat te verwek het. Op die manier kom die weduwee ooreenkomstig Moses se raad by die tweede broer. Maar ook met hom gaan dit soos sy gestorwe broer. Dit gaan so deur tot by die sewende broer en uiteindelik sterf die vrou self sonder vrug. As dit waar is dat daar na die dood van die liggaam `n opstanding plaasvind, dan het ons onsself afgevra wie se vrou sy in die ander lewe sal wees. Want hier het sy immers al sewe broers as man gehad!”

[2] Ek sê: “O, dan vergis julle jul baie en ken julle die skrif nie en nog minder God se krag! In die opstanding, wat julle nie begryp het nie, sal die mense heeltemal gelyk wees aan die engele van God en sal nie huwelik nie, of ten huwelik geneem word nie. Want die huwelik in die hemel is anders as julle s`n op hierdie aarde.

[3] Netsoos op aarde `n regverdige man en `n regverdige vrou egter met mekaar verbind is, so is in die hemel die liefde en die wysheid met mekaar verbind. 

[4] Maar as julle so goed tuis is in die Skrif, sal julle ook wel gelees het dat daar geskryf staan dat God begryplik en as volg gespreek het: “Ek is die God van Abraham, die God van Isak en die God van Jakob!” Maar God is nie `n God van die dood nie maar `n God van die lewendes. En as God nou seker `n God van die lewendes is, en nie van die dooies wat volgens julle voorstelling geheel en al vernietig is, dan moet Abraham, Isak en Jakob ook nou nog voortlewe en moet hulle reeds lank gelede opgestaan het tot die ware ewige lewe. Want as dit nie die geval sou gewees het nie, sou God onwaarheid tot Moses gespreek het toe Hy sê: “Ek is die God van Abraham, Isak en Jakob”, omdat God maar net `n God kan wees van die een wat lewe en nie ook `n God van die een wat nie lewe en ook nêrens is nie. Want om so-iets te beweer en te glo sou immers die grootste onsin op die wêreld wees! 

[5] Maar toe Abraham nog in die vlees op die aarde gewandel het en die profesie tot hom kom, dat Ekself in die vlees in hierdie wêreld sou kom as `n Seun van die mense - wat nou voor julle oë vervul is - en ook aan hom belowe word dat hy My dag en My tyd in hierdie wêreld self sou aanskou, het dit hom met groot vreugde vervul.(Johannes 8:56)

[6] En Ek kan julle heeltemal volgens waarheid verseker, dat hy My dag en My tyd op hierdie aarde ook gesien het en dit nog voortdurend sien en hom ten seerste daaroor verheug. Sou hy dit ook kan as hy nie reeds lank gelede opgestaan of wanneer hy geheel en al dood en, netsoos julle glo, vir ewig tot niet gegaan sou gewees het nie?

[7] Die heeltemal verslae Sadduseërs sê: “As U ons die opgestane vader Abraham kan laat sien, sal ons glo wat U hier gesê het!”

[8] Ek sê: “Wanneer julle My woorde nie glo nie, sal julle die verskyning van Abraham, wat maklik te realiseer is, ook nie glo nie; julle sou sê: “Kyk tog eens wat `n towenaar hierdie Man is en hoe Hy ons sand in die oë wil strooi.” Maar Ek sê julle: Ekself is die lewe en die opstanding; wie in My glo het die lewe en die opstanding reeds in hom. 

[9] Sien, daar is vele hier wat nog in die vlees wandel en reeds in die gees opgestaan het, hulle sal die dood dan ook nie meer voel en smaak nie, maar voortaan ewig lewe. Hulle het Abraham, Isak en Jakob ook reeds gesien en gespreek en weet waaraan hulle toe is. Maar julle weet nog lank nie waaraan julle toe is nie, ofskoon julle lewe en ook dink en wil. Het julle My begryp?” 

[10] Toe die Sadduseërs hierdie les van My gekry het, sê hulle niks meer nie en trek hulle terug. 

[11] Die volk was egter gewoonweg ontsteld vanweë My groot wysheid en sê by hulleself: “Dit is werklik meer as `n gewone profeet; want Hy spreek soos `n eiemagtige meester. As Hy maar net `n profeet sou gewees het, sou Hy nie so spreek soos `n meester vol van die hoogste mag uit God nie; want wie sê: “Ek is die lewe en die opstanding Self; wie in My glo sal die dood nie sien, voel en smaak nie, want hy het die lewe en die opstanding reeds in hom!”, - dit kan behalwe God niemand oor homself sê nie! Ons weet egter dat aan alle Judeërs `n Messias belowe is, wie se Naam groot sal wees; want Hy sal heet Emmanuel, dit is: God met ons. Hierdie Mens moet dit sekerlik wees; want waar anders sou Hy sulke mag en wysheid vandaan gekry het?” 

Die Heer vra aan die fariseërs wat hulle van die Messias dink. Die wese van die mens. Oor die drie-enige wese van God
198 So spreek die volk onder mekaar. Maar die fariseërs en skrifgeleerdes, wat ook weer aanwesig was, hoor nie hoe die volk oor My spreek nie; maar wel hoor hulle dat Ek die Sadduseërs die mond gesnoer het. Heimlik was hulle baie bly daaroor, omdat hulle `n groot hekel gehad het aan die Sadduseërs. Maar nou kry hulle weer moed om verder te probeer of hulle My miskien tog op een of ander manier in My woorde kon vang.

[2] Daar kom `n skrifgeleerde na My toe, wat sê: “Heer, ek is daarvan oortuig dat Jy werklik in alle erns `n seldsame wyse Man is, en baie deskundig op die gebied van die skrif; sê my daarom: Wat is eintlik die belangrikste gebod van die hele wet?”

[3] Ek sê: “Die belangrikste en alles omvattende gebod lui: Jy moet JaHWeH God liefhê met jou hele hart, met jou siel en met jou hele gemoed. Kyk, dit is die belangrikste en grootste gebod! Die ander wat hieraan gelyk is, lui: Jy sal ook jou naaste liefhê soos jouself, dit wil sê, doen altyd met vreugde dit vir hom, waarvan jy sou wil dat hy dit vir jou sal doen, as jy dit sou nodig hê en dit in sy vermoë sou lê. Die hele wet en alle profete berus op hierdie twee gebooie. Of ken julle dalk `n gebod wat nog belangriker is?” 

[4] Die skrifgeleerde sê: “Aan my is geen belangriker gebod bekend nie, daarom het Jy ook korrek geantwoord.”

[5] Daar was nou reeds `n hele menigte fariseërs en skrifgeleerdes om My heen en hulle pleeg oorleg wat hulle verder sou vra om My daarin te laat loop, sodat hulle My gevange kon neem.

[6] Ek sê egter aan hulle: “Luister, dat julle My aan één stryk deur vrae stel, waarvan julle vermoed dat Ek daarin sal loop, is vir elkeen hier duidelik. Ek het julle nou al `n hele aantal vrae beantwoord en julle laat sien dat Ek nie te vang is nie; daarom wil Ek julle nou weer `n vraag stel. As julle My `n antwoord daarop kan gee, mag julle ook weer die een en ander vra.”

[7] Die fariseërs sê: “Goed, vra maar, ook ons sal Jou geen antwoord skuldig bly nie.”

[8] Ek sê: Wel, sê My dan; wat dink julle van die Messias? Wie se Seun sal hy wees?”

[9] Die fariseërs sê: “Netsoos geskryf staan: Hy is `n Seun van Dawid.”

[10] Ek sê: “Hmm, merkwaardig, as dit so is, waarom noem Dawid Hom dan self in die gees `n Heer, wanneer hy sê: “die Heer het gespreek tot My Heer: gaan sit aan My regterhand, tot Ek jou vyande aan jou voete lê as voetbank!”? As Dawid Hom egter Heer noem, - hoe kan Hy dan sy Seun wees?”

[11] Daarop sê `n fariseër: “Ons weet wel dat Dawid in die gees so van die Messias gespreek het; maar wie kan begryp wat hy bedoel met die “Heer”, wat tot sy Heer gespreek het, en wie mens onder die Heer moet verstaan wat Dawid “sy Heer” noem? Want volgens die leer van Moses kan ons tog nie aanneem, dat ten tyde van Dawid reeds gedink en geglo word aan twee Meesters, waarvan elkeen heeltemal God sou wees! Die Heer wat tot die Heer van Dawid gespreek het, moet tog duidelik `n ander wees as die Heer wat Dawid “sy Heer” noem; want hoe kon Dawid anders gesê het: “Die Heer spreek tot my Heer”? Maar wie kan dit nou begryp? As jy dit begryp, lê dit vir ons dan uit, dan sal ons glo dat jy uit God se Gees spreek.” 

[12] Ek sê: “Wanneer julle as sogenaamde skrifgeleerdes nie die manier van spreek van die ou Hebreeus begryp nie, hoe wil julle dan eintlik hulle gees begryp?

[13] Die Heer, JaHWeH dus, is tog seker ook `n Heer van Dawid, dus ook sy Heer gewees? En daarom het Dawid hom ook nie verkeerd uitgedruk toe hy sê: “My Heer spreek tot my Heer.” En wanneer hy so gespreek het, is dit tog ook duidelik dat beide Meesters, wat deur die manier van uitdruk slegs skynbaar twee meesters blyk te wees, in feite slegs één en dieselfde Heer is! Self sê julle tog ook: “My gees spreek tot die verstand van my siel”? Woon die gees van `n mens dan dalk nie in sy siel nie en is sodoende één met die siel, ofskoon hy as die eintlike lewenskrag in die siel edeler en volkomener is as die substansiële siel self?

[14] In God bevind hom egter ook twee te onderskeie wesenshoedanighede en tog maak dit Sy oorspronklike essensie uit en vorm sodoende Sy ondeelbare Een Oerwese.

[15] Die een onderskeibare wesenshoedanigheid is die liefde, as die ewige lewensvlam in God, en die ander onderskeibare wesenshoedanigheid is as uitvloeisel van die allerligste lewensvlam, die lig of die wysheid in God.

[16] Wanneer dit so is en onteenseglik nie anders nie, is die liefde in God dan nie heeltemal dieselfde heerlikheid in God as Sy wysheid nie?

[17] Maar toe Dawid sê: “Die Heer spreek tot my Heer”, het hy daarmee maar net gesê, dat die eindeloos barmhartige liefde in God haar wysheid geheel deurdring en aan haar sê: “Gaan aan My regterhand sit, word Woord en Wese, word één met al My lewensmag, dan moet alles wat `n vyand van die lig is, buig voor die liefde-lewens-mag in die lig daarvan!”

[18] Wat Dawid toe egter in die gees sê, staan nou op wonderbaarlike wyse beliggaam vóór julle! Waarom sluit julle jul oë en wil julle nie besef, dat die groot belofte nou vervul voor julle staan en spreek en julle die weë leer van die ware lewe uit en in God nie?”

[19] Toe die fariseërs dit uit My mond verneem, oorval `n soort vrees hulle vir My wysheid, sodat niemand van hulle dit gewaag het om My nog iets verder te vra om My daarmee op die proef te stel nie. 

[20] En die meer gematigde tempeldienaars sê heimlik aan die woedende fariseërs: “Ons het julle tog met goeie bedoelings vooraf gesê dat daar met hierdie Man niks begin kan word nie! Want ten eerste skuil daar in Sy wil so `n onbegryplik wonderbaarlike mag dat Hy berge daarmee kan versit en vernietig, ten tweede het Hy die hele volk en alle Romeine sonder meer op Sy hand, en ten derde is Hy so onbegryplik wys dat ons Hom met al ons wysheid en al ons vrae, ook al is dit hoe slim, op geen enkele wyse in die val kan lok om Hom by die volk verdag te maak nie. Hoe meer vrae ons aan Hom stel, des te meer maak ons onsself by die volk verdag, wat ons nou so langsamerhand al begin uitlag. Watter voordeel het ons dan daarvan? Dit sou beter gewees het as ons onsself nooit met Hom ingelaat het nie. Maar nou het die kwaad vir ons al byna geskied; wat moet ons nou doen? Ons is van mening dat dit nog die verstandigste sou wees om hierdie hele aangeleentheid volledig die rug toe te keer en ons nie meer openlik daarmee besig te hou nie!

[21] As dit moontlikerwys dalk tog `n beskikking van God mag wees, verset ons onsself tevergeefs daarteen; en as dit nie die geval is nie, dan sal dit vanself oorgaan, sodat niemand hom oor enige tyd nog iets daarvan sal herinner nie, netsoos die geval reeds gereelder was nie. Dit is ons mening hieroor; maar julle kan nog altyd doen wat julle goeddink, hoewel julle nou tog wel daarvan oortuig moet wees dat ons gelyk gehad het!” 

[22] `n Opperpriester sê saggies, sodat die volk niks daarvan hoor nie: “Ja, ja, julle het inderdaad wel gelyk, maar moet ons duld dat Hy ons so verneder in die oë van die volk, wat ons goeie melkkoei is?!”

[23] `n Gematigde man sê: “Dit klop alles wel, maar daarby dan `n middel om hierdie verlore saak ten goede te keer, dan sal ons julle graag met alles ondersteun. Maar ons is hier enkel van mening dat daar nie so eenvoudig `n geskikte middel te vinde sal wees nie, en slegte middele sal hierdie aangeleentheid maar net erger maak en ons situasie slegter.”

[24] `n Opperpriester sê: “Wat sou julle daarvan dink om Hom te vra of Hyself ons voor die volk as daardie een voorstel wat ons volgens Moses tog eintlik is?”

[25] `n Gematigde man sê: “Dit sou wel eens beter kan wees as alle lokvalle wat ons al vir Hom bedink het! Laat iemand dit probeer, maar opreg en in alle erns; miskien het dit tog sin. Vir sover ons dit kan beoordeel, is Hy in feite geen slegte en wraaksugtige mens nie, want ons het dit immers van alle kante gehoor dat Hy baie goed aan arm mense skyn te doen, anders sou Hy ook seker nie so hoog aangeskrewe gestaan het by die arm volk nie.”

[26] Toe oorleg hulle wie dit op hom moes neem om met My hieroor te spreek. Een van die gematigdes verklaar hom baie vinnig daartoe bereid en die een na die ander gee te kenne dat hulle daarmee eens is. Hy kom na My toe en wil My sy versoek voorlê.

[27] Maar Ek laat hom nie aan die woord kom nie en sê dadelik in sy gesig: “Ek weet maar al te goed wat jy My nou wil sê; daarom kan jy jou gerus die moeite bespaar om hier voor My ook maar één woord te verloor oor jou versoek. Maar wat Ek aan die volk en ook aan My leerlinge vóór en aan julle te sê het, dit weet Ek ook,- en dus kan jy of wel gaan of hier bly om te hoor wat Ek sal sê!”

[28] Toe die fariseër dit van My te hore gekry het, draai hy hom om en gaan weer na sy kollegas; almal spits hulle ore om te luister na wat Ek alles vóór en aan hulle tot die volk sou spreek.

Die Heer spreek oor die skrifgeleerde

199 Ek open dadelik My mond en spreek: “Op Moses se stoel sit nou wel die fariseërs en skrifgeleerdes. Hou julle by alles waarvan hulle julle sê dat julle dit moet doen omdat Moses en die profete dit gesê het, en doen dit ook; maar julle moet julle nie rig volgens hulle werke nie en nie doen netsoos hulle nie!

[2] Alles wat hulle sê wat julle moet doen, is meestal goed en waar; maar hulle doen self nie wat hulle julle leer nie. Hulle verplig julle tot swaar en gereelde ondraaglike laste en lê dit op die skouers van die mense; maar self wil hulle dit met geen vinger aanraak nie.

[3] Alle werk wat goed blyk te wees, doen hulle maar net om deur die mense gesien te word as dienare van God! Daarom doen hulle ook gewigtig oor hulle memoranda (dit was aantekeninge vir diegene wat duur betaal het vir groot en lang gebede en offers vir hulle welsyn); daarom ook is die some aan hulle gewade so groot (die groot some aan hulle gewade dui op `n streng en ononderbroke offer gebedsdiens, wat dan egter ook maar net bestaan het uit die langer dra van die groot some).
[4] By die maaltye sit hulle graag aan die hoof van die tafel, so ook in die skole, en stel dit op prys dat mense hulle groet op die mark (`n groot plek waar baie mense saam is), en dat hulle deur die mense “rabbi” (beteken leermeester: vertaler) genoem word.

[5] Maar julle, ook al sou julle My leerlinge wees en wil word, moet julle julle nie so laat noem nie! Want slegs één is daar julle waaragtige meester, en dit is Ek (Messias); julle is slegs gelyke broers onder mekaar.

[6] Julle moet vanaf nou ook niemand op aarde in die volle sin van die waarheid vader noem nie; want slegs één is daar julle ware Vader, naamlik die Ewige in die hemel!

[7] En nogmaals sê Ek vir julle dat julle julle nooit as te nimmer deur iemand meester in My leer moet laat noem en jou so laat begroet nie; want julle weet nou wie julle Heer is.

[8] Ook moet daar onder julle geen rangorde bestaan netsoos dit nou in die tempel en die wêreld van die mense bestaan nie, maar laat die grootste en hoogste onder julle, dienaar en kneg wees van die ander broers! Want wie homself verhoog, sal verneder word; wie homself egter uit liefde tot sy broers verneder, sal verhoog word!”

[9] Toe die fariseërs hierdie leer van My verneem en My woedend aankyk, roep die hele volk My luidkeels toe: “O Heer, U alleen is waaragtig; so moes dit onder alle mense gewees het, dan sou hierdie aarde reeds `n ware hemel gewees het! Maar netsoos dit nou gaan onder die mense, dat elkeen gereeld om `n nouliks voor te stel kleinigheid meer en hoër wil wees as sy naaste, is die aarde `n ware hel; want in die ingebeelde grootheidswaan vervolg die een mens die ander en bring, met sy onversadigbare hoogmoed, die swakkere in verdrukking. O, arme en swak mensdom van hierdie aarde, vir vele sou dit beter gewees het as hulle nooit gebore was nie!

[10] O meester, ons sien in dat U woord `n ware Godswoord is, maar wie hulle wat dit moet hoor, bevind hulle met huid en haar in die hel. Daarom sal U goddelike woord hulle ook nie tot heil strek nie, want diegene op wie dit die meeste van toepassing is, trek hom die minste daarvan aan. Want nou reeds laat hulle van woede hulle tande sien en kyk soos hongerige wolwe en hiënas reikhalsend uit na `n lam op die weide!”
Die Heer hekel met die fariseërs

200 Dergelike uitsprake van die kant van die volk skiet die fariseërs in die verkeerde keelgat. Daarom staan daar enkele redenaars op om kalmerende woorde tot die opgewonde volk te rig, waarby hulle dit nie nalaat om My en My leer verdag te maak en in `n slegte daglig te plaas nie. Hulle beskuldig My van groot ongepaste aanmatigings en sê dat Ek die wet van Moses ophef wanneer Ek verlang dat geen kind van nou af aan meer sy ouers die eer mag bewys om hulle met die woord “vader” of “moeder” te begroet nie. Moses had immers uitdruklik die gebod gegee dat mens sy vader en moeder moes eer. 

[2] Die volk word daardeur onseker en uiter hulle twyfel onder mekaar en sommige onder hulle sê: “Tja, eintlik kan jy die fariseërs en skrifgeleerdes geen ongelyk gee nie. Dit lyk of dat Hy in sy entoesiasme tog wel te ver gegaan het!”

[3] Toe kom die meer gematigde fariseër na My toe en sê: “Hoor jy wat die volk nou sê? Jy het ons baie verdag gemaak voor die volk, sodat hulle hulle stem teen ons verhef. Maar ons het wel in die oog dat Jy jou vergaloppeer (te ver gegaan) het deur selfs teen Moses in te gaan. Daarom was dit hoog tyd om die volk tot ander gedagtes te bring. Hulle sien nou hulle vergissing in, en my vraag is wat Jy nou nog verder van plan is.” 

[4] Ek sê: “Ek hoef tog werklik nie aan julle te vra wat Ek verder nog moet doen of sê nie! Toe Johannes die volk onderrig en tot boetedoening gemaan het, het julle ook so opgetree om julle wêreldse reg te handhaaf, maar julle het geen boete gedoen en julle het ook die volk daarvan afgehou deur julle huigelagtige woorde, wat julle netnou ook weer doen. Maar daardeur sal julle julleself ook des te meer verdoemenis op die hals haal. Dit sê die Een aan jou wat die mag het om jou te behou of jou te gronde te laat gaan, afhanklik van wat julle met julle nietige handelswyse wil bereik.

[5] Julle dwase van hart en verstand! Wanneer jy self God jou vader noem en sê dat mens God se naam nie mag laster nie, - hoe kan julle God dan gelykstel aan die mens?! Wat is dan die verskil as julle God julle vader noem, maar ook diegene wat julle verwek het in die skoot van `n vrou? 

[6] Julle wil skrifgeleerdes wees en ken nie meer die verskil tussen die oerhebreeuse woorde “jeoua” en “jeoutza”! Die eersgenoemde beteken “vader” en die tweede “verwekker”. En as dit so is en nie anders nie, - wie anders as julleself het die volk dan in die grootste verwarring gebring?

[7] Daarom wee julle, skrifgeleerdes en fariseërs, dwase huigelaars! Deur julle groot traagheid, domheid en boosheid grendel julle steeds die ware hemelryk vir diegene wat daarin wil gaan. Waarlik, julle sal ook nie daar inkom nie en niemand wat in die vervolg so sal optree soos wat julle nou doen nie.

[8] Self gaan julle die Godsryk van die waarheid en die lewe nie binne nie, en diegene wat op een of ander manier nog daarin wil gaan, laat julle nie daarin nie, maar vervolg en vervloek hulle en versper hulle op hierdie manier alle weë na die lig en die ewige lewe. Daarom ook sal des te meer vervloeking julle deel wees!

[9] Om nog `n ander rede sê Ek wee, julle skrifgeleerdes en fariseërs, huigelaars! Julle verslind die eiendom van die weduwees en wese en gee voor dat julle lang en kragtige gebede daarvoor uitspreek! Ook daarvoor sal des te meer vervloeking op julle ter rus kom!

[10] Nog meer redes om te sê wee, julle skrifgeleerdes en fariseërs, vreeslike huigelaars! Julle reis oor land en see om êrens `n heiden tot Judeër te maak; as hy dit geword het, maak julle van hom baie gou `n kind van die hel, tweemaal so erg soos julleself. Ook daarvoor sal julle jul loon in die hel oes!

[11] Nogmaals wee, julle verblinde leiers, wat sê: As mens sweer by die tempel, beteken dit niks nie; maar wie by die goud van die tempel `n valse eed aflê, is skuldig en strafbaar! O, dwase en blinde! Wat is groter en meer: die tempel waardeur die goud gewy word, of die goud op sigself waardeloos is?

[12] So spreek en onderrig julle ook: As iemand sweer by die altaar, het dit geen betekenis nie, maar as iemand valslik sweer by die offer wat op die altaar lê, is hy skuldig en strafbaar. O, dwase en blinde! Wat is ook hier groter: die offer of die altaar wat die offer wy?

[13] Is dit dan nie waar en korrek dat elkeen wat sweer by die altaar, daardeur ook sweer by alles wat op die altaar is nie? En wie by die tempel sweer, daarmee ook by alles sweer wat in die tempel is nie? En wie ten slotte sweer by die hemel, sweer seker ook by God se troon en derhalwe ook by Hom wat daarop sit, of liewer gesê, daarop rus en heers.

[14] Nogmaals wee, julle skrifgeleerdes en fariseërs, groot huigelaars, wat wel volgens die ou wet die tiende hef oor die ou muntkrui, die dille en die komyn, omdat dit in julle voordeel is, maar nie sorg vir die moeilikste en die belangrikste nie, naamlik `n korrekte en ware regspraak, die geloof en die barmhartigheid, sodat aan elkeen in julle teenwoordigheid volledig reg gedoen word. Ek sê egter nie hiermee dat mens die eersgenoemde nie mag doen nie; maar wat Ek wel sê is dat mens daarom die tweede, wat baie belangriker is, nie mag nalaat, netsoos julle dit doen nie! 

[15] O, totaal verblinde leiers: Muggies sif julle uit, maar julle verswelg wel kamele! Wee, julle skrifgeleerdes en fariseërs, huigelaars in alle opsigte, wat die in die tempel heilige bekers en bakke van buite wel skoon hou, maar wat niks kan skeel as julle houers van binne vol roof en buitensporige vraatsug is nie! O, jou blinde fariseër, reinig eers die binnekant van die beker en die bak, sodat ook die buitekant vervolgens na waarheid kan rein word!

[16] En nog baie meer wee oor julle, skrifgeleerdes en fariseërs, huigelaars, julle almal! Julle is soos die witgekalkte grafte, die sien daar van buite ook stralend skoon uit, maar van binne sit hulle vol doodsbeendere en is weersinwekkend vuil. Sulke grafte gee presies weer wat julle is. Ook julle maak van buite `n vrome indruk op die mense; maar van binne sit julle vol huigelary en allerlei ondeugde.

[17] En veelvoudig wee julle, skrifgeleerdes en fariseërs, deur en deur skynheiliges! Julle bou nou grafmonumente vir die ou profete en verfraai so die grafte van die regverdiges en kla as volg: “O, as ons ten tyde van ons vaders in die wêreld was, sou ons nie saam met die blinde vaders skuldig gewees het aan hulle onskuldig vergote bloed nie!” Maar daarmee gee julle juis self die getuienis, dat julle ware kinders is van hulle wat die profete gedood het! Gaan aan, maak dan ook vir My die bose maat van julle vaders vol, netsoos julle reeds vir Sagaria en vir Johannes die maat volgemaak het! Slange, addergebroedsel, hoe wil julle ontsnap aan die helse verdoemenis, as julle julleself so gedra?!”

Die Heer kalmeer die volk

201 Na My niksontsiende toespraak, begin die volk weer opnuut te juig: “As hierdie Mens nie werklik die Messias was en in Homself nie die volste goddelike krag sou besit nie, sou Hy nooit die moed gehad het om hierdie tiranne sulke koeie van waarhede in die gesig te slinger nie! Enige ander een sou hulle al lankal vasgegryp en in woede verskeur het; maar voor Hom staan hulle soos skuldbewuste, growwe misdadigers voor `n onverbiddelike regter. Ja, ja, so is dit! Hy het hulle niks anders as die volle waarheid onverbloemd voor die voete gewerp en hulle, as hulle Heer, ook die reeds lank welverdiende loon voorgehou. Die tempelgespuis verdien dan ook niks beter as om sonder pardon vasgegryp, na die Jordaan gedryf en daar verdrink te word as die egste sondebokke van die hele, groot land van die Judeërs!”

[2] Ek sê aan die volk: “Oordeel nie asof dit aan julle gegee is om reg te spreek en te straf nie, maar wees ook geduldig met die sondaars! Want daar staan geskryf, volgens die woord uit God se mond: “Aan My kom toorn en wraak toe!”Julle mense moet daaraan dink dat JaHWeH God as enigste die ware regter is, wat op die regte tyd al die goeie weet te beloon en die kwade te bestraf! Aan julle is dit gegee om ook met die sondaars geduld te hê. Want as iemand liggaamlik baie siek is, sou dit tog wel baie vreemd wees wanneer hy dadelik gestraf word, omdat dit deurgaans sy eie skuld is dat hy so ellendig en siek geword het. As daar dan `n ervare arts kom, wat aan die sieke sê dat hy nog goed gehelp kan word as hy hom deur `n goeie arts laat behandel en doen wat hy sê, maar as die sieke die raad van die arts dan in die wind slaan, is dit natuurlik wel sy eie skuld as hy op ellendige wyse te gronde gaan, omdat hy vasgehou het aan sy starheid. 

[3] En sien, presies so gaan dit met hierdie blinde skrifgeleerdes en fariseërs! As `n ware arts het Ek hulle nou die groot tekortkominge van hulle siel laat sien en daarby ook die geneesmiddele voorgeskryf; maar as hulle dit na die kant toe skuif en nie wil toepas nie, is dit nie Ek deur wie die oordeel kom nie, maar dit kom deur die gevolge van hulle starheid, waardeur hulle in ellende en verderf gestort sal word.

[4] Daarom het God die mens gebooie gegee vir die heil van sy siel. As hy dit sal opvolg, sal hy lewe en ewig gelukkig wees; maar as hy dit gladnie wil opvolg nie, sal slegs hyself daarvoor gestraf word. Want God het eenmaal `n heeltemal vaste en onveranderlike orde ingestel, sonder welke die bestaan van geen enkele skepsel denkbaar is nie. Hierdie orde het Hy die vrye mens deur vele openbarings getrou bekend gemaak en die mens moet hom volgens sy geheel vrye wil daarna rig, laat lei en ontwikkel. Doen die mens dit, dan sal hy homself vervolmaak volgens God se wil en `n vry, selfstandig, op God gelykende wese word, wat toegerus is met alle goddelike liefde, wysheid, mag en krag; en daardeur sal hy dan die ware kindskap van God erf. Dit kan hy onmoontlik op `n ander manier verwerf as langs die weë wat hom te alle tye hoogs getrou meegedeel is, ten behoewe van die allerhoogste doel.

[5] Nou kom dit by die mens suiwer op die ware geloof en dan op sy eie geheel vrye wil aan. Glo hy en handel hy daarvolgens, dan word hy die gelukkigste wese in God se hele oneindigheid; maar as hy nie glo en nie daarvolgens handel nie, dan het hy dit aan homself te wyte, as sy siel steeds ellendiger en blinder word, en steeds minder lewe in hom het.

[6] En daarom het Ek nou Self as mens gekom om julle die regte weë te wys, omdat julle alle bodes wat Ek gestuur het, nog nooit geheel en al geglo het nie en derhalwe ook nie volgens hulle woorde gehandel het nie!

[7] Maar as julle nou ook nie vir My wil glo nie en nie wil lewe volgens My leer nie, dan vra Ek julle, wie nog na My na julle toe moet kom, sodat julle hom sal glo en handel volgens sy leer. As julle My, die Heer van al wat leef, nie wil glo nie, - wie wil julle dan na My glo, daarvolgens handel en salig word?

[8] Dat mens My nie glo en ook nie wil lewe volgens My leer nie, daarvan gee die dienare van die tempel julle tog seker die duidelikste bewys!”

Die vrye wil van die mens. Menslike ongeduld en God se lankmoedigheid

202 Iemand uit die volk, wat ook goed tuis was in die skrif, sê: “Majesteit en Heer, onder ons is daar vele wat U leer gehoor en U vele tekens gesien en baie bewonder het, sodat mens kan sê: “As hierdie mens, met al sy ongekende wysheid en duidelik sigbare, volledig aan God gelyke krag en mag, waarvoor selfs die starre dood moet buig, nog nie die beloofde Messias is nie, vra ons onsself af of die egte Messias, as Hy sou kom, nog groter tekens sou kan doen! Ons glo dit nie en sal dit ook nie glo nie! Want die mens, wat sonder enige hulpmiddel, maar slegs deur Sy woord die ergste siektes genees, selfs verlore gegane ledemate weer vervang - netsoos ons dit by Bethlehem gesien het, - dooie mense tot lewe wek, heers oor winde en storms en Sy wil te kenne gee aan die son, die maan en alle sterre, - is `n God en geen mens meer nie!

[2] Sien U, Majesteit en Heer, so praat ons nou reëlmatig onder mekaar en ons glo dan ook dat U nie net een van die allergrootste profete nie, maar waarlik die Heer Self is!

[3] U het weliswaar netsoos ons `n liggaam, maar in U liggaam is die volheid van die Godheid verborge en U woorde en dade is getuie van haar wonderbaarlike bestaan in U. Dit glo ons nou eenmaal vas, en ons sal ons nie meer van wysie laat bring deur die vreeslike dwingelandy van die tempel nie.

[4] Ons het `n versoek aan U, o Heer! Laat U heilige geduld tog nie so lank duur en lê U onverbeterlike vyande tog eens geheel en al onder U voetbank en tugtig hulle met die roede, wat hulle al so lank verdien het!”

[5] Ek sê: “As julle waaragtig aan My glo, moet julle My wysheid, wat alle dinge in die wêreld lei en besleg, ook nie vóór wil wees nie, maar julle moet julle geduld met die van Myne verenig en bedink: In hierdie wêreld, waar die lewensvryheid op die proef gestel word, is die orde vir ééns en vir altyd so, dat elke mens kan doen wat hy wil. Want alleen deur volledige wilsvryheid kan hy die ewige lewe van sy siel beveg. En netsoos hy `n vrye wil het, het hy ook `n regte denkvermoë en `n vry verstand, waarmee hy al die goeie en ware kan onderskei en beoordeel; en hy kan dan ook dienooreenkomstig handel, omdat die kragte daarvoor ryklik aan hom gegee is.

[6] As die mens die goeie en ware onderskei, maar tog vrywillig in stryd daarmee handel, bou hy sy eie oordeel en sy eie hel en is daardeur hier op aarde reeds `n volslae duiwel. En sien, dit is dan die straf wat `n mens homself aandoen, sonder dat Ek dit wil!

[7] Hou julle daarom nie besig met My groot geduld en liefde vir die mense nie, - of dit goed of sleg is nie. Ek waarsku hulle slegs wanneer hulle op die verkeerde pad is; maar ondanks My almag, kan Ek hulle nie beetpak en op die regte lewenspad terugplaas nie, omdat dit sou beteken dat Ek hulle die vrye wil sou afneem, wat dieselfde sou wees as wanneer Ek hulle die lewe van die siel en dit van die gees daarin sou ontneem.

[8] Daarom moet elkeen wandel netsoos hy wil! Dit is vir die mens meer as genoeg dat hy die weë ken en die vasstaande gevolge wat hy kan verwag, of dit nou goed of sleg is. Want elke mens wat tot die gebruik van sy rede en sy verstand kom, weet wat volgens die openbarings uit die hemel reg en goed - en ook, wat verkeerd en sleg is. Die keuse om daarvolgens te handel is geheel en al aan sy vrye wil oorgelaat.

[9] As julle dit goed begryp, mag julle nie kla oor My geduld en lankmoedigheid nie; want op hierdie aarde, wat `n opvoedingshuis vir toekomstige ware kinders van God is, moet dit nou eenmaal so wees en dit kan onmoontlik nie anders wees nie.

[10] Waar die mense geroep is om volledig aan God gelyke geeste en wesens te word, moet omgekeerd ook hulle wilsvryheid eindeloos vrye speelruimte hê om `n volslae duiwel te word, wat daardie een dan egter deur eie skuld op ellendige wyse moet dra wat hy self deur sy eie wil veroorsaak het. 

[11] Ek sal daarom niemand vir sy slegte dade deur My almag oordeel en straf nie, maar dit doen diegene self en ook die onveranderlike wet van My ewige orde, wat aan elkeen, langs die weg van die lig van die vele openbarings, bekend gemaak is, reeds vanaf die eerste begin van menslike bestaan op hierdie aarde.

[12] As julle dit nou begryp het, oefen julleself dan ook in geduld en kry dan ook in julleself `n ware medelye, nie net met die siek liggame nie, maar meer nog met die siek en blinde siele van die mense, dan sal julle op die minste moeilike en vinnigste wyse tot ware en volledige gelykenis met God kom en word soos die engele in die hemel!”
Die toekoms van Jerusalem

203 Een van die gematigde fariseërs sê nou weer: “Heer, ek en nog meer van ons, sien wel in dat U `n geweldige leraar is en vry en openlik spreek sonder enige aansien des persoon, en dit is ook geheel en al waar dat die regte weg tot die lewe aan elke mens deur die profete geopenbaar is! Wel, aan hierdie openbarings sou die mense tog ook meer as voldoende gehad het; waarom word dit dan toegelaat dat daar nog aardse konings en maghebbers met hulle eie slegte wêreldse wette kom en daardeur die arme, swak mensdom nog die meeste skade toebring? Volgens my sou dit egter nie nodig gewees het nie. Want hoe die mense, volgens die wil en die onveranderlike orde van God, moet lewe en handel, is immers volledig in die openbarings uiteengesit. Waarvoor word dan die al te heers- en hebsugtige vorste, konings en nou selfs keisers nog toegelaat ?” 

[2] Ek sê: “In die begin het God dit nie so bepaal en voorgeskryf nie - want Hy het die mense in die gees verligte, waaragtige en regverdige leiers en regters gegee; - maar met verloop van tyd, toe dit te goed gegaan het met die volk, en hulle ryk was aan alles wat die aarde maar aan goed en kosbaars gedra het, was hulle nie meer tevrede met die eenvoudige en beskeie leiers en regters nie. Hulle begin te murmureer en verlang onder die troue Samuel `n koning wat ook so `n prag moes uitstraal soos die konings van die ander heidense volkere, wat afgodery bedryf het met hulle konings. 

[3] Toe Samuel in sy gees aan God voorhou wat die volk met alle geweld van hom verlang, spreek God in Sy toorn aan Samuel: “Die volk het ten aansien van My al meer sonde van die grofste soort begaan as wat daar gras op die hele aarde en sand in die see is. En nou wil hulle aan al hierdie groot en vele sondes nog hierdie grootste een toevoeg, omdat hulle hulle nie meer wil tevrede stel met My regering nie, maar netsoos die goddelose heidene `n koning verlang. Ja, daar sal aan die ondankbaarste volk, as skerp roede en gesel, `n koning gegee word, waaronder hulle sal huil en weeklaag!”

[4] Kyk, dit en nog meer het God as waarskuwing tot die volk gespreek om hulle van hulle dwase wens af te bring.

[5] Maar eers toe dit alles niks gehelp het nie en die volk hardnekkig vasgehou het aan sy eis, gee God aan Sy kneg Samuel die opdrag om Saul tot koning van die Judeërs te salf.

[6] Sien, so het konings oral gekom waar die volkere nie meer tevrede was met die sagmoedige regering van God nie en per se uit hulle midde `n mens as koning wou gehad het! 

[7] Was dit hier ook nie weer die kwade wil van die mense van Satan wat hulle in `n dikwels ondraaglike ellende gestort het nie? God het die mense in die mees uiteenlopende dele van die wêreld gereeld genoeg, lank vooraf gewaarsku om `n mens as koning te kies en hom met alle aardse mag toe te rus. Hy het hulle alle slegte gevolge laat sien wat daaruit sou voortkom; maar die mense het hulle harte en hulle ore gesluit vir die stem van God en het slegs self hulle ellende veroorsaak! En wat hulle self veroorsaak het, moet hulle nou dan ook op hulle neem!

[8] Ja, as `n hele volk nou eensgesind tot God sou smeek, of Hy hulle weer sou wil lei, bestuur en regeer netsoos dit in die begin die geval was, waarlik, dan sou God die ernstige smeking van `n volk nie onverhoord laat nie! Maar omdat dieselfde konings altyd te veel gunstelinge aan hulle sy het en die volk, wat dit anders wil, geen vryheid gun en hulle ook meestal van die wieg af aan laat vorm en opvoed ten gunste van die koning, voel die volk wel die druk van die koning, maar die weet nie waar om hulp te vra nie. Want die maghebbers het vanaf die begin van hulle heerskappy ingesien dat `n deur God verligte volk hom spoedig weer van hulle sou losmaak.

[9] Daarom probeer hulle ook met behulp van valse profete, waarvan julle nog `n treurige oorblyfsel is, die volk te mislei en hulle blind te maak vir die enigste en ware God. En daardeur kan hulle nie meer uit hulleself, sonder deur God daartoe geroepe mense, die regte weg tot God vind nie, maar leef hulle verder in hulle gewoond geworde afgodery en probeer hulle van hulle koning of sy gunstelinge deur allerlei middele, - ook al is dit op sigself hoe sleg, - maar net aardse voordele te verkry. Kom daar dan, deur God geroep, `n egte profeet, dan word hy nie slegs as sodanig herken nie, maar ook nog as godslasteraar vervolg en gereeld gedood, netsoos dit by julle al baie gereeld die geval was.

[10] En as dit so is, hoe kan God so `n diep gesonke volk dan nog help, as hulle ondanks hulle groot ellende, alle hulp wat God hulle bied, hardnekkig van die hand wys? En waar dit nou so gaan soos nou by julle, het dit geen sin om die vraag te stel waarom God naas die openbarings, ook wêreldse regente toelaat wat met hulle wêreldse wette die mense skade toebring.

[11] Wil die mense dan iets anders of wil julle dit hê? As julle dit wil, sou julle nou gelowig na My geluister het en gehandel het ooreenkomstig My leer; want Ek, die Heer Self, het na julle toe gekom, omdat Ek julle wil red. Maar wat doen julle? Julle doen niks anders as om te beraadslaag, om te kyk hoe julle My kan gryp en doodmaak! En wanneer julle, en vele duisende saam met julle dit doen, sê dan self wie, buite My, julle nog kan red en help!”

[12] Die fariseër sê: “Heer, U beskuldig ons steeds asof onsself ons hande met die bloed van die profete besoedel het! Ons is tog nie verantwoordelik vir wat ons vaders in hulle blindheid gedoen het nie! As ons met ons huidige kennis en insig ten tye van die profete geleef het, dan het ons hulle sekerlik nie gestenig nie! Ook het ons ten tyde van Samuel nie om `n koning geroep nie; maar wanneer ons as straf `n koning sou moes gehad het, sou ons liewer `n Judeër as `n heiden wou gehad het. In feite sou ek maar net van U wil hoor, waarom ons Judeërs ons nou deur heidense wette moet laat oorheers.” 

[13] Ek sê: “Die oorsaak daarvan is dat julle al sedert lang tyd die wette van Moses en die profete verwerp het en in die plek daarvan julle eie slegte en onsinnige voorskrifte ingevoer het. Vir die wêreldse voorskrifte was julle liewer as God se wyse gebooie en dus het God dan ook alles aan julle laat geskied wat julle altyd gewil het en nog steeds wil; want as julle God se gebooie en die leer van die profete liewer sou wil doen as die wette van die wêreld, dan sou julle na My geluister het, julle bekeer het en gehandel het ooreenkomstig My leer; Ek predik immers niks anders as die ou woord van God nie, waarvan julle so baie afgewyk het, wat julle nie meer in staat stel om te herken dat dit daardie woord is wat uit My mond kom. Julle haat en vervolg My egter asof Ek `n sondaar en misdadiger is, en dus bly julle onder die heerskappy van die roede en die swaard van die heidene.

[14] Daar staan egter ook geskryf: “Kyk, Ek stuur vir julle profete, wyses en egte skrifgeleerdes! Van hulle sal julle sommige doodmaak en selfs kruisig netsoos die heidene dit doen, en weer sal julle ander gesel in julle sinagoges en vervolg van die een stad na die ander, sodat oor julle kan kom die bloed van al die regverdiges, netsoos van die vrome Abel, wat deur Kain neergeslaan was, tot by die bloed van Sagaria, wat `n seun was van die vrome Beregja en wat julle gedood het tussen die tempelvoorhangsel en die offeraltaar. Waarlik, Ek sê nou vir julle: omdat julle so gehandel het en ook nou nog so handel, het dit alles oor julle gekom, en daar sal nog baie erger dinge oor julle kom; want julle wil dit self so hê en veroorsaak dit ook self! 

[15] O Jerusalem, Jerusalem, wat die profete doodmaak en hulle stenig wat na jou gestuur is! Hoe gereeld wou Ek jou kinders vergader soos `n hen haar kuikens onder haar vleuels vergader; en julle, kinders, wil julle nie onder die hoede van My vleuels laat bring nie! Daarom sal die huis van julle so eensaam en verlate word dat daar selfs geen naguile en kraaie binne sy mure sal woon nie!

[16] Onthou dit, sodat julle, wanneer dit binnekort alles oor julle en julle kinders sal kom, julle sal herinner dat Ek julle dit vantevore gesê het en hoe julle dit ook in die nag deur `n verskynsel aan die hemel in `n beeld te siene gegee was!”

[17] Nou vra die fariseër My waar Ek die kennis vandaan kry om vir die stad sulke kwade dinge te voorspel. En wanneer Ek Jerusalem nou dalk sou verlaat, wanneer Ek dan weer sou terugkom; want hy sou by die hoëpriesters `n goeie woordjie vir My doen.

[18] Ek sê: “Met al die Myne sal Ek die tempel nou spoedig verlaat en julle sal My nie vroeër hierheen sien kom as tot dan wat julle sal roep: “Heil aan Hom, wat kom in die Naam van die Heer!"

[19] Hierop gaan die fariseër weer terug na die ander en sê: “Vriende, met Hom veg ons tevergeefs, dit het ek in die begin al gemerk! Ons is nou al meer as vyf uur met Hom besig en het niks bereik nie, behalwe dat ons die volk teen ons opgemaak het met ons eiesinnigheid. Die vraag is nou wie weet of ons hulle ooit weer aan ons kant sal kry.”

[20] Niemand reageer op hierdie opmerking van die fariseër nie en almal verlaat die tempel. 

[21] Ek waarsku die volk nog `n keer en troos hulle; daarop gaan ook Ek die tempel uit met almal wat by My hoort. Ons gaan weer na die Olyfberg, waar `n heerlik toebereide maaltyd al op Ons gewag het.

Die Heer met die Syne op die Olyfberg

204 Toe Ons Onsself weer na die Olyfberg begewe, volg ook Nikodemus, Josef van Arimatea en die ou rabbi Ons, en Nikodemus sê terstond aan My: “O Heer, my Liefde aller liefde, vandag het U die despote eens aansienlike en onverbloemd die waarheid vertel! Ja, dit was wel `n wonder bo wonder dat hulle vandag nie netsoos laas na die klippe gegryp het nie! Ek het werklik by elkeen van U heilige en volledig ware woorde so `n egte groot vreugde gevoel as wat andersins nie gou die geval is nie. Die heerlikste van alles vind ek ten eerste, dat byna al die in die tempel aanwesige volk, U heilige lewensleer aangeneem het, en ten tweede dat die fariseërs en skrifgeleerdes, met elke strikvraag wat hulle aan U gestel het, hulleself die meeste uitgevang het en by die volk ook die laaste vonkie geloof en vertroue, wat hulle nog gehad het, verspeel het.

[2] O, dit was goed vir die aanmatigende en heerssugtige, skynheilige huigelaars en selfsugtige selote, wat hulleself nou al `n hoër plek toebedeel as God en Moses self. Hoe hulle ook die volk wil laat glo dat God slegs langs hulle met die volk verkeer en slegs hulle stem en hulle gebede aanhoor en verhoor. Maar vandag is hulle duidelik in die teenwoordigheid van die volk, uit die doeke gedoen, in welke aansien hulle voor God staan en dit was so iets voortreflik, dit kan gewoon nie meer oortref word deur iets anders nie! Nou sal hulle wel weer die een vergadering na die ander hou, waarvan die een nog slegter en dommer sal wees as die ander!

[3] Die beste daarby is nog dat hulle menings onderling verdeel is! Die minder erger sien tenminste nog in dat hulle niks teen U kan uitrig nie; maar die egte verstokte tempelaanhangers sien dit ook nie in nie, ofskoon hulle juis vandag hulle totale magteloosheid sou moes gevoel het. Kortom, oor U algehele oorwinning oor die vreeslike duisterlinge is ek so verheug, dat ek nou wel luid sou wil roep: Heil aan Hom wat in U tot ons gekom het in die Naam van die Heer!” 

[4] Ek sê: “Ja, inderdaad, jy het goed gevoel en korrek gespreek; maar die liefste sou Ek tog gehad het, dat ook die fariseërs en alle skrifgeleerdes die waarheid kon insien en van mening verander. Maar nou is hulle nog netso verstok as wat hulle voor die tyd was.

[5] Hulle het via hulle spioene ontdek dat Ek met My leerlinge en alle ander vriende hierdie berg opgegaan het en daar sal nie twee uur verbygaan nie of Ons sal hulle nuwe knegte en agtervolgers hier te siene kry. Maar My tyd, waaroor Ek reeds met julle gespreek het, het nog nie aangebreek nie, daarom sal Ek hulle deur My RafaEl, maar eers deur die sewe Opper-Egiptenare wat nog hier aanwesig is, aansienlike laat tugtig, dan sal hulle Ons weer `n tyd lank met rus laat. Maar nou gaan Ons aan tafel om Ons ledemate te versterk! Diegene wat benede is, moet maar doen wat hulle wil!” 

[6] Hier kom RafaEl met die skare wat aan hom toevertrou is en deel Agricola mee dat hy nou volgens My wil alle jongmense Romeins, Grieks en ook die taal van die Judeërs moet leer praat en dat hulle daarom in Rome goed te gebruik sou wees, omdat hulle die genoemde tale nie net volledig kon praat nie, maar ook kon skryf en lees. 

[7] Daaroor was Agricola uitermate verheug, omdat `n groot sorg en baie werk daarmee van hom afgeneem was. Die jongmense begroet My nou in die Judese taal en begewe hulle toe op My aanwysing na hulle tente, waar die tafels ook vir hulle goed voorsien was. 

[8] Ons gaan daarna onmiddellik na Ons eetsaal, gaan op dieselfde plekke sit as daarvoor en bedien Onsself van die goed toebereide spyse en die buitengewoon goeie wyn.
Uit die jongelingsjare van die Heer. 

Josef weier sy dienste aan `n Griek

205 Na ongeveer `n uur kom die tonge deur die wyn los en word dit gou baie lewendig in die saal. 

[2] Ekself vertel die gaste die een en ander uit My jeug, wat alle aanwesiges in hoë mate geniet. Die aanwesige, bekeerde fariseërs en skrifgeleerdes bevestig dit alles; een van hulle vertel selfs in die kort van die gebeurtenis, dat Ek op twaalfjarige leeftyd alle hoëpriesters, oudstes, skrifgeleerdes en fariseërs in die tempel met My wysheid tot opperste verbasing gebring het en hy voeg nog die opmerking daaraan toe, dat mens reeds in die tyd gedurende enkele jare selfs in die tempel stellig die mening toegedaan was, dat Ek moontlikerwys tog die beloofde Messias was. Maar daarna het mens niks meer van My gehoor nie en meen dat Ek as `n geestelik te vroeg gewekte seun of wel gesterf het, of dat die Essene My leer ken het en in hulle skole opgeneem het, natuurlik met toestemming van My aardse ouers. En so was hierdie aangeleentheid by die tempel toe langsamerhand ingesleep en eers nou, die laaste tyd, weer wakker geroep. 

[3] Toe die fariseërs die verhaal beëindig het, vertel ook Johannes, Jakobus en ook die ander leerlinge die een en ander uit My jeug, en Jakobus gee selfs die verhaal ten beste oor die wonderbaarlike wyse waarop Maria (Maria) swanger geword het, oor My geboorte en vlug na Egipte en My driejarige verblyf aldaar, en ook baie van wat alles daar afgespeel het, waaroor almal hoogs verbaas was. Vele beny nou Jakobus die geluk dat hy al die tyd by My kon gewees het.

[4] Hierop sê Lasarus dan ook: “Majesteit en Heer, dit verheug my nou weliswaar onbeskryflik dat ek my met heel my hart `n vriend van U mag noem; maar ek sou nog gelukkiger gewees het as ek Jakobus was, wat U gewoonweg uit die geopende hemel na die aarde sien kom het en steeds aan U sy is. As ek tog ook Jakobus kon gewees het!” 

[5] Ek sê: “Jakobus is inderdaad `n geheel en al gelukkige mens en is ook gereeld self deur die engele van die hemel beny, maar wel in hoogs edele sin; maar daarom het hy nie iets voor op `n ander mens nie. Sy waarde lê ook enkel en alleen in die feit dat hy My woord hoor, glo en uit liefde tot My daarvolgens handel; en wie dit doen, het geheel dieselfde voorreg as My dierbare broer Jakobus. 

[6] Maar luister nou na `n seldsame gebeurtenis uit die tyd na My twaalfde jaar, waarin mens niks besonders van My verneem het nie! 

[7] Ek het My pleegvader Josef as timmerman steeds vlytig en vreugdevol met die werk gehelp, en waar Ek saamgewerk het, het die werk ook altyd goed verloop en selfs uitstekend.

[8] Op `n keer egter kom daar `n Griek, wat `n heiden was, na Josef toe om `n voordelige ooreenkoms met hom te tref in verband met die bou van `n baie nuwe huis en `n groot varkstal.

[9] Maar Josef was `n suiwer en streng Judeër en sê aan die ryk Griek: “Kyk, ons het `n wet wat ons verbied om met heidene om te gaan en hulle op watter manier dan ook dienste te bewys! As jy `n Judeër was, sou ek maklik sake met jou kon gedoen het; maar omdat jy `n duistere heiden is, kan ek vir alle skatte van die wêreld jou versoek nie tegemoet kom nie. En `n varkstal kan ek glad nooit en te nimmer aanneem nie, selfs as jy `n Judeër was!”

[10] Toe sê die heiden baie opgewonde aan Josef: “Nou, jy is tog wel `n eienaardige man! Ek is weliswaar `n Griek, maar ekself en my hele familie het ons vele gode al lankal oorboord gegooi, die see in, en glo nou aan dieselfde God as jy en het van Hom ook al menige onmiskenbare barmhartighede ontvang. Maar dat ons die besnydenis nie aangeneem het nie, is omdat ons onsself nie wil onderwerp aan julle onversadigbare tempel nie, maar slegs aan JaHWeH God, wat nou nêrens erger ontheilig en onteer word as in julle tempel, waarvan ons heidene die snode inrigting beter ken as julle Judeërs, wat al heeltemal deur julle tempel afgestomp is. En as julle enige ware God ook oor ons heidene Sy son laat skyn, waarom verag julle ons dan?” 

[11] Toe sê Josef: “Jy vergis jou as jy dink dat ons Judeërs julle verag; maar ons het `n gebod van Moses wat ons die omgang met heidene verbied en ook verbied om met hulle handel te dryf. As `n suiwer Judeër dit doen, verloor hy vir `n lang tyd sy suiwerheid en sien, ek is nog `n Judeër wat die wet heel van kind af aan streng in ag geneem het en nou nie meer op sy oudag sal begin om daarteen te sondig nie!” 

[12] Die Griek sê: “Goed, my vriend, ek sal jou ook nie daartoe verlei nie; want ek is ook al so oud soos jy en ek ken jou al langer as wat jy jou kan voorstel. Maar as jy hierdie wet met betrekking tot ons heidene vandag nog so streng in ag neem, - hoe is dit dan dat jy dit nie nou so geneem het, toe jy vanweë die vervolging van die kant van jou geloofsgenote, met jou jong vrou en jou kinders na ons heidene in Egipte gevlug het nie?

[13] Kyk vriend, julle wette is almal goed en waar - maar hulle moet ook in die gees van die innerlike waarheid opgevat word en dan eers in die lewe toegepas word! Wie hom slegs aan die letter van die wet bind, bevind hom nog ver van die weg van die waarheid. Toe jy in Egipte was, het jy wel vir ons heidene gewerk, terwyl jy desondanks `n baie suiwer Judeër gebly het. Waarom sou jy dan nou onsuiwer word? 

[14] In dié tyd het jy `n hoogs wonderbaarlike Seuntjie gehad, wat ons heidene vanweë sy wonderbaarlike eienskappe byna as `n God vereer het. Wat het van daardie Kind geword? As die Kind nie intussen gesterf het nie, moet die Kind nou al `n volwasse jongeling wees!” 

[15] Omdat Josef die Griek nou wel herken het, sê hy ietwat verleë: “Ja, luister my vriend! Jy het my in Ostrasine inderdaad `n groot vriendskap bewys en dit sou nou onredelik van my wees as ek jou versoek nie sou tegemoet kom nie; maar omdat ek `n streng Judeër is, sal ek tog eers met die oudste van hierdie stad hieroor spreek en dan handel ooreenkomstig sy advies.”

[16] Toe sê die Griek: “Maar vir sover ek weet het jy altyd in Ostrasine met jou seuntjie oorleg gepleeg as jy van plan was om iets te onderneem! As die seun nog leef, sal hy verseker nog wyser wees as wat hy toe was! Vra jy hom nou nie meer om advies nie, dit wil sê as hy netsoos gesê nog leef nie?”

Die houding van die Heer as jongeling teenoor die priesters

206 (Die Heer): “Toe wys Josef met sy hand na My, wat enkele treë van hom vandaan in die werkplek `n luik aan die deursaag was, en hy sê: “Daar in die werkplek sien jy Hom aan die werk! Dit is wel merkwaardig: Vandat Hy `n kind was tot aan Sy twaalfde lewensjaar, was ek en sy moeder, wat nou in die kombuis besig is, werklik geheel daarvan oortuig dat Hy ons beloofde Messias sou word; maar na sy twaalfde jaar het alles, wat vroeër so goddelik aan hom gelyk het, soseer verlore gegaan, dat daar nou geen spoor meer van oor is nie. Hy is verder wel baie vroom, gewillig en vlytig en sonder om te murmureer doen Hy alles wat ons Hom, na sy kennis, te doen gee; maar, netsoos gesê, van al daardie wonderbaarlike dinge aan Hom is niks meer te sien nie. As jy wil, kan jy self met Hom praat en jouself van alles oortuig wat ek jou gesê het.”

[2] Hierop kom die Griek na My toe en sê: “Luister jong man, agtien jaar gelede het ek Jou al geken en bewonder toe Jou suiwer goddelike eienskappe, wat netsoos Jou woorde, die belangrikste rede was dat ek julle geloof aangeneem het, hoewel ek daarom nog nie die besnydenis aanvaar nie. Maar wel het ek Egipte terwille van julle geloof verlaat om hier dieper te kan deurdring in julle leer, wat vele wyshede bevat; en by dit alles was Jy die belangrikste rede! En nou hoor ek van Jou vader, wat ek al lank nie meer gesien en mee gespreek het nie, dat Jy al daardie goddelik-wonderbaarlike wat Jou as kind eie was, heeltemal kwyt is. Hoe het dit gebeur?” 

[3] Ek kyk na die Griek en sê: “As jy goed ingewy is in Ons leer, sal Salomo se wyse spreuke ook nie vir jou onbekend wees nie. En sien, volgens een van die spreuke het alles in hierdie wêreld sy tyd! Toe Ek `n kind was, was Ek sekerlik nog geen kragtige jong man nie; en omdat Ek nou `n kragtige jongeling is, is Ek geen klein jong man meer nie en werk Ek netsoos elke ander jongeling met alle vlyt en ywer, omdat My Vader in die hemel dit so wil. Ek ken Hom en weet ook altyd wat Sy wil is, en doen alleen dit wat Hy wil. En sien, dit behaag My Vader in die hemel! 

[4] Ek het as klein jongetjie waarlik groot tekens verrig om die mense kenbaar te maak, dat Ek as Heer uit die hemel na hierdie wêreld gekom het; maar met verloop van tyd het die mense nie soveel waarde meer daaraan geheg nie en vererg hulle selfs as Ek voor hulle oë `n teken verrig. Maar tog het Ek Dieselfde gebly wat Ek is en sal vir die mense weer tekens verrig om hulle kenbaar te maak dat God se ryk naby gekom het. Wanneer Ek dit egter sal doen, sal deur Myself op die regte tyd bepaal word. Heil diegene wat aan My sal glo en hom nie vir My sal vererg nie!

[5] Jy wil graag dat My pleegvader `n nuwe huis en `n groot varkstal vir jou bou. Dit moet hy ook doen! Want wat in My oë goed is, is ook voor God geen sonde nie. Dit was nooit vir die Judeërs verbied gewees om op `n goeie manier met eerlike heidene sake te doen nie; maar dit was en is vir die Judeërs slegs verbied om, as hulle met die heidene omgaan, hulle afgodery en hulle slegte leer, sedes en gewoontes, en handelinge oor te neem. Maar as `n heiden die geloof van die Judeërs aangeneem het en derhalwe deur sy geloof aan die een, alleen ware God waaragtig besny is in sy hart en sy siel, kan mens wel met hom omgaan!”

[6] Hierop sê Josef: “Wel, wel, dit is nou goed dat jy nou een keer so baie en so wys gespreek het, en ek sien ook in dat jy heeltemal gelyk het. Maar tog moet Jy ook die priesters nie voor die kop slaan nie, maar vooraf met hulle oorleg pleeg om te voorkom dat hulle Jou as `n ketter uitmaak. As mens vooraf met hulle oorleg pleeg oor `n werk wat volgens die letter van die wet tog nie in die haak is nie en `n klein offer gee, dan gee `n wyse priester ook altyd graag toestemming vir `n werk, wat nie duidelik volgens die wet toegestaan is nie. Ek sal daarom dadelik na ons oudste gaan en hom hierdie kwessie voorlê.”

[7] Ek sê: “Maar wat wil jy dan doen as hy jou - ondanks die offer wat aangebied word - nie sal toestaan om die werk aan te neem nie?”

[8] Josef sê: “Ja, dan is dit duidelik dat Ons dit nie kan aanneem nie!”

[9] Ek sê: “Luister, as Ek oor `n tyd met My groot werk gaan begin, sal Ek die priesters nie vra of Ek daardie groot werk, wat baie in stryd sal wees met hulle onbetekenende tempelvoorskrifte, sal mag onderneem al dan nie, maar Ek sal daardie groot en swaar werk op My neem vanuit My hoogs eie mag en krag! Want wat in God se oë goed is, moet ook deur alle mense as goed gesien word, of hulle die goeie wil of nie!”

[10] Toe sê Josef weer: “My dierbare Seun, as jy so handel, sal jy weinig vriende in die wêreld hê!”

[11] Ek sê: “Waarlik, wie angsvallig die vriendskap van die wêreld nastreef, verspeel daardeur maklik die vriendskap van God! Maar Ek gee hier die volgende advies: Ons bewys hierdie Griek vriendskap en vra ons heers- en hebsugtige priesters heeltemal niks nie, en doen wat daar gedoen moet word, want hierdie man het ons baie vriendskap bewys; sou Ons hom nou vanweë Ons priesters die deur hom gevraagde vriendskap weier? Nee, dit doen Ons nie! En as jy dit nie durf nie, dan sal Ek alleen daardie huis en die stal vir hom bou!”

[12] Toe sê Josef: “Nee maar, wat is daar vandag opeens met Jou aan die gang? So eiesinnig en weerbarstig het ek Jou al jare nie meer gesien en ook nie hoor praat nie! Wanneer vooraanstaande Judeërs en oudstes my besoek en gereeld graag met Jou wil praat, is Jy so suinig met Jou woorde en Jy het ook nog haas nooit so gebiedend opgetree nie; en nou kom daar `n heiden en Jy wil dadelik alles vir hom doen wat hy maar begeer! Hoekom nou so opeens? Ek sou nou byna weer glo dat jy vir hierdie Griek ook wonderwerke sal wil gaan doen, - wat Jy tog al so lank vir geen enkele Judeër meer gedoen het nie!”

[13] Ek sê: “Word nie boos nie, My ou en eerlik opregte vriend! As Ek My terugtrek van die Judeërs, dan het Ek seker My wyse redes daarvoor! Is daar hier dan ook maar één Judeër met `n ware en volledige geloof, behalwe jy? Toe Ek nog as jong seun af en toe `n teken verrig het, sê hulle dat Ek besete was en met behulp van die duiwel sulke dinge tot stand bring, waartoe geen ander mens in staat was nie.

[14] Toe jyself `n keer aan die oudste vra of in My moontlikerwys tog miskien die gees van `n groot profeet verborge was, omdat daar by My geboorte sulke groot tekens gebeur het, sê die blinde fariseër ergerlik: “Daar staan geskryf dat daar uit Galilea nooit `n profeet sal opstaan nie; daarom is so `n vraag reeds uit die bose!” En as dit hier so gestel is met die priesters en ook met die ander Judeërs, vir wie sou Ek dan `n teken doen en waarom?!

[15] Maar hierdie Griek is vol goeie geloof en `n vriend van die innerlike ware lewenslig, wat hom ook nie daaraan sal vererg as Ek `n teken vir hom sal doen nie; daarom is dit dan tog ook baie begryplik, waarom Ek My baie anders teenoor hom gedra as ten opsigte van die duistere Judeërs. 

[16] Maar Ek sê jou: “Omdat die Judeërs nou so is, sal die lig van die lewe van hulle afgeneem en aan die heidene gegee word! Die heil van alle volkere kom weliswaar van die Judeërs, en daardie heil is Ek; maar omdat die Judeërs My nie wil aanneem en erken nie, sal die heil hulle ontneem word en aan die heidene toevertrou word!"

Die Heer gee as jongeling enkele bewyse van Sy almag

207 (Die Heer): “Hierop sê die Griek aan Josef: “Nou herken ek jou wonderbaarlike Seun eers weer heeltemal en dit is `n groot vreugde vir my dat Hy ons heidene nie so beoordeel as die ander Judeërs nie, wat hulleself as die suiwerste kinders van God beskou, maar wat as mense gewoonweg stink van hulle reinste hoogmoed en mekaar nog erger vervolg as honde en katte. As klein kind al het hierdie Seun van jou Hom gereeld bekla oor die Judeërdom soos wat dit nou is; maar nou as volwasse jong man het Hy duideliker gesê wat hy dink en laat sien hoe dit eintlik met die Judeërs gestel is. Sy oordeel gee my nou des te meer vreugde, omdat Hy dit presies so gesê het soos dit in die diepte van my siel leef.

[2] Dit is tog geen manier van doen van die eerste volk van God om elke heiden, wat tog ook `n mens is, dadelik te verdoem en dit selfs ook as `n mens hulle die grootste weldade bewys het! Waarom verdoem hulle dan nie ons goud en silwer nie?! Dit is wel goed genoeg vir hulle! Maar as een van ons ook maar die gang van hulle huis betree het, beskou hulle hulle huis en ook hulleself `n hele dag lank as onrein! O watter dwase! Ek het geen woorde genoeg om uit te druk hoe sleg en dom so `n waangeloof is nie! En kyk, jou goddelike wonderbaarlike Seun bevestig dit nou ook, en dit besorg my nou so `n groot vreugde soos wat ek nog nooit vroeër gehad het nie. 

[3] Maar omdat ons hierdie kwessie nou duidelik bespreek het en weet wat ons van die wêreldse voorskrifte van die Judeërs moet dink, maar mens van die ander kant tog ook nog baie goed weet dat jy van die vele Judeërs die eerlikste en mees waaragtige is en jou nie gebonde ag aan `n niksseggende vorm nie, kan ons nou miskien reeds met mekaar afspreek hoe en onder welke voorwaarde jy vir my die woonhuis en die groot varkstal wil bou. Jou wonderbaarlike Seun sal wel sekerlik daarvoor sorg, dat jy van geen enkele kant kritiek hoef te verwag nie. Sê nou, vriend, hoe jy daaroor dink!”

[4] Josef sê: “My wonderbaarlike Seun en jy het wel heeltemal gelyk; maar as daar tog ophef daaroor kom, dan sal alleen ek ter verantwoording geroep word! Wat die koste betref, sal ons gou klaar wees.”

[5] Ek sê: “Luister, My aardse pleegvader Josef! Dit hang slegs van My wil af of iemand jou by die goeie werk sal kan verraai. Want hoewel Ek hier, om genoemde redes al lank geen teken meer verrig het nie, is Ek tog heeltemal die Een wat Ek in die begin was en vir My is alle dinge moontlik! Son, maan, sterre en hierdie hele aarde, asook alle hemele en die hele hel moet hulle aan My gehoorsaam en hulle rig volgens My wil, - en sou Ek dan vrees moet koester vir die duistere en blinde priesters van Ons sinagoge?!

[6] Sluit maar rustig `n boukontrak met hierdie agtenswaardige man, en laat die res aan My oor! Ons sal dan geen enkele moeite hê met die bou nie; want Hy wat in staat was om hemel en aarde te bou, sal immers ook maklik in staat wees om vir `n brawe Griek, wat in sy hart `n volkome Judeër is, `n goeie woonhuis en `n varkstal te bou! Ek sê julle dat `n varkstal waarlik nie tot die bouwerke behoort wat die menslike gees eer aandoen nie; maar die smerigste varkstal is My nou beter as die tempel in Jerusalem en menige sinagoge in die groot land van die Judeërs!” Josef sê: “Luister eens, my Seun, jy maak vandag wel baie waaghalsige uitsprake! As iemand uit die stad dit hoor en ons sou aankla, wat sou daar dan met Ons gebeur? Ons sou beskuldig word van die vreeslikste godslastering en meedoënloos gestenig word!” 

[8] Ek sê: “Jy moet jou oor ander dinge besorg maak! Wie kan Ons hoor as Ek dit nie wil nie, en wie sal ons stenig terwyl Ek Heer oor alle klippe is? Kyk eens na hierdie klip wat Ek nou opgetel het! Ek wil nou dat hy voor die oë van die wêreld volledig tot niet gaan! En kyk, dit het al gebeur! As `n dom Judeër nou sulke klippe na Ons sou gooi, sou dit Ons dan enige skade kan toebring?! Kyk eers na die son! Sien hoe dit straal met haar helder lig! En omdat Ek ook Heer is oor die son, wil Ek dat sy nou enkele oomblikke lank geen lig sal gee nie! En sien, dit is nou duister soos in die nag!”

[9] Hier skrik Josef en ook die Griek, en diegene wat in die huis was kom ontsteld na buite en vra vol angs wat dit was en wat dit te beteken het. 

[10] Ek sê: “Nou is Ek al so lank by julle en julle ken My nog nie! Dit was My wil! Maar Ek wil nou weer lig hê! En sien, die son straal weer so volmaak soos tevore! Dit het egter niks anders te beteken as dat julle almal sal weet en besef dat Ek by julle is!” 

[11] Toe sê almal: “Die Heer sy alle lof, - ons Jesus het weer sy krag van God gekry!”

[12] Ek sê: “Ek het niks gekry nie; want alle krag en alle mag is van My. Ek en die Een wat in My leef is een en nie twee nie. - En sê jy My nou, Josef, of jy nog vrees koester vir die Judeërs en die oudstes van die sinagoge!”

[13] Josef sê: “ Ja, my liefste Seun en ook my Heer, as dit daar so voorstaan, het ek natuurlik geen angs en geen vrees meer nie; want nou eers het ek my heil geheel en alles gesien. Nou sal Ons dan ook, sonder enige beswaar, dadelik met die bewuste bou begin en vandag nog na die plek gaan waar Ons ou vriend sy huis en sy stal gebou wil hê!”

[14] Die Griek sê: “Ek dank julle by voorbaat; die loon sal ryklik volg. Die plek is nie so baie ver hiervandaan nie en omdat ek buite by die herberg goeie lasdiere laat staan het, sal Ons met gemak nog voor sonsondergang die plek bereik waar ek met myne woon.”

[15] Hierop roep Josef My ander broers en deel hulle mee wat daar moet gebeur. Maar Joses was van mening dat dit goed sou wees as een van hulle tuis sou bly, omdat daar ook in die stadjie elke dag iets kon voordoen; tegelyk sou dit ook minder opval en die toesighouers van die sinagoge, wat tog al steeds hulle oë en ore vanweë My, op die huis gerig gehou het, sou minder van Josef se vertrek merk en nie navraag doen waar en by wie hy werk aangeneem het nie.

[16] Ek sê toe: “Ook jy moet eens gelyk hê, maar nie heeltemal nie! Want Ek stel vas dat behalwe Jakobus, niemand met Ons hoef saam te gaan nie en Ons daarom ook maar vir drie man die hoogs noodsaaklike gereedskap hoef saam te neem, en dit maar net sodat mens weet, dat Ons as timmerliede van die huis gaan. Jakobus, maak jou daarom klaar vir die reis!

[17] Jakobus gaan maak hom klaar en haal die gereedskap.

[18] Toe Ons drie en die Griek op die punt staan om op weg te gaan kom Maria (Maria), die moeder van My liggaam, om te vra hoe lank Ons sou wegbly.

[19] Josef sê: “Vrou, by so `n groot opdrag is dit nie vooraf te sê nie!”

[20] Daarop sê Ek: “Mense kan dit inderdaad nie; maar vir My is ook dit moontlik!”

[21] Maria (Maria) sê: “Wel, sê Jy my dan hoe lank Julle sal wegbly!”

[22] Ek sê: “Drie volle dae, dit wil sê vandag, môre en oormôre; op die Sabbat, nog voor sonsondergang, sal Ons weer hier terug wees!” 

[23] Toe sê almal: “Hoe kan julle drie in twee dae `n groot woonhuis en `n groot varkstal bou?”

[24] Ek sê: “Dit is Ons sorg; as julle maar daarvoor sal sorg dat julle werk tuis in orde is!” 

[25] Toe sê Maria (Maria) aan My: “Maar my liefste Seun, ek vind Jou vandag weer so merkwaardig! Jy spreek vandag op so `n gebiedende toon! Hoe kom dit tog?”

[26] Ek sê: “Omdat Ek dit terwille van julle heil moet doen! Maar hou Ons nou nie langer op nie, want niemand van Ons wen iets met die gepraat nie. Vir die mens is tyd baie kosbaar!”

[27] Maria (Maria) sê: “Ja, ja, mens kan Jou in niks teenspreek nie, - Jy het altyd gelyk; daarom wens ek Julle `n voorspoedige reis en behoue tuiskoms!"

Aankoms by die Griekse herbergier

208 (Die Heer): “Nou gaan Ons dan ook onmiddellik op pad na die herberg, waar die lasdiere van die Griek op ons wag. 

[2] Ons het daar nouliks aangekom of daar was al `n hele boel nuuskieriges wat Ons lastig geval het met vrae, en die eienaar van die herberg, `n goeie bekende van Josef, sê aan hom: “Vriend, ek sou vandag nie op reis gegaan het nie; want daar was `n sonsverduistering gewees en so `n dag geld al by die oues as `n ongeluksdag!”

[3] Ek sê: “Hoe wys is julle mense tog nie! Aan sulke sinnelose fabels, wat geen enkele waarheid bevat nie, heg julle waarde; maar alles wat suiwer en waar is, behandel julle as vuil en wil julle nie hoor nie. Hou Ons daarom nie op met sulke sinnelose dinge nie!” 

[4] Die herbergier sê: “Maar, beste makker, die ou mense was ook verstandige liede; daarom moet jong mense goed rekening hou met hulle ervarings, anders sal hulle baie ongemak moet verduur!”

[5] Ek sê: “Hou jy jou maar aan dit wat Moses en die profete geleer het; daaraan sal jy meer hê as wanneer jy rekening hou met nuwemaan en geluks- en ongeluksdae! Wie hom aan God se gebooie hou en God bo alles liefhet en sy naaste soos homself, die het geen ongeluksdae te vrees nie; maar vir hom wat dit nie doen nie, is elke dag `n ongeluksdag!”

[6] Die herbergier sê: “Ja, dit weet ek ook goed; maar daarom kan Jy tog nog wel waarde heg aan die verhale van die oues!”

[7] Daarop groet hy Josef nogmaals en wens hom baie geluk op sy reis en met sy werk. Ons bestyg die lasdiere, en Ons reis gaan vinnig voorwaarts oor berge en dale in `n westelike rigting op pad na Tirus.

[8] Toe Ons halfpad was en by `n herberg kom, wat ook van `n Griek was, sê Ons Griek: “Vriende, hier sal Ons iets versterkend neem en die lasdiere laat voer!”

[9] Met die voorstel was Josef dit heeltemal eens, ofskoon hy dadelik vra of mens hier wel spyse kon kry wat ook vir die Judeërs toegestaan was.

[10] Die herbergier sê: “Ja vriend, dit sal `n bietjie moeilik word! Varkvleis, gerook, het ek wel voldoende, en ook gesuurde brood, sout en wyn; maar iets anders sal daar nou nie in voorraad wees nie.”

[11] Josef sê: “Dit lyk nie so mooi vir ons nie; want varkvleis mag ons Judeërs nie eet nie en in hierdie tyd ook geen gesuurde brood nie, omdat die tyd van die ongesuurde brode by ons begin het. Het jy dan geen vis, of hoenders en eiers nie?” 

[12] Die herbergier sê: “Kyk, hierdie herberg staan hoog op `n berg! Waar sou mens dan vis vandaan moet kry? En ook is dit hier moeilik om hoenders aan te hou; want ten eerste gedy hulle hier byna nie wens gebrek aan die noodsaaklike voer en ten tweede is daar te veel roofvoëls van allerlei soorte hier, wat nie net die aanhou van hoenders nagenoeg onmoontlik maak nie, maar ook die teel van skape baie bemoeilik, omdat die lammers egter vir hierdie diere uit die lug nie één oomblik veilig is nie. Daarom het ek slegs ietwat bokke, netsoos stiere, osse en koeie en natuurlik ook `n paar kalwers en ook nog varke, wat hier baie goed doen; maar die wyn moet ek self in Tirus koop. So staan die sake hier; maar wat daar is, sal ek rojaal en voordelig aan julle gee.”

[13] Ek sê: “Bring maar wat jy het, dan eet Ons dit!”

[14] Josef sê: “Maar Seun, wat sal die wet van Moses dan daarvan sê?”

[15] Ek sê: “Het jy nou alweer vergeet wie Ek is? Hy wat in My is, het die wette aan Moses gegee en Hierdie sê nou aan jou: Eet, wat voor jou op tafel gesit word as dit nie anders kan nie; want vir iemand wat suiwer is, is alles suiwer!

[16] Moses het die Judeërs die vleis van hierdie onrein diere maar net verbied om te voorkom dat hulle self nog onsuiwerder sou word as wat hulle al vanaf hulle geboorte was; maar in geval van nood mag ook die Judeërs die vleis van die as onrein bestempelde diere eet. Maar onsself was nooit onrein nie en sal ook nooit onrein word nie, en so kan ook geen enkele spys wat goed toeberei is, ons verontreinig nie.”

[17] Met hierdie toeligting was Josef en ook Jakobus tevrede en die herbergier bring ons dadelik goed gerookte en toebereide varkvleis, brood, sout en `n goeie wyn, wat ons alles met `n geruste gemoed eet. Ons Griek wil natuurlik die rekening betaal en dit doen hom egte vreugde dat Ons Ons so geheel en al tevrede gestel het met sy maaltyd.

[18] Na die maaltyd sê Ek aan die herbergier van die herberg: “Hierdie herberg het nou `n groot heil ten deel geval! Vanaf vandag kan jy hoenders en skape hou soveel jy maar wil en kan; want Ek wil dat die gebied deur geen enkele roofdier meer lastig geval word nie, nóg op die grond nóg in die lug, solank jy en jou nakomelinge hierdie herberg en die gebied sal besit. Maar as daar later ooit ander en slegter herbergiers in besit sal kom van hierdie herberg en die gebied, sal hulle ook weer deur die ou plaag geteister word!”

[19] Die herbergier sê: “Jong Vriend, hoe kan Jy my daarvan oortuig dat dit ook so sal gebeur soos wat Jy my nou so ernstig belowe het, asof Jy nie in die minste daaraan twyfel nie?”

[20] Ek sê: “Dit sal netso seker gebeur as wat dit seker is dat jy in jou huis `n skat besit, wat nóg jy nóg een van jou familielede en ook jou voorouers geken het ! Neem `n graaf en grawe daarmee, presies op die plek waar jy nou staan, `n kuil van slegs drie bandbreedtes diep in die grond wat uit leem bestaan, en jy sal op die skat stamp, waarmee jy dan na eie goeddunke kan doen wat jy wil.”

[21] Die herbergier bring onmiddellik `n graaf en grawe met behulp van sy knegte dadelik `n kuil in die grond so diep as aangegee en vind tot sy groot verbasing enkele swaar goue bakke, wat saam `n gewig van meer as tweehonderd pond gehad het. Nou vra hy natuurlik dadelik hoe en wanneer hierdie waardevolle dinge daar beland het. 

[22] Ek sê: “Jy is nou al die sewende besitter van hierdie ou herberg sedert die tyd dat hierdie dinge, wat `n Oosterse toentertyd karavaan afgekwansel het, hier in hierdie grond begrawe is, uit vrees dat hulle ontdek sou word. Meer hoef jy nie te weet nie. Maar diegene wat die skat hier begrawe het, was geen mense van jou stam nie en jy is geen nakomeling van hulle nie - want jy kom uit Athene; - maar die besitters kom uit Cyprus en was diewe en nog net geen roofmoordenaars nie.”

[23] Die herbergier sê wederom: “Maar hoe kan Jy dit alles so presies weet? Wie het Jou dit laat weet?” 

[24] Ek sê: “So goed as wat elke van jou mees geheime gedagtes aan My bekend is, in en uit Myself, so is ook dit aan My bekend in en uit Myself! En om jou te laat sien dat ook jou gedagtes presies aan My bekend is, sê Ek jou wat jy vanmore baie bewus by jouself gedink het. Jy dag die volgende: My herberg is af en toe weliswaar goed beset en is wel winsgewend, maar as daar `n koper te vinde sou wees, wat hom van my sou koop vir `n prys waarvoor ek in Tirus `n beter herberg sou kan opslaan, dan is dit wel wat ek eerder sou wil doen!”

[25] Sien, dit was veral wat jy gedink het! En daarna dink jy daaroor na of jy die gedagte ook aan jou vrou sou meedeel; maar jy vind baie gou dat dit nog te vroeg daarvoor was, omdat jou vrou dan ongeduldig sou kan word en dan met alle geweld daarop sou aandring om die gedagte dan ook maar onmiddellik uit te voer. - Sê My, of Ek wel presies geweet het wat jy gedink het of nie!” 

[26] Die herbergier was buite homself van verbasing en sê: “Nee maar, ek het baie gesien, gehoor en ervaar, maar so-iets het ek nog nooit meegemaak nie! Ja, nou glo ek ook sonder enige twyfel dat die gebied volledig gesuiwer sal word van roofdiere. Jy het my nou buitengewoon baie goed bewys, - hoe sal ek in staat wees om Jou na behore daarvoor te beloon? Wat wil Jy dat ek vir Jou daarvoor moet doen?”

[27] Ek sê: “Luister, jy is weliswaar ook `n heiden, maar jy glo nie aan jou vele gode nie en jy het jou daarom vertroud gemaak met Ons leer, waaraan jy baie goed gedoen het! Maar Ek sê vir jou: glo maar vas aan die enige ware een God van die Judeërs, wees vir Hom bo alles lief en ook jou medemens netsoos jouself, doen vir hulle dit waarvan jy redelikerwys wil hê dat hulle dit ook vir jou sal doen, dan doen jy daarmee vir My voldoende in ruil vir alles wat Ek nou vir jou gedoen het; maar `n materiële loon het Ek waarlik nie nodig nie!”

[28] Alweer was die herbergier verbaas oor My totale belangeloosheid en wil van Ons Griek geen betaling aanneem vir dit wat ons by hom genuttig het nie.

[29] Maar ons Griek wil dit nie en betaal alles met die woorde “Verdeel wat jyself nie nodig het nie onder die armes, dan sal jy die enige ware God van die Judeërs en eintlik van alle mense behaag!”

[30] Die herbergier beloof plegtig om dit alles te doen en sy hele huis te bekeer tot die geloof van die Judeërs.

[31] Toe staan Ons op, bestyg nogmaals Ons lasdiere en trek verder. Die weg wat Ons nog moes aflê was baie mooi en so bereik Ons nog `n uur voor sonsondergang die plek van Ons bestemming. 

Onderrig op die top van die berg

209 (Die Heer): “Dit was `n ou gehuggie, ook op `n taamlike hoë berg geleë; vanaf die hoogste punt kon mens op `n helder dag die groot see sien. Ietwat bo die plekkie staan die huise en stalle van Ons Griek, wat ook reeds baie bouvallig was en natuurlik alles afgebreek moes word en waarvoor in die plek ander gebou moes word.

[2] Toe Josef dit alles goed bekyk het, sê hy aan My: “My Seun, as Ons dit op natuurlike wyse moet afbreek en dan weer opnuut moet opbou, dan het ons baie meer as `n jaar nodig vir hierdie werk!” 

[3] Ek sê: “Maak jou nie daaroor besorg nie! Wat Ek sê sal ook gebeur! Maar nie vandag en more nie; maar oormôre sal alles geheel en al ordelik staan.”

[4] Nou vra die Griek: “Ek sou vanaand graag op goeie Judese wyse julle gasheer wou gewees het, maar in daardie opsig het ek ook wel bietjie probleme. Met die vis as lieflingskos van die Judeërs gaan dit by ons geen haar beter as by die herbergier by wie ons ons middagmaal genuttig het nie; want hier is daar geen stroompie van betekenis nie, geen meer nie, en tot by die see is dit tog wel `n bietjie ver. Maar hoenders, eiers en lammers en kalwers het ek wel, netsoos gesuurde brood, sout en `n goeie wyn, wat ekself in my vele en groot wingerd verbou. Dit hang nou slegs van julle af wat julle sal kies, dan sal alles op die regte tyd voorberei wees.” 

[5] Josef sê: “Laat dan `n lam vir ons voorberei; die res sal sekerlik sonder meer goed en in orde wees!”

[6] Die Griek sê: “Baie goed! Die beste en vetste van my vele lammers sal geslag en voorberei word! - Maar nou vra ek my nog af wat Ons sal doen tot dit egter goed aand geword het, sodat die tyd nie vir Ons te lank sal wees nie.”

[7] Ek sê: “Laat Ons dan heeltemal na die top van jou berg gaan en hierdie omgewing daar `n bietjie bekyk, wat baie mooi is; daar kan dan nog so die een en ander gebeur, wat Ons baie stof tot nadenke en tot gesprek kan gee!”

[8] Toe Ek hierdie wens uitgespreek het, was almal dit daarmee eens. Ons gaan op pad en was baie gou bo-op die berg, en wel op die hoogste top. 

[9] Van daar af kon Ons dadelik die groot see heeltemal sien, omdat dit `n helder somersdag was, en Ons was almal baie verheug oor hierdie geweldig heerlike aanblik.

[10] En Josef sê self geheel ontroerd: “O, as hierdie aarde as opvoedingsplek van God se kinders al so mooi is dat jy vir jouself niks mooier en heerliker kan begeer nie, hoe mooi moet die hemel dan wel wees, wat ons na die dood van die liggaam en na die opstanding op die Jongste Dag te wagte staan! Tussen die matte lewe in die liggaam en die heerlike opstanding lê wel `n baie lang, lewelose, duistere nag, maar ek sien dit as volg: as iemand nou, lewend in sy liggaam, `n hele nag moet wakkerbly, hoe lank moet dit dan nie vir hom duur nie. Maar as die mens die hele lange nag heerlik deurslaap, dan kom die môre dikwels vir hom nog te vinnig op. En so dink ek dat die lang nag ons op die dag van die opstanding nie te lank sal voorkom nie. Die goeie God het immers alles op Sy beste ingerig, sodat die mense wat hulle aan Sy gebooie hou en die volste vertroue in Hom het, tot geluk en die grootste heil strek.”

[11] Ook Ons Griek was dit met die mening van die ou Josef eens, maar hy vra My tog wat Ek daarop te sê gehad het.

[12] En Ek sê: “Ja, ja, dit is wel egte mooi en wys klinkende woorde! Dit was `n baie goeie beeld; maar die enigste vervelende daarvan is dat dit nie so waar is as wat dit klink wanneer dit so mooi en plegtig uitgespreek word nie. Maar noudat Ek tog by julle is, - waarom vra julle My dan nie hoe dit met die lewe van die siel na die dood van die liggaam sal gaan nie? Ek sal dit tog beter weet as julle! Maar Ek weet niks van `n byna eeulange doodsnag van die siel na die afval van die liggaam nie; op die oomblik dat die swaar lyf van jou sal afval, sal jy jou ook dadelik in die opstanding bevind en verder lewe en werk in ewigheid, dit wil sê, as jy hierdie wêreld as `n regverdige mens in God se oë sal verlaat. 

[13] Sterf jy egter as `n onregverdige mens in God se oë, dan sal daar wel `n baie lang nag tussen die dood van jou liggaam en jou ware opstanding volg - dit is egter nie so dat jy nie daarvan bewus sal wees nie, die siel is wel daarvan bewus, - en dit sal `n egte en langdurige dood van die siel wees. Want `n dood waarvan die siel geen kennis het nie, sou ook geen egte dood vir haar wees nie; maar die dood waarvan sy van haarself bewus sal wees in die ryk van die onsuiwer geeste, sal `n groot pyn en kwelling vir haar wees. Sien, so sal dit gaan! En noudat julle dit weet, moet julle `n volgende keer duideliker en meer volgens die waarheid dink en spreek; en waarvan julle niks weet nie, moet julle My vra, sodat julle nie deur julle woorde tot allerlei verkeerde denkbeelde verval nie! Onthou dit alles goed!” 

[14] Daarop sê die Griek: “Ja, so is dit en so moet dit ook wees, en nooit as te nimmer kan dit anders wees nie! Maar noudat ons hier so `n heerlik uitsig geniet en dit kennelik alleen gesien word deur ons lewende en voelende siele, deur die oë van die liggaam soos deur `n paar rame van haar tydelik lewend wandelende huis, wat ons liggaam noem, en omdat die siel self daaroor nadink en met volle teue geniet van die heerlikheid, is dit tog die vraag of die siel ook na die afval van die liggaam hierdie wêreld en haar skoonheid sal kan sien en beoordeel, dit wil sê, as sy haarself êrens op hierdie aardbodem sou bevind. - Goddelike jongeling, wat se opheldering kan jy vir ons daaroor gee?”

[15] Ek sê: “Die siel van `n volkome en regverdige mens sal nie net met een enkele oogopslag hierdie hele aarde deur en deur en geheel en al kan sien en oor alles uiters helder en volledig kan oordeel nie, maar oor nog eindeloos baie meer; want hierdie aarde is nie die enigste in die eindelose skeppingsruimte nie, maar daar is nog eindeloos baie meer, en ook sulkes wat baie groter is en netso veel ooreenkomstige is daar ook in die ryk van die suiwer geeste.

[16] Maar daarvan kan `n mens eers `n duidelike voorstelling kry, as hy dit van God se Gees in die hart van sy siel verneem en oorgegaan het tot `n meer omvattende beskouing.

[17] Kortom, die volkome siel kan alles; maar die onvolkome siel, wat geestelik blind is, sal niks anders kan sien as die leë en wesenlose voortbrengsels van haar ydele fantasie nie. Maar as `n siel dan ook in die ander lewe, sonder liggaam, in haarself sal keer en haar moontlikerwys sal verbeter, sal sy daardeur ook oorgaan tot `n helderder beskouing in groter waarheid, - maar wel langs `n weg wat langer sal duur en baie moeiliker is as hier. En nou weet julle ook wat dit betref die mees noodsaaklike; glo dat dit so is en nie anders nie en hou julle by die gebooie, dan sal julle volkome word in julle siel!”

[18] Toe sê die Griek nog: “Dit glo ek nou ook vas, sonder enige twyfel, en ek is daarvan oortuig dat dit so is; maar by ons Grieke ontbreek dit nog aan `n regte en ware voorstelling van die gestalte en vorm van `n siel. Sou Jy ons ook daaroor miskien nog iets kan sê?”

[19] Ek sê: “Ja seker, wat goed is vir julle, doen Ek altyd graag! Sien, die siel het dieselfde gestalte en vorm as haar liggaam, slegs in `n baie meer volkome mate. Hier is egter slegs sprake van `n volkome siel. Sy het alles wat haar liggaam het, maar natuurlik en vanselfsprekend vir baie ander doeleindes. Maar haar geestelike liggaam is geen materie nie, maar pure substansie.

[20] En die substansie is netsoos die lig wat van die son kom, wat ten opsigte van die materie heeltemal niks blyk te wees nie en tog die grondstof van die materie is, sonder om daarmee een en dieselfde te wees; want alle oerstof is vry en ongebonde. En so weet julle nou ook hoe dit is.

[21] En sodat julle vir julle `n nog duideliker beeld daarvan kan vorm, wys Ek julle daarop dat julle jul verskynings herinner van oorlede mense, wat julle meermale op bepaalde oomblikke gesien en selfs mee gepraat het. Sien hulle anders daaruit as tydens hulle lewe?”

[22] Die Griek sê: “Ja, ja, nou besef ek eers heeltemal dat jy in alles die volle waarheid gespreek het! Ek het al baie dikwels sulke verskynings gehad, het selfs met verskillende oorledenes gepraat en is selfs oor baie dinge deur hulle onderrig, en ek het hulle nooit anders gesien as in `n volmaakte menslike gestalte nie. Ek dank Jou daarom vir hierdie uiteensetting.” 

[23] Ook Josef en Jakobus gee My dieselfde getuienis, wat dieselfde Jakobus nou hier as My leerling kan bevestig. 

[24] Omdat die son tydens My onderrig ondergegaan het, verlaat Ons almal bly en opgewek die mooi hoogte en begewe Ons Onsself na die huis van die Griek, waar daar reeds `n goed toebereide aandmaaltyd op Ons gewag het, wat Ons dan ook met `n goeie eetlus tot Ons neem; daarna begewe Ons Onsself dadelik ter ruste, waar veral Josef al `n groot behoefte aan gehad het.”

Die reis na Tirus 

210 (Die Heer): "In die môre gaan Ons al `n uur voor sonsopkoms na buite en wel nogmaals na die reeds bekende hoogte, vanwaar Ons die mooi omgewing baie goed in die oggendlig kon sien. Mens kon naamlik in die oggendlig die seegebiede agter Tirus baie beter waarneem as in die aandlig. Daarby kom nog, die in `n sekere sin opnuut tot lewe gekome natuur van die plante en meer nog van die dierewêreld; en Ons geniet meer as `n uur lank die vrye natuur.

[2] Daarna begin Josef met die Griek oor die nodige boumateriaal te praat en hy vra hom of hy wel die benodigde hoeveelheid hout besit en of dit goed gedroog was.

[3] Toe sê die Griek: “Heer Josef, iets sal daar wel wees, maar of dit voldoende is, moet jou insig bepaal! Mog daar iets te weinig wees, wel, dan het ek hier die mooi sederbos, wat sekerlik vir ons kan lewer wat ons te kort sal kom! Na die oggendmaal kan jy die boumateriaal wat ek vergaar het, na goeddunke bekyk. Vir sover ek dit kan beoordeel, dink ek wel dat daar voldoende boumateriaal sal wees.”

[4] Josef sê: “Dit is goed, dit sal ons dadelik na die oggendmaal doen en daarna `n bouplan maak!”

[5] Ek sê: “Die werk en hierdie moeite kan Ons Onsself vir vandag bespaar; want môre sal Ons geen boumateriaal en nog minder `n bouplan nodig hê nie. Ek het gedink om vandag na Tirus te gaan en `n bietjie daar rond te kyk om te sien of daar nie iemand is wat ons hulp nodig het nie. 

[6] Ook daarmee gaan die Griek akkoord en sê: “Maar dan moet Ons wel probeer om met my lasdiere vinnig op pad te gaan; want dit duur ruim sewe uur om van hier na Tirus te kom!”

[7] Ons was dit met sy voorstel eens en dus begewe Ons Onsself dan ook onmiddellik na die reeds klaar staande oggendmaal, en iets minder as `n uur later was Ons al gemoedelik op weg na Tirus. Ons klein groepie gaan sonder oponthoud voort en so bereik Ons die stad na vyf uur, waaroor die Griek baie verbaas was. En hy gee openlik toe dat hy hierdie weg nog nooit in so `n kort tyd afgelê het nie; want `n gewone karavaan sou wel `n volle dag daarvoor nodig gehad het om deur die baie uitgestrekte gebied te reis. Derhalwe was hierdie reis vir Ons Griek ook `n klein wonderwerk.

[8] Toe Ons in Tirus aankom, neem Ons intrek in `n goeie herberg en die Griek bestel onmiddellik `n middagmaal volgens Judese tradisie, omdat daar `n hele boel goeie vis te kry was en aan wyn - veral uit Griekeland - was hier ook geen gebrek nie. Ons neem `n bietjie rus, omdat die reis Ons ietwat vermoei het. In die tussentyd was Ons middagmaal ook al klaar en Ons nuttig dit onmiddellik. Die Griek betaal dadelik alles en begeef hom daarna met Ons na `n plek waar mens die see en die vele skepe goed kon bekyk.

[9] Toe Ons al `n hele tyd genoeg na die see, die golwe en allerlei skepe gekyk het, sê Josef: “Noudat Ons eintlik die meeste karakteristieke van hierdie stad gesien het en die weg na die plek waar Ons vandaan gekom het netso lank is as hiernatoe, sal dit nou wel al tyd wees om Ons weer op weg huiswaarts te begeef.”

[10] Ek sê: “O Josef, dit kan nog wel wag; want hier sal die mense Ons teenwoordigheid baie gou nodig hê. Sien daar gunter eens, hoe daar nog behoorlik ver weg `n groot skip aansienlik te kampe het met die steeds toenemende storm! Op daardie skip is Ons Cyrenius, en Ons mag hom nie te gronde laat gaan nie! Hy was in Klein-Asië gewees en het nou weer tuisgekom; maar deur die storm kan hy nou nie aan land kom nie. Hy het Ons vroeër waaragtig groot vriendskap bewys en nou is dit Ons beurt om hom te help, en dit is streng gesproke die eintlike rede waarom Ek vandag hier in Tirus wil wees.”

[11] Josef sê: “Hoe kan Ons dan heeltemal oor die rasende golwe kom om die landvoog daar te kan help?” 

[12] Ek sê: “Het julle dan nie gister gesien hoe My wil ook tot by die son gereik het? As Ek die son kon gebied, dan sal Ek nou ook wel in staat kan wees om die see te gebied! Ek kon dit ook wel vanuit die verte gedoen het; maar dit is nou tog beter dat Ons almal ter plaatse is, - wat julle later duidelik sal insien. Maar nou moet daar veral gehelp word - en daarna eers gepraat word!” 

[13] Hierop strek Ek My hande uit oor die rasende golwe en spreek hardop: “Lê jou ter ruste, rasende monster! Ek wil dit en so is dit!”

[14] Toe Ek hierdie woorde gespreek het, was die see skielik volkome rustig en die skip van Cyrenius word deur `n onsigbare mag vinnig na die veilige oewer getrek en op hierdie wyse gered van `n sekere ondergaan met man en muis.

[15] Op die plek waar Ek dit bewerkstellig het, is egter nog meer mense, wat hulle baie verwonderd afvra wat se Mens Ek dan was, dat die elemente aan My gehoorsaam is. Sommiges dink dat Ek `n baie beroemde towenaar moes wees; ander meen egter dat Ek `n vrome Mens was en daarom onder die barmhartigheid van die gode gestaan het, wat My verhoor wanneer Ek hulle iets vra. Ander weer merk op dat Ek `n Judeër was en dat Judeërs dikwels groot profete gehad het en dat Ek miskien wel so `n Siener van die Judeërs was of miskien selfs `n Esseen was. Sodoende ontstaan daar `n druk gesprek, maar tog waag niemand hulle in My omgewing, om My te vra wie Ek was nie.

[16] Nou kom ook die skip na die oewer en elkeen hardloop daarnatoe om die landvoog te begroet. Maar Ons bly staan.”

Die weersien met Cyrenius

211 (Die Heer): “Toe Cyrenius aan die oewer kom, sê hy aan die hooggeplaastes wat hom geluk wens: “Ek dank julle vir julle opregte meelewing met die ongeluk wat my sekerlik te wagte sou gestaan het; maar dit is uiters verbasingwekkend, hoe die geweldig tekere gaande storm so skielik gaan lê het. Dit laat my heeltemal dink aan dieselfde gebeurtenis by Ostrasine in Egipte. Daar was toe `n wonderbaarlik Kind van `n Judese familie wat daarheen gevlug het. Hy kon die storm ook so skielik laat bedaar, terwyl Hy omgekeerd ook `n storm te voorskyn kon roep. Dit sal ongeveer twintig jaar gelede wees. Ek het al alles probeer om te laat uitvind waar daardie gesin bly, maar tot nog toe was dit alles tevergeefs. Ek het nou ook al lank nie meer aan daardie gesin gedink nie; maar die skielike ophou van hierdie storm het, wat daardie vergelykbare verskynsel, wat ek, netsoos wat ek gesê het, al voorheen meegemaak het, weer in my herinnering geroep. 

[2] Dit is werklik hoogs merkwaardig! As so `n storm hier begin raas duur dit etlike dae tot die groot see weer so rustig geword het dat mens dit met `n skip kan aandurf om op die see te gaan, - en kyk nou net hoe rustig die hele see geword het, sonder enige golfslag! Wat my ook so wonderlik vreemd voorkom, is hoe my skip, as te ware deur `n geheime krag getrek, vinnig die oewer genader het. Ek sê vir julle dat dit nie op natuurlike wyse gebeur het nie!”

[3] `n Hooggeplaaste persoon sê aan Cyrenius: “Kyk eers na die oop vooruitstekende plek in die see. Daar sien jy nog die vier mense. `n Man van ongeveer twintig jaar oud wat tydens die storm Sy hande uitgestrek het om die storm die swye op te lê, en die storm het geswyg. Ons weet nie wie Hy is nie, maar beskou Hom in die eerste instansie tog as `n Profeet van die Judeërs; want `n Judeër is Hy, aan Sy klere te sien. Of Hy die storm werklik deur Sy magswoord laat bedaar het, durf ons nie met sekerheid beweer nie, maar dit bly merkwaardig dat die storm presies op die oomblik toe hy Sy bevel hardop uitgespreek het, gaan lê het. Dit sou werklik die moeite werd wees om uit te vind wat en wie hierdie Man is.”

[4] Cyrenius sê: “Wag eers, daar gaan nou vir my `n lig op! Dit kan baie maklik wees dat dié Man nou juis die wonderlike Seun is van daardie gesin waaroor ek so pas gepraat het. Ek moet self met Hom praat!”

[5] Toe hardloop Cyrenius na die plek waar Ons vier nog gestaan het en vanwaar Ons die nou rustige see met sy veelsoortige verskynsels gadeslaan, asook die mees verskillende soorte seevisse en ander gediertes, wat hulle hier, gedwing deur My wil, moes laat sien.

[6] Toe Cyrenius by Ons aankom, vra hy aan Josef, wat hy hom nog taamlik goed herinner: “Vriend, is jy nie dieselfde Judeër wat ongeveer twintig jaar gelede vanweë die vervolging deur die ou Herodus, met sy klein gesin met my hulp na Egipte, en wel na Ostrasine gevlug het nie? En as jy dit is, sê my dan ook wat van daardie klein wonderbaarlike Jongetjie geword het, wat ek as `n God aangesien het!”

[7] Josef maak `n diep buiging en sê: “Eerbiedwaardige, dit is `n te groot eer wat u Ons, arme timmerliede uit Nasaret, bewys het deur self na Ons toe te kom, terwyl u tog maar hoef te gebied dat Ons na u moes kom! Maar noudat u al hier is, sê ek u met my hart vol dankbaarheid vir al die goeie, wat u my en my gesin inderdaad ongeveer twintig jaar gelede, reeds hier en later in Egipte, bewys het, dat ek werklik dieselfde timmerman Josef is en dat ook hierdie nou volwasse jong Man, nou ook timmerman, presies dieselfde is wat u toe as `n wonderbaarlike Jongetjie leer ken het.”

[8] Toe Cyrenius dit hoor, begin sy gesig werklik te straal van vreugde.

[9] Hy omarm Josef en oorlaai hom met kusse en wend hom toe tot My en sê: “O Heer, ag U my, groot sondaar in U oë, wel waardig om U ook te kus?” 

[10] Ek sê: “Heil aan jou en alle heidene, dat julle My in julle sonde baie vroeër herken het, as die Judeërs in hulle lig! Daarom sal ook die lig van die lewe van die Judeërs ontneem word en aan julle heidene gegee word. Kom jy maar en kus My! Want wie met jou liefde na My toe kom, ook al kleef daar soveel sonde aan sy siel soos wat daar gras op die hele aarde en sand in die groot see is, Ek sal hom nie verstoot nie, maar hom opneem netsoos `n vader sy seun sou opneem, wat weliswaar vir hom verlore gegaan het, maar wat hy weer teruggevind het!” 

[11] Toe Ons Cyrenius sulke woorde uit My mond verneem, was hy tot trane toe beweeg, hy kom na My toe, omarm My en kus My sonder ophou. Eers daarna dank hy My vir die wonderbaarlike redding uit die groot lewensgevaar. Terselfdertyd nooi hy Ons uit om saam na sy woonplek te gaan, waar hy Ons gasheer wil wees en Ons hom alles moes vertel wat daar in die tussentyd met Ons gebeur het.

[12] Maar Ek sê: “Liewe Cyrenius, vanaand sal Ons wel gehoor gee aan jou wens; maar more vroeg moet Ons by hierdie Griek wees, wat meer as sewe uur hiervandaan woon, omdat Ons daar `n nuwe woonhuis en `n groot varkstal moet bou.”

[13] Cyrenius sê: “Goed, my goddelike Vriend, - ekself sal julle daarheen begelei en omdat ek nou `n tyd lank nie hoef te werk nie, sal ek ook enkele dae by Julle bly. Want noudat ek Julle weer eenmaal gevind het, wil ek Julle nie so gou weer uit die oog verloor nie!”

[14] Ek sê: “Dit is alles baie goed, die beste en mooi van jou, en Ons sal ook gehoor gee aan jou uitnodiging. Maar nou sou Ons graag nog `n tydjie hier bly; want Ek wil My broer Jakobus en ook hierdie brawe Griek Anastocles die verskillende diere van die see laat sien en daarvoor sal Ons nog wel `n paar uur nodig hê.”

[15] Cyrenius sê: “O Heer, dit sou ekself ook wel graag wil sien en seker ook die ander daar, wat in die klein hawe op my wag!”

[16] Ek sê: “Baie goed, laat hulle almal hier kom, want dit is die gunstigste plek daarvoor!” 

[17] Toe laat Cyrenius alle ander na hom toe kom, en daar was byna sewentig. Hulle gaan langs die rand van die verhoogde vooruitstekende plek staan en was baie gou buite hulleself van verbasing, toe hulle op die spieëlgladde see-oppervlak diere sien verbytrek wat hulle nog nooit tevore gesien het nie.

[18] Cyrenius sê vol verbasing: “O eindeloos groot fantasie van die een ware God! Wat `n oneindige groot volheid van beliggaamde gedagtes van God! Wat `n oneindige verskeidenheid! Wat `n kolosse van seemonsters kom telkens weer hiernatoe, aangetrek deur `n onsigbare skeppende krag! Ruim `n uur duur hierdie wonderbaarlike prosessie al, en nog lank is die einde nie in sig nie! Nie eens `n duisendste deel ken ons by naam nie en U, o Heer, roep hulle in U wil volgens U wysheid sekerlik by hulle naam en alle diere volg U almagtige roep! O, almal wat hier is moet goed kyk, want julle sien nou wat die oog van `n sterflike mens nog nooit gesien het nie!”

[19] `n Hooggeplaasde vra aan Cyrenius of Ek dit alles veroorsaak.”

[20] Cyrenius sê: “Wie anders? Ons beide in elk geval nie!”

[21] Die hooggeplaasde sê: “As die Man dit kan doen, dan moet Hy sonder meer `n God wees, en dan sal ons Hom wel goddelike eer moet laat bewys deur ons priesters!”

[22] Cyrenius sê: “Doen dit maar nie; want ek ken Hom al lank en weet die beste wat Hy wil en wat Hom welgevallig is! Met `n priester sou ons Hom maar net van ons verdryf.”

[23] Toe Ons Cyrenius dit aan die hooggeplaasde gesê het, neem hy die woord priester nie meer in die mond nie.

[24] Daar kom nou die mees seldsame skulp- en skaaldiere verby geswem en Cyrenius spreek die wens uit dat hy, as aandenkings aan hierdie wonderbaarlike dag, graag enkele van die pragtige skulpe en horings sou besit.

[25] Ek sê aan hom: “Sê dan aan een van jou dienare, dat hy met `n vaartuig op die water hiernatoe moet kom, dan sal Ek hom van daaraf wel aanwys welke eksemplare, wat al volwasse is, hy uit die water moet haal!”

[26] Dit gebeur onmiddellik. Binne enkele oomblikke roei onder die vooruitstekende rotspunt drie aansienlikee vaartuie en die handige vissers haal almal deur My aangewese, prageksemplare uit die water en vul hulle bote daarmee.

[27] Toe sê Ek aan Cyrenius: “Laat hulle vir vannag in kalkhoudende water lê, haal môre elke eksemplaar behoedsaam daaruit en reinig die mooi skulp van die vlesige inhoud, droog hom goed af en vryf hom dan aan die binnekant in met bietjie nardus-olie! Dan kan hulle in jou skatkamer as aandenkings bewaar word!”

[28] Ook dit word noukeurig uitgevoer en Cyrenius kom daardeur aan `n skat, wat enkele duisende ponde goud werd was.

[29] Na twee uur was die verbytrekkende stoet ten einde, en maak Ons aanstaltes om Ons plek te verlaat.”

In die paleis van Cyrenius

212 (Die Heer): “Die Griek Anastocles verontskuldig hom dat hy stellig nie met ons kon saamgaan na Cyrenius nie, omdat hy in die herberg nog die een en ander in orde moes kry.

[2] Maar Ek sê aan hom: “Laat die herberg maar die herberg herberg, - die sal self wel weet wat daar gedoen moet word; maar wat jou by ons ten deel val, sal jou meer tot voordeel strek as jou herberg, en jou huis - want jy weet nou wel met wie jy in My te doen het – want ons sal môre nog vroeër klaar wees as wat Ons van hier by jou huis terug sal wees.

[3] Tydens die nag sal in jou huis die verandering so gebeur, dat niemand van jou mense dit sal merk nie! Maar môre sal hulle van verbasing groot oë opslaan, wanneer hulle hulle in `n baie nuwe huis bevind, wat egter tog heeltemal dieselfde is as die oue, dit sal slegs in alles groter en geriefliker wees, - netsoos dit ook met die stal die geval sal wees. As jy dit nou uit My mond weet, kan jy nou heeltemal gerus wees en met Ons saamgaan na Cyrenius, waar dit vir Ons almal goed sal wees om te vertoef.”

[4] Daarop sê Anastocles: “Ja, as dit so is, laat ek die herberg natuurlik herberg en gaan ek saam met julle na Cyrenius! Miskien herinner hy hom ook nog aan my van Ostrasine!”

[5] Ek sê: “Laat dit maar gerus aan My oor, daarvoor sal Ek wel sorg; want Ek kan alles wat Ek wil!”

[6] Daarmee was Ons Anastocles heeltemal tevrede gestel en hy gaan met Ons na die pragtige paleis van Cyrenius en sy hoë raadshere, ministers en veldhere, wat almal in die groot paleis woon.

[7] Toe Ons in die vertrek van Cyrenius kom, was die Griek werklik buite homself van pure verbasing; want so `n prag en `n dergelike rykdom het sy oë nog nooit êrens gesien nie.

[8] Saggies sê hy (Anastocles) aan My: “Maar Heer vol goddelike krag, dit is gewoon onmenslik watter skatte en onuitspreeklike rykdom hier is! Hoe baie besit één mens nie en hoe uiters weinig daarenteen vele honderd duisende!”

[9] Ek sê: “Maar so is dit beter; want as alle mense sulke en sovele skatte sou gehad het, sou dit ten eerste geen waarde gehad het nie en ten tweede sou die mense baie gou hulle drang om aktief te wees, verloor het en ten slotte netsoos die diere, in volledige traagheid voortlewe. Slegs honger en dors sou hulle dan tot die vereiste aktiwiteit aanspoor; al die ander sou vir hulle geen prikkel en stimulans wees nie. Maar wanneer sulke skitterende skatte en rykdomme hulle maar net in hande van enkele verstandige mense bevind, het hulle vir alle ander mense, vanweë hulle groot seldsaamheid, ook `n nouliks te skatte waarde, en die mense word daarby aktief en werklustig om by sulke ryk liede ook `n klein deel van die kosbare skatte te verdien. En sien, dit is immers goed!

[10] Jy sien hier wel groot hoeveelhede goud en silwer en `n onnoemlike hoeveelheid uiters kosbare edelstene en pêrels; wanneer Cyrenius jou slegs een van die pragtige pêrels sou gee, as jy `n bepaalde werk vir hom sou verrig, dan sou jy seker dadelik al jou kragte aanwend om slegs één so `n pêrel te verdien. Maar as jy van jouself al `n groot hoeveelheid sulke pêrels sou gehad het, dan sou jy terwille van die een pêrel seker nie al jou kragte aangewend het nie, maar aan jouself sê: “O, wie dit wil, moet maar vir die een pêrel werk! Ek het tog al genoeg daarvan en kan goed daarvan neem!” Daaraan kan jy al sien dat dit in die wêreld vir die mense baie goed is wanneer dergelike groot skatte en rykdomme hulle altyd slegs in hande van enkeles bevind. - Sien jy dit in?” 

[11] Die Griek sê: “Wie sou dit insien as U dit nie vir hom uitlê nie? Cyrenius is weliswaar `n streng, maar daarby tog ook `n regverdige en goeie regeerder. Hy dink altyd aan die werklike armes, ofskoon hy elkeen vooraf altyd goed kontroleer, of hy werklik arm is en of hy nie, wat gereeld die geval is, lui is en nie van werk hou nie. En omdat hy so `n man is, is dit ook goed en redelik dat hy sulke groot skatte en rykdomme besit.”

[12] En so word Ons Griek nou dan ook rustiger en kon die prag van die paleis makliker en kalmer verdra.

[13] Terwyl Ek so met die Griek besig was, spreek Cyrenius met groot belangstelling met Josef oor My en wat Ek in die tussentyd alles gedoen het, wat Josef en Jakobus ook alles waarheidsgetrou in kort aan hom meedeel, wat hom groot vreugde verskaf. Die vrae en vertelling duur ruim twee uur; ook die meeste hoë raadshere en ministers neem daaraan deel en aan hulle verbasing oor My kom geen einde nie.”

Hoe mens God waarlik vereer. Jesus as voorbeeld vir die mense

213 (Die Heer): “Aan die einde van Josef se verhaal sê `n hoë raadsheer aan Cyrenius: “As dit alles waar blyk te wees wat daar oor hierdie Mens vertel word, moet Hy sonder meer `n God wees; want niemand het ooit gehoor dat `n natuurlike mens, slegs deur die mag van sy wil, sulke dade verrig het nie. Ons het ook wel `n hele boel towenaars gesien wat allerlei wonderlike dade verrig het, - maar meestal kom mens baie gou daaragter, hoe en met welke middele. Ook in die verre agterland van Egipte moet daar mense wees wat deur hulle wil en hulle blik in staat is om alle diere te tem, - maar dit is tog alles niks vergeleke met die vermoë van hierdie Mens nie!

[2] Hy wil dit, en die elemente onderwerp hulle aan Sy wil. Hy gee bevele aan die diere van die see, netsoos `n veldheer aan sy troepe en hulle gehoorsaam sy bevel. Ekself het geen verdere teken as bewys nodig dat Sy hele wese van volledig goddelike natuur moet wees nie! Want wie in staat is tot dit wat hierdie Man kan en vermag, moet ook tot alle ander dinge in staat wees. Van hierdie Man sou ek durf te beweer, dat Hy ook `n wêreld sou kan skep as Hy dit wil. Daarom sou ons Hom dan ook goddelike eer moet bewys!” 

[3] Nou sê Ek aan die raadsheer: “Hoe sou julle dit dan aanpak om My goddelike eer te bewys?” 

[4] Die raadsheer sê: “Wel, netsoos ons by ons die opperste god Jupiter vereer of netsoos julle priesters hulle onsigbare JaHWeH vereer!” 

[5] Ek sê: “Vriend, aan beide vererings is My waarlik niks geleë nie, omdat die een nóg die ander `n juiste en ware verering van God is! 

[6] Die ware en voor God geldende verering bestaan uit die volgende: ten eerste dat mens sonder twyfel en vas glo aan slegs één ware God, wat hemel en aarde en alles wat daar is, geskape het; ten tweede dat mens hierdie een deur die geloof erken en God bo alles liefhet en volgens Sy wil leef en handel; en ten derde dat mens ook sy naaste so liefhet soos homself.

[7] Sien, uit hierdie drie dinge bestaan die ware verering van God; al die ander is ydel en het vir God nie die geringste waarde nie!

[8] Slegs wat in liefde gedoen word, is `n ware iets vir God; maar wat mens doen uit `n sekere vrees vir God se mag, om God sagter en milder te stem, is vir God `n gruwel. Want vir die verrigting van die sogenaamde godsdienstige handelings, wat met alle moontlike seremonie plaasvind, word nou eenmaal altyd en oral bepaalde priesters aangewys. Hulle beskou hulleself daarom ook as baie waardiger as die ander mense en kyk op hulle neer, hulle laat hulle enorm eer bewys en sit tot hul boordjie toe vol hoogmoed. Ten slotte beskou hulle hulself as gode en spreek vanuit hulle eie willekeur reg oor hulle arme naaste, wat gereeld duisend keer beter is as die verwaande en heerssugtige priesters. Dink jy egter dat God vreugde en plesier sal beleef aan sulke opgeblase pronkerige vererings, wat deur die so pas beskryfde priesters uitgevoer word en waarvoor die volk hulle duur moet betaal?

[9] Ek sê jou: wanneer daar so `n diens gehou word ter ere van God en God in Sy allerhoogste wysheid vreugde daaraan sou moes beleef, sou Hy geen God wees nie, maar sou netsoos die diensdoende priester, `n blinde dom mens vol hoogmoed en vol heerssug wees. Hoe kan iemand die ware God daartoe in staat ag, wat deur Sy ewige Liefde, Wysheid en Mag tog alles uit Homself geskape het en deur Sy ewige Goedheid en Erbarming ook alles ewig laat voortbestaan? Waar is in God se hele oneindigheid `n wese, wat hom met sukses teen God sou kan verset en dit teen Hom sou kan opneem? Alles wat die eindelose skeppingsruimte bevat, is immers God se gedagte en wil! As God hierdie aarde nie meer sou wil laat bestaan nie, wanneer hulle met Hom sou wil stry, hoef Hy immers maar te wil dat hulle nie meer bestaan nie, en hulle sal nie meer daar wees nie! En daarom het God van die mense, wat Hy tot Sy ware kinders wil maak en opvoed, geen ander verering nodig as dat hulle Hom as `n ware, heilige Vader bo alles liefhet en altyd graag doen wat Hy hulle as Sy wil te kenne gee nie.

[10] Daarom sê Ek aan julle almal hier: Wat groot is in die oë van die wêreld, is vir God `n gruwel! Maar waaragtig groot is vir God `n deemoedige mens, wat Hom bo alles liefhet en sy naaste soos homself en wat hom nie as `n meester bo hulle verhef nie maar slegs as `n vriend wat hulle goed wil doen.

[11] Neem julle nou `n voorbeeld van My! Netsoos Ek is, is daar sekerlik geen tweede in die wêreld nie! Hemel en aarde staan onder My mag en My gesag, en tog is Ek met heel My hart sagmoedig en deemoedig en is Ek hier om julle almal, hoog en laag, te dien. Doen julle dieselfde, dan sal julle My daardeur die beste eer!"

Die vrye wil van die mens

214 (Die Heer): “Toe almal hierdie woorde uit My mond verneem het, was hulle verbaas oor My wysheid en Cyrenius self sê: “Ja, ja, dit is geen woorde netsoos mense hulle spreek nie, maar hierdie woorde is waaragtig van God; want uit elke woord kom die stralende waarheid soos die lig uit die son, waarteen selfs die mees skerpsinnige menslike verstand niks kan inbring nie. 

[2] Kyk net na ons gode en ons priesters, wat `n onsin sien ons dan en wat `n bose dwaasheid! En hier straal die waarheid soos `n son! Daarom sê ek nou niks meer nie as: Heer, help ons spoedig uit ons groot nood!

[3] Onder ons is daar baie mense wat fisiek arm is en vir wie ons, rykes en in aardse opsig, magtiges, wel altyd kan help as ons dit maar net wil; maar ons is almal arm in geestelike opsig en hierdie armoede is baie erger as fisieke armoede, omdat niemand van ons die ander kan help nie. Want wat mens self nie het nie, kan mens ook nie vir `n ander gee nie. Maar U is in U gees oneindig ryk en kan ons van U eindelose groot oorvloed wel soveel laat toekom as wat nodig is om ons te help.

[4] Laat veral die volle waarheid in die hart van die mense deurdring en laat ons sien hoe ons kan afkom van die ergste plaag vir ons siele op hierdie wêreld!

[5] Hierdie ergste plaag is egter ons afgodedom en ons priesters. Hierdie duisend maal duisend bevoorregte bedrieërs van die mense het verstand van toorkuns en towery, of liewer gesê, hulle pleeg allerlei soorte bedrog, imponeer daardeur die met blindheid geslaande volksmenigte en is, deurdat hulle vernaamlik met die volk omgaan, in die volle besit van die mag oor die volk, wat dit vir ons eindeloos moeilik maak om die volk voor te lig; want as uiteindelik selfs die keiser beter skole sou wil oprig vir die volk, sou die vreeslike priesters die hele volk maar al te gou teen die keiser opsteek en sou hy met leër en al verlore wees.

[6] Daarom ly ons, Romeine en Grieke wat beter en helderder van gees is, groot nood waarvan ons onsself nie met alle skatte van die wêreld kan bevry nie. Wys U ons op `n middel daarteen, - dan sal dit ook by ons lig word, - en dan sal ons en vele duisend maal duisende mense gehelp wees!”

[7] Ek sê: “Dit is `n goeie gedagte van jou en wat jy wens sal ook geskied. Maar so skielik as wat Ek die storm op see laat bedaar het, gaan dit nie met die geestelike hulp nie; want daarby het Ek maar net met geeste en kragte te make wat nog lank geen eie vrye wil het nie en My derhalwe ook onvoorwaardelik moet gehoorsaam.

[8] Maar elke mens het `n volkome vrye wil waarvolgens hy vrylik kan doen wat hy wil en daarom is sy gehoorsaamheid logies gewys daarvan afhanklik. God Self kan en mag hom nooit en te nimmer deur Sy almag dwing nie, maar Hy kan die mens slegs in sulke situasies bring dat hy deur middel van ervarings, as te ware uit homself, tot `n suiwerder insig kom en dan ook sodat hy sy wil deur sy eie verstand kan lei. 

[9] Maar sou God deur Sy almag, vanuit Sy wysheid die wil van die mens lei, dan sou die mens niks hoër staan as `n dier nie; hy sou selfs nog enigsins daaronder staan, omdat selfs aan die dier al `n klein vryheid van wil verleen is in soverre hulle, netsoos die ervaring julle leer, ook `n verstand en `n geheue het, honger, dors en pyn voel en daarom ook, al is dit hoe vaag, iets kan dink, kan oordeel en deur sy geluid, gesigsuitdrukking en bewegings te kenne kan gee wat hy nodig het en wil hê.

[10] Maar `n mens, wat sy wil aanbetref, wat suiwer afhanklik is van God se almag, sou byna wees soos `n boom, wat so moet groei en bestaan soos wat God se wil hom neergesit het.

[11] Daaraan kan jy al sien dat dit baie anders met die korrekte ontwikkeling van `n mens gaan, as met die skielik laat bedaar van `n storm op see. Wanneer die mense ook op die manier behandel sou moet word, sou dit wel dwaas van My wees om nou met julle vanuit My wysheid te spreek en julle volgens die waarheid te onderrig; dan sou Ek julle naamlik ook wel dadelik die ligste gedagtes in julle siel kan lê en dan julle wil met My mag kan dwing om nie anders te wil en te handel as net soos wat Ek dit Self wil. Maar sou iemand iets daaraan hê, as Ek hom tot `n pure masjien van My almagtige wil sou maak?

[12] Maar die nog so boosaardige en selfsugtige priesters van julle is ook heeltemal mense met `n volledige vrye wil en kan daarom doen wat hulle wil en dit des te meer, omdat julle wêreldse wette hulle nie aan bande lê nie en julle hulle andersyds netsoos hulle is, goed vir die volk kan gebruik.

[13] Maar wie hom van hulle juk wil bevry, moet die waarheid soek en hom daarby hou; want elke mens kan maar net deur die in homself gevonde waarheid volledig vry word van die juk van die duisternis, wat `n uitwas is van die duisendkoppige bygeloof.

[14] Wanneer julle dit begryp het, moet julle ook daarvolgens handel, dan sal die priesters julle ten eerste geen skade kan berokken nie en ten tweede self daarmee ophou, wanneer hulle op julle terrein van die waarheid van die lig, geen reaksie meer vind op hulle dwaashede nie."

Die opvoeding van die mensdom

215 (Die Heer): “Nou sê die hoë raadsheer weer: “Maar waarom sou dit dan by name vir die hoëpriesters skadelik wees, wanneer hulle deur die almag en die wysheid van jou God gedwing sou word, altans vir enkele jare, om die afgodery te laat val en vir die volk die waarheid te onderrig? As hulle dan, as God se almag hulle weer vrylaat, opnuut tot die ou afgodery wil terugkeer, dan sou die verligte volk hulle sekerlik sodanig teregwys dat hulle hulle nooit weer met die ou afgodery sou inlaat nie! Het ek gelyk of nie?”

[2] Ek sê: “As dit raadsaam sou wees en heilsaam vir die mense, sou God die priesters nie nodig gehad het nie, maar sou Hy ook die bome en die klippe kon laat praat, wat nog meer teweeg sou bring by die volk. Maar in beide gevalle sou dit nie net geen nut gehad het vir die vrye wil van die mense nie, maar dit sou die vrye ontwikkeling van die innerlike selfstandige lewe van die siel maar net skaad; want as al julle priesters nou opeens vir die nog grotendeels bygelowige volk, wat hulle oortuigings op onwaarhede baseer, luidkeels sou begin te predik teen die ou gode en afgodsbeelde, sou die volk hulle as vyande van hulle ou gode aansien, hulle gryp en wurg. Maar wanneer bome en klippe die volk sou onderrig, sou `n enorme dwang daardeur uitgeoefen word op hulle bewussyn en hulle wil en dan sou die volk ook baie gou alle afgodsbeelde en hulle priesters te lyf gaan en hulle vernietig. 

[3] Sê nou self wie daarmee gehelp sou wees! Nie die volk nie; hulle sou dan `n onvry en geheel en al opgedringde geloof, bewussyn en wil hê, waardeur hulle siele netso min vry sou kan word as deur hulle ou bygeloof, wat nou tog al by vele onder julle baie deursigtig geword het as gevolg van die eie ondersoek en denke.

[4] `n Geloof wat aan die mense deur wonderwerke opgedring is, sou - netsoos so juis bespreek - geen sin hê nie, omdat dit netsoos die oue `n bygeloof sou wees, en vir die priesters sou dit netso min nut hê en vir julle ook nie. Of kan jy bewys, dat jy werklik `n wyse is as jy alleen die vraag wat jy jouself stel, beantwoord?

[5] Wanneer Ek nou byvoorbeeld die pilare in die paleis sou laat spreek, en hulle dan allerlei uiters diepsinnige en wyse vrae sou stel, waarop die pilare My dan sulke wyse en ware antwoorde sou gee as wat vir geen mens ter wêreld en ook vir geen engelegees in die hemel moontlik sou wees nie, wat sou jy dan daarop sê?”

[6] Die hoë raadsheer sê: “Enersyds sou dit wel baie wonderbaarlik wees; maar die pilare sou uiteindelik tog maar net in ooreenstemming met U wil en volgens U insig die wyse antwoord kan gee, en dit sou dan eintlik dieselfde wees as wanneer U vir Uself vrae sou stel en dit dan sou beantwoord.”

[7] Ek sê: “Dit het jy baie goed ingesien en goed beantwoord. En sien, presies dieselfde sou dit ook wees wanneer God die lewensorde, wat Hy vir ewig bepaal het, vir die mens deur Sy almagtige wil sou laat inprent. Dan sou God Self wil en handel in die mens! Maar as dit so sou gaan, wat sou daar dan gebeur met die volkome vrye selfstandige lewe van die mens?

[8] Maar God het die mense nie geskape as sogenaamde speelpoppe vir Homself nie, maar as volledig aan Hom gelyke ewebeelde, wat Hy uit Homself in die lewe geroep het, nie as skepsele van Sy almagtige willekeur nie, maar as ware kinders van Sy ewige vaderliefde; en Hy het hulle die geheel aan Hom gelyke kreatiewe eienskappe geskenk om hulle volkome vry vanuit die eie lewenskrag self volgens die eie totale vrye wil te ontwikkel totdat hulle heeltemal aan God gelyk is. En sien, daarom mag by die ontwikkeling van die mense, hulle vrye wil deur geen enkele goddelike dwang gerem word nie, maar mens moet hulle selfs onder die ergste omstandighede hulle volkome vrye wil laat behou, selfs ook wanneer dit Myself My aardse lewe aan die kruis sou kos!

[9] Sien, so baie liefde het die Wysheid van God vir die mense, wat hulle as Haar kinders in hierdie wêreld geplaas het ter beproewing van die volstrekte vrye wil wat aan hulle gegee was. Begryp dit daarom goed en stel verder geen sinnelose vrae aan My nie; want God het uit Homself vir ewig `n orde bepaal en sal ook ewig daarby bly! En laat Ons nou oor iets anders praat, as julle dit wil! 

[10] Hier sê Cyrenius: “Maar, my Majesteit en Heer in alle dinge, is U tog nie boos daaroor nie? Ons is netsoos ons is: nog sterk aardse mense wat traag van begrip is en daarom vra ons U om geduld.”

[11] Josef sê nou: “Dit duur by Hom nooit so lank nie! Dit is nou verstandiger om Hom met rus te laat; want Hy het nou werklik wel baie gepraat en onderrig. En as Hy eenmaal so optree, is dit maar die beste om Hom te laat gaan en te doen wat Hy aangeraai het. Daar kan ek, as te ware sy vader, ook niks aan doen nie. Opeens word Hy dan stil en laat ons praat wat ons wil. Laat Hom daarom, eerbiedwaardige vriende en beskermhere, maar `n tydjie met rus; dan sal Hy self wel weer met iets kom!”

[12] Cyrenius sê aan Josef: “Maar sê my tog of Hy Homself ooit wel eens teëgespreek het?”

[13] Josef sê: “Nog nooit nie! Wat hy eenmaal sê, dit is so goed soos vir die hele ewigheid gesê, en dit gereeld by die kleinste en onbeduidendste dinge! Dit kan ek geheel na waarheid getuig.”

[14] Cyrenius sê daarop: “Ja, dan is dit inderdaad maar verstandiger om ons so te gedra soos wat Hy dit wens; want Sy innerlike is vervul van God se Gees en wat Hy wil, gebeur. Ons swak mense moet dan maar liewer geen geveg met Hom aangaan nie, waarvan ek al twintig jaar gelede oortuig was. Maar nou is dit die vraag oor watter ander dinge ons nou dan nog sal praat, omdat Hy tog die mees gedenkwaardige fenomeen van hierdie tyd is, netsoos ook van alle ander tye en dit ook tot aan die einde van die wêreld sal bly." 

Kritiek van die Romein op die aardse toestande

216 (Die Heer): “Hierop sê Josef: “O, dan kan ek jou wel onmiddellik `n onderwerp noem, wat wel aantreklik vir Hom is! Luister, wat het julle, wat tog in heelwat misterieë ingewy is, as `n voorstelling van die skepping van die eerste mensepaar op hierdie aarde?”

[2] Die hoë raadsheer sê daarop: “Vriend, wat dit betref is daar niks anders in die wêreld wat soveel vraagtekens het nie, as juis dié hoogs twyfelagtige punt! Om daaroor iets definitief en sekers te sê, is en bly vir ons mense onmoontlik, en hoe meer ondersoek mens daarna doen by alle bekende volkere van die aarde, in `n des te groter labirint van onsekerhede beland mens. Wie hom so egter vol vertroue in die arms gewerp het van `n blinde geloof aan die een of die ander volksage, is byna altyd nog die beste daaraan toe. As mens nie agter die waarheid kan kom nie, moet mens kyk om `n lewensegte fantasie te vind, dan is mens meestal in so `n lewensegte droom baie gelukkiger as wanneer mens ewig na `n waarheid soek wat werklik nooit te vinde is nie!

[3] Die Perse het `n ander sage as die Indiërs en dan julle Judeërs, die Skite weer `n ander, ons Romeine en Grieke ook weer en so ook die Opper-Egiptenare, en die Germane wat aan my bekend is, weer `n heel ander! O, daar sou baie daaroor te sê wees, maar uiteindelik sou mens niks daarmee bereik nie.

[4] Daarom is ek van mening dat ons dié uiters onvrugbare onderwerp heeltemal moet laat vaar; want daaroor sal ons netso min ooit heeltemal duidelikheid kry, as die astronome oor die wese van die planete aan die uitspansel. 

[5] Ek wil dus sê: As daar na die afval van die liggaam werklik `n hoër en meer volkome lewe bestaan, dan sal ons in daardie lewe ook seker diepere waarhede begryp; en wanneer dit na die dood van die liggaam ook heeltemal verby is met die lewe van die siel, dan is daar werklik niks verlore as ons nie al te wys geword het nie. Kyk, vriend, so dink ons, baie ervare en meer ontwikkelde Romeine!

[6] Dit is ook moeilik om te bewys dat die siel van die mens na die dood voortleef, maar dit is nog altyd makliker as om met sekerheid aan te toon of, hoe en wanneer `n enkele mensepaar of miskien ook wel meer mensepare in dieselfde tyd of in baie verskillende tye op hierdie aarde geplaas is. Slegs `n God kan dit weet, maar nooit `n kortsigtige en ook veels te kort lewende mens nie; want as hy danksy sy vele ervarings miskien, net tot die beskouing van diepere waarhede sou kon gekom het, moet hy al die wêreld verlaat! Omdat ek dit maar al te goed ken, gee ek werklik niks meer om vir sulke dinge en ondersoek nie! Kortom, hoe die hele lewe op aarde ingerig is, is en bly vir denkende mense sleg. 

[7] Ook al is ons tot die kindskap van God geroep, dan kan dit sekerlik maar net deur `n klein deel van die mense bereik word! Waarom dan nie deur almal nie? Waarom moet ongeveer `n derde van die mense as nog onmondige kinders sterf? Wat kan hulle weet van God en hulle latere bestemming en hoe kan hulle hulleself deur die korrekte gebruik van hulle vrye wil ontwikkel totdat hulle God se gelyke is?

[8] Daarom beweer ek: Die blindste dwaas is duisend maal gelukkiger as die grootste wyse, en ons tree verstandig op om ons hier met ander dinge besig te hou as met sulke onvrugbare beskouings; want hoe meer `n mens weet en begryp, des te duideliker word dit vir hom dat hy uiteindelik heeltemal niks weet nie. En vir so `n uiters saai lewensvermaak sal ek sekerlik nie al te dankbaar wees nie. Ek het gespreek!”

[9] Cyrenius sê daarop: “Ja ja, as jy dit met ons suiwer natuurlike verstand bekyk, het jy heeltemal gelyk; maar -”

[10] Die raadsheer sê: “Niks maar nie! Ons het tog geen ander as maar net `n natuurlike verstand nie?! As dit nie voldoende is nie, waar kry ons dan `n bonatuurlike verstand vandaan?! `n Mens is tog die naaste aan homself - en ken homself nie; hoe sou hy dan iets moet ken wat nog verder van hom afstaan?! Hou tog op! Die natuur van die mens is sonder sy wil en wete of wel heeltemal bedorwe en deug nêrens meer voor nie, of die mens is gedoem, meer nog as elke dier, deur sy onvolkomenheid te voel en daardeur so ongelukkig te wees as wat maar moontlik is. Want ek het nog nooit `n wyse gesien wat werklik gelukkig is nie. Hoe wyser iemand is, des te ongelukkiger is hy ook aan die einde van sy dae. En sy grootste vriend is dan altyd die dood. Werklik, `n merkwaardige liefhebbery van `n almagtige en hoogs wyse God: wat aan één stuk deur skep en dadelik daarna weer vernietig!"

God se bedoeling met die mense

217 (Die Heer): “Toe sê Ek: “Vriend, jy is `n bietjie opgewonde, omdat Ek julle almal so pas die waarheid oor die bestemming van die mense voorgelê het; maar dit is heeltemal nie erg nie! Ek het die tekens van twyfel in jou gesien en wou dat jy dit openlik prysgee; daarom moes Josef ook met so `n onderwerp kom, wat jou tong op die regte plek losgemaak het. Jy het ook baie goed gespreek en jou twyfel en kritiek ten aansien van die menslike natuur goed na vore gebring. Maar nou is Ek aan die beurt en Ek kan jou daaroor iets baie anders sê as wat jy oor die onderwerp dink, wat julle nou onder mekaar bespreek het.

[2] Sien, as God die mense slegs vir hierdie aarde geskape het, sou dit wel `n vreemde liefhebbery van Sy kant wees om aan één stuk deur te skep en die geskapene dan weer te vernietig; maar omdat Hy die mense vir `n hoër en ewige lewe geskape het en hulle slegs so lank op hierdie aarde laat bestaan tot hulle die streng noodsaaklike beproewing van hulle vrye wil, of op sy minste die bestaan in die vlees deurgemaak het, is die een ware en lewende liefhebbery van God ten opsigte van Sy mense, dat Hy hulle op hierdie jammerlike wêreld slegs so lank in die vlees laat lewe as wat vir die een of ander mens hoogs nodig is! Wanneer die eintlike mens hierdie aarde verlaat, sal hy aan die anderkant wel na skole gestuur word wat geskik is om hom tot die hoër en geheel ware lewensvervolmaking te bring. Daar sal hy dan ook wel `n ware voorligting kry oor die genesis van die eerste mense van die aarde.

[3] Maar menigeen sal, ook al terwille van sy medemens, op hierdie aarde gelyk aan My vervolmaak word, maar slegs langs die enigste moontlike weg van die ware verering van God, wat Ek julle so pas uiteengesit het, toe julle oorweeg het om My goddelike eer te bewys.

[4] Maar sodat jy voortaan nie meer sal twyfel aan die lewe van die siel na die dood van die liggaam nie, sal Ek die oë van jou siel `n tydjie open en dan kan jy ons meedeel wat jy alles gesien het. Maar dit wil Ek ook maar net doen as jy dit wil.”

[5] Die raadsheer sê: “Ja, dit sou ek graag wil! Doen U dit vir my!”

[6] Nou roep Ons Josef My na hom toe en sê saggies aan My: “Luister, my liewe Seun van die Allerhoogste, maak dit nie te bont met die hooggeplaasde Romeine nie; want ek het steeds die indruk dat hulle Jou al `n tydjie verkeerd begryp! Die hoë raadsheer het dit so juis min of meer te verstane gegee, ofskoon hy aanvanklik daarvóór was om Jou goddelike eer te bewys.”

[7] Ek sê: “Jy hoef jou geen sorg te maak nie! Wat Ek hom nou gaan laat sien, sal hom op baie ander gedagtes bring!”

[8] Josef sê: “Doen dan maar wat Jy goeddink!”

[9] Hierop open Ek slegs deur My innerlike en nie hardop uitgesproke wil vir die raadsheer die sogenaamde tweede gesig, en hy word onmiddellik omring en omgeef deur sy vele oorlede familielede, vriende en bekendes en ten slotte kom selfs Julius Caesar ook nog te voorskyn, waaroor die raadsheer hom buitengewoon verbaas, sodat hy My haastig vra: “Is dit alles waarheid of sinsbegogeling?”

[10] Ek sê: “Praat met hulle, hulle sal jou dit sê; want `n drogbeeld kan nie praat nie!"

Die geeste vertel oor die wêreld aan die anderkant

218 (Die Heer): “Daarop vra die raadsheer aan die geeste wat aan hom verskyn het of hulle werklikheid was of miskien `n begogeling van sy stellig betowerde sintuie.

[2] Die geeste sê: “Ons is waarheid en as jy dit nie sien en nie wil begryp nie, hou jy jou net self vir die gek!” 

[3] Die raadsheer sê: “Waarom kan ek julle maar net nou sien en waarom ook nie ander kere nie? Waarom het julle jul nie deur my laat sien toe ek so gereeld reeds self vurig na julle verlang het nie?” 

[4] Die geeste sê: “Jy sou ons ook gereelder kon sien en spreek, as jou siel nie so verblind was deur die genotsug van die materiële wêreld nie.

[5] Die eenvoudige oermense van hierdie aarde kon dit doen; maar toe die latere nakomelinge steeds meer en meer versink in die materiële van die wêreld, verloor hulle ook die vermoë om die afgeskeide siele te sien en met hulle om te gaan. Daardeur kom die duister van die twyfel oor hulle, waarin hulle selfs ook die geloof aan `n voortlewe na die dood van die liggaam verloor en hulle angstig onder mekaar begin afvra of daar na die dood van die liggaam wel `n voortlewe van die siel bestaan.

[6] En kyk, hierdie toestand vol twyfel van die grof wellustige mense is `n ware straf vir hulle sedelike verdorwenheid, en dit is goed so! Want sonder hierdie bittere straf sou die mense steeds meer en dieper wegsink in die oordeel van die materie; en so hou die angs vir die dood van die liggaam hulle daarvan af, omdat hulle nie kan weet en besef wat daar na die dood van die liggaam met hulle sal gebeur nie!

[7] Op die wêreld tydens ons lewe in die liggame het ons almal dieselfde straf deurgemaak en was vol twyfel oor allerlei sake; alleen die werklike skeiding van ons liggaam het ons eers daarvan oortuig dat mens na die afval van die vlees voortleef. En tydens die voortlewe gaan dit slegs met diegene goed, wat in sy liggaam op die wêreld regverdig was en goeie werk verrig het; maar met die lasteraars en diegene wat nie regverdig was nie, hard en geheel liefdeloos was, gaan dit sleg, selfs duisend maal slegter as met diegene wat hier in die duistere kerkers smag.

[8] Jy is weliswaar `n regverdige man, maar daarby tog hard en onverbiddelik. Wanneer jy na ons toe kom na hierdie wêreld met hierdié eienskappe, sal jy ook die streng en onverbiddelike geregtigheid vind, maar geen liefde en erbarming nie. Want geen enkele siel vind by ons iets anders as wat sy in haar gemoed saamgebring het nie; want by ons staan mens eers op hoogs eie grond. Begryp dit en hou rekening daarmee, sodat jy goed versorg by ons aankom; want jy het nou `n beter geleentheid as wat ons ooit gehad het!”

[9] Toe sê die raadsheer: “Nou glo ek dat julle egte en geen sinsbegogeling is nie! Maar sê my eers wie die jong Judese Man is, wat sulke wonderbaarlike werk verrig voor ons oë!”

[10] Die geeste sê: “Hy Is die Ene wat Hy Is, wat Hy was en dit wat Hy altyd sal wees! Meer mag ons nie oor Hom sê nie; want dit gebied Sy wil ons. Maar Hy is tog by julle, jy kan Hom dit self vra!”

[11] Daarop rig die raadsheer hom spesiaal tot Julius Caesar en vra hom: “U was op aarde `n baie verstandige en magtige held; alles en elkeen moes hom skik na u gebooie. Maar hoe leef u nou in die wêreld van die geeste?”

[12] Die gees (Julius Caesar) sê: “In dié wêreld het ek reeds `n vreeslike loon geoes vir dit wat ek gedoen het terwille van my roem; daarom het ek ook weinig goeds in myself hiernatoe saamgebring, en daarom was groot armoede my loon en my wêreldse roem was hier gelyk aan `n duistere nag, waarin ek slegs hier en daar `n paar sterretjies deur dik swart wolke gesien glinster het.

[13] `n Lang tyd was ek heeltemal alleen sonder ook maar enige geselskap en ek het niemand behalwe myself gehad nie. Hoe ek ookal geroep, gesmeek, gehuil, rondgeloop en gesoek het, dit het alles niks gehelp nie. Alle gode het ek aangeroep, maar daar was geen antwoord nie. Na `n lang, treurige, wanhopige tyd in my verskriklike toestand, kom ek op die idée om my tot die God van die Judeërs te rig. Toe word dit ligter om my heen en die paar sterre word ook ligter en dit lyk of hulle naderby kom. Toe ek dit merk, stel ek my volle vertroue in die God van die Judeërs en vra Hom vurig om my te help uit my groot nood en ellende.

[14] Toe word dit nog ligter om my heen en `n ster kom na benede, naby by my. En baie gou ontdek ek dat die ster `n volkome menslike gedaante aanneem en hierdie mens was iemand wat ek in die wêreld `n keer `n egte weldaad bewys het; hy sê aan my: “Heil is met jou, dat jy tydens jou nag die ware God van die Judeërs gevind het! Verban jou valse afgode en verban ook jou eie grootste afgod, jou Caesar-roem; word geheel en al deemoedig, dan sal ek jou saamneem na my woning!

[15] Toe rig ek my weer tot die God van die Judeërs en vra Hom om my roem en alle valse afgode weg te neem. Daarop kom ook die ander sterre as mense na my toe en sê: “Ook ons was netsoos jy op die aarde gewees; maar ons was arme Judeërs, wat deur jou priesters vervolg was; maar jy het ons beskerm, ons geskenke gegee en ons gehelp om weer na ons land te gaan. Nou is jy arm en het van alle aardse skatte niks, behalwe daardie een wat jy vir ons gedoen het; en daarom is dit nou ook deur dit dat God toegelaat het om na jou toe te kom om jou die goeie te vergeld wat jy vir ons gedoen het; As jy sonder enige roem met ons wil saamgaan, dan sal jy by ons onderdak vind!” 

[16] Toe gaan ek en kom dadelik in `n wonderlike, lieflike omgewing aan. Dit het na `n breë dal met `n groot mooi meer gelyk. Die dal was baie uitgestrek en omsluit deur hoë berge, wat pragtig was om te sien. Voor my het `n paar huisies gestaan, netsoos mens dit op die wêreld in groot getalle goed ken onder die naam vissershutte. Verder weg het ek nog meer dergelike hutte gesien. Die velde was weelderig groen. Slegs bome het ek weinig gesien, maar hulle het vol van die mooiste vrugte gehang.

[17] By my aankoms het ek, in die woonhut wat hom aan die regterkant bevind, onderdak gevind by my vriend, wat in my grootste nood die eerste na my toe gekom het, en daar vind ek ook dadelik iets te eet en te drink; alles was baie eenvoudig, maar tog het dit my baie meer vreugde gegee as wat my groot skatte en paleise my ooit op die wêreld gegee het.

[18] Toe ek my so gelukkig in die hut bevind en my ook voldoende versterk het, neem my vriend my weer saam na buite, waar ons `n boot ontdek op die helder wateroppervlak van die meer; daarin sit `n mens met sy hand aan die roer, op ons afkoers. Ek vra my vriend wie die skipper wel mag wees. En hy sê: “Hy kom af en toe by ons oor die meer, waarvan ons nie weet hoe lank dit is nie, en gee ons altyd baie vriendelik te kenne wat ons verder te doen staan. Daarna moet ons dan weer aan die werk. Ons doen dan weer die werk wat ons aangeraai is, werk met volle inset en met vreugde en lus, en ons inset word telkens geseën deur die God van die Judeërs. Toe ons na hierdie omgewing gekom het, netsoos jy nou, het dit nog woes en verlate daaruit gesien; slegs deur ons vlyt en ywer het dit in hierdie bloeiende toestand gekom. Ook jy sal nou voortaan so met ons werk en daarby ook die seën ontvang wat ons ontvang het!"

Die lewe van Julius Caesar aan die anderkant

219” (Die Heer): “Julius Caesar: “Dit verheug my baie en ek begeef my met my vriend na die oewer van die meer. Die skipper gaan dadelik aan land en sê: “Daar gunter aan die oewer van die meer, regs, landinwaarts, is nog `n vreeslike poel, waarin nog allerlei verskriklike ongediertes is, wat af en toe die lug van hierdie omgewing verontreinig. Hierdie poel moet julle drooglê! Gooi goeie grond in hierdie poel in, wat nie baie diep is nie, totdat dit opgevul is, dan sal julle jul omgewing daardeur aansienlik verbeter en daarby `n vrugbare stuk land hê!” My vriend en ook ek bedank hom met blydskap vir hierdie raad. Hy vaar vinnig weer weg en ons gaan onmiddellik aan met die werklike swaar arbeid.

[2] In die huis was ook dadelik die benodigde gereedskap te vinde vir die werk wat ons aangeraai was. Ons gryp dit, opgewek en bly, gaan na die genoemde plek en begin te werk. Maar tog word ek angstig en bang, toe ek sien hoe groot die poel was; want daar was so `n enorme hoeveelheid verskriklik uitsiende ongediertes, dat ek aan my vriend sê: “Luister, voordat ons die poel sal drooglê, sal daar minstens honderd volle jare op aarde verbygegaan!”

[3] Daarop sê my vriend: “Wat maak dit vir ons saak hoeveel jaar daar op aarde verbygegaan het! So `n tyd bestaan nie hier nie, want hier heers een en dieselfde ewige dag, en ons tyd lê in ons wil. En hierdie poel is slegs `n noodsaaklike uitbeelding van die onsuiwerheid, wat hom nog binne in jou hart bevind, en hier is dit veral jou taak om jou daarvan te suiwer deur `n ernstige wil en deur geduld, wat vir jou op aarde totaal vreemd was. Maar ek sal jou help, dan sal ook hierdie vreeslike poel gou en sonder te veel moeite in `n vrugbare stuk land verander word!”

[4] Toe ek dit hoor, versterk ek my wil en begin met alle geduld te werk. In die begin lyk dit wel asof die poel nooit sou volword nie; maar langsaam aan word dit tog sigbaar dat ons nie tevergeefs werk nie; en so was die afskuwelike poel dan ook baie gou heeltemal gevul met goeie aarde, die ongediertes beswyk onder die gewig van die aarde en word vir ewig begrawe en ons wen `n goeie en mooi stuk land en plaas ook dadelik `n nuwe woonhut daarop, wat ons vir die aankomende nuwelinge ter beskikking gestel het, want ons help hulle meestal op dieselfde manier vooruit as waarop die vriend, waaroor ek spreek, my vooruit gehelp het.

[5] Die skipper was sedertdien al meermale by ons gewees en het ons telkens weer tot nuwe werk aangesit, wat ons ook verrig het, waardeur ons omgewing in `n ware Eden verander is. Ek woon nog daar en verlang vir myself niks hoër, mooier en beter nie. Laat jou daarom op hierdie wêreld met niks in wat in aardse opsig groot en waardevol is nie; want by ons is slegs die werk en dade wat waaragtig goed en edel is, van waarde!” 

[6] Geheel oorbluf sê die streng hoë raadsheer toe aan die gees van Julius Caesar: “Waar is dan, vir aardse begrippe, die gebied wat jy nou so getrou beskryf het?”

[7] Julius Caesar sê: “Op hierdie aarde sal hierdie gebied wat deur my beskryf is, wel nêrens wees nie, maar tog is dit so dat dit plaaslik oral kan wees; want waar ek is, is daardie gebied ook. So langsaam aan het ek wel geleer dat die plek, die omgewing en alles wat my in ons wêreld as skynbaar lewelose materie omgeef, uit myself gegroei het - netsoos in sekere sin `n boom uit die aarde - of met ander woorde: ekself is die skepper van die wêreld wat ek bewoon. Ek en my vriende bewoon daarom ook dieselfde landskap, omdat ons dieselfde liefde, dieselfde wil en derhalwe ook dieselfde denkwyse het; maar op dieselfde plek kan ook nog tallose ander geeste woon, en elkeen in `n ander omgewing. Dit is die groot verskil tussen ons geeste, en julle, nog aardse mense.” 

[8] Die raadsheer sê: “Dit begryp ek nie! Hoe kan nou op een en dieselfde plek meer omgewings en landskappe wees?”

[9] Julius Caesar sê: “O, dit kan maklik, en uiteindelik selfs ook nog op baie natuurlike wyse! Kyk, in een en dieselfde vertrek slaap byvoorbeeld honderd mense en almal droom! Die een is in Rome, die ander in Athene, `n derde in Jerusalem, `n vierde in Alexandrië en gaan so maar deur, elkeen is al êrens anders en dit so lewenseg dat hy oordag maar nie daaroor uitgepraat raak nie. Wel, hoe is dit dan moontlik? Al honderd in een en dieselfde slaapvertrek - en tog elkeen in `n heeltemal ander omgewing?! Ja, hoe is dit dan as duisende mense hulle op `n veld bevind en elkeen op een en dieselfde oomblik iets anders sien?

[10] Kyk, ongeveer so is alles in die ander, of liewer gesê, in ons geesteswêreld! Die verskil tussen ons wêreld en die van julle hier, is maar net die volgende: Ons geeste woon in feite eintlik in ons heeltemal eie wêreld, maar julle woon in die wêreld van God. Want ons wêreld is die werk van ons gedagtes, idees, begeertes en ons wil; maar hierdie wêreld is die werk van die liefde, die gedagtes, die idees en die wil van God.

[11] Daarom is die mens die ewebeeld van God, het hy skeppingskrag in hom en kan in suiwer geestelike toestand sy wêreld self skep en sodoende in sy volkome eiendom woon. Dit sou jy nou wel begryp het?!”

[12] Die raadsheer sê: “Maar dan is die mense wat jou omring en met jou omgaan tog ook slegs jou werk en jou eiendom in die wêreld wat as `n droombeeld uit jou voortgekom het!”

[13] Julius Caesar sê: “Ook dit, ten dele; maar ek sou hulle sonder dat hulle dit wil nie vir die gees kan gaan haal nie en nog minder met hulle kon omgaan, sien, hoor en spreek nie. Maar dit lyk ook baie sterk soos die sien, hoor en voel van jou medemens op hierdie aarde. Want jy sien die werklike mens ook nie, maar slegs `n afbeelding daarvan in jouself, jy voel hom slegs deur jou eie gevoel en hoor die geluid van sy woorde in jou oor, wat so ingerig is dat dit die geluid wat daar deur die lug na toe kom, naboots. Maar wanneer jy blind, doof en sonder gevoel is, bestaan daar vir jou geen medemens nie, ook al sou hy hom baie naby in jou omgewing bevind. Maar al hoor, sien en voel jy nog so baie mense en stel jy jou hulle in gedagte voor, dan sal jy tog in werklikheid niemand sien, hoor en voel as daar niemand is nie. 

[14] En so moet ook in die geesteswêreld die gees waarmee jy wil omgaan, daar wees, in elk geval met sy wil, sy liefde en sy bewussyn. Sonder dit is jy alleen of die mense wat jy dalk netso sien is niks anders as newelbeeld van jou fantasie nie, wat op sigself geen bestaan, geen realiteit het nie en kan derhalwe ook nie wedersyds met jou omgaan nie; want alles wat hulle blyk te wees, is jy self.

[15] En dit is ook dieselfde en eindelose groot verskil tussen God en ons mense, wat op Homself lyk, dat slegs God alleen vanuit Sy groot gedagtes volkome, selfstandige en geheel vrye mense in die lewe kan roep, terwyl ons geeste, wel newelbeelde, maar geen realiteite in die lewe kan roep nie. So is ook die wêreld wat `n gees bewoon, eerder `n fantoom as werklikheid; want geeste met `n groter volmaaktheid het my ook hulle wêreld laat sien op een en dieselfde plek, en die wêreld sien baie anders daaruit as die wêreld wat ek bewoon. Maar dit sal jy eers heeltemal begryp en insien as jy self `n bewoner sal wees van jou eie innerlike geesteswêreld.

[16] En nou het ek jou voldoende laat sien hoe dit staan met die lewe nadat die liggaam weggeval is; stel ons daarom nou verder geen vrae meer nie!"
Oor glo en sien

220 (Die Heer): “Op daardie oomblik ontneem Ek die raadsheer die innerlike gesigsvermoë en hy sien geen gees meer nie. Maar toe vra hy My vol angs waarnatoe die geeste nou gegaan het, omdat hy geeneen meer kon sien, hoor of spreek nie. 

[2] Ek sê: “Hulle is nog net so daar as netnou; maar jy kan hulle nou nie meer sien, hoor of spreek nie, omdat jou siel nog te veel één is met jou vlees en nog gladnie verenig is met God se Gees in haar nie. Maar as jy daarna gaan strewe om jou te verenig met die gees in jou, sal jy ook altyd die geeste wat hulle om jou heen bevind, kan sien, hoor en praat. - Het jy dit goed begryp?”

[3] Die raadsheer sê: “Ja wel, - maar dit voel vir my nou netsoos iemand wat dronk is, wat ook soms baie helder van gees is en dadelik daarna ook weer baie dom is en sê: Ek sal jare daarvoor nodig hê voordat dit vir my heeltemal duidelik sal wees!”

[4] Ek sê: “Wie ywerig soek, sal ook vind wat hy soek. Maar `n mens kan homself - netsoos dit in die algemeen maar al te gereeld gebeur - gedurende sy hele lewe afsloof en so sy liggaam en meer nog sy siel bederf; maar omgekeerd kan hy hom ook baie inspan tot ewige voordeel van sy siel.

[5] Wanneer die mense soveel oor het vir hulle liggaam, wat na `n kort tyd sal sterf, - waarom dan nie des te meer vir die siel nie, wie se bestemming dit is om ewig te lewe? Wees ook jy daarom voortaan werksamer vir die welsyn van jou siel as vir die welsyn van jou liggaam, dan sal dit wel ligter en helderder in jou word!” -

[6] Almal was tevrede met hierdie les en loof My wysheid. 

[7] Cyrenius sê egter aan My: “Heer, waarom mag ook ons nie die geeste wat my raadsheer gesien en gespreek het eintlik sien en met hulle praat nie?”

[8] Ek sê: “Niemand van julle is so ongelowig soos die raadsheer nie. Vir hom was `n tasbare bewys noodsaaklik. Hy glo nou omdat hy die onteenseglike rede van sy twyfel gesien het. Maar dit is geen verdienste van hom dat hy nou voortaan nie moeisaam in homself hoef te soek na die bewys, dat die siel verder leef na die afval van die liggaam nie.

[9] Maar wie nie gesien het wat hy gesien het nie, glo wat Ek hom sê en geloof is heilsamer vir die siel as sien, omdat die siel hom in die geloof vryer beweeg as in die sien. Ek ken jou geloof en weet dat die werk wat jy My sien verrig, vir jou reeds as `n absolute bewys dien vir die algehele waarheid van wat Ek sê; en daarom sou dit geen enkele sin hê om nog vir jou die oorledenes te laat sien nie, sodat hulle jou kan vertel dat Ek die waarheid tot julle spreek.

[10] En wanneer jy deur jou inspanning vol egte geloof sal wees, sal jy ook vanself tot die ware en vrye beskouing kom, wat jou siel dan nie meer dwing nie. Sien, dit is die goeie rede waarom julle nie dit mag sien wat die raadsheer, wat vol twyfel sit, wel gesien het nie!”

[11] Toe Cyrenius en die vele ander gaste dit van My verneem het, bedank hulle My baie vir hierdie uitleg en was daarna egter bly dat hulle nie die verskyne geeste gesien en met hulle gepraat het nie. 

[12] Omdat dit intussen aand geword het, word die lig aangesteek en word Ons meegedeel dat die aandmaaltyd in die groot eetsaal opgedien was. Cyrenius gaan staan om alle aanwesiges uit te nooi om aan die aandmaaltyd deel te neem. Maar sommige raadshere verontskuldig hulle deur te sê dat hulle dit tuis eers moet meedeel, omdat mens andersins met die aandete op hulle sou wag.

[13] Maar Ek sê vir hulle: “Gee gehoor aan die wil van Cyrenius! Julle familie is reeds daarvan in kennis gestel dat julle nou hier as gaste genooi is!”

[14] `n Raadsheer vra: “Wie het ons families dan in die korte tyd hiervan op die hoogte kan bring?”

[15] Ek sê: “Presies dieselfde Een wat in staat was om die storm op see te laat bedaar! Bly daarom en glo dat dit so is!”

[16] Na hierdie woorde bly almal en gaan Ons na die eetsaal. Daar was `n spesiale tafel waarop vir My, Josef en Jakobus en ook vir die Griek Anastocles baie goed bereide Judese spyse gestaan het en `n voortreflike wyn.

[17] Toe Josef die spesiale aandag vir Ons opmerk, sê hy aan Cyrenius: “Maar, hoë vriend en gebieder, waarom tog vir Ons weiniges die spesiale aandag? Ons immers ook goed tevrede gestel gewees het met die spyse wat julle Romeine neem!”

[18] Cyrenius sê baie vriendelik: “Vriend, ek ken jou nog van Ostrasine en weet dat jy jou streng hou aan julle Judese wette, en daarom was dit nou ook my plig om so vir julle te sorg, dat julle gemoed nie daardeur benoud word nie. Maar ons Romeine is gewoond aan ons spyse, wat in die aand meestal bestaan uit die vlees van diere wat julle nie eet nie; voel jou dus nie beswaard, dat ek vir julle spesiale spyse laat berei het nie!”

[19] Dit stel Josef gerus, en Ons neem plaas aan Ons tafel. En die Romeine neem plaas aan die groot tafel, maar so, dat Cyrenius baie naby naas Ons sit om tydens die maaltyd oor verskillende dinge met Ons te kan praat.”

Adam en Eva, die eerste mense van die aarde. Die pre-mense

221 (Die Heer): “Ons eet en drink gemoedelik en tydens die maaltyd, toe die wyn die tonge losser gemaak het, word deur die raadsheer wat met die geeste gespreek het, nogmaals die vraag gestel of daar voorheen slegs één mensepaar of meer op verskillende plekke van die aarde was. Want dit het die geeste hom nie duidelik gemaak nie en tog wil hy ook dit met begryplike sekerheid weet, omdat daar al voorheen sprake daarvan was.

[2] Daarop vra Cyrenius My of Ek nie die raadsheer uitleg daaroor wou gee nie.

[3] Maar Ek sê aan Cyrenius: “Ek sou dit wel kan doen, maar niemand sou egter iets daaraan hê nie! En wat die mense egter moet weet, het Moses baie duidelik uiteengesit in sy Genesis en ten slotte in nog twee boeke, waarin alles verklaar word, maar wat in ons tyd nie meer erken word nie en as apokriewe verwerp word. Wie dus wil weet hoe die ontstaan van die mense op hierdie aarde geskied het, moet Moses se skrifte lees en glo dat dit so en nie anders was nie, dan kom hy daardeur volledig waar en eg te wete of daar in die begin slegs één mensepaar of byvoorbeeld meerdere mensepare tegelyk op die aarde gesit is.

[4] Ek kan slegs daaraan toevoeg, dat daar van die mense wat daartoe bestem is om kinders van God te word slegs één paar, naamlik Adam en sy vrou Eva, op die aarde gesit is. Met hulle is ook die geestelike opvoeding vanuit die hemel begin, wat tot op dié uur voortgesit word.

[5] Dat daar egter ook reeds lank vóór Adam wesens bestaan het wat na mense gelyk het, is baie seker en waar, en daar bestaan nog van die wesens op aarde; maar tussen hulle en die eintlike vrye mense bestaan `n baie groot verskil.

[6] Want die ware mens kan homself ontwikkel tot volledige godgelykheid en kan God en Sy werk deur en deur erken, vergelyk, beoordeel en hulle doel begryp; maar die sogenaamde diermens sal wel nooit daartoe in staat wees nie.

[7] Dat egter ook die diere met verloop van tyd, deur baie inspannings van die ware mense, ook `n soort hoër ontwikkeling aanneem, het julle almal met julle huisdiere ervaar. Die mense sou nog meer kan bereik met die diere, wanneer hulle netsoos die eenvoudige oervaders van die aarde in `n ware en volledige verbinding sou staan met hulle gees van die anderkant uit die hart van God.

[8] In die verre Opper-Egipte lewe nog mense wat soos die oervaders lyk. Hulle is nog meester oor die natuur, wat hulle moet dien volgens hulle wil. Maar om meester oor die natuur te word, moet die ware mens hom in sy siel nie ónder die natuur, maar in die gees bo alle natuur van die materie en die vlees verhef. Want in die natuur van alle materie lê die oordeel, die onmag en die dood; slegs in die gees lê die ewige vryheid, die ware lewe en alle mag en soewereiniteit. En die bewys dat dit so is, het Ek julle buite by die see gelewer.

[9] Streef daarom daarna dat julle siel één word met julle gees, - sy sal julle dan vanself in alle wysheid binnelei; maar sonder die gees sal julle steeds skommel tussen lig en duisternis en tussen lewe en dood en tussen vryheid en oordeel!

[10] Tot éénwording van die gees uit God met die geskape siel, kom die mens slegs deur eg en waar aan die een ware God te glo, Hom bo alles lief te hê en sy naaste soos homself. Wie dit weet en doen sal dan ook in homself ervaar, dat Ek nou die volle waarheid tot julle gespreek het!”

[11] Almal was tevrede met My woorde en daar word verder geen vrae meer gestel oor die begin van die menslike geslag op hierdie aarde nie.”

Die skynbare waarde van uiterlike kultuurontwikkeling

222 (Die Heer): “Ons eet en drink nou weer verder, maar natuurlik met mate. Cyrenius spreek daarby met ons oor allerlei praktiese dinge, en oor dinge wat betrekking het op die boukunde en die ander gaste luister na Ons en gee My en Josef in alles gelyk.

[2] Ten slotte meen `n veldheer, wat tot nog toe geen enkele woord gespreek het nie: “Dit sou met betrekking tot die boukuns ook veral bekyk moet word of die seeskepe nie sodanig gekonstrueer kan word dat mens ten eerste beter weerstand sou kan bied teen storms as wat tot nou toe die geval was. En ten tweede lyk dit vir my goed as daar by groter skepe geen rieme nodig sou wees nie; want as die rieme te hoog bo die boord aangebring is, is `n te lang steel daarvoor nodig, wat moeilik te bedien is. Daarvoor is `n groot aantal kragtige roeiers nodig, terwyl die rieme tog maar weinig krag uitoefen in die water en maklik breek wanneer dit storm. En as die rieme netsoos dit by kleiner skepe die geval is, laer bevestig is, dring die water by slegs ietwat hoër golwe deur die roei-openinge die skip binne en kan mens niks anders as om aaneen stuk deur water te skep om nie onder te gaan nie. En derdens het ons groot skepe ten slotte nog die fout, dat hulle vanweë die vele roeiers te weinig ruimte het om `n aansienlike aantal ander reisigers saam te neem, terwyl mens ondanks die vele roeiers, by ook maar `n bietjie teenwind, tog nie van sy plek af kom nie.

[3] Kyk, my beste, jong, uiters wyse en wonderbaarlik magtige Man, u sou ons, Romeine, ook wat dit betref `n goeie en ware advies kan gee! Die ou Fenisiërs skyn vaartuie te gehad het, waarmee hulle selfs vinnig en veilig en tot aan die einde van die groot oseaan kon vaar. Ons Romeine moet ons altyd beperk tot die vaar langs die oewer en durf maar net op rustige dae en tye op volle see vaar. Wat dink U daaroor?”

[4] Ek sê: “Ja, My vriend, dit is nie so maklik om die egte goeie advies te gee nie! Want wat sou jy daaraan hê wanneer jy dit ten slotte tog nie ten uitvoer sou kan bring nie?

[5] Vir `n goeie en veilige seevaart is veral noukeurige kennis van die sterre aan die hemel nodig, verdere kennis van die aarde en spesiaal van die ligging van die see, die grootte en die diepte. Maar die kennis het julle nog lank nie en julle kan dit ook nie hê nie, omdat julle dom priesters dit met alle geweld sou teenwerk; daarom sou julle ook niks hê aan beter gekonstrueerde skepe nie, omdat julle hulle tog nie sou kan gebruik nie.

[6] Die skepe van die Fenisiërs was wel iets bruikbaarder, maar nie baie nie. By gunstige wind kan hulle wel beter omgaan met hulle seile as julle; maar hulle vermy ook die volle see en vaar ook slegs langs die oewers.

[7] Maar as julle jul skeepvaart wil verbeter, moet julle dit van die Indiërs leer, wat aan die see woon; want hulle kan met seile omgaan, ook al is dit nog lank nie perfek nie.

[8] Sorg julle maar daarvoor dat julle dit sover bring dat julle siel spoedig één word met die goddelike gees, dan sal die gees julle goed laat sien hoe julle die seevaart sterk kan verbeter!

[9] Origens is julle skepe vir hierdie tyd baie goed en baie bruikbaar. Julle nakomelinge sal later nog baie wonderbaarlik vernuftige skepe bou, waarmee hulle so vinnig soos voëls in alle rigtings oor die seë sal kan vaar; maar dit sal die geluk van die mense nog fisiek, maar gladnie geestelik verhoog nie, maar juis enorm verminder. Bly daarom nog maar `n lang tyd by daardie een wat julle nou het; want `n te groot verbetering in aardse dinge is altyd `n ware en blywende verslegting wat die geestelike betref, wat tog die enigste is wat die mens moet kultiveer met al sy lewenskrag.

[10] Watter sin het dit as die mens alle skatte van die wêreld vir homself sou kan verkry, maar daardeur groot skade sou ly aan sy siel?! Ken julle nog nie die kort lewensduur van al die vlees op hierdie aarde en die uiteindelike lot van die vlees nie? Of jy nou as keiser sterf of as bedelaar, aan die anderkant maak dit nie saak nie! Wie hier baie het, sal aan die anderkant baie moet ontbeer, maar wie hier weinig of niks het nie, sal aan die anderkant ook weinig of niks te ontbeer hê en sal des te makliker en vroeër die innerlike en enigste ware lewende skatte van die gees verwerf. 

[11] Daarom was die oervaders van hierdie aarde sulke gelukkige mense, omdat hulle so eenvoudig moontlik voorsien het in hulle aardse lewensbehoeftes. Maar toe, veral die mense wat in die laer geleë dale stede begin te bou het, het daarmee ook die hovaardigheid in hulle gevaar. Hulle verwelk, word traag en verval spoedig in allerlei boosheid en daardeur in allerlei ellende. Wat se goed het hulle daaraan? Hulle verloor God uit die oog van hulle siel en alle innerlike lewenskrag van hulle gees verlaat hulle, sodat hulle, netsoos vele van julle, nie meer kan glo aan `n lewe na die dood van die liggaam nie.

[12] Was dit nie `n vreeslike ruil, om vir `n groter luuksheid van die materiële lewe die geestelike so goed as heeltemal te verloor?

[13] Wie van julle derhalwe wys is, probeer nou weer die onnodig, oordrewe goeie en gerieflike materiële lewe te ruil vir die suiwer, ware, geestelike; dan sal hy oneindig baie beter daaraan doen as wanneer hy sou uitvind hoe mens veilig en so vinnig soos `n voël oor alle seë kan vaar. Eendag sal hy tog moet sterf! Watter nut sal sy groot uitvindings dan vir sy siel hê?!

[14] Bly daarom by wat julle het! Heg geen belang daaraan nie en kyk veral hoe jy meer en meer op die weg van die gees kan wandel, dan sal julle daarmee die grootste en beste uitvinding gedoen het vir die groot skeepvaart, vanuit die aardse na die ander ryk, aan die anderkant, die geestelike!

[15] Wend al julle kragte en middele ten volle aan om daardie een te bereik wat ewig duur; maar sorg slegs in so verre vir die aardse, vir jou liggaam, as wat redelikerwys nodig is! Dat `n mens moet eet en drink en sy liggaam moet beskerm teen koue en groot hitte, is baie natuurlik; maar wie vir die liggaam meer doen as vir die siel en ten slotte alleen nog maar vir die liggaam sorg, is werklik `n blinde en dom dwaas.

[16] Ja, wanneer iemand sy liggaam teen God se wil in `n ewige lewe kan voorsien - wat onmoontlik is, - dan moet hy slegs vir die welsyn van sy liggaam sorg; maar anders moet hy slegs sorg dra vir wat ewig sal en moet duur, omdat God dit so bepaal het!

[17] Wanneer julle dit nou goed begryp het, vra julle My nie meer hoe jy nuttelose, aardse dinge baie kan verbeter nie; want Ek het maar net na hierdie wêreld gekom om julle die weë te wys na die ewige lewe en om dit goed te baan, sodat julle veilig en maklik daarop vooruit kan kom!"
Die weg tot geestelike voleinding

223 (Die Heer): “Toe almal hierdie woorde van My verneem het, sê hulle onder mekaar: “Hy het volkome gelyk en daar is niks daarteen in te bring nie; maar ons is al vanaf ons geboorte te diep ondergedompel in die wêreld en sal ons nou nie so maklik weer heeltemal daarvan kan losmaak nie. Volgens Sy goed geargumenteerde uitspraak moet elkeen hom, deur self heeltemal vrywillig daaraan te werk, hom uit sy materiële toestand verhef na die vrye geestelike toestand; en daarby kan mens geen spesiale hoop koester op wonderbaarlike hulp van die ware God nie, omdat die wil van die mens daardeur `n soort dwang sou ondervind, terwyl dit ewig vry moet bly. Om suiwer selfstandig daaraan te werk, het mense netsoos ons kennelik te weinig krag, moed, wil en egte volhardende geduld, en daarom sal dit vir elkeen van ons moeilik wees om, sonder om moeg te word en reëlmatig te val, vooruit te kom op die weë wat Hy ons getoon het.

[2] Dit sou inderdaad baie goed wees om die suiwer geestelike toestand te bereik en dit sou ook eindeloos meer werd wees as alle skatte van die hele aarde; maar die weg daarheen skyn baie lank en hobbelrig te wees. Daarom sou dit miskien ten slotte nie oorbodig wees om Hom nog te vra hoe lank dit sal duur om die volle, suiwer geestelike toestand te bereik wanneer mens gewetensvol, getrou en vlytig die weë van die lewe bewandel wat Hy aangeraai het. Want mens werk seker baie makliker wanneer mens, voordat jy aan die werk gaan, weet op hoeveel tyd mens moet reken voordat die geheel voltooi is, wanneer mens hom na behore insit daarvoor; want dit is en bly moeilik om met `n werk te begin, as mens vooraf nie kan sien hoeveel werk noodsaaklik is om dit te voltooi nie, en sodoende ook nie kan weet wanneer die doel bereik is nie. Laat ons die so pas genoemde vraag aan Hom voorlê!” 

[3] Die vraag word aan My gestel en Ek gee die volgende antwoord daarop: “Geestelike werk en geestelike weë word nie in ure en elle gemeet nie, maar suiwer volgens die krag van die wil, die geloof en die liefde tot God en die naaste.

[4] Wie hom op één slag dermate sou kan verloën, dat hy alles van die wêreld opgee en - in die regte mate - sy skatte aan die armes sou gee - alleen uit suiwer liefde tot God, en hom nie te buite sou gaan aan die vlees van die vroue nie, sou waarlik binne `n baie kort tyd voleindig wees! Maar wie klaarblyklik langer tyd nodig het om hom van alle aardse slakke en aanhangsels te suiwer, moet ook langer wag totdat hy die volledig gelukkigmakende toestand van die ware geestelike voleinding bereik het.

[5] Julle is hoë staatslui en moet julle beroep uitoefen; en dit is vir God geen hindernis wat julle daarvan sou kan afhou om die weë, wat deur My aangetoon is, korrek te bewandel nie, maar dit verskaf julle nou juis die middele, waarmee julle des te makliker en vroeër tot ware geestelike voleinding kan kom.

[6] Maar dink nie dat julle die amp en die eer en die aansien van die amp is nie! Eer en aansien van die amp is die wet en julle is slegs handlangers daarvan. Maar as julle getrou is en goed en regverdig, dan staan ook julle self in eer en aansien van die wet, en die verdienste van die wet, ten aansien van die mense wat deur die wet beskerm en rustig en veilig is, en dan kom julle ook voor God se aangesig ten goede.

[7] En julle is ook buitengewoon ryk mense; maar ook julle rykdom is geen hindernis vir die bereik van die suiwer geestelike toestand, wanneer julle met ware liefde tot God en tot die naaste, netsoos goeie en wyse vaders teenoor hulle kinders, goed daarmee omgaan en nie suinig en gierig is by die steun van die armes nie; want in dieselfde mate waarin julle jul liefde ten goeie laat kom aan die armes, sal God julle altyd geestelik, en indien nodig, ook in natuurlike opsig, beloon. 

[8] En as julle dink dat God diegene wat met volle inset ernstig voortwandel op die weg na God se ryk en na die lewe van die gees, gladnie help wanneer hy af en toe moeg en swak word nie, dan vergis julle jul aansienlik. Ek sê julle: Wie eenmaal in volle erns hierdie weg betree het, word ook sonder om dit te weet, deur God gehelp om vooruit te kom en om die doel uiteindelik ook sekerlik te bereik.

[9] God sal die eenwording van die siel met die gees uit Hom natuurlik nie met Sy almag afdwing nie, maar Hy sal die hart van die mens steeds meer verlig en dit vervul met ware Wysheid uit die hemel en daardeur sal die mens geestelik groei en kragtiger word en sal alle hindernisse wat, ter groter beproewing van hom nog op sy pad kan kom, steeds makliker en met meer vertroue oorwin. 

[10] Hoe meer liefde tot God en sy naaste `n mens in homself waaragtig sal begin voel en hoe barmhartiger hy in sy gemoed word, des te groter en sterker het God se gees dan ook in sy siel geword. Want die liefde tot God en van daaruit tot die naaste, is nou juis God se gees in die siel van die mens. Namate die liefde toeneem en groei, groei God se gees ook in haar. En as die hele mens uiteindelik tot suiwer en weldadige liefde geword het, dan het ook die volledige eenwording van die siel met God se gees in haar plaasgevind; dan het die mens vir ewig die allerhoogste lewensdoel bereik wat God vir hom gestel het. 

[11] God Self is immers in Hom die allerhoogste en suiwerste liefde en dus is die gees, wat deur God aan elke mens gegee is, dit ook. 

[12] Word die siel deur haar vrye wil heeltemal net soos die liefde van die gees uit God, dan is dit ook duidelik dat hulle één geword het met die gees uit God, wat in haar is. En as hulle dit word, dan is hulle ook voleindig. En daar is geen bepaalde tyd daarvoor vasgelê nie, maar dit sal die eie gevoel van die siel moet sê en aangee.

[13] Die ware, suiwer en lewende liefde is in haarself geheel onbaatsugtig; sy is vol deemoed, aktief, vol geduld en erbarming; sy sal nooit iemand onnodig tot las wees en duld graag alles; sy skep geen behae in die nood van haar naaste nie; maar sy is altyd daarop uit om elkeen te help wat hulp nodig het. 

[14] So is die suiwer liefde ook in die hoogste mate kuis en beleef, geen vreugde aan die geilheid van die vlees nie, maar des te meer behaag die suiwerheid van hart haar.

[15] Wanneer die siel van die mens ook so sal wees deur die inspanning van haar eie wil, dan is die siel soos haar gees en is dan ook in God voleindig.

[16] En so weet julle nou presies wat julle te doen staan om die suiwer geestelike voleinding te bereik. Wie hom geheel en al daarop sal toelê, sal ook die vinnigste voleindig wees.

[17] En wie vlytig en ernstig sy bes doen om hierdie weg te bewandel, sal ook altyd waarlik en verseker deur God gehelp word om die allerhoogste lewensdoel te bereik, daarvan kan julle almal seker wees; want as God julle nou al via My te hulp kom, terwyl julle byna geen vermoede daarvan gehad het dat daar so `n weg bestaan nie, hoeveel te meer sal Hy julle dan nie te hulp kom wanneer julle hierdie weg deur eie werksaamheid sal bewandel nie! - Het julle dit begryp?” 

[18] Almal was vol verbasing oor My geleerde woorde en selfs Josef sê: “So wys en waar het ek Hom selfs nog byna nooit hoor praat nie!”

[19] Daarop rig hy hom tot My en sê: “Waarom het Jy ons priesters nog nooit op so `n manier onderrig nie? As daar één van hulle hier aanwesig was, sou hy seker ook anders oor Jou begin dink het!”

[20] Ek sê: “Ek ag My eerder in staat om die visse in die see te bekeer as ons skerpsinniges! Ek raai jou ook aan dat nóg Jakobus nóg jy tuis iets vertel van wat hom hier alles afgespeel het, want dan sou julle groot probleme met die skerpsinniges kry. Want hulle hart is verstokter as die hardste klip en hulle siel is baie onreiner as `n vark in `n stinkende poel, en eerder bou Ek nog `n duisend stalle vir die varke van die Grieke en ander heidene waar dan ook, as dat Ek één woord sou verspil aan ons uiters dom, duister en kwaadwillende rabbi’s in Nasaret, Kapernaum en Gorasin! Maar daar sal nog wel `n tyd kom waarin Ek ook daar My mond oral sal oopmaak, - maar nie om hulle te troos nie, maar as `n oordeel oor hulle, wanneer hulle bose maat sal vol wees!" 

Aankoms in Nasaret

224(Die Heer): “Daarmee was ook Josef dit eens en Ons gaan toe rus en reis die volgende môre, deur Cyrenius en enkele dienare van hom begele,i na die woning van Ons Griek; want Cyrenius wou hom oortuig van My wonderbaarlike bouwerk by die Griek.

[2] Binne `n paar uur was Ons ter plaatse en sien al van ver die heeltemal nuwe woonhuis en die eweneens nuwe en groot varkstal. Aan die verbasing van die Griek en Cyrenius kom geen einde nie en ook die mense uit die huis van die Griek was hoogs verbaas en wis nie hoe dit in die nag kon gebeur het nie.

[3] Maar Ek gebied almal om dit nie te verraai voordat daar tien jaar verbygegaan het nie.

[4] Almal beloof dit nadruklik.

[5] Toe oorhandig Cyrenius dertig pond goud aan Josef en die Griek oorhandig hom honderd pond silwer.

[6] Josef neem dit aan ter ondersteuning van die armes, wie altyd baie groot barmhartigheid by hom gevind het. 

[7] Daarop vertrek Ons en kom weer die volgende dag taamlik vroeg in Nasaret aan. Ons kon weliswaar dieselfde dag nog tot by Nasaret gekom het, omdat die Griek Ons met sy goeie lasdiere huistoe gebring het; maar Ek wou dit nie, omdat Ek `n goeie rede daarvoor gehad het. Ons bly daarom weer in die herberg waar Ons op die heenreis varkvleis geëet het.

[8] Toe ons die volgende oggend in Nasaret aankom, vra almal onmiddellik hoe dit met Ons gegaan het, wat Ons gedoen het en of daar vir ons by `n heiden ook `n aansienlike verdienste was.

[9] Maria (Maria) dink toe dat die loon vir anderhalwe dag se werk nou nie so bepaald groot sou wees nie. 

[10] Maar Josef sê: “Wees almal rustig en swyg teenoor al die volk hier en ook elders; want die volk is vol afguns oor die geluk van sy naaste! Ek sal daarom nooit my hart vir die waaragtige armes sluit nie en die naam wat ek al sedert lank by elkeen het, moet bly netsoos hy is: Wie nêrens meer hulp kan vind nie, word altyd nog gehelp deur die ou, arm Josef met die weinige wat hy self eerlik en deur harde werk verdien het. Maar sê veral niks daarvan aan die volk nie - en gladnie aan die priesters nie! Maar des te meer sal hier nou geld: Die ou Josef sal die armes nog steeds meer help!” 

[11]Toe alle aanwesiges hierdie woorde van Josef hoor, neem hulle dit ter harte en Maria (Maria), uit wie My liggaam gebore was, sê daarop: “O Josef, jou woorde is goed en waar en sal deur ons nagevolg word asof dit `n gebod van God is; maar julle drie kan Ons tog wel meedeel wat julle in die kort tyd by die heiden vir `n wonderbaarlike werk uitgevoer het, dat julle soveel goud en silwer daarvoor gekry het!”

[12] Josef sê: “Liewe moeder, ek het jou tog gesê dat God hierdie keer op wonderbaarlike wyse met Ons was! Maar wat daar presies alles afgespeel het, sal julle, wanneer dit uitkom, nog wel op die regte oomblik te wete kom. Maar sorg nou dat ons iets te eet en te drink kry; want Ons het vandag nog niks genuttig nie, terwyl ons tog al in die vroeë oggendskemering op pad was!”

[13] Nou gaan Maria (Maria) vinnig met haar helpsters na die kombuis om dadelik aan die werk te spring vir `n goeie oggendmaal. En Josef berg intussen die baie geld veilig op.

[14] Toe die maal toeberei was en Ons aan tafel plaasneem om dit te nuttig, kom daar `n ou rabbi uit die stad om te uit te vind waar ons was, watter werk ons gedoen het en hoeveel ons verdien het. Die hebsugtige rabbi wou dit weet, omdat hy reg gehad het op `n offerpenning van Ons verdienste, `n dom gebruik wat in die hele Galilea van krag is.

[15] Josef vererg hom en hy sê: “Jy ken my goed genoeg om te weet dat ek my plig nog altyd trou nagekom het en dit sal ek ook hierdie keer doen; maar dit maak my werklik boos dat jy uit hebsug nie tuis kan wag totdat ek, netsoos altyd, self na jou toe gekom het nie. Wie het jou eintlik vertel dat ek saam met Jesus en Jakobus weg was vir `n opdrag?”

[16] Die rabbi sê: “Jy het nog maar nouliks vertrek, of ek kom om aan jou `n vriendskaplike besoek te bring, netsoos ek dit al sedert lank doen; toe word aan my vertel dat jy met jou twee seuns `n ent weg was vir `n opdrag, en dat jy na drie dae weer sou tuiskom, omdat die werk nie baie groot was nie. Wel, so het ek dan nou ook gekom om jou weer te sien en my deur jou te laat vertel hoe dit daar gegaan het en watter nuwe en besondere dinge jy daaroor te vertel het! Want as jy amper anderhalwe dag gewerk het, sal jy wel nie soveel verdien het dat daar `n offerpenning van betaal moet word wat `n bietjie die moeite werd is nie. En as jy tog iets daarvan aan die sinagoge wil laat toekom, hoef jy ons immers geen kontantgeld te betaal nie, omdat ons nog steeds geld aan jou verskuldig is vir jou laaste werk! Dus, ou vriend, hoef jy gladnie boos te word vir my omdat ek jou vandag vroeër as gewoonlik besoek het nie!”

[17] Josef sê: “Dit is werklik nie waarom ek vir jou of iemand anders boos is nie; maar slegs omdat jy my andersins nie so gou besoek nie, tensy jy te wete gekom het dat ek weggegaan het vir `n opdrag of weer daarvan tuis kom. Maar vir die werk wat ek vir julle gedoen het, is julle my `n aardige bedraggie verskuldig en in ruil vir die offerpennings wat ek julle elke keer moet betaal, sou julle my dit liefs so gou moontlik niks meer skuldig wees nie; daarom informeer julle ook so ywerig wat se werk ek gehad en hoeveel ek verdien het. En as ek nou stellig `n hele maand lank geen werk buitenshuis sal hê nie, sal jy seker geen enkele keer na my toe kom nie!

[18] O, glo my, ek weet altyd presies wat ek van my vriende moet dink! Maar dit maak nie saak nie, want daarom sal ek tog nooit arglistig wees teenoor een van my vriende nie. En daarom sê ek jou ook hierdie keer dat ek met die werk presies soveel verdien het sodat die offerpennings, wat ek julle daarvan moet betaal, net soveel is as dit wat julle my verskuldig is, volgens my altyd baie skaflike rekening; en daarom kan jy tuis die hele skuld skrap!”

[19] Toe die rabbi dit verneem het, lyk hy heel vrolik en sê: “O, dit is goed! As owerste van die sinagoge het `n swaar klip nou van my hart geval! Daar is nou weer `n baie groot werk wat opkom en ek sal jou vandag nog nadere mededelings daaroor doen. Maar nou wil ek jou geen oomblik langer meer steur nie!”

[20] Daarop staan die rabbi ook onmiddellik op en gaan vinnig weer na die stad terug.”

Die dood van die rabbi

225 (Die Heer): “Maar daarop sê Ek, toe Ons begin eet: “O, hoe ontsettend blind is die mens tog nie! Wat sal hy nog hê aan die paar honderd pennings? Want vandag nog, en dit binne `n uur, sal hy sterf! Maar dan sal daar `n ietwat beter persoon in sy plek kom; hy sal Ons betaal vir die werk, netsoos Ons hom ook nie die offerpennings sal weerhou nie.” 

[2] Maria (Maria) sê: “My beste Seun, het Jy nou weer heldersiende geword?”

[3] Ek sê: “Dit was Ek altyd gewees! Slegs vir Nasaret en sy duistere omgewing is Ek stom; want waar geen geloof is nie, is ook geen ware verstand en geen lig nie. Verraai My dus nie! Wanneer julle egter oor `n paar uur in die stad die gekla en die betaalde geween sal verneem, gaan dan nie onmiddellik nuuskierig na die stad netsoos die ander blinde mense nie, maar bly tuis, omdat julle nou reeds weet wat daar aan die gang sal wees! En as die nuus hier bekend gemaak word, sê dan: Teen God se wil kan geen sterfling veg nie! God het dit so bepaal en kla, huil en ween het geen enkele sin nie! Maar totdat die nuus kom, kan Ons buite werk; en na die nuus laat Ons die werk lê en begeef Ons Onsself na Kapernaum. Aan die meer sal Ons werk vind tot die Sabbat!

[4] Josef sê: “Dit is alles uitstekend, maar wat sal die Nasareners met hulle groot monde daarvan sê?”

[5] Ek sê: “Hierdie dwase mag sê wat hulle wil; maar Ons doen wat Ek julle so pas aangeraai het, en dit sal dan ook goed wees!”

[6] Na hierdie woorde sê niemand meer iets nie en na die oggendmaal begin Ons dadelik aan `n klein opdrag, naamlik die vervaardiging van `n graankis vir iemand uit die buurt.

[7] Na drie uur kom daar `n swart bode uit die stad om ons die berig te bring: “Die rabbi-owerste is `n uur gelede in die sinagoge deur `n slag van JaHWeH geraak en was onmiddellik heeltemal dood. Alle pogings om hom weer tot lewe te bring, het nie gebaat nie. Die rabbi-owerste is derhalwe werklik dood. Daarom mag ons van nou af, vir drie dae lank nie meer in die openbaar werk nie!”

[8] Ek sê: “Slegs twee dae, want die derde is dit tog immers Sabbat!”

[9] Toe korrigeer ook die bode homself: “Ja, ja, dus maar twee dae!” Daarna gaan hy verder.

[10] Spoedig daarop begewe Ons Onsself op pad na Kapernaum en vind daar, in die reeds bekende herberg aan die meer, nog dieselfde dag `n goeie karweier, waaraan Ons tot die Sabbat werk, en waarmee Ons honderd muntstukke verdien het. Gedurende die Sabbat bly Ons nog in Kapernaum aan die meer en Ons voel ons daarby baie goed en vrolik. Op die Sondag keer Ons eers weer terug en verneem Ons van Ons mense tuis wat alles gebeur het. Vele het na Josef gevra en hulle daaroor verwonder, dat die anders tog so vrome man, nie aanwesig was by die begrafnis van die owerste nie.

[11] Ek vra hulle of hulle aan diegene dan ook gesê het wat Ek hulle aangeraai het en wat die ander daarop geantwoord het.

[12] Daarop sê `n diensmaagd: “Toe ons hulle so troos, gee hulle ons gelyk en gaan verder.

[13] Ek sê: “So was dit goed, - die waarheid mis nooit haar goeie doel nie! En Ons het aan die meer soveel verdien as wat die owerste Ons skuldig was vir die gelewerde werk, en dus is ook dit nou vereffen! Ons kan nou rustig die graankis vir die buurman klaarmaak.”

[14] Dadelik spring Ons aan die werk, wat Josef graag wou, omdat hy die kis al wou klaar gehad het, omdat die buurman dit ook baie nodig gehad het. Daar was egter iets merkwaardig aan die kis. Telkens as Ons daaraan begin te werk, gebeur daar iets waardeur ons óf wel opgehou word met die werk óf dae lank onderbreek word. Josef dink toe daarom dat dit deur `n bose gees veroorsaak word, en vind dat Ons Ons nou nie langer deur hom moes laat steur nie en net so lank moes deurwerk totdat die kis eindelik heeltemal klaar was. Ons doen dan ook wat Ons kon, sodat daar in die middag nog maar enkele latte aangebring moes word. En sien, die huis van iemand, wat `n klein endjie verder op gewoon het, het aan die brand geraak! Vanweë die dreigende gevaar moes Ons Ons werk vinnig in die steek laat en onmiddellik na die brand gaan om te blus. 

[15] Toe sê Josef nogmaals: “Het ek geen gelyk dat daar met hierdie graankis kennelik `n bose gees in die spel is nie? Voordat Ons nog met die paar latte klaar was, moet daar `n huis begin brand, sodat Ons vandag in geen geval die kis kan klaarmaak nie! My liefste Jesus, sê eers wat Jy daarvan dink!”

[16] Seker nie wat jy daarvan dink nie, ofskoon daar wel iets daarvan waar is wat jy dink! Ons buurman, vir wie die kis is, het `n bose kneg, wat liewer die ou kis wil hê waar hy na willekeur graan kan uithaal om dit dan in die nag heimlik aan verbykomende graanhandelaars te verkoop en die geld self te hou. Ofskoon Ons meestal deur ander voorvalle van die werk afgehou is, was die bose kneg ook meermale die oorsaak dat Ons die werk aan die kis moes staak. Ook nou is hy die oorsaak van hierdie brand, ofskoon hy nou self die hardste besig is om die brand te blus. 

[17] Vannag wou hy nog graag `n paar mud graan van sy meester ontvreem het, omdat die graan môre al in die nuwe kis geberg sal word, wat baie goed afgesluit kan word. Hy het egter in gedagte dat Ons nog `n paar uur vóór die aand klaar sou wees met die kis en sy meester dan ook onmiddellik daarvan sou gebruik maak. Dus het hy na die huis van hierdie buurman gegaan, wat met al sy mense op die veld aan die werk was en dit aan die brand gesteek, om te voorkom dat Ons die kis vandag nog sou klaarkry.

[18] En kyk, Josef, dit is dus ook gewis en waaragtig `n bose gees, wat hom by die buurman bevind, en Ons gereeld gehinder het by die werk aan die kis; maar `n hele boel ander dinge wat daartussen gekom het, was van natuurlike aard en toegelaat deur God.

[19] Maar die dood van die rabbi owerste lê geheel in die wil van JaHWeH besluit; want die bedrog wat hierdie rabbi in die geheim gepleeg het teenoor armes, weduwees en wese, was ten hemel skreiende. Nou weet jy hoe dit is; maar hou alles vir jouself en vererg jou dus nie!”

[20] Josef sê: “Maar die bose kneg moet Ons tog onmiddellik oorlewer aan die regbank?!”

[21] Ek sê: “Dit sal nie werk nie, omdat jy niemand het wat hom op heterdaad betrap het nie; My getuienis alleen sou vir die regters so goed as geen waarde hê nie en die kneg sou Ons dan weens openlike lastering voor die gereg kan daag. Laat Ons dit daarom nie doen nie! Maar God, wat alles sien en weet, sal die bose kneg tog wel spoedig die loon laat toekom wat hy verdien het!"

Die brand in die huis van die bure

226 (Die Heer): “Terwyl daar ywerig en aansienlik geblus word, sê Josef nog heimlik aan My: “Het Jy nie ook oor die alles verwoestende element dieselfde mag as oor winde en water nie?” 

[2] Ek sê: “Ek weet wel wat jy nou wil; maar dit is hier nog nie die regte tyd daarvoor nie! Laat die bose kneg hom nou maar goed afsloof totdat hy uit angs gewoonweg hoor en sien laat vergaan! Nou dadelik sal hy aansienlike letsels opdoen deur `n val en weggedra word onder hewige pyn. Eers dan sal Ek deur My wil `n definitiewe einde maak aan die brand. Maar waarvoor Ek nou al sorg, is dat die vlamme die huis geen noemenswaardige skade kan toebring nie. - Maar let op wat daar nou gaan gebeur!”

[3] Daar kom nou `n hele boel mense uit die stad, meer uit nuuskierigheid en vir die sensasie, as dat hulle wil meehelp met die blus van die brand. Die ywerige kneg begin van die nuwe inkomelinge te eis dat hulle moet help met die blus en hulle wat geen gevolg gee aan sy woorde nie, op growwe wyse uit te skel. Hulle raak baie kwaad vir hom daaroor, gryp die kneg vas en stamp hom met baie geweld op `n hoop brandende balke van die dak.

[4] Daardeur breek die kneg sy arm en kry `n paar brandwonde in sy gesig, sodat hy daar weggedra moes word. Ek sê aan Josef: “Kyk, hy het sy loon gekry, wat hom uiteindelik nog tot `n beter mens sal maak; Ek wil nou egter dat die brand ophou!”

[5] Toe Ek dit, terwyl slegs Josef dit hoor, uitgespreek het, doof die vuur so vinnig dat daar aan of in die huis geen gloeiende vonk meer te vinde was nie. Ook was daar aan die huis geen ander skade te sien as die aan die dak, wat natuurlik vir meer as die helfte verbrand was. Maar omdat daar onder die dak niks was wat deur die vlamme verwoes kon word nie, was die skade nie te groot om te noem nie, en Ons word weer `n werk aangebied wat ons egter vir die buurman, wat niks aan die ongeluk kon doen, heeltemal gratis uitvoer en waarvoor Ons hom ook die nodige materiaal geskenk het.

[6] Onder die volk ontstaan egter groot verbasing oor die feit dat die vuur opeens heeltemal uitgeblus het en mens nêrens ook maar `n vonkie kon ontdek nie, dat daar ook nêrens meer rook opstyg nie en daarby ook nog die verkoolde balke heeltemal koud aanvoel. Vele sê dat dit onmiskenbaar `n wonderwerk was. Ander was weer van mening dat dit gebeur het deurdat mens op die laaste met vuil water geblus het. En weer ander sê dat God die bede van `n regverdige verhoor het en dit kon niemand anders wees as die kneg wat deur die heillose woede van `n paar beledigde niksnutte in die vlamme gestamp was.

[7] Maar die buurman, vir wie ons die kis bou, sê aan Josef: “Dat die hewige brand so skielik gedoof het, kom deur julle, en in die besonder deur jou jongste Seun! Want sedert Sy jeug het ek gereeld wonderbaarlike dinge aan Hom opgemerk, veral as Hy heeltemal alleen was; dan speel Hy met die elemente en kragte van die natuur. Maar voor die oog van die mense laat Hy al sedert meer as agt jaar niks meer merk van Sy innerlike krag nie en doen en werk soos ander mense.

[8] Maar ek het `n keer gesien hoe Hy heeltemal alleen `n groot eikeboom vel. Iemand soos ons sou vir die vel van so `n boom, wat ruim vyf tot seshonderd jaar oud was, wel `n paar dae nodig gehad het; maar Hy het nouliks die byl aan die wortel gesit of die boom val al om. Daarna word hy netso vinnig van sy dik takke ontdaan; die takke trek hulleself na die sykant en lê dadelik in die grootste moontlike orde, gekloof by mekaar. Toe word die stam gekap; en ook daardie kap gebeur netso vinnig as die ander werk en ten slotte ook nog die klein kap en bymekaar lê van die stukke hout wat van die boom af kom. Kortom, die hele werk het byna `n halfuur geduur. Toe Hy met die werk gereed was, neem Hy die byl, gaan huis toe en gee jou te kenne dat die eikeboom heeltemal klaar was om in die bouwerk te gebruik; jy moes dit net besigtig en mag die ander broers voorlopig niks daarvan vertel het nie.

[9] Kyk, dit en nog meer het ek so af en toe by Hom gemerk en daarom is ek nou ook vas daarvan oortuig dat Hy die brand so vinnig geblus het! Wel, broer, wat sê jy daarvan?”

[10] Josef sê: “Ja, ja, jy het heeltemal gelyk en dit sal ook wel so wees; maar wat jy nou glo en weet moet jy vir jou hou anders kry ons dadelik allerlei probleme met die mense van die sinagoge, wat ek baie vervelend sou vind! Ek herinner my die geskiedenis met die eikeboom nog baie goed - en nog meer dinge, veral van die laaste dae; maar ons moet daaroor swyg omdat ons Sy toekomstige planne en bedoelings andersins meer skade as nut sal toebring. - Begryp dit goed, beste vriend, en handel daarvolgens, dan sal jy goed doen!”

[11] Ons gaan van die plek van die brand weer huiswaarts en gaan dadelik slaap, omdat Ons hierdie dae baie gewerk het.

[12] Die volgende dag, `n Maandag, maak Ons die kis vinnig klaar vóór sonsopkoms en gaan na die oggendmaaltyd dadelik na die buurman, wie se huis deur die brand beskadig was. Hy versoek Ons om sy beskadigde huis weer te herstel.

[13] Toe sê Ek aan hom: “Wanneer jy sou kan swyg en slegs `n uur lank al jou bediendes, ook jou vrou en kinders, van jou huis sou kan weghou, sal jy God se groot heerlikheid kan sien! Jou huis sal dan spoedig in orde wees!”

[14] Die buurman sê: “Ek sal swyg soos die graf en ook my mense sal ek nou na die veld stuur waar hulle almal moet werk, dan kan Julle doen wat Julle goeddink!”

[15] Ek sê: “Goed, doen dit, dan sal Ek myne doen!”

[16] Die buurman sorg onmiddellik daarvoor dat sy mense weggaan. Ons was alleen en sonder getuie.

[17] Toe Ons daar so staan en die buurman My vra wat Ek nou sou gaan doen sê Ek: “Jou huis sal nou vir jou op `n wonderbaarlike wyse herstel word! Uit vroeëre jare is jy nog bekend, dat dit aan My gegee is om deur My wil menige wonderbaarlike werke te verrig, maar Ek het dit nie meer in die tyd na My twaalfde lewensjaar gedoen nie, vanweë die groot boosheid van die mense en hulle totale ongeloof. Maar jy behoort nog tot die klein aantal regverdiges en glo wat Ek vir jou sê en daarom sal jy nou weereens ervaar waartoe God se krag en heerlikheid in die mens in staat is. Kyk na jou baie beskadigde huis! Ek, Josef en My broers sal geen byl in die hand neem nie en tog sal jou huis goed en deeglik herstel word!” 

[18] Die buurman sê: “Baie goed, my jong Vriend, ek glo vas dat alles vir Jou dit moontlik is; maar netsoos Jy sien, het ek nog geen boumateriaal nie! Waar sal ons dit nou vandaan kry en waarvandaan die geld en uiteindelik nog ander middele om daardie materiaal te koop en dan geskik te maak?”

[19] Ek sê: “Ek het gister al daaroor gepraat dat Ons jou verniet sal help, ook met die materiaal, en daarom hoef jy jou nou oor niks meer besorg te maak nie! Kyk net nog eers na jou huis, hoe dit daar staan met die halfverbrande dak, wat `n droewigwekkende gesig! Maar Ek wil dat dit nou oombliklik goed herstel daarby staan! En kyk, waar is nou nog die geringste skade aan jou huis te ontdek?”

[20] Die buurman was buitengewoon verbaas en sê: “Ja, my jong Vriend, dit is waarlik God se mag en heerlikheid! Daarom eer aan God in den hoë, dat Hy die mens sulke krag en heerlikheid gegee het!"

Die barmhartigheid van enkele burgers

227 (Die Heer): “Terwyl die buurman nog so besig was om God te loof en te prys, kom daar `n paar ietwat beter burgers uit die stad wat die buurman `n klein weldaad wil bewys.

[2] Maar toe hulle sien dat die huis heeltemal herstel was, sê hulle (die burgers): “O, kyk, die ou Josef is ons vóór gewees! Julle moes wel die hele nag uit alle mag deurgewerk het dat julle dit nou al so volkome herstel het en nog beter as wat ons dit vroeër gesien het! Ja, ja, so `n boumeester soos Josef is daar in die hele Galilea geen tweede nie! Maar wat sou ons Josef vir so `n vinnige en perfekte werk gevra het? Wat hy daarvoor vra, sal ons jou gee.”

[3] Josef sê: “Ek vra niks daarvoor nie, dus hoef julle my ook niks te gee nie. Maar gee dit aan ander armes, dit sal beter wees as om dit weer na die sinagoge te bring, netsoos julle dit volgens `n ou gebruik altyd doen!”

[4] Een van die twee sê: “Maar mens moet `n goed bedoelde geskenk tog steeds aan die godshuis skenk, as diegene vir wie dit bedoel was dit nie wil of kan aanneem nie!” 

[5] Ja, ja, so lui `n nuwe tempelverordening wel; maar Moses self het ons maar net op die hart gedruk dat ons met ons oorvloed veral vir die armes, die weduwees en wese moet sorg! Moses het nêrens gespreek oor die onderhou van een of ander bid- of leerhuis nie, behalwe dat hy die tiende vir die stam Levi vasgestel het. - Is dit nie so nie?”

[6] Beide sê: “Ja, ja, jy het gelyk! In die nuwe voorskrifte is te veel hebsug van die tempel sigbaar, wat God seker nooit voorgeskryf het nie, omdat Hy immers aan alle mense gesê het: Jy moet nie begeer wat van jou naaste is nie! Maar die priesters begeer onmiddellik alles wat hulle by ons sien en sê dat dit baie verdiensteliker is om aan die tempel te offer as om ander goeie werke te verrig. En dit kan nie God se woord wees nie, omdat God maar net sê dat mens sy naaste moet liefhê soos homself. Sodoende sal ons dit wat ons hierdie vriend wou gee, stilletjies aan die armes gee.”

[7] Ek sê: “Daarmee sal julle baie goed doen! As julle dit wil doen, gaan dan na die omgewing van Kapernaum! Aan die meer sal julle daar `n arm vissershut aantref. Die besitter heet Simon Juda en het `n ongeluk gehad by sy werk, sodat hy homself nou nie weer maklik uit die nood kan help nie. Want `n slegte man het al sy visgerei ontvreem en die visser het nie die middele om nuwes aan te skaf nie en ly daarom met sy gesin groot nood. En omdat hy verder iemand is wat altyd voor God se aangesig en die van die mense `n regverdige lewe gelei het - wat wel aan My baie bekend is, - doen julle werklik `n baie goeie werk as julle die man `n offer bring!” 

[8] Toe beide dit verneem sê hulle: “O ja, die man ken ons baie goed en ons weet ook dat hy `n baie regverdige en redelike mens is; maar ons wis nie dat hy in sulke slegte omstandighede verkeer nie! Kom, dan gaan ons hom onmiddellik help!” 

[9] Beide burgers neem afskeid en gaan vinnig na die visser om hom voldoende geld te gee vir `n volledige vissersuitrusting.

[10] En hier onder Ons sit nou, as My leerling, dieselfde visser wat tien jaar gelede deur My raad gehelp is!”

[11] Petrus sê: “Ja Heer, dit het my werklik oorgekom!”

In die bos van die buurman

228 Ek wil nou ophou met die lang verhaal; maar Ons Agricola vra My of Ek nog meer uit die tyd van My jeug wil vertel. 

[2] En Ek sê: “Luister dan nog `n kort tyd na My!

[3] Beide burgers het dus vertrek en Ons sê aan Ons buurman: “Alles is by jou nou weer heeltemal in orde; maar hou die wonderwerk so lank vir jouself totdat daar `n tyd sal kom dat dit sinvol sal wees om dit ook aan ander mense mee te deel!”

[4] Die buurman sê: “Maar wat moet ek aan my mense sê as hulle vanaand na die huis kom en vas en seker stom verbaas sal wees wanneer hulle sien dat die hele huis weer heeltemal herstel is?”

[5] Ek sê: “Jou mense, wat tog geen geloofshelde is nie en eerder aan alles sal glo as aan `n wonderwerk, sal jou nie vra hoe die huis weer in so `n kort tyd herstel is nie; want hulle sal dink dat Ons met man en mag daaraan gewerk het en dit dus ook maklik in één dag herstel het. Jou vrou het selfs baie gereeld haar mening uitgespreek dat die timmerliede met gemak `n huis in `n paar dae sou kan bou as hulle harder sou werk. Wel, hierdie keer het Ons baie hard gewerk en het jou vrou dus `n keer gelyk gehad!”

[6] Met hierdie raad was die buurman dit volkome eens. Ons verlaat hom en gaan weer huistoe om daar tot die middag te rus. Toe nuttig Ons Ons middagmaal en pleeg oorleg wat ons die middag sou doen, omdat daar geen werk op Ons gelê en wag het nie.

[7] Joses, die oudste seun van Josef, dink toe dat Ons êrens werk kon gaan soek.

[8] Maar Ek sê: “Omdat daar in hierdie omgewing nog ander timmerliede is wat ook wil werk en lewe, moet Ons hulle nie vóór wees nie! Die mense ken Ons en Ons werk per slot van rekening, en sal kom as hulle Ons nodig het; maar Ons sal Ons nie op hulle afdwing nie!

[9] Wanneer Ons tog iets wil doen, laat Ons dan na die bos van Ons naaste wonende buurman gaan, wat hier slegs `n kort halfuurtjie vandaan is, daar sal Ons wel werk vind voor vanmiddag!”

[10] Josef dink toe dat dit wel die geval kon wees, ofskoon hy nog geen opdrag daarvoor gehad het van die buurman nie.

[11] Ek sê: “Laat dit maar heeltemal aan My oor! Die opdrag is al lank heimlik `n hartewens van hom en Ons sal hom self in die bos aantref, terwyl hy by homself oorweeg hoe hy die tien ou seders geskik kan maak om `n nuwe skuur daarmee te bou. Hy wil die seders hierdie week deur sy drie knegte laat vel en dan eers met jou daaroor praat om hulle deur Ons te laat gereedmaak vir die bou; maar omdat nou sy, soos wat hy dink, beste en eerste kneg siek in bed lê, dink hy altyddeur hoe, wanneer en deur wie hy sy tien seders geskik kan laat maak vir die bou.

[12] Hy het al `n paar keer aan My gedink, sedert ek die bewuste eik bouklaar gemaak het; maar hy het nie die moed om My of jou daaroor aan te spreek nie. En as Ons hom nou vandag in hierdie saak uit eie beweging te hulp sal kom, sal dit sekerlik des te meer welkom vir hom wees. Daarom kan Ons onmiddellik op pad gaan!”

[13] Josef sê: “Watter gereedskap neem Ons dan saam?”

[14] Ek sê: “Ons het slegs `n byl en `n saag nodig, dan het Ons meer as genoeg!”

[15] Toe neem Ons die byl en die groot saag en gaan op pad.

[16] Maria (Maria) vra weliswaar hoe dit tog is dat Ons so selde tuisbly.

[17] En Ek sê: “Omdat Ons tuis niks te doen het nie! As Ons tuis iets te doen het, bly Ons ook tuis; maar jy het tuis altyd baie te doen, en daarom is dit ook goed dat jy meer tuis bly as Ons!”

[18] Daarop sê sy niks meer nie en Ons gaan; Ons kom spoedig op die plek waar Ons buurman heeltemal alleen na sy seders staan en kyk en staan te wik en weeg hoe hy dit die beste kon aanpak.

[19] Opeens sien hy Ons, kom heel vriendelik op Ons af en sê aan Josef: “O broer, jy kom as duisend maal geroep! Jy weet dat ek netso dringend `n nuwe skuur nodig het as die nuwe graankis. In die wye omtrek kan mens geen mooier hout daarvoor vind as dit nie! Maar dit het my al baie hoofbrekens gekos hoe ek die hout moet gereedmaak vir die bou! Ek het daarby al dikwels aan jou gedink; maar die vel van hierdie kolossale bome is tog eintlik geen werk vir `n boumeester en sy meester Seun nie. Daarom durf ek tot nog toe ook nog nie met jou daaroor te begin praat nie, ofskoon ons al wel `n paar keer met mekaar gepraat het oor die noodsaak van `n nuwe skuur. Maar omdat julle tog nou hier is - seker hierdie weg nemend omdat julle miskien in hierdie berge `n opdrag het, wil ek graag kortliks met julle oorleg pleeg wat ek die beste sou kan doen.” 

[20] Josef sê: “Jy vergis jou as jy dink dat Ons nou op weg is om hier êrens in die gebergte te gaan werk. Ons het spesiaal vir jou hiernatoe gekom om dit vir jou te doen waaroor jy my nie durf aangespreek het nie!” 

[21] Toe die buurman dit hoor was hy baie bly en begin dadelik met Josef oor die loon te praat.

[22] Maar Josef sê: “Eers as die skuur klaar is, sal Ons oor die loon praat! Maar laat Ons nou maar onmiddellik aan die kap gaan; want die dag sal nog `n paar uur duur en Ons kan nog baie werk verrig!”

[23] Die buurman sê: “Doen, wat jou vaardigheid en kennis jou toestaan; want wat julle gereeld in uiters kort tyd kan, weet ek maar al te goed, veral jou jongste Seun! Maar daaroor praat ek nou verder nie!”

[24] Ek sê: “Glo jy aan My innerlike krag en almag?”

[25] Die buurman sê: “Heer, hoe sou ek nie daaraan kan glo, terwyl ek tog al soveel bewyse daarvan het nie?!”

[26] Ek sê: “Goed dan! Maar sorg alles daarvoor dat julle nie oor My praat vóór die tyd nie! En wanneer dit sal kom, sal julle wel van My verneem. Maar gee My nou die byl, sodat Ek hierdie tien bome onmiddellik kan vel!”

[27] Ek neem nou die byl en kap met elke slag `n boom om, waar ander houthakkers minstens `n volle dag voor nodig sou gehad het. 

[28] Toe die tien bome nou daar lê het almal `n eienaardige gevoel en Josef sê aan sy ander seuns: “Julle het almal al aan hom getwyfel, ofskoon ek julle gereeld gesê het: Wie eenmaal deur God uitverkore is vanaf die wieg, verlaat Hy nooit weer nie! En nou het julle jul almal self daarvan oortuig hoe God nog geheel en al met Hom is en wonderbaarlik werk! Daarom moet julle voortaan nie aan Hom twyfel nie, maar Hom ook aan niemand verraai nie; want Hy weet self goed waarom Hy nou nog verborge wil bly!”

[29] Almal gee Josef gelyk en belowe ook plegtig om oor dit en ook elke ander wonderwerk, te swyg, solank Ekself dit wil.”

Die vreugdemaal by die buurman

229 (Die Heer): “Hierna sê Ek: “Neem julle vier nou die saag en deel elke boom in die lengte presies in vier!”

[2] Joses sê: “Daarvoor sal ons met ons suiwer menslike krag lang tyd nodig hê.”

[3] Daarop sê Ek: “Glo en doen netsoos Ek julle gesê het!”

[4] Hierop neem die viertal die saag, sit hom op die stam en nouliks het hulle daar één keer aan getrek of die stam was al volledig deurgesaag. En so duur dit gladnie lank nie tot die tien groot bome in veertig dele gesaag was.

[5] Toe die werk beëindig was, sê Ek: “Nou hoef julle verder niks meer te doen as om met die byl die boonste dele van die stamme, die krone, weg te neem nie, dan kan Ek die stam so bewerk dat hulle geskik is vir die bou!”

[6] Die viertal gaan daarheen, - één van hulle neem die byl en die drie ander ruim die stukke van die takke op, wat gedeeltelik as brandhout en gedeeltelik as spykers en penne vir die bou te gebruik was. Toe nou ook die werk na `n uur klaar was, neem Ek die byl weer ter hand en maak die veertig stamme reghoekig, so te sê met één slag en so, dat uit die dik stamdele van die wortel twee tot drie goeie balke vir die bou kom en die stukke bas so netjies van die onderste en boonste planke verwyder was, dat hulle so baie goed vir die vloer van die skuur gebruik kon word, en die minder stewige planke vir die dak van die skuur.

[7] Toe Ek met die werk klaar was, wat alles bymekaar ook nie langer as `n uur geduur het nie, lê ons die stamme en die stukke ordelik neer.

[8] En toe die hele werk so in `n paar uur beëindig was, sê Ek aan die buitengewoon verbaasde buurman: “Nou moet jy so gou moontlik al die hout tuis kry; want openlik op straat kan Ek jou nie meer so wonderbaarlik help nie. So sal ook die bou van jou skuur, weliswaar versnel, ook op geheel natuurlike wyse plaasvind; want, netsoos gesê, op `n openbare plek, waar Ons deur alle verbykomende mense bekyk kan word, kan en mag Ek geen wonderwerk doen in verband met hulle ongeloof en hulle verstoktheid en verkeerdheid nie. Sien dus maar toe dat die hout so vinnig moontlik op die regte plek kom, wat jy wel sal weet, omdat jy immers goed weet waar jy die skuur gebou wil hê. En omdat Ons nou klaar is met die werk, kan Ons ook weer huistoe gaan.”

[9] Die buurman sê: “Ja, dit doen ons, en wel met die grootste vreugde in die hart, omdat daar `n werk voltooi is waaroor ek die grootste sorg gehad het. Maar vanaand is Julle almal my gaste. Daar sal onmiddellik `n vet kalf geslag en toeberei word; en daarvoor sal ook elkeen wat in Josef se huis mens genoem word, uitgenooi word. Ook sal my beste wyn die bekers van my gaste vul en ons sal in JaHWeH se Naam vrolik wees tot middel in die nag!”

[10] Ek sê: “Dit is `n goeie gedagte van jou, en dit sal volgens `n ou gebruik vir die bouers gebeur; maar in jou huis lê jou trouste kneg swaar siek op sy bed en daarom is dit `n bietjie ongepas om naas `n swaar sieke opgewek en bly te wees.”

[11] Die buurman sê: “Dit is wel waar, maar die bed van die sieke staan, netsoos dit vir Jou ook nie onbekend sal wees nie, nie in die herehuis nie, maar in die huis wat my vader al so doelmatig vir die personeel laat bou het, en daarom kan Ons in my groot herehuis dus die beste baie vrolik wees, en dit bly dus by my woorde. My wil sal wel ewig nooit die mag verkry wat Joue het nie; maar dié keer moet Jy, my dierbare vriend Jesus, tog ook my wil `n bietjie laat geld!”

[12] Reeds onderweg na die huis sê Ek: “Ja, dit sal Ek ook; want niemand ter wêreld respekteer die vrye wil van die mens soseer as Ek en jy sal nog nie van My meegemaak het dat Ek My ooit teen iemand se wil gekeer het as dit om iets goeds gaan nie, maar wel aan die domheid van so vele mense. En daarom sal Ek, netsoos reeds gesê, hierdie keer netsoos ook altyd, gevolg gee aan jou goeie wil; maar daarvoor moet jy ook iets doen wat Ek nou van jou gaan vra.

[13] Sien, tot nou toe het jy gedink dat jou eerste kneg ook die trouste was! Maar Ek sê vir jou dat jou eerste kneg, aan wie jy alles toevertrou het, nou juis jou mees ontroue kneg was! Hy het ten gunste van sy eie geldbeursie in een jaar se tyd meer as `n honderd mud koring uit jou groot kis geneem en dit in die nag aan verbytrekkende Grieke verkoop en ook soveel gars, giers, lensies en ook steenvrugte. Jy het wel die gewigsverlies opgemerk, maar die dief in die huis het jy nie ontdek nie; jy het gedink dat dit ander was en daarom het jy ook deur Ons `n nuwe stewige kis laat maak, wat goed afgesluit kon word. Maar dit het jou eerste kneg gladnie geval nie en kyk, hy was steeds die baie sluwe en listige oorsaak daarvan dat ons gereeld weke lank opgehou het met die maak van die kis; want hy het Ons meermale werk verskaf, wat ver weg gelê het, om te voorkom dat Ons kon aangaan met die bou van jou kis. Want hy het ingesien dat die nuwe kis nie gunstig sou wees vir sy diewery nie en het daarom so lank as moontlik probeer om die oue te behou. Gistermiddag het hy egter gemerk dat die nuwe kis stellig klaar sou wees. Hy het na die ander buurman gegaan en sy huis aan die brand gesteek, om nog so te verhinder dat Ons die kis gister afgee, omdat hy in die nag nog, ten behoewe van sy eie beursie, aan die Grieke wat bestel het, `n taamlike hoeveelheid graan uit die ou kis wou verkoop. 

[14] Maar daarmee het sy bose maat ook vol geword en Ek het by Myself gesê: Slegte man, tot hiertoe en nie verder nie! En as iemand wat baie goed geweet het waarom hy so ywerig deelgeneem het aan die blus, het hy sy verdiende loon gekry. Nou weet jy wat jy aan jou trouste kneg het. Wat gaan jy nou doen?”

[15] Heeltemal uit die veld geslaan sê die buurman: “Maar vriende, waarom het julle dit so lank vir my verswyg? As ek dit maar enigsins kon vermoed het, sou ek hom al lankal oorgelewer het aan die gereg en myself skadeloos gestel het met die geld wat hy vir my graan gekry het.” 

[16] Ek sê: “Dit kan ook nou nog, en daar sal jou geen sent ontgaan nie; want jou kneg is `n gierigaard en het al die verkreë geld nog veilig op `n hoop in sy kas opgeberg. Maar nou kom dit daarop neer dat jy eers aan My wil moet voldoen, wanneer jy Ons vandag as gaste wil hê. Jou kneg sal jy behou, Ek sal hom beter maak, maar hom ook sy slegte dade voor oë hou en hom goed waarsku. Dan sal hy met plesier jou geld tot op die laaste sent teruggee en dan sal julle eers `n troue dienaar aan hom hê. Sien, Ek het reeds lankal voorsien dat dit so sou gaan en daarom het Ek jou ook niks gesê nie, totdat Ek gesien het dat die tydstip gekom het dat dit vir jou en vir hom sin sou hê en dit sal ook sekerlik die geval wees. - Is jy hiermee tevrede?”

[17] Die buurman sê: “Wie sou nie daarmee tevrede wees nie? Ek dank jou, my waaragtig van God vervulde Heer en beste, asook regverdige Regter! Daarom sal daar vandag by my `n egte vreugdefees plaasvind en elkeen in my huis sal hom verheug! Oor dit alles sal ek swyg soos die graf en nooit sal iemand te wete kom hoe my kneg teenoor my gehandel het nie!”

[18] Ek sê: “Doen dit, dan sal julle hier en ewig gelukkig wees! Want wie sy grootste vyande van ganser harte kan vergewe, vir hom sal ook deur God alle sondes vergewe word, al is hulle hoe groot.

[19] As Ons jou swaar siek kneg by jou tuis sal besoek, mag daar behalwe jy en Ons, wat nou hier loop, niemand anders by wees nie; maar om te voorkom dat die genesing van die kneg iemand opval, sal Ek hom eers volledig oor agt dae genees. Sit jy, sodra Ons aankom, jou bediendes aan die werk vir die gastemaal, dan sal Ons in die tussentyd die aangeleentheid met die kneg behandel en afwikkel!” 

[20] Toe Ons nou by die buurman aankom, gee hy alle aanwysings en ook Ons mense tuis word onmiddellik op hoogte gebring, en My moeder Maria (Maria) kom baie gou met `n paar diensmaagde om ook deel te neem aan die toebereiding van die feesmaal, wat binne `n paar uur gereed was. 

[21] In die tyd was Ons met die kneg besig. Hy het alles beken, vra sy meester en Ons om vergewing en oorhandig aan hom al die geld uit die kas met die volle versekering dat hy, wanneer hy weer beter sou wees, sou probeer om alles weer goed te maak deur hard te werk. Die buurman vergeef hom alles en hou hom as eerste kneg in diens.

[22] Daarop gaan Ons na die aandfeesmaaltyd, wat reeds toeberei was, en tot middel in die nag heers daar vreugde. 

[23] Sien, dit was die dade wat Ek in My twintigste jaar verrig het, waarmee tot nou toe slegs baie weiniges mee op hoogte was. 

[24] Maar dit word nou al aand en daar sal dadelik `n paar verklede fariseërs hier na bo, na die Olyfberg opkom; die sal bedien word!”

Einde van deel sewe

Inhoud

Die Heer op die Olyfberg

(Evangelie van Johannes Hoofstuk 8 - vervolg)

1. `n Sonsopkoms en die betekenis daarvan
2. Die toestromende handelaars
3. Die bygelowige slawehandelaars
4. Die bekering van die slawehandelaars
5. Die bevryding van die slawe
6. Oor handel en woeker
7. Agricola verhoor `n tempelowerste
8. Die misdadige tempelverordeninge
9. Die bekentenis van die skynbare misdadiger
10. Die bekentenis van die owerste
11. Die oordeel van Agricola
12. Die maaltyd in die herberg
13. Agricola se verwysing na die Heer
14. Die nuwe gaste in die herberg en hulle onthaal
15. `n Verklaring van die materialistiese
16. Die werk van die natuurgeeste by die vorming van metale. Die geheim van die wonderwerk
17. Die oerstowwe van die skepping
18. Die sewe oergeeste van God. Die verlossing
19. Die oorloë van JaHWeH
20. Die disharmonie van die sewe geeste in die mens
21. Wonderwerk op wonderwerk
22. Die weetgierigheid van die jong Judeër met betrekking tot die Heer
23. Die vra van die Romein na die Messias
24. RafaEl klee die armes
25. Die jong Judeër vermoed wie die Heer is
26. Die uitvlug van die Judeër
27. Die verwysing van die Heer na Messiaanse voorspellings
28. Uitleg van die eerste drie gebooie
29. Die vierde gebod
30. Die kritiek van Helias op die vierde gebod
31. Die vyfde gebod
32. Die sesde gebod
33. Die sewende gebod
34. Die agtste gebod
35. Die negende en tiende gebod
36. Hoe belangrik dit is om die gedagtes te bewaak
37. Armoede en rykdom
38. Oor menslike kritiek. Die raad van die Heer om julle van alle twyfel te ontdoen. Die innerlike omgaan met die Heer
39. Die opvattings van die jong slaaf. Die toekoms van Rusland
40. Lasarus en RafaEl bedien die vreemdelinge
41. RafaEl en die Grieke
42. `n Wonder van RafaEl
43. Die vra van Agricola oor die wese van RafaEl. Die seën van die geduld
44. Die nagtelike ligverskynsel van die tien wolkepilare
45. Die veranderde verskynsel aan die hemel en die verleentheid van die tempeldienaars
46. Nikodemus by Lasarus op die Olyfberg
47. Nikodemus spreek met Lasarus oor die ligverskynsel
48. Nikodemus voor die Heer
49. Die verskyning van die ou en die nuwe Jerusalem
50. Die Heer lê die ligverskynsel uit
51. Die verlede en die toekoms van die Judeërs
52. Noodlot of vryheid van wil?
53. Oor die maat van die goeie en die slegte
54. Die uitleg van die derde ligverskynsel
55. Die sien van God se Wysheid deur die wedergeboorte
56. Die wese van die engele. Liefde en wysheid, hart en verstand
57. Die Jakobsleer. Oor die wese van die droom. Die siel aan die anderkant
58. Siel en liggaam. Toestand van `n verwêreldlikte siel aan die anderkant. Die maan en sy bewoners
59. Die ware aanbidding van God
60. Die Grieke op pad na die enigste ware God
61. Die voedsel van die engele. Verwysing na die sesde en sewende boek van Moses
62. Die waarde van die vryheid van wil van die mens. Die ervarings van die profete aan die anderkant. Oor die saligwording
63. Die volk en die tempeldienaars
64. Die dank van die bevryde slawe
65. Die gesigsvermoë van die siel na die dood
66. Die wese van die siel en van die gees. Die siel aan die anderkant
67. Die verskillende fases van saligheid van voleindigde siele
68. Die wese van die engele
69. Die mag van die engele. Verhouding tussen gees en siel. Wedergeboorte
70. Oor die wese van die lug
71. Die wese van die gees
72. Die wese van die eter
73. Die suiwer geestelike in die materie
74. Hoe die gees op die materie inwerk
75. Die gees, die mees innerlike krag
76. Die bevryding van die materiële
77. Die proses van die innerlike verandering in die mens
78. Die herbergier uit die dal doen verslag oor die gebeurtenisse in die tempel
79. Die volk onthul die gruweldade van die fariseërs
80. Die versoek van die man uit Bethlehem aan die skrifgeleerde
81. Die ou rabbi beskryf die geskiedenis van die verval van die Judese volk
82. Die kalmerende toespraak van Nikodemus aan die volk
83. Die oorleg van die fariseërs
84. Die versplintering in die hoë raad
85. Die ware vas en bid
86. Die vermomde tempeldienaars by Lasarus
87. Die here van die tempel gaan op besoek na Nikodemus
88. Die woorde van Nikodemus aan die tempeldienaars
89. Die verhaal van die Romein oor die mag van die Nubiër
90. Die Romein waarsku die tempeldienaars teen die mag van die Heer
91. Voorsiening in lewensbehoeftes deur oorgawe aan die wil van die Heer. Die materiële en die geestelike sondvloed
92. Oor die goed doen. Leiding van die mense deur die goddelike voorsiening
93. Die kwade en die oordeel
94. Oor die doodstraf
95. Die drie towenaars uit Indië en hulle wonders
96. RafaEl ontmasker die towenaars
97. Die verdedigingstoespraak van die hooftowenaar
98. Die bekentenis van die hooftowenaar
99. Die geroep van die Indiërs na God word nie verhoor nie
100. Die ware weg tot God
101. Oor die Indiese godsdienste
102. Die sterk vermoede van die drie towenaars. Op wonderbaarlike wyse word die diamant gehaal
103. Die weg na die lewensvervolmaking
104. Die skuld van die towenaars
105. Die towenaar vra na die weg van die openbaring
106. Die leiding van die Indiese volk
107. Die openbaring in Indië
108. Die verlange van die towenaars na die ware God
109. Alles op sy tyd. Die Heer en die liggaamlike orde
110. Die hewige noordewind, die bedoeling daarvan. Die Dooie See
111. Die twyfel van die Indiese towenaar
112. Die verskillende vorms van al die geskapene
113. Die noodsaak van die verskeidenheid van al die geskapene
114. Die aarde as organisme
115. Die nut van die giftige bome in Indië. Die ontwikkeling van die aarde. Die verplasing van die seë
116. Die vraag na die waarheid
117. Wese en setel van die waarheid. Die soeke van die drie towenaars na die waarheid
118. Die taak van die Messias. Die oorleg van die towenaars
119. Die vulkaniese verskynsels in die omgewing van die Dooie See. Agricola sien die voormalige Sodomiete in die geestesryk. Die grade van saligheid van die geeste
120. Agricola vra na die leiding van die mense
121. Die leiding van die mensdom. Kennis, verstand en vrye wil
122. Die towenaars herken die Heer
123. Die aanneem van die woord van die Heer in Indië
124. Geroepenes en uitverkorenes
125. Die kritiek van die towenaar op die gelykenis van die toevertroude ponde
126. Die regte opvoeding van kinders, afgestem op hulle verskillende aanlegte. Die belang van innerlike vorming vir die wek van die gees
127. Die ryk van God
128. Die plek van die hemel
129. Die arbeidsveld van die apostels en die kinders van God aan die anderkant
130. Die vertrek na Emmaus
131. Op weg na Emmaus
132. Die Heer en die bedelares
133. Die bedelende kinders uit Emmaus
134. Die Heer by die arm gesin
135. Agricola en die herders
136. Die Heer spreek met Nikodemus oor die armes
137. Die nuuskierige burgers van Emmaus
138. Die aankoms van die sewe Opper-Egiptenare. Die woorde van die Egiptenaar tot die Heer wat van diep insig getuig. Oor die korrekte voeding
139. Beide Romeine herken die Heer. Die Heer waarsku om Hom nie voortydig kenbaar te maak nie
140. Die bestemming van die mens. Die doel van die menswording van die Heer
141. God se welwillende liefde vir die mens. Die plek van die mens ten opsigte van God. Die ware deemoed. Die ware aanbidding van God. Vergewing van sonde
142. Vorm en gees van die skepsele
143. Op die heuwel by Emmaus
144. Die Fariseërs besoek vir Nikodemus
145. Die man uit Opper-Egipte onthul die gedagtes van die Fariseërs
146. Die bestraffing van die ryk Barabe
147. Die belofte van die fariseërs
148. RafaEl onthul die sonde van die fariseërs
149. Die oortuigende wonder van RafaEl
150. Die innerlike wese van die mens
151. Die goddelike leiding van die mense
152. Verskeidenheid van gawes van die gees
153. Die versoening van die fariseërs
154. Die Heer en die fariseërs
155. Die drie grade van innerlike lewensvervolmaking
156. Oor die klooster- en kluisenaarslewe. Die doel van verleidings
157. Waaruit werklike berou en boetedoening bestaan
158. Oor die korrekte wysheid en versigtigheid
159. Die geestelike oog van die manne uit Opper-Egipte
160. Geloof en beskouing. Die geestelike ontwikkelingsgang van die man uit Opper-Egipte
161. Die innerlike openbaring van die man uit Opper-Egipte
162. Abraham verskyn aan die tempeldienaars
163. Moses en Elia vermaan die pasbekeerde fariseërs
164. `n Snelheidswonder van RafaEl
165. Die Heer stuur die slawehandelaars na hulle eie land terug
166. Die uitstuur van die sewentig arbeiders as bodes van die Verlosser.
167. Die taak van die sewentig uitgestuurdes
168. Raadgewings van die Heer vir die terugreis van Agricola. Geloof en vertroue versterk deur oefening. Ryp wees vir die ontvang van barmhartigheidsgawes
169. Die vermanende woorde van die Heer aan die noordse jeug. Oor die engele. Hemel en hel. Die wese van die innerlike geestesoog
170. Die handelskaravaan uit Damaskus
171. Die Heer lê die tweede hoofstuk van Jesaja uit
172. Die Heer lê die toekomsbeelde van Jesaja uit (Jesaja 2:1-5)
173. Oor die skynbaar onregverdige leiding van die mense
174. Uitleg van Jesaja 2:6-22. Die barmhartigheid. - Openbarings van die nuwe lig
175. Uitleg van die derde hoofstuk van Jesaja. Die situasie in `n geordende gemeente
176. Die ineenstorting van die verkeerde geloofsisteme, uitgelê uit Jesaja 3: 6-27
177. Die sug na aansien. Hoogmoed en deemoed
178. Die Heer besleg die stryd tussen die Damaskeners en die herbergiers van Emmaus
179. `n Klein evangelie aan die Damaskeners
180. Die Heer wek `n gestorwe weduwee op uit die dood
181. Terugkeer na die Olyfberg
182. `n Merkwaardige sonsopgang
183. Die oorsaak van die newelsonne
184. Die Heer verklaar die verskynsel van die newelsonne
185. Aanwysings van die Heer vir die besoek aan die tempel
Die Heer en Sy teenstander 

(Johannes 9)
186. Die blindgeborene word voor die tempel genees (Johannes 9:1-34)
187. Die Heer spreek met die geneesde jong man en die fariseërs (Johannes 9: 35-41)
188. Die Heer belig die teenspraak van die fariseërs
189. `n Fariseër sit sy wêreldbeskouing uiteen
190. Die ewige lewe van die siele
191. `n Nuwe plan van die tempeldienaars om die Heer gevange te neem
192. Die fariseërs probeer die Heer te vang
193. Die gelykenis van die wynverbouers
194. Die fariseërs vra na die ryk van God
195. Die gelykenis van die koning en sy bruilofsmaal
196. Die vraag na die belastingpenning
197. Jesus en die Sadduseërs. Die huwelik in die hemel
198. Die Heer vra aan die fariseërs wat hulle van die Messias dink. Die wese van die mens. Oor die drie-enige wese van God
199. Die Heer spreek oor die skrifgeleerde
200. Die Heer hekel met die fariseërs
201. Die Heer kalmeer die volk
202. Die vrye wil van die mens. Menslike ongeduld en God se lankmoedigheid
203. Die toekoms van Jerusalem
204. Die Heer met die Syne op die Olyfberg
Uit die jongelingsjare van die Heer
205. Josef weier sy dienste aan `n Griek
206. Die houding van die Heer as jongeling teenoor die priesters
207. Die Heer gee as jongeling enkele bewyse van Sy almag
208. Aankoms by die Griekse herbergier
209. Onderrig op die top van die berg
210. Die reis na Tirus
211. Die weersien met Cyrenius
212. In die paleis van Cyrenius
213. Hoe mens God waarlik vereer. Jesus as voorbeeld vir die mense
214. Die vrye wil van die mens
215. Die opvoeding van die mensdom
216. Kritiek van die Romein op die aardse toestande
217. God se bedoeling met die mense

218. Die geeste vertel oor die wêreld aan die anderkant
219. Die lewe van Julius Caesar aan die anderkant
220. Oor glo en sien
221. Adam en Eva, die eerste mense van die aarde. Die pre-mense
222. Die skynbare waarde van uiterlike kultuurontwikkeling
223. Die weg tot geestelike voleinding
224. Aankoms in Nasaret
225. Die dood van die rabbi
226. Die brand in die huis van die bure
227. Die barmhartigheid van enkele burgers
228. In die bos van die buurman
229. Die vreugdemaal by die buurman
